ಕಾಣಿಸಿತೇ ಇನ್ನೊಂದು ಲೋಕ?
ಪತ್ರಿಕೆಗಳಲ್ಲಿ ದೂರದಲ್ಲೆಲ್ಲೋ ಸೌರಮಂಡಲದಂತಹುದೇ ನಕ್ಷತ್ರ-ಗ್ರಹಗಳ ಸಂಸಾರವೊಂದು ಕಂಡು ಬಂದಿದೆ ಎನ್ನುವ ಸುದ್ದಿ ಮೆರೆದಾಡಿತು. ಅಮೆರಿಕೆಯ ಹಾರ್ವರ್ಡ್ ವಿಶ್ವವಿದ್ಯಾನಿಲಯದ ಸ್ಮಿತ್ಸೋನಿಯನ್ ಕೇಂದ್ರದ ಖಭೌತ ವಿಜ್ಞಾನಿ ಡೇವಿಡ್ ಚಾರ್ಬೋನಿಯ ನೇತೃತ್ವದಲ್ಲಿ ಖಗೋಳವಿಜ್ಞಾನಿಗಳ ತಂಡವೊಂದು ನೇಚರ್ ಪತ್ರಿಕೆಯಲ್ಲಿ ಪ್ರಕಟಿಸಿದ ಸಂಶೋಧನೆಯೇ ಈ ಸುದ್ದಿಗೆ ಮೂಲ. ಹೌದೇ? ಹಾಗೊಂದು ಹೊಸ ಲೋಕ ಕಂಡಿತೇ? ಎಲ್ಲಿದೆ ಆ ಲೋಕ? ಹೇಗಿದೆ ಆ ಪ್ರಪಂಚ? ಅಲ್ಲಿ ಜೀವಿಗಳಿರಬಹುದೇ? ಇದು ಭೂಮಿಯಂತಹುದೇ ಲೋಕವೆನ್ನುವುದು ಖಾತ್ರಿಯೇ?
ಈ ಕೌತುಕ ಸಹಜವೇ. ಖಸ್ವರ್ಗವೇ ಇಳೆಗೆ ಇಳಿದಂತೆ,ಖ ಎನ್ನುವ ನುಡಿ ಕೇಳಿದ್ದೀರಲ್ಲ!  ಈ ಲೋಕದಂತೆಯೋ, ಅಥವಾ ಇದಕ್ಕಿಂತಲೂ ಮಿಗಿಲಾದ ಮತ್ತೊಂದು ಲೋಕವೋ ಇದೆ ಎನ್ನುವ ಆಶಯವನ್ನು ಈ ನುಡಿಯಲ್ಲಿ ಕಾಣಬಹುದು. ಪ್ರಪಂಚದ ಎಲ್ಲ ಸಂಸ್ಕೃತಿಗಳ ಕಥೆ, ಪುರಾಣಗಳಲ್ಲೂ ಈ ಆಶಯ ಕಾಣಸಿಗುತ್ತದೆ.  ಆದರೆ ಕಳೆದ ಮೂರ್ನಾಲ್ಕು ಶತಮಾನಗಳ ಅಧ್ಯಯನಗಳು ಕಇರುವುದೊಂದೇ ಭೂಮಿಕಿ ಎನ್ನುವುದನ್ನು ಸ್ಪಷ್ಟವಾಗಿಸಿವೆ. ಇದೇ ಸತ್ಯ ಎಂದೂ ಮಾನವತೆ ನಂಬಿಯಾಗಿದೆ. ಅಂತಹ ಸಮಯದಲ್ಲಿ ಇಳೆಯಂತಹುದೇ ಮತ್ತೊಂದು ಲೋಕವಿರಬಹುದು ಎನ್ನುವ ಸುದ್ದಿ ಬೆರಗನ್ನುಂಟು ಮಾಡಿದ್ದರಲ್ಲಿ ಆಶ್ಚರ್ಯವೇನಿಲ್ಲ. ವಾಸ್ತವವೇನೆಂದರೆ ಕಳೆದ ಒಂದು ದಶಕಗಳಿಂದೀಚೆಗಷ್ಟೆ ಸೌರಮಂಡಲದ ಆಚೆಗೂ ನಕ್ಷತ್ರಗಳನ್ನು ಪ್ರದಕ್ಷಿಣೆ ಬರುವ ಗ್ರಹಗಳು ಕಾಣಿಸಿವೆ. ಸೌರಮಂಡಲದ ಆಚೆಗೆ ಹೊಸದೊಂದು ನಕ್ಷತ್ರ-ಗ್ರಹಗಳ ಸಂಸಾರ ಮೊತ್ತಮೊದಲಿಗೆ 1997ರ ಸುಮಾರಿಗೆ ಪತ್ತೆಯಾಯಿತು. ಅಂದಿನಿಂದ ಇಂದಿನವರೆಗೆ ಸುಮಾರು 400ಕ್ಕೂ ಹೆಚ್ಚು ಇಂತಹ ಗ್ರಹಗಳನ್ನು ಗುರುತಿಸಲಾಗಿದೆ.  ಆದರೆ ಇದುವರೆವಿಗೂ ಪತ್ತೆಯಾದ ಯಾವ ಗ್ರಹದಲ್ಲಿಯೂ ವಾತಾವರಣವಿದೆ ಎನ್ನುವ ಸುಳಿವು ಸಿಕ್ಕಿರಲಿಲ್ಲ. ಇದೀಗ ಪತ್ತೆಯಾಗಿರುವ ಈ ಹೊಸ ಗ್ರಹದಲ್ಲಿ ವಾತಾವರಣವಿರುವ ಕುರುಹುಗಳು ದೊರಕಿವೆ ಎನ್ನುವುದೇ ದೊಡ್ಡ ಸುದ್ದಿ.
ಭೂಮಿಯ ಅನನ್ಯತೆಗೆ ಅದರಲ್ಲಿರುವ ಜಲರಾಶಿ ಹಾಗೂ ವಿಶಿಷ್ಟ ವಾತಾವರಣವೇ ಕಾರಣ. ಇವೆರಡೂ ಒಟ್ಟುಗೂಡಿದ ಫಲವೇ ಭೂಮಿಗೆ ಜಲಗ್ರಹ ಹಾಗೂ ಜೀವಗ್ರಹ ಎನ್ನುವ ಬಿರುದುಗಳು ದೊರಕಿವೆ. ಇದು ಒಂದು ವಿಧದಲ್ಲಿ ಆಕಸ್ಮಿಕವೂ ಹೌದು.  ವಿಶ್ವದ ಆದಿಯಲ್ಲಿ ದೂಳಿನ ಕಣಗಳಿಂದ ಸೌರಮಂಡಲವು ರೂಪುಗೊಳ್ಳುತ್ತಿದ್ದ ಸಮಯದಲ್ಲಿ ಆದ ಆಕಸ್ಮಿಕದಿಂದಾಗಿ ಭೂಮಿಗೆ ವಾತಾವರಣ ಹಾಗೂ ನೀರು ದೊರಕಿದೆ. ಸೌರಮಂಡಲದಲ್ಲಿರುವ ಉಳಿದ ಗ್ರಹಗಳಲ್ಲಿ ಕೆಲವದರಲ್ಲಿ ಅಧಿಕ ಉಷ್ಣತೆಯಿಂದಾಗಿ ರೂಪುಗೊಂಡ ನೀರು ಒಡೆದು ಮರಳಿ ಆಕ್ಸಿಜನ್ ಮತ್ತು ಹೈಡ್ರೊಜನ್ ಅನಿಲಗಳಾಗಿ ಬಿಟ್ಟಿದೆ. ಇನ್ನು ಕೆಲವದರಲ್ಲಿ ಉಷ್ಣತೆ ಸಾಕಾಗದೆ ಅದು ಮಂಜಾಗಿಯೇ ಉಳಿದಿದೆ. ನೀರು ದ್ರವವಾಗಿಯೇ ಇರುವ ಒಂದೇ ಗ್ರಹ ಭೂಮಿ. ಸೌರಮಂಡಲದಾಚೆ ಇರುವ ಕೋಟ್ಯಂತರ ನಕ್ಷತ್ರಗಳಲ್ಲೂ ಸೂರ್ಯನಂತಹವು ಕೆಲವು ಇರಬಹುದು. ಅಂತಹ ನಕ್ಷತ್ರಗಳಿಗೂ ಗ್ರಹಕುಟುಂಬ ಇದ್ದೀತು. ಹಾಗಿರುವ ಗ್ರಹಗಳಲ್ಲಿ ಯಾವುದಾದರೂ ಭೂಮಿಯಂತೆಯೇ ಇರಬಹುದು ಎನ್ನುವ ಊಹೆಯಿಂದ ಸೌರಮಂಡಲದಾಚೆಯ ಲೋಕಗಳಿಗಾಗಿ ಹುಡುಕಾಟ ನಡೆಯಲು ಕಾರಣ.
 
ಈ ಹುಡುಕಾಟ ಸುಲಭವಲ್ಲ. ಏಕೆಂದರೆ ನಮಗೆ ಬಹಳ  ಹತ್ತಿರವಿರುವ ನಕ್ಷತ್ರ ಸೀರಿಯಸ್ (ಲುಬ್ಧಕ) ಸುಮಾರು 85 ಲಕ್ಷ ಕೋಟಿ ಕಿಲೋಮೀಟರು ದೂರದಲ್ಲಿದೆ. ಇಷ್ಟು ದೂರದಲ್ಲಿರುವ ನಕ್ಷತ್ರಗಳನ್ನು ಸ್ಪಷ್ಟವಾಗಿ ಕಾಣುವುದೇ ಕಷ್ಟ. ಹೀಗಾಗಿ, ನೇರವಾಗಿ ಈ ಗ್ರಹಗಳನ್ನು ನೋಡಲಾಗದಿದ್ದರೂ ಅವುಗಳ ಇರವಿನಿಂದ ನಕ್ಷತ್ರದ ಮೇಲಾಗುವ ಪರಿಣಾಮಗಳನ್ನು ಪತ್ತೆ ಮಾಡಿ ಗ್ರಹ ಇದೆ ಎಂದು ತಿಳಿದುಕೊಳ್ಳುತ್ತಾರೆ.  ಉದಾಹರಣೆಗೆ, ನಕ್ಷತ್ರಗಳ ಬಳಿಯಲ್ಲಿ ಗ್ರಹಗಳಿದ್ದಾಗ ಗ್ರಹಗಳ ಗುರುತ್ವಾಕರ್ಷಣೆಯ ಪ್ರಭಾವದಿಂದಾಗಿ ನಕ್ಷತ್ರಗಳಿಂದ ಬರುವ ಬೆಳಕು ತುಸು ಕದಲಿದಂತೆ ಅನಿಸುತ್ತದೆ. ಇದನ್ನು ಗಮನಿಸಿ ಅಲ್ಲಿ ಗ್ರಹವಿರಬಹುದು ಎಂದು ಊಹಿಸುತ್ತಾರೆ. ಗ್ರಹಗಳು ನಕ್ಷತ್ರಗಳಿಂದ ಬರುವ ಬೆಳಕಿಗೆ ಅಡ್ಡ ಬಂದಾಗ ನಕ್ಷತ್ರಗಳ ಹೊಳಪು ಕುಂದಿದಂತೆ ಅನಿಸುತ್ತದೆ. ಹೊಳಪು ನಿಯತ ಕಾಲಾವಧಿಯಲ್ಲಿ ಕುಂದಿ, ಹೆಚ್ಚಾಗುತ್ತಲಿದ್ದರೆ, ನಕ್ಷತ್ರದ ಸುತ್ತ ಯಾವುದೋ ಕಾಯ ಸುತ್ತುತ್ತಿದೆ ಎಂದು ತಿಳಿಯಬಹುದು. ಸುತ್ತುವ ಕಾಯದ ಗಾತ್ರವನ್ನೂ ಇದರಿಂದ ಲೆಕ್ಕ ಹಾಕಬಹುದು.
ಇದೀಗ ಮತ್ತೊಂದು ಲೋಕವೆಂದು ಕರೆಸಿಕೊಳ್ಳುತ್ತಿರುವ ಜಿಜೆ1214ಬಿ ಎನ್ನುವ ಗ್ರಹ ಮತ್ತು ಅದರ ಸೂರ್ಯ (ನಕ್ಷತ್ರ ಎನ್ನಿ) ಸೌರಮಂಡಲದಾಚೆ ಗುರುತಿಸಲಾದ ಇತರೆ ಗ್ರಹಗಳಂತಹ ಕಾಯಗಳಿಗೆ ಹೋಲಿಸಿದರೆ ಬಹಳ ಹತ್ತಿರದಲ್ಲಿಯೇ ಇದೆ ಎನ್ನಬಹುದು. ಸಮೀಪ ಎಂದರೆ ಸುಮಾರು 13 ಪಾರ್ಸೆಕ್ನಷ್ಟು ದೂರ ಅಥವಾ ನಮಗೂ ಸೂರ್ಯನಿಗೂ ಇರುವ ಅಂತರದ 273000 ಪಟ್ಟು ದೂರದಲ್ಲಿದೆ.  ಎರಡು ವರ್ಷಗಳ ಹಿಂದೆ  ಸೂರ್ಯನಿಗೆ ಸರಿಸಮಾನವಾದ ಗಾತ್ರವಿರುವ ನಕ್ಷತ್ರಗಳನ್ನು ಗುರುತಿಸಿ ಅವುಗಳಲ್ಲಿ ಯಾವುದರಲ್ಲಾದರೂ ಗ್ರಹಗಳಿರಬಹುದೇ ಎಂದು ಹುಡುಕಲು ಕಎಂ-ಅರ್ಥ್ಕಿ ಅನ್ನುವ ಅಂತಾರಾಷ್ಟ್ರೀಯ ಯೋಜನೆಯೊಂದು ಆರಂಭವಾಯಿತು. ವಿವಿಧ ದೇಶಗಳಲ್ಲಿರುವ ದೂರದರ್ಶಕಗಳಿಂದ ಈ ನಕ್ಷತ್ರಗಳನ್ನು ಗಮನಿಸಿ, ಗ್ರಹಗಳನ್ನು ಹುಡುಕುವ ಪ್ರಯತ್ನ ಇದು. ಈ ನಕ್ಷತ್ರಗಳ ಬೆಳಕಿಗೆ ಎಲ್ಲಿಯಾದರೂ ಗ್ರಹಣ ಹಿಡಿಯುತ್ತದೆಯೋ ಎಂದು ಅವುಗಳಿಂದ ಬರುವ ಬೆಳಕಿನ ಚಿತ್ರಣಗಳನ್ನು ಪರೀಕ್ಷಿಸಲಾಯಿತು. ಅದರಲ್ಲಿ ಜಿಜೆ1214 ಎನ್ನುವ ನಕ್ಷತ್ರದ ಬೆಳಕು 225 ಬಾರಿ ಕುಂದಿದ್ದು ಕಂಡು ಬಂದಿತು. ಎಂಟು ದೂರದರ್ಶಕಗಳನ್ನು ಅದರತ್ತ ನೆಟ್ಟಿಸಿ ಗಮನಿಸಲಾಯಿತು. ನಕ್ಷತ್ರದ ಬೆಳಕು ನಿಜವಾಗಿಯೂ ಕುಂದುತ್ತಿತ್ತು. ಅದರ ಬಳಿ ಗ್ರಹವೊಂದಿರಬಹುದು ಎನ್ನುವ ಗುಮಾನಿ ಉಂಟಾಯಿತು.  ಆಕಾಶದಲ್ಲಿ ಆ ನಕ್ಷತ್ರವಿರುವ ಸ್ಥಾನದಲ್ಲಿ ಬೇರೊಂದು ನಕ್ಷತ್ರ ಇಲ್ಲವೆನ್ನುವುದು ಖಾತ್ರಿಯಾದಾಗ, ಇದು ಗ್ರಹವೇ ಇರಬೇಕು ಎನ್ನಿಸಿತು. ಅದಕ್ಕೆ ಜಿಜೆ1214ಬಿ ಎಂದು ನಾಮಕರಣವೂ ಆಯಿತು.
ಜಿಜೆ1214ಬಿ ಇಷ್ಟು ಹತ್ತಿರದಲ್ಲಿ ಇರುವುದರಿಂದ ಅದರಲ್ಲಿ ವಾತಾವರಣ ಇರುವ ಸುಳಿವು ಸಿಕ್ಕಿದೆ ಎನ್ನುತ್ತಾರೆ ಚಾರ್ಬೋನಿ. ನಿಜ, ಇಷ್ಟು ಹತ್ತಿರದಲ್ಲಿ ಇದ್ದರೂ ಆ ಗ್ರಹ ನಮ್ಮ ಕಣ್ಣಿಗೆ ಕಾಣುವುದಿಲ್ಲ. ಕಾಣಿಸುವುದೇನಿದ್ದರೂ ಆ ನಕ್ಷತ್ರದ ಮಿಣುಕು ಬೆಳಕು ಅಷ್ಟೆ. ಅದೂ ಗ್ರಹ ಪ್ರದಕ್ಷಿಣೆ ಹಾಕುವುದರಿಂದ ಹೆಚ್ಚು, ಕಡಿಮೆ ಆಗುತ್ತಿರುತ್ತದೆ. ಹೀಗಿದ್ದೂ ಅದರಲ್ಲಿ ವಾತಾವರಣ ಇರಬೇಕು ಎಂದು ಪತ್ತೆ ಮಾಡಿದ್ದು ವಿಶೇಷವೇ ಸರಿ. ನಕ್ಷತ್ರದ ಬೆಳಕಿಗೆ ಗ್ರಹ ಅಡ್ಡಬಂದಾಗ ನಕ್ಷತ್ರದ ಹೊಳಪು ಕುಂದಿದಂತೆ ತೋರುತ್ತದಷ್ಟೆ. ಬೆಳಕು ಎಷ್ಟು ಹೊತ್ತು ಕುಂದಿರುತ್ತದೆ ಎನ್ನುವುದನ್ನು ಪತ್ತೆ ಮಾಡಿದರೆ, ಗ್ರಹ ಎಷ್ಟು ವೇಗವಾಗಿ ಚಲಿಸುತ್ತಿದೆ ಎಂದು ಲೆಕ್ಕ ಹಾಕಬಹುದು. ಅದರ ಜೊತೆಗೇ ಗ್ರಹದ ಗಾತ್ರವನ್ನೂ ಲೆಕ್ಕ ಹಾಕುವುದು ಸಾಧ್ಯ. ಹೀಗೆ ಲೆಕ್ಕ ಹಾಕಿದಾಗ ಗ್ರಹದ ವ್ಯಾಸ ಭೂಮಿಯ ಐದರಷ್ಟಿರಬಹುದು ಎಂದು ಅಂದಾಜಾಗಿದೆ. ತೂಕವೂ ಅಷ್ಟೆ. ಭೂಮಿಯ ಏಳು ಪಟ್ಟು ಭಾರಿ ಈ ಗ್ರಹ. ಅಂದರೆ ಇದು ಭೂಮಿಯಂತೆಯೂ ಇಲ್ಲ, ಸೌರಮಂಡಲದ ಗುರು, ನೆಪ್ಚೂನ್ಗಳಂತೆ ತಣ್ಣಗಿನ ಕಾಯವೂ ಆಗಿರಲಿಕ್ಕಿಲ್ಲ ಎಂದು ಚಾರ್ಬೋನಿ ಊಹಿಸಿದ್ದಾರೆ. ಅದು ನಕ್ಷತ್ರಕ್ಕೆ ಅಡ್ಡ ಬಂದಾಗ ಎರಡು ಸ್ಥಾನದಲ್ಲಿ ಬೆಳಕಿನ ಪ್ರಖರತೆಯಲ್ಲಿ ವ್ಯತ್ಯಾಸವನ್ನು ಕಂಡಿದ್ದಾರೆ. ಇದು ಗ್ರಹದ ಮೇಲಿರುವ ವಾತಾವರಣದೊಳಗಿನಿಂದ ನಕ್ಷತ್ರದ ಬೆಳಕು ಹಾದು ಬರುತ್ತಿರುವುದರ ಸೂಚನೆ ಎನ್ನಲಾಗಿದೆ. ಜೊತೆಗೆ ಈ ವ್ಯತ್ಯಾಸ, ಬೆಳಕು ಹೈಡ್ರೊಜನ್ ಯುಕ್ತ ಅನಿಲವೊಂದರ ಮೂಲಕ ಹಾದು ಬರುವಾಗ ತೋರುವ ಲಕ್ಷಣಗಳನ್ನೇ ತೋರುತ್ತದೆಯಾದ್ದರಿಂದ, ಅದು ಹೈಡ್ರೊಜನ್ ಯುಕ್ತ ವಾತಾವರಣವಿರಬೇಕು ಹಾಗೂ ಅಷ್ಟು ಉಷ್ಣತೆಯಲ್ಲಿ ಹೈಡ್ರೊಜನ್ ಅನಿಲವೊಂದೇ ಇರುವ ಸಾಧ್ಯತೆ ಕಡಿಮೆಯಾದ್ದರಿಂದ, ಅದು ನೀರಿನ ರೂಪದಲ್ಲಿ ಇರಬಹುದು ಎಂದು ಊಹಿಸಿದ್ದಾರೆ. ಇಷ್ಟೇ ಆದರೆ ಅಲ್ಲಿ ಜೀವಿಗಳು (ಭೂಮಿಯಲ್ಲಿ ಇರುವಂಥ ಜೀವಿಗಳು ಎನ್ನಿ) ಇರುವ ಸಾಧ್ಯತೆ ಕಡಿಮೆಯೇ!
ಇವೆಲ್ಲವೂ ಊಹೆಯಷ್ಟೆ! ಏಕೆಂದರೆ ಈ ಗ್ರಹವನ್ನು ಇನ್ನೂ ಯಾರೂ ನೋಡಿಲ್ಲ. ಚಂದ್ರನಿಂದ ನಮ್ಮ ಭೂಮಿಯ ಸುಂದರ ದೃಶ್ಯವನ್ನು ಕಂಡ ಹಾಗೆ ಈ ಗ್ರಹದ ಚಿತ್ರವನ್ನು ಯಾರೂ ತೆಗೆದಿಲ್ಲ. ಏನಿದ್ದರೂ, ನಕ್ಷತ್ರದಿಂದ ಹೊಮ್ಮಿದ ಬೆಳಕಿನಲ್ಲಿರುವ ವ್ಯತ್ಯಾಸಗಳಷ್ಟೆ ಗ್ರಹವಿರಬೇಕು ಎಂದು ಸೂಚಿಸಿವೆ. ಕಳೆದ ತಿಂಗಳಷ್ಟೆ ಹೀಗೆ ಭೂಮಿಯಿಂದ ಕಂಡು ಗ್ರಹವೆಂದು ಭಾವಿಸಿದ್ದ ಕಾಯವೊಂದು ಬರೀ ಭ್ರಮೆ ಎಂದು ತಿಳಿದುಬಂದಿತ್ತು. ಜಿಜೆ1214ಬಿ ಭ್ರಮೆಯಲ್ಲ. ಮತ್ತೊಂದು ಲೋಕ ಎಂದು ಆಶಿಸೋಣ.
ಹಳೆ ನಾರು, ಹಳೆ ಬಟ್ಟೆ!
ಗುಂಡಿ ಕಿತ್ತು ಹೋದಾಗಲೋ, ಕಛೇರಿಗೆ ಇಂಥದ್ದೇ ಉಡುಪು ಧರಿಸಿ ಹೋಗಬೇಕು ಎಂದು ಮಡದಿ ಹಠ ಹಿಡಿದಾಗಲೋ, ಯಾರಾದರೂ ಈ ಬಟ್ಟೆ ಅನ್ನುವ ಫ್ಯಾಶನ್ ಕಂಡು ಹಿಡಿದರಪ್ಪಾ ಎಂದು ಎನಿಸದೇ ಇರದು. ಆದರೂ ಈ ಬಟ್ಟೆ ಎನ್ನುವ ವಸ್ತುವಿನ ಆವಿಷ್ಕಾರವಾಗದಿದ್ದರೆ ಬಹುಶಃ ಮಾನವ ನಾಗರೀಕ ಎನ್ನಿಸುತ್ತಿರಲಿಲ್ಲವೇನೋ! ಇಂದಿನ ಬದುಕಿನಲ್ಲಿ ಬಟ್ಟೆಗೆ ಅಷ್ಟೊಂದು ಮಹತ್ವವಿದೆ. ದಿರಿಸನ್ನು ಉಪೇಕ್ಷಿಸಿ ಹುಟ್ಟಾಬಟ್ಟೆಯೋ, ಪುಟ್ಟ ಬಟ್ಟೆಯೋ ಧರಿಸುವವರನ್ನು ಸನ್ಯಾಸಿ ಎಂದೋ, ಫ್ಯಾಶನ್ ಪ್ರವರ್ತಕರೆಂದೋ ಗೌರವಿಸುವುದು ಅದಕ್ಕೇ ಇರಬೇಕು.
ಏನೇ ಇರಲಿ. ಮಾನವನ ಮೂರು ಮೂಲಭೂತ ಅವಶ್ಯಕತೆಗಳಾದ ಕರೋಟಿ, ಕಪಡ ಔರ್ ಮಕಾನ್ಕಿನಲ್ಲಿ ಕಪಡಾದ ತಯಾರಿಕೆಯೇ ಅತ್ಯಂತ ಸಂಕೀರ್ಣ ಶೋಧ ಎನ್ನುವುದರಲ್ಲಿ ಎರಡು ಮಾತಿಲ್ಲ. ನಾಲ್ಕು ಕಂಬಗಳಿಗೆ ಒಂದಿಷ್ಟು ಕಡ್ಡಿ ಕಟ್ಟಿ, ಸೊಪ್ಪು ಹೊದಿಸಿ ಗುಡಿಸಲು ಕಟ್ಟಿಕೊಳ್ಳಬಹುದು. ಗೆಡ್ಡೆ-ಗೆಣಸು, ಮಾಂಸವನ್ನು ಬೇಯಿಸದೆಯೇ ತಿಂದು ಹೊಟ್ಟೆ ಹೊರೆಯಬಹುದು. ಆದರೆ ಹೊಲಿಯದೆ, ನೇಯದೆ ಬಟ್ಟೆ ತಯಾರಿಕೆ ಸಾಧ್ಯವೇ? ಇಷ್ಟು ಸಂಕೀರ್ಣವಾದ ತಂತ್ರಜ್ಞಾನವನ್ನು ಮಾನವನೆಂಬ ಪ್ರಾಣಿ ಎಂದು ಕರಗತ ಮಾಡಿಕೊಂಡನೆನ್ನುವುದು ಕೌತುಕದ ವಿಷಯ. ಈ ಪ್ರಶ್ನೆಗೆ ಒಂದು ಉತ್ತರವನ್ನು ಸೈನ್ಸ್ ಪತ್ರಿಕೆ ಪ್ರಕಟಿಸಿದೆ.  ಮಾನವರು ಸುಮಾರು 30,000 ವರ್ಷಗಳ ಹಿಂದೆಯೇ ನಾರು ಕೃಷಿ ಮಾಡಿ, ನಾರು ತೆಗೆಯುವ ಕಲೆಯನ್ನು ಕರಗತ ಮಾಡಿಕೊಂಡಿರಬೇಕು ಎಂದು ಸೈನ್ಸ್ನಲ್ಲಿ ಪ್ರಕಟವಾಗಿರುವ ಸಂಶೋಧನೆ ತಿಳಿಸಿದೆ. ಅಮೆರಿಕೆಯ ಜಾರ್ಜಿಯಾ ರಾಜ್ಯದ ಜುಜುಯಾನದಲ್ಲಿರುವ ಗುಹೆಯೊಂದರಲ್ಲಿ ದೊರೆತ ಪುರಾತನ ಅವಶೇಷಗಳಲ್ಲಿ ನಾರಿನ ತುಣುಕುಗಳೂ ದೊರೆತಿವೆ. ಈ ತುಣುಕುಗಳು ಸುಮಾರು 32000ರಿಂದ 36000 ವರ್ಷಗಳಷ್ಟು ಪುರಾತನ ಇರಬೇಕು ಎಂದು ಅವುಗಳನ್ನು ವಿವಿಧ ಪರೀಕ್ಷೆಗಳಿಗೊಡ್ಡಿ ಪರಿಶೀಲಿಸಿದ ಜಾರ್ಜಿಯಾದ ಇನ್ಸ್ಟಿಟ್ಯೂಟ್ ಆಫ್ ಪೇಲಿಯೊಬಯಾಲಜಿ (ಪಳೆಯುಳಿಕೆ ಜೀವವಿಜ್ಞಾನ)ಯ ವಿಜ್ಞಾನಿ ತೆಂಗಿಜ್ ಮೆಶ್ವೆಲಿಯಾನಿ ಮತ್ತು ಸಂಗಡಿಗರು ವಾದಿಸಿದ್ದಾರೆ. ಮೆಶ್ವೆಲಿಯಾನಿಯವರ ವಾದವೇ ನಿಜವಾದರೆ, ಕೃಷಿಗೆ ತೊಡಗುವ ಮೊದಲೇ ಮಾನವ ನೇಕಾರನಾಗಿದ್ದ ಎನ್ನಬಹುದು.
ನಾಗರೀಕ ಮಾನವನ ವಿಕಾಸದಲ್ಲಿ ಕೃಷಿಗೆ ಇರುವಷ್ಟೆ ಮಹತ್ವ ನಾರಿನ ಉತ್ಪನ್ನಗಳಿಗೂ ಇವೆ. ಏಕೆಂದರೆ, ಇವೆಲ್ಲದೆ ನಾಜೂಕಾದ ದಿರಿಸುಗಳನ್ನು ತಯಾರಿಸುವುದು ಅಸಾಧ್ಯ.  ಮಾನವ ಕೃಷಿಗಾರಿಕೆಗೆ ತೊಡಗಿದ್ದರು ಸುಮಾರು 10000 ವರ್ಷಗಳ ಹಿಂದೆಯಷ್ಟೆ. ಅದಕ್ಕೂ ಮೊದಲು ಆತ ಬೇಟೆಗಾರನಾಗಿದ್ದ. ಪ್ರಾಣಿಗಳನ್ನು ಬೇಟೆಯಾಡಿ, ಅದರ ಮಾಂಸವನ್ನು ಸೇವಿಸುತ್ತಿದ್ದ. ಅವನ ಮೊದಲ ದಿರಿಸು ಮಾಂಸ ಬಳಿದು ತೆಗೆದ ಮೇಲೆ ಉಳಿದ ತೊಗಲಾಗಿರಬೇಕು ಎನ್ನುವುದು ವಿಜ್ಞಾನಿಗಳ ಊಹೆ. ಇಂದು ತೊಗಲಿನಿಂದ ಸಿದ್ಧಪಡಿಸಿದ ಉಡುಪುಗಳು ಹೈ ಫ್ಯಾಶನ್ ಇರಬಹುದು. ಆದರೆ ಶಿಲಾಯುಗದಲ್ಲಿ ಅವು ಬೇಟೆಗಾರಿಕೆಯ ಉಪೋತ್ಪನ್ನಗಳಾಗಿದ್ದುವಷ್ಟೆ. ಹೀಗಾಗಿ ನಾರುಮಡಿಯ ತಯಾರಿಕೆ ಮಾನವನ ಇತಿಹಾಸದಲ್ಲಿ ವಿಕಾಸವಾದ ಒಂದು ಪ್ರಮುಖ ತಂತ್ರಜ್ಞಾನ ಎನ್ನಬಹುದು. ನಾರು ಒದಗಿಸುವ ಸಸ್ಯಗಳನ್ನು ಗುರುತಿಸುವುದರ ಜೊತೆಗೆ ಅದರಿಂದ ನಾರು ತೆಗೆಯುವುದೂ ಒಂದು ಮಹತ್ತರ ಹೆಜ್ಜೆ. ನಾರಿನಿಂದ ನೇರವಾಗಿ ಬಟ್ಟೆಗಳು ದೊರೆಯುವುದಿಲ್ಲವಷ್ಟೆ. ಕುರಿಯ ಉಣ್ಣೆಯನ್ನೋ, ಹತ್ತಿಯ ನಾರನ್ನೋ ಮೊದಲಿಗೆ ಹೆಣೆದು ನೂಲಾಗಿಸಿ, ನೂಲಿನಿಂದ ನೇಯ್ದರಷ್ಟೆ ಬಟ್ಟೆ ದೊರೆಯುತ್ತದೆ. ಇವಿಷ್ಟು ಪ್ರಾಥಮಿಕ ಸಂಸ್ಕರಣೆಯ ಕ್ರಮಗಳ ಆವಿಷ್ಕಾರವಾಗದೆ ಬಟ್ಟೆಗಳ ತಯಾರಿ ಸಾಧ್ಯವಾಗಿರಲಿಕ್ಕಿಲ್ಲ.  ಅದಕ್ಕೆ ರೋಟಿ, ಮಕಾನ್ಗಿಂತಲೂ ಕಪಡಾ ತಯಾರಿಕೆಯೇ ಅತಿ ಸಂಕೀರ್ಣ. ಇಂದಿನಂತೆ ಫ್ಯಾಶನ್ ದಿರಿಸುಗಳು ಇಲ್ಲದೆ, ಬರಿಯ ನಾರುಮಡಿಯನ್ನು ಸುತ್ತಿಕೊಳ್ಳುತ್ತಿದ್ದ ದಿನಗಳಲ್ಲಿಯೂ, ನೂಲಿಗೆ ಬಣ್ಣ ಹಚ್ಚುವುದು, ನೇಯುವುದು ಕುಶಲ ಕೆಲಸಗಳಾಗಿಯೇ ಇದ್ದವು.
ಇಷ್ಟು ಸಂಕೀರ್ಣ ಕ್ರಿಯೆ ಆರಂಭ ಆದದ್ದು ಯಾವಾಗ ಎನ್ನುವ ಪ್ರಶ್ನೆಗೆ ಉತ್ತರ ಸುಲಭವಲ್ಲ. ಐದು ಸಾವಿರ ವರ್ಷಗಳ ಹಿಂದೆ ಸಿಂಧೂ ಕಣಿವೆಯ ನಾಗರೀಕತೆಯ ಸಂದರ್ಭದಲ್ಲಿ ನಾಜೂಕಾದ ಹತ್ತಿಯ ಬಟ್ಟೆಗಳು ಲಭ್ಯವಿದ್ದುವು ಎಂದು ಚರಿತ್ರೆ ಹೇಳುತ್ತದೆ. ಅಂದು ಭಾರತದಿಂದ ಬಟ್ಟೆಗಳು ಮಧ್ಯಪ್ರಾಚ್ಯ ಹಾಗೂ ಯುರೋಪಿಗೆ ರಫ್ತಾಗುತ್ತಿದ್ದುವು. ಅನಂತರವಷ್ಟೆ ಯುರೋಪಿನಲ್ಲಿ ಬಟ್ಟೆಯ ತಯಾರಿಕೆಯ ಕುರುಹುಗಳು ದೊರೆಯುತ್ತವೆ. ಅದಕ್ಕೂ ಹಿಂದೆ ನಾರಿನ ಉಪಯೋಗ ಇತ್ತೇ? ಇದ್ದಿದ್ದರೆ ಅದನ್ನು ಹೇಗೆ ಪಡೆಯುತ್ತಿದ್ದರು? ನಾರಿನ ಗಿಡಗಳನ್ನು ಕೃಷಿ ಮಾಡಲಾಗುತ್ತಿತ್ತೇ? ನೇಕಾರಿಕೆ ತೊಡಗಿದ್ದು ಹೇಗೆ? ಇವೆಲ್ಲ ಪ್ರಶ್ನೆಗಳಿಗೂ ಊಹೆಗಳಷ್ಟೆ ಸದ್ಯಕ್ಕೆ ಉತ್ತರಗಳಾಗಿವೆ. ಇಂತಹ ಸಂದರ್ಭದಲ್ಲಿ ಮೆಶ್ವೆಲಿಯಾನಿ ತಂಡದ ಸಂಶೋಧನೆ ಮಹತ್ವ ಪಡೆಯುತ್ತದೆ.
 
ನಾರಿನ ಬಳಕೆಯ ಅತಿ ಪುರಾತನ ಉದಾಹರಣೆಗಳು ಜೆಕೊಸ್ಲೊವಾಕಿಯಾದಲ್ಲೂ, ಇಸ್ರೇಲಿನಲ್ಲೂ ದೊರಕಿವೆ. ಆದರೆ ಇವು ಸುಮಾರು 21ರಿಂದ 30 ಸಾವಿರ ವರ್ಷಗಳಷ್ಟು ಪುರಾತನವಷ್ಟೆ.  ಜೆಕೊಸ್ಲೊವಾಕಿಯಾದಲ್ಲಿ ಯುರೋಪಿನಲ್ಲಿ ದೊರೆಯುವ ನೆಟಲ್ ಎನ್ನುವ ಜೊಂಡಿನ ನಾರುಗಳು ದೊರೆತಿವೆ. ಇಸ್ರೇಲಿನಲ್ಲಿ ದೊರೆತ ನಾರಿನ ಮೂಲವನ್ನು ಪತ್ತೆ ಹಚ್ಚಲಾಗಿಲ್ಲ. ಹೀಗಿರುವಾಗ, ಇವುಗಳಿಗಿಂತಲೂ ಸುಮಾರು ಹತ್ತು ಸಾವಿರ ವರ್ಷಗಳಷ್ಟು ಹಳೆಯ ಅವಶೇಷಗಳಲ್ಲಿ ನಾರಿನ ಕುರುಹು ದೊರಕಿರುವುದು ಅಚ್ಚರಿಯ ವಿಷಯ.  ಯುರೋಪು ಹಾಗೂ ಉತ್ತರ ಅಮೆರಿಕೆಯಲ್ಲಿ ಸದ್ಯ ವ್ಯಾಪಕವಾಗಿ ಬಳಕೆಯಲ್ಲಿರುವ ಲಿನ್ಸೀಡ್ ಗಿಡದ ನಾರನ್ನು ಇದು ಹೋಲುತ್ತದೆಯಂತೆ. ಲಿನ್ಸೀಡ್ ಎನ್ನುವುದು ನಮ್ಮೂರ ಅಗಸೆಯ ಗಿಡದ ಸಂಬಂಧಿ. ನಾರಗಸೆ ಎಂದೂ ಇದನ್ನು ಕರೆಯುವುದುಂಟು. ಬಹಳ ಹಿಂದೆ ಭಾರತದಲ್ಲಿಯೂ ನಾರಗಸೆಯಿಂದ ನಾರುಮಡಿ ತಯಾರಿಸುತ್ತಿದ್ದರು.
ಹಾಗಂತ ಮೆಶ್ವೆಲಿಯಾನಿ ತಂಡಕ್ಕೆ ನಾರಿನ ಮೂಟೆ ಸಿಕ್ಕಿದೆ ಎಂದುಕೊಳ್ಳಬೇಡಿ. ಅವರಿಗೆ ದೊರೆತದ್ದು ಕಣ್ಣಿಗೆ ಕಾಣದಷ್ಟು ಸೂಕ್ಷ್ಮವಾದ ನಾರಿನ ಎಳೆಗಳು. ಗುಹೆಯೊಳಗೆ ಮಣ್ಣನ್ನು ಬೆದಕಿದಾಗ ಅವರಿಗೆ ಪ್ರಾಣಿಗಳ ರೋಮ, ಗಿಡಗಳ ಪರಾಗಗಳು, ಬೂಸು ಮತ್ತು ಪಾಚಿಯ ಎಳೆಗಳು ದೊರೆತವು. ಇವುಗಳ ನಡುವೆ ಕೆಲವು ನಾರಿನ ಎಳೆಗಳೂ ಇದ್ದುವು. ಇಪ್ಪತ್ತೇಳು ಮಣ್ಣಿನ ಮಾದರಿಗಳಲ್ಲಿ ಸುಮಾರು 800 ಎಳೆಗಳನ್ನು ಇವರು ಬೆದಕಿದ್ದಾರೆ. ಅವುಗಳಲ್ಲಿ 38 ನಾರುಗಳಿಗೆ ಬಣ್ಣವನ್ನೂ ಹಚ್ಚಲಾಗಿತ್ತು. ಬೂದು, ಕಪ್ಪು ಹಾಗೂ ಗುಲಾಬಿ ಬಣ್ಣದ ನಾರುಗಳಿದ್ದುವು ಎಂದು ಮೆಶ್ವೆಲಿಯಾನಿ ವರದಿ ಮಾಡಿದ್ದಾರೆ. ಒಂದು ನೂಲು ಸುಮಾರು 2 ಅಡಿಗಳಷ್ಟು ಉದ್ದವಿತ್ತಂತೆ. ಈ ನೂಲನ್ನು ಪುಟ್ಟ, ಪುಟ್ಟ ಎಳೆಗಳನ್ನು ಸುತ್ತಿ ಮಾಡಿದ್ದುದು ಕಂಡು ಬಂತು. ಅಂದರೆ ನಾರನ್ನು ಹೆಣೆದು ನೂಲು ನೇಯುವ ಕಲೆಯನ್ನು ಈ ಗುಹಾವಾಸಿಗಳು ಕಲಿತಿದ್ದರು ಎಂದರ್ಥವಷ್ಟೆ.  ರೇಡಿಯೊಕಾರ್ಬನ್ ಡೇಟಿಂಗ್ ತಂತ್ರದಿಂದ ಈ ನಾರುಗಳ ಕಾಲವನ್ನು ನಿರ್ಧರಿಸಿದ್ದಾರೆ. ವಸ್ತುಗಳಲ್ಲಿರುವ ಕಾರ್ಬನ್ ಅಣುಗಳಲ್ಲಿ ಕೆಲವು ನಷ್ಟವಾಗುವ ದರವನ್ನು ರೇಡಿಯೊಕಾರ್ಬನ್ ಡೇಟಿಂಗ್ ತಂತ್ರ ಬಳಸುತ್ತದೆ. ಮೆಶ್ವೆಲಿಯಾನಿಗೆ ದೊರೆತಿರುವ ನೂಲುಗಳು ಕನಿಷ್ಟ 31ರಿಂದ 36 ಸಾವಿರ ವರ್ಷಗಳಷ್ಟು ಹಳೆಯದಿರಬೇಕು ಎಂದು ಈ ತಂತ್ರ ಸೂಚಿಸಿದೆ.
ಹಾಗಿದ್ದರೆ ಈ ಗುಹಾವಾಸಿಗಳು ನಾರುಮಡಿ ಧರಿಸುತ್ತಿದ್ದರೇ? ಬಹುಶಃ ಇರಲಿಕ್ಕಿಲ್ಲ. ಮರದ ತುಂಡುಗಳಿಗೆ ತಮ್ಮ ಶಿಲಾಯುಧವನ್ನು ಭದ್ರವಾಗಿ ಕಟ್ಟಲು ಹಗ್ಗವನ್ನು ತಯಾರಿಸಲೆಂದು ಈ ನೂಲನ್ನು ಮೊದಲಿಗೆ ಬಳಸಿದ್ದಿರಬೇಕು ಎಂದು ಮೆಶ್ವೆಲಿಯಾನಿ ತರ್ಕಿಸಿದ್ದಾರೆ. ಅನಂತರವಷ್ಟೆ ನಾರಿನಿಂದ ಬಟ್ಟೆಯನ್ನು ನೇಯುವ ಹಾಗೂ ಹೊಲಿಯುವ ತಂತ್ರಗಳು ಸಿದ್ಧಿಸಿರಬೇಕು ಎನ್ನುವುದು ಅವರ ಅಭಿಪ್ರಾಯ.
 
ಖಗೋಳ ವಿಜ್ಞಾನದ ವರ್ಷ!
ಪ್ರಪಂಚದ ಎಲ್ಲ ಖಗೋಳ ವಿಜ್ಞಾನಿಗಳೂ ಒಗ್ಗೂಡಿ 2009ನೇ ಇಸವಿಯನ್ನು ಖಗೋಳವಿಜ್ಞಾನದ ವರ್ಷ ಎಂದು ಆಚರಿಸುತ್ತಿದ್ದಾರೆ.  ಈಗಾಗಲೇ ಈ ಬಗ್ಗೆ ಹಲವು ಪತ್ರಿಕೆಗಳಲ್ಲಿಯೂ ಸುದ್ದಿ ಬಂದಾಗಿದೆ. ಹಾಗಿದ್ದೂ ಹೇಳುವುದೇನಿದೆ ಎನ್ನುವ ಕುತೂಹಲ ನಿಮಗಿದ್ದರೆ ಅಚ್ಚರಿಯೇನಿಲ್ಲ.
ಕಸೂರ್ಯಂಗೂ, ಚಂದ್ರಂಗೂ ಬಂದಾಗ ಮುನಿಸು ನಗುತಾವ ಭೂತಾಯಿ ಮನಸುಕಿ ಎನ್ನುವ ಹಾಡನ್ನು ನೀವು ಕೇಳಿರಬೇಕು. ಚಂದ್ರ, ಸೂರ್ಯರ ಜೊತೆಗೆ ಭೂಮಿಯ ಸಂಬಂಧವನ್ನು ಕಾವ್ಯಮಯವಾಗಿ ವಿವರಿಸುವ ಇಂತಹ ಹಲವು ಹಾಡುಗಳಿವೆ. ತಾರೆಗಳ ತೋಟದಲ್ಲಿ ಚಂದಿರ ಬಂದ ಅಂತಲೋ, ಚುಕ್ಕಿ ಚಂದ್ರನೇ ನಿನಗೊಂದು ಬೇಡಿಕೆ ಅಂತಲೋ ರಮ್ಯವಾಗಿ ಕವಿಗಳು ಹಾಡಿದ್ದಾರೆ. ಭೂಮಿ ಸೂರ್ಯನ ಸುತ್ತಲೂ ಸುತ್ತುತ್ತಿದೆ ಎಂದು ಶಾಲಾ ಪುಸ್ತಕಗಳಲ್ಲಿಯೇ ಓದಿಕೊಂಡಿದ್ದರೂ ನಮ್ಮ ಕವಿಮನಸ್ಸು ಅದನ್ನು ಒಪ್ಪಿಕೊಳ್ಳಲು ಹಿಂಜರಿಯುತ್ತದೆ. ಹೀಗಾಗಿ ಸೂರ್ಯನನ್ನು ಭೂಮಿ ಸುತ್ತುವ ಬಗ್ಗೆ ಎಲ್ಲಿಯೂ ಉಲ್ಲೇಖ ಅಪರೂಪ. ಇವುಗಳ ಮಧ್ಯೆ, ಕಇರುವ ಒಬ್ಬನೇ ಸೂರ್ಯ. ಅವನನ್ನು ಸುತ್ತುವ ಭೂಮಿ ನಾನುಕಿ ಎಂದು ಹಾಡಿದ ಹಾಡು ಕೇಳಿಸಿದಾಗ ಏನನ್ನಿಸೀತು ಹೇಳಿ! (ಹೀಗೊಂದು ಹಾಡಿದೆ!) ಜನಮನದಲ್ಲಿ ಇಂತಹ ಪರಿವರ್ತನೆ ಉಂಟು ಮಾಡಿದ ಶೋಧಕ್ಕೆ ಇಂದು ನಾಲ್ಕು ನೂರು ವರ್ಷಗಳಾಗಲಿದೆ. ಅದರ ಸಂಭ್ರಮದಲ್ಲಿಯೇ ಈ ವರ್ಷಾಚರಣೆ.
ನಾಲ್ಕು ನೂರು ವರ್ಷಗಳ ಹಿಂದೆ 1609ರ ಡಿಸೆಂಬರ್ನಲ್ಲಿ ಇಟಲಿಯ ಗೆಲಿಲಿಯೋ ಗೆಲಿಲಿ ಎನ್ನುವ ಖಗೋಳಾಸಕ್ತ ಮೊತ್ತ ಮೊದಲ ಬಾರಿಗೆ ಚಂದ್ರನನ್ನು ದೂರದರ್ಶಕದಲ್ಲಿ ಕಂಡ. ಚಂದ್ರನ ಮೇಲೂ ಬೆಟ್ಟ ಗುಡ್ಡಗಳಿವೆ, ಕಣಿವೆಗಳಿವೆ, ಹಳ್ಳಗಳಿವೆ ಎಂದು ತಿಳಿಸಿದ. ಇದು ಅಂದಿಗೆ ಬಹಳ ಕ್ರಾಂತಿಕಾರಕವಾದ ಶೋಧವಾಗಿತ್ತು. ಇಂದಿಗೂ ದೂರದರ್ಶಕವನ್ನು ಮೊತ್ತಮೊದಲಿಗೆ ತಯಾರಿಸಿದವ ಗೆಲಿಲಿಯೋ ಎನ್ನುವ ಕಲ್ಪನೆ ಎಲ್ಲರಲ್ಲಿದೆ. ಇತ್ತೀಚೆಗೆ ನೇಚರ್ನಲ್ಲಿ ಪ್ರಕಟವಾದ ಚಾರಿತ್ರಿಕ ಲೇಖನವೊಂದರ ಪ್ರಕಾರ ಅದು ತಪ್ಪು. 1608ರಲ್ಲಿಯೇ  ನೆದರ್ಲ್ಯಾಂಡ್ನ ಹ್ಯಾನ್ಸ್ ಲಿಪ್ಪರ್ಹೈ ಎನ್ನುವವ ದೂರದರ್ಶಕದಂತಹ ಸಾಧನವೊಂದನ್ನು ನಿರ್ಮಿಸಿದ್ದಕ್ಕಾಗಿ ಪೇಟೆಂಟು ಪಡೆಯಬೇಕೆಂದಿದ್ದ. ಆದರೆ ಅಂತಹ ಸಾಧನ ಅಷ್ಟರಲ್ಲಾಗಲೇ ಕಸ್ಪೈಗ್ಲಾಸ್ಕಿ ಎನ್ನುವ ಆಟಿಕೆಯಾಗಿ ಬಳಕೆಯಲ್ಲಿ ಇದ್ದುದರಿಂದ ಅವನ ಪೇಟೆಂಟು ಅರ್ಜಿಯನ್ನು ತಿರಸ್ಕರಿಸಲಾಯಿತಂತೆ. ದೂರದರ್ಶಕವನ್ನು ಕಂಡು ಹಿಡಿಯದಿದ್ದರೂ ಗೆಲಿಲಿಯೋಗೇಕೆ ಇಷ್ಟೊಂದು ಪ್ರಾಮುಖ್ಯತೆ?  ಜಾತ್ರೆ-ಸಂತೆಗಳಲ್ಲಿ ಮೋಜಿನ ವಸ್ತುವಾಗಿ ಬಳಕೆಯಾಗುತ್ತಿದ್ದ ದೂರದರ್ಶಕವನ್ನು ಇನ್ನಷ್ಟು ಸುಧಾರಿಸಿ ಆಕಾಶ ನೋಡಲು ಬಳಸಿದ್ದೇ ಗೆಲಿಲಿಯೋನ ಹೆಗ್ಗಳಿಕೆ.
ಅಷ್ಟೇ ಆಗಿದ್ದರೆ  ನಾವು ಬಹುಶಃ ಈ ವರ್ಷಾಚರಣೆಯನ್ನು ಕೊಂಡಾಡುತ್ತಿರಲಿಲ್ಲ. ಗೆಲಿಲಿಯೋ ದೂರದರ್ಶಕದ ಮೂಲಕ ಚಂದ್ರನನ್ನು ನೋಡುವ ಸಂದರ್ಭದಲ್ಲಿ ಭೂಮಿಯೇ ಇಡೀ ವಿಶ್ವದ ಕೇಂದ್ರಬಿಂದು ಎಂದು ಪರಿಗಣಿಸಲಾಗಿತ್ತು. ಬರಿಗಣ್ಣಿಗೆ ಆಕಾಶವನ್ನು ನೋಡಿದಾಗ ಹಾಗನ್ನಿಸುವುದು ಸಹಜವೇ. ಇಡೀ ಆಕಾಶವೇ ಒಂದು ಗೋಲವಾಗಿ ಭೂಮಿಯ ಸುತ್ತ ಸುತ್ತುವಂತೆ ತೋರುತ್ತದೆ. ಗೆಲಿಲಿಯೋಗಿಂತಲೂ ಮುನ್ನ 1543ರಲ್ಲಿಯೇ ನಿಕೊಲಾಸ್ ಕೋಪರ್ನಿಕಸ್ ಸೂರ್ಯನ ಸುತ್ತಲೂ ಭೂಮಿ ತಿರುಗುತ್ತಿದೆ ಎಂದು ವಾದಿಸಿದ್ದ. ಆದರೆ ಅದನ್ನು ಎಲ್ಲರೂ ನಂಬಿರಲಿಲ್ಲ. ಅವನ ಲೆಕ್ಕಾಚಾರಗಳನ್ನೆಲ್ಲ ಗ್ರಹಗಳ ಸ್ಥಾನವನ್ನು ಗಣಿಸಲು ಬಳಸುತ್ತಿದ್ದರಷ್ಟೆ. ಗೆಲಿಲಿಯೋನ ಶೋಧ ಈ ಹಿನ್ನೆಲೆಯಲ್ಲಿ ಪ್ರಾಮುಖ್ಯತೆ ಪಡೆಯುತ್ತದೆ. ಗೆಲಿಲಿಯೋ ಚಂದ್ರನನ್ನು ನೋಡಿ ಅದರ ಮೇಲಿನ ಅಂಕು-ಡೊಂಕುಗಳನ್ನು ಎತ್ತಿ ತೋರಿಸುವವರೆಗೂ ಚಂದ್ರನನ್ನು ಅಕಳಂಕ ವಸ್ತುವೆಂದು ಹೇಳುತ್ತಿದ್ದರು.  ಚಂದ್ರ ಪರಿಶುದ್ಧತೆಯ ದ್ಯೋತಕವೆಂದೂ, ಶಾಂತಿಯ ಸ್ವರೂಪವೆಂದೂ ಹೇಳುತ್ತಿದ್ದರು. ಚಂದ್ರ ಪರಿಶುದ್ಧವಾದ ಒಂದು ಸ್ಫಟಿಕ ಎಂದು ಭಾವಿಸಲಾಗಿತ್ತು. ಅದನ್ನು ತಪ್ಪೆಂದು ನಿರೂಪಿಸಿದವ ಗೆಲಿಲಿಯೋ. ಚಂದ್ರನೂ ಭೂಮಿಯಂತೆಯೇ ಒಂದು ಕಾಯ ಎಂದು ಅವನ ದೂರದರ್ಶಕ ಸುಸ್ಪಷ್ಟವಾಗಿ ತೋರಿಸಿತ್ತು.  ಎರಡು ಸಾವಿರ ವರ್ಷಗಳ ಹಿಂದೆ ಗ್ರೀಕ್ ತತ್ವಶಾಸ್ತ್ರಜ್ಞ ಅರಿಸ್ಟಾಟಲ್ ಹೇಳಿದ್ದನ್ನೇ ಪ್ರಪಂಚ ಸತ್ಯವೆಂದು ನಂಬಿತ್ತು. ಬೆಂಕಿ, ನೀರು, ವಾಯು ಮತ್ತು ಆಕಾಶವೆಂಬ ನಾಲ್ಕು ತತ್ವಗಳಿಂದ ಈ ಭೂಮಿಯ ರಚನೆಯಾಗಿದೆಯೆಂದೂ, ಭೂಮಿಯ ಆಚೆಗಿನ ಆಕಾಶದಲ್ಲಿನ ಎಲ್ಲ ವಸ್ತುಗಳೂ ಶಾಶ್ವತ, ಪರಿಶುದ್ಧ ಈಥರ್ನಿಂದಾಗಿದೆಯೆಂದೂ ಅರಿಸ್ಟಾಟಲ್ ಹೇಳಿದ್ದ. ಗೆಲಿಲಿಯೋನ ದೂರದರ್ಶಕದಲ್ಲಿ ಕಂಡ ಚಂದ್ರ ಇಂತಹ ಪರಿಶುದ್ಧ ಕಾಯವಾಗಿರಲಿಲ್ಲ! ಜನಮನದ ನಂಬಿಕೆಗೆ ಬಿದ್ದ ಮೊದಲ ಕೊಡಲಿಯೇಟು ಇದು.
ಆದರೂ ಚಂದ್ರ, ಭೂಮಿಯ ನಡುವಣ ಸಂಬಂಧದ ಬಗ್ಗೆ ಅನುಮಾನಗಳಿದ್ದುವು. ಗೆಲಿಲಿಯೋನ ಆಕಾಶ ವೀಕ್ಷಣೆಯೇ ಇವನ್ನೂ ಬಗೆಹರಿಸಿದುವು. ಗೆಲಿಲಿಯೋ ತನ್ನ ದೂರದರ್ಶಕದಲ್ಲಿ ಗುರುಗ್ರಹವನ್ನು ಗಮನಿಸಿದಾಗ, ಆ ಗ್ರಹದ ಸುತ್ತಲೂ ಇನ್ನೂ ಆರು ಕಾಯಗಳು ಸುತ್ತುತ್ತಿದ್ದುದನ್ನು ಕಂಡ. ಅರ್ಥಾತ್, ಗುರುಗ್ರಹದ ಜೊತೆಗೆ ಅದು ಹೇಗೋ ಈ ಉಪಗ್ರಹಗಳು ತಳುಕಿಕೊಂಡಿದ್ದುವು. ಅವನ್ನು ಹಿಡಿದಿಟ್ಟ ಸೆಳೆತದ ಸ್ವರೂಪವೇನೆಂದು ತಿಳಿಯದಿದ್ದರೂ, ಈ ನೋಟ ಚಂದ್ರನೂ ಭೂಮಿಯೊಟ್ಟಿಗೆ ಇದೇ ಬಗೆಯಲ್ಲಿ ಸುತ್ತುತ್ತಿರಬೇಕೆನ್ನುವುದನ್ನು ನಿಚ್ಚಳಗೊಳಿಸಿತ್ತು.  ಅಂದಿನ ಜನಮನದ ಸ್ವರ್ಗದಲ್ಲಿದ್ದ ಚಂದ್ರ ಧರೆಗಿಳಿಯಬೇಕಾಯ್ತು.
ಇವೆಲ್ಲವೂ 1609-1610ರ ಅವಧಿಯಲ್ಲಿ ಜರುಗಿದ ಸಂಗತಿ. ಇದೇ ಸಮಯದಲ್ಲಿಯೇ ಮತ್ತೊಬ್ಬ ಖ್ಯಾತ ಖಗೋಳಜ್ಞ, ಯೋಹಾನ್ ಕೆಪ್ಲರ್ ಕನವ ಖಗೋಳ ವಿಜ್ಞಾನಕಿ (ಆಸ್ಟ್ರಾನಾಮಿಕಾ ನೋವಾ) ಎನ್ನುವ ಪುಸ್ತಕ ಪ್ರಕಟಿಸಿದ. ಸೂರ್ಯನೇ ವಿಶ್ವದ ಕೇಂದ್ರ ಎಂದು ಆತ ಅದರಲ್ಲಿ ಪ್ರತಿಪಾದಿಸಿದ. ಕೋಪರ್ನಿಕಸ್ನ ವಾದಗಳಲ್ಲಿ ಇದ್ದ ದೋಷಗಳನ್ನು ಇವನ ವಾದ ಮುಚ್ಚಿತು. ಖಗೋಳ ವಿಜ್ಞಾನದಲ್ಲಿ ಹೊಸ ಕ್ರಾಂತಿಯಾಯಿತು. ಇವೆರಡೂ ಸಂಗತಿಗಳೂ ಒಂದು ವರ್ಷದ ಅವಧಿಯೊಳಗೇ ಜರುಗಿದ್ದು ಕಾಕತಾಳೀಯ. ಆದರೆ ಇವೆರಡೂ ಶೋಧಗಳೂ ಮಾನವನ ಚಿಂತನೆಯಲ್ಲಿ ತಂದ ಮಾರ್ಪಾಟುಗಳು ವಿಶ್ವದಷ್ಟೇ ಅಗಾಧ!  ಭೂಮಿಯ ಆಚೆಗೂ ಒಂದು ಜಗತ್ತಿದೆ. ಅದು ಮಾನವನ ಅನುಭವಕ್ಕೂ ನಿಲುಕದಷ್ಟು ವಿಸ್ತಾರವಾದುದು ಎನ್ನುವ ಕಲ್ಪನೆಯನ್ನು ಇವರ ಚಿಂತನೆಗಳು ಮೊತ್ತ ಮೊದಲ ಬಾರಿಗೆ ಉಂಟು ಮಾಡಿದುವು.  ಈ ವಿಶ್ವದ ಪರಿಸರದಲ್ಲಿ ಮಾನವನೆಷ್ಟು ಕ್ಷುದ್ರ ಎನ್ನುವುದನ್ನು ತೋರಿಸಿಕೊಟ್ಟುವು. ಒಂದು ರೀತಿಯಲ್ಲಿ ಅಹಂಕಾರದಿಂದ ಮೆರೆಯುತ್ತಿದ್ದ ಬಲಿಯ ತಲೆಯನ್ನು ತುಳಿದ ತ್ರಿವಿಕ್ರಮ ಶೋಧಗಳು ಇವು ಎನ್ನಬಹುದು.
ಗೆಲಿಲಿಯೋನ ಶೋಧದ ಅನಂತರ ನಾಲ್ಕು ದಶಕಗಳಾಗಿವೆ. ಆದರೆ ಈ ಹಿಂದಿನ ಮೂರು ಶತಮಾನಗಳಲ್ಲಿ ಎಂದೂ ಹೀಗೆ ವರ್ಷಾಚರಣೆ ಇರಲಿಲ್ಲ. ಇಂದೇಕೆ?  ಏಕೆಂದರೆ, ಕಳೆದ ಒಂದು ಶತಮಾನದಲ್ಲಿ ಖಗೋಳವಿಜ್ಞಾನದಲ್ಲಿ ಬೃಹತ್ ಬದಲಾವಣೆಗಳು ಆಗಿವೆ. ತಾನು ಕಂಡ ಲೋಕಕ್ಕೆ ಮಾನವ ಕಾಲಿಡುತ್ತಾನೆಂಬ ಕನಸು ಬಹುಶಃ ಗೆಲಿಲಿಯೋ ಕಂಡಿರಲಿಕ್ಕಿಲ್ಲ. ಇಂದು ಮಾನವ ಚಂದ್ರನ ಮೇಲೆ ಕಾಲೂರಿದ್ದೇ ಅಲ್ಲದೆ ಸೂರ್ಯನ ಜೊತೆಗೆ ಇರುವ ಎಲ್ಲ ಗ್ರಹಗಳನ್ನೂ ಜಾಲಾಡಿ ಬಿಟ್ಟಿದ್ದಾನೆ. ದೂರದ ನಕ್ಷತ್ರಲೋಕದ ಅಗಾಧತೆಯನ್ನೂ ಅರಿತಿದ್ದಾನೆ. ವಿಶ್ವದ ಹುಟ್ಟು, ಸಾವುಗಳ ಬಗ್ಗೆ ತರ್ಕಿಸಿ, ಪ್ರಯೋಗಗಳನ್ನೂ ನಡೆಸುತ್ತಿದ್ದಾನೆ. ನಾಳೆ ಎಂದಾದರೊಮ್ಮೆ ಗೆಲಿಲಿಯೋ ಮೊತ್ತ ಮೊದಲು ಕಂಡು ಬೆರಗಾಗಿದ್ದ ಮಂಗಳನ ಮೇಲೆ ವಸಾಹತು ನಿರ್ಮಿಸಿದರೂ ನಿರ್ಮಿಸಿದನೇ! ಖಗೋಳ ವಿಜ್ಞಾನ ಅಷ್ಟು ಮುನ್ನಡೆದಿದೆ. ಬಹುಶಃ ಗೆಲಿಲಿಯೋನ ದೂರದರ್ಶಕ ಚಂದ್ರನ ವಾಸ್ತವತೆಯನ್ನು ಎತ್ತಿತೋರಿಸದಿದ್ದರೆ ನಾವು ಇನ್ನಷ್ಟು ಶತಕಗಳು ಹಿಂದುಳಿಯುತ್ತಿದ್ದೆವೋ ಏನೋ? ಅದಕ್ಕೇ ಈ ಸಂಭ್ರಮ.

ಶಿಲಾಯುಗದ ದಂತಕನ್ಯೆಯರು!
ಶಿಲೆಯಲ್ಲವೀ ಗುಡಿಯು, ಕಲೆಯ ಬಲೆಯು ಎನ್ನುತ್ತದೆ ಕವಿವಾಣಿ ಬೇಲೂರು, ಹಳೇಬೀಡಿನ ಬಗ್ಗೆ. ಬೇಲೂರಿನ ಶಿಲಾಬಾಲಿಕೆಯರ ಸೌಂದರ್ಯ ಮನಸ್ಸನ್ನು ಬಂಧಿಯಾಗಿಸುವ ಬಲೆ ಎನ್ನುವುದರಲ್ಲಿ ಎರಡು ಮಾತಿಲ್ಲ. ಅದರೊಟ್ಟಿಗೇ ಇನ್ನೊಂದು ಪ್ರಶ್ನೆಯೂ ಏಳುತ್ತದೆ. ಹೆಣ್ಣಷ್ಟೆ ಏಕೆ ಕಲೆಯ ಬಲೆ! ಕಲಾವಿದರ ಮನಸ್ಸಿನಲ್ಲಿ ಹೆಣ್ಣು ಮೂಡಿಸುವಷ್ಟು ಗಾಢವಾದ ಕಲ್ಪನೆಯನ್ನು ಇನ್ಯಾವ ವಸ್ತುವೂ ಮೂಡಿಸುವುದಿಲ್ಲ ಎನಿಸುತ್ತದೆ.  ಚೆಲುವಿನ ಚಿತ್ತಾರದ ನಿಸರ್ಗವನ್ನೂ ಕಲಾವಿದನ ಮನಸ್ಸು ಹೆಣ್ಣಿಗೇ ಹೋಲಿಸುತ್ತದೆ! ಲಿಯೊನಾರ್ಡೊ ಡಾವಿಂಚಿಯ ಮೊನಾಲಿಸಾ, ಕವಿ ಇಕ್ಬಾಲನ ಪ್ರೇಯಸಿ, ಮೈಕೆಲ್ ಏಂಜೆಲೊನ ವೀನಸ್ ದೇವತೆ, ನಮ್ಮದೇ ನೆಲದ ಕಾಳಿದಾಸನ ಶಾಕುಂತಲೆ, ರವಿವರ್ಮನ ಮುಗುದೆಯರು ಹಾಗೂ ಬೇಲೂರಿನ ಶಿಲಾಬಾಲಿಕೆಯರು ಕವಿ-ಕಲಾವಿದರ ಮನಸ್ಸಿನಲ್ಲಿ ಹೆಣ್ಣು ಕೇಂದ್ರವಸ್ತುವಾಗಿರುವುದರ ಸಂಕೇತ.
ಹೆಣ್ಣಿಗೂ ಕಲೆಗೂ ಹೀಗೊಂದು ಸಂಬಂಧ ಬೆಳೆದುದೇಕೆ ಎನ್ನುವುದು ತತ್ವಶಾಸ್ತ್ರಜ್ಞರ ಹಾಗೂ ವಿಮರ್ಶಕರಷ್ಟೆ ಕೇಳುವ ಪ್ರಶ್ನೆಯಾಗಿ ಉಳಿದಿಲ್ಲ. ಈ ಸಂಶಯ ವಿಜ್ಞಾನಿಗಳ ಮನಸ್ಸಿನಲ್ಲೂ ಮೂಡಿದೆ. ಕಲೆಯ ಕೇಂದ್ರವಸ್ತುವಾಗಿ ಹೆಣ್ಣು ಯಾವಾಗ ಎನ್ನುವ ಪ್ರಶ್ನೆಗೆ ಇತ್ತೀಚೆಗೆ ಜರ್ಮನಿಯ ಪುರಾತನ ಗುಹೆಗಳಲ್ಲಿ ದೊರೆತ, ಪ್ರಾಣಿಗಳ ಹಲ್ಲಿನಲ್ಲಿ ಕಡೆದ ತಾಯತದಂತಹ ವಸ್ತುಗಳು ಸೂಚ್ಯ ಉತ್ತರವನ್ನು ನೀಡಿವೆ. ಜೊತೆಗೇ ಮನುಷ್ಯನ ಮನಸ್ಸಿನಲ್ಲಿ ಹೆಣ್ಣು ಕೇವಲ ಕಾಮದ ಬೊಂಬೆಯಾಗದೆ ಸೌಂದರ್ಯದ ಖನಿಯಾಗಿಯೂ, ಕಲಾಪ್ರತಿಮೆಯಾಗಿಯೂ ಬೆಳೆದದ್ದೇಕೆನ್ನುವ ಸೂಕ್ಷ್ಮ ಸುಳಿವನ್ನೂ ಈ ತಾಯತಗಳು ನೀಡಿವೆ.
ಮಂಗನಿಂದ ಮಾನವನಾಗುವ ಹಾದಿಯಲ್ಲಿ ಎಲ್ಲಿಯೋ ಒಂದು ಹಂತದಲ್ಲಿ ಮಾನವನ ಮನಸ್ಸು ಭಾವುಕವಾಯಿತು, ಕವಿ-ಕಲಾವಿದರನ್ನು ಹುಟ್ಟಿಸಿತು ಎನ್ನುವುದು ಎಲ್ಲರಿಗೂ ವೇದ್ಯ. ಏಕೆಂದರೆ ಮಾನವನಂತೆ ಚಿತ್ರಗಳನ್ನು ಬರೆಯುವ, ಶಿಲ್ಪಗಳನ್ನು ಕಡೆಯುವ ಹಾಗೂ ಕಚಂದಿರನಂಥ ಚೆಲುವೆಕಿ ಎಂದು ರೂಪಕವನ್ನು ಸೃಷ್ಟಿಸುವ ಪ್ರಾಣಿಗಳಿಲ್ಲ.  ಅತ್ಯಂತ ಸೊಗಸಾದ ಗೂಡನ್ನು ನೇಯುವ ಗೀಜಗನ ಹಕ್ಕಿಗೆ ತಾನೇಕೆ ಗೂಡು ಹೆಣೆಯುತ್ತಿದ್ದೇನೆ ಎನ್ನುವ ಪರಿವೆ ಇರಲಿಕ್ಕಿಲ್ಲ. ಹೀಗೊಂದು ಭಾವುಕ ಮನಸ್ಸಿರುವ ಮಾನವ ವಿಕಾಸವಾದದ್ದು ಹೇಗೆ? ಮಾನವನ ಆದಿಜ ಎನ್ನಿಸಿದ ವಾನರಗಳೂ ಕಲೋಪಾಸಕಗಳಾಗಿದ್ದುವೇ? ಅಥವಾ ಈ ಭಾವುಕ ಮನಸ್ಸು ಮಾನವನ ಇತ್ತೀಚಿನ ಸ್ವರೂಪಕ್ಕಷ್ಟೆ ದೊರಕಿರುವ ಸಾಮಥ್ರ್ಯವೇ? ಇತ್ಯಾದಿ ಹಲವು ಪ್ರಶ್ನೆಗಳು ವಿಕಾಸವಾದಕ್ಕೆ ನೂರೈವತ್ತು ವರ್ಷ ತುಂಬಿದ ಇಂದೂ ಉತ್ತರವಿಲ್ಲದ ಪ್ರಶ್ನೆಗಳಾಗಿವೆ.
ಬಲು ಹಿಂದಿನಿಂದಲೇ ಮಾನವರು ಕಲೋಪಾಸಕರಾಗಿದ್ದರು ಎನ್ನುವುದಕ್ಕೆ ಶಿಲಾಯುಗದ ಗುಹೆಗಳಲ್ಲಿ ದೊರಕಿರುವ ಚಿತ್ರಗಳು ಸಾಕ್ಷಿ. ಮಧ್ಯಪ್ರದೇಶದ ಭಿಂಬೆಟ್ಕದಲ್ಲಿರುವ ಗುಹೆಗಳಲ್ಲಿ ಹತ್ತುಸಾವಿರ ವರ್ಷಕ್ಕೂ ಹಿಂದಿನ ಚಿತ್ರಗಳಿವೆ. ನರ್ಸರಿ ಶಾಲೆಯ ಮಕ್ಕಳು ಬರೆದಂತೆ ತೋರುವ ಈ ಚಿತ್ರಗಳು ಮಾನವನೆಂಬ ಕಲಾವಿದನ ಶೈಶವಾವಸ್ಥೆಯ ಕುರುಹುಗಳು. ಪ್ರಪಂಚದ ಹಲವೆಡೆ ಇಂತಹ ಚಿತ್ರಗಳು ಕಾಣಸಿಕ್ಕಿವೆ. ಚಂದ್ರ, ಸೂರ್ಯ, ಕುದುರೆ, ಹಸು, ಎಮ್ಮೆಗಳಂತಹ ಪ್ರಾಣಿಗಳು ಬಿಂಬಿತವಾಗಿವೆ.  ಕೆಲವು ಸ್ಥಳಗಳಲ್ಲಿ ಮನುಷ್ಯನೂ ಬಿಂಬಿತನಾಗಿದ್ದಾನೆ. ಆದರೆ ಮನುಷ್ಯನ ಚಿತ್ರಗಳೆಲ್ಲವೂ ಎರಡು ಆಯಾಮದಲ್ಲಿ ಮಕ್ಕಳು ಬರೆವಂತಹ ಕಡ್ಡಿ ಮಾನವರಂತಹ ಚಿತ್ರಗಳು. ಮಕ್ಕಳ ಮನಸ್ಸಿನಂತೆಯೇ ಇನ್ನೂ ಶೈಶವಾವಸ್ಥೆಯಲ್ಲಿರುವ ಕಲಾವಿದನ ಮನಸ್ಸಿಗೆ ಇವು ಸಾಕ್ಷಿ.
ತನ್ನ ಚಿತ್ರಗಳನ್ನು ಪರಿಪೂರ್ಣವಾಗಿ ಬಿಂಬಿಸುವ ಸಾಮಥ್ರ್ಯ ಮಾನವನಿಗೆ ದೊರೆತದ್ದು ಯಾವಾಗ ಎನ್ನುವುದೊಂದು ಕುತೂಹಲದ ಪ್ರಶ್ನೆ. ಏಕೆಂದರೆ ಇದು ಸಾಧ್ಯವಾದ ಹಂತದಲ್ಲಿ ಮಾನವನ ಮಿದುಳಿನ ವಿಕಾಸವೂ ಹೆಚ್ಚೂ, ಕಡಿಮೆ ಪರಿಪೂರ್ಣವಾಗಿರಬೇಕು. ಆದ್ದರಿಂದಲೇ ವಿಜ್ಞಾನಿಗಳಿಗೆ ಪುರಾತನ ಮಾನವನ ಕಲಾಕೃತಿಗಳ ಮೇಲೆ ಆಸಕ್ತಿ. ಇಂತಹ ಪುರಾತನ ಕಲಾಕೃತಿಗಳನ್ನು ಹುಡುಕುತ್ತಿದ್ದ ಜರ್ಮನಿಯ ನಿಕೊಲಾಸ್ ಕೊನ್ರಾಡ್ ಎನ್ನುವವನಿಗೆ ದಕ್ಷಿಣ ಜರ್ಮನಿಯ ಹೋಲಿ ಫೆಲ್ಸ್ ಎನ್ನುವ ಸ್ಥಳದಲ್ಲಿ, ಗುಹೆಯೊಂದರಲ್ಲಿ ಆರು ಸೆಂಟಿಮೀಟರು ಉದ್ದದ ಕಲಾಕೃತಿಗಳು ಕಂಡವು.
ಬಹಳ ಹಿಂದೆ ಯುರೋಪಿನ ಶೀತಪ್ರದೇಶಗಳಲ್ಲಿ ವಾಸವಿದ್ದ ಜೂಲುಕೂದಲಿನ ಆನೆ ಮ್ಯಾಮತ್ನ ದಂತಗಳಿಂದ ಕಡೆದ ಈ ಕಲಾಕೃತಿಗಳನ್ನು ಕೊನ್ರಾಡ್ ಹೆಣ್ಣಿನ ಬಿಂಬಗಳು ಎಂದು ಗುರುತಿಸಿದ್ದಾನೆ. ಮಾನವನ ಇತಿಹಾಸದಲ್ಲಿ ಇದುವೇ ಪ್ರಪ್ರಥಮ ಶಿಲ್ಪವಾಗಿರಬೇಕು ಎನ್ನುವುದು ಇವನ ತರ್ಕ. ರೇಡಿಯೊಕಾರ್ಬನ್ ಡೇಟಿಂಗ್ ತಂತ್ರದಿಂದ ಈ ಬಿಂಬಗಳು ಎಷ್ಟು ಹಳೆಯದಿರಬಹುದು ಎಂದು ಲೆಕ್ಕ ಹಾಕಿದ್ದಾರೆ. ವಸ್ತುವಿನಲ್ಲಿ ಇರುವ ಕಾರ್ಬನ್ನಲ್ಲಿ ಎರಡು ರೂಪಗಳಿರುತ್ತವೆ. ಅವುಗಳಲ್ಲಿ ಕಾರ್ಬನ್ 14 ಎನ್ನುವ ರೂಪ ಕ್ರಮೇಣ ಕಾರ್ಬನ್ 12 ರೂಪಕ್ಕೆ ಬದಲಾಗುತ್ತದೆ. ಅರ್ಧದಷ್ಟು ಕಾರ್ಬನ್ 14 ಕಾರ್ಬನ್ 12ರ ರೂಪಕ್ಕೆ ಬದಲಾಗಲು ಸುಮಾರು 4000 ವರ್ಷಗಳು ಬೇಕು. ದೊರೆತ ವಸ್ತುವಿನಲ್ಲಿ ಇರುವ ಕಾರ್ಬನ್ 14 ಮತ್ತು ಕಾರ್ಬನ್ 12ರ ನಡುವಣ ಪ್ರಮಾಣ ತಿಳಿದರೆ, ಅದರಲ್ಲಿರುವ ಕಾರ್ಬನ್ 12 ರೂಪುಗೊಳ್ಳಲು ಎಷ್ಟು ವರ್ಷವಾಗಿರಬಹುದು ಎಂದು ಊಹಿಸಬಹುದು. ವಸ್ತುವಿನ ಕಾಲವನ್ನು ನಿರ್ಧರಿಸಬಹುದು. ಈ ತಂತ್ರದಿಂದ ಕೊನ್ರಾಡ್ಗೆ ದೊರೆತ ಬಿಂಬಗಳ ವಿಶ್ಲೇಷಣೆ ಮಾಡಿದಾಗ ಅವು ಸುಮಾರು 35000 ವರ್ಷಗಳಷ್ಟು ಹಳೆಯವೆಂದು ತಿಳಿಯಿತು.
ಮಾನವ ವಿಕಾಸವಾದದ್ದು ಆಫ್ರಿಕಾದಲ್ಲಿ ಇದ್ದ ವಾನರಜಾತಿಗಳಿಂದ ಎನ್ನುವುದು ವಿಜ್ಞಾನಿಗಳ ತರ್ಕ. ಈ ಆದಿಮಾನವರು ಯುರೋಪಿಗೆ ವಲಸೆ ಬಂದು ವಸಾಹತುಗಳನ್ನು ನಿರ್ಮಿಸಿಕೊಂಡರು. ಕ್ರಮೇಣ ಮಾನವನ ವಿಕಾಸವಾಯಿತು. ಅದೇ ಸಮಯದಲ್ಲಿಯೇ ಈ ಸಂತತಿ ಕ್ಷೀಣಿಸಿತೆಂದೂ ಪುರಾವೆಗಳು ದೊರಕಿವೆ. ಕೊನ್ರಾಡ್ಗೆ ಈಗ ದೊರೆತಿರುವ ಸ್ತ್ರೀ ಬಿಂಬಗಳು ಆದಿಮಾನವರ ಅವಸಾನವಾದ ಸಂಧಿಕಾಲಕ್ಕೆ ಸೇರಿದುವು ಎನ್ನುವುದು ಕುತೂಹಲಕರವಾದ ಸಂಗತಿ. ಹಾಗೆಂದ ಮಾತ್ರಕ್ಕೆ ಇವು ಬೇಲೂರಿನ ಶಿಲಾಬಾಲಿಕೆಯಂತೆ ಇಲ್ಲ. ಇವುಗಳಲ್ಲಿ ಸ್ತ್ರೀ ರೂಪವನ್ನು ಹುಡುಕಬೇಕಷ್ಟೆ! ಗಮನವಿಟ್ಟು ನೋಡಿದರೆ ಹೆಣ್ತನದ ದ್ಯೋತಕವಾದ ದೊಡ್ಡದೆರಡು ಸ್ತನಗಳು ಗೋಚರಿಸುತ್ತವೆ. ಉಳಿದಂತೆ ಕೈ, ಕಾಲು, ತಲೆ ಎಲ್ಲವೂ ಪುಟ್ಟವು. ಇದೇ ರೀತಿಯ, ಹೆಣ್ಣಿನ ಲೈಂಗಿಕಾಂಗಗಳೇ ಪ್ರಧಾನವಾಗಿ ಕಾಣುವ ಮೂರ್ತಿಗಳನ್ನು ಆಸ್ಟ್ರಿಯಾದ ವಿಲೆಂಡಾರ್ಫ ಎಂಬಲ್ಲಿ ಈ ಹಿಂದೆ ಪತ್ತೆ ಮಾಡಲಾಗಿತ್ತು. ವಿಲೆಂಡಾರ್ಫನ ಕನ್ಯೆಯರ ಬಿಂಬ ಸುಮಾರು 28000 ವರ್ಷಗಳಷ್ಟು ಹಿಂದಿನವು ಎಂದು ಸಿದ್ಧವಾಗಿತ್ತು.
ಇದೀಗ ದೊರೆತಿರುವ ಈ ಕೃತಿಗಳು ಇನ್ನೂ ಪುರಾತನ ಎನ್ನುವುದಷ್ಟೆ ಇವುಗಳ ವಿಶೇಷವಲ್ಲ. ಇವುಗಳ ಮುಂದೆ ವಿಲೆಂಡಾರ್ಫನ ಬಿಂಬಗಳು ಪ್ರಬುದ್ಧ ಕಲಾಕೃತಿಗಳೆನ್ನಿಸಿಕೊಳ್ಳಬಲ್ಲುವು. ಅರ್ಥಾತ್, ಕೊನ್ರಾಡ್ ಹುಡುಕಿದ ಕದಂತಕನ್ಯೆಕಿಯರನ್ನು ಕೆತ್ತಿದ ಜೀವಿಯ ಮಿದುಳು ಬಿಂಬಗಳನ್ನು ರಚಿಸುವುದನ್ನು ಇನ್ನೂ ಕಲಿಯುತ್ತಿತ್ತು ಎನ್ನಬಹುದು. ವಿಲೆಂಡಾರ್ಫನ ಕಲಾವಿದನ ಮಿದುಳು ಇದಕ್ಕಿಂತಲೂ ಸುಧಾರಣೆಗೊಂಡದ್ದು ಎನ್ನಬಹುದು. ಹಾಗಿದ್ದರೆ ಈ ಕದಂತಕನ್ಯೆಕಿಯರನ್ನು ಸೃಷ್ಟಿಸಿದ ಜೀವಿಯ ಕಾಲದಲ್ಲಿ ಕಲೋಪಾಸಕ ಮನಸ್ಸಿನ ಮಾನವ ವಿಕಾಸವಾದ ಎನ್ನಬಹುದೇ? ಅರ್ಥಾತ್ ಕಲಾವಿದನ ಮನಸ್ಸು ಆಗ ರೂಪುಗೊಂಡಿತೇ? ಈ ಪ್ರಶ್ನೆಗೆ ಉತ್ತರ ಹೇಳುವುದು ಕಷ್ಟವಾದರೂ, ಈ ಕಲಾವಿದನ ಮನಸ್ಸಿನಲ್ಲಿಯೂ ಹೆಣ್ಣಿನ ಬಿಂಬವೇ ಇತ್ತು ಎನ್ನುತ್ತಿದ್ದಾರೆ ಜರ್ಮನಿಯ ಈ ದಂತಕನ್ಯೆಯರು.
Conrad, N. J., Nature, 459, 248-252, 2009
ವಿಷಮಶೀತ ಜ್ವರಕ್ಕೆ ಹೊಸ ಲಸಿಕೆ
ಹಂದಿಜ್ವರದ ಬಗ್ಗೆ ಇಡೀ ದೇಶ ಭೀತಿಗೊಳಗಾಗಿರುವ ಸಂದರ್ಭದಲ್ಲಿ, ಸದ್ದಿಲ್ಲದೆಯೇ ನೂರಾರು ಮಕ್ಕಳನ್ನು ಕೊಲ್ಲುವ ಮತ್ತೊಂದು ಜ್ವರದ ಚಿಕಿತ್ಸೆಯ ಬಗ್ಗೆ ಆಶಾಕಿರಣ ಮೂಡಿದೆ. ಕಲ್ಕತ್ತೆಯ ಕೊಳಚೆ ಪ್ರದೇಶದಲ್ಲಿನ ನಿವಾಸಿಗಳ ಮೇಲೆ ನಡೆದ ಸಂಶೋಧನೆಯೊಂದು ಹೊಸ ಬಗೆಯ ಲಸಿಕೆಯೊಂದು ವಿಷಮಶೀತಜ್ವರ ಹರಡದಂತೆ ತಡೆಯಬಲ್ಲುದು ಎಂದು ನಿರೂಪಿಸಿದೆ. ಕಲ್ಕತ್ತೆಯಲ್ಲಿರುವ ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆಫ್ ಕಾಲೆರಾ ಅಂಡ್ ಎಂಟೆರಿಕ್ ಡಿಸೀಸಸ್ನ ವಿಜ್ಞಾನಿಗಳು ದಕ್ಷಿಣ ಕೊರಿಯಾದಲ್ಲಿರುವ ಅಂತರರಾಷ್ಟ್ರೀಯ ಲಸಿಕೆಗಳ ಸಂಶೋಧನಾ ಸಂಸ್ಥೆಯ ಜೊತೆಗೂಡಿ ವಿಐ ಎನ್ನುವ ಲಸಿಕೆಯ ಪರೀಕ್ಷೆ ನಡೆಸಿದ್ದಾರೆ. ಈ ಲಸಿಕೆ ಐದು ವರ್ಷದೊಳಗಿನ ಮಕ್ಕಳನ್ನು ಟೈಫಾಯಿಡ್ ಸೋಂಕಿನಿಂದ ರಕ್ಷಿಸುತ್ತದೆ ಎಂದು ಈ ಪರೀಕ್ಷೆ ಧೃಢಪಡಿಸಿದೆ. ಲಸಿಕೆಯ ಕ್ಷಮತೆಯನ್ನು ಧೃಢೀಕರಿಸುವ ವ್ಯಾಪಕ ಪರೀಕ್ಷೆ ಇದು ಎಂದು ಇತ್ತೀಚೆಗೆ ಈ ವರದಿಯನ್ನು ಪ್ರಕಟಿಸಿದ ದಿ ನ್ಯೂ ಇಂಗ್ಲೆಂಡ್ ಜರ್ನಲ್ ಆಫ್ ಮೆಡಿಸಿನ್ ಹೇಳಿದೆ.
ವಿಷಮಶೀತ ಜ್ವರ ಅಥವಾ ಟೈಫಾಯಿಡ್ ಸಾಲ್ಮೊನೆಲ್ಲ ಎಂಟೆರಿಕಾ ಟೈಫಿ ಎನ್ನುವ ಬ್ಯಾಕ್ಟೀರಿಯಾದ ಸೋಂಕು. ವಿಶ್ವ ಆರೋಗ್ಯ ಸಂಸ್ಥೆಯ ವರದಿಯೊಂದರ ಪ್ರಕಾರ ಪ್ರತಿವರ್ಷ ಈ ಜ್ವರ ಅಭಿವೃದ್ಧಿಶೀಲ ರಾಷ್ಟ್ರಗಳಲ್ಲೇ ಅಂದಾಜು 2 ಲಕ್ಷದಿಂದ 6 ಲಕ್ಷ ಜನರನ್ನು ಪ್ರತಿವರ್ಷ ಬಲಿತೆಗೆದುಕೊಳ್ಳುತ್ತದೆ. ಇದರ ಮುಂದೆ ಹಂದಿಜ್ವರದ ದಾಳಿ ಏನೇನೂ ಅಲ್ಲ. ವಿಷಮಶೀತ ಜ್ವರಕ್ಕೆ ಬಲಿಯಾಗುವವರಲ್ಲಿ ಮಕ್ಕಳ ಸಂಖ್ಯೆಯೇ ಹೆಚ್ಚು ಎನ್ನುವುದು ಇನ್ನೊಂದು ವಿಷಾದಕರ ಸಂಗತಿ. ಕಾಲೆರಾದಂತೆಯೇ ಈ ಸೋಂಕೂ ಕಲುಷಿತ ನೀರು, ಆಹಾರದಿಂದ ಹರಡುತ್ತದೆ. ಹೀಗಾಗಿ ಈ ಬಡಿಗೆಯ ಏಟು ಬಡಜನತೆಯ ಮೇಲೇ ಹೆಚ್ಚು. ಶುಚಿತ್ವ ಕಡಿಮೆ ಇರುವ ಕೊಳಚೆ ಪ್ರದೇಶಗಳಲ್ಲಿ, ನೀರಿನ ಅವ್ಯವಸ್ಥೆ ಇರುವ ಗ್ರಾಮೀಣ ಜನತೆಯಲ್ಲಿ ಟೈಫಾಯಿಡ್ ಸೋಂಕು ಸಾಮಾನ್ಯ.  ದೊಡ್ಡವರಿಗೂ ಇದರ ಕಾಟ ಇದ್ದದ್ದೇ. ಒಮ್ಮೆ ಜ್ವರದಿಂದ ಚೇತರಿಸಿಕೊಂಡರೂ ಮರಳಿ, ಮರಳಿ ಕಾಡುವ ಸೋಂಕುಗಳಲ್ಲಿ ಟೈಫಾಯಿಡ್ ಪ್ರಮುಖ.
ಟೈಫಾಯಿಡ್ ಜ್ವರದ ಚಿಕಿತ್ಸೆಗೆ ವಿಶೇಷ ಪ್ರತಿಜೀವಕ (ಆಂಟಿಬಯಾಟಿಕ್) ಔಷಧಗಳು ಲಭ್ಯವಿವೆ. ಕ್ಲೋರಾಂಫೆನಿಕಾಲ್ ಇವುಗಳಲ್ಲಿ ಪ್ರಮುಖವಾದದ್ದು. ಇದೇ ಔಷಧವನ್ನು ಕಾಲರಾ ಚಿಕಿತ್ಸೆಗೂ ಬಳಸಲಾಗುತ್ತಿದೆ. ಇತ್ತೀಚೆಗೆ ಇನ್ನೂ ಹಲವು ಹೊಸ ಔಷಧಗಳನ್ನು ಟೈಫಾಯಿಡ್ ಚಿಕಿತ್ಸೆಗೆ ಬಳಸುತ್ತಿದ್ದಾರೆ. ಕೊಕ್ರೇನ್ ರಿವ್ಯೂ ಎನ್ನುವ ಪತ್ರಿಕೆಯ ವಿಶ್ಲೇಷಣೆಯ ಪ್ರಕಾರ ಕ್ಲೋರಾಂಫೆನಿಕಾಲ್ನಷ್ಟು ಫಲಕಾರಿ ಔಷಧ ಇನ್ನೂ ಸಿಕ್ಕಿಲ್ಲ. ಆದರೆ ಟೈಫಾಯಿಡ್ ರೋಗಾಣುವಿನ ಕೆಲವು ತಳಿಗಳು ಕ್ಲೋರಾಂಫೆನಿಕಾಲ್ಗೂ ಒಗ್ಗಿಕೊಂಡು ಬಿಟ್ಟಿರುವುದರಿಂದ ಸೋಂಕಿನ ಸಂಪೂರ್ಣ ನಿಯಂತ್ರಣ ಸಾಧ್ಯವಾಗಿಲ್ಲ. ಕಾಲರಾ ರಕ್ಷಣೆಗೆ ಬಳಸುವಂತೆಯೇ ಟೈಫಾಯಿಡ್ ರಕ್ಷಣೆಗೂ ಲಸಿಕೆಗಳನ್ನು ಬಳಸಬಾರದೇಕೆ ಎನ್ನುವ ಪ್ರಯತ್ನ ಬಹಳ ದಿನಗಳಿಂದಲೂ ನಡೆದಿದ್ದರೂ, ಫಲಪ್ರದ ಲಸಿಕೆಯ ತಯಾರಿಕೆ ಸಾಧ್ಯವಾಗಿರಲಿಲ್ಲ.
ರೋಗಾಣುವನ್ನು ಎದುರಿಸಲು ದೇಹವನ್ನು ಸಿದ್ಧಗೊಳಿಸುವ ಉಪಾಯಗಳೇ ಲಸಿಕೆಗಳು. ಸಾಧಾರಣವಾಗಿ ಲಸಿಕೆಗಳಲ್ಲಿ ಸ್ವತಃ ರೋಗಾಣು ಅಥವಾ ಅದರ ದೇಹದ ಅಂಶ ಇರುತ್ತದೆ. ಇವು ದೇಹಕ್ಕೆ ರೋಗಾಣುವಿನ ಪರಿಚಯವನ್ನು ಒದಗಿಸುತ್ತವೆ. ಹೀಗಾಗಿ ಮತ್ತೆಂದಾದರೂ ದೇಹ ರೋಗವನ್ನು ಹೊಕ್ಕ ಕೂಡಲೇ, ದೇಹದ ರೋಗನಿರೋಧಕ ಜೀವಕೋಶಗಳು ಜಾಗೃತವಾಗಿ ದಾಳಿ ಮಾಡಿ ರೋಗಾಣುವನ್ನು ಹತ್ತಿಕ್ಕುತ್ತವೆ. ಹೀಗೆ ರಕ್ಷೆ ದೊರಕುತ್ತದೆ. ಟೈಫಾಯಿಡ್ನ ವಿಷಯದಲ್ಲಿ ಜೀವಂತ ಅಥವಾ ನಿಶ್ಶಕ್ತ ರೋಗಾಣುಗಳಿರುವ ಲಸಿಕೆ ಇಲ್ಲ. ಹೀಗಾಗಿ ಈ ರೋಗಾಣುವಿನ ದೇಹದ ಯಾವುದೋ ಭಾಗವನ್ನಷ್ಟೆ ಬಳಸಿ ಲಸಿಕೆಯನ್ನು ತಯಾರಿಸಲಾಗಿದೆ. ಸದ್ಯಕ್ಕೆ ಇಂತಹ ಎರಡು ಲಸಿಕೆಗಳು ಲಭ್ಯವಿವೆ ಎನ್ನುತ್ತದೆ ಕೊಕ್ರೇನ್ ರಿವ್ಯೂ. ಇವುಗಳಲ್ಲಿ ವಿಐ ಎನ್ನುವುದು ಸೂಜಿಮದ್ದು. ಮತ್ತೊಂದು ನುಂಗಬಲ್ಲ ಔಷಧಿ.
ವಿಶ್ವ ಆರೋಗ್ಯ ಸಂಸ್ಥೆಯು ಈ ಎರಡೂ ಲಸಿಕೆಗಳನ್ನೂ ಮಾನ್ಯ ಮಾಡಿದ್ದರೂ ಇವುಗಳ ಬಳಕೆ ಇನ್ನೂ ಸಾಮಾನ್ಯವಾಗಿಲ್ಲ. ಕಾರಣ: ಈ ಔಷಧಿಗಳ ವ್ಯಾಪಕ ಪರೀಕ್ಷೆ ನಡೆದಿಲ್ಲ. ಇವು ಎಲ್ಲ ವಯಸ್ಸಿನ ಜನರಿಗೂ ರಕ್ಷಣೆ ಒದಗಿಸುತ್ತವೆಯೋ ಎನ್ನುವುದು ಸ್ಪಷ್ಟವಾಗಿರಲಿಲ್ಲ. ಅದರಲ್ಲೂ ಟೈಫಾಯಿಡ್ ಸೋಂಕು ಮಾರಕವೆನ್ನಿಸುವ 2ರಿಂದ 5 ವರ್ಷದೊಳಗಿನ ಮಕ್ಕಳಲ್ಲಿ ಈ ಲಸಿಕೆಗಳ ಸಾಮಥ್ರ್ಯವೇನೆಂಬುದು ಸ್ಪಷ್ಟವಾಗಿರಲಿಲ್ಲ. ನಾಲ್ಕು ವರ್ಷಗಳಷ್ಟು ದರ್ೀಾವಧಿಯಲ್ಲಿ ಸುಮಾರು 37000 ಜನರಿಗೆ ಇದನ್ನು ಒದಗಿಸಿ ಕಲ್ಕತ್ತೆಯ ಇನ್ಸ್ಟಿಟ್ಯೂಟ್ ಆಫ್ ಕಾಲೆರಾ ಅಂಡ್ ಎಂಟೆರಿಕ್ ಡಿಸೀಸಸ್ನ ವೈದ್ಯರು ವಿಐ ಲಸಿಕೆಯ ಪರೀಕ್ಷೆ ಮಾಡಿದ್ದಾರೆ.
ಕಲ್ಕತ್ತೆಯ ಕೊಳಚೆ ಪ್ರದೇಶವೊಂದರಲ್ಲಿ ವಿಐ ಲಸಿಕೆಯ ಪರೀಕ್ಷೆ ನಡೆಯಿತು. ಈ ಪ್ರದೇಶವನ್ನು 80 ಭಾಗಗಳಾಗಿ ವಿಭಾಗಿಸಿ ಪರೀಕ್ಷೆ ನಡೆಸಿದರು. ಎರಡರಿಂದ ಅರವತ್ತು ವರ್ಷ ವಯಸ್ಸಿನ ಜನರಿಗೆ ಲಸಿಕೆಯನ್ನು ಚುಚ್ಚಲಾಯಿತು. ಹೋಲಿಕೆಗಾಗಿ ಅದೇ ಪ್ರದೇಶದಲ್ಲಿರುವ ಇನ್ನಷ್ಟು ಜನರಿಗೆ ಹೆಪಟೈಟಿಸ್ ಎ (ವೈರಸ್ನಿಂದುಂಟಾಗುವ ಒಂದು ಬಗೆಯ ಕಾಮಾಲೆ ರೋಗ ಗ ಕಾಲೆರಾ, ಹೆಪಟೈಟಿಸ್ ಎ ಮತ್ತು ಟೈಫಾಯಿಡ್ ಕಲುಷಿತ ನೀರು ಮತ್ತು ಆಹಾರದಿಂದ ಹರಡುವ ರೋಗಗಳು) ಲಸಿಕೆಯನ್ನು ನೀಡಲಾಯಿತು. ಅನಂತರ ಮುಂದಿನ ಎರಡು ವರ್ಷಗಳ ಕಾಲ ಈ ಕುಟುಂಬಗಳಲ್ಲಿ ಟೈಫಾಯಿಡ್ ಜ್ವರ ಉಂಟಾಯಿತೇ ಇಲ್ಲವೇ ಎಂದು ಗಮನಿಸಲಾಯಿತು. ಫಲಿತಾಂಶ: ಹೆಪಟೈಟಿಸ್ ಎ ಲಸಿಕೆಯನ್ನಷ್ಟೆ ಚುಚ್ಚಿದ ಜನತೆಯಲ್ಲಿ 94 ಮಂದಿಗೆ ಟೈಫಾಯಿಡ್ ಜ್ವರ ಉಂಟಾಯಿತು. ಅದೇ ವಿಐ ಲಸಿಕೆ ಚುಚ್ಚಿದವರಲ್ಲಿ ಕೇವಲ 34 ಮಂದಿಯಲ್ಲಿಯಷ್ಟೆ ಈ ಜ್ವರ ಕಾಣಿಸಿತು. ಅರ್ಥಾತ್, ಈ ಲಸಿಕೆಯಿಂದಾಗಿ ಶೇಕಡ 61ರಷ್ಟು ಮಂದಿ ಜ್ವರದಿಂದ ರಕ್ಷಣೆ ಪಡೆದಂತಾಯಿತು.  ಎರಡರಿಂದ ಐದು ವರ್ಷ ವಯಸ್ಸಿನ ಮಕ್ಕಳಲ್ಲಿ ಈ ಲಸಿಕೆಯ ರಕ್ಷಣಾ ಸಾಮಥ್ರ್ಯ ಶೇಕಡ 80ರಷ್ಟು ಎನ್ನುವುದು ವಿಶೇಷ. ಲಸಿಕೆ ಚುಚ್ಚಿದ 100 ಮಕ್ಕಳಲ್ಲಿ 80 ಮಂದಿಗೆ ಖಾತ್ರಿ ರಕ್ಷಣೆ ದೊರೆಯುತ್ತದೆ ಎನ್ನುವುದು ಸಂಶೋಧಕರ ಅಭಿಪ್ರಾಯ.
ಸದ್ಯಕ್ಕೆ ಈ ಲಸಿಕೆಯನ್ನು ದುಡ್ಡಿದ್ದವರಷ್ಟೆ ಮಕ್ಕಳಿಗೆ ಚುಚ್ಚಿಸುತ್ತಿದ್ದಾರೆ. ಇದೀಗ ಇದರ ಸಾಮಥ್ರ್ಯ ಸಿದ್ಧವಾಗಿರುವುದರಿಂದ ಇದನ್ನು ಆರೋಗ್ಯ ಸೇವೆಯ ಮೂಲಕ ಇಡೀ ಜನಸಮುದಾಯಕ್ಕೆ ರಕ್ಷಣೆ ಒದಗಿಸಲು ಬಳಸಬಹುದು ಎನ್ನುವುದು ಸಂಶೋಧಕರ ಅಭಿಪ್ರಾಯ. ಹಾಗಾದಲ್ಲಿ ಪೋಲಿಯೋ, ಕಾಲರಾದಿಂದ ರಕ್ಷಣೆ ಒದಗಿಸಿದಂತೆಯೇ ಟೈಫಾಯಿಡ್ನಿಂದಲೂ ರಕ್ಷಣೆ ಒದಗಿಸಬಹುದು ಎನ್ನುವುದು ಇವರ ಆಶಯ. ಆ ಆಶಯ ನೆರವೇರಲಿ ಎನ್ನೋಣವೇ?
ಬೇಕೆಂದಾಗಷ್ಟೆ ಒದ್ದೆಯಾಗುವ ಬಟ್ಟೆ
ಅಬ್ಬಾ.  ಇಂತಹ ಬಟ್ಟೆ ದೊರಕಿದರೆ ಎಷ್ಟು ಚೆನ್ನ ಎಂದು ಗೃಹಿಣಿಯರು ಗೊಣಗುತ್ತಿರುವುದು ಕೇಳಿಸಿತೇ? ಮಳೆಗಾಲದಲ್ಲಿ ಬಟ್ಟೆಯನ್ನು ಹಿಂಡಿ, ಹಿಂಡಿ ತೋಳು ನೋಯಿಸಿಕೊಳ್ಳುವುದಕ್ಕಿಂತಲೂ, ಬೇಕೆಂದಾಗಷ್ಟೆ ಒದ್ದೆಯಾಗುವ ಬಟ್ಟೆ ಇದ್ದರೆ ಒಗೆಯುವುದು ಎಷ್ಟು ಸುಲಭ ಅನ್ನುವುದು ಅವರ ಅನಿಸಿಕೆ.
 
ನಿಜ. ಒದ್ದೆಯಾಗದ ಬಟ್ಟೆ ಇಲ್ಲವೇ ಇಲ್ಲ. ಹಿಂದೆ ನೈಲಾನ್ ಬಟ್ಟೆ ಬಂದಾಗ ಅದು ಒದ್ದೆಯಾಗುವುದಿಲ್ಲ. ಕೊಳೆಯೂ ಆಗುವುದಿಲ್ಲ ಎನ್ನುವ ಪ್ರತೀತಿ ಇತ್ತು. ಒದ್ದೆಯಾಗುವುದೇನೋ ಕಡಿಮೆಯೇ, ಆದರೆ ನೈಲಾನ್ ಕೊಳೆಯಾಗದೆ ಇರುವುದಿಲ್ಲ. ಸೂರತ್, ಅಹಮದಾಬಾದ್ನ ಮಿಲ್ಗಳಿಂದ ಹೊರಬರುವ ನೂರೆಂಟು ಬಗೆಯ ಪಾಲಿಯೆಸ್ಟರ್, ಮಿಶ್ರನೂಲಿನ ಬಟ್ಟೆಗಳೂ ಅಷ್ಟೆ. ತುಸು ನೀರು ಬಿದ್ದರೂ ಒದ್ದೆಯಾಗಿ ಬಿಡುತ್ತವೆ. ಒದ್ದೆಯಾದ ಬಟ್ಟೆಗಳಿಂದ ನೀರನ್ನು ಹಿಂಡಿ ತೆಗೆಯುವುದು ಸುಲಭವಲ್ಲ. ವಾಷಿಂಗ್ ಮೆಷಿನ್ನಲ್ಲಿ ಹಾಕಿ ಸುತ್ತಿದರೂ, ತುಸುವಾದರೂ ತೇವ ಉಳಿದೇ ಇರುತ್ತದೆ.
ಇಂತಹ ಸನ್ನಿವೇಶದಲ್ಲಿ ಬೇಕೆಂದಾಗಷ್ಟೆ ಒದ್ದೆಯಾಗುವಂತ ಬಟ್ಟೆ ಸಿಕ್ಕಿದರೆ ಎಷ್ಟು ಚೆನ್ನ? ಒಗೆಯುವಾಗಷ್ಟೆ ಒದ್ದೆ ಮಾಡಿ, ತಕ್ಷಣ ನೀರನ್ನು ಹೊರಹಾಕುವಂತೆ ಆದರೆ ಬಟ್ಟೆ ಹಿಂಡುವ, ಒಣಗಿಸುವ ತಾಪತ್ರಯಗಳು ಇರುವುದೇ ಇಲ್ಲ, ಅಲ್ಲವೇ? ಇದೇನು ಕನಸು ಎನ್ನಬೇಡಿ. ಅಮೆರಿಕೆಯ ಮಸ್ಯಾಚುಸೆಟ್ಸ್ ಇನ್ಸ್ಟಿಟ್ಯೂಟ್ ಆಫ್ ಟೆಕ್ನಾಲಜಿ ಸಂಸ್ಥೆಯ ಇಂಜಿನೀಯರುಗಳು ಬಟ್ಟೆಗಳನ್ನು ಹೀಗೆ ಇಚ್ಛಾವರ್ತಿಗಳನ್ನಾಗಿ ಮಾಡುವ ಉಪಾಯವನ್ನು ರೂಪಿಸಿದ್ದಾರೆ. ಪಾಲಿನೂಲಿನ ಬಟ್ಟೆಗಳು ಬೇಕೆಂದಾಗಷ್ಟೆ ಒದ್ದೆಯಾಗುವಂತೆ ಮಾಡುವ ವಿಶೇಷ ಲೇಪನ ವಿಧಾನವನ್ನು ಸಂಸ್ಥೆಯ ಮೆಕ್ಯಾನಿಕಲ್ ಇಂಜಿನೀಯರ್ ಗಾರೆತ್ ಮ್ಯಾಕ್ಕಿನ್ಲಿ ಮತ್ತು ಸಂಗಡಿಗರು ರೂಪಿಸಿದ್ದಾರೆ. ಇದನ್ನು ಹಚ್ಚಿದ ಬಟ್ಟೆಗಳು ಸಾಮಾನ್ಯವಾಗಿ ಒದ್ದೆಯಾಗುವುದಿಲ್ಲ. ಅವುಗಳ ಮೇಲೆ ಬಿದ್ದ ಎಣ್ಣೆ, ನೀರು, ಹನಿಯಾಗಿಯೇ ಇದ್ದು ಕೊಡವಿದರು ಉರುಳಿ ಹೋಗುತ್ತವೆ. ಆದರೆ ಇದೇ ಬಟೆಯನ್ನು ಸೆಟೆಯುವಂತೆ ತುಸು ಎಳೆದು ಹಿಡಿದರೆ ಸಾಕು ಮೇಲೆ ಬಿದ್ದ ನೀರನ್ನು ಹೀರಿಕೊಂಡು ಒದ್ದೆಯಾಗುತ್ತದೆ.
ಬಟ್ಟೆಗಳಷ್ಟೆ ಅಲ್ಲ, ಯಾವುದೇ ಮೇಲ್ಮೈ ಒದ್ದೆಯಾಗುವುದು ಅಂದರೆ ಮೇಲೆ ಬಿದ್ದ ದ್ರವಗಳು ಅವಕ್ಕೆ ಅಂಟಿಕೊಳ್ಳುವುದು ಎಂದರ್ಥವಷ್ಟೆ. ಬಟ್ಟೆಗಳಲ್ಲಿ ಇದು ಸುಲಭ. ಏಕೆಂದರೆ ಎಂತಹ ನೂಲಿನಿಂದ ಹೆಣೆದರೂ, ನೂಲುಗಳ ನಡುವೆ ತುಸು ಸಂಧಿ ಇದ್ದೇ ಇರುತ್ತದೆ. ಇದು ನೀರನ್ನು ಹೀರಿಕೊಂಡು ಬಟ್ಟೆ ಒದ್ದೆಯಾಗುವಂತೆ ಮಾಡುತ್ತದೆ. ಒದ್ದೆಯಾಗದಂತೆ ಮೇಲ್ಮೈಗಳ ಬಗ್ಗೆ ವಿಜ್ಞಾನಿಗಳಿಗೆ ವಿಶೇಷ ಆಸಕ್ತಿ.  ಇಂತಹ ಮೇಲ್ಮೈನ ಗಾಜಿನ ಮೇಲೆ ಬಿದ್ದ ಮಳೆನೀರು ತನ್ನಂತಾನೇ ಹರಿದು ಹೋಗುತ್ತದೆ. ವೈಪರ್ಗಳ ಅಥವಾ ಒರೆಸುವ ಬಟ್ಟೆಗಳ ಅವಶ್ಯಕತೆ ಇರುವುದಿಲ್ಲ. ವಾಹನಗಳ ಗಾಜಿನ ಕಿಟಕಿಗಳಿಗೆ ನೀರನ್ನು ಅಂಟಿಸಿಕೊಳ್ಳದಂತಹ ಪದರದ ಲೇಪನ ಮಾಡುವುದುಂಟು.  ಅಂತಹ ಗಾಜಿನ ಮೇಲೆ ಎಂತಹ ಬಿರುಮಳೆಯಲ್ಲಿಯೂ ನೀರು ನಿಲ್ಲದೆ ಹರಿದು ಹೋಗುತ್ತದೆ.
ನೀರೋ, ದ್ರವವೋ ಯಾವುದೇ ಮೇಲ್ಮೈಗೆ ಅಂಟುತ್ತದೆ ಎಂದರೆ ಅದು ಆ ಮೇಲ್ಮೈಯ ಮೇಲೆ ಸಪಾಟಾಗಿ ಕುಳಿತುಕೊಳ್ಳುತ್ತದೆ ಎಂದರ್ಥ. ಅಂಟುವುದಿಲ್ಲ ಎಂದರೆ ಆ ದ್ರವ ಪಾದರಸದ ಹನಿಗಳಂತೆ, ಮುತ್ತಿನ ಮಣಿಗಳಂತೆ ದುಂಡನೆಯ ಹನಿಗಳಾಗಿರುತ್ತದೆ. ಆ ದ್ರವದ ಗುಣ ಹಾಗೂ ಅದಿರುವ ಮೇಲ್ಮೈನ ಗುಣ ಎರಡೂ ಇಂತಹ ಮುತ್ತಿನ ಮಣಿಗಳ ರಚನೆಯನ್ನು ಪ್ರಭಾವಿಸುತ್ತವೆ. ನಯವಾದ ಮೇಲ್ಮೈನ ಮೇಲೆ ದುಂಡನೆಯ ಹನಿಗಳು ಸೃಷ್ಟಿಯಾಗುವುದು ಹೆಚ್ಚು. ಹಾಗೆಯೇ, ದ್ರವದ ಮೇಲ್ಮೈ ಸೆಳೆತ ಹೆಚ್ಚಿದ್ದಷ್ಟೂ ಅದು ದುಂಡನೆಯ ಹನಿಗಳಾಗುತ್ತದೆ. ಮೇಲ್ಮೈ ಸೆಳೆತ ಕಡಿಮೆ ಇರುವ ದ್ರವಗಳು ಎಷ್ಟೇ ನಯವಾದ ಜಾಗೆಯ ಮೇಲೆ ಬಿದ್ದರೂ ವಿಸ್ತಾರವಾಗಿ ಹರಡಿಕೊಳ್ಳುತ್ತವೆ. ಗಾಜಿನ ಮೇಲೆ ಒಂದಿಷ್ಟು ನೀರನ್ನೂ, ಸೀಮೆಎಣ್ಣೆಯನ್ನೂ ಹಾಕಿ ನೋಡಿ. ಸೀಮೆಎಣ್ಣೆ ಹರಡಿಕೊಳ್ಳುವಷ್ಟು ಸಲೀಸಾಗಿ ನೀರು ಹರಡುವುದಿಲ್ಲ. ಏಕೆಂದರೆ ನೀರಿನದಕ್ಕಿಂತಲೂ ಸೀಮೆಎಣ್ಣೆಯ ಮೇಲ್ಮೈ ಸೆಳೆತ ಕಡಿಮೆ. ಹೀಗಾಗಿ ಅದು ಕೆಸರನ್ನೂ ಅಂಟಿಸಿಕೊಳ್ಳದ ತಾವರೆಯ ಎಲೆಯ ಮೇಲೂ ಅಂಟಿಕೊಳ್ಳುತ್ತದೆ.
ನೀರು ಅಂಟದಂತಹ ನೈಸರ್ಗಿಕ ಮೇಲ್ಮೈಗೆ ತಾವರೆಯ ಎಲೆ ಉತ್ತಮ ಉದಾಹರಣೆ. ಅದರ ಹೊರಭಾಗದಲ್ಲಿ ನೀರನ್ನು ದೂರವಿಡುವ ಮಯಣದ ಲೇಪವೂ ಇದೆ. ಜೊತೆಗೆ ಸೂಕ್ಷ್ಮವಾದ ರೋಮಗಳೂ ಇವೆ. ಇವೆರಡೂ ಕೂಡಿ, ಎಲೆಯ ಮೇಲೆ ಬಿದ್ದ ನೀರು ತನ್ನ ಭಾರಕ್ಕೆ ತಾನೇ ಕುಸಿದು ಹರಡಿಕೊಳ್ಳದೆ, ದುಂಡಗೆ ಇರುವಂತೆ ನೋಡಿಕೊಳ್ಳುತ್ತವೆ. ಯಾವುದೇ ದ್ರವ ಎಷ್ಟರ ಮಟ್ಟಿಗೆ ಆ ಮೇಲ್ಮೈಗೆ ಅಂಟಿಕೊಳ್ಳುತ್ತದೆ ಎನ್ನುವುದನ್ನು ಸ್ಪರ್ಶಕೋನವನ್ನು ಅಳೆಯುವ ಮೂಲಕ ತಿಳಿದುಕೊಳ್ಳಬಹುದು. ದ್ರವದ ಹನಿಗೂ, ಮೇಲ್ಮೈಗೂ, ಗಾಳಿಗೂ ನಡುವೆ ಇರುವ ಕೋನವೇ ಸ್ಪರ್ಶಕೋನ. ಸ್ಪರ್ಶಕೋನ ಅತಿ ಹೆಚ್ಚಾದಷ್ಟೂ ದ್ರವ ದುಂಡಗಿನ ಮುತ್ತಾಗಿ ಉರುಳಿ ಹೋಗುತ್ತದೆ. ಕಮಲದ ಎಲೆಯ ಮೇಲಿರುವ ಸೂಕ್ಷ್ಮರೋಮಗಳಿಂದಾಗಿ ಅದರ ಮೇಲೆ ಬಿದ್ದ ನೀರ ಹನಿಯ ಸ್ಪರ್ಶಕೋನ ಅತಿ ಹೆಚ್ಚಾಗಿರುತ್ತದೆ. ಆದರೆ ಸೀಮೆಎಣ್ಣೆಯಂತಹ ದ್ರವಗಳಿಗೆ ಕಮಲದ ಎಲೆಯ ಮೇಲೂ ಹರಡಿಕೊಳ್ಳುವಷ್ಟು ಕಡಿಮೆ ಮೇಲ್ಮೈ ಸೆಳೆತ ಇದೆ.
ಕಮಲದ ಎಲೆಯ ಮೇಲೆ ಸೀಮೆಎಣ್ಣೆಯೂ ಹರಡಿಕೊಳ್ಳುವಂತೆ ಹೊಸದೊಂದು ಲೇಪವನ್ನು ಮ್ಯಾಕ್ಕಿನ್ಲಿ ತಂಡ ತಯಾರಿಸಿದೆ. ಫ್ಲೋರೋಡೆಸಿಲ್ ಪಿಓಎಸ್ಎಸ್ ಎನ್ನುವ ಈ ರಾಸಾಯನಿಕವನ್ನು ವಿಶೇಷ ತಂತ್ರಗಳ ಮೂಲಕ ಕಮಲದ ಎಲೆ, ಬಟ್ಟೆ ಹಾಗೂ ಬಾತುಕೋಳಿಯ ಗರಿಗಳ ಮೇಲೆ ಸಿಂಪರಿಸಿದ್ದಾರೆ. ಈ ಲೇಪನ ಮೇಲ್ಮೈಗಳ ಸೂಕ್ಷ್ಮರಚನೆಯನ್ನು ಬದಲಿಸುವುದಿಲ್ಲ. ಇದರಿಂದಾಗಿ ಅದರ ಮೇಲೆ ಬೀಳುವ ದ್ರವಗಳ ಸ್ಪರ್ಶಕೋನವನ್ನು ಬದಲಿಸಬಹುದು.  ನೀರಷ್ಟೆ ಅಲ್ಲ, ಪೆಟ್ರೋಲು ಮತ್ತು ಆಲ್ಕೊಹಾಲ್ ಕೂಡ ಇಂತಹ ಲೇಪ ಹಚ್ಚಿದ ಬಟ್ಟೆಗೆ ಅಂಟಿಕೊಳ್ಳಲಿಲ್ಲ. ಅದನ್ನು ಒದ್ದೆ ಮಾಡಲಿಲ್ಲ. ನೀರು ಅಂಟಿಕೊಳ್ಳದ ಬಹಳಷ್ಟು ಮೇಲ್ಮೈ ಲೇಪನ ತಂತ್ರಗಳು ಈಗಾಗಲೇ ಲಭ್ಯವಿವೆ. ಆದರೆ ಮೇಲ್ಮೈ ಸೆಳೆತ ಕಡಿಮೆ ಇರುವ ವಸ್ತುಗಳನ್ನು ಅಂಟಿಸಿಕೊಳ್ಳದ ಲೇಪಗಳು ಇರಲಿಲ್ಲ. ಮ್ಯಾಕ್ಕಿನ್ಲಿಯ ತಂಡ ಇದನ್ನು ಸಾಧಿಸಿದೆ.
ಅಷ್ಟೇ ಅಲ್ಲ. ಈ ಲೇಪನದಿಂದಾಗಿ ಸ್ಪರ್ಶಕೋನದಲ್ಲಿ ಆಗುವ ಬದಲಾವಣೆಗಳು ಹೇಗಿವೆ ಎಂದರೆ, ಗಾಳಿ ಮತ್ತು ದ್ರವ ಹಾಗೂ ದ್ರವ ಮತ್ತು ಬಟ್ಟೆಯ ನಡುವಣ ಕೋನಗಳಲ್ಲಿ ಬದಲಾವಣೆಗಳು ಒಂದೇ ರೀತಿ ಇರುವುದಿಲ್ಲ. ಹೀಗಾಗಿ ಬಟ್ಟೆಯನ್ನು ಹಿಗ್ಗಿಸಿದಾಗ, ಅದರ ರಂಧ್ರಗಳಲ್ಲಿರುವ ಗಾಳಿಯ ಜೊತೆಗಿನ ಸ್ಪರ್ಶಕೋನ ಬದಲಾಗಿ ದ್ರವದ ಹನಿ ಕುಸಿಯುತ್ತದೆ. ಅರ್ಥಾತ್ ಬಟ್ಟೆ ಅದನ್ನು ಹೀರಿಕೊಳ್ಳುತ್ತದೆ. ಅಂದರೆ ಬಟ್ಟೆಯನ್ನು ಹಿಗ್ಗಿಸಿದಾಗ ಅದು ದ್ರವವನ್ನು ಹೀರಿಕೊಂಡು, ಸ್ವಸ್ಥಿತಿಗೆ ಮರಳಿದಾಗ ಮೊದಲಿನಂತೆಯೇ ಯಾವುದನ್ನೂ ಅಂಟಿಸಿಕೊಳ್ಳದ ಬಟ್ಟೆಯಾಗುತ್ತದೆ. ಹೀಗೆ ಇಚ್ಛಾವರ್ತಿ ಗುಣವನ್ನು ಬಟ್ಟೆಗೆ ನೀಡಬಹುದು ಎಂದು ಮ್ಯಾಕ್ಕಿನ್ಲಿ ತಂಡ ನಿರೂಪಿಸಿದೆ. ನಾಳೆ ಇಂತಹ ಲೇಪಗಳಿರುವ ಬಟ್ಟೆಗಳು ಬಂದಾಗ ಎಣ್ಣೆಯೂ ಅದಕ್ಕೆ ಅಂಟಿಕೊಳ್ಳುವುದಿಲ್ಲ. ಆದರೆ ಒರೆಸಬೇಕೆಂದಾಗ ತುಸು ಹಿಗ್ಗಿಸಿ ಒರೆಸಿದರೆ ಸಾಕು, ಸ್ಪಂಜಿನಂತೆ ಎಲ್ಲವನ್ನೂ ಹೀರಿಕೊಂಡೀತು.
1 Wonjae Choi et. al., Fabrics with tunable Oleophobicity, Advanced Materials, Vol 21, Pp 1-6, 2009 DOI:10.1002/adma.20802502
ಟ್ರೀಶಿಯಂ ಎನ್ನುವ ಭಾರ ಜಲಜನಕ
ಉತ್ತರ ಕರ್ನಾಟಕದ ಕೈಗಾ ಅಣುವಿದ್ಯುತ್ ಸ್ಥಾವರದ ಐವತ್ತಕ್ಕೂ ಹೆಚ್ಚು ಸಿಬ್ಬಂದಿಗಳು ಟ್ರೀಶಿಯಂ ಸೇವನೆಯಿಂದಾಗಿ ಆಸ್ಪತ್ರೆಗೆ ದಾಖಲಾಗಿದ್ದರು ಎನ್ನುವ ಸುದ್ದಿ ಬಂತು. ಜೊತೆಗೇ ಸ್ಥಾವರದ ಉದ್ಯೋಗಿಗಳಲ್ಲೇ ಯಾರೋ ಟ್ರೀಶಿಯಂ ಅನ್ನು ಕುಡಿಯುವ ನೀರನ್ನು ತಣಿಸುವ ಕೂಲರ್ನೊಳಗೆ ಉದ್ದೇಶಪೂರ್ವಕವಾಗಿ ಕೂಡಿಸಿದ್ದರು ಎಂದು ಸ್ವತಃ ವಿಜ್ಞಾನ ಮತ್ತು ತಂತ್ರಜ್ಞಾನ ವಿಭಾಗದ ಕೇಂದ್ರಮಂತ್ರಿಗಳು ಹೇಳಿಕೆಯನ್ನೂ ಕೊಟ್ಟರು. ಇದು ಇನ್ನಷ್ಟು ಗಾಭರಿಯನ್ನು ಹುಟ್ಟಿಸಿತು. ಈ ಟ್ರೀಶಿಯಂ ಕೈಗಾ ಸ್ಥಾವರದಿಂದ ಹೊರಚೆಲ್ಲಿದೆಯೇ? ಅದರಿಂದ ಪರಿಸರಕ್ಕೆ ಹಾಗೂ ಜನರಿಗೆ ಆಗಬಹುದಾದ ಅಪಾಯವೇನು? ಅದಕ್ಕಿಂತಲೂ ಮುಖ್ಯವಾಗಿ ಈ ಟ್ರೀಶಿಯಂ ಅಂದರೆ ಎಂತಹ ವಿಷ ಎನ್ನುವ ಕುತೂಹಲ ಎಲ್ಲರನ್ನೂ ತಾಕಿದೆ.
ಟ್ರೀಶಿಯಂ ಎಂದರೆ ಇನ್ನೇನಲ್ಲ. ನೀರು ಗ ಚಿತ್ರನಟ ಉಪ್ಪಿಯವರ ಹಾಗೂ ವಿಜ್ಞಾನಿಗಳ ಮಾತಿನಲ್ಲಿ ಎಚ್2ಓ ಗ ಎನ್ನುವ ನಿತ್ಯ ಬಳಕೆಯ ವಸ್ತುವಿನಲ್ಲಿರುವ ಹೈಡ್ರೊಜನ್ (ಜಲಜನಕ)ದ ಮತ್ತೊಂದು ರೂಪ. ಅಷ್ಟೆ. ಇಷ್ಟಕ್ಕೂ ಕೈಗಾದ ಸಿಬ್ಬಂದಿಗಳು ಕುಡಿದ ಟ್ರೀಶಿಯಂ ಮಿಶ್ರಿತ ನೀರಿಗೂ, ಬೇರೆ ನೀರಿಗೂ, ದೇವಸ್ಥಾನದಲ್ಲಿ ಪೂಜಾರಿಗಳು ನೀಡುವ ತೀರ್ಥ ಹಾಗೂ ಕುಡಿಯುವ ನೀರಿಗೂ ಇರುವಷ್ಟೆ ವ್ಯತ್ಯಾಸ ಇದೆ ಎನ್ನಬಹುದು. ಎರಡೂ ನೋಡಲು ಒಂದೇ. ಮಾಡುವ ಕೆಲಸವೂ ಒಂದೇ. ಎರಡರ ವಾಸನೆಯೂ ಒಂದೇ.  ತೀರ್ಥದಲ್ಲಿ ಇದೆ ಎನ್ನಲಾದ ಪವಾಡ ಸದೃಶ ಶಕ್ತಿ ಹೇಗೆ ಅನುಭವಕ್ಕೆ ಬರುವುದಿಲ್ಲವೋ ಹಾಗೆಯೇ ಟ್ರೀಶಿಯಂ ನೀರಿನ ಪ್ರಭಾವವೂ ಸುಲಭವಾಗಿ ಗಮನಕ್ಕೆ ಬರುವುದಿಲ್ಲ. ಸಾಮಾನ್ಯವಾದ ನೀರು ಮತ್ತು ಟ್ರೀಶಿಯಂ ನೀರಿನಲ್ಲಿರುವ ವ್ಯತ್ಯಾಸವಿಷ್ಟೆ: ಟ್ರೀಶಿಯಂ ನೀರು ಟೀ2ಓ ಅಂದರೆ ಎರಡು ಟ್ರೀಶಿಯಂ ಪರಮಾಣು ಮತ್ತು ಒಂದು ಆಕ್ಸಿಜನ್ ಅಣು ಸಂಯೋಗವಾಗಿ ಹುಟ್ಟಿದ ವಸ್ತು. ನೀರು ಎರಡು ಹೈಡ್ರೊಜನ್ (ಜಲಜನಕ) ಪರಮಾಣುಗಳು ಮತ್ತು ಒಂದು ಆಕ್ಸಿಜನ್ ಅಣು ಸಂಯೋಗವಾಗಿ ಹುಟ್ಟಿದ ವಸ್ತು.
ಟ್ರೀಶಿಯಂ ಎನ್ನುವುದು ಜಲಜನಕದ ಮತ್ತೊಂದು ಸ್ವರೂಪ. ಪರಮಾಣುಗಳಲ್ಲಿ ಇಲೆಕ್ಟ್ರಾನುಗಳು, ಪ್ರೊಟಾನುಗಳು ಮತ್ತು ನ್ಯೂಟ್ರಾನುಗಳು ಎನ್ನುವ ಮೂಲಕಣಗಳು ಇರುತ್ತವೆ ಅನ್ನುವುದು ಗೊತ್ತಿದೆಯಲ್ಲ? ಜಲಜನಕದ ಪರಮಾಣುಗಳಲ್ಲಿ ಕೇವಲ ಒಂದು ಇಲೆಕ್ಟ್ರಾನ್ ಮತ್ತು ಒಂದು ಪ್ರೊಟಾನ್ ಇರುತ್ತವೆ ಅಷ್ಟೆ. ನ್ಯೂಟ್ರಾನ್ ಇರುವುದಿಲ್ಲ. ಅದಕ್ಕೇ ಜಲಜನಕವನ್ನು ಭೂಮಿಯ ಮೇಲಿನ ಅತ್ಯಂತ ಹಗುರವಾದ ಧಾತು ಎನ್ನುತ್ತಾರೆ. ಟ್ರೀಶಿಯಂ ಇದಕ್ಕಿಂತಲೂ ತುಸು ಭಾರ ಅಷ್ಟೆ. ಅದರಲ್ಲಿ ಪ್ರೊಟಾನ್ನ ಜೊತೆಗೆ ಎರಡು ನ್ಯೂಟ್ರಾನ್ಗಳು ಇರುತ್ತವೆ. ಹೀಗಾಗಿ ಅದು ತುಸು ಭಾರ. ಸಾಮಾನ್ಯವಾದ ನೀರಿನ ಕೆಲವು ಅಣುಗಳ ಒಟ್ಟು ತೂಕ 34 ಗ್ರಾಂ ಎಂದಿಟ್ಟುಕೊಳ್ಳಿ. ಟ್ರೀಶಿಯಂ ನೀರಿನ ಅಷ್ಟೇ ಅಣುಗಳ ತೂಕ 38 ಗ್ರಾಂ ಆಗುತ್ತವೆ ಅಷ್ಟೆ! ಇದರ ಹೊರತಾಗಿ ಟ್ರೀಶಿಯಂ ನೀರಿನ ಗುಣವೆಲ್ಲವೂ ನಾವು, ನೀವು ನಿತ್ಯ ಬಳಸುವ ನೀರಿನಂತೆಯೇ ಇರುತ್ತದೆ.
ಈ ವಸ್ತು ಸಹಜವಾಗಿ ನಿಸರ್ಗದಲ್ಲಿ ದೊರಕುವುದಿಲ್ಲ. ದೊರಕಿದರೂ ಅತ್ಯಲ್ಪ ಪ್ರಮಾಣದಲ್ಲಿಯಷ್ಟೆ ಕಾಣಸಿಗುತ್ತದೆ. ಉದಾಹರಣೆಗೆ, ವ್ಯೋಮಕಿರಣ (ಬಾಹ್ಯಾಕಾಶದಿಂದ ಬರುವ ಶಕ್ತಿಶಾಲಿ ಕಿರಣಗಳು) ಗಳು ತಾಕಿದಾಗ ವಾತಾವರಣದಲ್ಲಿರುವ ಕೆಲವು ನೈಟ್ರೊಜನ್ ಪರಮಾಣುಗಳು ಒಡೆದು ಟ್ರೀಶಿಯಂ ಉತ್ಪತ್ತಿಯಾಗುತ್ತದೆ. ಶಿಲೆಗಳಲ್ಲಿರುವ ವಿಕಿರಣಶಾಲಿ ಯುರೇನಿಯಂ ಮತ್ತು ಥೋರಿಯಂಗಳ ಪ್ರಭಾವದಿಂದಲೂ ಕಲ್ಲಿನಲ್ಲಿರುವ ಲಿಯಂ ಅಣು ಒಡೆದು ಟ್ರೀಶಿಯಂ ಉತ್ಪತ್ತಿಯಾಗಬಹುದು. ಆದರೆ ಇದು ಬಣವೆಯಲ್ಲಿ ಸೂಜಿ ಸಿಕ್ಕಿದ್ದಕ್ಕಿಂತಲೂ ವಿರಳ. ಒಂದು ಸಾವಿರ ಕೋಟಿ ಕೋಟಿ ಹೈಡ್ರೊಜನ್ ಪರಮಾಣುಗಳಲ್ಲಿ ಎಲ್ಲೋ ಒಂದು ಟ್ರೀಶಿಯಂ ಪರಮಾಣು ದೊರೆತರೆ ನಿಮ್ಮ ಅದೃಷ್ಟ! ಅಷ್ಟು ಅಪರೂಪ ಹೈಡ್ರೊಜನ್ನ ಈ ರೂಪ. ಕೈಗಾದ ನೀರಿನ ಕೂಲರ್ಗೆ ಮಿಶ್ರವಾಯಿತೆನ್ನಲಾದ 50 ಮಿಲಿ ಎನ್ನುವುದು ಈ ಲೆಕ್ಕದಲ್ಲಿ ಭಾರಿ ಪ್ರಮಾಣ. ಇಷ್ಟು ಭಾರಿ ಪ್ರಮಾಣದ ಟ್ರೀಶಿಯಂ ಉತ್ಪತ್ತಿ ಪರಮಾಣು ಸ್ಥಾವರಗಳಲ್ಲಿ ಅಥವಾ ಪರಮಾಣು ಬಾಂಬುಗಳ ಸಿಡಿತದಿಂದ ಅಷ್ಟೆ ಸಾಧ್ಯ. ಜೊತೆಗೆ ಅದು ವಿಕಿರಣಶಾಲಿ ವಸ್ತು. ಅಂದರೆ ಅದರಿಂದ ಬೀಟ ಕಿರಣಗಳೆಂಬ (ಇಲೆಕ್ಟ್ರಾನ್ಗಳ ಸುರಿಮಳೆ) ಶಕ್ತಿಶಾಲಿ ವಿಕಿರಣಗಳು ಹೊಮ್ಮುತ್ತವೆ. ಟ್ರೀಶಿಯಂನ ಇರವನ್ನು ಈ ಕಿರಣಗಳನ್ನು ಪತ್ತೆ ಮಾಡಿಯೇ ಕಂಡುಕೊಳ್ಳಬೇಕು. ಹೀಗೆ ಶಕ್ತಿ ಕಳೆದುಕೊಳ್ಳುತ್ತಾ ಅದು ಕ್ರಮೇಣ ಸಹಜ ಹೈಡ್ರೊಜನ್ ಆಗಿ ಬದಲಾಗುತ್ತದೆ. ಆದರೆ ನೂರು ಟ್ರೀಶಿಯಂ ಪರಮಾಣುಗಳಲ್ಲಿ 50ರಷ್ಟು ಹೈಡ್ರೊಜನ್ ಆಗಲು ಕನಿಷ್ಟ 125 ವರ್ಷಗಳಾದರೂ ಬೇಕು. ಅಂದರೆ ಅರ್ಥ ಇಷ್ಟೆ. ಟ್ರೀಶಿಯಂ ನೂರಾರು ವರ್ಷಗಳ ಕಾಲ ತನ್ನಲ್ಲಿರುವ ಅಧಿಕ ಶಕ್ತಿಯನ್ನು ಕಳೆದುಕೊಳ್ಳುತ್ತಲೇ ಇರುತ್ತದೆ!
ಇದು ಎಷ್ಟು ಅಪಾಯಕಾರಿ? ಸಾಮಾನ್ಯವಾಗಿ ಬೀಟಕಿರಣಗಳನ್ನು ಒಂದು ತೆಳು ಕಾಗದದ ಹಾಳೆಯಿಂದಲೇ ತಡೆಗಟ್ಟಬಹುದು. ಆದರೆ ಟ್ರೀಶಿಯಂ ಅನ್ನೇ ನುಂಗಿದರೆ? ದೇಹ ಹೊಕ್ಕ ಟ್ರೀಶಿಯಂನ ಗತಿ ಏನಾಗುತ್ತದೆನ್ನುವುದು ಅದು ಯಾವ ಸ್ವರೂಪದಲ್ಲಿ ದೇಹವನ್ನು ಕೂಡಿತೆನ್ನುವುದನ್ನು ಅವಲಂಬಿಸಿರುತ್ತದೆ. ಉದಾಹರಣೆಗೆ, ಅನಿಲದ ರೂಪದಲ್ಲಿ ಅದನ್ನು ಉಸಿರಾಡಿದರೆ ಆಗುವ ಅಪಾಯ ಟ್ರೀಶಿಯಂ ನೀರು ಕುಡಿದರೆ ಆಗುವ ಅಪಾಯಕ್ಕಿಂತ ಹತ್ತು ಸಾವಿರ ಪಟ್ಟು ಕಡಿಮೆ. ಜೊತೆಗೆ ಮನುಷ್ಯನ ಶ್ವಾಸಕೋಶದಲ್ಲಿರುವ ಬ್ಯಾಕ್ಟೀರಿಯಾಗಳು ಈ ಅನಿಲವನ್ನು ನಿರಪಾಯಕಾರಿಯಾಗಿ ಪರಿವರ್ತಿಸಬಲ್ಲುವು. ಹೈಡ್ರೊಜನ್ನ ಬದಲಿಗೆ ಟ್ರೀಶಿಯಂ ಕೂಡಿರುವ ಆಹಾರ ಅಥವಾ ಇನ್ಯಾವುದೇ ವಸ್ತುವನ್ನು ಸೇವಿಸಿದಾಗ ಅಪಾಯ ತುಸು ಹೆಚ್ಚು. ನೀರಿನ ರೂಪದಲ್ಲಿ ಸೇವಿಸಿದ ಟ್ರೀಶಿಯಂ ಹತ್ತು ದಿನಗಳೊಳಗೆ ಮೂತ್ರ, ಬೆವರು ಇತ್ಯಾದಿಗಳ ಮೂಲಕ ದೇಹದಿಂದ ಹೊರ ಹೋಗಿಬಿಡುತ್ತದೆ. ಆಹಾರ ಅಥವಾ ಇತರೇ ವಸ್ತುಗಳ ರೂಪದಲ್ಲಿ ಸೇವಿಸಿದ ಟ್ರೀಶಿಯಂ ಕೂಡ ಹೆಚ್ಚೆಂದರೆ ನಾಲ್ವತ್ತು ದಿನಗಳ ಕಾಲವಷ್ಟೆ ದೇಹದಲ್ಲಿ ಉಳಿದಿರುತ್ತದೆ ಎಂದು ಸಿದ್ಧವಾಗಿದೆ. ಟ್ರೀಶಿಯಂ ನೀರು ಮಿಶ್ರಿತ ನೀರನ್ನು ಕುಡಿದ ಟನೆ ಈ ಹಿಂದೆ ಜಪಾನಿನ ವಿದ್ಯುತ್ ಸ್ಥಾವರದಲ್ಲಿಯೂ ನಡೆದಿತ್ತು. ಆದರೆ ಅದರಿಂದ ಯಾರೂ ಸಾವನ್ನಪ್ಪಿದ್ದು ವರದಿಯಾಗಿಲ್ಲ! ಹೆಚ್ಚೆಂದರೆ ಕೆಲವು ಕಾಲ ಹೊಟ್ಟೆ ಕೆಡಬಹುದು, ಬೇಧಿಯಾಗಬಹುದು. ಅದೂ ಲೀಟರುಗಟ್ಟಲೆ ಟ್ರೀಶಿಯಂ ನೀರನ್ನು ಕುಡಿದಿದ್ದರೆ. ಹೀಗಾಗಿ ಕೈಗಾದ ಸಿಬ್ಬಂದಿಗಳು ಟ್ರೀಶಿಯಂ ಮಿಶ್ರಣವಾದ್ದು ಗೊತ್ತಾಗುವುದಕ್ಕೂ ಎಷ್ಟು ದಿನಗಳು ಈ ನೀರನ್ನೇ ಕುಡಿಯುತ್ತಿದ್ದರು ಎನ್ನುವುದು ಮುಖ್ಯವಾಗುತ್ತದೆ. ಒಮ್ಮೆಯಷ್ಟೆ ಆ ನೀರನ್ನು ಸೇವಿಸಿದ್ದಲ್ಲಿ ಅಪಾಯ ಕಡಿಮೆಯೇ!
 
ಟ್ರೀಶಿಯಂನಿಂದ ಹಾನಿಯಾಗುತ್ತದೆ ನಿಜ. ಆದರೆ ಪರಮಾಣು ಬಾಂಬಿನಲ್ಲಿ ಬಳಸುವ ಇತರೆ ವಿಕಿರಣಶಾಲಿ ಧಾತುಗಳಿಂದ ಆಗುವಷ್ಟು ಅಲ್ಲ. ಉದಾಹರಣೆಗೆ ಒಂದು ಮಿಲಿಗ್ರಾಂ ಪ್ಲುಟೋನಿಯಂ ಮನುಷ್ಯನನ್ನು ಕೊಲ್ಲಬಹುದು. ರಷ್ಯಾದ ಬೇಹುಗಾರನೊಬ್ಬನನ್ನು ಕೆಲವು ವರ್ಷಗಳ ಹಿಂದೆ ಇಂತಹ ವಸ್ತುವನ್ನು ಬಳಸಿ ಕೊಲ್ಲಲಾಗಿತ್ತು. ಆದರೆ ಅಷ್ಟೇ ಪ್ರಮಾಣದ ಹಾನಿಯಾಗಬೇಕಾದರೆ ಬಹುಶಃ ನೂರಾರು ಲೀಟರು ಅಪ್ಪಟ ಟ್ರೀಶಿಯಂ ನೀರು ಕುಡಿಯಬೇಕಾಗುತ್ತದೆ! ಇದು ದೇಹದಲ್ಲಿ ಇರುವಷ್ಟು ಹೊತ್ತೂ ವಿಕಿರಣ ಸೂಸುವುದರಿಂದ ಜೀವಕೋಶಗಳಿಗೆ ಹಾನಿಯಾಗಬಹುದು. ಆದ್ದರಿಂದ ಅದನ್ನು ದೇಹದಿಂದ ಆದಷ್ಟು ಶೀ್ರ ಹೊರಗಟ್ಟಬೇಕು. ಇದನ್ನೂ ಸುಲಭವಾಗಿ ಮಾಡಬಹುದು. ಸಾಧಾರಣ ನೀರನ್ನು ಹೆಚ್ಚೆಚ್ಚು ಕುಡಿದು ಟ್ರೀಶಿಯಂ ಅನ್ನು ಶೀ್ರವಾಗಿ ದೇಹದಿಂದ ಹೊರಕ್ಕೆ ಸಾಗಿಸಬಹುದು. ಅಥವಾ ಮೂತ್ರವರ್ಧಕ ಔಷಧಗಳನ್ನು ಸೇವಿಸಿದರೂ ಆದೀತು. ಇವುಗಳ ಹೊರತಾಗಿ ಇನ್ಯಾವ ಚಿಕಿತ್ಸೆಯೂ ಈ ವಿಶಿಷ್ಟ ನೀರು ಕುಡಿದವರಿಗೆ ಇರದು.
ಅಷ್ಟೇ ಆಗಿದ್ದರೆ ಇಷ್ಟೊಂದು ಗಾಭರಿ ಏಕೆ? ಕೈಗಾದ ಸಿಬ್ಬಂದಿಗಳು ಟ್ರೀಶಿಯಂ ಸೇವಿಸಿದ್ದು ವೈದ್ಯರಿಗೆ ಗಾಭರಿ ಹುಟ್ಟಿಸುವುದಕ್ಕಿಂತಲೂ ವಿಜ್ಞಾನಿಗಳಲ್ಲಿ ಗಾಭರಿಯಾಕಿದ್ದು ಏಕೆ? ಏಕೆಂದರೆ, ಉತ್ಪಾದನೆಯಾದ ಒಂದೊಂದು ಮಿಲಿ ಟ್ರೀಶಿಯಂ ನೀರಿನದ್ದೂ ಲೆಕ್ಕ ಇರುತ್ತದೆ. ಅದರ ಬಳಕೆಯ ಬಗ್ಗೆ, ಬಳಸುವ ವಿಧಾನದ ಬಗ್ಗೆಯೂ ನಿಯಂತ್ರಣವಿರುತ್ತದೆ. ಹೀಗಿದ್ದರೂ, ಯಾರೋ ಅದನ್ನು ಎಲ್ಲರೂ ಕುಡಿಯುವ ನೀರಿನಲ್ಲಿ ಕೂಡಿಸಿದ್ದರು ಎಂದರೆ ನಮ್ಮ ಸುರಕ್ಷತಾ ವ್ಯವಸ್ಥೆ, ಹೊಣೆಗಾರಿಕೆಯ ಬಗ್ಗೆಯೇ ಅನುಮಾನ ಬರುತ್ತದೆ. ಟ್ರೀಶಿಯಂ ಬದಲಿಗೆ ಇನ್ಯಾವುದಾದರೂ ವಿಕಿರಣಶೀಲ ಧಾತುವನ್ನು ಕಿಡಿಗೇಡಿಗಳು ಕೂಡಿಸಿದ್ದರೆ ಏನಾಗಬಹುದಿತ್ತು ಎನ್ನುವದೇ ಗಾಭರಿ ಹುಟ್ಟಿಸಿದೆ. ಏನೇ ಇರಲಿ. ನಮ್ಮ ಸ್ಥಾವರಗಳು ಸೋರಿಕೆಯಿಲ್ಲದ ಭದ್ರಕೋಟೆಗಳು ಎನ್ನುವ ನಂಬಿಕೆ ಈ ಘಟನೆ ದೊಡ್ಡದಾಗಿಯೇ ಕನ್ನ ಹಾಕಿದೆ!
ಬೆರಳೊಳಗಿನ ಕಣ್ಣು
ಮಗನ ಜೊತೆಗೆ ವಸ್ತು ಸಂಗ್ರಹಾಲಯಗಳಿಗೆ ಹೋದಾಗಲೆಲ್ಲ ನನಗೊಂದು ಕಸಿವಿಸಿಯ ಸಮಸ್ಯೆ ಎದುರಾಗುತ್ತದೆ. ತನಗೆ ಇಷ್ಟವೆನ್ನಿಸಿದ್ದನ್ನೆಲ್ಲ ಮುಟ್ಟುವ ಆಸೆ ನನ್ನ ಮಗನಿಗೆ. ಸಂಗ್ರಹಾಲಯಗಳಲ್ಲಿ ಕದಯವಿಟ್ಟು ಮುಟ್ಟಬೇಡಿಕಿ ಅನ್ನುವ ಫಲಕಗಳು ಹೆಜ್ಜೆ, ಹೆಜ್ಜೆಗೂ ಇರುತ್ತವಲ್ಲ. ಅಲ್ಲೆಲ್ಲ ನಾನು ಕಮುಟ್ಟಬೇಡ, ಬರೇ ನೋಡುಕಿ ಅಂತ ಹೇಳಿದ್ದೇ ಬಂತು. ನನ್ನ ಕಣ್ಣು ತಪ್ಪಿಸಿಯಾದರೂ ಅದನ್ನು ಮುಟ್ಟಿಯೇ ಬಿಡುತ್ತಾನೆ. ಹೀಗೇ ಒಮ್ಮೆ ಆಗ ತಾನೆ ಬಣ್ಣ ಹಚ್ಚಿದ ಬೆಂಚನ್ನು ಮುಟ್ಟಿ ಎಲ್ಲೆಡೆ ಹೋಲಿ ಮಾಡಿದ್ದ. ಫಲಿತಾಂಶವಾಗಿ, ಸಂಗ್ರಹಾಲಯವನ್ನು ಪೂರ್ತಿ ನೋಡದೆ ವಾಪಸು ಬರಬೇಕಾಗಿತ್ತು. ನೋಡಿದರೆ ಸಾಲದೆ? ಮುಟ್ಟಿಯೇ ಅನುಭವಿಸಬೇಕೆ? ಎಂದು ಅವನ ಮೇಲೆ ರೇಗಿದ್ದೇನೆ. ಬಹುಶಃ ನನ್ನ ಸಂಪಾದಕರಿಗೂ ಇದೇ ಪ್ರಶ್ನೆ ಎದುರಾಗಿರಬೇಕು. ನಾನು ಕಳಿಸಿದ ಲೇಖನಗಳಲ್ಲಿ ಕಮುಟ್ಟಿನೋಡುಕಿ ಎನ್ನುವ ಪದ ಕಂಡ ಕೂಡಲೆ ಸಂಪಾದಕರು ಕೇಳುವ ಪ್ರಶ್ನೆ: ಖಅಲ್ಲ, ಮುಟ್ಟಿ ನೋಡುವುದಕ್ಕೆ ಬೆರಳಲ್ಲೇನು ಕಣ್ಣಿದೆಯೇ? ಮುಟ್ಟು ಎಂದರೆ ಸಾಲದೆ?ಖ ಎಂದು ತಿದ್ದಿ ಕಳಿಸುತ್ತಾರೆ.
ಇದೇ ವಾರ ಕರೆಂಟ್ ಬಯಾಲಜಿ ಪತ್ರಿಕೆಯಲ್ಲಿ ಪ್ರಕಟಣೆಗೆ ಸಿದ್ಧವಾಗಿರುವ ಎರಡು ಸಂಶೋಧನಾ ಪ್ರಬಂಧಗಳನ್ನು ಕಂಡಾಗ ಇವೆಲ್ಲ ನೆನಪಾದುವು.  ನನಗೂ, ನನ್ನ ಸಂಪಾದಕರಿಗೂ ಇರುವ ಸಮಸ್ಯೆ ವಿಜ್ಞಾನಿಗಳನ್ನೂ ಕಾಡಿದೆಯಂತೆ. ಸ್ಪರ್ಶ ಹಾಗೂ ದೃಷ್ಟಿ ಸಂವೇದನೆಗಳ ನಡುವೆ ಸಂಬಂಧವಿದೆಯೇ? ಎಂದು ವಿಜ್ಞಾನಿಗಳು ಪರಿಶೀಲಿಸಿದ್ದಾರೆ. ಕಣ್ಣಿಗೆ ಕಾಣುವ ದೃಶ್ಯಗಳ ಮೇಲೆ ಬೆರಳ ತುದಿಯ ಸ್ಪರ್ಶವೂ ಪರಿಣಾಮ ಬೀರಬಹುದು ಎಂಬ ಕೌತುಕಮಯ ವಿಷಯವನ್ನು ಈ ಸಂಶೋಧನಾ ಪ್ರಬಂಧಗಳು ಎದುರಿಟ್ಟಿವೆ.
ಪಂಚೇಂದ್ರಿಯಗಳು ಒಂದೊಂದೂ ಪ್ರತ್ಯೇಕ ಸಂವೇದನೆ ಎನ್ನುವುದು ಸಾಮಾನ್ಯ ನಂಬಿಕೆ. ಕಿವಿಯಾರೆ ಕೇಳಿದ್ದನ್ನು ಕಣ್ಣಾರೆ ನೋಡಿ ಪರಾಮರ್ಶಿಸು ಎನ್ನುತ್ತಾರಲ್ಲ. ಒಂದು ಇಂದ್ರಿಯದ ಸಂವೇದನೆಗೂ ಮತ್ತೊಂದರದಕ್ಕೂ ಸಂಬಂಧವಿಲ್ಲ ಎನ್ನುವ ನಂಬಿಕೆಯ ನುಡಿ ಇದು. ವಿಜ್ಞಾನಿಗಳೂ ಇದನ್ನು ನಂಬಿದ್ದರು. ಏಕೆಂದರೆ, ಕಿವಿ ಕಿವುಡಾದರೂ, ಕಣ್ಣು ತನ್ನ ಚುರುಕು ಕಳೆದುಕೊಳ್ಳುವುದಿಲ್ಲ. ಇನ್ನು ಕಣ್ಣು ನೋಡುವ ಸಾಮಥ್ರ್ಯ ಕಳೆದುಕೊಂಡರೂ, ನಾಲಗೆಯ ರುಚಿ ಕೆಡುವುದಿಲ್ಲ. ಅಂದ ಮೇಲೆ ಒಂದೊಂದು ಇಂದ್ರಿಯವೂ ಪ್ರತ್ಯೇಕವಲ್ಲವೇ? ಒಂದು ವೇಳೆ ವಿಭಿನ್ನ ಇಂದ್ರಿಯಗಳ ನಡುವೆ ಸಂಬಂಧ ಇರುವುದಾದರೆ, ಸಂವೇದನೆಗಳು ಗೋಜಲಾಗುವುದಿಲ್ಲವೆ? ಎಂದಿರಾ.
ವಿಜ್ಞಾನಿಗಳಿಗೂ ಇದೇ ಅನುಮಾನ ಇತ್ತು. ಆದರೆ ಕಳೆದ ಎರಡು ದಶಕಗಳಲ್ಲಿ ಮಿದುಳಿನ ಬಗ್ಗೆ ನಡೆದ ಸಂಶೋಧನೆಗಳು ಸಂವೇನದಗಳಷ್ಟೆ ಅಲ್ಲ, ಪ್ರಜ್ಞೆ, ಸೌಂದರ್ಯೋಪಾಸನೆ, ಕಲಾತ್ಮಕತೆ ಮುಂತಾದ ಅಮೂರ್ತ ಭಾವಗಳಿಗೂ ಮಿದುಳಿನ ಚಟುವಟಿಕೆಗಳಿಗೂ ಇರುವ ಏನಕೇನ ಸಂಬಂಧವನ್ನು ವಿಶ್ಲೇಷಿಸುತ್ತಿವೆ. ಪರಿಣಾಮವಾಗಿ ಹಲವು ಕೌತುಕಮಯ ಸಂಗತಿಗಳು ಬಯಲಾಗಿವೆ. ಉದಾಹರಣೆಗೆ, ಕಪ್ಪು ಬಣ್ಣದ ಕೆಲವು ಅಂಕೆಗಳು ಕೆಲವರಿಗೆ ಬಣ್ಣದ ಅಂಕೆಗಳಾಗಿ ಕಾಣುತ್ತವಂತೆ. ಕೆಲವರಿಗೆ 5 ಎನ್ನುವುದು ಹಸಿರಾಗಿಯೂ, 2 ಎನ್ನುವುದು ಕೆಂಪಾಗಿಯೂ ಕಾಣುತ್ತದಂತೆ. ಸಂಗೀತದ ಕೆಲವು ಸ್ವರಗಳನ್ನು ಕೇಳಿದಾಗ ಇನ್ನು ಕೆಲವರಿಗೆ ಬಣ್ಣಗಳನ್ನು ನೋಡಿದ ಅನುಭವವಾಗುತ್ತದೆಯಂತೆ. ಕಣ್ಣು ಬಣ್ಣವನ್ನು ನೋಡದಿದ್ದರೂ, ಮಿದುಳು ಹಾಗೆ ಭಾವಿಸುತ್ತದೆ. ಇಂತಹ ವಿಚಿತ್ರ ಸಂವೇದನೆಗಳನ್ನು ಕಅಡ್ಡಸಂವೇದನೆಕಿ (ಸೈನೆಸ್ಥೀಸಿಯ) ಎಂದು ಕರೆದಿದ್ದಾರೆ.  ಮಿದುಳು ಮತ್ತು ಮನಸ್ಸಿನ ನಡುವಣ ಸಂಬಂಧಗಳನ್ನು ಅನ್ವೇಷಿಸುತ್ತಿರುವ ಅಮೆರಿಕೆಯ ಕ್ಯಾಲಿಫೋರ್ನಿಯಾ ವಿಶ್ವವಿದ್ಯಾನಿಲಯದ ನರವಿಜ್ಞಾನಿ ವಿ. ರಾಮಚಂದ್ರನ್ರವರ ಪ್ರಕಾರ, ಇಂತಹ ಅಡ್ಡ ಸಂವೇದನೆಗಳು ಮಿದುಳಿನಲ್ಲಿ ಅಕ್ಕಪಕ್ಕದಲ್ಲಿರುವ ಭಾಗಗಳ ನಡುವೆ ನಡೆಯುವ ಕಅಡ್ಡಸಂಭಾಷಣೆಕಿ (cross talk)ಯ ಫಲ. ಅಂಕೆಗಳನ್ನು ಗ್ರಹಿಸುವ ಮಿದುಳಿನ ಭಾಗದ ಪಕ್ಕದಲ್ಲಿಯೇ ಬಣ್ಣಗಳನ್ನು ವಿಶ್ಲೇಷಿಸುವ ನರಸಮೂಹ ಇದೆ. ಕಣ್ಣಿನಿಂದ ಅಂಕಗ್ರಹಣೆಯ ಭಾಗಕ್ಕೆ ಹೋಗಬೇಕಾದ ಸಂದೇಶಗಳು ಹಾದಿ ತಪ್ಪಿ ಬಣ್ಣಗ್ರಹಣೆಯ ಭಾಗ ತಲುಪಿದಾಗ ಇಂತಹ ಅಡ್ಡ ಸಂವೇದನೆಗಳು ಆಗುತ್ತವೆ.
ಸ್ಪರ್ಶ ಅಂದರೆ ಬೆರಳಿನ ಸಂವೇದನೆಗಳನ್ನು ಗ್ರಹಿಸುವ ಮಿದುಳಿನ ಭಾಗ, ದೃಷ್ಟಿಯನ್ನು ಗ್ರಹಿಸುವ ಮಿದುಳಿನ ಭಾಗಕ್ಕೆ ಅಂಟಿಕೊಂಡಂತೆ ಇರುವುದರಿಂದ ಈ ಎರಡೂ ಸಂವೇದನೆಗಳ ನಡುವೆ ಅಡ್ಡಸಂಭಾಷಣೆ ಆಗುತ್ತಿರಬಹುದೆನ್ನುವ ಅನುಮಾನ ಇತ್ತು. ಏಕೆಂದರೆ, ಮಿದುಳಿನ ಈ ಭಾಗಕ್ಕೆ ಪೆಟ್ಟಾದದ್ದರಿಂದ ದೃಷ್ಟಿ ಕಳೆದುಕೊಂಡವರು ಬೆರಳುಗಳು ಮೊದಲಿಗಿಂತಲೂ ಚುರುಕಾಗಿರುತ್ತಿದ್ದವು. ಎರಡು ವರ್ಷಗಳ ಹಿಂದೆ ಇಂತಹ ವ್ಯಕ್ತಿ ಏನನ್ನಾದರೂ ಮುಟ್ಟಿದಾಗ ಅವನ ಮಿದುಳಿನ ಸ್ಪರ್ಶಗ್ರಹಣ ಭಾಗವಷ್ಟೆ ಅಲ್ಲದೆ ಚಲನೆ  ಗ್ರಹಿಸುವ ಭಾಗವೂ ಚುರುಕಾಗುತ್ತಿದ್ದುದು ಕಂಡು ಬಂತು. ಹಾಗಿದ್ದರೆ, ಸ್ಪರ್ಶಕ್ಕೂ ದೃಷ್ಟಿಗೂ ಸಂಬಂಧವಿರಬಹುದೆ ಎನ್ನುವ ಪ್ರಶ್ನೆ ಮರುಕಳಿಸಿತು.
ಕರೆಂಟ್ ಬಯಾಲಜಿಯಲ್ಲಿ ಪ್ರಕಟವಾಗಿರುವ ಸಂಶೋಧನೆಗಳು ಈ ಅನುಮಾನವನ್ನು ನಿಜವಾಗಿಸಿವೆ.  ಉಬ್ಬು ಅಕ್ಷರಗಳನ್ನು ಮುಟ್ಟಿ ಓದುವ ಬ್ರೈಲ್ ವಿಧಾನ ಹಾಗೂ ಇನ್ನಿತರೆ ಸ್ಪರ್ಶ ಸಂವೇದನೆಗಳು ದೃಷ್ಟಿಹೀನರಲ್ಲಿಯೂ, ದೃಷ್ಟಿಯಿರುವವರಲ್ಲಿಯೂ ಮಿದುಳಿನ ದೃಷ್ಟಿಭಾಗವನ್ನು ಚುರುಕಾಗಿಸುತ್ತವೆ ಎಂದು ಚೀನಾದ ಹಾಂಗ್ಕಾಂಗ್ ವಿವಿಯ ಸಿನ್ ವಾಂಗ್ ಚಿಯೂಂಗ್ ಮತ್ತು ಸಂಗಡಿಗರು ವರದಿ ಮಾಡಿದ್ದಾರೆ. ಹುಟ್ಟುವಾಗ ದೃಷ್ಟಿ ಸಾಮಥ್ರ್ಯ ಇದ್ದರೂ, ಕಾಲಾಂತರದಲ್ಲಿ ಕಣ್ಣಲ್ಲಿ ಪೊರೆ ಬಂದು ದೃಷ್ಟಿ ಕಳೆದುಕೊಂಡ ಕಎಸ್ಕಿ ಎಂಬ ವ್ಯಕ್ತಿ ಹಾಗೂ ದೃಷ್ಟಿ ಚುರುಕಾಗಿರುವ ನಾಲ್ವರನ್ನು ಪರೀಕ್ಷಿಸಿ ಚಿಯೂಂಗ್ ಈ ತೀರ್ಮಾನಕ್ಕೆ  ಬಂದಿದ್ದಾರೆ. ಕಎಸ್ಕಿ ಎಂಬಾತ ಬ್ರೈಲ್ ಓದುವಾಗಲೂ ಅವನ ಮಿದುಳಿನಲ್ಲಿ ದೃಷ್ಟಿ ಇರುವವರಲ್ಲಿ ಚುರುಕಾಗುವ ಭಾಗಗಳು ಚಟುವಟಿಕೆಯಿಂದಿದ್ದುವು. ವಾಸ್ತವವಾಗಿ ಆತ ಮುಟ್ಟಿ ತಿಳಿದುಕೊಳ್ಳುವುದರ ಜೊತೆಗೇ ಆ ಹಿಂದಕಿ ತಾನು ಕಂಡಿದ್ದ ಆಕೃತಿಗಳನ್ನೂ ಕಾಣುತ್ತಿದ್ದ. ಅಂದರೆ, ಆತ  ಕಮುಟ್ಟಿನೋಡುಕಿತ್ತಿದ್ದ.
ಮತ್ತೊಂದೆಡೆ ಅಮೆರಿಕೆಯ ಮಸ್ಯಾಚುಸೆಟ್ಸ್ ಇನ್ಸ್ಟಿಟ್ಯೂಟ್ ಆಫ್ ಟೆಕ್ನಾಲಜಿಯ ವಿಜ್ಞಾನಿ ಕ್ರಿಸ್ಟಫರ್ ಮೂರ್ ಮತ್ತು ಸಂಗಡಿಗರು ಸ್ಪರ್ಶದಿಂದ ತಿಳಿಯುವ ಚಲನೆಯ ಸಂವೇದನೆ, ಕಣ್ಣಿಗೆ ಗೋಚರಿಸುವ ಚಲನೆಯ ಗ್ರಹಣದ ಮೇಲೆ ಪ್ರಭಾವ ಬೀರುತ್ತದೆಂದು ನಿರೂಪಿಸಿದ್ದಾರೆ. ಒಂದು ಸೆಂಟಿಮೀಟರು ಅಗಲದ ಪುಟ್ಟ, ಇಲೆಕ್ಟ್ರಾನಿಕ್ ಮುಳ್ಳುಹಾಸನ್ನು ಇವರು ರೂಪಿಸಿದರು. ಹಾಸಿನ ಮುಳ್ಳುಗಳನ್ನು ಬೇಕೆಂದ ದಿಕ್ಕಿಗೆ ಅಲೆಯಲೆಯಾಗಿ ಚಲಿಸಬಹುದಿತ್ತು. ಇದನ್ನು ಮುಟ್ಟುವಾಗಲೇ ಎದುರಿಗೆ ಅಲೆಯಲೆಯಾಗಿ ಬಣ್ಣಗಳು ಚಲಿಸುವ ದೃಶ್ಯವನ್ನು ಪ್ರದರ್ಶಿಸಿದರು. ನೋಡುವ ಅಲೆಗಳು ಮೇಲ್ಮುಖನಾಗಿ ಚಲಿಸುವಾಗ, ಬೆರಳಿಗೆ ತಾಗಿದ ಹಾಸಿನ ಮುಳ್ಳುಗಳು ಕೆಳಮುಖವಾಗಿ ಚಲಿಸುವಂತೆ ಭಾಸವಾಗುತ್ತಿತ್ತು. ನೋಡುವ ಅಲೆಗಳು ಸ್ಥಿರವಾಗಿದ್ದಾಗ್ಯೂ, ಮುಳ್ಳಿನ ಹಾಸು ಚಲಿಸುತ್ತಿದ್ದರೆ ಅದಕ್ಕೆ ವಿರುದ್ಧ ದಿಕ್ಕಿನಲ್ಲಿ ಅಲೆಗಳು ಹರಿದಂತೆ ಕಾಣುತ್ತಿದ್ದುವು. ಅರ್ಥಾತ್, ಕಣ್ಣಿಗೆ ಕಾಣಿಸುವ ಅಲೆಗಳ ದಿಕ್ಕಿಗೂ, ಬೆರಳಿಗೆ ಗೋಚರಿಸುವ ಅಲೆಗಳ ಚಲನೆಯ ದಿಕ್ಕಿಗೂ ಸಂಬಂಧವಿತ್ತು. ಅಲೆಗಳು ಚಲಿಸದಿದ್ದಾಗಲೂ ಮುಳ್ಳುಹಾಸಿನ ಚಲನೆ ಅಂತಹ ದೃಶ್ಯ ಕಂಡಂತೆ ಭಾವನೆಯನ್ನುಂಟು ಮಾಡಿತ್ತು.

ನಮ್ಮೆಲ್ಲರೊಳಗೆ ಇದೆ ಧರ್ಮ?
ಧರ್ಮ, ಮತದ ವಿಷಯವನ್ನು ಪ್ರಸ್ತಾಪಿಸಿದರೆ ನೀತಿಸಂಹಿತೆಯನ್ನು ಉಲ್ಲಂಘಿಸಿದಂತೆ ಎಂದು ಯಾರಾದರೂ ದೂರು ನೀಡಬಹುದಾದ ಈ ಸಂದರ್ಭದಲ್ಲಿಯೂ ಇದರ ಕುರಿತು ಮಾತನಾಡುವ ಧೈರ್ಯ ಮಾಡಿರುವುದನ್ನು ನೋಡಿ ನಾನೂ ಚುನಾವಣೆಗೆ ನಿಂತಿರಬೇಕು ಎಂದು ಭಾವಿಸೀರಿ!  ಪ್ರೊಸೀಡಿಂಗ್ಸ್ ಆಫ್ ನ್ಯಾಶನಲ್ ಅಕಾಡೆಮಿ ಆಫ್ ಸೈನ್ಸಸ್ ಹಾಗೂ ನ್ಯೂ ಸೈಂಟಿಸ್ಟ್ ಪತ್ರಿಕೆಗಳಲ್ಲಿ ಧರ್ಮ ಮತ್ತು ದೇವರ ಬಗ್ಗೆ ಎರಡು ಲೇಖನಗಳು ಪ್ರಕಟವಾಗಿದ್ದು ನನ್ನ ಈ ಸಾಹಸಕ್ಕೆ ಪ್ರೇರಣೆ ಎನ್ನಬಹುದು. ಧರ್ಮ ಮತ್ತು ದೇವರ ಪ್ರಜ್ಞೆ ನಮ್ಮ ಮನಸ್ಸಿನ ಒಂದು ಭಾವ ಎನ್ನುವುದನ್ನು ಒತ್ತಿ ಹೇಳುತ್ತಲೇ ಈ ಎರಡೂ ಲೇಖನಗಳು ದೇವರು ಎನ್ನುವುದು ಮಾನವ ಪ್ರಾಣಿಗಷ್ಟೆ ಇರುವ ಒಂದು ವಿಶಿಷ್ಟ ಪ್ರಜ್ಞೆ ಎನ್ನುವ ವಾದವನ್ನು ಮುಂದಿಟ್ಟಿವೆ. ಅರ್ಥಾತ್ ಇದು ನಮ್ಮಲ್ಲಿರುವ ಒಂದು ಜೈವಿಕ ಸಾಮರ್ಥ್ಯ!
ಧರ್ಮ ಹಾಗೂ ವಭೀರುತನಗಳಿಗೆ ನೇರ ಸಂಬಂಧವಿದೆ. ಧಾರ್ಮಿಕನಾದ ವ್ಯಕ್ತಿಯಲ್ಲಿ ವಭಯ (ವಭಕ್ತಿ ಅಂತಲೂ ಹೇಳಿ) ಇದ್ದೇ ಇರುತ್ತದೆ. ನಾಯಿ, ನರಿಗಳಿಗೆ ಇಂತಹ ಭಯವಿಲ್ಲ. ಅವುಗಳಿಗೆ ಇರುವ ಭಯವೇನಿದ್ದರೂ ತಮ್ಮನ್ನು ಕೊಲ್ಲುವ ಇತರೇ ಜೀವಿಗಳದ್ದು. ಹೀಗಿರುವಾಗ ಕಣ್ಣಿಗೆ ಕಾಣದ, ಅತೀಂದ್ರಿಯ ಶಕ್ತಿಯ ಪರಿಕಲ್ಪನೆ ಹಾಗೂ ಅದರ ಬಗೆಗಿನ ಭಯ ಮನುಷ್ಯನಲ್ಲಿ ಉಂಟಾದದ್ದು ಏಕೆ? ಇದು ಎಲ್ಲರಲ್ಲಿಯೂ ಇದೆಯೇ? ಅಥವಾ ನಮ್ಮ ಹಿರಿಯರಿಂದ ಕಲಿತ ಭಯವೇ? ಇದು ಮನಶ್ಶಾಸ್ತ್ರಜ್ಞರುಗಳು ಕೇಳುವ ಪ್ರಶ್ನೆ. ಪ್ರಪಂಚದಲ್ಲಿರುವ 600 ಕೋಟಿ ಜನರಲ್ಲಿ ಶೇಕಡ 85ರಷ್ಟು ಮಂದಿ ದೇವರಲ್ಲಿ ನಂಬಿಕೆ ಇಟ್ಟಿದ್ದಾರೆ ಎನ್ನುತ್ತದೆ ನ್ಯೂಸೈಂಟಿಸ್ಟ್.
ಸಂಕಟ ಬಂದಾಗ ವೆಂಕಟರಮಣ ಎನ್ನುವ ಗಾದೆ ಸುಳ್ಳಲ್ಲವಂತೆ. ಎರಡನೆಯ ವಿಶ್ವಯುದ್ಧವಾದ ಮೇಲೆ ಉಂಟಾದ ತೀವ್ರ ಆರ್ಥಿಕ ಸಂಕಟದ ಸಮಯದಲ್ಲಿ ಚರ್ಚಿಗೆ ಹೋಗುವವರ ಸಂಖ್ಯೆ ಅತಿಯಾಗಿ ಹೆಚ್ಚಿತ್ತು ಎಂದು ಒಂದು ಸರ್ವೆ ತಿಳಿಸಿದೆ. ಹೀಗೆ ಸಂಕಟ ಅಥವಾ ಅನಿಶ್ಚಿತತೆ ಎದುರಾದಾಗಲೆಲ್ಲ ಧಾರ್ಮಿಕ ಭಾವ ಹೆಚ್ಚಾಗುತ್ತದೆ. ಪ್ರಪಂಚದ ವಿವಿಧ ರಾಷ್ಟ್ರಗಳಲ್ಲಿನ ಜನರ ಆಕ ಹಾಗೂ ರಾಜಕೀಯ ಪರಿಸ್ಥಿತಿಗಳ ಜೊತೆಗೆ ಅವರಲ್ಲಿರುವ ಧಾರ್ಮಿಕ ಅಥವಾ ವಭೀರುತ್ವವನ್ನು ತಾಳೆ ಹಾಕಿದಾಗ, ಅತಿ ಸಂಕಟದಲ್ಲಿರುವ ಪ್ಯಾಲೆಸ್ತೀನ್, ಅಫ್ಾನಿಸ್ತಾನ, ಈಜಿಪ್ಟ್, ಆಫ್ರಿಕಾದ ಕೆಲವು ರಾಷ್ಟ್ರಗಳ ಜನತೆಯಲ್ಲಿ ದೇವರ ಬಗ್ಗೆ ವಿಶ್ವಾಸ ಹೆಚ್ಚಿರುವುದು ಕಂಡು ಬಂತು ಎನ್ನುತ್ತದೆ ನ್ಯೂಸೈಂಟಿಸ್ಟ್. ಚುನಾವಣೆ ಬಂದ ಕೂಡಲೆ ದೇವಸ್ಥಾನಗಳಿಗೆ ಭೇಟಿ ಕೊಡುವ ರಾಜಕಾರಣಿಗಳ ಸಂಖ್ಯೆ ಹೆಚ್ಚುವುದಕ್ಕೆ ಕಾರಣ ಗೊತ್ತಾಯಿತಲ್ಲ!? ಸಂಕಟದ ಸಮಯದಲ್ಲಿಯೂ ಸ್ವಾಸ್ಥ್ಯ ಕಾದುಕೊಳ್ಳುವ ಸಾಮಥ್ರ್ಯವನ್ನು ವಭಯ ಮನುಷ್ಯನಿಗೆ ತಂದು ಕೊಟ್ಟಿದೆಯಾದ್ದರಿಂದ ಅದು ಮಾನವ ಸಮಾಜದಲ್ಲಿ ಉಳಿದುಕೊಂಡಿದೆ ಎನ್ನುವುದು ತರ್ಕ. ಹಾಗಿದ್ದರೆ ಅದು ಜೈವಿಕ ಅಂಗದ ಭಾಗವಾಗಿರಬೇಕಲ್ಲ? ಎಲ್ಲಿದೆ ಈ ವಭೀರುತನ?
ಮಕ್ಕಳ ಮನಸ್ಸು ಇದಕ್ಕೆ ಉತ್ತರ ನೀಡಬಲ್ಲುದು. ಕಮಕ್ಕಳು ದೇವರ ಸಮಾನಕಿ ಎನ್ನುವ ಉಕ್ತಿಯೊಂದಿದೆ. ಮನಶ್ಶಾಸ್ತ್ರಜ್ಞರ ಪ್ರಕಾರ ಮಕ್ಕಳ ಮನಸ್ಸು ಶುಭ್ರ. ಅದರಲ್ಲಿರುವ ಭಾವಗಳು ಸಹಜ ಮಾನವ ಭಾವಗಳು. ಕಲಿಕೆಯಿಂದ ಬದಲಾದವುಗಳಲ್ಲ. ಹೀಗಾಗಿ ಮಕ್ಕಳ ಮನಸ್ಸು ಮಾನವನಲ್ಲಿ ಇದ್ದಿರಬಹುದಾದ ಮೂಲ ಮನಸ್ಸಿನ ಪ್ರತೀಕ ಎನ್ನುವ ನಂಬಿಕೆ ಮನಶ್ಶಾಸ್ತ್ರಜ್ಞರದ್ದು. ಪ್ರಪಂಚದ ಎಲ್ಲ ಮಕ್ಕಳೂ ಮುಗ್ಧವಾಗಿ ದೇವರನ್ನು ನಂಬುತ್ತಾರಂತೆ. ಹಾಗಿದ್ದ ಮೇಲೆ ವಭೀರುತ್ವ ಮಾನವನ ಸಹಜ ಸ್ವಭಾವವೇ? ಇದು ಸಹಜ ಸ್ವಭಾವ ಎಂದ ಮೇಲೆ ಅದು ಜೈವಿಕ ಗುಣವೂ ಆಗಿರಬೇಕಾದ್ದು ನ್ಯಾಯವಷ್ಟೆ? ಜೈವಿಕ ಗುಣ ಎಂದ ಮೇಲೆ ಅದು ಯಾವುದಾದರೂ ಅಂಗದ ಸ್ವಭಾವವೂ ಆಗಿರಬೇಕಲ್ಲ? ಅಂದರೆ ಮಾನವನ ಮಿದುಳಿನ ರಚನೆಯಿಂದಾಗಿಯೇ ದೇವರ ಸೃಷ್ಟಿ ಆಗಿರಬಹುದೇ ಎನ್ನುವುದು ಜೀವವಿಜ್ಞಾನಿಗಳ ಪ್ರಶ್ನೆ. ಏಕೆಂದರೆ, ಆಗಷ್ಟೆ ಹುಟ್ಟಿದ ಮಕ್ಕಳೂ ಜೀವಿಗಳು ಮತ್ತು ಅಜೀವಿಗಳನ್ನು ಪ್ರತ್ಯೇಕಿಸಿ ಗುರುತಿಸುತ್ತಾರಂತೆ. ಅಂದರೆ ಜೀವವಿಲ್ಲದ ವಸ್ತುವೊಂದು ಜೀವಿಯ ಹಾಗೆ ನಡೆದುಕೊಂಡಾಗ ಅವರಿಗೆ ಆಶ್ಚರ್ಯ ಆಗುತ್ತದೆ. ಚಲಿಸುವ ವಸ್ತುಗಳನ್ನು ಅವರು ಅತಿ ಆಶ್ಚರ್ಯದಿಂದ ನೋಡುವುದು ಇದೇ ಕಾರಣದಿಂದಾಗಿ ಎನ್ನುತ್ತಾರೆ ಮನಶ್ಶಾಸ್ತ್ರಜ್ಞರು. ಅಂದರೆ ಹೀಗೆ ಜೀವಿಗಳನ್ನೂ ಅಜೀವಿಗಳನ್ನೂ ಪ್ರತ್ಯೇಕಿಸುವ ಸಾಮಥ್ರ್ಯ ಸಹಜವಾಗಿಯೇ ನಮ್ಮ ಮಿದುಳಿಗೆ ಲಭಿಸಿರಬೇಕು. ಅಂದರೆ ಭೌತಿಕ ವಸ್ತುಗಳನ್ನೂ ಅವುಗಳ ಮಾನಸಿಕ ಚಟುವಟಿಕೆಗಳನ್ನೂ ನಮ್ಮ ಮಿದುಳು ಪ್ರತ್ಯೇಕಿಸಿ ಗಮನಿಸುತ್ತದೆ. ಇನ್ನೊಂದು ಬಗೆಯಲ್ಲಿ ಹೇಳುವುದಾದರೆ, ಭೌತಿಕವಾಗಿ ಕಾಣದಿದ್ದರೂ, ಮಾನಸಿಕ ಎನ್ನಬಹುದಾದ ವಿದ್ಯಮಾನಗಳನ್ನು ಮಿದುಳು ಕಲ್ಪಿಸಿಕೊಳ್ಳಬಲ್ಲುದು. ಇದುವೇ ದೇವರ ಸೃಷ್ಟಿಗೆ ಕಾರಣವಿರಬೇಕು ಎನ್ನುವ ತರ್ಕವಿದೆ.
ಅಮೆರಿಕೆಯ ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆಫ್ ನ್ಯೂರಾಲಾಜಿಕಲ್ ಡಿಸಾರ್ಡಸ್ ಅಂಡ್ ಸ್ಟ್ರೋಕ್ ಸಂಸ್ಥೆಯ ನರತಜ್ಞ ಜೋರ್ಡನ್ ಗ್ರಾಫ್ಮನ್ ಮತ್ತು ಸಂಗಡಿಗರು, ನಮ್ಮ ಮಿದುಳಿನೊಳಗೆ ವಭೀರುತ್ವ ಎಲ್ಲಿರಬಹುದು ಎನ್ನುವುದನ್ನು ಶೋಧಿಸುವ ಪ್ರಯತ್ನ ಮಾಡಿದ್ದಾರೆ. ಇವರು ದೇವರನ್ನು ನಂಬುವ ಹಾಗೂ ಅಷ್ಟಾಗಿ ನಂಬದ ವ್ಯಕ್ತಿಗಳ ಮೇಲೆ ಮೂರು ಪ್ರಯೋಗಗಳನ್ನು ನಡೆಸಿದರು. ಮೊದಲನೆಯ ಪ್ರಯೋಗದಲ್ಲಿ ಅವರಿಗೆ ದೇವರ ಪರಿಕಲ್ಪನೆಯನ್ನು ಮೂಡಿಸುವಂತಹ ವಾಕ್ಯಗಳನ್ನು ಓದಲು ತಿಳಿಸಲಾಯಿತು. ಅದರಲ್ಲಿ ಯಾವುದು ಸರಿ ಅಥವಾ ತಪ್ಪು ಎನ್ನುವುದನ್ನು ಅವರು ಸೂಚಿಸಬೇಕಿತ್ತು.  ಎರಡನೆಯ ಪ್ರಯೋಗದಲ್ಲಿ ಪ್ರಾಪಂಚಿಕ ವಿದ್ಯಮಾನಗಳಿಗೆ ದೇವರು ಅಥವಾ ಇನ್ಯಾವುದೋ ಶಕ್ತಿ ಕಾರಣ ಎನ್ನುವುದನ್ನು ಸೂಚಿಸುವ ವಾಕ್ಯಗಳಿದ್ದುವು. ಮೂರನೆಯ ಪ್ರಯೋಗದಲ್ಲಿ ಧಾರ್ಮಿಕ ನಂಬಿಕೆಗಳನ್ನು ಕುರಿತ ವಾಕ್ಯಗಳಿದ್ದುವು.  ಓದುವಾಗ ಹಾಗೂ ಆ ಬಗ್ಗೆ ಅಭಿಪ್ರಾಯ ತಿಳಿಸುವಾಗ ಆ ವ್ಯಕ್ತಿಗಳ ಮಿದುಳಿನ ಚಿತ್ರಗಳನ್ನು ತೆಗೆಯಲಾಯಿತು.  ಧಾರ್ಮಿಕತೆಯ ನೆಲೆ ಇರುವುದು ಈ ಮೂರು ಭಾವಗಳಲ್ಲಿ ಎನ್ನುವುದು ಮನಶ್ಶಾಸ್ತ್ರಜ್ಞರ ವಿಶ್ವಾಸ.
ಮಿದುಳಿನ ಚಿತ್ರಗಳ ಅಧ್ಯಯನ ನಡೆಸಿದಾಗ ಆಯಾ ಸಂದರ್ಭದಲ್ಲಿ ಮಿದುಳಿನ ಯಾವ ಭಾಗ ಚಟುವಟಿಕೆಯಿಂದಿರುತ್ತದೆ ಎನ್ನುವುದು ಸ್ಪಷ್ಟವಾಗುತ್ತದೆ. ದೇವರ ಪರಿಕಲ್ಪನೆಯ ಕುರಿತ ಪ್ರಶ್ನೆಗಳ ಸಂದರ್ಭದಲ್ಲಿ ಮುಖಾಮುಖಿಯಾದವರ ಭಾವಗಳನ್ನು ಅರ್ಥೈಸಲು ನೆರವಾಗುವ ಮಿದುಳಿನ ಭಾಗಗಳು ಚಟುವಟಿಕೆಯಿಂದಿದ್ದುವು. ದೇವರಿಂದಾಗಿಯೇ ಪ್ರಪಂಚದ ವಿದ್ಯಮಾನಗಳು ನಡೆಯುತ್ತಿವೆ ಎನ್ನುವುದನ್ನು ಹೇಳುವಾಗ ಭಾಷೆ ಹಾಗೂ ಭಾವನೆಗಳನ್ನು ಗುರುತಿಸುವ ಮಿದುಳಿನ ಅಂಗಗಳು ಚುರುಕಾಗಿದ್ದುವು. ಮೂರನೆಯ ಪ್ರಯೋಗದಲ್ಲಿ ಅನುಭವಜ್ಞಾನವನ್ನು ಪ್ರತಿನಿಧಿಸುವ ಮಿದುಳಿನ ಭಾಗಗಳು ಚುರುಕಾದುವು.  ಈ ಮೂರೂ ಅಂಶಗಳೂ ಮಾನವ ಅತ್ಯುನ್ನತ ಮಟ್ಟದ ಸಮಾಜಜೀವಿಯಾಗುವುದಕ್ಕೆ ನೆರವಾಗುವಂತಹವು. ಕಲಿಕೆ, ಕಲ್ಪನೆ ಹಾಗೂ ಮತ್ತೊಬ್ಬ ವ್ಯಕ್ತಿಯ ಭಾವಗಳನ್ನು ಅರ್ಥೈಸಲು ಇವು ನೆರವಾಗಿವೆ. ಹೀಗಾಗಿ ಎಲ್ಲ ಜೀವಿಗಳನ್ನೂ ಮೆಟ್ಟಿ ನಿಲ್ಲಬಲ್ಲ ಸಮಾಜವನ್ನು ಮಾನವ ಕಟ್ಟಿಕೊಂಡಿದ್ದಾನೆ ಎನ್ನುವುದು ಜೀವವಿಜ್ಞಾನಿಗಳ ತರ್ಕ. ಆ ಅಂಗಗಳೇ ದೇವರ ಕಲ್ಪನೆಗೂ ಹಾದಿ ಮಾಡಿಕೊಟ್ಟಿವೆಯೇ ಎನ್ನುವ ಕೌತುಕಮಯ ಪ್ರಶ್ನೆಯನ್ನು ಗ್ರಾಫ್ಮನ್ರ ಪ್ರಯೋಗ ಕೇಳುತ್ತಿದೆ. ದೇವರೆನ್ನುವುದು ನಮ್ಮ ಸಹಜ ವಿಕಾಸದ ಹಾದಿಯಲ್ಲಿ ಆಗಿರುವ ಒಂದು ಉಪೋತ್ಪನ್ನ ಭಾವ ಎನ್ನುತ್ತದೆ ಈ ತರ್ಕ. ಹೌದೇ?
ಹೆಚ್1ಎನ್1ಜ್ವರ ಗ ಏಕಿಷ್ಟು ಗಾಬರಿ?
ಯಾವ ಪತ್ರಿಕೆ ತೆರೆದರೂ, ಯಾವ ಛಾನೆಲ್ ನೋಡಿದರೂ ಈ ಹಂದಿಜ್ವರದ್ದೇ ಸುದ್ದಿಯಲ್ಲ ಎಂದು ಬೇಸರಿಸಿದ್ದೀರಾ? ನಿಜ. ಈ ಹಿಂದೆ ಬೇರಾವ ಜ್ವರ, ಖಾಯಿಲೆಗೂ ಇಲ್ಲದಷ್ಟು ಪ್ರಚಾರ ಹಂದಿಜ್ವರಕ್ಕೆ ಸಿಗುತ್ತಿದೆ ಅನ್ನುವುದಕ್ಕೆ ಎರಡು ಕಾರಣಗಳಿವೆ. ಮೊದಲನೆಯದು ಸುದ್ದಿ ಮಾಧ್ಯಮಗಳ ವ್ಯಾಪ್ತಿ ಹಾಗೂ ಎರಡನೆಯದು ಸಾರ್ವತ್ರಿಕ ಖಾಯಿಲೆ, ಸೋಂಕು ರೋಗಗಳ ನಿರ್ವಹಣೆಯ ವಿಷಯದಲ್ಲಿ ವೈದ್ಯಕೀಯ ಕ್ಷೇತ್ರದಲ್ಲಿ ಆಗಿರುವ ಅಸಾಧಾರಣ ಮುನ್ನಡೆ.
ಇದೀಗ ಎಲ್ಲರೂ ಉಸಿರುಗಟ್ಟಿ ನೋಡುವಷ್ಟು ಶೀ್ರವಾಗಿ ವ್ಯಾಪಿಸುತ್ತಿರುವ ಶೀತಜ್ವರಕ್ಕೆ (ಫ್ಲೂ) ಹೊಸ ಹೆಸರನ್ನು ಕೊಟ್ಟಿದ್ದಾರೆ. ಈ ಮೊದಲು ಅದನ್ನು ಹಂದಿಜ್ವರ ಅಥವಾ ಮೆಕ್ಸಿಕನ್ ಫ್ಲೂ ಎಂದು ಹೆಸರಿಸಲಾಗಿತ್ತು. ಆದರೆ ಇವೆರಡೂ ಯುಕ್ತವಲ್ಲ ಅನ್ನುವ ಅಭಿಪ್ರಾಯ ಬಂದದ್ದರಿಂದಲೇ ಹೆಸರನ್ನು ಬದಲಿಸಲಾಗಿದೆ. ಹಂದಿಜ್ವರ ಎನ್ನುವುದಕ್ಕೆ ಆಕ್ಷೇಪಣೆ ಬಂದದ್ದು ಆ ಪದ ಕೆಲವು ಧಾರ್ಮಿಕ ಪಂಥಗಳಿಗೆ ರುಚಿಸುವುದಿಲ್ಲ ಎನ್ನುವುದಕ್ಕೂ ಅಲ್ಲ, ಅಥವಾ ಕೋಟ್ಯಂತರ ಡಾಲರುಗಳಷ್ಟು ವಾರ್ಷಿಕ ವಹಿವಾಟಿರುವ ಹಂದಿಮಾಂಸದ ಕೈಗಾರಿಕೆಗೆ ಇದರಿಂದ ಪೆಟ್ಟು ಬೀಳುತ್ತದೆ ಎನ್ನುವ ಕಾರಣಕ್ಕೂ ಅಲ್ಲ. ವಾಸ್ತವವಾಗಿ ಹಂದಿಜ್ವರ ಅಥವಾ ಮೆಕ್ಸಿಕನ್ ಜ್ವರ ಎನ್ನುವ ಹೆಸರುಗಳಿಗೆ ಆಕ್ಷೇಪಣೆ ಮೊದಲು ಬಂದದ್ದು ವೈದ್ಯ ವಿಜ್ಞಾನಿಗಳಿಂದ, ವೈಜ್ಞಾನಿಕ ಕಾರಣಗಳಿಗಾಗಿ.
ಹೆಚ್1ಎನ್1 ಎನ್ನುವ ಜ್ವರಕ್ಕೆ ಮೂಲ ಒಂದು ವೈರಸ್. ಜ್ವರದ ಲಕ್ಷಣಗಳ ಬಗ್ಗೆ ಹೇಳುವ ಅಗತ್ಯವೇ ಇಲ್ಲ. ಸಾಮಾನ್ಯ ನೆಗಡಿಯಂತೆಯೇ ಮೂಗು ಸೋರುವುದರಿಂದ ಆರಂಭವಾಗುವ ಈ ಫ್ಲೂ ಉಲ್ಬಣಗೊಂಡಾಗ ಶ್ವಾಸಕೋಶವನ್ನು ತಾಕುತ್ತದೆ. ಉಸಿರುಗಟ್ಟಿಸಿ, ಸಾವುಂಟು ಮಾಡುತ್ತದೆ.  ಕಔಷಧಿ ತೆಗೆದುಕೊಂಡರೆ ಏಳು ದಿವಸ, ಇಲ್ಲದಿದ್ದರೆ ಒಂದು ವಾರಕಿ ಎಂದು ನೆಗಡಿಯ ಬಗ್ಗೆ ಸಾಮಾನ್ಯವಾಗಿ ಗೇಲಿ ಮಾಡುವುದುಂಟು. ಈ ಲಕ್ಷಣಗಳನ್ನೇ ಹೊತ್ತು ಬರುವ ಹೆಚ್1ಎನ್1 ಸೋಂಕು ರೋಗಿಯನ್ನು ಸಂಪೂರ್ಣ ನಿತ್ರಾಣನನ್ನಾಗಿ ಮಾಡಿಬಿಡುತ್ತದೆ.  ಮಳೆಗಾಲ ಬಂದಾಗ ಎಲ್ಲರನ್ನೂ ಕಾಡುವ ಶೀತಜ್ವರದ (ಫ್ಲೂ) ಸಂಬಂಧಿ ಇದು. ಆದರೆ ಒಂದು ವ್ಯತ್ಯಾಸ. ಶೀತಜ್ವರ ಬಂದಾಗ ಅದು ಸಾಂಕ್ರಾಮಿಕ ಎನ್ನುವಂತೆ ಹರಡುವುದಿಲ್ಲ. ಈ ಹೆಚ್1ಎನ್1 ಹಾಗಿಲ್ಲ. ಮೆಕ್ಸಿಕೋದ ರಾಜಧಾನಿ ಮೆಕ್ಸಿಕೋನಗರವೊಂದರಲ್ಲೇ ಸಾವಿರಾರು ಜನರನ್ನು ಈ ಜ್ವರ ತಾಕಿರುವ ಶಂಕೆ ಇದೆ.
ಮೆಕ್ಸಿಕೋನಗರದಲ್ಲಿ ಸಾಂಕ್ರಾಮಿಕ ರೋಗವಾಗಿ ಕಾಣಿಸಿಕೊಂಡದ್ದರಿಂದಲೇ ಇದನ್ನು ಮೆಕ್ಸಿಕೊಜ್ವರ ಎಂದು ಹೆಸರಿಸಿದ್ದರು. ಆದರೆ ರೋಗಾಣು ಮೊದಲು ಕಾಣಿಸಿಕೊಂಡ ಸ್ಥಳದ ಹೆಸರನ್ನು ಆಯಾ ಜ್ವರಕ್ಕೆ ಇಡುವುದು ಪದ್ಧತಿ. ಉದಾಹರಣೆಗೆ, ಜಪಾನಿ ಮಿದುಳುಜ್ವರ ಮತ್ತು ಕ್ಯಾಸನೂರು ಕಾಡುಜ್ವರ(ಕೆಎಫ್ಡಿ). ಆದರೆ ಈ ಜ್ವರದ ವೈರಸ್ನ ಮೊದಲ ಅವತರಣ ಮೆಕ್ಸಿಕೋದಲ್ಲಿಯೇ ಆಯಿತು ಎನ್ನುವುದಕ್ಕೆ ಪುರಾವೆಗಳಿಲ್ಲ.  ಈ ವೈರಸ್ ಇದಕ್ಕೆ ಮುನ್ನವೇ ಏಷ್ಯಾದ ಕೆಲವು ರಾಷ್ಟ್ರಗಳಲ್ಲಿ ಕಾಣಿಸಿಕೊಂಡಿತ್ತು ಎನ್ನಲಾಗಿದೆ. ಹೀಗಾಗಿ ಈ ಜ್ವರಕ್ಕೆ ಮೆಕ್ಸಿಕೋಜ್ವರ ಎಂದು ಹೆಸರಿಟ್ಟದ್ದು ಮೆಕ್ಸಿಕನ್ನರನ್ನು ಉರಿಸಿದೆ.
ಹಂದಿಜ್ವರ ಎನ್ನುವ ಹೆಸರು ಏಕೆ ಬಂತೆನ್ನುವ ಕುತೂಹಲವಿದೆಯೇ? ಹೆಚ್1ಎನ್1 ವೈರಸ್ನ ದೇಹದ ಕೆಲವು ತುಣುಕುಗಳು ಹಂದಿಗಳಲ್ಲಿ ಫ್ಲೂ ತರುವ ವೈರಸ್ನ್ನು ಹೋಲುತ್ತವೆ. ಹೀಗಾಗಿ ಮೊದಲ ನೋಟಕ್ಕೆ ಇದನ್ನು ಹಂದಿಜ್ವರದ ವೈರಸ್ ಎಂದೇ ಭಾವಿಸಲಾಯಿತು. ಆದರೆ ಕೂಲಂಕಷವಾಗಿ ಪರೀಕ್ಷಿಸಿದ ಅನಂತರ ಅದು ಮನುಷ್ಯರಲ್ಲಿ ಸಾಮಾನ್ಯವಾಗಿ ಫ್ಲೂ ಉಂಟುಮಾಡುವ ಇನಫ್ಲುಯೆಂಜಾ-ಎ ವೈರಸ್ನ ಒಂದು ಬಗೆ ಇರಬಹುದೆಂದು ಅನುಮಾನಿಸಲಾಗಿದೆ.
ಫ್ಲೂ ವೈರಸ್ನ್ನು ಅದರ ಹೊರಮೈ ಕವಚದಲ್ಲಿರುವ ಎರಡು ವಿಶಿಷ್ಟ ಪ್ರೊಟೀನುಗಳ ಮೂಲಕ ಗುರುತಿಸಬಹುದು. ಇವೇ ಹೀಮಗ್ಲುಟಿನಿನ್ (ಹೆಚ್) ಮತ್ತು ನ್ಯೂರಾಮಿನಿಡೇಸ್ (ಎನ್) ಪ್ರೋಟೀನುಗಳು. ಈ ಪ್ರೊಟೀನುಗಳು ಒಂದೊಂದರಲ್ಲೂ ಸಾಕಷ್ಟು ವೈವಿಧ್ಯವಿದೆ. ವಿವಿಧ ಪ್ರಾಣಿಗಳನ್ನು ಕಾಡುವ ಇನ್ಫ್ಲುಯೆಂಜಾ ವೈರಸ್ಗಳಲ್ಲಿ ಹದಿನಾರು ಬಗೆಯ ಹೆಚ್ ಪ್ರೊಟೀನನ್ನು ಗುರುತಿಸಲಾಗಿದೆ. ಇವುಗಳಲ್ಲಿ ಹೆಚ್1 ಎನ್ನುವ ಪ್ರೊಟೀನಷ್ಟೆ ಮಾನವನನ್ನು ಕಾಡುವ ವೈರಸ್ನಲ್ಲಿ ಕಾಣುತ್ತದೆ. ಅಪರೂಪಕ್ಕೆ ಹೆಚ್3 ವೈರಸ್ ಕೂಡ ಕಾಣುವುದುಂಟು. ಇತ್ತೀಚೆಗೆ ಮಾನವರಲ್ಲಿ ಕಾಣಿಸಿಕೊಂಡ ಕೋಳಿಜ್ವರದ ವೈರಸ್ನಲ್ಲಿ ಇರುವುದು ಕೋಳಿಗಳನ್ನು ಕಾಡುವ ಫ್ಲೂ ವೈರಸ್ನಲ್ಲಿರುವ ಹೆಚ್5 ಬಗೆಯ ಪ್ರೊಟೀನು. ಆದ್ದರಿಂದಲೇ ಅದಕ್ಕೆ ಕೋಳಿಜ್ವರ ಎಂದು ಹೆಸರು. ಕೋಳಿಗಳಲ್ಲಿರುವ ವೈರಸ್ ಮಾನವನಿಗೆ ದಾಟಿ ಬಂದಿರಬಹುದೆಂಬ ಶಂಕೆಗೂ ಇದೇ ಕಾರಣ.
ಇದೀಗ ಹೆಚ್1ಎನ್1 ಜ್ವರ ಉಂಟುಮಾಡುವ ವೈರಸ್ನ್ನು ಹಂದಿಜ್ವರ ಎಂದು ಕರೆಯಬಾರದೆನ್ನುವ ಪಶುವೈದ್ಯರ ಆಕ್ಷೇಪಣೆಗೆ ಇದೇ ಕಾರಣ. ಹಂದಿಗಳಲ್ಲಿ ಫ್ಲೂ ಉಂಟು ಮಾಡುವ ವೈರಸ್ನಲ್ಲಿ ಹೆಚ್1ಎನ್1 ಪ್ರೊಟೀನುಗಳು ಇರುವುದಿಲ್ಲ. ಅವುಗಳು ಏನಿದ್ದರೂ ಮನುಷ್ಯರ ಫ್ಲೂ ವೈರಸ್ಗಳಲ್ಲಷ್ಟೆ ಇರುತ್ತವೆ. ಹಂದಿಗಳಲ್ಲಿ ಉಂಟಾಗುವ ಫ್ಲೂ ಅಧ್ಯಯನ ಮಾಡಿದವರ ಪ್ರಕಾರ ಕಳೆದ ನೂರು ವರ್ಷಗಳಲ್ಲಿ ಹಂದಿ ಫ್ಲೂನಿಂದಾಗಿ ಮನುಷ್ಯರಲ್ಲಿ ಸೋಂಕುಂಟಾದ ಉದಾಹರಣೆಗಳು ಇಲ್ಲವೇ ಇಲ್ಲ. ಹೀಗಾಗಿ ಹಂದಿಯಿಂದ ಈ ವೈರಸ್ ಬಂದಿದೆ ಎನ್ನುವುದನ್ನು ನಂಬಲಾಗುವುದಿಲ್ಲ. ಆದ್ದರಿಂದ ಇದನ್ನು ಹಂದಿಜ್ವರ ಎನ್ನಬಾರದು ಎನ್ನುವುದು ಅವರ ತರ್ಕ.
ಹೆಸರಿನಲ್ಲೇನಿದೆ ಬಿಡಿ! ಒಟ್ಟಾರೆ ಇದೊಂದು ಹೊಸ ಮಾರಿ ಅಲ್ಲವೇ? ಆದರೂ ಇಲ್ಲೊಂದು ವಿಶೇಷವಿದೆ. ಇನ್ಫ್ಲುಯೆಂಜಾ-ಎ ಅಪರೂಪದ ಖಾಯಿಲೆಯೇನಲ್ಲ. ಪ್ರತಿವರ್ಷವೂ ಮಳೆಗಾಲದಲ್ಲಿ ಇದು ಬಹಳಷ್ಟು ಜನರ ಮೂಗಿನಿಂದ ನೀರಿಳಿಸುತ್ತದೆ. ಅಮೆರಿಕದಂತಹ ಸಮಶೀತೋಷ್ಣ ಪ್ರದೇಶಗಳಲ್ಲಿ ಛಳಿಗಾಲದ ಸೋಂಕು ಎಂದೇ ಇದು ಪ್ರಖ್ಯಾತಿ. ವಾರ್ಷಿಕ ಸುಮಾರು 250000 ಜನರನ್ನು ಇದು ಕೊಲ್ಲುತ್ತದೆ ಎಂದು ವಿಶ್ವ ಆರೋಗ್ಯ ಸಂಸ್ಥೆ ತಿಳಿಸಿದೆ. ಈ ಸಂಖ್ಯೆಗೆ ಹೋಲಿಸಿದಾಗ ಈಗ ಕಾಣಿಸಿಕೊಂಡಿರುವ ಹೊಸ ವೈರಸ್ನ ಹೊಡೆದ ಕಡಿಮೆ ಎಂದೇ ಹೇಳಬೇಕು. ಸದ್ಯಕ್ಕೆ ಸುಮಾರು 200 ಜನರನ್ನು ಈ ಹೊಸ ವೈರಸ್ ಬಲಿ ತೆಗೆದುಕೊಂಡಿದೆ.
ಇನ್ಫ್ಲುಯೆಂಜಾ-ಎ ಸೋಂಕಿದಾಗ ಬಹಳಷ್ಟು ಜನರನ್ನು ಒಂದು ವಾರಕಾಲ ಹೈರಾಣಾಗಿಸಿ ಮರೆಯಾಗುತ್ತದೆ.  ಮಕ್ಕಳು ಹಾಗೂ ಮುದುಕರನ್ನೇ ಇದು ಕಾಡುವುದು ಹೆಚ್ಚು. ಏಕೆಂದರೆ ಸಾಮಾನ್ಯವಾಗಿ ಅವರ ರೋಗನಿರೋಧಕ ಸಾಮಥ್ರ್ಯ ಕಡಿಮೆ. ಆದರೆ ಮೆಕ್ಸಿಕೋಸಿಟಿಯಲ್ಲಿ ಕಾಣಿಸಿಕೊಂಡ ಜ್ವರ ಮಕ್ಕಳು, ಮುದುಕರಿಗಿಂತಲೂ, ಪ್ರೌಢರಲ್ಲೇ ಹೆಚ್ಚಾಗಿ ಕಾಣಿಸಿಕೊಂಡಿರುವುದು ಒಂದು ವಿಶೇಷ. ಆದ್ದರಿಂದಲೇ ಇದೊಂದು ಹೊಸ ವೈರಸ್ ತಳಿ ಇರಬೇಕು ಎನ್ನುವ ಗುಮಾನಿ. ಇನ್ಫ್ಲುಯೆಂಜಾ ವೈರಸ್ ರೂಪ ಬದಲಿಸಿಕೊಳ್ಳುವುದು ಸಾಮಾನ್ಯ. ಆದರೆ ಹೊಸದಾಗಿರುವುದರಿಂದ ಶೀ್ರವಾಗಿ ಹರಡಬಹುದು ಎನ್ನುವ ಆತಂಕ. ಈ ಆತಂಕ ಸುಳ್ಳಾಗಲೂಬಹುದು. ಆದರೆ ಹೊಸ ಮಾರಿಯನ್ನು ಹತ್ತಿಕ್ಕುವುದಕ್ಕಿಂತಲೂ, ಹರಡದಂತೆ ಕಾಯ್ದುಕೊಳ್ಳುವುದು ಉತ್ತಮ ಉಪಾಯ ಎನಿಸಿದ್ದರಿಂದಲೇ ವಿಶ್ವ ಆರೋಗ್ಯ ಸಂಸ್ಥೆ ಪ್ರಪಂಚದಾದ್ಯಂತ ಇದರ ಬಗ್ಗೆ ಎಚ್ಚರಿಕೆಯನ್ನು ನೀಡಿದೆ.
ಈ ಜ್ವರದ ಪ್ರಥಮ ರೋಗಿಯ ತಪಾಸಣೆ ನಡೆದಿದ್ದು ಏಪ್ರಿಲ್ 21ರಂದು. ಹತ್ತೇ ದಿನಗಳೊಳಗೆ ಈ ವೈರಸ್ನ ಬಗ್ಗೆ ಮಾಹಿತಿ, ಅದನ್ನು ತಡೆಯುವ ಕ್ರಮ, ಅದರ ಸ್ವರೂಪ ಮುಂತಾದ ಮಹತ್ವದ ಮಾಹಿತಿ ಪ್ರಪಂಚದಾದ್ಯಂತ ದೊರೆಯುವಂತಾಗಿದೆ. ಅತ್ಯಾಧುನಿಕ ತಂತ್ರಗಳ ನೆರವಿರುವುದರಿಂದಲೇ ಇನ್ಫ್ಲುಯೆಂಜಾ-ಎಯ ಹೊಸ ತಳಿ ಎಂದೂ, ಹಂದಿಜ್ವರಕ್ಕೂ ಈ ಖಾಯಿಲೆಗೂ ನಂಟಿಲ್ಲವೆನ್ನುವುದನ್ನೂ ತಿಳಿಯಲು ಸಾಧ್ಯವಾಯಿತು. ಇದು ವೈದ್ಯಕೀಯ ಸಂಶೋಧನೆಯ ಚುರುಕಿಗೂ, ಇಂಟರ್ನೆಟ್ ಮತ್ತು ಟೀವಿ ಮಾಧ್ಯಮಗಳ ವ್ಯಾಪ್ತಿಗೂ ಉತ್ತಮ ಉದಾಹರಣೆ.
ನೆನಪನ್ನು ನೆಲೆಗೊಳಿಸುವ ನಿದ್ರೆ!
ನೆನಪನ್ನು ನಿದ್ರೆ ಇನ್ನಷ್ಟು ಭದ್ರಗೊಳಿಸುತ್ತದಂತೆ. ರಾತ್ರಿ ಬೇಗನೆ ಹಾಸಿಗೆ ಹಿಡಿಯುವ ನನಗೆ ಇನ್ನೊಂದು ಕಾರಣ ಸಿಕ್ಕಿತು ಅನ್ನಿ. ನಿದ್ರೆಗೂ ನನಗೂ ಭಾರಿ ನಂಟು ಅಂತ ಗೆಳೆಯರು ಹೇಳುತ್ತಲೇ ಇರುತ್ತಾರೆ. ಕಾಲೇಜಿನ ದಿನಗಳಲ್ಲಿ ಕಂಬೈಂಡ್ ಸ್ಟಡಿ ಅಂತ ಎಲ್ಲರೂ ಕೂಡಿ ರಾತ್ರೋ ರಾತ್ರಿ ಜಾಗರಣೆ ಮಾಡುವಾಗಲೂ ನಾನು ಎಲ್ಲರಿಗಿಂತಲೂ ಮೊದಲೇ ನಿದ್ರೆಗೆ ಜಾರಿರುತ್ತಿದ್ದೆನಂತೆ. ಕಪಾಪ, ಓದಿಕೊಳ್ಳಲಿ,ಕಿ ಅಂತ ನಿದ್ರೆಯಿಂದ ಎಬ್ಬಿಸಿ ಬಿಸಿ, ಬಿಸಿ ಚಹಾ ಕೊಟ್ಟರೆ, ಚಹಾ ಕುಡಿದು ಇನ್ನೂ ಗಡದ್ದಾಗಿ ನಿದ್ರೆ ಮಾಡುತ್ತಿದ್ದೆ ಎಂದು ಗೆಳೆಯರು ನೆನಪಿಸುತ್ತಾರೆ. ಸೈನ್ಸ್ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಸುದ್ದಿ ಈಗ ರೋಗಿ ಬಯಸಿದ್ದನ್ನೇ ವೈದ್ಯ ನೀಡಿದ ಹಾಗಿದೆ. ನಿದ್ರೆಯ ವೇಳೆಯಲ್ಲಿ ನೆನಪು ಇನ್ನಷ್ಟು ಧೃಢವಾಗುತ್ತದೆಂದು ಅಮೆರಿಕೆಯ ನಾರ್ಥ್ವೆಸ್ಟರ್ನ್ ವಿಶ್ವವಿದ್ಯಾನಿಲಯದ ವಿಜ್ಞಾನಿ ಕೆನ್ ಪಾಲರ್ ಮತ್ತು ಸಂಗಡಿಗರು ಸೈನ್ಸ್ ಪತ್ರಿಕೆಯಲ್ಲಿ ವರದಿ ಮಾಡಿದ್ದಾರೆ.
ನೆನಪು ಎನ್ನುವುದು ಒಂದು ನಿಗೂಢ ಮಾನಸಿಕ ವಿದ್ಯಮಾನ. ಜಾಣಕಿವುಡಿನ ತರಹ ಕೆಲವರಿಗೆ ಇರುವ ಜಾಣಮರೆವಿನ ಕುರಿತು ಈ ಮಾತು ಹೇಳಿದ್ದಲ್ಲ. ನೂರಾರು ವರ್ಷಗಳಿಂದ ಇದರ ಬಗ್ಗೆ ಅಧ್ಯಯನ ನಡೆದಿದ್ದರೂ, ನೆನಪು ಹೇಗುಂಟಾಗುತ್ತದೆ, ಎಲ್ಲಿ ನೆಲೆಯಾಗಿರುತ್ತದೆ, ಹೇಗೆ ಮರುಕಳಿಸುತ್ತದೆ ಎನ್ನುವ ವಿಷಯದ ಬಗ್ಗೆ ಇದಮಿತ್ಥಂ ಎಂದು ಹೇಳಲಾಗಿಲ್ಲ. ಆದರೆ ಒಂದು ಮಾತಂತೂ ಸತ್ಯ. ನೆನಪಿಲ್ಲದೆ ಕಲಿಕೆ ಇಲ್ಲ. ಕಲಿಕೆ ಇಲ್ಲದೆ ಜ್ಞಾನವೂ ಇಲ್ಲ. ಮಾನವನ ಬದುಕಿನಲ್ಲಿ ಜ್ಞಾನಕ್ಕೆ ವಿಶೇಷ ಸ್ಥಾನವಿದೆಯಷ್ಟೆ. ಹಾಗಾಗಿಯೇ ನೆನಪು ಎನ್ನುವ ವಿದ್ಯಮಾನದ ಬಗ್ಗೆ ವಿಜ್ಞಾನಿಗಳಿಗೆ ಕುತೂಹಲ. ನೆನಪಿನಲ್ಲೂ ವಿವಿಧ ಬಗೆಗಳಿವೆ. ಅವಿವರಣಾತ್ಮಕ ನೆನಪುಗಳು ಹಾಗೂ ವಿವರಣಾತ್ಮಕ ನೆನಪುಗಳು ಎಂದು ಎರಡು ಪ್ರಮುಖ ವಿಭಾಗವನ್ನು ಮನಶ್ಶಾಸ್ತ್ರಜ್ಞರು ಗುರುತಿಸಿದ್ದಾರೆ.
ವಿವಿಧ ರಾಷ್ಟ್ರಗಳು ಅವುಗಳ ರಾಜಧಾನಿಗಳ ಹೆಸರುಗಳು, ತರಗತಿಯಲ್ಲಿ ಹೇಳಿಕೊಟ್ಟ ಪಾಠ, ಅಂಕೆ-ಸಂಖ್ಯೆಗಳು ಇತ್ಯಾದಿಗಳನ್ನು ನೆನಪು ವಿವರಣಾತ್ಮಕವೆನ್ನಿಸುತ್ತದೆ. ಸೈಕಲ್ ಓಡಿಸುವುದು, ಟೈಪಿಂಗ್ ಮುಂತಾದವುಗಳು ಅವಿವರಣಾತ್ಮಕ ನೆನಪಿಗೆ ಉದಾಹರಣೆಗಳು. ವಿವರಣಾತ್ಮಕ ನೆನಪನ್ನು ಪ್ರಯತ್ನಪೂರ್ವಕವಾಗಿ ನೆನಪಿಸಿಕೊಳ್ಳಬೇಕು. ಆದರೆ ಅವಿವರಣಾತ್ಮಕ ನೆನಪು ಯಾವ ಶ್ರಮವೂ ಇಲ್ಲದೆ ಅವಶ್ಯವಿದ್ದಾಗ ಮರುಕಳಿಸುತ್ತದೆ. ನಮ್ಮ ನಿತ್ಯ ಚಟುವಟಿಕೆಗೆ ಎರಡೂ ಬಗೆಯ ನೆನಪುಗಳೂ ಅವಶ್ಯಕ. ಇವೆರಡೂ ಬಗೆಗಳಲ್ಲೂ ಇನ್ನೂ ಹಲವು ಉಪಬಗೆಗಳಿವೆ. ಉದಾಹರಣೆಗೆ: ಅಕ್ಷರಗಳ ನೆನಪು, ಸಂಖ್ಯೆಗಳ ನೆನಪು ಮತ್ತು ಸ್ಥಾನಗಳ ನೆನಪು. ನೆನಪಿನ ವಿಧವೇನೇ ಇರಲಿ, ಮೊದಲಿಗೆ ನೆನಪು ರೂಪುಗೊಳ್ಳುವ ಟನೆ ಸಂಭವಿಸಬೇಕು. ಆ ಟನೆಯ ವಿವರಗಳು ಮೆದುಳಿನಲ್ಲೆಲ್ಲೋ ದಾಖಲಾಗುತ್ತವೆ. ದಾಖಲಾದ ವಿವರಗಳು ಇನ್ಯಾವಾಗಲೋ ಮರುಕಳಿಸಿದಾಗ ಕನೆನಪು ಬಂತುಕಿ ಎನ್ನುತ್ತೇವೆ. ಮರೆವು ನೆನಪಿಗೆ ವಿರುದ್ಧವಾದ ಕ್ರಿಯೆ.  ದಾಖಲಾದ ವಿವರಗಳು ಮರುಕಳಿಸದಿದ್ದಾಗ ಅದನ್ನು ಮರೆವು ಎನ್ನುತ್ತೇವೆ.
ಮರೆವು ಹಾಗೂ ನೆನಪುಗಳೆರಡೂ ಮಿದುಳಿನಲ್ಲಿ ಜರುಗುವ ಕ್ರಿಯೆಗಳು ಎನ್ನುವುದರಲ್ಲಿ ಎರಡನೇ ಮಾತಿಲ್ಲ. ಆದರೆ ಇವು ಹೇಗುಂಟಾಗುತ್ತವೆ ಎನ್ನುವ ಬಗ್ಗೆ ಹಲವು ಊಹೆಗಳಿವೆ. ನೆನಪು ಗಟ್ಟಿಯಾಗುವ ಮುನ್ನವೇ ಬೇರೊಂದು ಅನುಭವ ಉಂಟಾದಾಗ ನೆನಪು ಕಮಾಸಿಕಿ ಮರೆವುಂಟಾಗಬಹುದು. ಮಿದುಳಿನ ಭಾಗಗಳು ನಷ್ಟವಾದಾಗ ಅದರೊಟ್ಟಿಗೆ ನೆನಪೂ ನಷ್ಟವಾಗುತ್ತದೆ. ನೆನಪು ರೂಪುಗೊಂಡರೂ ಗಟ್ಟಿಯಾಗದಿದ್ದರೂ ಮರೆವುಂಟಾಗುತ್ತದೆ. ನೆನಪು ಗಟ್ಟಿಯಾಗುವುದಕ್ಕೆ ನಿದ್ರೆ ನೆರವಾಗುತ್ತದೆ ಎನ್ನುವುದು ಹೊಸ ಸಂಗತಿಯೇನಲ್ಲ. ನಿದ್ರೆಗೆಟ್ಟವರು ಹೊಸ ಸಂಗತಿಗಳನ್ನು ನೆನಪಿಟ್ಟುಕೊಳ್ಳಲು ಹೆಣಗುತ್ತಾರೆ. ಎರಡು, ಮೂರು ದಿನ ನಿದ್ರೆಗೆಟ್ಟವರಿಗೆ ಎಷ್ಟು ತಿಳಿ ಹೇಳಿದರೂ ತಲೆಗೆ ಹತ್ತುವುದೇ ಇಲ್ಲ. ಪರೀಕ್ಷೆಯ ಸಮಯದಲ್ಲಿ ನಿದ್ರೆಗೆಟ್ಟು ಉರು ಹೊಡೆದವರಿಗೆ ಪ್ರಶ್ನೆ ಪತ್ರಿಕೆ ನೋಡಿದ ಕೂಡಲೇ ಖಾಲಿ, ಖಾಲಿ ಎನ್ನಿಸುವುದಕ್ಕೆ ಇದುವೇ ಕಾರಣ. ಎಚ್ಚರವಿದ್ದಾಗ ಕಲಿತ ವಿಷಯವೆಲ್ಲವನ್ನೂ ಮಿದುಳು ನಿದ್ರೆಯ ಹೊತ್ತು ಮೆಲುಕು ಹಾಕಿ ಭದ್ರಗೊಳಿಸುತ್ತದೆ ಎನ್ನುತ್ತಾರೆ ಮನಶ್ಶಾಸ್ತ್ರಜ್ಞರು.
ನೆನಪಿನಷ್ಟೆ ನಿಗೂಢವಾದ ಮಿದುಳಿನ ಮತ್ತೊಂದು ವಿದ್ಯಮಾನ ನಿದ್ರೆ ನೆನಪಿಗೆ ಅತ್ಯಂತ ಅವಶ್ಯಕ ಎನ್ನುವುದರಲ್ಲಿ ಎರಡು ಮಾತಿಲ್ಲ. ನಿದ್ರೆಗೆಟ್ಟ ಪ್ರಾಣಿಗಳ ಕಲಿಕೆಯ ಸಾಮಥ್ರ್ಯ ಕುಂದುತ್ತದೆ ಎನ್ನುವುದು ಇಲಿಗಳಲ್ಲಿ ನಡೆದ ಪ್ರಯೋಗಗಳಿಂದ ಸಾಬೀತಾಗಿದೆ. ನಿದ್ರೆ ಕೇವಲ ಬಳಲಿದ ಸ್ನಾಯುಗಳಿಗೆ ಹುರುಪು ತುಂಬುವ ವಿದ್ಯಮಾನವಷ್ಟೆ ಅಲ್ಲ.  ನೆನಪನ್ನು ನೆಲೆಗೊಳಿಸಲೂ ನಿದ್ರೆ ಅಗತ್ಯ.  ನಿರ್ದಿಷ್ಟ ಕೆಲಸ ಮಾಡಲು ಕಲಿತ ಇಲಿಗಳು ನಿದ್ರೆ ಮಾಡಿದ ಅನಂತರ ಕಲಿತ ಕೆಲಸಗಳನ್ನು ಸುಲಭವಾಗಿ ನೆನಪಿಸಿಕೊಳ್ಳುತ್ತವೆ. ಆದರೆ ನಿದ್ರೆಯೂ ಸರಳ ವಿಷಯವಲ್ಲವಷ್ಟೆ. ಅದರಲ್ಲೂ ಹಲವು ಹಂತಗಳಿವೆ. ಉದಾಹರಣೆಗೆ, ಒಂದೂವರೆ ಗಂಟೆಗೊಮ್ಮೆ ನಿದ್ರೆಯ ಸ್ಥಿತಿ ಬದಲಾಗುತ್ತಿರುತ್ತದೆ. ಈ ಒಂದೂವರೆ ಗಂಟೆಯಲ್ಲೂ ಕೆಲವು ಸಮಯ ಗಾಢನಿದ್ರೆಯ ಸ್ಥಿತಿ ಗ ಜೀವವಿಜ್ಞಾನಿಗಳು ಇದನ್ನು ಸ್ಲೋ ವೇವ್ ನಿದ್ರೆ ಅಥವಾ ಆರ್ಇಎಂ ನಿದ್ರೆ ಎಂದು ಗುರುತಿಸುತ್ತಾರೆ ಗ ಇರುತ್ತದೆ. ಹಾಗಿದ್ದರೆ ನಾವು ಕಲಿತ ವಿಷಯಗಳು ಯಾವ ನಿದ್ರಾಸ್ಥಿತಿಯಲ್ಲಿ ಮಿದುಳಿನಲ್ಲಿ ಅಚ್ಚಾಗುತ್ತವೆ, ನೆನಪಾಗಿ ನೆಲೆಯಾಗುತ್ತವೆ? ಪ್ರಯೋಗಗಳ ಪ್ರಕಾರ ನೆನಪುಗಳು ಗಟ್ಟಿಯಾಗುವುದು ಸ್ಲೋವೇವ್ ನಿದ್ರಾಸ್ಥಿತಿಯಲ್ಲಿಯಂತೆ.
ನಿದ್ರೆ ಮಾಡಿದಾಗ ಎಲ್ಲ ನೆನಪುಗಳೂ ಈ ಸ್ಥಿತಿಯಲ್ಲಿ ಗಟ್ಟಿಯಾಗುತ್ತವೆಯೋ ಅಥವಾ ಕಲಿತ ವಿಷಯಗಳಲ್ಲಿ ಕೆಲವಷ್ಟೆ ಗಟ್ಟಿಯಾಗುತ್ತವೆಯೋ ಎನ್ನುವುದು ಇನ್ನೂ ಬಗೆಹರಿಯದ ಪ್ರಶ್ನೆ. ಈ ಪ್ರಶ್ನೆಗೆ ಉತ್ತರ ಹುಡುಕುವ ನಿಟ್ಟಿನಲ್ಲಿ ಕೆನ್ ಪಾಲರ್ ತಂಡ ಕೆಲವು ಪ್ರಯೋಗಗಳನ್ನು ನಡೆಸಿತು. ಕಂಪ್ಯೂಟರ್ ಪರದೆಯ ಮೇಲೆ ಕೆಲವು ಚಿತ್ರಗಳನ್ನು ಪ್ರದರ್ಶಿಸಿ ಅವುಗಳಿರುವ ಸ್ಥಾನವನ್ನು ನೆನಪಿಟ್ಟುಕೊಳ್ಳಲು ಹೇಳಿದರು. ಚಿತ್ರ ಕಾಣಿಸಿದ ಸಮಯದಲ್ಲೇ ಒಂದು ನಿರ್ದಿಷ್ಟ ಶಬ್ದವನ್ನು ಕೇಳಿಸುತ್ತಿದ್ದರು. ಕೆಲವು ಸಮಯದ ಅನಂತರ ಪರದೆಯ ಮೇಲೆ ಮೂಡಿದ ಚಿತ್ರಗಳನ್ನು ಮೊದಲು ಅವುಗಳು ಕಾಣಿಸಿದ್ದ ಸ್ಥಳಕ್ಕೆ ದೂಡಬೇಕಿತ್ತು. ಹೀಗೆ ಚಿತ್ರ ಕಂಡ ಸ್ಥಳದ ನೆಲೆಯನ್ನು ಅವರಿಗೆ ಕಲಿಸಲಾಯಿತು. ಅನಂತರ ಒಂದು ಗಂಟೆ ಕಾಲ ನಿದ್ರೆ ಮಾಡಲು ಅವಕಾಶ ಕಲ್ಪಿಸಿದರು. ನಿದ್ರೆ ಮಾಡುವಾಗ ಹಿನ್ನೆಲೆಯಲ್ಲಿ ಒಂದೇ ಗತಿಯ ಸದ್ದು ಕೇಳಿಸುತ್ತಿತ್ತು. ಅದೇ ವೇಳೆ ಮಿದುಳಿನ ವಿದ್ಯುತ್ಚಟುವಟಿಕೆಯ ಚಿತ್ರವನ್ನೂ (ಇಇಜಿ) ಗಮನಿಸಲಾಯಿತು. ಇಇಜಿಯಲ್ಲಿ ಸ್ಲೋವೇವ್ ನಿದ್ರಾ ಸ್ಥಿತಿಯನ್ನು ಗುರುತಿಸಬಹುದು. ನಿದ್ರಿಸಿದವರು ಸ್ಲೋವೇವ್ ಸ್ಥಿತಿಯನ್ನು ತಲುಪಿದಾಗ ಕೆಲವು ಕ್ಷಣಗಳ ಕಾಲ ಅವರಿಗೆ ಚಿತ್ರ ಕಂಡಾಗ ಕೇಳಿಸಿದ್ದ ಶಬ್ದವನ್ನು ಕೆಲವರಿಗೂ, ಬೇರೊಂದು ಶಬ್ದವನ್ನು ಇನ್ನು ಕೆಲವರಿಗೂ ಕೇಳಿಸಲಾಯಿತು.
ನಿದ್ರೆಯಿಂದ ಎಚ್ಚರಗೊಂಡ ಅನಂತರ ಕಂಪ್ಯೂಟರ್ ಪರದೆಯ ಮೇಲೆ ಮರಳಿ ಚಿತ್ರಗಳನ್ನು ಅವುಗಳಿದ್ದ ಸ್ಥಳಕ್ಕೆ ಮರಳಿಸುವ ಕೆಲಸ ಮಾಡಬೇಕಿತ್ತು. ಈ ಪರೀಕ್ಷೆಯಲ್ಲಿ ಉತ್ತಮ ಪ್ರತಿಕ್ರಿಯೆಯನ್ನು ನೀಡಿದವರೆಲ್ಲರೂ ನಿದ್ರೆಯ ಸಮಯದಲ್ಲಿ ತಾವು ಕಂಪ್ಯೂಟರ್ ಪರದೆಯ ಮೇಲೆ ಚಿತ್ರ ಕಂಡಾಗ ಕೇಳಿದ್ದ ಶಬ್ದವನ್ನೇ ಕೇಳಿದ್ದರು ಎನ್ನುವುದು ವಿಶೇಷ. ಪರದೆಯ ಮೇಲೆ ಚಿತ್ರ ಕಂಡಾಗ ಕೇಳಿದ್ದ ಶಬ್ದದಿಂದ ಭಿನ್ನವಾದ ಶಬ್ದವನ್ನು ನಿದ್ರೆಯ ವೇಳೆ ಕೇಳಿದ್ದವರು ನಿದ್ರೆಯ ಅನಂತರದ ಈ ಪರೀಕ್ಷೆಯ ಸಮಯದ ಚಿತ್ರಗಳನ್ನು ಸ್ವಸ್ಥಾನಕ್ಕೆ ಸೇರಿಸಲು ತಪ್ಪುತ್ತಿದ್ದರು. ಅರ್ಥಾತ್, ಇವರಿಗೆ ಮರೆವು ಹೆಚ್ಚಿತ್ತು. ವಿಶೇಷವೆಂದರೆ ಇವರ್ಯಾರಿಗೂ ನಿದ್ರೆಯ ವೇಳೆ ತಾವು ಶಬ್ದವನ್ನು ಕೇಳಿದ್ದು ಗೊತ್ತೇ ಇರಲಿಲ್ಲ! ನಿದ್ರೆಯ ವೇಳೆ ಏನಾಯಿತೆಂದು ತಿಳಿಯದಿದ್ದರೂ, ಪರೀಕ್ಷೆಯ ವೇಳೆ ಚಿತ್ರದ ಜೊತೆಗೆ ಕೇಳಿದ ಸದ್ದನ್ನೇ ಕೇಳಿದಾಗ ಮಿದುಳಿನಲ್ಲಿ ನೆನಪು ಹೆಚ್ಚು ಗಾಢವಾಯಿತು. ಅರ್ಥಾತ್ ಸ್ಲೋವೇವ್ ನಿದ್ರೆಯ ಸಂದರ್ಭದಲ್ಲಿ ನಿರ್ದಿಷ್ಟ ನೆನಪುಗಳನ್ನು ಚೇತರಿಸಿದಾಗ ಅವು ಇನ್ನಷ್ಟು ಗಾಢವಾಗಿ ಉಳಿಯುತ್ತವೆ ಎನ್ನುತ್ತಾರೆ ಪಾಲರ್.
1. John D. Rudoy et al., Strengthening Individual Memories by Reactivating Them During Sleep, Science, Vol. 326, Pp 1079, (20.11.2009) 2009 (doi:10.1126/science.1179013).

ಸಂಜೀವನಿಯ ಶೋಧದಲ್ಲಿ!
ರಾಮ-ರಾವಣರ ಯುದ್ಧದಲ್ಲಿ ವೈರಿಯ ಶರವೆರಗಿ ಧರೆಗೊರಗಿದ ರಾಮಾನುಜನನ್ನು ಬದುಕುಳಿಸಿದ್ದು ಸಂಜೀವನಿ ಎನ್ನುವ ಮೂಲಿಕೆ. ಇದನ್ನು ಹುಡುಕಿ ಹೊರಟ ಹನುಮಂತ ಮೂಲಿಕೆಯನ್ನು ಗುರುತಿಸಲಾಗದೆ ಅದು ಬೆಳೆಯುತ್ತಿದ್ದ ಪರ್ವತವನ್ನೇ ಕಿತ್ತೊಯ್ದನೆಂದು ರಾಮಾಯಣ ಹೇಳುತ್ತದೆ. ಅದರಿಂದಾಗಿ ಸಂಜೀವನಿ ಎನ್ನುವ ಹೆಸರು ಅಜರಾಮರವಾಗಿರುವುದಷ್ಟೆ ಅಲ್ಲ, ಜೀವ ಕಾಯುವ ಔಷಧಕ್ಕೆ ಉಪಮೆಯಾಗಿಯೂ ಉಳಿದಿದೆ. ಅಂತಹ ಸಂಜೀವನಿಯನ್ನು ಹುಡುಕುವ ಕೆಲಸಕ್ಕೆ ಬೆಂಗಳೂರಿನ ವಿಜ್ಞಾನಿ, ಕನ್ನಡ ಕಥೆಗಾರ ಡಾ. ಕೆ. ಎನ್. ಗಣೇಶಯ್ಯ ಎಳಸಿದ್ದಾರೆ. ಪುರಾಣದಲ್ಲಿ ಹೇಳಿದಂಥ ಸಂಜೀವನಿ ಎನ್ನುವ ಗಿಡ ನಿಜಕ್ಕೂ ಇರಬಹುದೇ? ಇದ್ದರೆ ಅದು ಹೇಗಿರಬಹುದು? ಅದರ ಗುಣಗಳೇನು? ಎಂಬ ಪ್ರಶ್ನೆಗಳ ಬೆನ್ನು ಹತ್ತಿದ್ದಾರೆ ಗಣೇಶಯ್ಯ.  ವಿಜ್ಞಾನ ಆಧರಿಸಿದ ಕಥೆ ಬರೆವ ಗಣೇಶಯ್ಯನವರು ಈಗ ಪುರಾಣ ಆಧರಿಸಿ ನಡೆಸಿರುವ ಈ ಸಂಶೋಧನೆಯ ವಿವರಗಳನ್ನು ಕರೆಂಟ್ ಸೈನ್ಸ್ ತನ್ನ ಇತ್ತೀಚಿನ ಸಂಚಿಕೆಯಲ್ಲಿ ಪ್ರಕಟಿಸಿದೆ.
ಸಂಜೀವನಿ ಎನ್ನುವ ಸಸ್ಯವೊಂದಿತ್ತೆ ಎನ್ನುವುದು, ರಾಮಾಯಣ ನಿಜಕ್ಕೂ ಟಿಸಿದ ಕಥೆಯೇ ಎನ್ನುವಷ್ಟೆ ವಿವಾದಾಸ್ಪದ ಪ್ರಶ್ನೆ. ಆದರೂ ಅಂತಹ ಸಸ್ಯವೊಂದು ಇದ್ದರೆ ಎಷ್ಟು ಚೆನ್ನ ಎನ್ನುವ ಆಶಯ ವಿಜ್ಞಾನಿಗಳಿಗೂ ಇದೆ.  ರೂಢಿಗತವಾಗಿಯೋ, ಸಾಂಪ್ರದಾಯಿಕವಾಗಿಯೋ ನಡೆದು ಬಂದ ಚಿಕಿತ್ಸಾ ಪದ್ಧತಿಗಳಲ್ಲಿ ಬಳಸುವ ಮೂಲಿಕೆಗಳಲ್ಲಿ ಔಷಧಗಳ ಪರಿಶೀಲನೆ ನಡೆದಿರುವುದರ ಜೊತೆ, ಜೊತೆಗೇ ಹೊಸ ಮೂಲಿಕೆಗಳನ್ನು, ಚಿಕಿತ್ಸಾ ಗುಣವಿರುವ ಜೀವಿಗಳನ್ನು ಹುಡುಕುವ ಕಾರ್ಯವೂ ಸಾಗಿದೆ. ಕೈಗೆ ಸಿಕ್ಕ ಸಸ್ಯಗಳಲ್ಲೆಲ್ಲ ಔಷಧ ಗುಣ ಹುಡುಕುವುದೂ ನಡೆದಿದೆ. ಕಸಂಜೀವನಿ ಎನ್ನುವ ಪರಿಕಲ್ಪನೆ ಭಾರತೀಯ ಸಂಸ್ಕೃತಿಯಲ್ಲಿ ಹಾಸುಹೊಕ್ಕಾಗಿರುವುದರಿಂದ ಅದರಲ್ಲಿ ಏನೋ ತಥ್ಯವಡಗಿರಬೇಕು. ಏಕೆಂದರೆ ಹೀಗೆ ಜೀವವನ್ನು ಮರಳಿಸುವ ಮೂಲಿಕೆಯೊಂದರ ಉಲ್ಲೇಖ ರಾಮಾಯಣದಲ್ಲಿಯಷ್ಟೆ ಅಲ್ಲದೆ ಅನಂತರದ ಹಲವು ಕಥೆಗಳಲ್ಲಿಯೂ ಮರುಕಳಿಸಿದೆ. ಸಂಜೀವನಿ ಎನ್ನುವ ಸಸ್ಯ ಯಾವುದು ಎನ್ನುವುದನ್ನು ಪತ್ತೆ ಮಾಡುವುದು ಸಾಧ್ಯವಾದರೆ, ಅದೊಂದು ಅಮೂಲ್ಯ ಸಂಪನ್ಮೂಲವಾಗಬಹುದು,ಕಿ ಎನ್ನುವ ಆಶಯದಿಂದ ಗಣೇಶಯ್ಯ ಶೆರ್ಲಾಕ್ ಹೋಮ್ಸ್ನಂತೆ ತರ್ಕದ ಬೆನ್ನೇರಿ ಈ ಪೌರಾಣಿಕ ಮೂಲಿಕೆಯ ಹುಡುಕಾಟ ನಡೆಸಿದ್ದಾರೆ. ಸಂಜೀವನಿ ಎನ್ನುವ ಬಿರುದಿಗೆ ಪಾತ್ರವಾಗಬಹುದಾದ ಮೂರು ಮೂಲಿಕೆಗಳನ್ನೂ ಗುರುತಿಸಿದ್ದಾರೆ.
ಪ್ರಪಂಚದಲ್ಲಿರುವ ಲಕ್ಷಾಂತರ ಸಸ್ಯಗಳಲ್ಲಿ ಸಂಜೀವನಿ ಎನ್ನುವ ಮೂಲಿಕೆಯನ್ನು ಹುಡುಕುವುದು ಬಣವೆಯಲ್ಲಿನ ಸೂಜಿಯನ್ನು ಹುಡುಕಿದಷ್ಟೇ ಸುಲಭ. ಸಂಜೀವನಿ ಎನ್ನುವುದು ಜೀವವನ್ನು ಮರಳಿಸುವ ಸಾಮಥ್ರ್ಯವಿರುವ ಸಸ್ಯವೋ, ಅಂತಹ ಸಾಮಥ್ರ್ಯವಿರುವ ಸಸ್ಯಗಳನ್ನು ಪ್ರತಿನಿಧಿಸುವ ಶಬ್ದವೂ ಇರಬಹುದು. ಅಥವಾ ಉತ್ತಮ ಔಷಧಗುಣವಿರುವ ಮೂಲಿಕೆಗೆ ಗುಣವಾಚಕವೂ ಆಗಿರಬಹುದು. ಅಥವಾ ಕವಿಯ ಅಮೋ ಕಲ್ಪನೆಯೂ ಇರಬಹುದು. ಹೀಗಿರುವಾಗ ಕೇವಲ ಈ ಶಬ್ದದ ಬೆನ್ನು ಹತ್ತಿ ಸಸ್ಯವನ್ನು ಹುಡುಕುವುದಾದೀತೇ? ಅದಕ್ಕಾಗಿ ಸಂಜೀವನಿ ಎನ್ನುವ ಬಿರುದು ಪಡೆಯುವ ಸಸ್ಯದ ಗುಣಗಳು ಏನಿರಬೇಕು ಎಂದು ಮೊದಲಿಗೆ ನಿಶ್ಚಯಿಸಿಕೊಂಡು ಅನಂತರ ಅದರ ಹುಡುಕಾಟಕ್ಕೆ ಗಣೇಶಯ್ಯ ಹೊರಟಿದ್ದಾರೆ. ಗಣೇಶಯ್ಯನವರ ಪ್ರಕಾರ, ಕಾಶಿಯಿಂದ ಕನ್ಯಾಕುಮಾರಿಯವರೆಗೆ ಪ್ರಚಲಿತವಿರುವ ರಾಮಾಯಣಗಳ ಕಥನದಲ್ಲಿ ಸಾಕಷ್ಟು ವ್ಯತ್ಯಾಸಗಳಿದ್ದರೂ, ಸಂಜೀವನಿಯ ಕುರಿತ ಕಥೆಯಲ್ಲಿ ಕೆಲವು ಅಂಶಗಳು ಸಾಮಾನ್ಯವಾಗಿವೆ. ಇವು ಸಂಜೀವನಿಯನ್ನು ಪತ್ತೆ ಹಚ್ಚುವಲ್ಲಿ ನೆರವಾಗಬಹುದು. ಮರಣಶಯ್ಯೆಯಲ್ಲಿರುವವರಿಗೆ ಮರುಜೀವ ನೀಡುವ ಸಾಮಥ್ರ್ಯವಿದ್ದರೆ ಸಾಲದು, ಸಂಜೀವನಿ ಎನ್ನಿಸಿಕೊಳ್ಳಲು ಇನ್ನೂ ಕೆಲವು ಗುಣಗಳಿರಬೇಕು ಎನ್ನುತ್ತಾರೆ ಗಣೇಶಯ್ಯ.  ಅವರ ಪ್ರಕಾರ ವಿವಿಧ ಭಾರತೀಯ ಭಾಷೆಗಳಲ್ಲಿ ಸಂಜೀವನಿ ಅಥವಾ ಅದರ ಅರ್ಥಕ್ಕೆ ಸಮೀಪವಿರುವ ಅರ್ಥವಿರುವ ಹೆಸರುಗಳಿಂದ ಕರೆಸಿಕೊಳ್ಳುವ ಗಿಡಗಳಲ್ಲಿ ಒಂದು ಸಂಜೀವನಿಯಾಗಿರಬಹುದು. ಅದನ್ನು ತರುವುದಕ್ಕಾಗಿ ಹನುಮಂತ ಪರ್ವತವನ್ನೇ ಕಿತ್ತು ತರಬೇಕಾದ್ದರಿಂದ ಅದು ಪರ್ವತ ಪ್ರದೇಶದ ಸಸ್ಯ ಎನ್ನುವುದು ಸುಸ್ಪಷ್ಟ. ಸಂಜೀವನಿಯಾದ್ದರಿಂದ ಅದರ ಚಿಕಿತ್ಸಕ ಗುಣವೂ ಪ್ರಬಲವಾಗಿಯೇ ಇರಬೇಕು.
ಈ ತರ್ಕಗಳಿಗೆ ಅನುಗುಣವಾಗಿರುವ ಸಸ್ಯಗಳು ಇವೆಯೇ ಎನ್ನುವ ಹುಡುಕಾಟ ಸಂಜೀವನಿ ಮೂಲಿಕೆಯ ಶೋಧದ ಮುಂದಿನ ಹೆಜ್ಜೆ. ಸಂಸ್ಕೃತ ಹಾಗೂ ಇತರೆ ಭಾರತೀಯ ಭಾಷೆಗಳಲ್ಲಿ ಸಂಜೀವನಿ ಅಥವಾ ಜೀವನಿ ಎನ್ನುವ ಹೆಸರಿರುವ ಸಸ್ಯಗಳನ್ನು ಗುರುತಿಸಿದಾಗ ಒಟ್ಟು 17 ಸಸ್ಯ ಪ್ರಬೇಧಗಳು ದೊರೆತವು. ಇವುಗಳಲ್ಲಿ ಹಲವು ಭಾಷೆಗಳಲ್ಲಿ ಸಂಜೀವನಿ ಅಥವಾ ಜೀವನಿ ಎನ್ನುವ ಹೆಸರಿರುವ ಆರು ಸಸ್ಯಗಳನ್ನು ಆಯ್ದುಕೊಳ್ಳಲಾಯಿತು.  ಇವುಗಳಲ್ಲಿಯೂ ರುದಾಂತಿ ಎಂದು ಗುರುತಿಸಿದ ಕ್ರೆಸ್ಸಾ ಕ್ರೆಟಿಕಾ, ಸಂಜೀವನಿ ಭೂತಿ ಎಂದು ಹೆಸರಾದ ಸೆಲಾಜಿನೆಲ್ಲ ಬ್ರಯೋಪ್ಟೆರಿಸ್ ಹಾಗೂ ಜೀವಕ, ಜೀವಭದ್ರ ಮುಂತಾದ ಹೆಸರಿನಿಂದ ಪ್ರಸಿದ್ಧವಾದ ಡೆಸ್ಮೊಟ್ರೈಕಮ್ ಫಿಂಬ್ರಿಯಾಟಮ್ ಗಳು ಸಂಜೀವನಿ ಎನ್ನಿಸಲು ಉತ್ತಮ ಉಮೇದುವಾರರಾದುವು. ಹೆಸರು ಸಂಜೀವನಿಯಾಗಿದ್ದರೂ, ಕರಾವಳಿ ಪ್ರದೇಶದಲ್ಲಿ ಬೆಳೆಯುವುದರಿಂದ ರುದಾಂತಿ ಸಂಜೀವನಿಯಾಗಿರಲಿಕ್ಕಿಲ್ಲ ಎನ್ನುತ್ತಾರೆ ಗಣೇಶಯ್ಯ.
 
ಜೀವವರ್ಧಕ ಅಥವಾ ಆರೋಗ್ಯವರ್ಧಕ ಗುಣಗಳೇನಾದರೂ ಈ ಸಸ್ಯಗಳಲ್ಲಿ ಇವೆಯೇ ಎನ್ನುವುದು ಮುಂದಿನ ಪರೀಕ್ಷೆ. ಗಣೇಶಯ್ಯ ಮತ್ತು ಸಂಗಡಿಗರೇ ಸಿದ್ಧಪಡಿಸಿರುವ ಜೀವಸಂಪದ ಎನ್ನುವ ವೈದ್ಯಕೀಯ ಸಸ್ಯಗಳ ಡಾಟಬೇಸ್ (ಯಾದಿ) ಇದರಲ್ಲಿ ನೆರವಾಯಿತು. ಇದರಲ್ಲಿ ಪರಿಶೀಲಿಸಿದಾಗ ಇಲ್ಲಿಯೂ ಸೆಲಾಜಿನೆಲ್ಲ ಬ್ರಯೋಪ್ಟೆರಿಸ್ ಹಾಗೂ ಡೆಸ್ಮೊಟ್ರೈಕಮ್ ಫಿಂಬ್ರಿಯಾಟಮ್ ಸಸ್ಯಗಳೂ ದಾಖಲಾಗಿದ್ದುವು. ಹಾಗಿದ್ದರೆ ಈ ಸಸ್ಯಗಳೇ ಸಂಜೀವನಿಗಳೇ? ಮರಣಶಯ್ಯೆಯಲ್ಲಿರುವವರಿಗೆ ಇವು ಜೀವ ಮರಳಿಸುವವೇ? ಜೀವ ಮರಳಿಸದಿದ್ದರೂ, ಸಾವಿಗೆ ಸಮೀಪವೆನ್ನಿಸಿದ ಹಾಗೂ ನಾವು ಕಕೋಮಕಿ ಎಂದು ಹೆಸರಿಸುವ ಸ್ಥಿತಿಯಿಂದ ರೋಗಿಗಳನ್ನು ಮರಳಿಸುವ ಸಾಮಥ್ರ್ಯ ಇವುಗಳಲ್ಲಿ ಇರಬಹುದು ಎನ್ನುತ್ತಾರೆ ಗಣೇಶಯ್ಯ. ಕೋಮ ಎನ್ನುವ ಸ್ಥಿತಿಯಲ್ಲಿ ದೇಹದ ಎಲ್ಲ ಅಂಗಗಳು ಚಟುವಟಿಕೆಯಿಂದ ಇದ್ದರೂ ಮಿದುಳಿಗೆ ಗರಬಡಿದಂತಾಗಿರುತ್ತದೆ. ವಿಷ ಸೇವನೆ, ತಲೆಗೆ ತೀವ್ರ ಗಾಯವಾದಾಗಲೂ ಈ ಸ್ಥಿತಿ ಉಂಟಾಗುತ್ತದೆ. ಕೆಲವೊಮ್ಮೆ ಇದು ಸಾವಿಗೆ ಕಾರಣವೂ ಆಗುತ್ತದೆ. ಇಂತಹ ಸ್ಥಿತಿಯಿಂದ ಪ್ರಜ್ಞಾವಸ್ಥೆಗೆ ರೋಗಿಗಳು ಮರಳಿದ ಟನೆಗಳೂ ಇವೆ. ಲಕ್ಷ್ಮಣನಿಗೆ ಬಂದೊದಗಿದ್ದು ಇಂತಹ ಕೋಮ ಸ್ಥಿತಿಯೇ ಇದ್ದಿರಬಹುದು, ಸಾವಲ್ಲ ಎನ್ನುವ ಅಭಿಪ್ರಾಯ ಗಣೇಶಯ್ಯನವರದ್ದು. ಅರ್ಥಾತ್ ಕೋಮ ಸ್ಥಿತಿಯಲ್ಲಿ ಇರುವ ರೋಗಿಗಳಿಗೆ ಪ್ರಜ್ಞೆಯನ್ನು ಮರಳಿಸುವ ಸಾಮಥ್ರ್ಯ ಸಂಜೀವನಿಗಿರಬೇಕು.
ಇಂತಹ ಸಾಮಥ್ರ್ಯ ಈ ಸಸ್ಯಗಳಿಗೆ ಇವೆಯೋ ಇಲ್ಲವೋ ಎನ್ನುವುದನ್ನು ಇನ್ನು ಮುಂದೆ ತಿಳಿಯಬೇಕಷ್ಟೆ. ಆದರೆ ಸಾವಿನಂಚಿನಿಂದ ಮರಳಿ ಜೀವ ಪಡೆಯುವ ಗುಣ ಸೆಲಾಜಿನೆಲ್ಲ ಬ್ರಯೋಪ್ಟೆರಿಸ್ಗೆ ಇದೆ. ಒಣ ಪರಿಸರದಲ್ಲಿ  ಸತ್ತಂತೆ ಮುರುಟುವ ಈ ಗಿಡ, ಮಳೆ ಬಂದು ಅನುಕೂಲ ಸ್ಥಿತಿ ನಿರ್ಮಾಣವಾದ ಕೂಡಲೆ ಮರಳಿ ನಳನಳಿಸುತ್ತದೆ. ಆಯುರ್ವೇದ, ಸಿದ್ಧ ಹಾಗೂ ಹೋಮಿಯೋಪತಿ ವೈದ್ಯ ಪದ್ಧತಿಗಳು ಔಷಧಿಗಳಲ್ಲಿ ಆಯಾ ಸಸ್ಯಗಳ ಸಹಜ ಗುಣಗಳೇ ಕಾಣಿಸುತ್ತವೆ ಎಂದು ನಂಬುತ್ತವೆ. ಹಾಗಿದ್ದರೆ ಸಾವಿನಂಚಿನಿಂದ ಮರಳುವ ಸೆಲಾಜಿನೆಲ್ಲ ಬ್ರಯೋಪ್ಟೆರಿಸ್ ಅನ್ನು ಅದೇ ಕಾರಣಕ್ಕಾಗಿ ಸಂಜೀವನಿ ಎಂದು ಕರೆದಿರಬಹುದೇ? ನರಕೋಶಗಳಿಗೆ ಾಸಿ ಮಾಡುವ ಹೈಡ್ರೊಜನ್ ಪರಾಕ್ಸೈಡ್ನ ಪ್ರಭಾವಕ್ಕೊಳಗಾದ ಇಲಿ ಮತ್ತು ಕೀಟಗಳ ಜೀವಕೋಶಗಳಿಗೆ ಈ ಸಸ್ಯದ ಸಾರ ಮರುಚೇತನ ನೀಡುತ್ತದೆನ್ನುವುದು ಕೆಲವು ಪ್ರಯೋಗಗಳಿಂದ ತಿಳಿದಿದೆ. ಕೋಮ ಸ್ಥಿತಿಯಲ್ಲಿ ಬಾಧಿತವಾಗುವ ನರಕೋಶಗಳ ಮೇಲೆ ಪ್ರಭಾವ ಬೀರುವ, ಪರ್ವತ ಪ್ರದೇಶಗಳಲ್ಲಿ ಬೆಳೆಯುವ, ಸಾವಿನಂಚಿನಲ್ಲಿದ್ದರೂ ಜೀವಿಸಿರುವ ಹಾಗೂ ಸಂಜೀವನಿ ಎಂಬ ಹೆಸರೂ ಇರುವುದರಿಂದ ಸೆಲಾಜಿನೆಲ್ಲ ಬ್ರಯೋಪ್ಟೆರಿಸ್ ರಾಮಾಯಣದ ಸಂಜೀವನಿ ಇರಬಹುದೇ ಎನ್ನುವ ಕೌತುಕದ ಪ್ರಶ್ನೆಯನ್ನು ಗಣೇಶಯ್ಯ ಮುಂದಿಟ್ಟಿದ್ದಾರೆ.
ಅಂದ ಹಾಗೇ, ಭಾರತೀಯ ಪುರಾಣಗಳಲ್ಲಿ ಇರುವಂತೆಯೇ ಗ್ರೀಕ್ ಹಾಗೂ ಇತರೆ ಪುರಾತನ ಸಂಸ್ಕೃತಿಗಳಲ್ಲೂ ಅಮೃತ, ಸಂಜೀವನಿಯಂತಹ ಪರಿಕಲ್ಪನೆಗಳಿವೆ. ಅಲ್ಲಿಯೂ ಇದೇ ತರ್ಕವನ್ನು ಅನುಸರಿಸಿದಲ್ಲಿ, ಇನ್ನೂ ಹಲವು ಸಂಜೀವನಿಗಳ ಅನಾವರಣ ಆಗಬಹುದು.  ಏನೇ ಆಗಲಿ. ಆಡುಮಾತಿನಲ್ಲಿ ಕಥೆಯಾದ ಪದದ ಜಾಡು ಹಿಡಿದು ತರ್ಕಗಳಿಂದ ಅದಕ್ಕೊಂದು ರೂಪ ಕೊಡುವ ಈ ಪ್ರಯತ್ನ ನಿಜವಾಗಿಯೂ ಹನುಮಂತ ಪ್ರಯತ್ನವೇ ಸರಿ.
Ganeshiah, K. N. et al., In search of Sanjeevani, Current Science, Vol. 97, No. 4, Pp 484-489, (25 August 2009), 2009.
ರೋಬೋ ವಿಜ್ಞಾನಿ?
ಸಿನಿಮಾಗಳಲ್ಲಿ ವಿಜ್ಞಾನಿಯ ಚಿತ್ರಣ ಹೇಗಿರುತ್ತದೆ ಗೊತ್ತಲ್ಲ?! ಸುತ್ತಲಿನ ಆಗುಹೋಗುಗಳಿಗೆ ಪ್ರತಿಸ್ಪಂದಿಸದ, ತನ್ನದೇ ಆದ ತರ್ಕ, ಕಲ್ಪನೆ ಹಾಗೂ ಪ್ರಯೋಗಗಳಲ್ಲಿ ಮುಳುಗಿ ಹೋದ ಮರೆಗುಳಿ ವ್ಯಕ್ತಿ — ಬಹುತೇಕ ನರೆತ ತಲೆಗೂದಲಿನ ಮುದಿಯ ಗ ಯನ್ನೇ ನಾವು ಸಾಕಷ್ಟು ಚಿತ್ರಗಳಲ್ಲಿ ನೋಡಿದ್ದೇವೆ. ನಾನೀಗ ಹೇಳಲು ಹೊರಟಿರುವ ಸುದ್ದಿ ಇಂತಹ ವ್ಯಕ್ತಿಯದಲ್ಲ. ಯಂತ್ರವೇ ವಿಜ್ಞಾನಿಯಾಗಿ ಸಂಶೋಧನೆ ನಡೆಸುತ್ತಿರುವ ಕಥೆ. ನಂಬಿಕೆಯಾಗಲಿಲ್ಲವೇ? ಸುಪ್ರಸಿದ್ಧ ವಿಜ್ಞಾನ ಪತ್ರಿಕೆ ಸೈನ್ಸ್ನಲ್ಲಿ ಪ್ರಕಟವಾಗಿರುವ ಎರಡು ಸಂಶೋಧನೆಗಳ ಬಗ್ಗೆ ಕೇಳಿ.  ನಾಳಿನ ಸಂಶೋಧನೆಗಳು ಹೇಗಿರಬಹುದು ಎನ್ನುವ ಕಲ್ಪನೆಯ ಜೊತೆಗೇ ಭೀತಿಯೂ ನಿಮಗೆ ಉಂಟಾದರೆ ಅದಕ್ಕೆ ಈ ಲೇಖಕ ಜವಾಬುದಾರನಲ್ಲ.
ಕೆಲವು ವರ್ಷಗಳ ಹಿಂದೆ ವರ್ಚುವಲ್ ಸುದ್ದಿವಾಚಕಿಯ ಸುದ್ದಿ ಬಂದಿತ್ತು. ಇಂಟರ್ನೆಟ್ನಲ್ಲಿ ಹಸಿ, ಬಿಸಿ ಸುದ್ದಿಯನ್ನು ಜೀವಂತ ವಾಚಕಿಯ ರೀತಿಯಲ್ಲಿಯೇ ನೀವೇ ಜೋಡಿಸಬಹುದಾದ ಈ ಚಿತ್ರರೂಪ ಓದಿ ಹೇಳುವುದನ್ನು ಕೇಳಿ ಬೆರಗಾದವರಿದ್ದರು. ಅನಿಮೇಷನ್ ಹಾಗೂ ಶಬ್ದಜನಕ ತಂತ್ರಾಂಶಗಳನ್ನು ಬಳಸಿ ಕಲೈವ್ಕಿ ವರದಿಗಳನ್ನು ಓದುವ ಈ ಬೊಂಬೆ ಈಗ ಸುದ್ದಿಯಲ್ಲ. ಎರಡು ವರ್ಷಗಳ ಹಿಂದೆ ನಿಂಟಿನಲ್ಲಿರುವ ಪದಗಳನ್ನೆಲ್ಲ ತರ್ಕಬದ್ಧವಾಗಿ ಜೋಡಿಸಿ, ಅರ್ಥಬದ್ಧವಾದ ವಾಕ್ಯಗಳನ್ನು ರಚಿಸಿ, ಕಾದಂಬರಿಯೊಂದನ್ನು ಬರೆದ ಕಕಂಪ್ಯೂಟರ್ ಸಾಹಿತಿಕಿಯ ಬಗ್ಗೆಯೂ ನೀವು ಓದಿದ್ದಿರಬಹುದು. ತರ್ಕ, ಮಾತು, ಪದ, ವಾಕ್ಯ, ಸಂಗೀತ, ಕಲ್ಪನಾ ಚಾತುರ್ಯ ತನ್ನದಷ್ಟೆ ಸ್ವತ್ತು ಎನ್ನುವ ಮಾನವನ ಗತ್ತಿಗೆ ಕುತ್ತಾಗಿ ಬಂದ ಈ ಸುದ್ದಿಗಳ ಸಾಲಿಗೆ ಇನ್ನೊಂದು ಕೂಡಿಕೊಂಡಿದೆ. ತರ್ಕಬದ್ಧ ವಿಜ್ಞಾನ, ಸಂಶೋಧನೆಯನ್ನೂ ಯಂತ್ರಗಳು ಸಲೀಸಾಗಿ ಮಾಡಬಲ್ಲುವಂತೆ.
ವಿಜ್ಞಾನ ಎಂದರೆ ತಮಗಿರಿವಿರುವ ಮಾಹಿತಿಯ ವಿಶ್ಲೇಷಣೆ. ಒಂದಕ್ಕೊಂದು ಸಂಬಂಧವಿಲ್ಲದ ಸಂಗತಿಗಳ ನಡುವೆಯೂ ಸಂಬಂಧಗಳನ್ನು ಗುರುತಿಸುವ ಹಾಗೂ ಹೀಗೆ ಗುರುತಿಸಿದ ಸಂಬಂಧಗಳು ಸತ್ಯವೇ ಎಂದು ಪ್ರಾಯೋಗಿಕವಾಗಿ ಪರಿಶೀಲಿಸುವ ಪ್ರಕ್ರಿಯೆಯಷ್ಟೆ. ಇದು ಮಾನವನ ಮಿದುಳಿಗಷ್ಟೆ ಸಾಧ್ಯ ಎಂದು ಇದುವರೆವಿಗೂ ನಂಬಲಾಗಿತ್ತು. ನಿಜವೇ! ಸಾಮಾನ್ಯವಾಗಿ ಉಳಿದವರ ಕಲ್ಪನೆಗೆ ನಿಲುಕದ ಸಂಗತಿಗಳನ್ನೂ ಕಲ್ಪಿಸಿಕೊಂಡು, ತನ್ನಲ್ಲಿರುವ ವಿವಿಧ ಮಾಹಿತಿಗಳು ಅದಕ್ಕೆ ತಾಳೆಯಾಗುತ್ತವೆಯೋ ಎಂದು ನೋಡಿ, ಜ್ಞಾನದ ಜಗತ್ತಿಗೆ ಹೊಸದೊಂದು ಬಾಗಿಲನ್ನು ತೆರೆವವನೇ ವಿಜ್ಞಾನಿ. ನಮ್ಮೆದುರಿಗೇ ಇರುವ ಕಲ್ಲು ನಮ್ಮನ್ನು ಆಕರ್ಷಿಸುತ್ತಿದೆ ಎಂದು ಕಲ್ಪಿಸಿಕೊಳ್ಳುವುದೂ ಕಷ್ಟವೇ! ಆದರೆ ಇಂತಹುದೊಂದು ಕಲ್ಪನೆಯನ್ನು ಕಂಡು, ಗುರುತ್ವಾಕರ್ಷಣೆಯ ನಿಯಮಗಳನ್ನು, ಅದಕ್ಕೆ ಪೂರಕವಾದ ಗಣಿತ ಸೂತ್ರಗಳನ್ನು ಐಸಾಕ್ ನ್ಯೂಟನ್ ರೂಪಿಸದೇ ಇದ್ದಿದ್ದರೆ ಬಹುಶಃ ಇಂದು ಚಂದ್ರಯಾನದ ಕನಸನ್ನು ಯಾರೂ ಕಾಣಲಾಗುತ್ತಿರಲಿಲ್ಲ. ಶಕ್ತಿ ಬೇರೆಯಲ್ಲ, ವಸ್ತು (ದ್ರವ್ಯರಾಶಿ) ಬೇರೆಯಲ್ಲ ಎಂದು ಒಂದು ಸಮೀಕರಣದ ಮೂಲಕ ಆಲ್ಬರ್ಟ್ ಐನ್ಸ್ಟೀನ್ ನಿರೂಪಿಸಿದ ಫಲ, ಇಡೀ ಜಗತ್ತಿನ ರಾಜಕೀಯವೇ ಬದಲಾಯಿತು ಎನ್ನಬಹುದು. ಇವರಿಲ್ಲದಿದ್ದರೆ ಈ ದಿನದ ಜಗತ್ತು ಸಾಧ್ಯವಿತ್ತೇ?
ಯಾಕೆ ಸ್ವಾಮಿ? ಇನ್ಯಾರಾದರೂ ಆ ಶೋಧಗಳನ್ನು ಮಾಡುತ್ತಿದ್ದರು ಎಂದು ಹೇಳಿದಿರಾ? ಬೇರೊಬ್ಬರು ಯಾಕೆ ಯಂತ್ರಗಳೇ ಆ ಕೆಲಸವನ್ನೂ ಮಾಡಬಲ್ಲುವು ಎನ್ನುತ್ತವೆ ಸೈನ್ಸ್ನಲ್ಲಿ ಪ್ರಕಟವಾಗಿರುವ ಸಂಶೋಧನೆಗಳು. ಉದಾಹರಣೆಗೆ ಅಮೆರಿಕೆಯ ಕಾರ್ನೆಲ್ ವಿವಿಯ ಕಂಪ್ಯುಟೇಶನಲ್ ಬಯಾಲಜಿಯ ಪ್ರೊಫೆಸರ್ ಮೈಖೇಲ್ ಶ್ಮಿಟ್ ಮತ್ತು ಹಾಡ್ ಲಿಪ್ಸನ್ ಒಂದು ಕಂಪ್ಯೂಟರ್ ತಂತ್ರಾಂಶವನ್ನು ರೂಪಿಸಿದ್ದಾರೆ. ಕಂಪ್ಯೂಟರ್ಗೆ ಜೋಡಿಸಿದ ಲೋಲಕವೊಂದರ ತುಯ್ದಾಟದ ವೇಗ, ಅವಧಿ ಇತ್ಯಾದಿ ವಿವರಗಳನ್ನು ಈ ತಂತ್ರಾಂಶ ವಿಶ್ಲೇಷಿಸುತ್ತದೆ. ಕಾಲಾನುಕ್ರಮದಲ್ಲಿ ಸಂಗ್ರಹವಾದ ಮಾಹಿತಿಯಲ್ಲಿ ಪ್ರಮುಖವೆನ್ನಿಸಿದ ಅಂಶಗಳನ್ನು ಇದು ಹೆಕ್ಕುವಂತೆ ರೂಪಿಸಿದ್ದಾರೆ.  ಲೋಲಕ ಏಕೆ ತುಯ್ದಾಡುತ್ತದೆ? ಅದರ ತುಯ್ದಾಟದ ಮೇಲೆ ಪ್ರಭಾವ ಬೀರುವ ಅಂಶಗಳು ಯಾವುವು? ಇತ್ಯಾದಿಗಳ ಬಗ್ಗೆ ಸುಳಿವು ಇಲ್ಲದಿದ್ದಾಗ್ಯೂ, ಈ ತಂತ್ರಾಂಶ ಲೋಲಕದ ತುಯ್ದಾಟವನ್ನು ಅರ್ಥೈಸಲು ಭೌತವಿಜ್ಞಾನಿಗಳು ಬಳಸುವ ಸೂತ್ರಗಳನ್ನು ಸ್ವಯಂ ರೂಪಿಸಿದೆ. ಅರ್ಥಾತ್, ತನಗಿತ್ತ ಮಾಹಿತಿಯಲ್ಲಿರುವ ವೈಜ್ಞಾನಿಕ ಅಂಶವನ್ನು ತಾನೇ ಶೋಧಿಸಿದೆ. ಅಂದ ಮೇಲೆ ನ್ಯೂಟನ್ ಯಾಕೆ ಬೇಕು ಅಲ್ಲವೇ? ಎರಡು ಪ್ಲಸ್ ಎರಡು ಎಂದರೆ ಎಷ್ಟು ಎನ್ನುವ ಪ್ರಶ್ನೆಗಷ್ಟೆ ಕಂಪ್ಯೂಟರುಗಳು ಇದುವರೆವಿಗೂ ಉತ್ತರ ಹೇಳಲು ಸಾಧ್ಯವಿತ್ತು.  ಆದರೆ ಎರಡು, ಎರಡು ಮತ್ತು ನಾಲ್ಕು ಎಂಬ ಅಂಕೆಗಳ ಜೊತೆಗೆ ಕೂಡುವ, ಕಳೆಯುವ, ಗುಣಿಸುವ ಮತ್ತು ಭಾಗಿಸುವ ಚಿಹ್ನೆಗಳನ್ನು ನೀಡಿ, ಅಂಕೆಗಳ ನಡುವಿರುವ ಸಂಬಂಧವನ್ನು ಥಟ್ಟಂತ ಹೇಳುವ ಒಂದೇ ಪ್ರಾಣಿ ಮನುಷ್ಯ ಎನ್ನುವ ಮಾತು ಹೀಗೆ ಕೊನೆಗೊಳ್ಳಲಿದೆ.
ಕಂಪ್ಯೂಟರ್ ಏನಿದ್ದರೂ ಲೆಕ್ಕಾಚಾರದ ಯಂತ್ರ. ಸೂತ್ರಗಳನ್ನು ಅದು ಸುಲಭವಾಗಿ ರಚಿಸುತ್ತದೆ. ಕೊಟ್ಟ ಮಾಹಿತಿಯನ್ನು ವಿಶ್ಲೇಷಿಸಬಲ್ಲುದು. ಆದರೆ ತಾವೇ ಪ್ರಯೋಗಗಳನ್ನು ಹಮ್ಮಿಕೊಳ್ಳಲಾರದು ಎಂದು ಸಮಾಧಾನ ಮಾಡಿಕೊಳ್ಳೋಣ ಎಂದರೆ ಅದಕ್ಕೂ ಕಲ್ಲು ಹಾಕಿದ್ದಾರೆ ಬ್ರಿಟನ್ನಿನ ಕೇಂಬ್ರಿಜ್ ವಿವಿಯ ಸಿಸ್ಟಮ್ಸ್ ಬಯಾಲಜಿ ವಿಜ್ಞಾನಿಗಳು.  ಜೀವಿ ಚಟುವಟಿಕೆಗಳ ಅಧ್ಯಯನದಲ್ಲಿ ಕಂಪ್ಯೂಟರನ್ನು ಇದುವರೆವಿಗೂ ಒಂದು ಸಾಧನವನ್ನಾಗಿಯಷ್ಟೆ ಬಳಸಲಾಗುತ್ತಿತ್ತು. ಆದರೆ ಕೇಂಬ್ರಿಜ್ನ ವಿಜ್ಞಾನಿ ರಾಸ್ ಕಿಂಗ್ರವರ ತಂಡ ಕಂಪ್ಯೂಟರನ್ನೇ ವಿಜ್ಞಾನಿಯನ್ನಾಗಿಸಲು ಹೊರಟಿದೆ. ಇವರು ನಿರ್ಮಿಸಿರುವ ಕಅಡಾಮ್ಕಿ ಎನ್ನುವ ಯಂತ್ರ, ಯೀಸ್ಟ್ ಸೂಕ್ಷ್ಮ ಜೀವಿಯನ್ನು ಕೃಷಿ ಮಾಡುತ್ತದೆ. ಯೀಸ್ಟ್ನ ಬೆಳೆವಣಿಗೆಯ ಗತಿ, ಅದು ಬೆಳೆಯುತ್ತಿರುವ ಮಾಧ್ಯಮದಲ್ಲಿನ ಬದಲಾವಣೆಗಳು, ಯೀಸ್ಟ್ನ ಆನುವಂಶೀಯ ಗುಣಗಳು ಇತ್ಯಾದಿಗಳೆಲ್ಲವನ್ನೂ ವಿಜ್ಞಾನಿಗಳಂತೆಯೇ ಸೂಕ್ಷ್ಮವಾಗಿ ಪರಿಶೀಲಿಸಿ, ಪ್ರಯೋಗ ಮಧ್ಯದಲ್ಲಿ ಅವಶ್ಯಕವಾದ ಬದಲಾವಣೆಗಳನ್ನು ಮಾಡಿಕೊಳ್ಳುತ್ತದೆ. ಯೀಸ್ಟ್ನ ಬೆಳೆವಣಿಗೆಯಲ್ಲಿ ಬದಲಾವಣೆಗಳು ಏಕಾದುವು ಎಂಬುದನ್ನು ತರ್ಕಿಸದೆ ಹೀಗೆ ಪ್ರಯೋಗದ ಮಧ್ಯದಲ್ಲಿ ತಿದ್ದಿಕೊಳ್ಳುವುದು ಸಾಧ್ಯವಿಲ್ಲ. ಇವೆಲ್ಲವನ್ನೂ ಅಡಾಮ್ ಯಾರ ನೆರವಿಲ್ಲದೆ ಮಾಡಬಲ್ಲುದು. ಹೀಗೆ ಒಂದಿಷ್ಟು ಯೀಸ್ಟ್, ಅದರ ಕೃಷಿಗೆ ಅವಶ್ಯಕವಿದ್ದಷ್ಟು ಆಹಾರವನ್ನು ಒದಗಿಸಿದರೆ ಸಾಕು, ತಾನೇ ಪ್ರಯೋಗಗಳನ್ನು ಇದು ಹಮ್ಮಿಕೊಳ್ಳಬಲ್ಲುದಂತೆ. ಅಂದ ಮೇಲೆ ಲೂಯಿ ಪ್ಯಾಶ್ಚರ್ ಇನ್ನೇಕೆ ಬೇಕು ಹೇಳಿ?
ಆಕ ಕುಸಿತದ ಪ್ರಭಾವ ವಿಜ್ಞಾನ ಲೋಕದ ಮೇಲೂ ಕವಿದುಕೊಂಡಿರುವ ಫಲವಾಗಿ ಹೊಸ ಪ್ರಯೋಗಗಳಿಗೆಳಸದೆ ವಿಜ್ಞಾನಿಗಳೇ ನಿತ್ಯ ರೋಬೋಗಳಾಗುತ್ರಿರುವ ಈ ಸಂದರ್ಭದಲ್ಲಿ, ರೋಬೋಗಳನ್ನೇ ವಿಜ್ಞಾನಿಗಳನ್ನಾಗಿಸುವ ಈ ಪ್ರಯತ್ನ ವಿಚಿತ್ರವೆನ್ನಿಸೀತು. ಈ ರೋಬೋಗಳ ಪ್ರಯೋಗಗಳ ಫಲಿತಾಂಶಗಳು ಹಾಗೂ ತೀರ್ಮಾನಗಳು ನಮ್ಮ ಪ್ರಯೋಗಗಳ ಫಲಿತಾಂಶಗಳು ಹಾಗೂ ತೀರ್ಮಾನಗಳಷ್ಟೇ ನಿಷ್ಪಕ್ಷಪಾತವಾಗಿದ್ದಾವೇ? ಕಾದು ನೋಡೋಣ.

ನಮ್ಮೆಲ್ಲರೊಳಗೆ ಇದೆ ಧರ್ಮ?
ಧರ್ಮ, ಮತದ ವಿಷಯವನ್ನು ಪ್ರಸ್ತಾಪಿಸಿದರೆ ನೀತಿಸಂಹಿತೆಯನ್ನು ಉಲ್ಲಂಘಿಸಿದಂತೆ ಎಂದು ಯಾರಾದರೂ ದೂರು ನೀಡಬಹುದಾದ ಈ ಸಂದರ್ಭದಲ್ಲಿಯೂ ಇದರ ಕುರಿತು ಮಾತನಾಡುವ ಧೈರ್ಯ ಮಾಡಿರುವುದನ್ನು ನೋಡಿ ನಾನೂ ಚುನಾವಣೆಗೆ ನಿಂತಿರಬೇಕು ಎಂದು ಭಾವಿಸೀರಿ!  ಪ್ರೊಸೀಡಿಂಗ್ಸ್ ಆಫ್ ನ್ಯಾಶನಲ್ ಅಕಾಡೆಮಿ ಆಫ್ ಸೈನ್ಸಸ್ ಹಾಗೂ ನ್ಯೂ ಸೈಂಟಿಸ್ಟ್ ಪತ್ರಿಕೆಗಳಲ್ಲಿ ಧರ್ಮ ಮತ್ತು ದೇವರ ಬಗ್ಗೆ ಎರಡು ಲೇಖನಗಳು ಪ್ರಕಟವಾಗಿದ್ದು ನನ್ನ ಈ ಸಾಹಸಕ್ಕೆ ಪ್ರೇರಣೆ ಎನ್ನಬಹುದು. ಧರ್ಮ ಮತ್ತು ದೇವರ ಪ್ರಜ್ಞೆ ನಮ್ಮ ಮನಸ್ಸಿನ ಒಂದು ಭಾವ ಎನ್ನುವುದನ್ನು ಒತ್ತಿ ಹೇಳುತ್ತಲೇ ಈ ಎರಡೂ ಲೇಖನಗಳು ದೇವರು ಎನ್ನುವುದು ಮಾನವ ಪ್ರಾಣಿಗಷ್ಟೆ ಇರುವ ಒಂದು ವಿಶಿಷ್ಟ ಪ್ರಜ್ಞೆ ಎನ್ನುವ ವಾದವನ್ನು ಮುಂದಿಟ್ಟಿವೆ. ಅರ್ಥಾತ್ ಇದು ನಮ್ಮಲ್ಲಿರುವ ಒಂದು ಜೈವಿಕ ಸಾಮರ್ಥ್ಯ!
ಧರ್ಮ ಹಾಗೂ ವಭೀರುತನಗಳಿಗೆ ನೇರ ಸಂಬಂಧವಿದೆ. ಧಾರ್ಮಿಕನಾದ ವ್ಯಕ್ತಿಯಲ್ಲಿ ವಭಯ (ವಭಕ್ತಿ ಅಂತಲೂ ಹೇಳಿ) ಇದ್ದೇ ಇರುತ್ತದೆ. ನಾಯಿ, ನರಿಗಳಿಗೆ ಇಂತಹ ಭಯವಿಲ್ಲ. ಅವುಗಳಿಗೆ ಇರುವ ಭಯವೇನಿದ್ದರೂ ತಮ್ಮನ್ನು ಕೊಲ್ಲುವ ಇತರೇ ಜೀವಿಗಳದ್ದು. ಹೀಗಿರುವಾಗ ಕಣ್ಣಿಗೆ ಕಾಣದ, ಅತೀಂದ್ರಿಯ ಶಕ್ತಿಯ ಪರಿಕಲ್ಪನೆ ಹಾಗೂ ಅದರ ಬಗೆಗಿನ ಭಯ ಮನುಷ್ಯನಲ್ಲಿ ಉಂಟಾದದ್ದು ಏಕೆ? ಇದು ಎಲ್ಲರಲ್ಲಿಯೂ ಇದೆಯೇ? ಅಥವಾ ನಮ್ಮ ಹಿರಿಯರಿಂದ ಕಲಿತ ಭಯವೇ? ಇದು ಮನಶ್ಶಾಸ್ತ್ರಜ್ಞರುಗಳು ಕೇಳುವ ಪ್ರಶ್ನೆ. ಪ್ರಪಂಚದಲ್ಲಿರುವ 600 ಕೋಟಿ ಜನರಲ್ಲಿ ಶೇಕಡ 85ರಷ್ಟು ಮಂದಿ ದೇವರಲ್ಲಿ ನಂಬಿಕೆ ಇಟ್ಟಿದ್ದಾರೆ ಎನ್ನುತ್ತದೆ ನ್ಯೂಸೈಂಟಿಸ್ಟ್.
ಸಂಕಟ ಬಂದಾಗ ವೆಂಕಟರಮಣ ಎನ್ನುವ ಗಾದೆ ಸುಳ್ಳಲ್ಲವಂತೆ. ಎರಡನೆಯ ವಿಶ್ವಯುದ್ಧವಾದ ಮೇಲೆ ಉಂಟಾದ ತೀವ್ರ ಆರ್ಥಿಕ ಸಂಕಟದ ಸಮಯದಲ್ಲಿ ಚರ್ಚಿಗೆ ಹೋಗುವವರ ಸಂಖ್ಯೆ ಅತಿಯಾಗಿ ಹೆಚ್ಚಿತ್ತು ಎಂದು ಒಂದು ಸರ್ವೆ ತಿಳಿಸಿದೆ. ಹೀಗೆ ಸಂಕಟ ಅಥವಾ ಅನಿಶ್ಚಿತತೆ ಎದುರಾದಾಗಲೆಲ್ಲ ಧಾರ್ಮಿಕ ಭಾವ ಹೆಚ್ಚಾಗುತ್ತದೆ. ಪ್ರಪಂಚದ ವಿವಿಧ ರಾಷ್ಟ್ರಗಳಲ್ಲಿನ ಜನರ ಆಕ ಹಾಗೂ ರಾಜಕೀಯ ಪರಿಸ್ಥಿತಿಗಳ ಜೊತೆಗೆ ಅವರಲ್ಲಿರುವ ಧಾರ್ಮಿಕ ಅಥವಾ ವಭೀರುತ್ವವನ್ನು ತಾಳೆ ಹಾಕಿದಾಗ, ಅತಿ ಸಂಕಟದಲ್ಲಿರುವ ಪ್ಯಾಲೆಸ್ತೀನ್, ಅಫ್ಾನಿಸ್ತಾನ, ಈಜಿಪ್ಟ್, ಆಫ್ರಿಕಾದ ಕೆಲವು ರಾಷ್ಟ್ರಗಳ ಜನತೆಯಲ್ಲಿ ದೇವರ ಬಗ್ಗೆ ವಿಶ್ವಾಸ ಹೆಚ್ಚಿರುವುದು ಕಂಡು ಬಂತು ಎನ್ನುತ್ತದೆ ನ್ಯೂಸೈಂಟಿಸ್ಟ್. ಚುನಾವಣೆ ಬಂದ ಕೂಡಲೆ ದೇವಸ್ಥಾನಗಳಿಗೆ ಭೇಟಿ ಕೊಡುವ ರಾಜಕಾರಣಿಗಳ ಸಂಖ್ಯೆ ಹೆಚ್ಚುವುದಕ್ಕೆ ಕಾರಣ ಗೊತ್ತಾಯಿತಲ್ಲ!? ಸಂಕಟದ ಸಮಯದಲ್ಲಿಯೂ ಸ್ವಾಸ್ಥ್ಯ ಕಾದುಕೊಳ್ಳುವ ಸಾಮಥ್ರ್ಯವನ್ನು ವಭಯ ಮನುಷ್ಯನಿಗೆ ತಂದು ಕೊಟ್ಟಿದೆಯಾದ್ದರಿಂದ ಅದು ಮಾನವ ಸಮಾಜದಲ್ಲಿ ಉಳಿದುಕೊಂಡಿದೆ ಎನ್ನುವುದು ತರ್ಕ. ಹಾಗಿದ್ದರೆ ಅದು ಜೈವಿಕ ಅಂಗದ ಭಾಗವಾಗಿರಬೇಕಲ್ಲ? ಎಲ್ಲಿದೆ ಈ ವಭೀರುತನ?
ಮಕ್ಕಳ ಮನಸ್ಸು ಇದಕ್ಕೆ ಉತ್ತರ ನೀಡಬಲ್ಲುದು. ಕಮಕ್ಕಳು ದೇವರ ಸಮಾನಕಿ ಎನ್ನುವ ಉಕ್ತಿಯೊಂದಿದೆ. ಮನಶ್ಶಾಸ್ತ್ರಜ್ಞರ ಪ್ರಕಾರ ಮಕ್ಕಳ ಮನಸ್ಸು ಶುಭ್ರ. ಅದರಲ್ಲಿರುವ ಭಾವಗಳು ಸಹಜ ಮಾನವ ಭಾವಗಳು. ಕಲಿಕೆಯಿಂದ ಬದಲಾದವುಗಳಲ್ಲ. ಹೀಗಾಗಿ ಮಕ್ಕಳ ಮನಸ್ಸು ಮಾನವನಲ್ಲಿ ಇದ್ದಿರಬಹುದಾದ ಮೂಲ ಮನಸ್ಸಿನ ಪ್ರತೀಕ ಎನ್ನುವ ನಂಬಿಕೆ ಮನಶ್ಶಾಸ್ತ್ರಜ್ಞರದ್ದು. ಪ್ರಪಂಚದ ಎಲ್ಲ ಮಕ್ಕಳೂ ಮುಗ್ಧವಾಗಿ ದೇವರನ್ನು ನಂಬುತ್ತಾರಂತೆ. ಹಾಗಿದ್ದ ಮೇಲೆ ವಭೀರುತ್ವ ಮಾನವನ ಸಹಜ ಸ್ವಭಾವವೇ? ಇದು ಸಹಜ ಸ್ವಭಾವ ಎಂದ ಮೇಲೆ ಅದು ಜೈವಿಕ ಗುಣವೂ ಆಗಿರಬೇಕಾದ್ದು ನ್ಯಾಯವಷ್ಟೆ? ಜೈವಿಕ ಗುಣ ಎಂದ ಮೇಲೆ ಅದು ಯಾವುದಾದರೂ ಅಂಗದ ಸ್ವಭಾವವೂ ಆಗಿರಬೇಕಲ್ಲ? ಅಂದರೆ ಮಾನವನ ಮಿದುಳಿನ ರಚನೆಯಿಂದಾಗಿಯೇ ದೇವರ ಸೃಷ್ಟಿ ಆಗಿರಬಹುದೇ ಎನ್ನುವುದು ಜೀವವಿಜ್ಞಾನಿಗಳ ಪ್ರಶ್ನೆ. ಏಕೆಂದರೆ, ಆಗಷ್ಟೆ ಹುಟ್ಟಿದ ಮಕ್ಕಳೂ ಜೀವಿಗಳು ಮತ್ತು ಅಜೀವಿಗಳನ್ನು ಪ್ರತ್ಯೇಕಿಸಿ ಗುರುತಿಸುತ್ತಾರಂತೆ. ಅಂದರೆ ಜೀವವಿಲ್ಲದ ವಸ್ತುವೊಂದು ಜೀವಿಯ ಹಾಗೆ ನಡೆದುಕೊಂಡಾಗ ಅವರಿಗೆ ಆಶ್ಚರ್ಯ ಆಗುತ್ತದೆ. ಚಲಿಸುವ ವಸ್ತುಗಳನ್ನು ಅವರು ಅತಿ ಆಶ್ಚರ್ಯದಿಂದ ನೋಡುವುದು ಇದೇ ಕಾರಣದಿಂದಾಗಿ ಎನ್ನುತ್ತಾರೆ ಮನಶ್ಶಾಸ್ತ್ರಜ್ಞರು. ಅಂದರೆ ಹೀಗೆ ಜೀವಿಗಳನ್ನೂ ಅಜೀವಿಗಳನ್ನೂ ಪ್ರತ್ಯೇಕಿಸುವ ಸಾಮಥ್ರ್ಯ ಸಹಜವಾಗಿಯೇ ನಮ್ಮ ಮಿದುಳಿಗೆ ಲಭಿಸಿರಬೇಕು. ಅಂದರೆ ಭೌತಿಕ ವಸ್ತುಗಳನ್ನೂ ಅವುಗಳ ಮಾನಸಿಕ ಚಟುವಟಿಕೆಗಳನ್ನೂ ನಮ್ಮ ಮಿದುಳು ಪ್ರತ್ಯೇಕಿಸಿ ಗಮನಿಸುತ್ತದೆ. ಇನ್ನೊಂದು ಬಗೆಯಲ್ಲಿ ಹೇಳುವುದಾದರೆ, ಭೌತಿಕವಾಗಿ ಕಾಣದಿದ್ದರೂ, ಮಾನಸಿಕ ಎನ್ನಬಹುದಾದ ವಿದ್ಯಮಾನಗಳನ್ನು ಮಿದುಳು ಕಲ್ಪಿಸಿಕೊಳ್ಳಬಲ್ಲುದು. ಇದುವೇ ದೇವರ ಸೃಷ್ಟಿಗೆ ಕಾರಣವಿರಬೇಕು ಎನ್ನುವ ತರ್ಕವಿದೆ.
ಅಮೆರಿಕೆಯ ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆಫ್ ನ್ಯೂರಾಲಾಜಿಕಲ್ ಡಿಸಾರ್ಡಸ್ ಅಂಡ್ ಸ್ಟ್ರೋಕ್ ಸಂಸ್ಥೆಯ ನರತಜ್ಞ ಜೋರ್ಡನ್ ಗ್ರಾಫ್ಮನ್ ಮತ್ತು ಸಂಗಡಿಗರು, ನಮ್ಮ ಮಿದುಳಿನೊಳಗೆ ವಭೀರುತ್ವ ಎಲ್ಲಿರಬಹುದು ಎನ್ನುವುದನ್ನು ಶೋಧಿಸುವ ಪ್ರಯತ್ನ ಮಾಡಿದ್ದಾರೆ. ಇವರು ದೇವರನ್ನು ನಂಬುವ ಹಾಗೂ ಅಷ್ಟಾಗಿ ನಂಬದ ವ್ಯಕ್ತಿಗಳ ಮೇಲೆ ಮೂರು ಪ್ರಯೋಗಗಳನ್ನು ನಡೆಸಿದರು. ಮೊದಲನೆಯ ಪ್ರಯೋಗದಲ್ಲಿ ಅವರಿಗೆ ದೇವರ ಪರಿಕಲ್ಪನೆಯನ್ನು ಮೂಡಿಸುವಂತಹ ವಾಕ್ಯಗಳನ್ನು ಓದಲು ತಿಳಿಸಲಾಯಿತು. ಅದರಲ್ಲಿ ಯಾವುದು ಸರಿ ಅಥವಾ ತಪ್ಪು ಎನ್ನುವುದನ್ನು ಅವರು ಸೂಚಿಸಬೇಕಿತ್ತು.  ಎರಡನೆಯ ಪ್ರಯೋಗದಲ್ಲಿ ಪ್ರಾಪಂಚಿಕ ವಿದ್ಯಮಾನಗಳಿಗೆ ದೇವರು ಅಥವಾ ಇನ್ಯಾವುದೋ ಶಕ್ತಿ ಕಾರಣ ಎನ್ನುವುದನ್ನು ಸೂಚಿಸುವ ವಾಕ್ಯಗಳಿದ್ದುವು. ಮೂರನೆಯ ಪ್ರಯೋಗದಲ್ಲಿ ಧಾರ್ಮಿಕ ನಂಬಿಕೆಗಳನ್ನು ಕುರಿತ ವಾಕ್ಯಗಳಿದ್ದುವು.  ಓದುವಾಗ ಹಾಗೂ ಆ ಬಗ್ಗೆ ಅಭಿಪ್ರಾಯ ತಿಳಿಸುವಾಗ ಆ ವ್ಯಕ್ತಿಗಳ ಮಿದುಳಿನ ಚಿತ್ರಗಳನ್ನು ತೆಗೆಯಲಾಯಿತು.  ಧಾರ್ಮಿಕತೆಯ ನೆಲೆ ಇರುವುದು ಈ ಮೂರು ಭಾವಗಳಲ್ಲಿ ಎನ್ನುವುದು ಮನಶ್ಶಾಸ್ತ್ರಜ್ಞರ ವಿಶ್ವಾಸ.
ಮಿದುಳಿನ ಚಿತ್ರಗಳ ಅಧ್ಯಯನ ನಡೆಸಿದಾಗ ಆಯಾ ಸಂದರ್ಭದಲ್ಲಿ ಮಿದುಳಿನ ಯಾವ ಭಾಗ ಚಟುವಟಿಕೆಯಿಂದಿರುತ್ತದೆ ಎನ್ನುವುದು ಸ್ಪಷ್ಟವಾಗುತ್ತದೆ. ದೇವರ ಪರಿಕಲ್ಪನೆಯ ಕುರಿತ ಪ್ರಶ್ನೆಗಳ ಸಂದರ್ಭದಲ್ಲಿ ಮುಖಾಮುಖಿಯಾದವರ ಭಾವಗಳನ್ನು ಅರ್ಥೈಸಲು ನೆರವಾಗುವ ಮಿದುಳಿನ ಭಾಗಗಳು ಚಟುವಟಿಕೆಯಿಂದಿದ್ದುವು. ದೇವರಿಂದಾಗಿಯೇ ಪ್ರಪಂಚದ ವಿದ್ಯಮಾನಗಳು ನಡೆಯುತ್ತಿವೆ ಎನ್ನುವುದನ್ನು ಹೇಳುವಾಗ ಭಾಷೆ ಹಾಗೂ ಭಾವನೆಗಳನ್ನು ಗುರುತಿಸುವ ಮಿದುಳಿನ ಅಂಗಗಳು ಚುರುಕಾಗಿದ್ದುವು. ಮೂರನೆಯ ಪ್ರಯೋಗದಲ್ಲಿ ಅನುಭವಜ್ಞಾನವನ್ನು ಪ್ರತಿನಿಧಿಸುವ ಮಿದುಳಿನ ಭಾಗಗಳು ಚುರುಕಾದುವು.  ಈ ಮೂರೂ ಅಂಶಗಳೂ ಮಾನವ ಅತ್ಯುನ್ನತ ಮಟ್ಟದ ಸಮಾಜಜೀವಿಯಾಗುವುದಕ್ಕೆ ನೆರವಾಗುವಂತಹವು. ಕಲಿಕೆ, ಕಲ್ಪನೆ ಹಾಗೂ ಮತ್ತೊಬ್ಬ ವ್ಯಕ್ತಿಯ ಭಾವಗಳನ್ನು ಅರ್ಥೈಸಲು ಇವು ನೆರವಾಗಿವೆ. ಹೀಗಾಗಿ ಎಲ್ಲ ಜೀವಿಗಳನ್ನೂ ಮೆಟ್ಟಿ ನಿಲ್ಲಬಲ್ಲ ಸಮಾಜವನ್ನು ಮಾನವ ಕಟ್ಟಿಕೊಂಡಿದ್ದಾನೆ ಎನ್ನುವುದು ಜೀವವಿಜ್ಞಾನಿಗಳ ತರ್ಕ. ಆ ಅಂಗಗಳೇ ದೇವರ ಕಲ್ಪನೆಗೂ ಹಾದಿ ಮಾಡಿಕೊಟ್ಟಿವೆಯೇ ಎನ್ನುವ ಕೌತುಕಮಯ ಪ್ರಶ್ನೆಯನ್ನು ಗ್ರಾಫ್ಮನ್ರ ಪ್ರಯೋಗ ಕೇಳುತ್ತಿದೆ. ದೇವರೆನ್ನುವುದು ನಮ್ಮ ಸಹಜ ವಿಕಾಸದ ಹಾದಿಯಲ್ಲಿ ಆಗಿರುವ ಒಂದು ಉಪೋತ್ಪನ್ನ ಭಾವ ಎನ್ನುತ್ತದೆ ಈ ತರ್ಕ. ಹೌದೇ?

ದೀರ್ಘಾಯುಸ್ಸಿಗೊಂದು ಔಷಧಿ
ಯಾರಿಗೆ ಬೇಕಿಲ್ಲ ಸುರ್ದೀ ಜೀವನ! ನೂರಹತ್ತು ವರ್ಷ ಬಾಳಿದವರೂ ಇನ್ನೊಂದಿಷ್ಟು ಕಾಲ ಜೀವಿಸಿಯೇನೇ ಎಂದು ಹಪಹಪಿಸುವುದು ತಪ್ಪುವುದಿಲ್ಲ. ಯಯಾತಿಯ ಕಥೆ ನೆನಪಾಗುತ್ತದೆಯಲ್ಲವೇ? ಇನ್ನಷ್ಟು ಕಾಲ ಜೀವಿಸಲು ತನ್ನ ಮಗನ ಆಯುಸ್ಸನ್ನೆ ಯಯಾತಿ ಹಂಚಿಕೊಂಡನಲ್ಲ! ಅತ್ಯದ್ಭುತ ವೈದ್ಯಕೀಯ ಸವಲತ್ತುಗಳು ಸಾಮಾನ್ಯರ ಜೀವಿತಾವಧಿಯನ್ನು ಹೆಚ್ಚಿಸಿವೆ ಎಂದು ಹೇಳುವ ಇಂದಿನ ದಿನಗಳಲ್ಲಿಯೂ ನೂರು ವರ್ಷದ ಬದುಕು ಅಪರೂಪದ ಸಂಗತಿ. ಇನ್ನು ಒಂದೆರಡು ಗುಳಿಗೆಗಳನ್ನು ನುಂಗಿ ಹತ್ತಾರು ವರ್ಷ ಆಯುಸ್ಸು ಹೆಚ್ಚಿಸಿಕೊಳ್ಳಬಹುದು ಎಂದರೆ ಯಾರಿಗೆ ತಾನೇ ಆಸೆಯಾಗುವುದಿಲ್ಲ!? ಇಗೋ ಇದೀಗ ಮುಪ್ಪು ಸುಧಾರಿಸಲೆಂದು ಅಮೆರಿಕೆಯ ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆನ್ ಏಜಿಂಗ್ ನಡೆಸುತ್ತಿರುವ ಇಂಟರ್ವೆಂಶನ್ ಟ್ರೈನಿಂಗ್ ಪ್ರೋಗ್ರಾಮ್ ಆಯುಸ್ಸು ಹೆಚ್ಚಿಸುವ ಔಷಧವೊಂದನ್ನು ಗುರುತಿಸಿದೆಯಂತೆ. ರಪಾಮೈಸಿನ್ ಎನ್ನುವ ಈ ಔಷಧ ಇಲಿಗಳ ವಯಸ್ಸನ್ನು ಸುಮಾರು 15%ನಷ್ಟು ಹೆಚ್ಚಿಸಿದೆ ಎಂದು ಸಂಸ್ಥೆಯ ವಿಜ್ಞಾನಿಗಳು ಇತ್ತೀಚೆಗೆ ನೇಚರ್ ಪತ್ರಿಕೆಯಲ್ಲಿ ಪ್ರಕಟಿಸಿದ್ದಾರೆ.
ಕನಿಮ್ಮ ದೀರ್ಘಾಯುಸ್ಸಿನ ರಹಸ್ಯವೇನು?ಕಿ ಶತಾಯುಷಿಗಳಿಗೆ ಅವರ ಹುಟ್ಟುಹಬ್ಬದ ಸಂದರ್ಭದಲ್ಲಿ ಎಲ್ಲರೂ ಕೇಳುವ ಒಂದು ಪ್ರಶ್ನೆ. ಈ ಪ್ರಶ್ನೆಗೆ ಹಲವರು ಹಲವು ಬಗೆಯ ಉತ್ತರ ನೀಡಿದ್ದಾರೆ. ನೆಮ್ಮದಿಯ ಬಾಳೇ ತಮ್ಮ ದೀರ್ಘಾಯುಸ್ಸಿಗೆ ಕಾರಣ ಎಂದು ಕೆಲವರು ಹೇಳಿದ್ದುಂಟು. ಇನ್ನು ಕೆಲವರು ಬ್ರಹ್ಮಚರ್ಯದಿಂದ ಹಲವು ಪತ್ನಿಗಳ ಒಡೆಯನಾಗಿರುವುದೆ ತಮ್ಮ ದೀರ್ಘಾಯುಸ್ಸಿಗೆ ಕಾರಣವೆಂದು ಹೇಳಿದ್ದಿದೆ. ಜಪಾನಿನ ಒಬ್ಬ ಶತಾಯುಷಿ ಈರುಳ್ಳಿ ಸೇವಿಸದೇ ಇದ್ದದ್ದೇ ತನ್ನ ದರ್ೀಾಯುಸ್ಸಿಗೆ ಕಾರಣ ಎಂದು ಘೋಷಿಸಿಯೂ ಇದ್ದ. ಆಯುಸ್ಸಿನ ಮೇಲೆ ನಾವು ಸೇವಿಸುವ ಆಹಾರವೂ ಸಾಕಷ್ಟು ಪ್ರಭಾವ ಬೀರುತ್ತದೆ ಎನ್ನುವುದು ತುಂಬು ಬದುಕು ನೀಗಿದವರ ಅಂಬೋಣ. ಚಟುವಟಿಕೆಯ ಜೀವನ, ನಿಯಮಿತ ಉಪವಾಸ, ಕಸಾತ್ವಿಕಕಿ ಆಹಾರ ಸೇವನೆ ಹಾಗೂ ಮಿತ ಮದ್ಯಪಾನ ಬದುಕನ್ನು ಸುರ್ದೀಗೊಳಿಸಬಲ್ಲುವು ಎನ್ನುವ ಮಾತುಗಳನ್ನೂ ಕೇಳಿರುತ್ತೀರಿ.
ಏನೇ ಇರಲಿ. ಇಷ್ಟೇ ಆಯುಸ್ಸು ಎಂದು ಹೇಗೆ ನಿರ್ಧಾರವಾಗುತ್ತದೆ ಎನ್ನುವುದೂ, ಬೇಕೆಂದ ಹಾಗೆ ಆಯುಸ್ಸನ್ನು ಹೆಚ್ಚಿಸುವುದು ಹೇಗೆಂಬುದೂ ವಿಜ್ಞಾನಕ್ಕೆ ಇನ್ನೂ ಅರ್ಥವಾಗದ ವಿಷಯ. ಆದರೆ ಮುಪ್ಪು ಬಾರದಂತೆ ಅಥವಾ ಚಟುವಟಿಕೆಯ ಮಧ್ಯ ವಯಸ್ಸು ಇನ್ನಷ್ಟು ರ್ದೀವಾಗಿರುವಂತೆ ಮಾಡಿದರೆ ಬದುಕು ಹಸನಾದೀತು ಎನ್ನುವುದು ಎಲ್ಲರ ಆಶಯ. ಅಮೆರಿಕೆಯಲ್ಲಿ ಈ ನಿಟ್ಟಿನಲ್ಲಿ ಒಂದು ರಾಷ್ಟ್ರೀಯ ಕಾರ್ಯಕ್ರಮವನ್ನೇ ಹಮ್ಮಿಕೊಳ್ಳಲಾಗಿದೆ. ಮನುಷ್ಯನ ಅಥವಾ ಜೀವಿಯ ಆಯುಸ್ಸನ್ನು ಹೆಚ್ಚಿಸುತ್ತದೆನ್ನುವ ಎಲ್ಲ ಔಷಧಗಳು ಹಾಗೂ ರಾಸಾಯನಿಕಗಳನ್ನು ಯಾವುದೇ ಪೂರ್ವಾಗ್ರಹ ಅಥವಾ ನಿರೀಕ್ಷೆಯೂ ಇಲ್ಲದೆ ಪರೀಕ್ಷೆಗೊಳಪಡಿಸುವ ಕಾರ್ಯಕ್ರಮ ಇದು. ಯಾರು ಬೇಕಾದರೂ ಯಾವ ಔಷಧವನ್ನು ಬೇಕಾದರೂ ಸೂಚಿಸಬಹುದು. ಆ ಔಷಧವನ್ನು ಪರೀಕ್ಷಿಸಿ, ಆಯುಸ್ಸಿನ ಮೇಲೆ ಅದರ ಪರಿಣಾಮವೇನಾದರೂ ಇದ್ದರೆ ಹೆಚ್ಚಿನ ಪರೀಕ್ಷೆಗಳನ್ನು ನಡೆಸುವರು.  ಈ ಕಾರ್ಯಕ್ರಮದಲ್ಲಿ ಒರೆಗೆ ಬಂದ ಔಷಧಗಳಲ್ಲಿ ರಪಾಮೈಸಿನ್ ಕೂಡ ಒಂದು. ಇದು ಮುಪ್ಪು ಮುಂದೂಡುವ ಔಷಧವಾಗುವ ಮುನ್ಸೂಚನೆಯನ್ನು ನೇಚರ್ ಪ್ರಕಟಿಸಿರುವ ಸಂಶೋಧನೆ ನೀಡಿದೆ. ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆಫ್ ಏಜಿಂಗ್ನ ಡೇವಿಡ್ ಹ್ಯಾರಿಸನ್ ಮತ್ತು ಅವರ ತಂಡ ಈ ಶೋಧ ಮಾಡಿದೆ.
ಪಾಲಿನೇಶಿಯದ ದ್ವೀಪವೊಂದರ ಮಣ್ಣಿನಿಂದ ಹೆಕ್ಕಿದ ಬ್ಯಾಕ್ಟೀರಿಯಾದ ಸ್ರಾವದಲ್ಲಿ ರಪಾಮೈಸಿನ್ ಕಂಡು ಬಂದಿತ್ತು. ಅಂಗಕಸಿ ಪಡೆದವರ ರೋಗನಿರೋಧಕತೆಯನ್ನು ಕುಗ್ಗಿಸಲು ಈ ಔಷಧವನ್ನು ಈಗ ಬಳಸಲಾಗುತ್ತಿದೆ. ರಪಾಮೈಸಿನ್ಗೆ ಮುಪ್ಪು ಮುಂದೂಡುವ ಸಾಮಥ್ರ್ಯ ಇರಬಹುದು ಎನ್ನುವ ಸಂಗತಿ ತಿಳಿದದ್ದೂ ಆಕಸ್ಮಿಕವಾಗಿ ಎನ್ನುತ್ತಾರೆ ಹ್ಯಾರಿಸನ್.  ಸೀನೋರ್ಯಾಬ್ಡೈಟಿಸ್ ಎಲಿಗನ್ಸ್ ಎನ್ನುವ ಹುಳುವಿನ ಮೇಲೆ ನಡೆಸಿದ ಪರೀಕ್ಷೆಗಳಲ್ಲಿ ರಪಾಮೈಸಿನ್ ಜೀವಕೋಶಗಳಲ್ಲಿರುವ ಸೆರಿನ್-ಯೊನಿನ್ ಕೈನೇಸ್ ಎನ್ನುವ ಕಿಣ್ವದ ಚಟುವಟಿಕೆಯನ್ನು ತಡೆಗಟ್ಟುತ್ತದೆ. ಏಕಕೋಶಜೀವಿಗಳಲ್ಲೂ, ಆನೆಯಲ್ಲೂ ಒಂದೇ ತೆರನಾಗಿ ಇರುವ ಈ ಕಿಣ್ವ ಜೀವಕೋಶಗಳ ಬೆಳವಣಿಗೆಯಲ್ಲಿ ಪ್ರಮುಖ ಪಾತ್ರ ವಹಿಸುತ್ತದೆನ್ನುವುದು ತಿಳಿದ ಸಂಗತಿ. ಎಷ್ಟು ಆಹಾರ ಲಭ್ಯವಿದೆ ಎನ್ನುವುದನ್ನು ತಿಳಿದು ಅದಕ್ಕೆ ತಕ್ಕಂತೆ ಜೀವಕೋಶಗಳಲ್ಲಿ ಜರುಗುವ ಪ್ರೊಟೀನ್ ತಯಾರಿಕೆಯನ್ನು ಇದು ನಿಯಂತ್ರಿಸುತ್ತದೆ. ಪ್ರೊಟೀನ್ ತಯಾರಿಕೆಗೆ ಬೇಕಾದ ಕಚ್ಚಾಮಾಲು ಆಹಾರದಿಂದಲೇ ದೊರಕಬೇಕಷ್ಟೆ! ಹೀಗಾಗಿ ರಪಾಮೈಸಿನ್ ಮುಪ್ಪನ್ನು ಮುಂದೂಡುವ ಔಷಧವಾಗಬಹುದೇ ಎಂದು ಪರೀಕ್ಷಿಸಲು ಹೊರಟರು. ಆದರೆ ಆಹಾರದ ಜೊತೆಗೆ ಎಷ್ಟೇ ರಪಾಮೈಸಿನ್ ಕೂಡಿಸಿ ಇಲಿಗಳಿಗೆ ತಿನ್ನಿಸಿದರೂ, ಹೆಚ್ಚಿನ ಪಾಲು ಕೆಲವೇ ಸಮಯದಲ್ಲಿ ದೇಹದಿಂದ  ಮೂತ್ರ, ಹಿಕ್ಕೆಗಳ ಮುಖಾಂತರ ದೇಹದಿಂದ ಹೊರ ಹೋಗಿ ಬಿಡುತ್ತಿತ್ತು. ಹೀಗಾಗಿ ನಿಧಾನವಾಗಿ ಕರುಳಿನಲ್ಲಿಯಷ್ಟೆ ಬಿಡುಗಡೆಯಾಗುವಂತೆ ರಪಾಮೈಸಿನ್ನ ಸೂಕ್ಷ್ಮಗುಂಡುಗಳನ್ನು ತಯಾರಿಸಬೇಕಾಯ್ತು. ಅದಕ್ಕೆ ತಗುಲಿದ ಸಮಯ ಸುಮಾರು ಒಂದು ವರ್ಷ. ಅಷ್ಟರೊಳಗೆ ಪರೀಕ್ಷೆಗೆಂದು ಬೆಳೆಸಿದ್ದ ಇಲಿಗಳೂ ಕಮಧ್ಯವಯಸ್ಕಕಿರಾಗಿಬಿಟ್ಟಿದ್ದುವಂತೆ. ಇವುಗಳಿಗೇ ರಪಾಮೈಸಿನ್ ತಿನ್ನಿಸಿ ಪರೀಕ್ಷಿಸಲಾಯಿತು. ಫಲಿತಾಂಶ ಅಚ್ಚರಿಯದಾಗಿತ್ತು.
ಸಾಧಾರಣವಾಗಿ ಇಲಿಗಳು ಸುಮಾರು ಮೂರು ವರ್ಷ ಜೀವಿಸಿರುತ್ತವೆ. ರಪಾಮೈಸಿನ್ ಮಿಶ್ರಿತ ಆಹಾರವನ್ನು ತಿನ್ನಿಸಿದ ಇಲಿಗಳಲ್ಲಿ ಕೆಲವು ಮೂರೂವರೆ ವರ್ಷಗಳವರೆಗೂ ಬದುಕಿದ್ದುವು. ಈ ವಿಶೇಷ ಆಹಾರವನ್ನು ಸೇವಿಸಿದ ಇಲಿಗಳಲ್ಲಿ ಬಹುತೇಕ ಮೂರುವರ್ಷಗಳನ್ನೂ ಮೀರಿ ಬದುಕಿದ್ದುವು ಎನ್ನುವುದು ವಿಶೇಷ ಸಂಗತಿ. ಅಷ್ಟೇ ಅಲ್ಲ. ಮೂರು ವಿಭಿನ್ನ ಪ್ರಯೋಗಾಲಯಗಳಲ್ಲಿ ಈ ಪ್ರಯೋಗಗಳು ಜರುಗಿದ್ದುವು. ಎಲ್ಲ ಪ್ರಯೋಗಾಲಯಗಳಲ್ಲೂ ಒಂದೇ ರೀತಿಯ ಫಲಿತಾಂಶ ಕಂಡು ಬಂದಿದ್ದು, ರಪಾಮೈಸಿನ್ ಮುಪ್ಪು ಮುಂದೂಡುವುದು ಕೇವಲ ತೋರ್ಪಡೆಯಲ್ಲ ಎನ್ನುತ್ತಾರೆ ಹ್ಯಾರಿಸನ್. ಇಲಿಗಳಲ್ಲಿಯಷ್ಟೆ ಅಲ್ಲ, ಸೀನೋರ್ಹಾಬ್ಡೈಟಿಸ್ ಎಲಿಗನ್ಸ್ ಎನ್ನುವ ಹುಳು, ಹಣ್ಣು ನೊಣ ಹಾಗೂ ಬೂಸ್ಟು ಜೀವಿಗಳಲ್ಲಿಯೂ ಕೈನೇಸ್ ಕಿಣ್ವದ ಚಟುವಟಿಕೆಯನ್ನು ರಪಾಮೈಸಿನ್ ನಿಯಂತ್ರಿಸಿ ಅವುಗಳ ಆಯುಸ್ಸು ಹೆಚ್ಚಿಸಿದೆ. ಇಲಿಗಳಲ್ಲಿಯೂ ಅದೇ ಪರಿಣಾಮವನ್ನು ಈ ಔಷಧ ತೋರಿಸಿರುವುದು, ಮನುಷ್ಯರಿಗೂ ಇದು ವರವಾಗಲಿದೆ ಎನ್ನುವ ಸೂಚನೆ.  ಇಲಿಗಳಲ್ಲಿ ಕಂಡಷ್ಟೆ ಸಾಮಥ್ರ್ಯವನ್ನು ರಪಾಮೈಸಿನ್ ಮಾನವರಲ್ಲಿಯೂ ತೋರಿದರೆ, ಅರವತ್ತು ಬಾಳುವವರು ಇನ್ನೂ ಒಂದ್ಹತ್ತು ವರ್ಷ ಹೆಚ್ಚು ಬಾಳಿಯಾರು.
ನಿಜ. ಮುಪ್ಪು ಮನಸ್ಸಿಗೂ, ಮೈಗೂ ಸಂಕಟವನ್ನು ತಂದೊಡ್ಡುವ ಸ್ಥಿತಿ. ಆದರೆ ಇದನ್ನು ಮುಂದೂಡಿದರೆ ಆ ಸಮಸ್ಯೆಗಳು ಬಗೆಹರಿದಾವೇ? ಆಯುಸ್ಸು ಹೆಚ್ಚಾಗಬಹುದು. ಅದರೊಟ್ಟಿಗೇ ಮುಪ್ಪಿನ ಸಮಸ್ಯೆಗಳೂ ದೀರ್ಘವಾಗುವುದಿಲ್ಲವೇ ಎಂದಿರಾ?  ಆಗಲಿ ಬಿಡಿ. ಅದಕ್ಕೂ ಒಂದು ಔಷಧ ಹುಡುಕಿದರಾಯ್ತು. ಏನಂತೀರಿ?
1 Matt Kaeberlein and Brian K. Kennedy, A midlife longevity drug? Nature, Advanced Online Publication, 8 July 2009  DOI:10.1038/nature08246
2. David E. Harrison et al.,  Rapamycin fed late in life extends lifespan in genetically heterogeneous mice, Nature Advanced Online Publication, 8 July 2009, DOI:10.1038/nature08221
ಹುಟ್ಟುವ ಮೊದಲೇ ರುಚಿ, ರುಚಿ ಪಾಠ!
‘ಆಹಾರ ಒಂದು ಅಭ್ಯಾಸ. ಕಲಿತಂತೆ ಅದು ಇರುತ್ತದೆ’ ಮ್ಯಾಕ್ಡೊನಾಲ್ಡ್ ತಿನಿಸುಗಳು ಹಿಪ್ ಆಗಿರುವ ಈ ಕಾಲದಲ್ಲಿಯೂ ಅಪ್ಪಟ ಸಸ್ಯಾಹಾರ ಊಟವನ್ನು ಮೆಚ್ಚುವ ನನ್ನನ್ನು ಕಂಡು ಅವನು ಹೇಳುವ ಮಾತು ಇದು. ಅರ್ಥ ಇಷ್ಟೆ: ಮಾಂಸಾಹಾರ ನನಗೆ ಒಗ್ಗುವುದಿಲ್ಲ ಎನ್ನುವುದಕ್ಕಿಂತಲೂ ಅದನ್ನು ತಿನ್ನಲು ನಾನು ಕಲಿತಿಲ್ಲ ಅಷ್ಟೆ! ಹೌದೇ? ಆಹಾರಾಭ್ಯಾಸ ಕೇವಲ ಕಲಿಕೆಯೇ? ಹುಟ್ಟುಗುಣವಲ್ಲವೇ? ನನ್ನ ಅಮ್ಮ, ಅಪ್ಪಂದಿರು ನನಗೆ ಮಾಂಸಾಹಾರ ತಿನ್ನಲು ಕಲಿಸಿಲ್ಲದೇ ಇರುವುದರಿಂದ ನಾನು ಅಪ್ಪಟ ಸಸ್ಯಾಹಾರಿಯಾದೆನೇ ಎಂದೆಲ್ಲ ಆಗಾಗ್ಗೆ ಯೋಚಿಸುತ್ತಿರುತ್ತೇನೆ.
ಈ ವಿಷಯದಲ್ಲಿ ನನಗೆ ಇನ್ನಷ್ಟು ಗೊಂದಲ ಉಂಟು ಮಾಡುವ ಸುದ್ದಿ ಕೆಮಿಕಲ್ ಸೆನ್ಸಸ್ ಪತ್ರಿಕೆಯಲ್ಲಿ ಇತ್ತೀಚೆಗೆ ಪ್ರಕಟವಾಗಿದೆ. ನೆದರ್ಲ್ಯಾಂಡ್ಸ್ನ ವೇಗೆನಿಂಜೆನ್ ವಿಶ್ವವಿದ್ಯಾನಿಲಯದ ವಿಜ್ಞಾನಿ ಮರಿಯೆ ಊಸ್ಟಿಂಜರ್ ರವರ ಸಂಶೋಧನೆಯ ಪ್ರಕಾರ ಭ್ರೂಣದಲ್ಲಿ ಮೂಸಿದ ವಾಸನೆಯನ್ನು ಹಂದಿ ಮರಿಗಳು ಹುಟ್ಟಿ, ಬೆಳೆಯುವಾಗಲೂ ನೆನಪಿಡುತ್ತವಂತೆ. ಬರೇ ಹಂದಿಮರಿಗಳಷ್ಟೆ ಅಲ್ಲ, ಬೆಕ್ಕಿನ ಮರಿಗಳಲ್ಲಿಯೂ ಇದೇ ಕಥೆ ಎಂದು ಅದೇ ಪತ್ರಿಕೆಯಲ್ಲಿ ಫ್ರೆಂಚ್ ವಿಜ್ಞಾನಿ ಜೆಸ್ಸಿಕಾ ಸೆರ್ರಾ ಪ್ರಕಟಿಸಿದ್ದಾರೆ. ಅವರ ಸಂಶೋಧನೆಯ ಪ್ರಕಾರ ಹುಟ್ಟುವ ಮೊದಲು ಮತ್ತು ಹುಟ್ಟಿದ ತಕ್ಷಣ ಬೆಕ್ಕಿನ ಮರಿಗಳು ಅನುಭವಿಸುವ ರುಚಿ ಹಾಗೂ ಸ್ವಾದದ ಪ್ರಭಾವ ಬದುಕಿನುದ್ದಕ್ಕೂ ಅವುಗಳ ಆಹಾರಾಭ್ಯಾದ ಮೇಲೆ ಪ್ರಭಾವ ಬೀರುತ್ತದೆಯಂತೆ.
ತಾಯ ಗರ್ಭದೊಳಗಿರುವಾಗಲೇ ಕಲಿಯುವುದೇ? ಹೌದು. ಮಹಾಭಾರತದಲ್ಲಿ ಅರ್ಜುನ ಹೀಗೇ ಕಲಿತಿದ್ದ ಎಂದು ಕಥೆ ಇದೆ. ಆದರೆ ಇದು ಕಥೆ ಅಲ್ಲ. ಇಂತಹ ವಿದ್ಯಮಾನ ಇದ್ದರೂ ಇರಬಹುದು ಎನ್ನುವುದು ವಿಜ್ಞಾನಿಗಳ ತರ್ಕ. ಏಕೆಂದರೆ, ಹುಟ್ಟಿದ ಕೂಡಲೇ ಈ ಅಪರಿಚಿತ ಪ್ರಪಂಚದ ವಿದ್ಯಮಾನಗಳನ್ನು ಕಲಿಯಲು ಅದಕ್ಕೆ ಸಮಯವೇ ಸಿಗುವುದಿಲ್ಲ. ಹೀಗಾಗಿ, ಹುಟ್ಟಿದ ತಕ್ಷಣವೇ ಕೆಲವು ವಿಚಾರಗಳು ಗೊತ್ತಿರುವುದು ಮರಿಯ ದೃಷ್ಟಿಯಿಂದ ಅನುಕೂಲಕರ. ಆದ್ದರಿಂದ ನಿಸರ್ಗ ಹೀಗೊಂದು ವ್ಯವಸ್ಥೆಯನ್ನು ಮಾಡಿರಲೇ ಬೇಕು ಎನ್ನುವುದು ವಿಜ್ಞಾನಿಗಳ ತರ್ಕ.
 
ಕಾಗೆಯ ಗೂಡಿನಲ್ಲಿ ಬೆಳೆಯುವ ಕೋಗಿಲೆ ಕಕಾ, ಕಾಕಿ ಎನ್ನದೆ ಕಕುಹೂ, ಕುಹೂಕಿ ಎನ್ನುತ್ತದಲ್ಲ! ಇನ್ನು ಇದರಲ್ಲೇನು ವಿಶೇಷ ಇದೆ ಎಂದಿರಾ? ನಿಜ! ಮೊಟ್ಟೆಯಿಂದ ಮರಿಯಾಗುವ ಕೋಗಿಲೆ ದುಂಬಿ, ಹಾವು, ಹಲ್ಲಿಗಳ ಮರಿಗಳಿಗೆ ಜೀವನವನ್ನು ಎದುರಿಸಲು ಬೇಕಾದ ಎಲ್ಲ ನಡವಳಿಕೆಗಳೂ ಹುಟ್ಟಿನಿಂದಲೇ ಬರಬೇಕು. ತಾಯಿಯಿಂದ ಪಾಠ ಕಲಿಯುವ ಅವಕಾಶಗಳು ಅವುಗಳಿಗೆ ಇಲ್ಲ. ಇದ್ದರೂ ಅಷ್ಟು ಸಮಯ ಸಿಗಲಿಕ್ಕಿಲ್ಲ. ಆದರೆ ಸ್ತನಿಗಳ ಕಥೆ ವಿಭಿನ್ನ. ಇವುಗಳ ಮರಿಗಳು ತಾಯ ನೆರಳಿನಲ್ಲಿ, ತಾಯಿಯ ಹಾಲು ಕುಡಿಯುತ್ತಾ ರ್ದೀ ಕಾಲ ಬೆಳೆಯುತ್ತವೆ. ಈ ಅವಧಿಯಲ್ಲಿ ಹಾಲಿನ ಜೊತೆಗೇ ಬದುಕನ್ನು ನೀಗಿಸುವ ಪಾಠವೂ ಅವಕ್ಕೆ ದೊರೆಯುತ್ತದೆ ಎನ್ನುವುದು ವಿಜ್ಞಾನಿಗಳ ತರ್ಕ.
ಬದುಕಿನ ಪಾಠಗಳಲ್ಲಿ ತನಗೆ ಬೇಕಾದ ಆಹಾರವನ್ನು ಒದಗಿಸಿಕೊಳ್ಳುವುದೂ ಪ್ರಮುಖವಾದದ್ದು.  ಆಹಾರವನ್ನು ಅದರ ವಾಸನೆ ಹಾಗೂ ಸ್ವಾದದಿಂದಲೇ ಗುರುತಿಸುವ ಸಾಮಥ್ರ್ಯ ಮರಿಗಳಿಗೆ ಹುಟ್ಟಿದ ಕೂಡಲೇ ಇರುವುದು ಅವಶ್ಯಕ. ಏಕೆಂದರೆ ಹುಟ್ಟಿದ ಕೂಡಲೇ ಯಾವ ಮರಿಯೂ ಕಣ್ಣು ತೆರೆದು ಬಣ್ಣಗಳನ್ನು ಗುರುತಿಸಲಾರವು. ಪರಿಮಳ, ಸ್ವಾದಗಳೆ ಆಹಾರವನ್ನು ಗುರುತಿಸುವ ದಿಕ್ಸೂಚಿ. ಅಪಾಯಕಾರಿಯಲ್ಲದ ಆಹಾರವನ್ನೂ ಅವು ವಾಸನೆ, ಸ್ವಾದದ ಮೂಲಕವೇ ಪತ್ತೆ ಮಾಡಬೇಕು. ಹೀಗಾಗಿ ತಾಯಗರ್ಭದಲ್ಲಿರುವಾಗಲೇ ತನಗೆ ಒಗ್ಗುವ ಹಾಗೂ ಒಗ್ಗದ ವಾಸನೆಗಳನ್ನು ಗುರುತಿಸುವ ಸಾಮಥ್ರ್ಯ ಮರಿಗಳಿಗೆ ಒದಗುತ್ತಿರಬೇಕು ಎನ್ನುವುದು ಊಹೆ. ಇದಕ್ಕೆ ಉದಾಹರಣೆಗಳೂ ಇವೆ. ಕ್ಯಾರಟ್ ರಸ ಕುಡಿದ ಗರ್ಭಿಣಿಯರಿಗೆ ಹುಟ್ಟಿದ ಮಕ್ಕಳು ಆರು ತಿಂಗಳ ಅನಂತರ ಕ್ಯಾರಟ್ ಸ್ವಾದವಿರುವ ಆಹಾರವನ್ನು ಸವಿ, ಸವಿದು ತಿನ್ನುತ್ತವಂತೆ. ಅದೇ ಕ್ಯಾರಟ್ ರಸ ಸೇವಿಸದ ಗರ್ಭಿಣಿಯರ ಮಕ್ಕಳು ಅದೇ ಆಹಾರವನ್ನು ನೀಡಿದಾಗ ವಿಷ ತಿಂದಂತೆ ಮುಖ ಕಿವುಚಿದುವಂತೆ. ಬೆಳ್ಳುಳ್ಳಿಯ ಾಟು ಪರಿಮಳ ಹಾಗೂ ಸೋಂಪಿನ ಸ್ವಾದಗಳನ್ನೂ ನವಜಾತ ಶಿಶುಗಳು ಗುರುತಿಸುತ್ತವೆಯಂತೆ. ಈ ಮಸಾಲೆಗಳ ಸ್ವಾದ ರಾಸಾಯನಿಕಗಳು ತಾಯಿಯ ಎದೆಹಾಲಿನಲ್ಲಿಯೂ, ಗರ್ಭಚೀಲದೊಳಗಿರುವ ದ್ರವದಲ್ಲಿಯೂ ಕಂಡು ಬಂದಿದೆ. ತನ್ಮೂಲಕ ಮಕ್ಕಳಿಗೆ ಇವುಗಳ ಪರಿಚಯ ಆಗಿರಬೇಕು ಎನ್ನುವುದು ಒಂದು ಊಹೆ.
ಸ್ವಾದ, ಪರಿಮಳದ ರುಚಿ ಆಗುತ್ತದೇನೋ ನಿಜ. ಆದರೆ ಇದು ಮರಿಗಳ ಚಟುವಟಿಕೆಗಳ ಮೇಲೆ ಪ್ರಭಾವ ಬೀರುವುದೇ? ಪರಿಚಯವಿಲ್ಲದ ಸ್ವಾದವನ್ನು ಕಂಡು ಮುಖ ಕಿವುಚಿಕೊಳ್ಳುವುದು ಸಹಜವೇ. ಹಾಗಿದ್ದರೆ ಅಸಹ್ಯವಾದ ಸ್ವಾದ, ಪರಿಮಳವನ್ನು ಗರ್ಭಿಣಿ ಸೇವಿಸಿದರೆ, ಹುಟ್ಟುವ ಮರಿಗಳಿಗೂ ಆ ಸ್ವಾದ, ವಾಸನೆ ವಾಕರಿಕೆ ತರುತ್ತವೆಯೋ? ಜೆಸ್ಸಿಕಾ ಸೆರ್ರಾ ಮತ್ತು ಮರಿಯೆ ಊಸ್ಟಿಂಜರ್ ಈ ಊಹೆಯ ಹಿಂದೆ ಸಾಗಿ ಪ್ರಯೋಗಗಳನ್ನು ನಡೆಸಿದ್ದಾರೆ. ಊಸ್ಟಿಂಜರ್ ಾಟು ಸೋಂಪು ವಾಸನೆ ಇರುವ ಬೂಸು ತಿಂದ ಹಂದಿಯ ಮರಿಗಳನ್ನು ವಿವಿಧ ಪ್ರಯೋಗಗಳಿಗೆ ಒಡ್ಡಿದ್ದಾರೆ. ತಮಗೆ ಪರಿಚಿತವಲ್ಲದ ಸ್ಥಳದಲ್ಲಿರಿಸಿದಾಗ ಇವು ಹೇಗೆ ಪ್ರತಿಕ್ರಯಿಸುತ್ತವೆ ಎನ್ನುವುದನ್ನು ಪರೀಕ್ಷಿಸಿದ್ದಾರೆ. ಅಪರಿಚಿತ ಸ್ಥಳದಲ್ಲಿರುವಾಗಲೂ ಸೋಂಪಿನ ವಾಸನೆ ಇದ್ದಲ್ಲಿ ಇವು ಬೆದರಿ ಮೂತ್ರ ಮಾಡಿಕೊಳ್ಳುವುದು ಕಡಿಮೆ. ಆ ವಾಸನೆ ಇಲ್ಲದಿದ್ದಲ್ಲಿ ಇವು ಹೆಚ್ಚು ಉಚ್ಚಿಕೊಳ್ಳುತ್ತಿದ್ದುವು. ಹಾಗೆಯೇ ಅಲ್ಲಿಂದ ತಪ್ಪಿಸಿಕೊಳ್ಳಲು ಸೋಂಪಿನ ವಾಸನೆ ಇರುವ ಬಾಗಿಲನ್ನೇ ಹೆಚ್ಚಿನ ಮಟ್ಟಿಗೆ ಹುಡುಕುತ್ತಿದ್ದುವು.
 
ಜೆಸ್ಸಿಕಾ ಸೆರ್ರಾರವರ ತಂಡ ಬೆಕ್ಕಿನ ಮರಿಗಳ ಮೇಲೆ ಪ್ರಯೋಗ ನಡೆಸಿತು. ಗರ್ಭಿಣಿ ಬೆಕ್ಕುಗಳಿಗೆ ವಿಶೇಷ ಸ್ವಾದದ ಚೀಸ್ ನೀಡಲಾಯಿತು. ಈ ಬೆಕ್ಕುಗಳಿಗೆ ಹುಟ್ಟಿದ ಮರಿಗಳನ್ನು ಅವು ಜನಿಸಿದ ಮರುದಿನವೇ ಹೊಸ ಜಾಗದಲ್ಲಿಟ್ಟು ಪರೀಕ್ಷಿಸಲಾಯಿತು. ಚೀಸ್ನ ಪರಿಮಳ ಹಾಗೂ ಬೇರೆ ಪರಿಮಳವನ್ನು ಒಡ್ಡಿದಾಗ ಈ ಎಲ್ಲ ಮರಿಗಳೂ ಚೀಸ್ ಪರಿಮಳವಿದ್ದ ದಿಕ್ಕನ್ನೇ ಆಯ್ದುಕೊಂಡವು. ಚೀಸ್ ತಿನ್ನದಿದ್ದ ಬೆಕ್ಕಿನ ಮರಿಗಳ ಪ್ರತಿಕ್ರಿಯೆ ಎರಡೂ ಪರಿಮಳಗಳಿಗೆ ಒಂದೇ ತೆರನಾಗಿತ್ತು. ಅರ್ಥಾತ್, ಗರ್ಭಾವಸ್ಥೆಯಲ್ಲಿ ಅನುಭವಿಸಿದ ಸ್ವಾದ ಹಾಗೂ ವಾಸನೆ ಹುಟ್ಟಿದ ಅನಂತರವೂ ಬೆಕ್ಕು ಹಾಗೂ ಹಂದಿಮರಿಗಳ ನಡವಳಿಕೆಯನ್ನು ಪ್ರಭಾವಿಸುತ್ತದೆ.
ಎಲ್ಲರೂ ಮೆಚ್ಚುವ ಗೋಬಿಮಂಚೂರಿ ನನಗೆ ಹಿಡಿಸದಿರುವುದಕ್ಕೆ ಬೆಳ್ಳುಳ್ಳಿ ತಿನ್ನದ ನನ್ನ ಅಮ್ಮನೇ ಕಾರಣವೋ? ಅಥವಾ ಆಗಾಗ್ಗೆ ಬೆಳ್ಳುಳ್ಳಿ ರುಚಿಸಿದರೂ, ಬೇರಾವುದೋ ಕಾರಣಕ್ಕೆ ಮಂಚೂರಿಯನ್ನ್ನು ನಾನು ಮೆಚ್ಚುತ್ತಿಲ್ಲವೋ? ನನಗಿನ್ನೂ ಗೊಂದಲವಾಗಿದೆ. ಅದೇನೇ ಇರಲಿ. ಈ ಪ್ರಯೋಗಗಳಿಗಂದ ಹಂದಿ ಸಾಕುವವರಿಗೆ ಅನುಕೂಲವಾಗಲಿದೆಯಂತೆ. ಊಸ್ಟಿಂಜರ್ರವರ ಪ್ರಕಾರ, ಬಸುರಿ ಹಂದಿಗಳಿಗೆ ನಿರ್ದಿಷ್ಟ ಸ್ವಾದದ ಪದಾರ್ಥಗಳನ್ನು ನೀಡುವುದರಿಂದ ಅವುಗಳ ಮರಿಗಳು ಅದೇ ಸ್ವಾದವಿರುವ ಆಹಾರವನ್ನು ಇನ್ನಷ್ಟು ಹೆಚ್ಚು ತಿನ್ನುವಂತೆ ಮಾಡಬಹುದು. ಮರಿಗಳು ಕೊಬ್ಬಿದಷ್ಟೂ ಸಾಕಿದವನಿಗೇ ಲಾಭವಷ್ಟೆ! ಅದಕ್ಕೇ ಈ ಪ್ರಯೋಗ.
1. Marije Oostindjer et al., Prenatal flavour exposure affects flavor recognition and stress-related behaviour of piglets; Chemical Senses; Vol. 34; Pp 775-787; 2009 (Advance online publication October 8, 2009; doi:10.1093/chemse/bjp063)
2. Aurelie Becques et al., Effect of Pre and Postnatal Olfagustatory Experience on Early preferences at Birth and Dietary Selection at Weaning in Kitten; Chemical Senses; Vol. 34, Advance online publication December 4, 2009.  (doi:10.1093/chemse/bjp080)
ಚಂದ್ರವಾಸಿಗಳಿಗೆ ಕಲ್ಲಿನ ಗಾಳಿ!
ಚಂದ್ರಯಾನ ಬರೇ ಯಂತ್ರಗಳಿಗಲ್ಲ. ಇನ್ನೇನು ಭಾರತೀಯರೂ ಚಂದ್ರನ ಮೇಲೆ ಕಾಲಿಡಬಹುದು ಎನ್ನುವ ಭರವಸೆಯನ್ನು ಇಸ್ರೋ ವಿಜ್ಞಾನಿಗಳು ನೀಡುತ್ತಿರುವಾಗಲೇ, ಚಂದ್ರನ ಮೇಲೆ ಮಧುಚಂದ್ರ ನಡೆಸುವ ಕನಸುಗಳನ್ನೂ ಹಲವರು ಕಾಣುತ್ತಿದ್ದಾರೆ. ಈಗಾಗಲೇ ಭೂಮಿಯಾಚೆ ವ್ಯೋಮದಲ್ಲಿ ಪ್ರವಾಸ ನಡೆಸುವ ಕಂಪೆನಿಗಳೂ ಇವೆ. ಎರಡು ವರ್ಷಗಳ ಹಿಂದೆ ಲಕ್ಷಾಂತರ ಡಾಲರ್ ಹಣ ಕೊಟ್ಟು ಶ್ರೀಮಂತನೊಬ್ಬ ವ್ಯೋಮ ಪ್ರವಾಸ ಮಾಡಿ ಮರಳಿ ಬಂದದ್ದು ಸುದ್ದಿಯಾಗಿತ್ತು. ವ್ಯೋಮ ಸುತ್ತಿದ ಮೇಲೆ ಚಂದ್ರನನ್ನು ತಲುಪಲು ಇನ್ನೆಷ್ಟು ದೂರ, ಅಲ್ಲವೇ!  ಆದರೆ ಒಂದೇ ಸಮಸ್ಯೆ. ದೂರದಿಂದ ಸುಂದರವಾಗಿ ಕಾಣುವ ಚಂದ್ರನ ಮೇಲೆ ಕುಡಿಯಲು ನೀರೂ ಇಲ್ಲ, ಉಸಿರಾಡಲು ಗಾಳಿಯೂ ಇಲ್ಲ. ಇವೆರಡೂ ಇಲ್ಲದಿದ್ದರೆ ಬದುಕುವುದು ಹೇಗೆ? ಸದಾ ಬೆನ್ನ ಮೇಲೆ ಆಕ್ಸಿಜನ್ ಸಿಲಿಂಡರ್ ಹೊತ್ತುಕೊಂಡೇ ತಿರುಗುವುದೆಂದಾದರೆ ಮಧುಚಂದ್ರ ಸಾಧ್ಯವಾಗುವುದಾದರೂ ಹೇಗೆ? ಎಂದಿರಾ. ತಾಳಿ. ನೇಚರ್ ನ್ಯೂಸ್ನಲ್ಲಿ ಪ್ರಕಟವಾದ ಸುದ್ದಿಯೊಂದರ ಪ್ರಕಾರ ಚಂದ್ರವಾಸಿಗಳು ಉಸಿರುಗಟ್ಟದಂತೆ ಕಾಯುವ ತಂತ್ರಜ್ಞಾನ ಶೀ್ರದಲ್ಲೇ ದೊರೆಯಲಿದೆ. ಚಂದ್ರಶಿಲೆಗಳಿಂದಲೇ ಆಕ್ಸಿಜನ್ ಉತ್ಪಾದಿಸುವ ತಂತ್ರವನ್ನು ವಿಜ್ಞಾನಿಗಳು ರೂಪಿಸಿದ್ದಾರೆ. ಒಂದೆರಡು ಪುಟ್ಟ ಬ್ಯಾಟರಿಗಳನ್ನು ಬಳಸಿ ಚಂದ್ರಶಿಲೆಯಿಂದ ಆಕ್ಸಿಜನ್ ಖನಿಸುವ ಕನಸನ್ನು ಇಂಗ್ಲೆಂಡಿನ ವಿಜ್ಞಾನಿಗಳು ಕಂಡಿದ್ದಾರೆ.
ಇಂಗ್ಲೆಂಡಿನ ಕೇಂಬ್ರಿಜ್ ವಿಶ್ವವಿದ್ಯಾನಿಲಯದ ರಸಾಯನವಿಜ್ಞಾನಿ ಡೆರಿಕ್ ಫ್ರೇ ಮತ್ತು ಸಂಗಡಿಗರು ಚಂದ್ರಶಿಲೆಯಿಂದ ಆಕ್ಸಿಜನ್ ಬೇರ್ಪಡಿಸುವ ಸುಲಭ ವಿಧಾನವನ್ನು ರೂಪಿಸಿದ್ದಾರಂತೆ. ಅಮೆರಿಕೆಯ ವ್ಯೋಮ ಸಂಸ್ಥೆ ನಾಸಾ ರಾಕೆಟ್ ಉಡ್ಡಯಣದ ಶತಮಾನೋತ್ಸವದ ಅಂಗವಾಗಿ ನಾಲ್ಕು ವರ್ಷಗಳ ಹಿಂದೆ ಒಂದು ವಿಶೇಷ ಸ್ಪರ್ಧೆಯನ್ನು ಏರ್ಪಡಿಸಿತು. ಚಂದ್ರಶಿಲೆಯಿಂದ ಎಂಟು ಗಂಟೆಗಳ ಅವಧಿಯೊಳಗೆ ಐದು ಕಿಲೋಗ್ರಾಂ ಆಕ್ಸಿಜನ್ ಪ್ರತ್ಯೇಕಿಸುವುದೇ ಈ ಸ್ಪರ್ಧೆಯ ಉದ್ದೇಶ. ಗೆದ್ದವರಿಗೆ ಎರಡೂವರೆ ಲಕ್ಷ ಅಮೆರಿಕನ್ ಡಾಲರ್ಗಳ ಬಹುಮಾನವನ್ನು ನೀಡುವುದಾಗಿಯೂ ಅದು ೋಷಿಸಿತ್ತು.  ಅದೇ ಸಮಯದಲ್ಲಿ ಲೋಹದ ಆಕ್ಸೈಡ್ಗಳಿಂದ ಆಕ್ಸಿಜನ್ ಬೇರ್ಪಡಿಸಿ, ಲೋಹವನ್ನು ಶುದ್ಧೀಕರಿಸುವ ಸುಲಭ ಉಪಾಯವನ್ನು ಡೆರಿಕ್ ಫ್ರೇ ಮತ್ತು ಸಂಗಡಿಗರು ರೂಪಿಸುತ್ತಿದ್ದರು. ಅದಕ್ಕಾಗಿ ತಾವು ಬಳಸುತ್ತಿದ್ದ ವಿಧಾನವನ್ನೇ ತುಸು ಮಾರ್ಪಡಿಸಿ ನಾಸಾದ ಈ ಬಹುಮಾನವನ್ನು ಗೆಲ್ಲಬಹುದೇ ಎಂದು ಆಲೋಚಿಸಿದ ಫ್ರೇ ತಂಡ ಚಂದ್ರಶಿಲೆಯಿಂದ ಆಕ್ಸಿಜನ್ ಬೇರ್ಪಡಿಸುವ ಸಾಹಸ ಮಾಡಿದೆ.
ಮಣ್ಣು ಎಂದರೆ ಮತ್ತೇನಲ್ಲ. ಅಲ್ಯುಮಿನಿಯಂ ಲೋಹದ ಆಕ್ಸೈಡ್. ಮಣ್ಣಾಗಿ ಉದುರುವ ಕಲ್ಲೂ ಅಷ್ಟೆ. ಕ್ಯಾಲ್ಶಿಯಂ, ಸಿಲಿಕಾ, ಅಲ್ಯುಮಿನಿಯಂ, ಕಬ್ಬಿಣ, ಮ್ಯಾಂಗನೀಸ್ ಇತ್ಯಾದಿ ಲೋಹಗಳ ಆಕ್ಸೈಡ್ಗಳ ಮಿಶ್ರಣ. ಲೋಹದ ಜೊತೆಗೆ ಆಕ್ಸಿಜನ್ ಕೂಡಿಕೊಂಡು ಉಂಟಾದ ಸಂಯುಕ್ತವನ್ನೇ ಆಕ್ಸೈಡ್ ಎನ್ನುತ್ತೀವಷ್ಟೆ. ಚಂದ್ರಶಿಲೆಯ ಸ್ವರೂಪವೂ ಅಷ್ಟೇ. ಆದರೆ ಅದರಲ್ಲಿ ಉಳಿದೆಲ್ಲ ಲೋಹಗಳಿಗಿಂತಲೂ ಕ್ಯಾಲ್ಶಿಯಂ ಪ್ರಮುಖವಾಗಿರುತ್ತದೆ.  ಆದ್ದರಿಂದ ಇಲ್ಲಿನ ಪ್ರಯೋಗಶಾಲೆಗಳಲ್ಲಿ ಬಳಸುವ ಉಪಾಯಗಳಿಂದ ಚಂದ್ರನ ಕಲ್ಲನ್ನೂ ಶಿಲಗೊಳಿಸಿ, ಆಕ್ಸಿಜನ್ ಬೇರ್ಪಡಿಸಬಹುದು ಎನ್ನುವುದು ವಿಜ್ಞಾನಿಗಳ ಉಪಾಯ.
ಲೋಹದ ಆಕ್ಸೈಡುಗಳಿಂದ ಆಕ್ಸಿಜನ್ ಬೇರ್ಪಡಿಸಲು ಇಲೆಕ್ಟ್ರಾಲಿಸಿಸ್ ಎನ್ನುವ ತಂತ್ರವನ್ನು ಬಳಸುತ್ತಾರೆ. ಚಿನ್ನದ ಅಂಗಡಿಯಲ್ಲಿ ಆಭರಣಗಳಿಗೆ ಚಿನ್ನದ ಮೆರುಗು ನೀಡಲು ಬಳಸುವುದೂ ಇದೇ ತಂತ್ರವನ್ನು. ವಿದ್ಯುತ್ ಹರಿಯಬಲ್ಲ ದ್ರವದಲ್ಲಿ ಎರಡು ವಿದ್ಯುತ್ ಧ್ರುವಗಳನ್ನು ಅದ್ದಿ, ವಿದ್ಯುತ್ ಹರಿಯಬಿಟ್ಟರೆ, ದ್ರವದಲ್ಲಿರುವ ಧಾತುಗಳು ಬೇರ್ಪಟ್ಟು ಧ್ರುವಗಳಲ್ಲಿ ಶೇಖರಗೊಳ್ಳುತ್ತವೆ. ಉದಾಹರಣೆಗೆ, ನೀರಿನೊಳಗೆ ಇದೇ ರೀತಿ ವಿದ್ಯುತ್ ಹರಿಬಿಟ್ಟರೆ, ನೀರು ಒಡೆದು ಆಕ್ಸಿಜನ್ ಮತ್ತು ಹೈಡ್ರೊಜನ್ ಬೇರ್ಪಡುತ್ತವೆ. ಒಂದು ಧ್ರುವದಲ್ಲಿ ಆಕ್ಸಿಜನ್, ಮತ್ತೊಂದು ಧ್ರುವದಲ್ಲಿ ಹೈಡ್ರೊಜನ್ ಶೇಖರಗೊಳ್ಳುತ್ತವೆ. ಆದರೆ ಶುದ್ಧನೀರಿನಲ್ಲಿ ವಿದ್ಯುತ್ ಹರಿಯುವುದು ಕಷ್ಟವಾದ್ದರಿಂದ, ನೀರಿಗೆ ಉಪ್ಪು ಬೆರೆಸುತ್ತಾರೆ. ಡೆರೆಕ್ ಫ್ರೇಯವರು ಇದೇ ಬಗೆಯಲ್ಲಿ ಕ್ಯಾಲ್ಶಿಯಂ ಕ್ಲೋರೈಡ್ ಲವಣವನ್ನು ಕರಗಿಸಿ, ಆ ದ್ರಾವಣದಲ್ಲಿ ಚಂದ್ರಶಿಲೆಯನ್ನೇ ಒಂದು ಧ್ರುವವನ್ನಾಗಿಯೂ, ಕಾರ್ಬನ್ (ಇಂಗಾಲ)ವನ್ನು ಮತ್ತೊಂದು ಧ್ರುವವನ್ನಾಗಿಯೂ ಬಳಸಿದ್ದಾರೆ. ಚಂದ್ರಶಿಲೆಯಲ್ಲಿರುವ ಲೋಹದ ಆಕ್ಸೈಡ್ಗಳು ವಿಭಜಿಸಿ ಹುಟ್ಟಿದ ಆಕ್ಸಿಜನ್ ಇಂಗಾಲವಿರುವ ಧ್ರುವದಲ್ಲಿ ಶೇಖರಗೊಳ್ಳುತ್ತದೆ.
ಇಷ್ಟು ಸುಲಭೋಪಾಯ ಯಾರಿಗೂ ಹೊಳೆಯಲಿಲ್ಲವೇಕೆ ಎಂದಿರಾ? ಇದು ಸುಲಭವೇನಲ್ಲ. ಏಕೆಂದರೆ ಕ್ಯಾಲ್ಶಿಯಂ ಕ್ಲೋರೈಡ್ ದ್ರವವಾಗಬೇಕಾದರೆ ಅದನ್ನು ಸುಮಾರು 800 ಡಿಗ್ರಿ ಸೆಲ್ಶಿಯಸ್ ಉಷ್ಣತೆಗೆ ಕಾಯಿಸಬೇಕು. ಕಲ್ಲೂ ಕರಗುವ ಆ ಉಷ್ಣತೆಯಲ್ಲಿ ಕಾರ್ಬನ್ನ ಜೊತೆಗೆ ಶಿಲೆಯಿಂದ ಬೇರ್ಪಟ್ಟ ಆಕ್ಸಿಜನ್ ಕೂಡಿಕೊಂಡು ಜೀವಸೆಲೆಯಾದ ಆಕ್ಸಿಜನ್ಗೆ ಬದಲಾಗಿ ಕಾರ್ಬನ್ ಡಯಾಕ್ಸೈಡ್ ಉತ್ಪತ್ತಿಯಾಗಬಹುದು. ಹೀಗಾಗಿ ಕಾರ್ಬನ್ನಂತೆ ಆಕ್ಸಿಜನ್ ಜೊತೆಗೆ ವರ್ತಿಸದಂತಹ ಕಸ್ಥಿರಕಿ ಧ್ರುವದ ಅವಶ್ಯಕತೆ ಇತ್ತು.  ಸಾಮಾನ್ಯವಾಗಿ ವಿದ್ಯುತ್ ವಾಹಕವಲ್ಲದ ಕ್ಯಾಲ್ಶಿಯಂ ರುಥನೇಟ್ಗೆ ತುಸು ಕ್ಯಾಲ್ಶಿಯಂ ಟೈಟನೇಟ್ ಬೆರೆಸಿದರೆ ಅದು ವಾಹಕವಾಗಿ ಪರಿಣಮಿಸುವುದನ್ನು ಫ್ರೇ ಕಂಡಿದ್ದರು. ಆಕ್ಸಿಜನ್ ಜೊತೆಗೆ ಈ ಮಿಶ್ರಣ ವರ್ತಿಸುವುದಿಲ್ಲವಾದ್ದರಿಂದ ಕಾರ್ಬನ್ನ ಬದಲಿಗೆ ಇದನ್ನೇ ಧ್ರುವವನ್ನಾಗಿ ಬಳಸಿದರೆ ಹೇಗೆ ಎನ್ನಿಸಿತು. ಇದನ್ನು ಬಳಸಿದಾಗ ಚಂದ್ರಶಿಲೆಯಿಂದ ಹುಟ್ಟಿದ ಆಕ್ಸಿಜನ್ ಅಷ್ಟೂ ಆ ಧ್ರುವದಲ್ಲಿ ಶೇಖರಣೆಯಾಯಿತು. ಒಂದು ವಾರದ ಕಾಲ ಈ ವ್ಯವಸ್ಥೆ ಕೆಲಸ ಮಾಡಿದ ಮೇಲೂ ಈ ಧ್ರುವ ಕಿಂಚಿತ್ತೂ ಕೊಂಕಿರಲಿಲ್ಲ. ವರ್ಷಗಳ ಕಾಲ ಅದು ಕೆಲಸ ಮಾಡಿದರೂ ಒಂದೆರಡು ಸೆಂಟಿಮೀಟರಿನಷ್ಟು ಮಾತ್ರ ನಷ್ಟವಾದೀತು ಎಂದು ಫ್ರೇ ಲೆಕ್ಕ ಹಾಕಿದ್ದಾರೆ. ಅಂದರೆ, ನಷ್ಟವಾಗುವುದು ಚಂದ್ರಶಿಲೆಯಷ್ಟೆ. ಇನ್ನೇನಲ್ಲ!
ಒಂದು ಮೀಟರು ಎತ್ತರದ ಇಂತಹುದೊಂದು ವ್ಯವಸ್ಥೆಯನ್ನು ಜೋಡಿಸಿದರೆ ಮೂರು ಟನ್ ಚಂದ್ರಶಿಲೆಯನ್ನು ಕರಗಿಸಿ ಒಂದು ಟನ್ ಆಕ್ಸಿಜನ್ ಉತ್ಪಾದಿಸಬಹುದು ಎನ್ನುತ್ತಾರೆ ಫ್ರೇ. ಚಂದ್ರನ ಮೇಲೆ ಈ ವ್ಯವಸ್ಥೆಯನ್ನು ಬಿಸಿ ಮಾಡುವುದೂ ಸುಲಭ. ಅಲ್ಲಿ ಇದನ್ನು ಬಿಸಿಮಾಡಲು ಕಡಿಮೆ ವಿದ್ಯುತ್ ಸಾಕು. ಒಂದು ಬಕೆಟ್ ನೀರು ಬಿಸಿಮಾಡುವಷ್ಟು ವಿದ್ಯುತ್ ಬಳಸಿ ಚಂದ್ರಶಿಲೆಯನ್ನು ಕರಗಿಸಬಹುದು. ಬಿಸಿಯಾದ ಚಂದ್ರಶಿಲೆ ತಣ್ಣಗಾಗದಂತೆ ಉಷ್ಣರೋಧಕ ಹೊದಿಕೆಯನ್ನು ಹೊದಿಸಿದರೆ ಸಾಕು. ಇಷ್ಟು ಪ್ರಮಾಣದ ಸೌರವಿದ್ಯುತ್ ತಯಾರಿಕೆ ಚಂದ್ರನ ಮೇಲೆ ಕಷ್ಟವಲ್ಲ ಎನ್ನುತ್ತಾರೆ ಫ್ರೇ. ಅರ್ಥಾತ್, ಇಂತಹುದೊಂದು ವ್ಯವಸ್ಥೆಯನ್ನು ಸ್ಥಾಪಿಸಿ, ಅದರಿಂದ ಆಕ್ಸಿಜನ್ ತಯಾರಿಸಿ ಬದುಕಬಹುದು ಎನ್ನುವುದು ಅವರ ಕನಸು.
ಇನಿಯಳ ದನಿಯಲ್ಲೊಂದು ಗುಟ್ಟು!
ಮೊನ್ನೆ ವೇಲೆಂಟೈನ್ಸ್ ದಿನದಂದು ಗುಲಾಬಿ ಚೆಡ್ಡಿಗಳ ಹಾರಾಟ, ಕೇಸರಿ ಕೋಲುಗಳ ಆರ್ಭಟ ನೋಡಿದ ಅಜ್ಜಂದಿರು ರಾಮ, ರಾಮ ಎಂದು ತಲೆಯ ಮೇಲೆ ಕೈ ಹೊತ್ತರಂತೆ. ಪಾರ್ಕ್ನಲ್ಲ ಭೇಟಿ, ಪಾರ್ಟಿ, ಎಸ್ಎಂಎಸ್ಗಳು, ಗಿಫ್ಟ್, ಗ್ರೀಟಿಂಗ್ಕಾರ್ಡ್ಗಳ ಗೋಜಿಲ್ಲದೆ ತಮ್ಮ ಭಾವನೆಗಳನ್ನು ಪ್ರಕಟಿಸುವ ಸೌಕರ್ಯ ಪ್ರೇಮಿಗಳಿಗಿದ್ದರೆ ಬಹುಶಃ ಇಷ್ಟೆಲ್ಲಾ ರಾದ್ಧಾಂತ ಆಗುತ್ತಲೇ ಇರಲಿಲ್ಲ. ಈ ವಿಷಯದಲ್ಲಿ ಮನುಷ್ಯರು ಪ್ರಾಣಿಗಳಷ್ಟು ಅದೃಷ್ಟವಂತರಲ್ಲ ಎನ್ನುವುದು ಪ್ರಾಣಿವಿಜ್ಞಾನಿಗಳ ಅಂಬೋಣ. ವಸಂತ ಬಂದ ಕೂಡಲೇ ಕುಹೂ, ಕುಹೂ ಎಂದುಸುರಿ ಕೋಗಿಲೆ ಇನಿಯನನ್ನು ಕರೆಯುವುದಿಲ್ಲವೇ? ಕನ್ಯಾ ಮಾಸ ಬಂದ ಕೂಡಲೇ ವಾಸನೆಯಿಂದಲೇ ತನ್ನ ಹಿಂದೆ ಗಂಡು ಬಳಗವನ್ನು ಆಕರ್ಷಿಸುವ ನಾಯಿಗಳಿಲ್ಲವೇ?  ಗಂಡು ನವಿಲಿನ ನೃತ್ಯವನ್ನು ಮೀರಿಸುವ ಡಿಸ್ಕೊ ಡ್ಯಾನ್ಸ್ ಸಾಧ್ಯವೇ? ಇಂತಹುದೇ ಸೌಕರ್ಯ ಮನುಷ್ಯರಿಗೂ ಇದ್ದಿದ್ದರೆ ವೇಲೆಂಟೈನ್ಸ್ ಡೇ ಎನ್ನುವ ಮಹಾ ಮಾರಾಟ ಮೇಳ ಹುಟ್ಟುತ್ತಲೇ ಇರಲಿಲ್ಲ ಎಂದಿರಾ?
ಈ ವಿಷಯದಲ್ಲಿ ಮನುಷ್ಯ ಪ್ರಾಣಿಯಲ್ಲ ಎನ್ನುವ ಗತ್ತು ನಿಮಗಿದ್ದರೆ ಕ್ಷಮಿಸಿ. ಕಳೆದ ತಿಂಗಳು ಬಯಾಲಜಿ ಲೆಟರ್ಸ್ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಸಂಶೋಧನೆ ಮನುಷ್ಯನೂ ಇಂತಹ ಗುಪ್ತ ಸಂದೇಶಗಳನ್ನು ನೀಡುತ್ತಾನೆ ಎಂದು ತಿಳಿಸಿದೆ. ಅಮೆರಿಕೆಯ ಕ್ಯಾಲಿಫೋರ್ನಿಯಾ ವಿಶ್ವವಿದ್ಯಾನಿಲಯದ ನಡವಳಿಕೆ ವಿಜ್ಞಾನ ವಿಭಾಗದ ಗ್ರೆಗರಿ ಬ್ರಯಾಂಟ್ ಮತ್ತು ಮಾರ್ಟೀ ಹ್ಯಾಸಲ್ಟನ್ರವರು ನಡೆಸಿರುವ ಸಂಶೋಧನೆ, ಸ್ತ್ರೀಯರ ಧ್ವನಿಯಲ್ಲಿ ಗುಪ್ತ ಸಂದೇಶಗಳು ಅಡಗಿರಬಹುದೆಂದು ಸೂಚಿಸಿವೆ. ಅದೂ ಅಂತಿಂಥ ಸಂದೇಶವಲ್ಲ! ಸ್ತ್ರೀಯ ಧ್ವನಿಯಲ್ಲಿ ತಾನು ಗರ್ಭಧಾರಣೆಗೆ ಸಿದ್ಧಳೆಂದು ಸೂಚಿಸುವ ಸಂಕೇತಗಳು ಇರಬಹುದು ಎಂದು ಇವರು ಗುಮಾನಿಸಿದ್ದಾರೆ.  ಮಹಿಳೆಯರ ಋತು ಚಕ್ರದಲ್ಲಿ ಅಂಡಗಳು ಸೃಷ್ಟಿಯಾಗುವ ದಿನಗಳಲ್ಲಿ ಅವರ ದನಿಯ ಗುಣ ತುಸು ಬದಲಾಗುತ್ತದೆಯಂತೆ.
ಬ್ರಯಾಂಟ್ ಮತ್ತು ಹ್ಯಾಸಲ್ಟನ್ರವರಿಗೆ ಸ್ತ್ರೀಯರ ಧ್ವನಿಯ ಬಗ್ಗೆ ಗುಮಾನಿ ಹುಟ್ಟಿದ್ದಕ್ಕೂ ಕಾರಣಗಳಿವೆ. ತಮ್ಮ ಸಂತಾನ ಸಿದ್ಧತೆಯ ಸ್ಥಿತಿಯ ಬಗ್ಗೆ ಹಲವು ಪ್ರಾಣಿ, ಪಕ್ಷಿಗಳು ವೈವಿಧ್ಯಮಯವಾದ ಸಂಕೇತಗಳ ಮೂಲಕ ಸಂಗಾತಿಗಳಿಗೆ ತಿಳಿಸಿಕೊಡುತ್ತವೆ. ಬಹುತೇಕ ಪ್ರಾಣಿಗಳು ವರ್ಷದ ಯಾವುದೋ ಒಂದು ಋತುವಿನಲ್ಲಿಯಷ್ಟೆ ಗರ್ಭ ಧರಿಸಬಲ್ಲುವು. ಆ ಋತುವಿನಲ್ಲಿಯಷ್ಟೆ ಹೆಣ್ಣಿನಲ್ಲಿ ಮುಂದೆ ಗರ್ಭವಾಗಬಹುದಾದ ಅಂಡಗಳು ಸೃಷ್ಟಿಯಾಗುತ್ತವೆ.  ಅಂಡಗಳಿಗೆ ಆ ಋತುವಿನಲ್ಲಿ ವೀರ್ಯ ಸಿಂಚನವಾಗದಿದ್ದರೆ, ಅವು ನಶಿಸುತ್ತವೆ. ಅಂದರೆ ಹೆಣ್ಣು ಗರ್ಭ ಧರಿಸಲು ಮತ್ತೊಂದು ಋತುವಿಗಾಗಿ ಕಾಯಬೇಕು. ಇಂತಹ ಪ್ರಾಣಿಗಳಲ್ಲಿ ಸಾಮಾನ್ಯವಾಗಿ ಅಂಡಗಳು ಬಲಿವ ಸಮಯದಲ್ಲಿಯೇ ಹೆಣ್ಣು ಬಹಳ ಆಕರ್ಷಕವಾಗಿ ತೋರುತ್ತದೆ.  ಕ್ಲುಪ್ತ ಕಾಲದಲ್ಲಿ ಅಂಡಗಳಿಗೆ ವೀರ್ಯಗಳ ಜೊತೆ ಸಿಕ್ಕಿ, ಗರ್ಭ ನಿಲ್ಲಲಿ ಎಂದು ನಿಸರ್ಗ ಹೂಡಿರುವ ಉಪಾಯ ಇದು.  ವಾಸನೆಯಿಂದಲೇ ಗಂಡು ನಾಯಿಗಳಿಗೆ ಹೆಣ್ಣು ನಾಯಿಗಳು ಬೆದೆಗೆ ಬಂದಿರುವುದು ತಿಳಿದು ಬಿಡುತ್ತದೆ. ಆನೆಗಳು, ದನ, ಆಡು-ಕುರಿಗಳಲ್ಲೂ ಇದನ್ನು ನೋಡುತ್ತೇವೆ. ವಾಸನೆ, ನೃತ್ಯ, ಬಣ್ಣಗಳ ಜೊತೆಗೇ ಕೆಲವು ಪ್ರಾಣಿಗಳಲ್ಲಿ ಋತುಮಾನಕ್ಕೆ ತಕ್ಕಂತೆ ದನಿಯೂ ಬದಲಾಗುತ್ತದಂತೆ. ಅಂಡಗಳು ಸಿದ್ಧವಾದ ಸಮಯದಲ್ಲಿ ಚಿಂಪಾಂಜಿ ಹೆಣ್ಣುಗಳ ಧ್ವನಿ ಸ್ವಲ್ಪ ಕೀರಲಾಗುತ್ತದೆ ಎಂದು ಗಮನಿಸಲಾಗಿದೆ. ಹಸುಗಳ ಧ್ವನಿಯೂ ಬೆದೆಯ ಸಮಯದಲ್ಲಿ ಬದಲಾಗುತ್ತದೆ. ಹಕ್ಕಿಗಳಲ್ಲಿಯಂತು ಇದು ಸರ್ವೇ ಸಾಮಾನ್ಯ ಸಂಗತಿ.  ಇನಿಯನಿಗೆ ತನ್ನ ಇರವನ್ನಷ್ಟೆ ಅಲ್ಲ, ತಾನು ಗರ್ಭ ಧರಿಸಲು ಸಿದ್ಧ ಎಂದೂ ಕೆಲವು ಹಕ್ಕಿಗಳು ಹಾಡಿ ಹೇಳುತ್ತವೆ.
ಮನುಷ್ಯನಲ್ಲೂ ಇಂತಹ ಸಂಗತಿಗಳು ಇರಬಹುದೇ ಎನ್ನುವುದೇ ಬ್ರಯಾಂಟ್ರವರ ಅನುಮಾನ. ಪ್ರಾಣಿಗಳಿಗೂ ಮನುಷ್ಯರಿಗೂ ಒಂದು ವ್ಯತ್ಯಾಸವಿದೆ. ಹೆಚ್ಚಿನ ಪ್ರಾಣಿಗಳು ವರ್ಷಕ್ಕೊಮ್ಮೆ ಬೆದೆಗೆ ಬರುತ್ತವೆ. ಮನುಷ್ಯರಲ್ಲಿ ಹೀಗಲ್ಲ. ನಿಸರ್ಗದ ದಯೆ. ವರ್ಷಪೂರ್ತಿ ಮನುಷ್ಯ ಸಂತಾನಸಿದ್ಧ ಸ್ಥಿತಿಯಲ್ಲಿಯೇ ಇರುತ್ತಾನೆ.  ಗಂಡಸು ಸದಾ ವೀರ್ಯವಂತ. ಆದರೆ ಹೆಂಗಸರು ತಿಂಗಳಿಗೊಮ್ಮೆ ಮಾತ್ರ ಗರ್ಭಸಿದ್ಧ ಸ್ಥಿತಿಗೆ ಬರುತ್ತಾರೆ.  ತಿಂಗಳಲ್ಲಿ ಒಮ್ಮೆಯಷ್ಟೆ ಸ್ತ್ರೀಯಲ್ಲಿ ಅಂಡಾಣು ಬೆಳೆದು, ಫಲವಂತ ಸ್ಥಿತಿ ತಲುಪುತ್ತದೆ. ಆ ಸಮಯದಲ್ಲಿ ಅಂಡಾಣುವಿಗೆ ಗಂಡಸಿನಿಂದ ಬಂದ ವೀರ್ಯಾಣುವಿನ ಜೊತೆ ಸಿಕ್ಕರೆ ಗರ್ಭ ಫಲಿಸಿತೆನ್ನಬಹುದು. ಇಲ್ಲದಿದ್ದರೆ, ಅಂಡಾಣುವನ್ನು ದೇಹ ಹೊರ ಚೆಲ್ಲುತ್ತದೆ. ಇನ್ನೊಂದು ಅಂಡಾಣು ಬೆಳೆಯಲು ಸಿದ್ಧವಾಗುತ್ತದೆ.  ಮಹಿಳೆಯರ ತಿಂಗಳ ಋತುಚಕ್ರದ ನಟ್ಟ ನಡುವೆ ಒಂದೋ, ಎರಡೋ ದಿನಗಳಲ್ಲಿಯಷ್ಟೆ ಅಂಡಾಣು ಫಲವಂತ ಸ್ಥಿತಿಯಲ್ಲಿ ಇರುವುದಕ್ಕೆ ಸಾಧ್ಯ. ಉಳಿದ ದಿನಗಳಲ್ಲಿ ಅದಕ್ಕೆ ವೀರ್ಯಾಣುವಿನ ಜೊತೆ ದೊರಕಿದರೂ, ಗರ್ಭ ನಿಲ್ಲುವುದಿಲ್ಲ. ಹೀಗಾಗಿ ಮಾನವನ ಸಂತಾನ ಕ್ರಿಯೆಯಲ್ಲಿ ಈ ಎರಡು ದಿನಗಳು ಬಹಳ ಮುಖ್ಯವಾಗುತ್ತವೆ. ಒಂದು ರೀತಿಯಲ್ಲಿ ಇದು ಬೆದೆಯ ದಿನಗಳು ಎನ್ನಬಹುದು. ವಿಚಿತ್ರವೆಂದರೆ ಸ್ವತಃ ಮಹಿಳೆಗೇ ಈ ದಿನಗಳು ಯಾವುವು ಎನ್ನುವುದರ ಅರಿವಾಗುವುದು ಕಷ್ಟ.
ಜೀವಿವಿಜ್ಞಾನಿಗಳ ದೃಷ್ಟಿಯಲ್ಲಿ ಇದು ವಿಚಿತ್ರವೇ ಸರಿ.  ಜೀವಿಗಳ ಜೀವನದ ಗುರಿಯೇ ಸಂತಾನ ಸೃಷ್ಟಿಯಾಗಿರುವಾಗ, ಮಾನವನಲ್ಲಿ ಅದಕ್ಕೆ ಅನುಕೂಲವಾದ ಸ್ಥಿತಿ ಗೋಚರವಾಗದೇ ಹೋಗುವುದು ವಿಪರ್ಯಾಸವೇ ಸರಿ. ಅಥವಾ ಅದನ್ನು ನಾವು ಸರಿಯಾಗಿ ಗಮನಿಸುತ್ತಿಲ್ಲವೋ? ಇದು ಪ್ರಶ್ನೆ.  ಪರಸ್ಪರ ಆಕರ್ಷಣೆಯನ್ನುಂಟು ಮಾಡುವ ಫೆರೋಮೋನುಗಳಂತಹ ವಾಸನಾ ದ್ರವ್ಯಗಳು ಸ್ತ್ರೀ, ಪುರುಷರಲ್ಲಿ ಇವೆ ಎಂದು ಈ ಮೊದಲು ನಡೆದ ಹಲವಾರು ಸಂಶೋಧನೆಗಳು ಸೂಚಿಸಿವೆ.  ಗಂಡು-ಹೆಣ್ಣುಗಳ ಧ್ವನಿಯಲ್ಲಿನ ವ್ಯತ್ಯಾಸಗಳಿಗೆ ಅವರ ದೇಹದಲ್ಲಿರುವ ಹಾರ್ಮೋನುಗಳಲ್ಲಿನ ವ್ಯತ್ಯಾಸವೇ ಕಾರಣ ಎನ್ನುವುದೂ ಸ್ಪಷ್ಟ.
ಋತುಚಕ್ರದಲ್ಲಿಯೂ ಈ ಹಾರ್ಮೋನುಗಳ ಪ್ರಮಾಣ ನಿಧಾನವಾಗಿ ವ್ಯತ್ಯಾಸವಾಗುತ್ತಿರುತ್ತದೆ. ಆದರೆ ಅಂಡಾಣು ಫಲವಂತ ಸ್ಥಿತಿಗೆ ತಲುಪುವ ಎರಡು ದಿನಗಳ ಮೊದಲು ಹಾಗೂ ಮೂರು ದಿನಗಳ ಅನಂತರ ಸ್ತ್ರೀಯರ ದೇಹದಲ್ಲಿ ಲ್ಯುಟಿನೈಜಿಂಗ್ ಹಾರ್ಮೋನ್ ಎನ್ನುವ ಹಾರ್ಮೋನಿನ ಪ್ರಮಾಣ ಇದ್ದಕ್ಕಿದ್ದ ಹಾಗೆ ಹೆಚ್ಚಾಗುತ್ತದೆ. ಇದು ಅಂಡಾಣು ಸಿದ್ಧವಾದ ಅವಧಿ. ಹಾಗಿದ್ದರೆ ಈ ಸಂದರ್ಭದಲ್ಲಿ ಧ್ವನಿಯಲ್ಲಿ ಏನಾದರೂ ವ್ಯತ್ಯಾಸಗಳಿರಬಹುದೋ ಎಂದು ಆಲೋಚಿಸಿದ ಬ್ರಯಾಂಟ್ ಒಂದು ಪ್ರಯೋಗ ನಡೆಸಿದರು. ಸುಮಾರು ಎಪ್ಪತ್ತು ಮಹಿಳೆಯರ ಧ್ವನಿಗಳನ್ನು ಋತು ಚಕ್ರದ ಆರಂಭದಿಂದ ಮತ್ತೊಂದು ಋತುಚಕ್ರದ ಆರಂಭವಾಗುವವರೆಗೆ (ಅಂದರೆ ಒಂದು ತಿಂಗಳು) ಧ್ವನಿಮುದ್ರಿಸಿಕೊಂಡರು. ಅದೇ ಸಮಯದಲ್ಲಿ ಅವರ ರಕ್ತ ಹಾಗೂ ಮೂತ್ರದಲ್ಲಿ ವಿವಿಧ ಹಾರ್ಮೋನುಗಳ ಪ್ರಮಾಣವನ್ನು ವಿಶ್ಲೇಷಿಸಿದರು. ಅವರ ಧ್ವನಿಯ ಕಂಪನಾಂಕಗಳನ್ನು ವಿಶ್ಲೇಷಿಸಿದರು. ಮಹಿಳೆಯರು ಫಲವಂತ ಸ್ಥಿತಿ ತಲುಪುತ್ತಿದ್ದ ಹಾಗೆ, ಅಂದರೆ ಲ್ಯೂಟಿನೈಜಿಂಗ್ ಹಾರ್ಮೋನ್ನ ಪ್ರಮಾಣ ಹೆಚ್ಚಿರುವ ದಿನಗಳಲ್ಲಿ, ಅವರ ಸ್ವರದ ಸ್ಥಾಯಿಯೂ ಗಮನಾರ್ಹವಾಗಿ ಹೆಚ್ಚಿದ್ದು ಕಂಡು ಬಂತು. ಅರ್ಥಾತ್, ಗರ್ಭವಾಗಲು ಅಂಡಾಣು ಸಿದ್ಧವಾಗಿದ್ದಾಗ ಮಹಿಳೆಯರ ಸ್ವರದ ಕಂಪನಾಂಕ ಅತಿ ಹೆಚ್ಚಾಗಿತ್ತು. ಅನಂತರ ಅದರಲ್ಲ್ಲಿ ಇಳಿತ ಉಂಟಾಯಿತು ಎನ್ನುತ್ತಾರೆ ಬ್ರಯಾಂಟ್.
ಮಾತಿನ ವೇಳೆ ಧ್ವನಿಯ ಸ್ಥಾಯಿ ಬದಲಾಗಬಹುದು. ಆದರೆ ಸಾಮಾನ್ಯವಾಗಿ ಆ, ಹೂ ಕಾರಗಳ ಸ್ವರೂಪ ಬದಲಾಗುವುದಿಲ್ಲ. ಋತುಚಕ್ರದ ಕೆಲವು ದಿನಗಳಲ್ಲಿ ಇವುಗಳಲ್ಲಿಯೂ ಬದಲಾವಣೆ ಕಾಣುತ್ತದೆ ಎನ್ನುತ್ತದೆ ಬ್ರಯಾಂಟ್ರ ಸಂಶೋಧನೆ. ಹಾಗಿದ್ದರೆ ಈ ಬದಲಾವಣೆ ಒಂದು ಗುಪ್ತ ಸಂಕೇತವೇ? ಎನ್ನುವ ಕುತೂಹಲಕರ ಪ್ರಶ್ನೆಯನ್ನು ಬ್ರಯಾಂಟ್ ಮುಂದಿಟ್ಟಿದ್ದಾರೆ. ಒಂದೆರಡು ಮಹಿಳೆಯರಲ್ಲಿ ಹೀಗಾಗಿದ್ದರೆ ಅದು ಆಕಸ್ಮಿಕವೆನ್ನಬಹುದಿತ್ತು. ಎಲ್ಲ ಮಹಿಳೆಯರ ಸ್ವರ ಸ್ಥಾಯಿಯೂ ಕ್ರಮೇಣ ಏರುಮುಖವಾಗಿದ್ದುವಂತೆ. ಅರ್ಥಾತ್, ಸ್ವರದ ಕಂಪನಾಂಕ ಮಹಿಳೆಯರ ಫಲವತ್ತತೆಯ ದಿನಗಳಲ್ಲಿ ಅತಿ ಹೆಚ್ಚಾಗಿರುತ್ತದೆ.
ಇನಿಯಳ ದನಿ ಹೀಗೆ ತಿಂಗಳ ಕೆಲವು ದಿನಗಳಲ್ಲಿ ಇನ್ನಷ್ಟು ಇನಿದಾಗುವುದು ಗಂಡಸರಿಗೆ ಗೊತ್ತಾಗುತ್ತದೆಯೋ? ಗೊತ್ತಿಲ್ಲ ಎನ್ನುತ್ತಾರೆ ಬ್ರಯಾಂಟ್. ಗಂಡಸರಿಗೆ ಈ ವ್ಯತ್ಯಾಸವನ್ನು ಪತ್ತೆ ಹಚ್ಚುವುದು ಸಾಧ್ಯವೋ, ಇಲ್ಲವೋ ಎನ್ನುವುದರ ಪರೀಕ್ಷೆ ಇನ್ನು ಆಗಬೇಕಷ್ಟೆ. ಸಾಮಾನ್ಯವಾಗಿ ಗಂಡಸರು ಹೆಂಗಸರಲ್ಲಿ ಉಚ್ಛ ಸ್ಥಾಯಿಯ ಸ್ವರವಿರುವವರನ್ನು ಮೆಚ್ಚುತ್ತಾರೆನ್ನುವುದಕ್ಕೆ ಪುರಾವೆಗಳಿವೆ. ಒಟ್ಟಾರೆ ಪ್ರಾಣಿಗಳಲ್ಲಿ ಕಾಣುವಂತಹುದೇ ವ್ಯತ್ಯಾಸ ಮನುಷ್ಯರಲ್ಲಿಯೂ ಸಹಜವಾಗಿಯೇ ಇದೆ ಎನ್ನುವುದು ಬ್ರಯಾಂಟ್ರವರ ತೀರ್ಮಾನ.

ಫೋರ್-ಇನ್-ಒನ್ ಔಷಧಿ!
ಚೀನೀ ಕೊರಿಯ ಸಾಧನಗಳು ಭಾರತದ ಗಡಿ ದಾಟಿ ಬರಲು ಶುರು ಮಾಡಿದ್ದೇ ಮಾಡಿದ್ದು ವ್-ಇನ್-ಒನ್ ಟೇಪ್ರೆಕಾರ್ಡರುಗಳು, ಫೋರ್-ಇನ್-ಒನ್ ಮೊಬೈಲು ಫೋನುಗಳು, ತ್ರೀ-ಇನ್-ಒನ್ ಬ್ಯಾಟರಿ ದೀಪಗಳು ಕುಗ್ರಾಮದ ಮನೆಗಳಲ್ಲಿಯೂ ನೆಲೆಯಾಗಿವೆ. ಒಂದೇ ಸಾಧನದಲ್ಲಿ ಹಲವು ಕಾರ್ಯಗಳನ್ನು ಅಡಕಗೊಳಿಸುವ ತಂತ್ರಜ್ಞರ ಈ ಚಟ ಈಗ ಔಷಧ ಕ್ಷೇತ್ರಕ್ಕೂ ಕಾಲಿಟ್ಟಿತೇ?
 
ಆಂಗೆವಾಡ್ತೆ ಕೆಮೀ ಎನ್ನುವ ಜರ್ಮನ್ ರಾಸಾಯನಿಕ ವಿಜ್ಞಾನ ಪತ್ರಿಕೆಯಲ್ಲಿ ಇತ್ತೀಚೆಗೆ ಪ್ರಕಟವಾಗಿರುವ ಸಂಶೋಧನಾ ಪ್ರಬಂಧವೊಂದು ಹೀಗೊಂದು ಸಂಶಯವನ್ನು ಮುಂದಿಟ್ಟಿದೆ. ಕ್ಯಾನ್ಸರ್ ಕೋಶಗಳನ್ನು ಪತ್ತೆ ಮಾಡಿ, ಅವುಗಳನ್ನೇ ಗುರಿಮಾಡಿಕೊಂಡು ಸಾಗುವ ಹಾಗೂ ಕ್ಯಾನ್ಸರ್ ಕೋಶವನ್ನು ಮುಟ್ಟಿದ ಕೂಡಲೇ ಒಳಗಿನ ಚಟುವಟಿಕೆಗಳನ್ನು ನಿಲ್ಲಿಸಿ ಕೋಶವನ್ನು ಕೊಲ್ಲುವಂತಹ ನಾಲ್ಮಡಿ ಕೆಲಸ ಮಾಡುವ ಔಷಧದ ಸೃಷ್ಟಿ ಸಾಧ್ಯವೆಂದು ಈ ಪ್ರಬಂಧ ವರದಿ ಮಾಡಿದೆ.
ಅಷ್ಟೇ ಅಲ್ಲ. ಕ್ಯಾನ್ಸರ್ ಕೋಶದೊಳಗೆ ಈ ಔಷದ ನಡೆಸುತ್ತಿರುವ ಕೆಲಸ ವಿಜ್ಞಾನಿಗಳಿಗೆ ಗೋಚರವಾಗುವಂತೆಯೂ ಔಷಧವನ್ನು ರೂಪಿಸಲಾಗಿದೆಯಂತೆ. ಹೀಗೆ ಕ್ಯಾನ್ಸರ್ ಜೀವಕೋಶಗಳನ್ನು ಗುರುತು ಹಿಡಿದು, ಅವುಗಳೊಳಗೆ ನುಸುಳಿ, ಅವನ್ನು ಕೊಂದು, ಆ ಸಾವನ್ನು ಖಾತರಿ ಪಡಿಸಿಕೊಳ್ಳುವ ನಾಲ್ಕೂ ಕೆಲಸಗಳನ್ನು ಒಂದೇ ಔಷಧ ಮಾಡಲಿದೆ. ಅಂದ ಹಾಗೆ, ಈ ಔಷಧವನ್ನು ಸೃಷ್ಟಿಸಿದ ಜಿನ್ವೂ ಶಿಯೊನ್ ದಕ್ಷಿಣ ಕೊರಿಯದ ಯೋನ್ಸಿ ವಿಶ್ವವಿದ್ಯಾನಿಲಯದ ವಿಜ್ಞಾನಿ. ನ್ಯಾನೊ ತಂತ್ರಜ್ಞಾನದ ಜೊತೆಗೆ ಜೀನ್ ಚಿಕಿತ್ಸೆ ಹಾಗೂ ಕ್ಯಾನ್ಸರ್ ಚಿಕಿತ್ಸೆಗೆ ಪರಿಣಾಮಕಾರಿ ಔಷಧಗಳನ್ನು ದೊರಕಿಸಬಲ್ಲುದು ಎಂದು ವೈದ್ಯಕೀಯ ಕ್ಷೇತ್ರದಲ್ಲಿ ಇತ್ತೀಚೆಗೆ ವಿಶ್ವಾಸವುಂಟು ಮಾಡಿರುವ ಸೂಕ್ಷ್ಮ ಆರ್ಎನ್ಎ ತಂತ್ರಗಳನ್ನು ಬೆಸೆದು ಇವರು ಇಂತಹುದೊಂದು ಬಹುಕ್ರಿಯಾಶಾಲಿ ಔಷಧವನ್ನು ರೂಪಿಸಿದ್ದಾರೆ.
ದೇಹದ ಯಾವ್ಯಾವುದೋ ಮೂಲೆಯಲ್ಲಿ ಸಣ್ಣದಾಗಿ ಕಾಣಿಸಿಕೊಳ್ಳುವ ಕ್ಯಾನ್ಸರ್ ಕೋಶಗಳನ್ನು ಹುಡುಕುವುದು ಬಣವೆಯಲ್ಲಿ ಸೂಜಿಯನ್ನು ಹುಡುಕಿದಷ್ಟೆ ಸುಲಭ. ಏಕೆಂದರೆ, ಕ್ಯಾನ್ಸರ್ ಕೋಶಗಳು ಹಾಗೂ ದೇಹದ ಇತರೆ ಕೋಶಗಳಿಗೂ ಇರುವ ವ್ಯತ್ಯಾಸ ಅತ್ಯಲ್ಪ. ಈ ವ್ಯತ್ಯಾಸಗಳನ್ನು ಗುರುತಿಸಿಯೇ ಕ್ಯಾನ್ಸರ್ ಕೋಶಗಳನ್ನು ಪತ್ತೆ ಹಚ್ಚಬೇಕು. ಕೊಯ್ದು ಹೊರತೆಗೆದ ಜೀವಕೋಶಗಳಿಗೆ ಬಣ್ಣ ಹಚ್ಚಿ ವ್ಯತ್ಯಾಸಗಳನ್ನು ಪತ್ತೆ ಹಚ್ಚಬಹುದು. ಆದರೆ ದೇಹದೊಳಗೆ ಇರುವ ಕೋಶಗಳನ್ನು ಪತ್ತೆ ಮಾಡಿದರಷ್ಟೆ ಚಿಕಿತ್ಸೆ ಫಲಕಾರಿಯಾದೀತು. ಇದಕ್ಕಾಗಿ ಈ ಹಿಂದೆ ಮಾಂತ್ರಿಕಗುಂಡು ಎನ್ನುವ ತಂತ್ರವನ್ನು ರೂಪಿಸಲಾಗಿತ್ತು. ಕ್ಯಾನ್ಸರ್ಕೋಶಗಳ ಮೇಲಷ್ಟೆ ಕಾಣಿಸುವ ಕೆಲವು ಪ್ರೋಟೀನುಗಳಿಗಷ್ಟೆ ಅಂಟಿಕೊಳ್ಳುವ ಪ್ರತಿಕಾಯದ ಅಣುಗಳನ್ನು (ಮಾನೋಕ್ಲೋನಲ್ ಆಂಟಿಬಾಡಿ) ತಯಾರಿಸಿ, ಅವು ಕ್ಯಾನ್ಸರ್ ಕೋಶಗಳನ್ನು ತಪ್ಪಿಲ್ಲದೆ ಗುರುತಿಸುತ್ತವೆಯೇ ಎಂದು ಪರೀಕ್ಷಿಸಲಾಗಿತ್ತು. ಈ ಅಣುಗಳಿಗೆ ಕೋಶವಿಷವನ್ನು ತಳುಕಿಸಿ, ಕ್ಯಾನ್ಸರ್ ಕೋಶಗಳನ್ನಷ್ಟೆ ಗುರಿಯಿಟ್ಟು ಕೊಲ್ಲುವ ಆಲೋಚನೆಯೂ ಇತ್ತು. ಆದರೆ ಇದು ನಿರೀಕ್ಷಿಸಿದಷ್ಟು ಸಫಲ ಚಿಕಿತ್ಸೆಯಾಗಲಿಲ್ಲ. ಮಾಂತ್ರಿಕಗುಂಡು ಎನ್ನುವುದು ಕೇವಲ ಹೆಸರಾಗಿ ಉಳಿಯಿತಷ್ಟೆ! ಅಲ್ಲಿ ಗುಂಡುಗಳೂ ಇರಲಿಲ್ಲ. ಆಶಿಸಿದ ಮ್ಯಾಜಿಕ್ಕೂ ಸಾಧ್ಯವಾಗಲಿಲ್ಲ.
ಇದೀಗ ಶಿಯೊನ್ ರೂಪಿಸಿರುವ ತಂತ್ರ ಈ ಮಾಂತ್ರಿಕಗುಂಡಿನಂತೆಯೇ ಕೆಲಸ ಮಾಡುತ್ತಾದೆ. ಜೊತೆಗೆ ನಿಜವಾದ ಲೋಹದ ಗುಂಡುಗಳನ್ನೂ ಬಳಸುತ್ತದೆ. ಆದರೆ ಈ ಗುಂಡುಗಳೆಲ್ಲ ನ್ಯಾನೊಯುಗದ ಗುಂಡುಗಳು.  ನ್ಯಾನೊ ಯುಗ ಅಂದರೆ ಗೊತ್ತಲ್ಲ! ಸೂಕ್ಷ್ಮಾತಿಸೂಕ್ಷ್ಮ ಅಣುಗಳು, ಸಾಧನಗಳನ್ನು ಬಳಸುವ ತಂತ್ರಗಳು ಹುಟ್ಟುತ್ತಿರುವ ಕಾಲ. ಕ್ಯಾನ್ಸರ್ ಕೋಶಗಳನ್ನು ಗುರುತಿಸುವ ಪ್ರೊಟೀನ್ ಕೊಕ್ಕೆ, ಆ ಕೋಶಗಳೊಳಗೆ ನುಸುಳಬಲ್ಲ ರಾಸಾಯನಿಕ ಅಣುಗಳು ಹಾಗೂ ಒಳಹೊಕ್ಕ ಅನಂತರ ಕೋಶದೊಳಗೆ ಪ್ರೊಟೀನ್ ತಯಾರಿಕೆ ನಡೆಯದ ಹಾಗೆ ಮಾಡುವ ಸೂಕ್ಷ್ಮ ಆರ್ಎನ್ಎ ತುಣುಕುಗಳನ್ನು ಸುಮಾರು ಹದಿನೈದು ನ್ಯಾನೋಮೀಟರು (ಒಂದು ಮಿಲಿಮೀಟರ್ ಹತ್ತು ಲಕ್ಷ ನ್ಯಾನೊಮೀಟರುಗಳಿಗೆ ಸಮಾನ)  ದಪ್ಪ ಇರುವ ಸೂಕ್ಷ್ಮಾತಿಸೂಕ್ಷ್ಮ ಗುಂಡುಗಳಿಗೆ ಶಿಯೊನ್ ಲೇಪಿಸಿದ್ದಾರೆ. ಹೀಗೆ ನಾಲ್ಮಡಿ ಕೆಲಸ ಮಾಡುವ ನ್ಯಾನೊಗುಂಡುಗಳನ್ನು ತಯಾರಿಸಿದ್ದಾರೆ. ಒಂದು ಮಿಲಿಮೀಟರಿನಲ್ಲಿ ಇಂತಹ ಐವತ್ತು ಸಾವಿರಕ್ಕೂ ಹೆಚ್ಚು ಗುಂಡುಗಳನ್ನು ಸಾಲಾಗಿ ಜೋಡಿಸಬಹುದು.
ಲೋಹದ ಗುಂಡುಗಳು ಒಳಹೊಕ್ಕಾಗ ಅವನ್ನು ದೇಹ ಹೊರಗೆ ದೂಡುವುದಿಲ್ಲವೇ ಎಂದಿರಾ? ಇದು ಆಗದಿರಲಿ ಎಂದು ಗುಂಡುಗಳ ಮೇಲೆ ರಕ್ತದಲ್ಲಿರುವ ಆಲ್ಬುಮಿನ್ ಪ್ರೊಟೀನ್ ಹೊದಿಸಲಾಗುತ್ತದೆ. ಅನಂತರ ವಿಶೇಷ ರಾಸಾಯನಿಕ ತಂತ್ರಗಳಿಂದ ಆಲ್ಬುಮಿನ್ ಅಣುಗಳಿಗೆ ಗಂಧಕದ ಬಂಧಗಳನ್ನು ಜೋಡಿಸಲಾಗುತ್ತದೆ. ಇದು ಒಂದು ರೀತಿಯಲ್ಲಿ ಕೊಕ್ಕೆ ಇದ್ದ ಹಾಗೆ. ಈ ಕೊಕ್ಕೆಗಳಿಗೆ ಇತರೇ ರಾಸಾಯನಿಕಗಳು ತಗುಲಿಕೊಳ್ಳುವಂತೆ ಮಾಡುವುದು ಸುಲಭ. ಹೀಗೆ ತಯಾರಾದ ಗುಂಡುಗಳ ಜೊತೆಗೆ ಕ್ಯಾನ್ಸರ್ ಕೋಶಗಳ ಮೇಲಷ್ಟೆ ಕಾಣುವ ಆಲ್ಫ-ಗ್ಯಾಮ3 ಪ್ರೊಟೀನಿಗೆ ತೆಕ್ಕೆ ಹಾಕಿಕೊಳ್ಳಬಲ್ಲ ಪೆಪ್ಟೈಡು ಅಣು (ಪೆಪ್ಟೈಡುಗಳು ಪುಟ್ಟ ಪ್ರೊಟೀನುಗಳು), ಸೂಕ್ಷ್ಮ ಆರ್ಎನ್ಎ ಹಾಗೂ ಬೆಳಕು ಬಿದ್ದಾಗ ಹೊಳೆಯುವ ಬಣ್ಣದ ಅಣುಗಳನ್ನೂ ಬೆರೆಸಿ ಇಟ್ಟಾಗ, ಇವೆಲ್ಲವೂ ತಳುಕಿಕೊಂಡ ನ್ಯಾನೊಗುಂಡುಗಳು ತಯಾರಾಗುತ್ತವೆ.
ಅಯಸ್ಕಾಂತೀಯ ಗುಣವುಳ್ಳ ಕಬ್ಬಿಣದ ಆಕ್ಸೈಡ್ ಜೊತೆಗೆ ತುಸು ಮ್ಯಾಂಗನೀಸ್ ಬೆರೆಸಿ ಈ ಗುಂಡುಗಳನ್ನು ತಯಾರಿಸಿದ್ದಾರೆ. ಅಯಸ್ಕಾಂತದಿಂದಾಗಿ ಇವು ಆಕರ್ಷಣೆಗೊಳ್ಳುತ್ತವಷ್ಟೆ ಅಲ್ಲ, ಸ್ವಲ್ಪ ಅಯಸ್ಕಾಂತ ಗುಣವೂ ಇವುಗಳಿಗೆ ಕೂಡಿಕೊಳ್ಳುತ್ತದೆ. ಹೀಗಾಗಿ ಎಂಆರ್ಐ ತಂತ್ರದಿಂದ ಇವು ದೇಹದೊಳಗೆ ಇರುವ, ಹರಿದಾಡುವ ಜಾಗೆಗಳನ್ನು ಸ್ಪಷ್ಟವಾಗಿ ಗುರುತಿಸಬಹುದು. ಜೊತೆಗೆ ಬೆಳಕು ಚೆಲ್ಲುವ ಬಣ್ಣವೂ ಇರುವುದರಿಂದ, ಎಂಆರ್ಐ ಯಂತ್ರದಡಿಯಲ್ಲಿ ಈ ಗುಂಡುಗಳಿರುವ ಸ್ಥಳ ಸ್ಪಷ್ಟವಾಗಿ ಗೋಚರಿಸುತ್ತದೆ.
ಕ್ಯಾನ್ಸರ್ ಕೋಶಗಳನ್ನು ಕೃಷಿ ಮಾಡಿ ಈ ಗುಂಡುಗಳು ಅವುಗಳೊಳಗೆ ನುಸುಳುತ್ತವೆಯೋ ಎಂದು ಶಿಯೊನ್ ಪರೀಕ್ಷಿಸಿದ್ದಾರೆ.  ಗುಂಡುಗಳು ಕೋಶದೊಳಗೆ ನುಸುಳಿದ್ದಷ್ಟೆ ಅಲ್ಲ, ಅವು ಬೆಳಕಿನಡಿ ಮಿಂಚಿ ಯಾವ ಕೋಶದೊಳಗೆ ತಾವಿದ್ದೇವೆ ಎಂದು ಕೂಡ ತಿಳಿಸಿಕೊಟ್ಟಿವೆ. ಗುಂಡಿನೊಡನೆ ಜೋಡಿಸಿದ ಸೂಕ್ಷ್ಮ ಆರ್ಎನ್ಎ ಕ್ಯಾನ್ಸರ್ ಕೋಶದಲ್ಲಿ ಜಿಎಫ್ಪಿ ಎನ್ನುವ ಪ್ರಮುಖ ಪ್ರೊಟೀನ್ ತಯಾರಿಕೆಯನ್ನು ಕಡಿಮೆಯಾಗಿಸಿತ್ತು. ಆಲ್ಫ-ಗ್ಯಾಮ3 ಪ್ರೊಟೀನ್ ಇಲ್ಲದ ಜೀವಕೋಶಗಳಲ್ಲಿ ಈ ಗುಂಡುಗಳು ಕಾಣಿಸಲೇ ಇಲ್ಲ! ಅರ್ಥಾತ್ ಇವು ಕೇವಲ ಆಲ್ಫ-ಗ್ಯಾಮ3 ಇರುವ ಕೋಶಗಳನ್ನಷ್ಟೆ ಗುರಿಯಾಗಿಸಿಕೊಂಡಿದ್ದುವು. ಹೀಗೆ ಒಂದೇ ಔಷಧದಿಂದ ನಾಲ್ಕು ಕೆಲಸಗಳನ್ನು ಸಾಧಿಸಬಹುದು ಎಂದು ಇವರು ತೋರಿಸಿಕೊಟ್ಟಿದ್ದಾರೆ.
ಜೀವಿಗಳಲ್ಲಿರುವ ಕ್ಯಾನ್ಸರ್ ಕೋಶಗಳ ಮೇಲೆ ಈ ಗುಂಡುಗಳನ್ನು ಗುರಿಯಿಟ್ಟು ಪರೀಕ್ಷಿಸುವುದು ಬಾಕಿ ಇದೆ. ಆಗ ಇವು ಜೀವಿಯ ದೇಹದಲ್ಲಿಯೇ ಉಳಿದು ನಾಲ್ಕೂ ಕೆಲಸಗಳನ್ನು ಸಾಧಿಸುವುವೋ ಎನ್ನುವುದನ್ನು ಖಾತ್ರಿ ಪಡಿಸಿಕೊಳ್ಳಬಹುದು. ಆ ದಿನ ಶೀ್ರವೇ ಬರಲೆಂದು ಹಾರೈಸೋಣ! ಆಗ ಫೋರ್-ಇನ್-ಒನ್ ಔಷಧದ ಕನಸು ನನಸಾದೀತು.
1 Wonjae Choi et. al.,All-in-one Target-cell-specific Magnetic Nanoparticles for Simultaneous Molecular Imaging and siRNA Delivery; Angewandte Chemie International Edition, Vol 48, Pp 1-7, 2009 DOI:10.1002/anie.200805998
ಉತ್ತರ ಭಾರತದ ಜಲಸೆಲೆ ಬತ್ತುತ್ತಿದೆ
ಮುಂಗಾರು ಬರದಿದ್ದರೇನಾಯ್ತು. ಕಬರ ಬಂದರೂ, ಕ್ಷಾಮ ಬಾರದಂತೆ ಕಾಯ್ದುಕೊಳ್ಳುವ ಶಕ್ತಿ ಭಾರತಕ್ಕಿದೆಕಿ ಎಂದು ಮೊನ್ನೆಯಷ್ಟೆ ಮಾನ್ಯ ಪ್ರಧಾನಮಂತ್ರಿಗಳು ತಮ್ಮ ಸ್ವಾತಂತ್ರ್ಯೋತ್ಸವದ ಭಾಷಣದಲ್ಲಿ ಭರವಸೆ ನೀಡಿದ್ದು ನೆನಪಿದೆಯಷ್ಟೆ. ಭಾರತದಲ್ಲಿ ಈ ಮುಂಗಾರು ಶೇಕಡ 60ರಷ್ಟು ಪ್ರದೇಶಗಳಲ್ಲಿ ಸಾಮಾನ್ಯಕ್ಕಿಂತಲೂ ಕಡಿಮೆ ಮಳೆಯಾಗಿದೆ ಎನ್ನುವ ವರದಿಯ ಹಿನ್ನೆಲೆಯಲ್ಲಿ ಪ್ರಧಾನಮಂತ್ರಿಗಳು ಈ ಭರವಸೆ ನೀಡಿದ್ದಾರೆ. ನಿಜ. ಮೂರು ತಿಂಗಳ ಕಾಲ ಭಾರತದ ಎಲ್ಲ ಜನತೆಗೂ ಆಹಾರ ಒದಗಿಸುವಷ್ಟು ಕಾಳಿನ ಸಂಗ್ರಹ ಭಾರತದಲ್ಲಿದೆ. ಆದರೆ ಇದಕ್ಕಾಗಿ ನಾವು ತೆರುತ್ತಿರುವ ಬೆಲೆ ಎಷ್ಟು ಎನ್ನುವುದನ್ನು ಇತ್ತೀಚೆಗೆ ನೇಚರ್ ಪತ್ರಿಕೆಯಲ್ಲಿ ಪ್ರಕಟವಾದ ಸಂಶೋಧನೆಯೊಂದು ಬಯಲಾಗಿಸಿದೆ. ಕೃಷಿ ಹಾಗೂ ಇನ್ನೂ ಹೆಚ್ಚಿನ ಕೃಷಿಗಾಗಿ ನಾವು ಹೆಚ್ಚೆಚ್ಚು ಅಂತರ್ಜಲವನ್ನು ಬಸಿಯುತ್ತಿದ್ದೇವೆಯಂತೆ.  ಎಷ್ಟೆಂದರೆ, ಉತ್ತರಭಾರತದಲ್ಲಿನ ಅಂತರ್ಜಲ ಮಟ್ಟ ಪ್ರತಿ ವರ್ಷವೂ ನಾಲ್ಕು ಸೆಂಟಿಮೀಟರಿನಷ್ಟು ಕುಸಿಯುತ್ತಿದೆ ಎಂದು ಅಮೆರಿಕೆಯ ನಾಸಾದ ವಿಜ್ಞಾನಿಗಳು ನೇಚರ್ನಲ್ಲಿ ವರದಿ ಮಾಡಿದ್ದಾರೆ. ನಾವು ಇದುವರೆವಿಗೂ ಅಂದುಕೊಂಡಿದ್ದಕ್ಕಿಂತಲೂ ಹೆಚ್ಚಿನ ಪ್ರಮಾಣದಲ್ಲಿ ಭೂಮಿಯ ಜಲವನ್ನು ಬರಿದಾಗಿಸುತ್ತಿದ್ದೇವೆ ಎನ್ನುತ್ತದೆ ನಾಸಾದ ಮ್ಯಾಥ್ಯೂ ರಾಡೆಲ್ ಮತ್ತು ಸಂಗಡಿಗರು ಪ್ರಕಟಿಸಿರುವ ಈ ವರದಿ.
ಇಷ್ಟೇ ವಿಸ್ತಾರದ ಪ್ರಪಂಚದ ಇನ್ಯಾವ ಪ್ರದೇಶದಲ್ಲೂ ಆಗದಷ್ಟು – ಸರಾಸರಿ 120 ಸೆಂಟಿಮೀಟರಿನಷ್ಟು ಗ ಮಳೆ ಭಾರತದಲ್ಲಿ ಆಗುತ್ತದೆ. ಆದರೆ ಎಲ್ಲೆಡೆಯೂ ಇದು ಒಂದೇ ಸಮನಾಗಿರುವುದಿಲ್ಲವಾದ್ದರಿಂದ ಎಷ್ಟೋ ಸ್ಥಳದಲ್ಲಿ ಅಂತರ್ಜಲವೇ ನೀರಿನ ಮೂಲ.  ಕೃಷಿಗಾಗಿ ರಾಷ್ಟ್ರದಲ್ಲಿ ಬಳಕೆಯಾಗುವ ನೀರಿನಲ್ಲಿ ಅರ್ಧಕ್ಕರ್ಧದಷ್ಟು ಅಂತರ್ಜಲ. ಕುಡಿಯುವ ನೀರಿನಲ್ಲಿ ಅಂತರ್ಜಲದ ಪ್ರಮಾಣ ಇನ್ನೂ ಹೆಚ್ಚು – ಶೇಕಡ 80ರಷ್ಟು.  ಈ ರೀತಿ ಭಾರಿ ಪ್ರಮಾಣದಲ್ಲಿ ಅಂತರ್ಜಲವನ್ನು ಬಳಸುವುದು ಒಳ್ಳೆಯದಲ್ಲ. ಇದರಿಂದಾಗಿ ಭಾರತ ತೀವ್ರ ಜಲಕ್ಷಾಮವನ್ನು ಎದುರಿಸಬೇಕಾಗಬಹುದು ಎಂದು ವಿಶ್ವಬ್ಯಾಂಕ್ನ ಒಂದು ವರದಿ ಕೆಲವು ವರ್ಷಗಳ ಹಿಂದೆಯೇ ಎಚ್ಚರಿಸಿತ್ತು. ಈ ಎಚ್ಚರಿಕೆ ಬಹಳಷ್ಟು ಮಟ್ಟಿಗೆ ನಿಜವಾಗಿದೆ. ಹಲವಾರು ರಾಜ್ಯಗಳು ಈಗಾಗಲೇ ಜಲಕ್ಷಾಮವನ್ನು ಎದುರಿಸುತ್ತಿವೆ. ಮರುಭೂಮಿಯ ಅಂಗವಾದ ರಾಜಸ್ಥಾನದಲ್ಲಿ ಇದು ಸಹಜವೇ ಸರಿ. ಆದರೆ ಬತ್ತದ ನದಿಗಳೆಂದು ಹೆಸರಾದ ಗಂಗೆ, ಜಮುನೆ, ನರ್ಮದಾ, ಮಹಾನದಿಗಳು ಹರಿವ ಉತ್ತರಭಾರತದ ಹಲವು ರಾಜ್ಯಗಳೂ ನೀರಿನ ಕೊರತೆ ಎದುರಿಸಬೇಕಾಗಿದೆ. ರಾಡೆಲ್ರವರ ಅಧ್ಯಯನಗಳ ಪ್ರಕಾರ ಸ್ವಸ್ಥಿತಿಗೆ ಮರಳದಷ್ಟು ಶೀ್ರಗತಿಯಲ್ಲಿ ಉತ್ತರಭಾರತದ ಅಂತರ್ಜಲದ ಮಟ್ಟ ಕುಸಿಯುತ್ತಿದೆ.
ಎಲ್ಲರಿಗೂ ತಿಳಿದ ಸತ್ಯದ ಬಗ್ಗೆ ಸಂಶೋಧನೆಯೇ ಎಂದಿರಾ? ನಿಜವೇ. ದೇಶಾದ್ಯಂತ ಅಂತರ್ಜಲದ ಮಟ್ಟ ಕುಸಿಯುತ್ತಿರುವ ಬಗ್ಗೆ ಅನುಮಾನವಿಲ್ಲ. ಸರಕಾರವೂ ಈ ಬಗ್ಗೆ ಕಾಳಜಿ ವಹಿಸಿ ಅಂತರ್ಜಲದ ಮಟ್ಟದ ನಿರ್ವಹಣೆಗಾಗಿ ರಾಷ್ಟ್ರಮಟ್ಟದಲ್ಲಿ ಕೇಂದ್ರೀಯ ಅಂತರ್ಜಲ ಪ್ರಾಧಿಕಾರವನ್ನೂ ಸ್ಥಾಪಿಸಿದೆ. ದೇಶದ ವಿವಿಧೆಡೆ ಅಂತರ್ಜಲ ಮಟ್ಟವನ್ನು ಪರಿಶೀಲಿಸಿ ಆಯಾ ರಾಜ್ಯ ಸರಕಾರಗಳಿಗೆ ಪ್ರಾಧಿಕಾರ ಸಲಹೆಯನ್ನೂ ನೀಡುತ್ತಿದೆ. ಆದರೆ ಆಯಾ ಪ್ರದೇಶದ ಅಂತರ್ಜಲಮಟ್ಟಕ್ಕಷ್ಟೆ ಸೀಮಿತವಾಗಿವೆ. ಉತ್ತರಭಾರತದಂತಹ ವಿಶಾಲ ಪ್ರದೇಶದಲ್ಲಿನ ಒಟ್ಟಾರೆ ಪರಿಸ್ಥಿತಿಯನ್ನು ಇಂತಹ ಪ್ರಾದೇಶಿಕ ಅಧ್ಯಯನಗಳಿಂದ ಅಳೆಯುವುದು ತುಸು ಕಷ್ಟವೇ ಸರಿ. ಜಲಮೂಲಗಳ ಸ್ಥಿತಿಗತಿಯ ಬಗ್ಗೆ ಉಪಗ್ರಹಗಳ ನೆರವನ್ನೂ ಪಡೆಯಲಾಗಿದೆ. ಆದರೆ ಉಪಗ್ರಹಗಳ ಕಣ್ಣು ನೆಲದ ಮೇಲಿನ ನೀರಿನ ಸೆಲೆಗಳನ್ನಷ್ಟೆ ಕಾಣಬಲ್ಲುದು. ಭೂಮಿಯ ಆಳದಲ್ಲಿರುವ ಅಂತರ್ಜಲವನ್ನಲ್ಲ.
ಹೀಗಾಗಿ ರಾಡೆಲ್ರವರ ತಂಡ ಹೊಸದೊಂದು ಉಪಾಯ ಬಳಸಿದೆ. ಭೂಮಿಯ ಗುರುತ್ವಾಕರ್ಷಣೆ ಹಾಗೂ ವಾಯುಗುಣದ ಅಧ್ಯಯನಕ್ಕಾಗಿಯೇ ಆಕಾಶಕ್ಕೆ ಹಾರಿಸಿದ ಎರಡು ಉಪಗ್ರಹಗಳನ್ನು ಈ ತಂಡ ಬಳಸಿದೆ. ಗ್ರಾವಿಟಿ ರಿಕವರಿ ಅಂಡ್ ಕ್ಲೈಮೇಟ್ ಎಕ್ಸ್ಪೆರಿಮೆಂಟ್ (ಜಿಆರ್ಎಸಿಇ ಗ ಗ್ರೇಸ್) ಎಂದು ಹೆಸರಿಸಿದ ಈ ಜೋಡಿ ಉಪಗ್ರಹಗಳು ಕಾರ್ಯವೂ ವಿಶೇಷ. ಇವೆರಡೂ ಉಪಗ್ರಹಗಳೂ ಒಂದೇ ಪಥದಲ್ಲಿ, ಆದರೆ ಒಂದರ ಹಿಂದು ಇನ್ನೊಂದು, ಚಲಿಸುತ್ತವೆ. ಭೂಮಿಯ ಮೇಲೆ ನೀರಿರುವ ಸ್ಥಳದಲ್ಲಿನ ಗುರುತ್ವಾಕರ್ಷಣೆ ತುಸು ಹೆಚ್ಚಾಗಿರುತ್ತದೆ. ಹೀಗಾಗಿ ಇಂತಹ ಪ್ರದೇಶದ ಮೇಲೆ ಹಾರುವಾಗ ಮುಂದಿರುವ ಉಪಗ್ರಹದ ವೇಗ ತುಸು ಹೆಚ್ಚಾಗುತ್ತದೆ. ಅದೇ ಮಾರ್ಗದಲ್ಲಿ ಹಿಂದೆಯೇ ಹಾರಿಬಂದ ಉಪಗ್ರಹದ ವೇಗದಲ್ಲಿನ ವ್ಯತ್ಯಾಸ ಮೊದಲ ಉಪಗ್ರಹ ಹಾಗೂ ಎರಡನೆಯ ಉಪಗ್ರಹ ಹಾರಿದ ಅವಧಿಯೊಳಗೆ ಆ ಪ್ರದೇಶದಲ್ಲಿ ಆಗಿರಬಹುದಾದ ಗುರುತ್ವಾಕರ್ಷಣೆಯ ವ್ಯತ್ಯಾಸಗಳ ದ್ಯೋತಕವಷ್ಟೆ. ಉಳಿದೆಲ್ಲವೂ ಸಮನಾಗಿದ್ದಾಗ ಆ ಪ್ರದೇಶದಲ್ಲಿನ ಗುರುತ್ವಾಕರ್ಷಣೆಯಲ್ಲಿನ ವ್ಯತ್ಯಾಸ ಅಲ್ಲಿನ ನೀರಿನ ಆಕರಗಳಿಗೆ ಅನುಗುಣವಾಗಿ ಇರಬೇಕು ಎನ್ನುವುದು ತರ್ಕ. ರಾಡೆಲ್ರವರ ತಂಡ ಈ ತರ್ಕವನ್ನು ಅನುಸರಿಸಿ ಅಧ್ಯಯನ ನಡೆಸಿದೆ.
ಉತ್ತರಭಾರತದ ಮೇಲೆ ಹಾರುವಾಗ ಗ್ರೇಸ್ನ ಉಪಗ್ರಹಗಳು ಸಂಗ್ರಹಿಸಿದ ಗುರುತ್ವಾಕರ್ಷಣೆಯಲ್ಲಿನ ವ್ಯತ್ಯಾಸಗಳನ್ನು ಇವರು ದಾಖಲಿಸಿದರು. 2002 ಜುಲೈನಿಂದ 2008 ಜುಲೈವರೆಗೆ ಈ ಎರಡೂ ಉಪಗ್ರಹಗಳೂ ಸಂಗ್ರಹಿಸಿದ ಮಾಹಿತಿಯನ್ನು ಇವರು ವಿಶ್ಲೇಷಿಸಿದ್ದಾರೆ. ಇದರೊಟ್ಟಿಗೆ ಆ ಪ್ರದೇಶಗಳಲ್ಲಿ ಆ ಸಮಯದಲ್ಲಿ ಆದ ಮಳೆ, ಅಲ್ಲಿನ ಜಲಾಶಯಗಳಲ್ಲಿ ಇದ್ದ ನೀರಿನ ಪ್ರಮಾಣ, ಹಿಮಪಾತ ಇತ್ಯಾದಿ ಜಲಪೂರಣ ವಿದ್ಯಮಾನಗಳನ್ನು ಗಮನಿಸಿದ್ದಾರೆ. ಉಪಗ್ರಹಗಳು ನೀಡಿದ ಮಾಹಿತಿಯಲ್ಲಿ ಇವುಗಳ ಪರಿಣಾಮಗಳನ್ನು ಕಳೆದಾಗ ಉಳಿಯುವುದು ಆ ಪ್ರದೇಶದ ಅಂತರ್ಜಲದ ಪ್ರಭಾವವಷ್ಟೆ.  ಆರು ವರ್ಷಗಳ ಅವಧಿಯಲ್ಲಿ ನಡೆದ ಈ ಲೆಕ್ಕಾಚಾರ, ಋತುಗಳಿಗೆ ತಕ್ಕಂತೆ ಅಂತರ್ಜಲದ ಮಟ್ಟ ಬದಲಾಗುವುದನ್ನು ನಿರೂಪಿಸಿದೆ. ಆದರೆ ಒಟ್ಟಾರೆ ಅಂತರ್ಜಲದ ಮಟ್ಟ ಕ್ರಮೇಣ ಕುಸಿಯುತ್ತಿದೆ ಎನ್ನುವುದನ್ನೂ ಸ್ಪಷ್ಟಪಡಿಸಿದೆ. ಈ ಕುಸಿತ ಅಂತರ್ಜಲದ ಬಳಕೆಯಿಂದಲೇ ಹೊರತು ಮಳೆಯ ಪ್ರಮಾಣ ಕಡಿಮೆಯಾದ್ದರಿಂದಾಗಲಿ, ವಾಯುಗುಣ ಬದಲಾವಣೆಯಿಂದಾಗಲಿ ಅಲ್ಲ ಎನ್ನುವುದನ್ನೂ ಸಿದ್ಧಪಡಿಸಿದೆ.
ಅಂತರ್ಜಲದ ಮಟ್ಟ ಎಷ್ಟು ಕಡಿಮೆಯಾಗುತ್ತಿದೆ ಗೊತ್ತೇ? ರಾಜಸ್ತಾನ, ಪಂಜಾಬ್ ಹಾಗೂ ಹರ್ಯಾಣ ರಾಜ್ಯಗಳು ಈ ಆರು ವರ್ಷಗಳ ಅವಧಿಯಲ್ಲಿ ಒಟ್ಟಾರೆ 109 ನ ಕಿಲೋಮೀಟರಿನಷ್ಟು ಅಂತರ್ಜಲವನ್ನು ಕಳೆದುಕೊಂಡಿವೆ. ಇದು ಭಾರತದ ಅತಿ ದೊಡ್ಡ ಜಲಾಶಯ ಅಪ್ಪರ್ ವೈಗಂಗಾ ಜಲಾಶಯದಲ್ಲಿರುವ ನೀರಿನ ಪ್ರಮಾಣದ ಇಮ್ಮಡಿ. ನಾವು ಬಳಸಿದ ನೀರಿನ ಪ್ರಮಾಣ ಹಾಗೂ ಅಂತರ್ಜಲಕ್ಕೆ ಸಹಜವಾಗಿ ಕೂಡಿಕೊಂಡ ನೀರಿನ ಪ್ರಮಾಣದಲ್ಲಿನ ವ್ಯತ್ಯಾಸ ಇದು. ಅರ್ಥಾತ್, ಮರುಪೂರಣಗೊಳ್ಳದಂತೆ ಮರೆಯಾದ ಅಂತರ್ಜಲ.  ಮುಂಗಾರು ಕ್ಷೀಣಿಸಿದ ಈ ವರ್ಷ, ಇನ್ನೂ ಹೆಚ್ಚಿನ ಅಂತರ್ಜಲ ಬಳಕೆಯಾಗಬಹುದು. ಹೀಗೇ ಆದಲ್ಲಿ ಮುಂದೆ ಉತ್ತರಭಾರತದಲ್ಲಿ ಅಂತರ್ಜಲ ಮರುಪೂರಣಗೊಳ್ಳದ ರೀತಿಯಲ್ಲಿ ಮರೆಯಾಗಿ ಹೋದೀತು ಎಂದು ರಾಡೆಲ್ ತಂಡ ಕಾಳಜಿ ವ್ಯಕ್ತಪಡಿಸಿದೆ. ಹೀಗೆ ಎಲ್ಲರ ಮನದಲ್ಲಿರುವ ಸಂಶಯವನ್ನು ವಿಶೇಷ ತಂತ್ರಗಳ ಮೂಲಕ ನಿಚ್ಚಳಗೊಳಿಸಿದೆ.

ಮನೆಯೊಳಗೂ ನುಸುಳಿದ ನಾನೋ!
ಕ್ಷಮಿಸಿ. ಅಪಾರ ಪ್ರಚಾರ ಪಡೆದು ವರ್ಷಗಳೇ ಆದರೂ ರಸ್ತೆಯಲ್ಲಿ ಕಾಣಿಸಿಕೊಳ್ಳದ ಟಾಟಾರವರ ನಾನೊ ಕಾರಿನ ಬಗ್ಗೆ ಈ ಲೇಖನ ಅನ್ನುವ ಭಾವನೆಯನ್ನು ಈ ತಲೆಬರಹ ಉಂಟು ಮಾಡಿದ್ದರೆ ಕ್ಷಮಿಸಿ. ಮಲಿನ ನೀರನ್ನು ಶುದ್ಧಿ ಮಾಡುವುದರಿಂದ ಹಿಡಿದು ಕೊಳೆಯಾದರು ಹೊಲಸು ವಾಸನೆ ಬೀರದ, ನಿಮ್ಮ ನಾಡಿಯನ್ನು ನಿರಂತರ ಅಳೆಯುವ ಸೂಕ್ಷ್ಮಸಂವೇದಿ ದಿರಿಸು, ಅಂಗೈಯಲ್ಲೇ ಮ್ಯಾಜಿಕ್ ಮಾಡುವ ಪ್ರಯೋಗಾಲಯ, ಉಸಿರು ಊದಿದರೆ ವಿದ್ಯುತ್ ಉತ್ಪಾದಿಸುವ ಸೂಕ್ಷ್ಮ ಜನರೇಟರ್ ಮುಂತಾದ ನಾಳಿನ ತಂತ್ರಜ್ಞಾನದ ಬೆನ್ನೆಲುಬೆನ್ನಿಸಿರುವ ನಾನೊಕೊಳವೆಗಳ ಕುರಿತು ಈ ಲೇಖನ. ಇದುವರೆವಿಗೂ ಪತ್ರಿಕೆಗಳಲ್ಲಿ ಸುದ್ದಿ ಮಾಡುತ್ತಿದ್ದ, ಪ್ರಪಂಚದ ಅತ್ಯುನ್ನತ ಪ್ರಯೋಗಾಲಯಗಳಲ್ಲಿ ಕೌತುಕದ ವಿಷಯವಾಗಿದ್ದ ನಾನೊಕೊಳವೆ ಈಗ ನಮ್ಮ, ನಿಮ್ಮ ಮನೆ ಹೊಕ್ಕಿದೆಯಂತೆ. ಹಾಗೆಂದು ಕಾನ್ಪುರದ ಐಐಟಿಯಲ್ಲಿ ಪ್ರೊಫೆಸರ್ ಆಗಿರುವ ಸಬ್ಯಸಾಚಿ ಸರ್ಕಾರ್ ಮತ್ತು ಸಂಗಡಿಗರು ಇದೇ ವಾರ ಪ್ರಕಟವಾದ ಕರೆಂಟ್ ಸೈನ್ಸ್ ಪತ್ರಿಕೆಯಲ್ಲಿ ಪ್ರಕಟಿಸಿದ್ದಾರೆ. ನಮ್ಮ, ನಿಮ್ಮ ಮನೆಯ ಅಡುಗೆ ಕೋಣೆಗಳಲ್ಲಿ ಪಾತ್ರೆಗಳಿಗೆ ಹಾಗೂ ಎಕ್ಸ್ಹಾಸ್ಟ್ ಫ್ಯಾನ್ಗಳಲ್ಲಿ ಅಂಟಿಕೊಂಡಿರುವ ದೂಳು ಇನ್ನೇನೂ ಅಲ್ಲ, ಅತಿ ಸೂಕ್ಷ್ಮವಾದ ನಾನೊಕೊಳವೆಗಳ ಸಂಗ್ರಹ ಎಂದು ಸರ್ಕಾರ್ ಕಂಡು ಕೊಂಡಿದ್ದಾರೆ. ಹೀಗೆ ನಾನೊ ಹೊಸ್ತಿಲು ದಾಟಿ ಮನೆಯೊಳಗೆ ಬಂದಿದೆ.
ನಾನೊಕೊಳವೆಗಳು ಬೇರೇನಲ್ಲ. ಅವು ಕಾರ್ಬನ್ನ ಒಂದು ರೂಪ ಅಷ್ಟೆ.  ವಾಹನದ ಹೊಗೆಯಲ್ಲಿ, ಇದ್ದಿಲಿನಲ್ಲಿ ಇರುವ ಇಂಗಾಲವೇ ಕಾರ್ಬನ್. ಇದರ ಹಲವು ಅವತಾರಗಳಲ್ಲಿ ವಜ್ರ, ಪೆನ್ಸಿಲ್ಗಳಲ್ಲಿ ಇರುವ ಸೀಸದ ಕಡ್ಡಿ ಹಾಗೂ ಇದ್ದಿಲ ಪುಡಿಗಳೂ ಸೇರಿವೆ. ಎರಡು ದಶಕಗಳ ಹಿಂದಿನವರೆಗೂ ಕಾರ್ಬನ್ಗೆ ಈ ಮೂರೇ ಸ್ವರೂಪಗಳಿವೆ ಎಂದು ತಿಳಿಯಲಾಗಿತ್ತು. ಆದರೆ 1983ರಲ್ಲಿ ಇಂಗ್ಲೆಂಡಿನ ರಿಚರ್ಡ್ ಸ್ಮಾಲಿ ಮತ್ತು ಸಂಗಡಿಗರು ನಡೆಸಿದ ಸಂಶೋಧನೆ ಕಾರ್ಬನ್ ಮತ್ತೊಂದು ರೂಪದಲ್ಲಿಯೂ ಕಾಣಿಸುತ್ತದೆ ಎಂದು ತಿಳಿಸಿತು. ಅದೇ ಸಮಯದಲ್ಲಿ ಇಂಗ್ಲೆಂಡಿನವರೇ ಆದ ಹೆರಾಲ್ಡ್ ಕ್ರೋಟೋ ಕೋಟ್ಯಂತರ ಕಿಲೋಮೀಟರು ದೂರವಿರುವ ನಕ್ಷತ್ರಗಳಲ್ಲಿರುವ ಕಾರ್ಬನ್ನ ಸ್ವರೂಪವೇ ಬೇರೆ ಎಂದು ನಿರೂಪಿಸಿದರು. ಇವರಿಬ್ಬರಿಗೂ ಅನಂತರ ನೋಬೆಲ್ ಬಹುಮಾನ ದೊರಕಿತು.
ಇವರ ಶೋಧವಾದ ಕಾರ್ಬನ್ ರೂಪವೇ ನಾನೊಕಾರ್ಬನ್. ಅದನ್ನು ಬಕಿಚೆಂಡುಗಳೆಂದೂ ಜನ ಕರೆದರು. ಈ ಕಾರ್ಬನ್ನ ರೂಪದಲ್ಲಿ ಅಣುಗಳ ಜೋಡಣೆ ವಿಶಿಷ್ಟವಾಗಿತ್ತು. ಸೀಸದ ಕಡ್ಡಿಗಳಲ್ಲಿ ಅವು ಜೇನುಗೂಡಿನಂತೆ ಷಟ್ಕೋಣಾಕಾರದಲ್ಲಿ ಜೋಡಣೆಯಾಗಿರುತ್ತವೆ. ಬಕಿಬಾಲ್ನಲ್ಲಿ ಈ ಷಡ್ಭುಜಾಕಾರದ ಜೊತೆಗೆ ಎಲ್ಲೋ ಒಂದು ಪಂಚಭುಜಾಕೃತಿಯೂ ಇರುತ್ತದೆ. ಗ್ರಾಟ್ ಹಾಳೆ ಈ ಪಂಚಭುಜಾಕೃತಿ ಇರುವ ಸ್ಥಳದಲ್ಲಿ ಮುರುಟಿಕೊಂಡು ಚೆಂಡಿನ ರೂಪ ತಾಳುತ್ತದೆ. ಇದನ್ನೇ ಬಕಿಬಾಲ್ ಅಥವಾ ಬಕಿಚೆಂಡು ಎಂದು ಹೆಸರಿಸಿದರು (ಬಕ್ಮಿನ್ಸ್ಟರ್ ಫುಲರ್ ಎನ್ನುವ ಇಂಜಿನೀಯರ್ ಈ ಆಕಾರದ ರಚನೆಗಳಿಗೆ ಪ್ರಸಿದ್ಧ. ಅದಕ್ಕೇ ಈ ಹೆಸರು). ಫುಲರೀನ್ ಎಂದೂ ಇದನ್ನು ಕರೆಯುತ್ತಾರೆ.
ಅಣುರಚನೆಯಷ್ಟೆ ಅಲ್ಲ, ಈ ಫುಲರೀನ್ ಕಾರ್ಬನ್ನ ರಾಸಾಯನಿಕ ಗುಣಗಳೂ ವಿಶಿಷ್ಟ. ಸುಲಭವಾಗಿ ರಾಸಾಯನಿಕ ಕ್ರಿಯೆಯಲ್ಲಿ ಅದು ತೊಡಗಿಕೊಳ್ಳುವುದಿಲ್ಲ. ಹೀಗಾಗಿ ಈ ರಾಸಾಯನಿಕದ ಬಗ್ಗೆ ಸಂಶೋಧನೆಗಳು ಎಗ್ಗಾ ಮುಗ್ಗಾ ನಡೆದುವು ಎನ್ನಬಹುದು. ಇತ್ತೀಚೆಗೆ ಫುಲರೀನ್ನ ಮತ್ತೊಂದು ರೂಪ ಇನ್ನೂ ಸುದ್ದಿ ಮಾಡುತ್ತಿದೆ. ಅದುವೇ ನಾನೊಕೊಳವೆ. ನಾನೊಕೊಳವೆಯಲ್ಲಿ ಫುಲರೀನ್ ಚೆಂಡಿನಾಕಾರ ಕಳೆದುಕೊಂಡು ಕೊಳವೆಯಾಕಾರ ತಾಳುತ್ತದೆ. ಈ ಕೊಳವೆಯ ವ್ಯಾಸ ಕೆಲವೇ ನಾನೋಮೀಟರು (ನಾನೋಮೀಟರು ಎಂದರೆ ಮಿಲಿಮೀಟರಿನ ಹತ್ತುಲಕ್ಷದಲ್ಲೊಂದಂಶ)ಗಳಾದ್ದರಿಂದ ಈ ಹೆಸರು.  ಫುಲರೀನ್ನಂತೆಯೇ ಇದುವೂ ಸುಲಭವಾಗಿ ರಾಸಾಯನಿಕ ಕ್ರಿಯೆಗಳಲ್ಲಿ ತೊಡಗುವುದಿಲ್ಲವಾದರೂ ಹಲವಾರು ಉಪಯುಕ್ತ ಗುಣಗಳನ್ನು ವಿಜ್ಞಾನಿಗಳು ಇದರಲ್ಲಿ ಕಂಡಿದ್ದಾರೆ. ಇದು ಸಿಲಿಕಾನ್ನಂತೆ ಅರೆವಾಹಕವಾಗಿ ಕೆಲಸ ಮಾಡುತ್ತದೆ. ಒಂದಿಷ್ಟು ಲೋಹದ ಅಣುಗಳನ್ನು ಕೂಡಿಸಿದರೆ ವಾಹಕವಾಗುತ್ತದೆ. ಬೇರೆ ಧಾತುಗಳ ಒಂದೆರಡು ಅಣುಗಳನ್ನು ಮಿಶ್ರ ಮಾಡಿದರೆ ಸ್ವತಃ ರಾಸಾಯನಿಕ ಕ್ರಿಯೆಯಲ್ಲಿ ಪಾಲ್ಗೊಳ್ಳದಿದ್ದರೂ, ಕ್ರಿಯೆಯ ವೇಗವನ್ನು ಹೆಚ್ಚಿಸಬಲ್ಲುದು. ಹೀಗಾಗಿ ನಾನೊಕೊಳವೆಗಳಿಂದ ವೈವಿಧ್ಯಮಯ ಸಾಧನಗಳನ್ನು ತಯಾರಿಸಲು ಯೋಜಿಸಲಾಗಿದೆ.
ನಾನೊಕೊಳವೆಗಳು ಬಳಕೆಗೆ ಬರುವ ದಿನಗಳು ಹತ್ತಿರವಾಗುತ್ತಿದ್ದಂತೆಯೇ ಅದರ ಬಗ್ಗೆ ಆತಂಕವೂ ಹೆಚ್ಚುತ್ತಿದೆ. ಜೀವಕೋಶಗಳಲ್ಲಿರುವ ಹಲವು ಕೋಶಾಂಗಗಳಿಗಿಂತಲೂ ಸಣ್ಣದಾಗಿರುವ ನಾನೊಕೊಳವೆಗಳು ಜೀವಕೋಶಗಳಿಗೆ ಹಾನಿಯುಂಟುಮಾಡಲಾರವೇ ಎನ್ನುವ ಸಂದೇಹವೂ ಇದೆ. ನಾನೊಪ್ರಮಾಣದಲ್ಲಿರುವ ಎಲ್ಲ ವಸ್ತುಗಳ ಬಗ್ಗೆಯೂ ಈ ಅನುಮಾನ ಇದೆಯಾದರೂ, ನಾನೊಕಾರ್ಬನ್ ಅದರಲ್ಲೂ ವಿಶೇಷವಾಗಿ ನಾನೊಕೊಳವೆಗಳ ಬಗೆಗಿನ ಅನುಮಾನ ತುಸು ಹೆಚ್ಚೇ ಎನ್ನಬಹುದು. ಏಕೆಂದರೆ ಇವುಗಳನ್ನು ವಿವಿಧ ಸಾಧನಗಳಲ್ಲಿ, ಉಪಯೋಗಗಳಿಗೆ ಬಳಸುವ ಯೋಜನೆಗಳಿವೆ. ನಾನೊಕೊಳವೆಗಳನ್ನು ಬಳಸಿದ ಸಾಧನಗಳು, ವಸ್ತುಗಳು ಮಾರುಕಟ್ಟೆಯಲ್ಲಿ ಶೀ್ರವೇ ಬರಬಹುದೆನ್ನುವುದೂ ಗಮನದಲ್ಲಿಡಬೇಕಾದ ಸಂಗತಿ. ಇಂತಹ ಸಂದರ್ಭದಲ್ಲಿ ಮನೆಯೊಳಗೇ ನಾನೊಕಾರ್ಬನ್ ಇದೆ ಎಂದರೆ ಅಚ್ಚರಿಯಾಗದೇ?  ಸರ್ಕಾರ್ ರವರ ಸಂಶೋಧನೆ ಈ ಅಚ್ಚರಿ ತಂದಿದೆ.
ಮನೆಯೊಳಗೆ ಇರುವ ಧೂಳಿನಲ್ಲಿ ಕಾರ್ಬನ್ ಕಣಗಳು ಇರುವುದು ಅಚ್ಚರಿಯ ವಿಷಯವೇನಲ್ಲ. ಆದರೆ ಈ ಕಾರ್ಬನ್ ನಾನೊಕೊಳವೆಗಳ ರೂಪದಲ್ಲಿ ಇದೆ ಎನ್ನುವುದು ಹೊಸತು. ಸರ್ಕಾರ್ರವರ ತಂಡ ಹಲವು ಮನೆಗಳಲ್ಲಿ ಕಟ್ಟಿದ ಜೇಡರಬಲೆಯನ್ನು ಸಂಗ್ರಹಿಸಿ, ರಾಸಾಯನಿಕಗಳಿಂದ ತೊಳೆದು ಪರೀಕ್ಷಿಸಿದೆ. ಪರೀಕ್ಷೆಗಳ ಪ್ರಕಾರ ಈ ಬಲೆಗಳಲ್ಲಿ ಸಿಲುಕಿಕೊಂಡ ಧೂಳಿನಲ್ಲಿ ಸಾಕಷ್ಟು ನಾನೊಕೊಳವೆಗಳಿವೆ. ಅಷ್ಟೆ ಅಲ್ಲ. ಈ ನಾನೊಕೊಳವೆಗಳು ರಾಸಾಯನಿಕವಾಗಿಯೂ ಬಲು ಚುರುಕಾಗಿವೆಯಂತೆ. ಇವು ತಮ್ಮ ಸಂಪರ್ಕಕ್ಕೆ ಬಂದ ಗಾಳಿಯಲ್ಲಿರುವ ಆಕ್ಸಿಜನ್ ಅನ್ನು ಅತ್ಯಂತ ಕ್ರಿಯಾಶೀಲವನ್ನಾಗಿ ಮಾಡುತ್ತದೆಂದು ಇವರು ಗಮನಿಸಿದ್ದಾರೆ. ರಿಯಾಕ್ಟಿವ್ ಆಕ್ಸಿಜನ್ ಎಂದು ಕರೆಯಲ್ಪಡುವ ಈ ಆಕ್ಸಿಜನ್ ರೂಪ ಜೀವಕೋಶಗಳಲ್ಲಿನ ಹಲವು ಪ್ರಕ್ರಿಯೆಗಳನ್ನು ಹಾದಿ ತಪ್ಪಿಸಬಲ್ಲುದು. ಇಂತಹ ನಾನೊಕೊಳವೆಗಳು ಸಹಜವಾಗಿಯೇ ನಮ್ಮ ಮನೆಯಲ್ಲಿ ಸಂಗ್ರಹವಾಗುತ್ತದೆ ಎನ್ನುವುದು ಆತಂಕ ತರದಿರಬಹುದು. ಆದರೆ ಇದೇ ವಾರ ನಾನೊಕೊಳವೆಗಳ ಬಗ್ಗೆ ನೇಚರ್ ನಾನೊಟೆಕ್ನಾಲಜಿ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಮತ್ತೊಂದು ಸಂಶೋಧನೆ ಖಂಡಿತವಾಗಿಯೂ ಆತಂಕ ತರಲಿದೆ. ಅಮೆರಿಕೆಯ ನಾರ್ತ್ ಕೆರೋಲಿನ ವಿಶ್ವವಿದ್ಯಾನಿಲಯದ ವಿಜ್ಞಾನಿಗಳು ಇಲಿಗಳ ಶ್ವಾಸಕೋಶಗಳ ಮೇಲೆ ನಾನೊಕೊಳವೆಗಳು ವಿಪರೀತ ಪರಿಣಾಮವನ್ನು ಬೀರುತ್ತವೆ ಎಂದು ತಿಳಿಸಿದ್ದಾರೆ. ನಾನೊಕೊಳವೆಗಳನ್ನು ಉಸಿರಾಡಿದ ಇಲಿಗಳ ಶ್ವಾಸಕೋಶಗಳ ಹೊದಿಕೆಗಳು ಊದಿಕೊಂಡು ಅಸ್ತಮಾದಂತೆ ಉಸಿರಾಟದ ತೊಂದರೆಯನ್ನು ಉಂಟು ಮಾಡುತ್ತವೆಂದು ನಿರೂಪಿಸಿದ್ದಾರೆ. ಹಾಗಿದ್ದರೆ ನಮ್ಮ ಅಡುಗೆಮನೆಗಳ ಜೇಡರಬಲೆಗಳಲ್ಲಿ ಸಂಗ್ರಹವಾಗುವ ನಾನೊಕೊಳವೆಗಳ ಪರಿಣಾಮಗಳು ಏನಿರಬಹುದೋ?
Sumit Kumar Sonkar et al.. Activation of aerial oxygen to superoxide radical by carbon nanotubes in indoor spider web trapped aerosol;  Current Science,  Vol. 97, No. 8,  Pp 1227-1230 (25 October 2009), 2009.
John Bonner et al., Nature Nanotechnology, doi:10.1038/nnano.2009.305 (2009)
ಸೊಳ್ಳೆ ದಂಪತಿಗಳ ಸ್ವರಮೇಳ
ನನಗೆ ಸೊಳ್ಳೆಗಳನ್ನು ಕೇಳಿದರೇ ಭಯ!  ಇದು ವ್ಯಾಕರಣ ದೋಷವಲ್ಲ ಬಿಡಿ. ನಿಜವಾಗಿಯೂ ನನಗೆ ಸೊಳ್ಳೆಗಳ ಸದ್ದು ಕೇಳಿದರೇ ಭಯ. ಸೊಳ್ಳೆಗಳು ಕಚ್ಚಿದರೆ ಆಗುವ ನೋವಿಗಿಂತಲೂ, ಅದು ತರಬಹುದಾದ ರೋಗಕ್ಕಿಂತ,  ಕಿವಿಯ ಹತ್ತಿರ ಅದು ಬಂದು ಗುಂಯ್ಗುಡುವುದು ಭಯಾನಕ ಎನಿಸುತ್ತದೆ. ಎಷ್ಟೋ ಸಲ, ಸೊಳ್ಳೆಯ ಗುಂಯ್ಕಾರದಿಂದಾಗಿ ನಿದ್ರೆ ಬಾರದೇ ರಾತ್ರಿಯೆಲ್ಲ ನಿಶಾಚರನಾಗಿದ್ದೂ ಇದೆ. ಸೊಳ್ಳೆಯ ಸದ್ದಿನ ಮೇಲೂ ಸಂಶೋಧನೆ ನಡೆಸುವವರಿದ್ದಾರೆ ಎಂದಾಗ ಭೇಷ್ ಎನ್ನಬೇಕಷ್ಟೆ. ಮೊನ್ನೆ ಸುಪ್ರಸಿದ್ಧ ವಿಜ್ಞಾನ ಪತ್ರಿಕೆ ಸೈನ್ಸ್ನಲ್ಲಿ ಸೊಳ್ಳೆಗಳು ಮಾಡುವ ಸದ್ದನ್ನು ಕುರಿತೇ ಸಂಶೋಧನೆಯೊಂದು ಪ್ರಕಟವಾಗಿದೆ. ಅಮೆರಿಕೆಯ ಕಾರ್ನೆಲ್ ವಿಶ್ವವಿದ್ಯಾನಿಲಯದ ಕೀಟವಿಜ್ಞಾನಿ ರೋನಾಲ್ಡ್ ಹೋಯ್ ಮತ್ತು ಸಂಗಡಿಗರು ಸೊಳ್ಳೆ ದಂಪತಿಗಳ ಯುಗಳ ಗೀತೆಯ ಬಗ್ಗೆ ವರದಿ ಮಾಡಿದ್ದಾರೆ.  ಹೆಣ್ಣು ಸೊಳ್ಳೆಯ ಬಳಿ ಸಾರಿದಾಗ ಗಂಡು ಸೊಳ್ಳೆ ತನ್ನ ಸ್ವರವನ್ನು ಮಾರ್ಪಡಿಸಿಕೊಂಡು ಯುಗಳ ಗೀತೆ ಹಾಡುತ್ತದೆಯಂತೆ.
ಹೆಣ್ಣನ್ನು ಆಕರ್ಷಿಸಲು ಗಂಡು ಕೀಟಗಳು ಹಲವಾರು ಉಪಾಯಗಳನ್ನು ಬಳಸುತ್ತವೆ ಎನ್ನುವುದು ಎಲ್ಲರಿಗೂ ತಿಳಿದ ವಿಷಯ. ಬಣ್ಣ, ಬಣ್ಣದ ದಿರಿಸು ತೊಡುವ ಪತಂಗಗಳಿವೆ. ಉದ್ದನೆಯ ಮೀಸೆ ತೊಡುವ ದುಂಬಿಗಳಿವೆ. ಪ್ರೇಮ ಗೀತೆಗಳನ್ನು ಹಾಡುವ ಕೀಟಗಳೂ ಇವೆ. ಸೊಳ್ಳೆಯ ಗುಂಯ್ಕಾರವೂ ಪ್ರೇಮಾಲಾಪವೇ ಎನ್ನುವುದು ವಿಜ್ಞಾನಿಗಳ ಅಭಿಪ್ರಾಯ. ಹೆಣ್ಣು ಸೊಳ್ಳೆಗಳು ಹಾರುವಾಗ ಉಂಟಾಗುವ ಗುಂಯ್ ಸದ್ದನ್ನು ಕೇಳಿ ಗಂಡು ಸೊಳ್ಳೆ ಅದರ ಬಳಿಸಾರುತ್ತದೆ ಎಂದು ನೂರೈವತ್ತು ವರ್ಷಗಳಿಗೂ ಹಿಂದೆಯೇ ಪತ್ತೆ ಮಾಡಲಾಗಿತ್ತು. ಸೊಳ್ಳೆಗಳ ಕಿವಿ ಅವುಗಳ ಕಾಲಿನಲ್ಲಿವೆ ಎನ್ನುವುದೂ ಅಷ್ಟೇ ಹಿಂದಿನ ಮಾತು. ಜಾನ್ಸ್ಟನ್ ಎನ್ನುವ ವಿಜ್ಞಾನಿ ಇತರೇ ಕೀಟಗಳಲ್ಲಿ ಇರುವಂತೆ ಸೊಳ್ಳೆಗಳ ಕಾಲಿನ ಬುಡದಲ್ಲಿಯೂ ಶಬ್ದಗಳನ್ನು ಗ್ರಹಿಸುವ ಸಂವೇದನಾಂಗಗಳಿವೆ ಎಂದು ಪತ್ತೆ ಮಾಡಿದ್ದ. ಈ ಅಂಗಗಳನ್ನು ಜಾನ್ಸ್ಟನ್ ಅಂಗಗಳು ಎಂದೇ ಹೆಸರಿಸಲಾಗಿದೆ. ಹೆಚ್ಚೂ ಕಡಿಮೆ ನಮ್ಮ ಒಳಗಿವಿಯಲ್ಲಿರುವ ಪುಟ್ಟ ಶಂಖುವಿನಾಕಾರದ ಶಬ್ದಗ್ರಾಹಿ ಕಾಕ್ಲಿಯದಂತೆಯೇ ಜಾನ್ಸ್ಟನ್ ಅಂಗವೂ ಕೆಲಸ ಮಾಡುತ್ತದೆ. ಗಾಳಿಯಲ್ಲಿ ತೇಲಿ ಬರುವ ಶಬ್ದದ ಅಲೆಗಳನ್ನು ಇದು ಗ್ರಹಿಸುತ್ತದೆ. ಶಬ್ದಗಳನ್ನು ಗ್ರಹಿಸುವ ಅಂಗ ಇರುವುದರಿಂದ, ಸೊಳ್ಳೆಗಳ ಸಮಾಜದಲ್ಲಿ ಹಾಡು, ಮಾತಿಗೂ ಅವಕಾಶವಿರಬೇಕು ಎನ್ನುವುದು ವಿಜ್ಞಾನಿಗಳ ಗುಮಾನಿ.
 
ಹಾಡು ಅಂದ ಮೇಲೆ ಸ್ವರವಿರಲೇಬೇಕಲ್ಲ! ಆಶಾಭೋಂಸ್ಲೆಯ ಸ್ವರಕ್ಕೂ, ಅವರಕ್ಕ ಲತಾ ಮಂಗೇಶ್ಕರರ ಸ್ವರಕ್ಕೂ ಅಜಗಜಾಂತರವಿದೆಯಲ್ಲ, ಅದು ಸ್ವರದಲ್ಲಿನ ಸಹಜ ವ್ಯತ್ಯಾಸ. ಆಯಾಯಾ ವ್ಯಕ್ತಿಯ ಗಂಟಲಿನಲ್ಲಿರುವ ಸ್ವರತಂತುಗಳು ವಿಭಿನ್ನ ವೇಗದಲ್ಲಿ ಕಂಪಿಸುವುದರಿಂದ ಈ ವ್ಯತ್ಯಾಸ ಕಾಣಿಸಿಕೊಳ್ಳುತ್ತದೆ. ಸದ್ದುಂಟು ಮಾಡುವ ಯಾವುದೇ ವಸ್ತುವಿಗೂ ಅದರದ್ದೇ ಆದ ಸಹಜ ಕಂಪನಾಂಕವಿರುತ್ತದೆ.  ಕೊಳಲಿನಲ್ಲಿ ಊದಿದಾಗ ಮೊದಲು ಹುಟ್ಟುವ ನಾದ ಕೊಳಲಿನ ಸಹಜ ಕಂಪನಾಂಕ. ಅನಂತರ ಬೆರಳಾಡಿಸಿ ಹಾಡುವಾಗ ಬರುವ ಉಲಿ, ಅದೇ ಕಂಪನದ ವಿವಿಧ ಸ್ತರಗಳು. ನಾವು ಮಾತನಾಡುವಾಗ ಹೊರಡುವ ಸದ್ದು ಸಹಜ ಕಂಪನಾಂಕದ್ದು. ಹಾಡುವಾಗ ಅದೇ ಸ್ವರ ಹಿಮ್ಮೇಳದ ಜೊತೆಗೆ ಮೇಳೈಸುವಂತೆ ಬದಲಾಗುತ್ತದೆ. ಹಾಡಾಗುತ್ತದೆ. ಇನಿದಾಗುತ್ತದೆ.
ಫಿಸಿಕ್ಸ್ನ ಈ ಮೂಲತತ್ವ ಸೊಳ್ಳೆಯ ಹಾಡಿಗೂ ಅನ್ವಯಿಸಬೇಕಷ್ಟೆ. ಅಂದ ಹಾಗೆ ಸೊಳ್ಳೆಗಳು ನಮ್ಮಂತೆ ಗಂಟಲೊಣಗಿಸಿಕೊಂಡು ಹಾಡುವುದಿಲ್ಲ. ರೆಕ್ಕೆಯನ್ನು ರಭಸದಿಂದ ಬೀಸಿ ಅವು ಸದ್ದುಂಟು ಮಾಡುತ್ತವೆ.  ಗಂಡುಸೊಳ್ಳೆ ಮತ್ತು ಹೆಣ್ಣು ಸೊಳ್ಳೆಯ ರೆಕ್ಕೆ ಬಡಿತದಿಂದುಂಟಾಗುವ ಸದ್ದುಗಳಲ್ಲಿ ವ್ಯತ್ಯಾಸವಿದೆ. ಗಂಡುಸೊಳ್ಳೆಯ ರೆಕ್ಕೆ ಬಡಿತದ ಧ್ವನಿ ತುಸು ಹೆಚ್ಚಿನ ಕಂಪನಾಂಕದ್ದು – ಸುಮಾರು 600 ಹಟ್ರ್ಸ್. ಹೆಣ್ಣುಸೊಳ್ಳೆಯದ್ದು ತುಸು ನಿಧಾನ ಬಡಿತ ಗ 400 ಹಟ್ರ್ಸ್. ಸೊಳ್ಳೆಗಳ ಗುಂಯ್ಕಾರದ ಸಹಜ ಕಂಪನಾಂಕ 300 ರಿಂದ 600 ಹಟ್ರ್ಸ್ವರೆಗೆ ಇರುತ್ತದೆ. ಬೇರೆ, ಬೇರೆ ಸೊಳ್ಳೆ ಪ್ರಬೇಧಗಳ ಸಹಜ ಕಂಪನಾಂಕದಲ್ಲಿಯೂ ಭಿನ್ನತೆ ಇರುತ್ತದೆ.  ಹೆಣ್ಣಿನ ಗುಂಯ್ ಸದ್ದನ್ನು ಕೇಳಿಯೇ ಗಂಡು ಅದರ ಬೆನ್ನು ಹತ್ತುತ್ತದೆ ಎಂದು ಇದುವರೆವಿಗೂ ವಿಜ್ಞಾನಿಗಳು ನಂಬಿದ್ದರು. ಸೊಳ್ಳೆಗಳ ಸದ್ದಿನಲ್ಲಿ ಇದಕ್ಕಿಂತಲೂ ಹೆಚ್ಚಿನ ಮರ್ಮವನ್ನು ರೋನಾಲ್ಡ್ ಹೋಯ್ ಕಂಡಿದ್ದಾರೆ.
ಸೊಳ್ಳೆಗಳ ಜಾನ್ಸ್ಟನ್ ಅಂಗಗಳು 400 ಹಟ್ರ್ಸ್ ಕಂಪನಾಂಕಕ್ಕಿಂತಲೂ ಹೆಚ್ಚಿನ ತರಂಗಾಂತರಗಳ ಸದ್ದನ್ನು ಆಲಿಸಲಾರದು ಎಂದು ನಂಬಲಾಗಿತ್ತು. ಹೋಯ್ರವರ ಸಂಶೋಧನೆಯ ಪ್ರಕಾರ ಗಂಡು ಸೊಳ್ಳೆಗಳು ಸುಮಾರು 1200 ಹಟ್ರ್ಸ್ವರೆಗಿನ ಸದ್ದನ್ನೂ ಪತ್ತೆ ಮಾಡಬಲ್ಲುವು. ಅಷ್ಟೇ ಅಲ್ಲ. ಹೆಣ್ಣಿನ ಹಾರಾಟಕ್ಕೆ ತಕ್ಕಂತೆ ತಮ್ಮ ಹಾರಾಟವನ್ನೂ ಬದಲಿಸಿಕೊಳ್ಳುತ್ತವೆಯಂತೆ.  ಹೆಣ್ಣುಗಳೂ ಅಷ್ಟೆ, ಗಂಡಿನ ರೆಕ್ಕೆಯ ಸದ್ದು ಕೇಳಿದಾಗ ಹಾಡು ಹಾಡುತ್ತವಂತೆ. ಅಂದರೆ ತಮ್ಮ ಸಹಜ ಕಂಪನಾಂಕದ ಸದ್ದಿನ ಸ್ಥಾಯಿಯನ್ನು ಬದಲಿಸಿಕೊಳ್ಳುತ್ತವೆ. ಅಷ್ಟೇ ಆಗಿದ್ದರೆ ವಿಚಿತ್ರವೆನ್ನಿಸುತ್ತಿರಲಿಲ್ಲ. ಗಂಡುಗಳೂ ಅದೇ ಕಂಪನಾಂಕದ ಸದ್ದನ್ನು ಹೊರಡಿಸಲು ಆರಂಭಿಸುತ್ತವೆ ಗ ಜುಗಲ್ಬಂದಿಯ ವೇಳೆ ಇಬ್ಬರೂ ಗಾಯಕರೂ ಒಂದೇ ರೀತಿ ಹಾಡುವುದಿಲ್ಲವೇ? ಹಾಗೆ ಸೊಳ್ಳೆಗಳೂ ತಮ್ಮ ರಾಗವನ್ನು ಮೇಳೈಸುತ್ತವೆ.
ನಂಬಿಕೆಯಾಗಲಿಲ್ಲವೇ? ರೋನಾಲ್ಡ್ ಹೋಯ್ರವರಿಗೂ ಇದು ನಂಬಿಕೆಯಾಗಲಿಲ್ಲ. ಹೀಗಾಗಿ ಮತ್ತಷ್ಟು ಜತನದಿಂದ ಪ್ರಯೋಗಗಳನ್ನು ನಡೆಸಿದ್ದಾರೆ. ಡೆಂಗ್ಯೂ ಜ್ವರ ಹರಡುವ ಸೊಳ್ಳೆಯ ಜಾತಿಯ ಗಂಡು ಸೊಳ್ಳೆಗಳನ್ನು ಸೂಜಿಯ ಮೊನೆಯ ಮೇಲೆ ಅಂಟಿಸಿ, ಅವುಗಳ ಸಮೀಪ ಹೆಣ್ಣು ಸೊಳ್ಳೆಗಳು ಹಾರಾಡುವಂತೆ ಮಾಡಿದ್ದಾರೆ. ಹೆಣ್ಣು ಸೊಳ್ಳೆಗಳ ರೆಕ್ಕೆಯಿಂದ ಹೊರಡುವ ಸದ್ದಿನ ಅಲೆಗಳನ್ನು ಸೂಕ್ಷ್ಮ ಯಂತ್ರದಿಂದ ಪತ್ತೆ ಮಾಡಿ, ಕಂಪನಾಂಕ ಅಳೆದಿದ್ದಾರೆ. ಗಂಡು ಸಮೀಪ ಸುಳಿದಂತೆ ಹೆಣ್ಣಿನ ರೆಕ್ಕೆಯ ರಭಸ ಹೆಚ್ಚಿ, ಕಂಪನಾಂಕವೂ ಹೆಚ್ಚುವುದನ್ನು ದಾಖಲಿಸಿದ್ದಾರೆ. ಅದೇ ವೇಳೆ ಗಂಡಿನ ರೆಕ್ಕೆಯೂ ಅಷ್ಟೇ ಕಂಪನಾಂಕದ ಸದ್ದನ್ನು ಹೊರಡಿಸಿದ್ದನ್ನೂ ದಾಖಲಿಸಿದ್ದಾರೆ. ಇದು ಆಕಸ್ಮಿಕವಿರಬಹುದೇನೋ ಎನ್ನುವ ಶಂಕೆಯಿಂದ, ಸೂಜಿ ಮೊನೆಗೆ ಅಂಟಿಸಿದ ಗಂಡಿಗೆ ಇಲೆಕ್ಟ್ರಾನಿಕ್ ಸಂಗೀತ ಕೇಳಿಸಿದ್ದಾರೆ. ಹೆಣ್ಣು ಸೊಳ್ಳೆಗಳ ರಾಗವನ್ನು ಹೋಲುವ ಶಬ್ದ ಕೇಳಿದಾಗ ಗಂಡು ಸೊಳ್ಳೆಗಳೂ ದನಿಗೂಡಿಸಿ ಹಾಡಿದುವಂತೆ. ರಾಗವಿಲ್ಲದೆ ಕೇವಲ ಸಹಜ ಕಂಪನಾಂಕದ ಸದ್ದಷ್ಟೆ ಕೇಳಿದಾಗ, ಗಂಡು ಸೊಳ್ಳೆಗಳ ದನಿಯಲ್ಲಿ ಏರಿಳಿತಗಳಾಗಲಿಲ್ಲ ಎನ್ನುತ್ತಾರೆ ಹೋಯ್. ಹಾಂ. ಈ ಡುಯೆಟ್ ಗಂಡಿನ ಜೊತೆ ಕೂಡುವವರೆಗಷ್ಟೆ ಅಂತೆ. ಒಮ್ಮೆ ಕೂಡಿದ ಅನಂತರ ಹೆಣ್ಣುಗಳು, ಗಂಡಿನ ಉಲಿಯನ್ನು ಆಲಿಸುವುದೇ ಇಲ್ಲವಂತೆ. ಅಂದರೆ ಈ ಡುಯೆಟ್ ಪ್ರೇಮದ ಹಾಡಷ್ಟೆ. ಒಮ್ಮೆ ಸಂಯೋಗವಾದರೆ, ಈ ಸ್ವರಸಂಗಮ ಕೊನೆಯಾದಂತೆಯೇ ಸರಿ.
ಅದು ಸರಿ. ಸೊಳ್ಳೆಗಳು ಡುಯೆಟ್ ಹಾಡಿದರೆ ನಮಗೇನು ಲಾಭ ಎಂದಿರಾ? ಬಹುಶಃ ಇಂತಹ ಡುಯೆಟ್ ಹಾಡಿ, ಹೆಣ್ಣು ಸೊಳ್ಳೆಗಳನ್ನು ಆಕರ್ಷಿಸಿ ಕೊಲ್ಲಬಹುದು ಎನ್ನುವ ಆಲೋಚನೆಯಿದೆ.  ಉದಾಹರಣೆಗೆ, ನಿರ್ವೀರ್ಯವಾದ ಗಂಡುಗಳನ್ನು ತಯಾರಿಸಿ, ಅವುಗಳ ಹಾಡಿನಿಂದ ಹೆಣ್ಣುಗಳನ್ನು ಆಕರ್ಷಿಸಬಹುದು. ಹೆಣ್ಣು ಒಮ್ಮೆ ಗಂಡಿನ ಜೊತೆಗೂಡಿದರೆ, ಮತ್ತೆ ಇನ್ಯಾವ ಗಂಡಿನ ಬಳಿಯೂ ಸುಳಿಯುವುದಿಲ್ಲವಾದ್ದರಿಂದ, ಅದು ಮರಿಯಿಡುವ ಸಾಧ್ಯತೆಗಳೂ ಕಡಿಮೆಯಾಗುತ್ತದೆ ಎನ್ನುವುದು ಇವರ ತರ್ಕ.

ಜೀವವೆಷ್ಟು ದೊಡ್ಡದು?!
ತ್ರಿವಿಕ್ರಮ ಮತ್ತು ವಾಮನರಿಬ್ಬರೂ ಬೆರಗಿನ ವಸ್ತುಗಳೇ! ಇದು ಪ್ರಾಣಿಸಂಗ್ರಹಾಲಯಕ್ಕೆ ಹೋಗಿರುವ ಎಲ್ಲರ ಅನುಭವ. ದೊಡ್ಡ ಆನೆಯನ್ನು ಬೆರಗಿನಿಂದ ನೋಡುವ ಕಣ್ಣುಗಳೇ, ಪುಟ್ಟ ಚಿಟ್ಟೆಯನ್ನು ನೋಡಿ ಅರಳುತ್ತವೆ. ಮಾನವನ ಕೌತುಕವನ್ನು ಕೆಣಕುವ ಪ್ರಾಣಿಲೋಕದ ರಹಸ್ಯಗಳಲ್ಲಿ ಪ್ರಾಣಿಗಳ ಗಾತ್ರವೂ ಒಂದು. ಕಣ್ಣಿಗೇ ಕಾಣದ ಪುಟ್ಟ ಜೀವಕೋಶವೊಂದರಿಂದ ಹಿಡಿದು ಸಮುದ್ರದಾಳದೊಳಗೆ ಹತ್ತಾರು ಆನೆಗಳನ್ನು ನುಂಗಿ ನೀರು ಕುಡಿಯಬಲ್ಲ ತಿಮಿಂಗಲದವರೆಗೂ ಪ್ರಾಣಿಗಳ ಗಾತ್ರವೈವಿಧ್ಯವಿದೆ. ಇನ್ನು ಇದರ ಜೊತೆಗೆ ನಿತ್ಯ ಹಸಿರು ಕಾಡಿನಲ್ಲಿರುವ ಮುಗಿಲು ಮುಟ್ಟುವ ಎತ್ತರೆತ್ತರದ ಸಸ್ಯಗಳನ್ನೂ ಕೂಡಿಸಿಕೊಂಡು ನೋಡಿ!  ಇವೆಲ್ಲವೂ ಕಣ್ಣಿಗೆ ಕಾಣದ ಪುಟ್ಟ ಜೀವಕೋಶದಿಂದ ಮೊಳೆತ ವೈವಿಧ್ಯ ಎಂದರೆ ನಂಬುವುದು ತುಸು ಕಷ್ಟ. ಆದರೆ ಇದು ನಿಜವೂ ಹೌದು.
ಹಾಗಿದ್ದರೆ, ಆನೆ-ತಿಮಿಂಗಿಲಗಳಿಗಿಂತಲೂ ದೊಡ್ಡದಾದ ಜೀವಿಗಳು ಬೆಳೆಯಬಹುದೇ ಎಂದಿರಾ? ಬೆಳೆಯಬಹುದೇ ಅನ್ನುವ ಅನುಮಾನವೇಕೆ. ಈ ಹಿಂದೆಯೂ ಅಂತಹ ಜೀವಿಗಳು ಭೂಮಿಯ ಮೇಲಿದ್ದುವು. ಸುಮಾರು 15 ಕೋಟಿವರ್ಷಗಳಿಂದ 20 ಕೋಟಿ ವರ್ಷಗಳ ಹಿಂದೆ ಜೀವಿಸಿದ್ದ ಡೈನೊಸಾರ್ಗಳು ತಿಮಿಂಗಿಲಗಳ ದೊಡ್ಡಣ್ಣನೆನ್ನಿಸಿಕೊಳ್ಳಬಲ್ಲುವು. ಇಂತಹ ದೊಡ್ಡಣ್ಣಗಳು ಇನ್ನು ಮುಂದೆಯೂ ಬಂದಾವೇ? ಅಥವಾ ಜೀವಿಗಳ ಗಾತ್ರಕ್ಕೆ ಒಂದು ಮಿತಿ ಇದೆಯೇ? ಜೀವಿಗಳ ಗಾತ್ರ ಏರುಗತಿಯಲ್ಲಿ ವಿಕಾಸವಾಗಲು ಕಾರಣವೇನು? ಇಳಿಗತಿಯಲ್ಲಿ ಕುಗ್ಗಲು ಕಾರಣವೇನು? ಎಲ್ಲ ಜೀವಿಗಳ ಗಾತ್ರದಲ್ಲಿಯೂ ಏರುಗಾತ್ರದ ಬದಲಾವಣೆಗಳಾಗಿವೆಯೋ ಅಥವಾ ಕೆಲವೇ ಜೀವಿಗಳಲ್ಲಿಯೋ?
ಹೀಗೆ ಹಲವು ಪ್ರಶ್ನೆಗಳು ಕಾಡತೊಡಗುತ್ತವೆ. ಇತ್ತೀಚೆಗೆ ಬಂದು ಸುದ್ದಿ: ವಿಕಾಸದ ಹಾದಿಯಲ್ಲಿ ಜೀವಿಗಳು ಎರಡು ಬಾರಿ ಅಂದಿನ ಜೀವಿಗಳ ಸರಾಸರಿ ಗಾತ್ರಕ್ಕಿಂತಲೂ ಸಹಸ್ರಾರು ಪಟ್ಟು ದೊಡ್ಡದಾಗಿ ವಿಕಾಸವಾದುವಂತೆ. ಇದು ಕ್ರಮೇಣ ಆದ ಬದಲಾವಣೆ ಅಲ್ಲ. ಕಾಲಟ್ಟದಲ್ಲಿ ಇದ್ದಕ್ಕಿದ್ದಂತೆ ಆದ ಹಾಗೆ ತೋರುವ ಟನೆ ಎನ್ನುತ್ತದೆ ಪ್ರೊಸೀಡಿಂಗ್ಸ್ ಆಫ್ ನ್ಯಾಶನಲ್ ಅಕಾಡೆಮಿ ಆಫ್ ಸೈನ್ಸಸ್ ಪತ್ರಿಕೆಯ ಜನವರಿ 6ರ ಸಂಚಿಕೆಯಲ್ಲಿ ಪ್ರಕಟವಾದ ಒಂದು ಸಂಶೋಧನೆ. ವಿವಿಧ ಜೀವಿಬಗೆಗಳಲ್ಲಿ ಹಾಗೂ 400 ಕೋಟಿ ವರ್ಷಗಳ ಹಿಂದಿನಿಂದ ಇಂದಿನವರೆಗಿನ ವಿವಿಧ ಕಾಲಟ್ಟದಲ್ಲಿ ಕಂಡು ಬಂದ ಅತಿ ದೊಡ್ಡ ಜೀವಿಯ ಗಾತ್ರವೆಷ್ಟಿತ್ತು ಎನ್ನುವುದನ್ನು ಕಾಲದ ಜೊತೆಗೆ ತಾಳೆ ಹಾಕಿ ಅಮೆರಿಕೆಯ ಸ್ಟಾನ್ಫರ್ಡ್ ವಿಶ್ವವಿದ್ಯಾನಿಲಯ ಜೀವಶಾಸ್ತ್ರಜ್ಞ ಜೊನಾಥನ್ ಪೈನ್ ಮತ್ತು ಸಂಗಡಿಗರು ವಿಶ್ಲೇಷಿಸಿದ್ದಾರೆ. ಇವರ ಪ್ರಕಾರ, ಎಲ್ಲ ಜೀವಿ ಪ್ರಕಾರಗಳಲ್ಲಿಯೂ ತ್ಯಾಕಾರದ ಜೀವಿಗಳು ವಿಕಾಸವಾಗಿ, ಡೈನೋಸಾರ್ಗಳಂತೆ ಮರೆಯಾಗಿ ಬಿಟ್ಟಿವೆ!
ಭೂಮಿಯ ಮೇಲೆ ಜೀವದ ಹುಟ್ಟು ಸುಮಾರು 350 ಕೋಟಿ ವರ್ಷಗಳ ಹಿಂದೆ ಆಯಿತು ಎನ್ನುವ ಅಂದಾಜಿದೆ. ಅಂದು ಹುಟ್ಟಿದ್ದು ಒಂದು ಪುಟ್ಟ, ಕಣ್ಣಿಗೆ ಕಾಣದ ರಾಸಾಯನಿಕದ ಚೀಲ! ನಾವು ಇಂದು ಜೀವಕೋಶ ಎನ್ನುವ ಅಂಗಾಂಶದ ಪೂರ್ವಜ. ಅದರ ಗಾತ್ರಕ್ಕೆ ಹೋಲಿಸಿದರೆ ಅಮೆರಿಕದ ಕಾಡುಗಳಲ್ಲಿ ನಾವು ಇಂದು ಕಾಣುವ ಸೆಕ್ವೋಯಿ ಮರಗಳು ಗಾತ್ರದಲ್ಲಿ ಸುಮಾರು 10000000000000000 ಪಟ್ಟು ದೊಡ್ಡವು. ಆದರೆ ಈ ಗಾತ್ರವರ್ಧನೆ ಒಂದೇ ವೇಗದಲ್ಲಿ ಆಗಲಿಲ್ಲ. ಅಂದರೆ ಯಾವುದೋ ಒಂದು ಕಾಲದಲ್ಲಿ ಇದ್ದಕ್ಕಿದ್ದ ಹಾಗೆ ದೊಡ್ಡ, ದೊಡ್ಡ ಜೀವಿಗಳು ವಿಕಾಸವಾದುವು ಎಂದರ್ಥ. ಗಾತ್ರವರ್ಧನೆಯಲ್ಲಿ ಇಂತಹದೊಂದು ಜಿಗಿತ ಸುಮಾರು 190 ಕೋಟಿ ವರ್ಷಗಳ ಹಿಂದೆ ಆಯಿತೆಂದು ಇವರು ಗುರುತಿಸಿದ್ದಾರೆ. ಆಗಿದ್ದ ಜೀವಿಗಳಿಗಿಂತಲೂ ಲಕ್ಷ ಪಟ್ಟು ದೊಡ್ಡದಾದ ಜೀವಿಗಳು ಉದ್ಭವಿಸಿದುವು.  ಇದಾದ ಅನಂತರ ಸುಮಾರು 45ರಿಂದ 65 ಕೋಟಿ ವರ್ಷಗಳ ಹಿಂದೆ ಮತ್ತೊಮ್ಮೆ ಗಾತ್ರವೈಭವವುಂಟಾಯಿತು. ಭೂಮಿಯ ಒಟ್ಟಾರೆ ವಯಸ್ಸಿನ ಐದರಲ್ಲೊಂದು ಭಾಗದಷ್ಟು ಕಾಲಾವಧಿಯಲ್ಲಿ ಈ ಮಹತ್ತರ ಬದಲಾವಣೆ ಜರುಗಿದೆ ಎನ್ನುತ್ತಾರೆ ಪೈನ್.
ಇದರಲ್ಲಿ ಮೊದಲ ನೆಗೆತವಾದದ್ದು ಜೀವಕೋಶಗಳು ಯುಕಾರ್ಯೋಟಾಗಳಾಗಿ ವಿಕಾಸವಾದಾಗ. ಅದುವರೆವಿಗೂ ಜೀವಕೋಶಗಳಲ್ಲಿ ತಳಿವಸ್ತು ನಿರ್ದಿಷ್ಟ ಸ್ಥಾನದಲ್ಲಿ ಇರುತ್ತಿರಲಿಲ್ಲ. ಆದರೆ ಯೂಕಾರ್ಯೋಟಗಳಲ್ಲಿ, ಜೀವಕೋಶದ ಕೇಂದ್ರಭಾಗದಲ್ಲಿರುವ ಕೋಶಕೇಂದ್ರ (ನ್ಯೂಕ್ಲಿಯಸ್)ನಲ್ಲಿ ತಳಿವಸ್ತು ಒಟ್ಟಾಗಿದ್ದು ಕಾಣಬರುತ್ತದೆ. ಯೂಕಾರ್ಯೋಟಗಳಲ್ಲಿ ಅತ್ಯಂತ ಪ್ರಾಚೀನವಾದ ಜೀವಿ ಗ್ರೈಪಾನಿಯ ಸ್ಪೈರಾಲಿಸ್. ಭಾರತದ ವಿಂಧ್ಯಪರ್ವತಗಳಲ್ಲಿ ಕಾಣಬರುವ, ಸುಮಾರು 160 ಕೋಟಿ ವರ್ಷಗಳ ಹಿಂದೆ ರೂಪುಗೊಂಡ ಶಿಲೆಗಳಲ್ಲಿ ಇದರ ಪಳೆಯುಳಿಕೆಗಳು ದೊರೆತಿವೆ. ಇದು ಅಂದು ಇದ್ದ ಏಕಕೋಶ ಜೀವಿಗಳ ಸರಾಸರಿ ಗಾತ್ರಕ್ಕೆ ಹೋಲಿಸಿದರೆ ಸುಮಾರು ಹತ್ತು ಲಕ್ಷ ಪಟ್ಟು ದೊಡ್ಡದು. ಅಷ್ಟೇ ಅಲ್ಲ. ಅಂದು ಗ್ರೈಪಾನಿಯದಂತೆಯೇ ಇನ್ನೂ ಹಲವು ತ್ಯ ಕೋಶಗಳಿದ್ದುವು.  ಗ್ರೈಪಾನಿಯ ಅವುಗಳಲ್ಲೆಲ್ಲ ಅತಿ ದೊಡ್ಡದು ಅಷ್ಟೆ. ಅದಾದ ಅನಂತರ ಇನ್ನು 100 ಕೋಟಿ ವರ್ಷಗಳವರೆಗೆ ಜೀವಕೋಶಗಳ ಒಟ್ಟಾರೆ ಗಾತ್ರದಲ್ಲಿ ಅಂತಹ ಬದಲಾವಣೆಯೇನೂ ಕಂಡು ಬರಲಿಲ್ಲ ಎನ್ನುತ್ತಾರೆ ಪೈನ್.
ಜೀವಿಗಳ ಗಾತ್ರದ ಧಿಢೀರ್ ವರ್ಧನೆ ಎರಡನೆಯ ಬಾರಿಗೆ ಸುಮಾರು 63ರಿಂದ 54 ಕೋಟಿ ವರ್ಷಗಳ ಹಿಂದೆ (ಎಡಿಯಾಕಾರನ್ ಕಾಲ) ಕಂಡು ಬರುತ್ತದೆ. ಇಂದು ಅಸ್ತಿತ್ವದಲ್ಲೇ ಇಲ್ಲದ ವೆಂಡೊಬಯಾಂಟ್ ಎನ್ನುವ ಜೀವಿ ವರ್ಗ ಅಂದಿನ ತ್ಯಜೀವಿಗಳಲ್ಲಿ ಪ್ರಮುಖವಾಗಿತ್ತು. ಅದಾದ ಅನಂತರ 54 ಕೋಟಿ ವರ್ಷಗಳಿಂದ 48 ಕೋಟಿ ವರ್ಷಗಳ ಹಿಂದಿನ ಅವಧಿಯಲ್ಲಿ (ಕೇಂಬ್ರಿಯನ್ ಕಾಲ) ಅತಿ ದೊಡ್ಡ ಆತ್ರ್ರೊಪಾಡ್ಗಳು (ಜೇಡ, ಇರುವೆ, ಜಿರಲೆಗಳ ಕುಟುಂಬ) ಕಂಡು ಬಂದವು. ಸ್ಕ್ವಿಡ್ಗಳ ಕುಟುಂಬಕ್ಕೆ ಸೇರಿದ ತ್ಯಜೀವಿಗಳು, ತ್ಯ ನಾಟಿಲಸ್ ಜೀವಿ (ಇದರ ಪಳೆಯುಳಿಕೆಗಳನ್ನು ಸಾಲಿಗ್ರಾಮವೆಂದು ಪೂಜಿಸುವುದೂ ಉಂಟು)ಗಳು ಸುಮಾರು 48ರಿಂದ 44 ಕೋಟಿ ವರ್ಷಗಳ ಹಿಂದೆ (ಆರ್ಡೊವೀಶಿಯನ್ ಕಾಲ) ಕಂಡು ಬಂದವು. ಇವು ಎಡಿಯಾಕಾರನ್ ಕಾಲದಲ್ಲಿದ್ದ ಸ್ಕ್ವಿಡ್ಗಳಿಗಿಂತ ಹತ್ತು ಲಕ್ಷ ಪಟ್ಟು ದೊಡ್ಡವಾಗಿದ್ದುವು.  ಅರ್ಥಾತ್ 63ರಿಂದ 44 ಕೋಟಿ ವರ್ಷಗಳ ಹಿಂದೆ ವಿವಿಧ ವರ್ಗಗಳಲ್ಲಿ ತ್ಯ ಜೀವಿಗಳು ಹುಟ್ಟಿದುವು.
ಅಂದಿನಿಂದ ಇಂದಿನವರೆಗೆ ಜಲ, ನೆಲ ಜೀವಿಗಳಲ್ಲಿ ವೈವಿಧ್ಯತೆ ಹೆಚ್ಚಾಗುತ್ತಲೇ ಇದೆ. ಆದರೆ ಗಾತ್ರದಲ್ಲಿ ಅಂತಹ ಬದಲಾವಣೆಯೇನೂ ಆಗಿಲ್ಲ. ಆರ್ಡೊವೀಶಿಯನ್ ಕಾಲದ ಅನಂತರ ಕೆಲವು ಜೀವಿಗಳಲ್ಲಿ ಅತಿ ಹೆಚ್ಚೆಂದರೆ 150 ಪಟ್ಟು ಗಾತ್ರ ಹೆಚ್ಚಾಗಿರುವುದು ಕಂಡು ಬರುತ್ತದೆ.  ಅತಿ ದೊಡ್ಡ ಜೀವಿಯೆಂದು ಖ್ಯಾತಿಯಾದ ನೀಲಿತಿಮಿಂಗಿಲದ ಗಾತ್ರವೂ ಅಷ್ಟೇನೂ ಹೆಚ್ಚೆನ್ನಿಸುವುದಿಲ್ಲವಂತೆ.  ಸೆಕ್ವೋಯಿ ಮರವೂ ಅಷ್ಟೆ. ಆರ್ಡೊವೀಶಿಯನ್ ಕಾಲದಲ್ಲಿ ಜೀವಿಸಿದ್ದ ಅತಿ ದೊಡ್ಡ ಸ್ಕ್ವಿಡ್ ಜಾತಿಯ ಜೀವಿಗಿಂತ ಒಂದು ಸಾವಿರ ಪಟ್ಟು ದೊಡ್ಡದಷ್ಟೆ!  ಅರ್ಥಾತ್ ಜೀವಿಗಳ ಗಾತ್ರದಲ್ಲಿನ ಬೆಳೆವಣಿಗೆ ಕೆಲವು ಕಾಲಾವಧಿಯಲ್ಲಿಯಷ್ಟೆ ಆಗಿದೆ. ಇದ್ದಕ್ಕಿದ್ದ ಹಾಗೆ ತ್ಯ ಜೀವಿಗಳು ಕಾಣಿಸಿಕೊಂಡಿವೆ ಎನ್ನುತ್ತಾರೆ ಪೈನ್. ಹೀಗೇಕೆ? ಅದಕ್ಕೂ ವಿವರಣೆ ಇದೆ. ಜೀವಿಗಳ ವಿಕಾಸದಲ್ಲಿನ ಒಂದು ತಿರುವಿನ ಟ್ಟದಲ್ಲಿ ಅಥವಾ ತಿರುವಿನ ಅನಂತರ ಗಾತ್ರದಲ್ಲಿ ಹೆಚ್ಚಳ ಕಂಡು ಬರುತ್ತಿದೆ. ಉದಾಹರಣೆಗೆ, ಏಕಕೋಶಜೀವಿಯಲ್ಲಿ ಕೋಶಕೇಂದ್ರದ ಉಗಮ. ಅಂತೆಯೇ ಏಕಕೋಶಜೀವಿಗಳು ಬಹುಕೋಶ ಜೀವಿಗಳಾಗಿ ಸಂಟಿತವಾದ ಅನಂತರ ಎರಡನೆಯ ಬಾರಿಗೆ ತ್ಯ ಜನನ ಕಂಡು ಬರುತ್ತದೆ. ಬಹುಶಃ ಇಂತಹ ವಿನೂತನ ಅಂಗ ವಿಕಾಸದ ಜೊತೆಗೆ ಪರಿಸರದಲ್ಲಿನ ಬದಲಾವಣೆಗಳೂ ಕೂಡಿ, ಇದ್ದಕ್ಕಿದ್ದಹಾಗೆಯೇ ಜೀವಿಗಳ ಗಾತ್ರ ಹೆಚ್ಚಾಗುವುದಕ್ಕೆ ಅನುಕೂಲವಾಗಿದ್ದಿರಬೇಕು ಎಂದು ಪೈನ್ ತರ್ಕಿಸಿದ್ದಾರೆ.

ಭಾರತೀಯರು ನಾವು ಎಂದೆಂದು ಒಂದೇ!?
ಹೊಸಬರನ್ನು ಭೇಟಿಯಾದಾಗ ಎದುರಾಗುವ ಮೊದಲ ಪ್ರಶ್ನೆ:ನೀವು ಎಲ್ಲಿಯವರು?  ನೀವೇ ಉತ್ತರಿಸಿ ಎಂದರೆ ಕೆಲವರು ತೆಲುಗನೆಂದೂ, ಇನ್ನು ಕೆಲವರು ಮಲಯಾಳಿ ಎಂದೂ, ಮತ್ತೂ ಕೆಲವರು ನೋಡಲು ಕ್ರೈಸ್ತರಂತೆ ಇದ್ದೀರಿ ಆದರೆ ಹೆಸರು ಶರ್ಮ ಎನ್ನುವ ಗೊಂದಲ ಎಂದೋ ಉತ್ತರಿಸುತ್ತಿದ್ದರು. ಯಾವುದೇ ಇತರೆ ಸಣ್ಣ, ಪುಟ್ಟ ಲೇಬಲ್ಗಳಿಗೆ ತಳುಕಿಕೊಳ್ಳಬಾರದು ಎಂಬ ಆದರ್ಶವೋ, ಅಥವಾ ನನ್ನನ್ನು ಇಂಥ ವರ್ಗ ಎಂದು ತೀರ್ಮಾನಿಸಿದ ಪ್ರಶ್ನಿಗರ ತರ್ಕದಿಂದ ಬೆದರಿಯೋ, ಒಟ್ಟಾರೆ ನಾನು ಒಬ್ಬ ಅಪ್ಪಟ ಭಾರತೀಯ ಎಂದು ಉತ್ತರಿಸಿಬಿಡುತ್ತಿದ್ದೆ. ಮೊನ್ನೆ ನೇಚರ್ ಪತ್ರಿಕೆಯಲ್ಲಿ ಪ್ರಕಟವಾದ ಸಂಶೋಧನೆಯ ವಿವರಗಳು ನನ್ನ ಈ ಜಾಣತನದ ಉತ್ತರವನ್ನೂ ಪ್ರಶ್ನಿಸುತ್ತಿವೆ.
ಅಪ್ಪಟ ಭಾರತೀಯರು ಎಂದರೆ ಯಾರು ಎನ್ನುವ ಪ್ರಶ್ನೆಗೆ ಉತ್ತರ ಹೇಳಲು ಕಷ್ಟ. ಇಂದಿನ ಭಾರತೀಯರು ನೇಚರ್ ಪತ್ರಿಕೆಯ ಪ್ರಬಂಧ ಭಾರತದಲ್ಲಿರುವ ಎಲ್ಲ ಜನತೆಯೂ ಮೂಲತಃ ಎರಡು ವಿಶಿಷ್ಟ ಸಮೂಹದ ಮಿಶ್ರಣವಾಗಿ ಜನಿಸಿವೆ ಎನ್ನುತ್ತಿದೆ. ಹೈದರಾಬಾದ್ನಲ್ಲಿರುವ ಸೆಂಟರ್ ಫಾರ್ ಸೆಲ್ಯುಲಾರ್ ಅಂಡ್ ಮಾಲಿಕ್ಯುಲಾರ್ ಬಯಾಲಜಿಯ ಮಾಜಿ ನಿರ್ದೇಶಕ ಡಾ. ಲಾಲ್ಜಿ ಸಿಂಗ್ ಮತ್ತು ಸಂಗಡಿಗರು ಭಾರತದ 17 ವೈವಿಧ್ಯಮಯ ಜನಾಂಗಗಳ ಡಿಎನ್ರ ರಚನೆಯನ್ನು ಪರೀಕ್ಷಿಸಿ ಪ್ರಕಟಿಸಿರುವ ಈ ಪ್ರಬಂಧದಲ್ಲಿ ಇಂದು ಭಾರತವಾಸಿಗಳಾಗಿರುವ ಸಾವಿರಕ್ಕೂ ಮಿಗಿಲಾದ ಜಾತಿ, ಪಂಗಡಗಳಿಗೆ ಸೇರಿದ ಹಾಗೂ 400ಕ್ಕೂ ಹೆಚ್ಚು ವಿವಿಧ ಭಾಷೆಗಳನ್ನು ಮಾತನಾಡುವ ಜನಾಂಗಗಳು ಸುಮಾರು 5000 ವರ್ಷಗಳಿಗೂ ಹಿಂದೆ ಭಾರತದಲ್ಲಿದ್ದ ಎರಡು ವಿಶಿಷ್ಟ ಜನಾಂಗಗಳ ಶಾಖೆಗಳೆಂದು ತೀರ್ಮಾನಿಸಲಾಗಿದೆ. ಉತ್ರರಭಾರತದ ಮೂಲ ನಿವಾಸಿಗಳು ಹಾಗೂ ದಕ್ಷಿಣ ಭಾರತದ ಮೂಲನಿವಾಸಿಗಳು ಎಂದು ಲಾಲ್ಜಿ ಸಿಂಗ್ ಹೆಸರಿಸಿರುವ ಈ ಎರಡು ಪಂಗಡಗಳ ತಳಿ ಅವಶೇಷಗಳು ನಮ್ಮ, ನಿಮ್ಮೆಲ್ಲರ ಜೀವಕೋಶಗಳಲ್ಲೂ ಅಚ್ಚಳಿಯದೆ ಉಳಿದಿವೆಯಂತೆ.
ವಿವಿಧತೆಯಲ್ಲೂ ಏಕತೆ ಎನ್ನುವುದು ಭಾರತೀಯರ ಮಂತ್ರ. ಗಾಂಧೀಜಿಯವರು ಹೇಳಿದ ಈ ಮಾತಿಗೆ ಮೊದಲ ಪ್ರಧಾನಿ ಜವಹರಲಾಲ್ ನೆಹರೂರವರು ಮತ್ತೊಂದು ವ್ಯಾಖ್ಯೆ ನೀಡಿದ್ದರು: ಭಾಷೆ, ಕುಲ, ಬಣ್ಣ, ಸಂಸ್ಕೃತಿ, ಶ್ರೀಮಂತಿಕೆ ಎಲ್ಲದರಲ್ಲೂ ಸಂಪೂರ್ಣ ಭಿನ್ನವಾಗಿ ತೋರುವ ಸಾವಿರಾರು ಜನಸಮೂಹಗಳು ಈ ದೇಶದಲ್ಲಿ ನೆಲೆಸಿವೆ. ಯಾವುದೇ ಭೂಪ್ರದೇಶದಲ್ಲಿ ಇಲ್ಲದಷ್ಟು ಜನವೈವಿಧ್ಯ ಭಾರತದಲ್ಲಿದೆ. ಇದಕ್ಕೆ ಈ ದೇಶದ ಚಾರಿತ್ರಿಕ ಹಿನ್ನೆಲೆಯೂ ಕಾರಣ. ಸಮೃದ್ಧ ಜಲ, ನೆಲ ಸಿರಿಯ ಈ ನಾಡಿಗೆ ಎಲ್ಲೆಲ್ಲಿಂದಲೋ, ಯಾರ್ಯಾರೋ ವಲಸೆ ಬಂದ ಚರಿತ್ರೆ ಇದೆ. ಸುಮಾರು 5000 ವರ್ಷಗಳ ಹಿಂದೆ ಭರತವರ್ಷ ಎನ್ನುವ ಈ ಭೂಭಾಗಕ್ಕೆ ಆಸ್ಟ್ರೇಲಿಯ-ಮಲಯಾ ಮೂಲದ ಜನಾಂಗ ವಲಸೆ ಬಂದಿತೆಂದೂ, ಅನಂತರ ಎರಡುಸಾವಿರ ವರ್ಷಗಳಾದ ಮೇಲೆ ಯುರೋಪು-ಆಫ್ರಿಕಾ ಮೂಲದ ಜನತೆ ಉತ್ತರ ಭಾಗದಿಂದ ವಲಸೆ ಬಂದಿತೆಂದೂ ಈ ಹಿಂದೆ ನಂಬಲಾಗಿತ್ತು. ಭಾರತದಲ್ಲಿರುವ ನೂರಾರು ಭಾಷೆ, ಸಂಸ್ಕೃತಿ, ಚಹರೆಗಳಲ್ಲಿನ ಸಾಮ್ಯಗಳನ್ನು ಚರಿತ್ರೆಯೊಂದಿಗೆ ತಾಳೆ ಹಾಕಿ ಹೀಗೆ ತೀರ್ಮಾನಿಸಲಾಗಿತ್ತು. ವೈದ್ಯಕೀಯ ದೃಷ್ಟಿಕೋನದಿಂದ ವಿವಿಧ ಜನಾಂಗಗಳಲ್ಲಿನ ತಳಿದೋಷಗಳನ್ನು ಪರಿಗಣಿಸಿದಾಗಲೂ ಅಷ್ಟೆ. ಭಾರತದಲ್ಲಿನ ಪ್ರತಿಯೊಂದು ಜಾತಿ, ವರ್ಗ, ಪಂಗಡವೂ ವಿಶಿಷ್ಟವಾಗಿ ತೋರುತ್ತಿದ್ದುವು.  ಭಾರತದಲ್ಲಿ ಇಷ್ಟೊಂದು ವಿಶಿಷ್ಟ ಪಂಗಡಗಳು ಇವೆಯಾದರೆ ನಿಜವಾದ ಭಾರತೀಯರು ಯಾರು? ಭಾರತದ ಮೂಲನಿವಾಸಿಗಳ ವಾರಿಸುಗಳು ಯಾರು? ಇಷ್ಟೊಂದು ವ್ಯತ್ಯಾಸಗಳು ಉಂಟಾಗಲು ಕಾರಣವೇನಿರಬಹುದು? ಭಾರತದ ಮೇಲೆ ಆಗಿಂದಾಗ್ಗೆ ನಡೆದ ವಿದೇಶೀಯರ ದಾಳಿಗಳ ಫಲವೇ? ಅಥವಾ ಸಹಜವಾಗಿಯೇ ಜೈವಿಕ ಕಾರಣಗಳಿಂದಾಗಿ ಉಂಟಾದ ವ್ಯತ್ಯಾಸಗಳೇ ಎನ್ನುವ ಪ್ರಶ್ನೆಗಳನ್ನು ತೀರ್ಮಾನಿಸುವುದು ಸಾಧ್ಯವಾಗಿರಲಿಲ್ಲ.  ಈ ಪ್ರಶ್ನೆಗಳಿಗೀಗ ಯಾವುದೇ ಪೂರ್ವಾಗ್ರಹವಿಲ್ಲದ ಉತ್ತರ ದೊರಕಿಸುವ ಪ್ರಯತ್ನ ಇದು ಎನ್ನುತ್ತದೆ ನೇಚರ್ ಪತ್ರಿಕೆ.
ಲಾಲ್ಜಿ ಸಿಂಗ್ ಮತ್ತು ಸಂಗಡಿಗರು ಭಾರತದ 13 ರಾಜ್ಯಗಳಲ್ಲಿರುವ ಒಟ್ಟು 25 ಪಂಗಡಗಳ ವ್ಯಕ್ತಿಗಳಿಂದ ಪಡೆದ ರಕ್ತದ ಮಾದರಿಯಿಂದ ತಳಿರಾಸಾಯನಿಕ ಡಿಎನ್ಎಯನ್ನು ಪ್ರತ್ಯೇಕಿಸಿದರು. ಪ್ರತಿವ್ಯಕ್ತಿಯ ಗುಣವಿಶೇಷಗಳನ್ನು ಡಿಎನ್ಎ ಪ್ರತಿನಿಧಿಸುತ್ತದೆಯಷ್ಟೆ. ಡಿಎನ್ಎಯಲ್ಲಿರುವ ಜೀನ್ಗಳೇ ಈ ಪ್ರತಿನಿಧಿಗಳು. ಆದರೆ ಡಿಎನ್ಎಯಲ್ಲಿ ಜೀನ್ಗಳಷ್ಟೆ ಅಲ್ಲದೆ ವ್ಯಕ್ತಿಯ ಬದುಕಿಗೆ, ಜೀವನಕ್ಕೆ ನೆರವಾಗದ ಅಂಶಗಳೂ ಇರುತ್ತವೆ. ಇವು ಜೀವಿಯ ಬದುಕನ್ನು ನೇರವಾಗಿ ಬಾಧಿಸುವುದಿಲ್ಲವಾದ್ದರಿಂದ, ಜೀವಿಯ ವಿಕಾಸದಲ್ಲಿ ಅವುಗಳಿಗೆ ವಿಶೇಷ ಪಾತ್ರವೇನೂ ಇರುವುದಿಲ್ಲ ಎನ್ನುವ ನಂಬಿಕೆ ಇದೆ. ಹೀಗಾಗಿ ಎರಡು ಜೀವಿ ಅಥವಾ ಜನಾಂಗದ ನಡುವೆ ಇಂತಹ ಅಂಶಗಳಲ್ಲಿ ಇರುವ ವ್ಯತ್ಯಾಸಗಳು ಹಾಗೂ ಸಾಮ್ಯ ಆ ಜೀವಿ ಹಾಗೂ ಜನಾಂಗಗಳ ನಡುವಣ ಸಂಬಂಧವನ್ನು ತೋರಿಸುತ್ತವೆ. ಎಸ್ಎನ್ಪಿ (ಸಿಂಗಲ್ ನ್ಯೂಕ್ಲಿಯೋಟೈಡ್ ಪಾಲಿಮಾರ್ಫಿಸಂ) ಎಂದು ವಿಜ್ಞಾನಿಗಳು ಕರೆಯುವ ಈ ಅಂಶಗಳ ನಡುವಣ ವ್ಯತ್ಯಾಸ ಕಾಣಲು ಅತಿ ಭಿನ್ನವಾಗಿರುವ ಮಾನವ, ಕತ್ತೆಗಳ ನಡುವಣ ಸಂಬಂಧ ಎಷ್ಟು ಎಂಬುದನ್ನೂ ತಿಳಿಸಬಲ್ಲುವು. ಲಾಲ್ಜಿ ಸಿಂಗ್ ಮತ್ತು ಸಂಗಡಿಗರು ಈ 25 ಪಂಗಡಗಳ ವ್ಯಕ್ತಿಗಳ ಡಿಎನ್ಎಯಲ್ಲಿರುವ ಎಸ್ಎನ್ಪಿ ಗಳನ್ನು ವಿಶ್ಲೇಷಿಸಿ, ವಿವಿಧ ಪಂಗಡಗಳ ನಡುವಣ ಸಂಬಂಧವನ್ನು ಗುರುತಿಸಿದ್ದಾರೆ.
ಯುರೋಪಿನ ಕೆಲವು ಜನಾಂಗಗಳು ಹಾಗೂ ಅಂಡಮಾನ್ ನಿಕೋಬಾರ್ ದ್ವೀಪಸಮೂಹದ ಮೂಲನಿವಾಸಿಗಳಾದ ಜರವ, ಒಂಗೆಗಳ ಜೊತೆಗೆ ಭಾರತದಲ್ಲಿ ಮೇಲ್ವರ್ಗ ಎನ್ನಿಸಿಕೊಳ್ಳುವ ಹಲವು ಪಂಗಡಗಳು, ಬುಡಕಟ್ಟು ನಿವಾಸಿಗಳೆನ್ನಿಸಿಕೊಳ್ಳುವ ಪಂಗಡಗಳು ಲಾಲ್ಜಿ ಸಿಂಗ್ ತಂಡದ ವಿಶ್ಲೇಷಣೆಗೊಳಪಟ್ಟಿವೆ. ವಿವಿಧ ಜಾತಿ, ಭಾಷೆ ಹಾಗೂ ಭೌಗೋಳಿಕ ನೆಲೆಗಳಿಂದ ಈ ಪಂಗಡಗಳನ್ನು ಸಿಂಗ್ ತಂಡ ಆಯ್ದುಕೊಂಡಿರುವುದು ಒಂದು ವಿಶೇಷ. ಇವರ ಡಿಎನ್ಎಯಲ್ಲಿ ಸಾಮಾನ್ಯವಾಗಿರಬಹುದಾದ ಅಂಶಗಳನ್ನು ಗುರುತಿಸಿ, ಅವುಗಳ ಪ್ರಮಾಣವನ್ನು ಸಿಂಗ್ ತಂಡ ಲೆಕ್ಕಿಸಿದೆ.  ಅಷ್ಟೇ ಅಲ್ಲ, ಪಾಕಿಸ್ತಾನದ ಪಠಾನ್ ಪಂಗಡದ ಜೊತೆಗೂ ಇವುಗಳನ್ನು ತಾಳೆ ಹಾಕಿದ್ದಾರೆ. ಇವರ ಪ್ರಕಾರ ಈ ಇಪ್ಪತ್ತೈದು ಪಂಗಡಗಳಲ್ಲೂ ಸಾಕಷ್ಟು ಸಾಮ್ಯತೆಗಳಿವೆ. ಉತ್ತರಭಾರತದ ಜನಾಂಗಗಳಲ್ಲಿ ಹೆಚ್ಚಿರುವ ಗುಣಗಳು, ದಕ್ಷಿಣ ಭಾರತದ ಪಂಗಡಗಳಲ್ಲಿ ಕಡಿಮೆಯಾಗಿಯೂ, ದಕ್ಷಿಣ ಭಾರತದ ಪಂಗಡಗಳಿಗೆ ವಿಶಿಷ್ಟವಾಗಿರುವ ಗುಣಗಳು ಉತ್ತರಭಾರತದ ಪಂಗಡಗಳಲ್ಲಿ ಕಡಿಮೆಯಾಗಿ ಕಂಡಿವೆ. ಆದರೆ ಯಾವುವೂ ಅತ್ಯಂತ ವಿಶಿಷ್ಟವೆನ್ನಿಸುವುವವಲ್ಲ. ಆದ್ದರಿಂದ ಈ ಎಲ್ಲ ಜನಸಮೂಹಗಳೂ ಎರಡು ವಿಶಿಷ್ಟ ಮೂಲವಾಸಿಗಳ ವಾರಿಸುಗಳಿರಬೇಕು ಎಂದು ಸಿಂಗ್ ತಂಡ ಅಂದಾಜು ಮಾಡಿದೆ. ಭಾಷಾವಾರು ಪಂಗಡಗಳಿಗೆ ಹೋಲಿಸಿದಾಗ ಈ ಮೂಲವಾಸಿಗಳಲ್ಲಿ ಒಂದು ಭಾರತದ ಉತ್ತರ ದಿಕ್ಕಿನಿಂದ ವಲಸೆ ಬಂದಿರಬೇಕು ಎಂದೂ, ಮತ್ತೊಂದು ದಕ್ಷಿಣ ದಿಕ್ಕಿನಿಂದ ವಲಸೆ ಬಂದಿರಬೇಕೆಂದೂ ತೀರ್ಮಾನಿಸಿದ್ದಾರೆ. ಇವೆರಡೂ ಪಂಗಡಗಳೂ ಜೊತೆಗೂಡಿ ಉಳಿದ ಪಂಗಡಗಳು ಜನಿಸಿರಬೇಕು. ಹಾಗೂ ಅನಂತರ ಭಾರತಕ್ಕೆ ವಲಸೆ ಬಂದ ಇತರೆ ಜನಾಂಗಗಳ ಜೊತೆ ಬೆರಕೆಯಾಗಿ ವಿಶಿಷ್ಟವೆನ್ನಿಸುವ ಗುಣಗಳನ್ನು ಪಡೆದುಕೊಂಡಿರಬೇಕು ಎಂದು ತರ್ಕಿಸಿದ್ದಾರೆ. ಒಟ್ಟಾರೆ, ಕಕುಲದಲ್ಲಿ ಕೀಳ್ಯಾವುದೋಕಿ ಎನ್ನುವ ಕವಿಯ ಆಶಯಕ್ಕೆ ವಿಜ್ಞಾನಿ ಪುರಾವೆ ನೀಡುತ್ತಿದ್ದಾನೆ ಎನ್ನೋಣವೇ?

ಭೂಮಿ ತಣ್ಣಗಾಗಲು ನಾವೇನು ಮಾಡಬಹುದು?!
ಮುಕ್ತ, ಮುಕ್ತ ಧಾರಾವಾಹಿ ನೋಡಿದ್ದವರಿಗೆ ವಾಯುಗುಣ ಬದಲಾವಣೆ ಎನ್ನುವುದು ಖಂಡಿತ ಎದೆಗೆ ಒದ್ದಿರುತ್ತದೆ. ಏಕೆಂದರೆ ಒಂದಲ್ಲ ಒಂದು ತೊಂದರೆಯನ್ನು ಎದುರಿಸುವ ಶಾಂಭವಿ ಟೀಚರ್ರವರ ಕುಟುಂಬಕ್ಕೆ ಇತ್ತೀಚೆಗೆ ಅತಿವೃಷ್ಟಿಯ ಹೊಸ ಕುತ್ತು ಎದುರಾಗಿದೆ. ಅದಕ್ಕೆ ಕಾರಣ: ಜಾಗತಿಕ ವಾಯುಗುಣ ಬದಲಾವಣೆ. ಜಾಗತಿಕ ವಾಯುಗುಣ ಬದಲಾವಣೆಯಿಂದಾಗಿಯೇ ಊರೆಲ್ಲ ಕೊಚ್ಚಿಕೊಂಡು ಹೋಗುವಷ್ಟು ಮಳೆಯಾಗಿದೆ ಎಂದು ಧಾರಾವಾಹಿ ಪ್ರತಿಬಿಂಬಿಸಿದೆ. ಉತ್ತರ ಕರ್ನಾಟಕದಲ್ಲಿ ಇತ್ತೀಚೆಗೆ ಧಾಂಧಲೆ ನಡೆಸಿದ ಅತಿವೃಷ್ಟಿಗೂ ಇದೇ ಕಾರಣವಿರಬಹುದು ಎಂದೂ ಧಾರಾವಾಹಿ ಸೂಚ್ಯವಾಗಿ ಹೇಳುತ್ತದೆ. ಶಾಂಭವಿ ಟೀಚರ್ರವರ ತೊಂದರೆಗಳನ್ನು ನೋಡಿ ಅಯ್ಯೋ ಪಾಪ ಎನ್ನುವ ಮುನ್ನ ಈ ಗತಿ ನಮಗೂ ನಿಮಗೂ ಬರಬಹುದೇ ಎಂದು ಒಮ್ಮೆ ಚಿಂತಿಸಿ ಎನ್ನುತ್ತಿದೆ ಕಳೆದ ವಾರವಷ್ಟೆ ಬಿಡುಗಡೆಯಾದ ವಿಶ್ವಬ್ಯಾಂಕ್ನ ಒಂದು ವರದಿ. ಹಾಗೆಯೇ ಅಮೆರಿಕೆಯ ಪ್ರತಿಷ್ಠಿತ ಸಂಶೋಧನಾ ಪತ್ರಿಕೆ ದಿ ಪ್ರೊಸೀಡಿಂಗ್ಸ್ ಆಫ್ ನ್ಯಾಶನಲ್ ಅಕಾಡೆಮಿ ಆಫ್ ಸೈನ್ಸಸ್ನಲ್ಲಿ ಪ್ರಕಟವಾಗಿರುವ ಒಂದು ಸಂಶೋಧನೆ, ನಮ್ಮ ನಿಮ್ಮ ಈ ಜಾಗೃತಿ ಮುಂದೆ ಭೂಮಿಯನ್ನು ಎಷ್ಟು ತಣ್ಣಗಿರಿಸೀತು ಎಂದು ಲೆಕ್ಕ ಹಾಕಿದೆ.
ಹೌದೇ! ಜಾಗತಿಕವಾಗಿ ಭೂಮಿ ಬಿಸಿಯೇರಿದರೆ ಅದರ ಝಳ ಏರ್ಕಂಡೀಷನ್ಡ್ ಸಿಟಿ ಎಂದು ಹೆಸರಾಗಿರುವ ಬೆಂಗಳೂರು, ಮೈಸೂರನ್ನೂ ತಾಕೀತೇ? ಈ ಬಗ್ಗೆ ಅನುಮಾನವೇ ಬೇಡ. ಎರಡು ಶತಮಾನಗಳಿಂದ ಭೂಮಿಯ ವಾತಾವರಣದ ಸರಾಸರಿ ಉಷ್ಣತೆ ಸುಮಾರು 0.8 ಡಿಗ್ರಿ ಸೆಲ್ಶಿಯಸ್ನಷ್ಟು ಏರಿದೆ ಎಂದು ಅಂತಾರ್ರಾಷ್ಟ್ರೀಯ ವಾಯುಗುಣ ಬದಲಾವಣೆ ಸಮಿತಿ (ಐಪಿಸಿಸಿ) ಕಳೆದ ವರ್ಷವೇ ವರದಿ ಮಾಡಿತ್ತು. ಈ ಝಳಕ್ಕೆ ನಾವು ನಮ್ಮ ನೂರೆಂಟು ಚಟುವಟಿಕೆಗಳಿಂದಾಗಿ ವಾತಾವರಣಕ್ಕೆ ಅಧಿಕವಾಗಿ ಕೂಡಿಸುತ್ತಿರುವ ಕಾರ್ಬನ್ಡಯಾಕ್ಸೈಡ್ ಅನಿಲವೇ ಪ್ರಮುಖ ಎಂದೂ ಅದು ವರದಿ ಮಾಡಿತ್ತು. ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆಯ ಪ್ರಮಾಣವನ್ನು ಕುಗ್ಗಿಸಿದಲ್ಲಿ ಭವಿಷ್ಯದಲ್ಲಿ ಇದರಿಂದಾಗುವ ಪರಿಣಾಮಗಳನ್ನು ಕುಗ್ಗಿಸಬಹುದು ಎನ್ನುವುದು ವಿಜ್ಞಾನಿಗಳ ಅಂಬೋಣ. ಅಷ್ಟೇ ಅಲ್ಲ. ಈ ವಾಯುಗುಣ ಬದಲಾವಣೆ ಈಗ ಅಂತಾರ್ರಾಷ್ಟ್ರೀಯ ವ್ಯಾಪಾರ ಹಾಗೂ ರಾಜಕೀಯದ ಮೇಲೂ ಪ್ರಭಾವ ಬೀರುತ್ತಿದೆ. ಅಮೆರಿಕೆಯ ಅಧ್ಯಕ್ಷ ಬರಾಕ್ ಒಬಾಮ ತಮ್ಮ ಚುನಾವಣಾ ಪ್ರಣಾಳಿಕೆಯಲ್ಲಿ ವಾಯುಗುಣ ಬದಲಾವಣೆಯನ್ನು ತಡೆಗಟ್ಟಲು ಎಲ್ಲ ಕ್ರಮಗಳನ್ನೂ ಕೈಗೊಳ್ಳುವ ಭರವಸೆ ನೀಡಿಯೇ ಚುನಾವಣೆ ಗೆದ್ದಿದ್ದರು.
ಇದೇ ಡಿಸೆಂಬರ್ನಲ್ಲಿ ಡೆನ್ಮಾರ್ಕ್ನ ಕೋಪನ್ಹೇಗನ್ನಲ್ಲಿ ಜರುಗಲಿರುವ ವಿಶ್ವಸಂಸ್ಥೆಯ ವಾಯುಗುಣ ಬದಲಾವಣೆ ಕುರಿತ ಶಿಖರ ಸಮ್ಮೇಳನಕ್ಕೆ ಪೂರ್ವಭಾವಿಯಾಗಿ ವಿಶ್ವಬ್ಯಾಂಕ್ ತನ್ನ ಜಾಗತಿಕ ಅಭಿವೃದ್ಧಿ ವರದಿಯನ್ನು ಪ್ರಕಟಿಸಿದೆ. ಅಭಿವೃದ್ಧಶೀಲ ರಾಷ್ಟ್ರಗಳ ಬೆಳವಣಿಗೆಯನ್ನು ಪ್ರಭಾವಿಸುವ ಹಲವಾರು ಅಂಶಗಳಲ್ಲಿ ಜಾಗತಿಕ ವಾಯುಗುಣ ಬದಲಾವಣೆ ಪ್ರಧಾನವಾಗಿದೆ ಎನ್ನುವುದು ವರದಿಯ ಸಾರಾಂಶ. ಇದು ಜಾಗತಿಕವಾಗಿ ಎಲ್ಲ ರಾಷ್ಟ್ರಗಳ ಆಕ ಸ್ಥಿತಿಗತಿಗಳನ್ನೂ ಬಾಧಿಸಲಿದೆ ಎನ್ನುತ್ತದೆ ವರದಿ. ಖಯಾವ ರಾಷ್ಟ್ರಕ್ಕೂ ಇದರ ಪ್ರಭಾವದಿಂದ ವಿನಾಯಿತಿ ಇಲ್ಲ,ಖ ಎನ್ನುವ ವರದಿ ಅಭಿವೃದ್ಧಶೀಲ ರಾಷ್ಟ್ರಗಳ ಆಕತೆಗೇ ಇದರಿಂದ ಹೆಚ್ಚಿನ ಪೆಟ್ಟಾಗಲಿದೆ ಎಂದು ಭವಿಷ್ಯ ನುಡಿದಿದೆ. ಕಳೆದ ಐದು ದಶಕಗಳಲ್ಲಿ ವಿವಿಧ ರಾಷ್ಟ್ರಗಳು ಸಾಧಿಸಿದ ಮುನ್ನಡೆಯೆಲ್ಲವೂ ವಾಯುಗುಣ ಬದಲಾವಣೆಯಿಂದಾಗಿ ನಿರರ್ಥಕವಾಗಲಿದೆ ಎನ್ನುತ್ತದೆ ವರದಿ. ಬಿಸಿಯೇರಿದ ಭೂಮಿಯಿಂದಾಗಿ, ಅಕಾಲ ಮಳೆ-ಬರ ಪರಿಸ್ಥಿತಿಗಳು, ಅತಿವೃಷ್ಟಿ ಆಗುವುದರ ಜೊತೆಗೇ ತೀರ ಪ್ರದೇಶಗಳಲ್ಲಿ ಹೆಚ್ಚಾಗುವ ಸಮುದ್ರ ಕೊರೆತ, ತೀವ್ರ ಛಳಿ-ಬೇಸಿಗೆಯಂತಹ ವಿದ್ಯಮಾನಗಳು ಜೀವಕ್ಕೆ ಅಪಾಯ ತಂದೊಡ್ಡುವುದರ ಜೊತೆಗೇ ಆಕತೆಗೂ ಸವಾಲೊಡ್ಡಲಿವೆಯಂತೆ. ಭಾರತದಲ್ಲಿ ಕಳೆದ ಎರಡು ದಶಕದಿಂದ ಕುಸಿಯುತ್ತಿರುವ ಭತ್ತದ ಇಳುವರಿ ಇದಕ್ಕೆ ಒಂದು ಉದಾಹರಣೆ ಎನ್ನುತ್ತದೆ ವರದಿ. 2003ನೇ ಇಸವಿಯಲ್ಲಿ ಯುರೋಪಿನ ಹಲವು ರಾಷ್ಟ್ರಗಳನ್ನು ತಾಕಿದ ಬಿರುಬೇಸಗೆಯಿಂದಾಗಿ ಸುಮಾರು 70000 ಮಂದಿ ಮರಣಿಸಿದ್ದರು. ಕೆನಡಾದ ಪ್ರಮುಖ ಉದ್ಯಮವಾದ ಸಾಗುವಾನಿ ಉದ್ಯಮ ಕೀಟಬಾಧೆಯಿಂದ ಸೊರಗುತ್ತಿರುವುದಕ್ಕೂ ಜಾಗತಿಕ ವಾಯುಗುಣ ಬದಲಾವಣೆಯೇ ಕಾರಣವಂತೆ.
ಹಾಗಿದ್ದರೆ ಇದನ್ನು ತಡೆಯಲು ಸಾಧ್ಯವಿಲ್ಲವೇ? ತಡೆಯಲು ಸಾಧ್ಯವಿಲ್ಲ, ಆದರೆ ನಿಧಾನಗೊಳಿಸಬಹುದು ಎನ್ನುತ್ತಾರೆ ಹವಾಮಾನ ತಜ್ಞರು. ಅದಾಗಬೇಕಾದರೆ ನಾವು ವಾತಾವರಣಕ್ಕೆ ಕೂಡಿಸುತ್ತಿರುವ ಕಾರ್ಬನ್ಡಯಾಕ್ಸೈಡ್ನ ಪ್ರಮಾಣವನ್ನು ಕುಗ್ಗಿಸಬೇಕು. ಇದೊಂದು ರೀತಿ ಬೆಕ್ಕಿಗೆ ಗಂಟೆ ಕಟ್ಟುವ ಸಮಾಚಾರ. ಏಕೆಂದರೆ ಕಾರ್ಬನ್ಡಯಾಕ್ಸೈಡ್ ಪ್ರಮಾಣವನ್ನು ಕುಗ್ಗಿಸುವುದು ಎಂದರೆ ಇಂಧನದ ಬಳಕೆ ಕುಗ್ಗಿಸುವುದು ಎಂದೇ ಅರ್ಥ. ಅರ್ಥಾತ್ ಆಕತೆಯ ಅಡಿಪಾಯವಾಗಿರುವ ಇಂಧನದ ಬಳಕೆಯನ್ನು ಕುಗ್ಗಿಸಿದರೆ, ಅಭಿವೃದ್ಧಿಯೂ ಕುಗ್ಗುವುದಿಲ್ಲವೇ? ನಾವು ಎಂದಿಗೂ ಹಿಂದುಳಿಯಲೇ ಬೇಕೆ? ಹೀಗೆ ಈಗ ಇದೊಂದು ಅಂತಾರ್ರಾಷ್ಟ್ರೀಯ ರಾಜಕೀಯ ವಿವಾದವಾಗಿ ಪರಿಣಮಿಸಿದೆ.  ವಿವಿಧ ರಾಷ್ಟ್ರಗಳು ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆಯನ್ನು ನಿಯಂತ್ರಿಸಲು ಕಾನೂನು ಕ್ರಮಗಳನ್ನು ಕೈಗೊಳ್ಳಬೇಕು ಎಂದೂ ಆಲೋಚಿಸುತ್ತಿವೆ. ಮತ್ತೊಂದೆಡೆ, ಇಂಧನದ ಸದ್ಬಳಕೆಯಾಗುವ ಹಾಗೂ ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆಗೆಳಸದಂತಹ ತಂತ್ರಜ್ಞಾನಗಳ ಬಳಕೆಗೆ ಒತ್ತು ನೀಡಬೇಕೆಂಬ ಒತ್ತಾಯವೂ ಹೆಚ್ಚುತ್ತಿದೆ.  ಹೊಸ ತಂತ್ರಜ್ಞಾನಗಳಿಂದಷ್ಟೆ ಈ ಸಮಸ್ಯೆಗೆ ಪರಿಹಾರ ಸಾಧ್ಯವೇ? ಹೊಸ ತಂತ್ರಜ್ಞಾನ ಲಭ್ಯವಾದರೂ ಅದು ಜನಬಳಕೆಗೆ ಬರುತ್ತದೆನ್ನುವುದು ಖಚಿತವೇನಲ್ಲವಲ್ಲ?
ಯಾವುದೇ ಹೊಸ ತಂತ್ರಜ್ಞಾನದ ನೆರವಿಲ್ಲದೆ, ಕಾನೂನಿನ ಒತ್ತಾಯವಿಲ್ಲದೆ, ಕೇವಲ ನಮ್ಮ ನಡವಳಿಕೆಯನ್ನು ಒಂದಿಷ್ಟು ಬದಲಿಸಿಕೊಂಡರೆ ಕಾರ್ಬನ್ಡಯಾಕ್ಸೈಡ್ ಪ್ರಮಾಣವನ್ನು ಎಷ್ಟರಮಟ್ಟಿಗೆ ಕುಗ್ಗಿಸಬಹುದು ಎಂದು ಅಮೆರಿಕೆಯ ಮಿಷಿಗನ್ ವಿಶ್ವವಿದ್ಯಾನಿಲಯದ ಪರಿಸರವಿಜ್ಞಾನ ಹಾಗೂ ಸಮಾಜಶಾಸ್ತ್ರ ವಿಭಾಗದ ಮೈಖೇಲ್ ವಾಂಡೆನ್ಬರ್ಗ್ ಮತ್ತು ತಂಡ ಸಂಶೋಧನೆ ನಡೆಸಿದೆ. ವಾಂಡೆನ್ಬರ್ಗ್ರವರ ಪ್ರಕಾರ ಅಮೆರಿಕೆಯ ಪ್ರಜೆಗಳು ತಮ್ಮ ನಿತ್ಯ ಜೀವನದಲ್ಲಿ ತುಸು ಕಅಡ್ಜಸ್ಟ್ಕಿ ಮಾಡಿಕೊಂಡರೆ ಪ್ರತಿ ವರ್ಷವೂ ಶೇಕಡ 20ರಷ್ಟು ಕಾರ್ಬನ್ ಡಯಾಕ್ಸೈಡ್ ಪರಿಸರಕ್ಕೆ ಸೇರದಂತೆ ತಡೆಯಬಹುದಂತೆ.  ಕಾನೂನು ಹೇರಿದರೆ ಆಗುವುದಕ್ಕಿಂತಲೂ ಇದು ಹೆಚ್ಚು ಪರಿಣಾಮಕಾರಿ ಎನ್ನುತ್ತಾರೆ ವಾಂಡೆನ್ಬರ್ಗ್.
ಈ ಕ್ರಮಗಳಾದರೂ ಯಾವುವು? ನಾವು ಬಳಸುವ ವಾಹನಗಳ ಇಂಧನ ಕ್ಷಮತೆಯನ್ನು ಸುಸ್ಥಿತಿಯಲ್ಲಿಟ್ಟರೆ ಶೇಕಡ 5ರಷ್ಟು ಕಾರ್ಬನ್ ಡಯಾಕ್ಸೈಡ್ ಕಡಿಮೆ ಉತ್ಪಾದನೆಯಾದಂತೆ. ಅಮೆರಿಕನ್ನರು ಸ್ನಾನದ ಮನೆಗಳಲ್ಲಿ ಬಳಸುವ ಷವರ್ಗಳಲ್ಲಿ ನೀರಿನ ಹರಿವನ್ನು ತುಸು ಕಡಿಮೆ ಮಾಡಿದರೂ ಸಾಕು ಗ ವರ್ಷವೊಂದಕ್ಕೆ 5.4 ಮಿಲಿಯನ್ ಟನ್ ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆ ಕಡಿಮೆಯಾಗುತ್ತದೆ.  ನಿತ್ಯ ಬಳಕೆಯ ವಿದ್ಯುತ್ ಉಪಕರಣಗಳ ಮಿತ ಬಳಕೆಯಿಂದ 11 ಮಿಲಿಯನ್ ಟನ್ ಉತ್ಪಾದನೆ ಕುಗ್ಗಿಸಬಹುದು. ವಾಹನಗಳ ಟೈರ್ಗಳನ್ನು ಸುಸ್ಥಿತಿಯಲ್ಲಿಟ್ಟುಕೊಂಡರೆ 32 ಮಿಲಿಯನ್ ಟನ್ ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆ ಕಡಿಮೆಯಾಗುತ್ತದೆ. ವಾಹನ ಚಾಲಿಸುವ ರೀತಿ ಗಅತಿ ವೇಗ ಇಲ್ಲವೇ ಅತಿ ನಿಧಾನವಾಗಿ ಓಡಿಸುವ ಅಭ್ಯಾಸ ಗ ಯನ್ನು ಬದಲಿಸಿಕೊಂಡರೂ ಕಾರ್ಬನ್ಡಯಾಕ್ಸೈಡ್ ಪ್ರಮಾಣವನ್ನು ಕುಗ್ಗಿಸಬಹುದು. ಉಪಕರಣಗಳು ಬಳಕೆಯಲ್ಲಿ ಇಲ್ಲದಿದ್ದಾಗ ವಿದ್ಯುತ್ ಸ್ವಿಚ್ಗಳನ್ನು ಆಫ್ನಲ್ಲಿ ಇಡುವುದರಿಂದಲೂ 3.2 ಮಿಲಿಯನ್ ಟನ್ ಕಾರ್ಬನ್ ಡಯಾಕ್ಸೈಡ್ ಉತ್ಪಾದನೆ ತಡೆಯಬಹುದಂತೆ!
ಅಮೆರಿಕನ್ನರು ಉತ್ಪಾದಿಸುವಷ್ಟು ಕಾರ್ಬನ್ಡಯಾಕ್ಸೈಡ್ ನಾವು ಉತ್ಪಾದಿಸುತ್ತಿಲ್ಲ ಎಂದಿರಾ? ನಿಜ. ಭಾರತೀಯ ಪ್ರಜೆಯ ಚಟುವಟಿಕೆಯಿಂದ ಉತ್ಪಾದನೆಯಾಗುವ ಕಾರ್ಬನ್ಡಯಾಕ್ಸೈಡ್ ಪ್ರಮಾಣದ 250 ಪಟ್ಟು ಹೆಚ್ಚು ಅನಿಲ ಅಮೆರಿಕದ ಪ್ರಜೆಯಿಂದಾಗಿ ಆಗುತ್ತಿದೆ. ಆದರೆ ನಮ್ಮ ನಡವಳಿಕೆಗಳು ಅವರದಕ್ಕಿಂತಲೂ ಭಿನ್ನವೇನಲ್ಲವಲ್ಲ? ಪೋಲೀಸರು ಕೇಳದಿದ್ದರೆ ನಾವೆಷ್ಟು ಮಂದಿ ನಾವಾಗಿಯೇ ಪೊಲ್ಯುಷನ್ ಚೆಕ್ ಮಾಡಿಸುತ್ತೇವೆ? ಜಾಗತಿಕ ವಾಯುಗುಣ ಬದಲಾವಣೆಯನ್ನು ತಡೆಯುವುದಕ್ಕೆ ಹೊಸ ತಂತ್ರಜ್ಞಾನಗಳು ಬೇಕು. ನಿಜ. ಆದರೆ ಈ ತಂತ್ರಜ್ಞಾನಗಳು ಸಿದ್ಧವಾಗುವುದಕ್ಕೂ ಮುನ್ನ ನಮ್ಮ ಚಟುವಟಿಕೆಗಳನ್ನು ತುಸು ಬದಲಿಸಿಕೊಂಡರೆ ಇದರ ದುಷ್ಟರಿಣಾಮವನ್ನು ಇನ್ನಷ್ಟು ಮುಂದೂಡಬಹುದಲ್ಲವೇ?

ಪೇರಲ ಮತ್ತು ನ್ಯಾನೋತಂತ್ರಜ್ಞಾನ!
ಸ್ವಲ್ಪ ಸಿಹಿ, ಸ್ವಲ್ಪ ಒಗರಿನ ಪೇರಲ ಹಣ್ಣು ಯಾರಿಗೆ ಗೊತ್ತಿಲ್ಲ. ಆದರೆ ಇದಕ್ಕೂ ನ್ಯಾನೋತಂತ್ರಜ್ಞಾನಕ್ಕು ಸಂಬಂಧವೇನೋ ಎಂದು ನೀವೂ ಚಕಿತರಾಗಿರಬೇಕಲ್ಲವೇ? ಬೆಂಗಳೂರಿನ ಜವಹರಲಾಲ್ ನೆಹರು ಉನ್ನತ ಸಂಶೋಧನಾ ಸಂಸ್ಥೆಯ ನ್ಯಾನೊತಂತ್ರಜ್ಞ ಬಸವರಾಜು ಸಾಲಿಮಠ ಹಾಗೂ ಗುಲ್ಬರ್ಗ ವಿಶ್ವವಿದ್ಯಾನಿಲಯದ ವಸ್ತು ರಸಾಯನ ವಿಜ್ಞಾನದ ಪ್ರೊಫೆಸರ್ ಎ. ವೆಂಕಟರಮಣರವರ ಕನಸು ನನಸಾದರೆ, ಪೇರಲದ ಎಲೆ ಬಳಸಿ ಚಿನ್ನದ ನ್ಯಾನೊಗುಂಡುಗಳನ್ನು ಅತಿ ಅಗ್ಗವಾಗಿ ತಯಾರಿಸಬಹುದು. ನ್ಯಾನೊಬಯೋಟೆಕ್ನಾಲಜಿ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಅವರ ಸಂಶೋಧನಾ ಪ್ರಬಂಧ, ಪೇರಲದ ಎಲೆಯನ್ನು ಹಿಂಡಿ ತೆಗೆದ ರಸವನ್ನು ಬಳಸಿದರೆ ನ್ಯಾನೊಪ್ರಮಾಣದ ಚಿನ್ನದ ಗುಂಡುಗಳನ್ನು ಸುಲಭವಾಗಿ ತಯಾರಿಸಬಹುದು ಎಂದು ನಿರೂಪಿಸಿದೆ.
ನ್ಯಾನೊತಂತ್ರಜ್ಞಾನವನ್ನು ನಾಳೆಯ ತಂತ್ರಜ್ಞಾನ ಎನ್ನುತ್ತಾರೆ. ಮೀಟರಿನ ಕೋಟಿಯಲ್ಲೊಂದಂಶದಷ್ಟು ಪ್ರಮಾಣದ ವಸ್ತುಗಳ ತಯಾರಿಕೆ ಹಾಗೂ ಬಳಕೆಯೇ ನ್ಯಾನೋತಂತ್ರಜ್ಞಾನದ ಜೀವಾಳ. ಇಷ್ಟು ಸೂಕ್ಷ್ಮಪ್ರಮಾಣದಲ್ಲಿ ವಸ್ತುಗಳ ತಯಾರಿಕೆ ಎನ್ನುವುದು ವಿಶೇಷ ಕೌಶಲ ಎನ್ನುವುದರಲ್ಲಿ ಎರಡು ಮಾತಿಲ್ಲ. ಹಾಗಾಗಿಯೇ ಇದೊಂದು ಬೆರಗಿನ ತಂತ್ರಜ್ಞಾನ. ನ್ಯಾನೋತಂತ್ರಜ್ಞಾನದಲ್ಲಿ ಇತ್ತೀಚೆಗೆ ಹೆಚ್ಚು ಸುದ್ದಿ ಮಾಡುತ್ತಿರುವುದು ನ್ಯಾನೊಕಾರ್ಬನ್ ಅಥವಾ ಕಾರ್ಬನ್ ಧಾತುವಿನ ನ್ಯಾನೊರೂಪಗಳು. ಕಾರ್ಬನ್ ಅಷ್ಟೇ ಅಲ್ಲ, ಇನ್ನೂ ಹಲವು ಧಾತುಗಳೂ ನ್ಯಾನೊ ಪ್ರಮಾಣದಲ್ಲಿ ಬೆರಗುಗೊಳಿಸುವಂತಹ ಫಲಗಳನ್ನು ನೀಡಬಲ್ಲವು. ಇವುಗಳಲ್ಲಿ ಚಿನ್ನದ ಗುಂಡುಗಳೂ ಇವೆ. ಹೇಳಿ, ಕೇಳಿ ಚಿನ್ನ ರಾಜಧಾತು. ಅಂದರೆ ರಾಜರಿಗೆ ಮಾತ್ರ ಕೈಗೆಟುಕುವ ವಸ್ತು ಅಂತಲ್ಲ, ಸುಲಭವಾಗಿ ರಾಸಾಯನಿಕ ಕ್ರಿಯೆಗಳಲ್ಲಿ ತೊಡಗದ ವಸ್ತು ಎಂದರ್ಥ ಅಷ್ಟೆ. ಗಾಳಿಯಲ್ಲಿನ ತೇವ, ಆಕ್ಸಿಜನ್ ಕೂಡ ಇದನ್ನು ಮಸುಕಾಗಿಸವು. ಹೀಗಾಗಿಯೇ ಇದಕ್ಕೆ ಕಚಿನ್ನದಕಿ ಬೆಲೆ.
ಚಿನ್ನದ ಈ ಗುಣವೇ ನ್ಯಾನೊತಂತ್ರಜ್ಞಾನದಲ್ಲಿ ಅದಕ್ಕೊಂದು ವಿಶೇಷ ಸ್ಥಾನ ನೀಡಿದೆ. ನ್ಯಾನೊ ಪ್ರಮಾಣದ ಚಿನ್ನದ ಗುಂಡುಗಳನ್ನು ಕ್ಯಾನ್ಸರ್ ಕೋಶಗಳನ್ನು ಕೊಲ್ಲುವ ಗುಂಡುಗಳನ್ನಾಗಿ ಪರಿವರ್ತಿಸುವ ಆಲೋಚನೆ ಇದೆ. ಏಕೆಂದರೆ, ಚಿನ್ನ ಇನ್ಯಾವುದೇ ರಾಸಾಯನಿಕಗಳಂತೆ ಪ್ರತಿಕ್ರಯಿಸುವುದಿಲ್ಲ. ಆದರೆ ಚಿನ್ನದ ಈ ಕ್ರಿಯಾರೋಧಕ ಗುಣವೇ ಅದರ ನ್ಯಾನೊರೂಪದ ಬಳಕೆಗೂ ಅಡ್ಡಿಯೊಡಿದೆ. ಚಿನ್ನವನ್ನು ಸುಲಭವಾಗಿ ಕರಗಿಸುವ ಸರಳ ದ್ರಾವಕವಿಲ್ಲ. ಉಪ್ಪಿನಂತೆ ಚಿನ್ನದ ಲವಣವೂ ಲಭ್ಯವಿಲ್ಲ. ಚಿನ್ನವನ್ನು ಕರಗಿಸಿ ಗುಂಡುಗಳನ್ನಾಗಿ ಹನಿಸುವುದು ಒಂದು ಉಪಾಯ. ಆದರೆ ಇದರಿಂದ ಅತಿ ಸೂಕ್ಷ್ಮವಾದ ನ್ಯಾನೊಪ್ರಮಾಣದ ಗುಂಡುಗಳನ್ನು ತಯಾರಿಸುವುದು ಸುಲಭವಲ್ಲ.  ಚಿನ್ನದ ಅಪರೂಪದ ರಾಸಾಯನಿಕ ಲವಣಗಳನ್ನು ತಯಾರಿಸಿ, ದ್ರಾವಣವನ್ನಾಗಿ ಮಾಡುವುದು ಮತ್ತೊಂದು ಉಪಾಯ. ಆದರೆ ಇಲ್ಲಿಯೂ ಸುಲಭವಾಗಿ ದೊರಕದ ಹಾಗೂ ವಿಷಕಾರಿ ಎನ್ನಬಹುದಾದ ರಾಸಾಯನಿಕಗಳನ್ನೇ ಬಳಸಬೇಕು. ಈ ಕಠಿಣ ಉಪಾಯಗಳಿಂದ ಚಿನ್ನದ ನ್ಯಾನೊಗುಂಡುಗಳನ್ನು ತಯಾರಿಸಿದರೂ, ಅವು ಹಾಗೆಯೇ ಉಳಿಯುವಂತೆ ಕಾಪಾಡುವುದು ಇನ್ನೂ ಕಷ್ಟ.  ಚಿನ್ನ ಬಿಟ್ಟಿ ಸಿಕ್ಕಿದರೂ ಇಂತಹ ತಂತ್ರಗಳನ್ನು ಬಳಸಿ ತಯಾರಿಸುವ ನ್ಯಾನೊಕಣಗಳು ದುಬಾರಿಯಾಗುವುದು ಖಂಡಿತ. ಹೀಗಾಗಿ ಚಿನ್ನದ ಗುಂಡುಗಳನ್ನು ತಯಾರಿಸಲು ಸರಳವಾದ ತಂತ್ರಗಳತ್ತ ವಿಜ್ಞಾನಿಗಳ ಗಮನ ಹರಿದಿರುವುದರಲ್ಲಿ ಆಶ್ಚರ್ಯವೇನಿಲ್ಲ.
ಸಾಲಿಮಠ-ರಮಣರ ತಂಡ ಇದಕ್ಕಾಗಿ ಹಲವು ಉಪಾಯಗಳನ್ನು ಹುಡುಕುತ್ತಿದೆ. ಚಿನ್ನದಂತೆಯೇ ಬೆಳ್ಳಿ ಮುಂತಾದ ಲೋಹಗಳ ನ್ಯಾನೊಕಣಗಳನ್ನು ಸುಲಭವಾಗಿ ತಯಾರಿಸಲು ಈ ತಂಡ ಪ್ರಯತ್ನಿಸುತ್ತಿದೆ. ಇದಕ್ಕಾಗಿ ತಂಡ ಆಲೋಚಿಸಿರುವ ಉಪಾಯ: ಸಸ್ಯಗಳು ಹಾಗೂ ಬೂಸುಗಳನ್ನು ಬಳಸುವುದು. ನ್ಯಾನೊಕಣಗಳನ್ನು ಬಳಸಿ ಕ್ಯಾನ್ಸರ್ ಕೋಶಗಳನ್ನು ಕೊಲ್ಲುವ ಆಲೋಚನೆ ಇದೆಯಷ್ಟೆ. ಪರಂಪರಾನುಗತವಾಗಿ ಕ್ಯಾನ್ಸರ್ ಮತ್ತು ಗೆಡ್ಡೆಗಳ ಚಿಕಿತ್ಸೆಗೆ ಬಳಸುವ ಸಸ್ಯಗಳ ಸಾರವನ್ನು ನ್ಯಾನೊಗುಂಡುಗಳ ಮೇಲೆ ಲೇಪಿಸಿದರೆ, ಒಂದೇ ಕಲ್ಲಿನಿಂದ ಎರಡು ಹಕ್ಕಿ ಹೊಡೆದಂತಾದೀತು ಎನ್ನುವ ಆಲೋಚನೆಯಿಂದ ಈ ತಂಡ ವಿವಿಧ ಸಸ್ಯಗಳು ಹಾಗೂ ಬೂಸುಗಳನ್ನು ಪ್ರಯೋಗಿಸಿ ನ್ಯಾನೊಕಣಗಳ ತಯಾರಿಗೆ ಎಳಸಿದೆ. ಈ ತಂಡ ಬಳಸಿದ ಸಸ್ಯಗಳಲ್ಲಿ ನಮ್ಮ, ನಿಮ್ಮೆಲ್ಲರ ಮೆಚ್ಚಿನ ಸೀಬೆಹಣ್ಣು, ಪೇರಲವೂ ಒಂದು. ಆಯುರ್ವೇದ ಪದ್ಧತಿಯಲ್ಲಿ ಪೇರಲದ ಎಲೆಗಳ ರಸವನ್ನು ಕ್ಯಾನ್ಸರ್ ಹಾಗೂ ಗೆಡ್ಡೆಗಳ ಚಿಕಿತ್ಸೆಗೆ ಬಳಸುವುದು ವಾಡಿಕೆ. ಹೀಗಾಗಿ ಇದಕ್ಕೂ ನ್ಯಾನೊ ರಂಗಕ್ಕೆ ಪ್ರವೇಶ ನೀಡಲಾಗಿದೆ.
ಚಿನ್ನದ ನ್ಯಾನೊಕಣಗಳನ್ನು ತಯಾರಿಸಲು ರಾಸಾಯನಿಕ ತಂತ್ರದಿಂದ ಚಿನ್ನದ ಪರಮಾಣುಗಳನ್ನು ಅದರ ದ್ರಾವಣದಿಂದ ಬೇರ್ಪಡಿಸಲಾಗುತ್ತದೆ. ತಮ್ಮ ಅಯಾನುಗುಣ (ಅಯಾನು ಎಂದರೆ ವಿದ್ಯುದಾವೇಶ ಇರುವ ಅಣು) ಕ್ಕೆ ಅನುಗುಣವಾಗಿ ಚಿನ್ನದ ನ್ಯಾನೊಕಣಗಳು ಬೇರ್ಪಡೆಯಾಗುತ್ತವೆ. ನ್ಯಾನೊಕಣಗಳ ಚಟುವಟಿಕೆಗಳು ಪ್ರತಿಕಣದಲ್ಲಿರುವ ಪರಮಾಣುಗಳ ಸಂಖ್ಯೆಗೆ ಅನುಗುಣವಾಗಿ ಬದಲಾಗುತ್ತವೆ. ಉದಾಹರಣೆಗೆ, ಪಾರದರ್ಶಕವಾಗಿರುವ ಚಿನ್ನದ ದ್ರಾವಣ ಕಣಗಳಲ್ಲಿನ ಪರಮಾಣುಗಳ ಸಂಖ್ಯೆ ಹೆಚ್ಚಾದ ಹಾಗೆ ಕೆಂಪು, ಹಸಿರು ಮತ್ತು ತಾಮ್ರದ ಬಣ್ಣಕ್ಕೆ ತಿರುಗಬಹುದು. ಅಪ್ಪಟ ಚಿನ್ನದ ದ್ರಾವಣವಾದರೂ, ಕಣಗಳಲ್ಲಿರುವ ಅಣುಗಳ ಸಂಖ್ಯೆಗೆ ತಕ್ಕ ಹಾಗೆ ದ್ರಾವಣದ ಬಣ್ಣವೂ ಬೇರೆಯಾಗಿರುತ್ತದೆ. ಜೀವಕೋಶಗಳನ್ನು ಅಂಟಿಕೊಳ್ಳುವ ಗುಣವೂ ಇದೇ ರೀತಿ ಬದಲಾಗುತ್ತದೆ.  ಇಂತಹ ಬಹುರೂಪಿ ಕಣಗಳನ್ನು ತಯಾರಿಸುವ ತಂತ್ರದಲ್ಲಿ ಇದೀಗ ಸಸ್ಯಗಳನ್ನೂ ಬಳಸಬಹುದೆನ್ನುವುದೆ ಸಾಲಿಮಠ ಮತ್ತು ವೆಂಕಟರಮಣ ಅವರ ಶೋಧ.
ಚಿನ್ನದ ನ್ಯಾನೊಕಣಗಳನ್ನು ತಯಾರಿಸಲು ಇವರು ಮಾಡಿದ ಉಪಾಯ ಇಷ್ಟೆ. ಪೇರಲದ ಎಲೆಗಳನ್ನು ಕೆಲವು ನಿಮಿಷ ಮೈಕ್ರೊವೇವ್ನಲ್ಲಿ ಒಣಗಿಸಿ ಅನಂತರ ಪರಿಶುದ್ಧ ನೀರಿನಲ್ಲಿ ಅರೆದು ಅದರ ರಸವನ್ನು ಹಿಂಡಿದರು. ಅದೇ ವೇಳೆ ಚಿನ್ನದ ಹೈಡ್ರೊಟೆಟ್ರಾಕ್ಲೋರೇಟ್ ಲವಣದಿಂದ ದ್ರಾವಣವನ್ನೂ ತಯಾರಿಸಲಾಯಿತು. ಕಾಲು ಲೀಟರು ಲವಣದ ಈ ದ್ರಾವಣದೊಳಗೆ ಐದು ಮಿಲಿ ಪೇರಲ ಎಲೆಯ ರಸ ಕೂಡಿಸಿದರು. ಆರಂಭದಲ್ಲಿ ಪಾರವಾಗಿದ್ದ ದ್ರಾವಣ ಚಿನ್ನದ ಕಣಗಳು ರೂಪುಗೊಂಡ ಫಲವಾಗಿ ಗಾಢ ತಾಮ್ರದ ಬಣ್ಣವನ್ನು ಪಡೆಯಿತು. ಈ ದ್ರಾವಣವನ್ನು ಸೋಸಿ, ಅಪ್ಪಟ ಚಿನ್ನದ ಕಣಗಳನ್ನು ಪ್ರತ್ಯೇಕಿಸಿದ ಬಸವರಾಜುರವರ ತಂಡ ಅದನ್ನು ಇಲೆಕ್ಟ್ರಾನಿಕ್ ಸೂಕ್ಷ್ಮದರ್ಶಕದ ಅಡಿಯಲ್ಲಿ ಪರೀಕ್ಷಿಸಿದೆ. ಹಾಗೆಯೇ ಅಲ್ಟ್ರಾವಯಲೆಟ್ ಕಿರಣಗಳಿಗೂ ಈ ದ್ರಾವಣವನ್ನು ಒಡ್ಡಿ, ಕಣಗಳು ನಿಜವಾಗಿಯೂ ಚಿನ್ನದ ಕಣಗಳೋ ಅಲ್ಲವೋ ಎನ್ನುವುದನ್ನೂ ಖಚಿತಪಡಿಸಿಕೊಂಡಿದೆ. ಅಲ್ಟ್ರಾವಯಲೆಟ್ ಕಿರಣಗಳಿಗೆ ಒಡ್ಡಿದಾಗ ಹೊಮ್ಮಿದ ಪ್ರತಿಫಲನ ದ್ರಾವಣದ ಬಣ್ಣ ಗಾಢವಾದಾಗ ಅತಿ ಹೆಚ್ಚಾಗಿತ್ತು.
ಕಈ ತಂತ್ರದಿಂದ ಚಿನ್ನದಂತಹ ವಸ್ತುಗಳ ನ್ಯಾನೊಕಣಗಳನ್ನು ಸುಲಭವಾಗಿ ತಯಾರಿಸಬಹುದು,ಕಿ ಎನ್ನುತ್ತಾರೆ ಪ್ರೊ. ವೆಂಕಟರಮಣ.  ಇತರೆ ರಾಸಾಯನಿಕ ತಂತ್ರಗಳಲ್ಲಿ ಬಳಸುವ ಉಷ್ಣತೆ ಹಾಗೂ ರಾಸಾಯನಿಕಗಳ ಅವಶ್ಯಕತೆ ಈ ತಂತ್ರಗಳಿಗಿಲ್ಲ. ಖಸಾಧಾರಣ ಉಷ್ಣತೆಯಲ್ಲಿಯೇ ನ್ಯಾನೊಕಣಗಳು ರೂಪುಗೊಳ್ಳುತ್ತವೆ. ಐದೇ ನಿಮಿಷದಲ್ಲಿ ಸಾಕಷ್ಟು ಪ್ರಮಾಣದಲ್ಲಿ ನ್ಯಾನೊಕಣಗಳು ರೂಪುಗೊಳ್ಳುತ್ತವೆ,ಖ ಎನ್ನುತ್ತಾರೆ ವೆಂಕಟರಮಣ. ಪೇರಲದ ಎಲೆಗಳಲ್ಲಿರುವ ಫ್ಲೇವನಾಯ್ಡ್ ರಾಸಾಯನಿಕಗಳು ಚಿನ್ನದ ಕಣಗಳ ಸುತ್ತಲೂ ಲೇಪಿಸಿಕೊಂಡು, ಅವು ಒಂದರೊಡನೊಂದು ಕೂಡಿಕೊಳ್ಳದಂತೆ ತಡೆಯುತ್ತಿರಬಹುದು ಎನ್ನುತ್ತಾರೆ ವೆಂಕಟರಮಣ. ಪೇರಲವನ್ನಲ್ಲದೆ ಬೇವಿನ ಎಲೆಯನ್ನೂ ಇವರು ಬಳಸಿದ್ದಾರೆ. ಆದರೆ ಪೇರಲದ ರಸದಿಂದ ನ್ಯಾನೊಕಣಗಳ ತಯಾರಿಕೆ ಶೀ್ರವಾಗಿ ಆಗುತ್ತದೆಯಂತೆ. ಹೀಗಾಗಿ ಈ ತಂತ್ರ ಸರಳ ಹಾಗೂ ಪರಿಸರಸ್ನೇಹಿ ತಂತ್ರವಾಗಬಲ್ಲುದು ಎನ್ನುವುದು ಅವರ ಆಶಯ. ಹಾಗಾಗಲಿ ಎಂದು ಆಶಿಸೋಣ.

ಪಾತರಗಿತ್ತಿ ಪಕ್ಕ, ರೆಕ್ಕೆ ಪಾರವೇಕೆ ಅಕ್ಕ?
ಕೇಳಿದ್ದೀರಲ್ಲ ಈ ಶಿಶುಗೀತೆ? ಪಾತರಗಿತ್ತಿ ಪಕ್ಕ, ನೋಡಿದ್ಯೇನೆ ಅಕ್ಕ?. ಕಾಮನಬಿಲ್ಲಿನಂತಹ ಮೋಹಕ ಬಣ್ಣಗಳ ಚಿಟ್ಟೆಯ ರೆಕ್ಕೆಯನ್ನ ಯಾರು ನೋಡಿಲ್ಲ ಹೇಳಿ! ಚಿಟ್ಟೆಯ ರೆಕ್ಕೆಗೇಕೆ ಅಷ್ಟೊಂದು ಬಣ್ಣ ಎನ್ನುವ ಮಕ್ಕಳ ಈ ಕುತೂಹಲವನ್ನೇ ತೋರುವ ಪ್ರೌಢ ವಿಜ್ಞಾನ ಪ್ರಬಂಧವೊಂದು ಕಳೆದ ತಿಂಗಳು ಇಂಟಿಗ್ರೇಟಿವ್ ಬಯಾಲಜಿ ಎನ್ನುವ ಪತ್ರಿಕೆಯಲ್ಲಿ ಪ್ರಕಟವಾಗಿದೆ. ಚಿಟ್ಟೆ ರೆಕ್ಕೆಗಳಿಗೆ ಬಣ್ಣ ಹೇಗೆ ಬಂತು ಅನ್ನುವುದಕ್ಕಿಂತಲೂ, ಚಿಟ್ಟೆಯ ರೆಕ್ಕೆಗೆ ಬಣ್ಣ ಏಕಿಲ್ಲ ಅನ್ನುವ ಪ್ರಶ್ನೆಗೆ ಈ ಪ್ರಬಂಧ ಉತ್ತರ ಹುಡುಕಲು ಹೊರಟಿದೆ. ಅಮೆರಿಕೆಯ ಡ್ರೆಕ್ಸೆಲ್ ವಿಶ್ವವಿದ್ಯಾನಿಲಯದ ವಸ್ತು ವಿಜ್ಞಾನಿ ಕೆರೋಲಿನ್ ಶಾಯರ್ ಮತ್ತು ಸಂಗಡಿಗರು ಅಮೆರಿಕೆಯ ಅಪರೂಪದ ಚಿಟ್ಟೆಯೊಂದರ ರೆಕ್ಕೆ ಗಾಜಿನಂತೆ ಪಾರದರ್ಶಕವೇಕೆ ಎಂದು ಕುತೂಹಲಿಸಿ ನಡೆಸಿದ ಪ್ರಯೋಗಗಳು ಈ ಪ್ರಬಂಧದಲ್ಲಿ ಪ್ರಕಟವಾಗಿವೆ.
ಚಿಟ್ಟೆ ರೆಕ್ಕೆಗಳ ಬಣ್ಣದ ಬಗ್ಗೆ ಕುತೂಹಲ ಇಂದು ನಿನ್ನಿನದಲ್ಲ. ನೂರು ವರ್ಷಗಳ ಹಿಂದೆ ನಮ್ಮವರೇ ಆದ ಸರ್ ಸಿ. ವಿ. ರಾಮನ್ರವರೂ ಈ ಬಗ್ಗೆ ಸಾಕಷ್ಟು ಸಂಶೋಧನೆ ನಡೆಸಿದ್ದರು. ಮುಟ್ಟಿದರೆ ಪುಡಿ, ಪುಡಿಯಾಗುವ ಚಿಟ್ಟೆಯ ರೆಕ್ಕೆಗಳ ವಿಸ್ಮಯ ಇನ್ನೂ ನಿಗೂಢವಾಗಿಯೇ ಇದೆ ಎನ್ನುವುದಕ್ಕೆ ಕೆರೋಲಿನ್ ಶಾಯರ್ರವರ ಸಂಶೋಧನೆಯೇ ಉದಾಹರಣೆ. ಏಕೆಂದರೆ ಚಿಟ್ಟೆಯ ಬಣ್ಣಗಳು ಹೂವಿನ ಬಣ್ಣಗಳಂತಲ್ಲ. ಹೂವುಗಳಲ್ಲಿರುವ ಬಣ್ಣಗಳು ಅವುಗಳಲ್ಲಿರುವ ರಾಸಾಯನಿಕ ವರ್ಣಕಗಳಿಂದ ಹೊಮ್ಮಿದಂತಹವು. ಆದರೆ ಚಿಟ್ಟೆಗಳ ರೆಕ್ಕೆಗಳಲ್ಲಿ ಇಂತಹ ರಾಸಾಯನಿಕಗಳಿಲ್ಲ. ಹಾಗಿದ್ದರೆ ಚಿಟ್ಟೆರೆಕ್ಕೆಗೆ ಮನಮೋಹಕ ಬಣ್ಣ ಬಂದುದು ಹೇಗೆ ಎನ್ನುವ ಪ್ರಶ್ನೆಗೆ ಭೌತಶಾಸ್ತ್ರಜ್ಞರು ಅದು ಫಿಸಿಕ್ಸ್ ಎನ್ನುತ್ತಾರೆ. ಧರೆಗೆ ಸುರಿಯುತ್ತಿರುವ ನೀರಿನ ಹನಿಗಳ ಮೂಲಕ ಹಾದು ಬರುವ ಬೆಳಕು ಚದುರಿ ಕಾಮನಬಿಲ್ಲು ಮೂಡಿಸುವಂತೆ, ಚಿಟ್ಟೆರೆಕ್ಕೆಗಳ ಮೇಲಿರುವ ಅತ್ಯಂತ ಸೂಕ್ಷ್ಮ ಹಾಗೂ ತೆಳುವಾದ ಹುರುಪೆಗಳ ಮೂಲಕ ಹಾಯುವ ಬೆಳಕು ಚದುರಿ ಬಣ್ಣಗಳು ಮೂಡುತ್ತವಂತೆ.
ಬಣ್ಣಗಳು ಮೂಡುವ ಬಗ್ಗೆಯೇನೋ ಅರ್ಥವಾಯಿತು. ಆದರೆ ಬಣ್ಣಗಳೇ ಮೂಡದ ಪಾರದರ್ಶಕವಾದ ಚಿಟ್ಟೆಗಳೂ ಇವೆಯಲ್ಲ. ಅವುಗಳ ರೆಕ್ಕೆಯಲ್ಲೇನು ಮ್ಯಾಜಿಕ್ ಇದೆ ಎನ್ನುವ ಪ್ರಶ್ನೆ ಶಾಯರ್ ತಂಡದ ತಲೆ ಕೆಡಿಸಿತ್ತು. ಇದರ ಉತ್ತರಕ್ಕಾಗಿ ಅವರು ಗಾಜಿನರೆಕ್ಕೆಯ ಚಿಟ್ಟೆ ಎಂದೇ ಹೆಸರಾದ ಗ್ರೀಟ ಓಟೋ ಎನ್ನುವ ಚಿಟ್ಟೆಯ ಮೇಲಿರುವ ಹುರುಪೆಗಳ ಜೋಡಣೆಯನ್ನು ಎಲೆಕ್ಟ್ರಾನ್ ಸೂಕ್ಷ್ಮದರ್ಶಕದ ಮೂಲಕ ಲಕ್ಷಾಂತರ ಪಟ್ಟು ದೊಡ್ಡದಾಗಿಸಿ ಗಮನಿಸಿದ್ದಾರೆ. ತಾವು ಕಂಡದ್ದು ಸರಿಯೋ ತಪ್ಪೋ ಅನ್ನುವ ಪರಾಮರ್ಶೆಗೆ ಇದೇ ಚಿಟ್ಟೆಯ ಕುಟುಂಬಕ್ಕೆ ಸೇರಿದ ಬಣ್ಣದ ಚಿಟ್ಟೆಗಳ ಪಕ್ಕಗಳ ಜೊತೆಗೆ ತಾಳೆ ಹಾಕಿದ್ದಾರೆ. ಕಣ್ಣಿಗೆ ಕಂಡದ್ದು ಭ್ರಮೆ ಇರಬಹುದೋ ಎನ್ನುವ ಆತಂಕದಿಂದ ಪೀಜೋಇಲೆಕ್ಟ್ರಿಕ್ ವಿಧಾನದಿಂದಲೂ ಚಿಟ್ಟೆಗಳ ಹುರುಪೆಗಳನ್ನು ಪರೀಕ್ಷಿಸಿದ್ದಾರೆ.
ಚಿಟ್ಟೆ, ಪತಂಗಗಳ ರೆಕ್ಕೆಗಳ ಮೇಲಿರುವ ಹುರುಪೆಗಳಲ್ಲಿ ಎರಡು ವಿಧ : ರೋಮದಂತೆ ಇರುವ ಹುರುಪೆಗಳು ಹಾಗೂ ಚಪ್ಪಟೆ ಹುರುಪೆಗಳು. ಚಪ್ಪಟೆ ಹುರುಪೆಗಳ ಹಾಸಿನ ಮೇಲೆ ಅಲ್ಲಲ್ಲಿ ರೋಮದ ಹುರುಪೆಗಳು ಎದ್ದು ನಿಂತಂತೆ ಕಾಣುತ್ತವೆ. ಉಳಿದ ಚಿಟ್ಟೆಗಳ ರೆಕ್ಕೆಗಳಿಗೆ ಹೋಲಿಸಿದಲ್ಲಿ ಗ್ರೀಟಾ ಓಟೋದ ರೆಕ್ಕೆಯ ಪಾರದರ್ಶಕ ಭಾಗದಲ್ಲಿ ಈ ರೋಮದ ಹುರುಪೆಗಳು ಬಹಳ ವಿರಳವಾಗಿ ಹರಡಿವೆ. ಅಲ್ಲದೆ ಇಲ್ಲಿರುವ ರೋಮದ ಹುರುಪೆಗಳಿಗೂ,  ರೆಕ್ಕೆಯ ಅಂಚಿನಲ್ಲಿ, ಬಣ್ಣವಿರುವೆಡೆ ಇರುವ ರೋಮದ ಹುರುಪೆಗಳಿಗೂ ವ್ಯತ್ಯಾಸವಿದೆ. ಬಣ್ಣವಿರುವೆಡೆ ಇರುವ ರೋಮದ ಹುರುಪೆಗಳ ರಚನೆ ಬಹಳ ಸಂಕೀರ್ಣ. ಆದರೆ ಪಾರದರ್ಶಕವಾಗಿರುವಲ್ಲಿರುವ ಹುರುಪೆಗಳು ರಚನೆಯಲ್ಲಿ ಅಷ್ಟೇನೂ ವಿಶೇಷವಿಲ್ಲ. ಇಲ್ಲಿರುವ ಚಪ್ಪಟೆ ಹುರುಪೆಗಳೂ ಅಷ್ಟೆ. ಬಣ್ಣವಿರುವೆಡೆ ಇರುವವುಗಳಿಂದ ಭಿನ್ನ ಹಾಗೂ ಗರಗಸದ ಹಲ್ಲಿನಂತೆ ಜೋಡಣೆಯಾಗಿವೆ.  ಈ ಹುರುಪೆಗಳ ಹಾಸಿನ ನಡುವೆ ಅಲ್ಲಲ್ಲಿ ರೋಮದ ಹುರುಪೆಗಳು ಎದ್ದು ನಿಂತಿರುತ್ತವೆ. ಚಪ್ಪಟೆ ಹಾಗೂ ರೋಮದ ಹುರುಪೆಗಳ ನಡುವೆ ಉಳಿದ ಚಿಟ್ಟೆಗಳ ರೆಕ್ಕೆಗಳಲ್ಲಿ ಕಾಣದ ಮತ್ತೊಂದು ವಿಶೇಷವೂ ಇದೆಯಂತೆ. ಇವೆರಡರ ನಡುವೆ ತುಸು ಉಬ್ಬಿನ ಆಕಾರದ ರಚನೆಗಳೂ ಕಾಣಿಸುತ್ತವೆಯಂತೆ. ಈ ರಚನೆ ಎಷ್ಟು ವಿಶೇಷವೆಂದರೆ, ಗ್ರೀಟಾದ ರೆಕ್ಕೆಯ ಮೇಲೆ ಬಿದ್ದ ಬೆಳಕು ಒಂದಿಷ್ಟೂ ನಷ್ಟವಾಗದೆ ಮತ್ತೊಂದು ಬದಿಯನ್ನು ತಲುಪುತ್ತದೆ. ಅರ್ಥಾತ್, ರೆಕ್ಕೆ ಪಾರದರ್ಶಕವಾಗಿ ತೋರುತ್ತದೆ.
ಹೀಗೇಕೆ? ಶಾಯರ್ರವರ ಅಂದಾಜಿನಂತೆ ಇದು ರೆಕ್ಕೆಗಳ ಮೇಲಿನ ಹುರುಪೆಗಳ ವಿಶೇಷ ಜೋಡಣೆಯ ಮ್ಯಾಜಿಕ್. ಸಾಮಾನ್ಯವಾಗಿ ಯಾವುದೇ ಜೈವಿಕ ಅಂಗದ ಮೂಲಕ ಬೆಳಕನ್ನು ಹಾಯಿಸಿದಾಗ, ಅಲ್ಲಿರುವ ವಿವಿಧ ವಸ್ತುಗಳ ಪ್ರಭಾವದಿಂದಾಗಿ ಒಂದಿಷ್ಟು ಬೆಳಕು ನಷ್ಟವಾಗುತ್ತದೆ. ಇದನ್ನು ಬೆಳಕಿನ ಚದುರುವಿಕೆ ಎಂದು ಭೌತವಿಜ್ಞಾನಿಗಳು ಕರೆದಿದ್ದಾರೆ. ಸಾಗರದ ನೀರು ನೀಲಿ ಬಣ್ಣಕ್ಕೆ ಕಾಣುವುದೂ, ಆಕಾಶ ನೀಲಿಯಾಗಿರುವುದೂ ಇದೇ ಕಾರಣಕ್ಕೇ ಎಂದು ಸರ್ ಸಿ. ವಿ. ರಾಮನ್ ಹೇಳಿದ್ದು ನೆನಪಿದೆಯಷ್ಟೆ! ಸಾಗರದಲ್ಲಿ ನೀರಷ್ಟೆ ಇದ್ದಿದ್ದರೆ ಬಹುಶಃ ಅದು ನೀಲಿಯಾಗಿರುತ್ತಿದ್ದಿಲ್ಲ. ಹಾಗೆಯೇ ನೆಲದ ಮೇಲೆ ವಾಯುಮಂಡಲವಿರುತ್ತಿದ್ದಿಲ್ಲವಾದರೆ, ಆಕಾಶ ನೀಲಿಯಾಗಿ ಕಾಣುತ್ತಲೇ ಇರಲಿಲ್ಲ. ನೀರು ಹಾಗೂ ವಾಯುವಿನಲ್ಲಿರುವ ಅಣುಗಳಿಂದ ಬೆಳಕು ಚದುರಿದ ಫಲವಾಗಿ ಇವೆರಡೂ ನೀಲಿಯಾಗಿ ಕಾಣುತ್ತವೆ. ಅಂದರೆ, ಬೆಳಕು ಚದುರದಂತೆ ಮಾಡಿದರೆ ಬಣ್ಣ ಬಾರದಂತೆ ನೋಡಿಕೊಳ್ಳಬಹುದಲ್ಲವೇ?
ಇದೇ ತಂತ್ರವನ್ನು ಗ್ರೀಟಾ ಓಟೋವಿನ ರೆಕ್ಕೆಗಳಲ್ಲಿ ನಿಸರ್ಗ ಹೂಡಿರಬೇಕು ಎಂದು ಶಾಯರ್ ತಂಡ ಅನುಮಾನಿಸಿದೆ. ಈ ಚಿಟ್ಟೆಯ ಪಾರದರ್ಶಕ ಭಾಗಗಳಲ್ಲಿ ಇರುವ ಹುರುಪೆಗಳು ಬೆಳಕನ್ನು ಚದುರಿಸುವುದಿಲ್ಲವಂತೆ. ಗಾಜಿನೊಳಗೆ ಬೆಳಕು ಹೊಕ್ಕಾಗ ಅದು ಚದುರುವುದಿಲ್ಲ, ಬದಲಿಗೆ ಅದರ ಹಾದಿ ತುಸು ಬದಲಾಗುತ್ತದೆ ಅಷ್ಟೆ. ಇದನ್ನು ವಕ್ರೀಭವನ ಎನ್ನುತ್ತಾರೆ. ಮರಳಿ ಗಾಜಿನಿಂದ ಹೊರಗೆ ಬರುವಾಗ ಅಷ್ಟೇ ಪ್ರಮಾಣದಲ್ಲಿ ಅದು ಮತ್ತೊಂದು ಬದಿಗೆ ಬಾಗುತ್ತದೆ. ಹೀಗಾಗಿ ಬೆಳಕು ನೇರವಾಗಿ ಸಾಗಿ ಬಂದಂತೆ ತೋರಿ ಗಾಜು ಪಾರದರ್ಶಕವೆನ್ನಿಸುತ್ತದೆ. ಗ್ರೀಟಾ ಓಟೋದ ರೆಕ್ಕೆಗಳಲ್ಲಿ ವಿವಿಧ ವಸ್ತುಗಳಿದ್ದಾಗ್ಯೂ ಇಂತಹುದೇ ಪರಿಣಾಮ ತುಸು ಭಿನ್ನವಾಗಿ ಆಗುತ್ತದಂತೆ. ರೆಕ್ಕೆಗಳೊಳಗೆ ನುಸುಳುವ ಮುನ್ನವೇ ಉಬ್ಬುಗಳ ಜೊತೆಗಿರುವ ರೋಮದ ಹುರುಪೆಗಳ ಬಳಿ ಸಾಗುವಾಗ ಬೆಳಕು ವಕ್ರೀಭವನಗೊಳ್ಳುತ್ತದಂತೆ. ಬೆಳಕಿನ ಹಾದಿ ಎಷ್ಟು ಬಾಗುತ್ತದೆ ಅಂದರೆ ಅನಂತರ ಅದು ರೆಕ್ಕೆಯೊಳಗೆ ಸಾಗಿ ಬಾಗಿದಾಗಲೂ ನೇರವಾಗಿಯೇ ಹೊರಗೆ ಬಂದಂತೆ ಅನಿಸುತ್ತದೆ. ಅರ್ಥಾತ್, ರೆಕ್ಕೆ ಪಾರದರ್ಶಕವಾಗಿ ಕಾಣುತ್ತದೆ.
ಪಾರವಾದ ಪಕ್ಕ ಇರುವುದರಿಂದ ಈ ಪಾತರಗಿತ್ತಿಗೇನು ಲಾಭ ಎಂದಿರಾ? ಬಹುಶಃ ಅದು ತನ್ನ ಭಕ್ಷಕರಿಂದ ಮರೆಯಾಗಲು ಇದು ನೆರವಾಗಬಹುದೇ ಎನ್ನುವ ಅನುಮಾನವನ್ನು ಶಾಯರ್ ತಂಡ ವ್ಯಕ್ತಪಡಿಸಿದೆ.
1 Valerie R. Binetti et. al., The Natural transparency and piezoelectric response of Greta oto butterfly wing, Integrative Biology, Vol 1, Pp 324-329, 2009 DOI:10.1039/b820205b
 
ಗುಂಡು ಹಾಕಿಸುವ ಹಸಿವೆಯ ಹಾರ್ಮೋನ್
ನಾಳೆ ವರ್ಷಾಂತ್ಯದಲ್ಲಿ ಗೆಳೆಯರ ಜೊತೆ ಸಂಭ್ರಮ ಆಚರಿಸುವ ಆಲೋಚನೆ ಇದೆಯೇ! ಹಾಗಿದ್ದರೆ ನಿಮಗೊಂದು ಉಪಯುಕ್ತ ಸುದ್ದಿ! ಗೆಳೆಯರ ಒತ್ತಾಯಕ್ಕೆ ಮಡಿದೋ, ಆಶೆಯಿಂದಲೋ ಗಂಟಲು ಮಟ್ಟ ಗುಂಡು ಹಾಕಿದ ಮೇಲೆ ಮಡದಿಯನ್ನು ಎದುರಿಸುವ ಗುಂಡಿಗೆ ಇಲ್ಲದಿದ್ದರೆ ಚಿಂತೆ ಬೇಡ: ಎಲ್ಲವೂ ್ರೆಲಿನ್ ಮಾಯೆ ಎಂದು ತಪ್ಪಿಸಿಕೊಳ್ಳಬಹುದು. ಏಕೆಂದರೆ ಕೆಲವು ತಿಂಗಳುಗಳ ಹಿಂದೆ ಸ್ವೀಡೆನ್ನ ಎಲಿಜಬೆತ್ ಜೆರ್ಲಾಗ್ ಮತ್ತು ಸಂಗಡಿಗರು ಮದ್ಯ ಸೇವನೆಯಲ್ಲಿ ್ರೆಲಿನ್ ಎನ್ನುವ ಹಾರ್ಮೋನ್ ಪ್ರಮುಖ ಪಾತ್ರ ವಹಿಸುತ್ತದೆ ಎಂದು ವರದಿ ಮಾಡಿದ್ದರು. ಆಗ ಅದು ಸುದ್ದಿಯಾಗಿರಲಿಲ್ಲ. ಆದರೆ ಜೀವವಿಜ್ಞಾನ ಕ್ಷೇತ್ರದಲ್ಲಿ ಪ್ರಮುಖವೆನ್ನಿಸುವ ಸಂಶೋಧನೆಗಳನ್ನು ಆಯ್ದು ಪ್ರಕಟಿಸುವ ಫ್ಯಾಕಲ್ಟಿ 1000 ಎನ್ನುವ ವಿಜ್ಞಾನಿಗಳ ಇಂಟರ್ನೆಟ್ ಸಂ, ಜೆರ್ಲಾಗ್ರವರ ಈ ಸಂಶೋಧನೆಯನ್ನು ಒಂದು ಹೊಸ ಪರಿಕಲ್ಪನೆ ಎಂದು ಪ್ರಕಟಿಸಿದೆ.
್ರೆಲಿನ್ ಎನ್ನುವ ಹಾರ್ಮೋನು ನಮಗೆ ಪರಿಚಯವಾಗಿ ಹತ್ತು ವರ್ಷಗಳು ಕಳೆದಿರಬಹುದಷ್ಟೆ. ಅಷ್ಟರಲ್ಲೇ ಅದು ಸಾಕಷ್ಟು ಸುದ್ದಿ ಮಾಡಿದೆ. ಮಿದುಳಿನ ಕೆಲವು ನರಕೋಶಗಳ ಮೇಲೆ ಕಂಡು ಬಂದಿ ವಿಶಿಷ್ಟ ಪ್ರೋಟೀನುಗಳಿಂದಾಗಿ ಇಂತಹುದೊಂದು ಹಾರ್ಮೋನು ಇದೆ ಎಂಬ ಸುಳಿವು ಸಿಕ್ಕಿತ್ತು. ತದನಂತರ ಜಿಎಚ್ಆರ್-ಎಲ್ಆರ್1 ಎಂದು ಗುರುತಿಸಿರುವ ಈ ಪ್ರೊಟೀನುಗಳಿಗಷ್ಟೆ ತಳುಕಿಕೊಳ್ಳುವ ರಾಸಾಯನಿಕಗಳನ್ನು ಹುಡುಕಿದಾಗ ್ರೆಲಿನ್ನ ಅವತರಣವಾಯಿತು.  ನಮ್ಮ ಜಠರ ಹಾಗೂ ಕರುಳಿನ ಒಳಬದಿಯ ಜೀವಕೋಶಗಳು, ಮಿದುಳಿನ ಹೈಪೊಥಲಾಮಸ್ ಎನ್ನುವ ಭಾಗದ ಕೆಲವು ನರಕೋಶಗಳು, ಕೊಬ್ಬಿನ ಅಂಗಾಂಶಗಳು ಈ ಹಾರ್ಮೋನನ್ನು ಸ್ರವಿಸುತ್ತವೆ.
ಇದನ್ನು ಹಸಿವಿನ ಹಾರ್ಮೋನು ಎಂದೂ ಕರೆಯುತ್ತಾರೆ. ಏಕೆಂದರೆ, ಊಟ ಮಾಡಿದ ತಕ್ಷಣದಲ್ಲಿ ನಮ್ಮ ರಕ್ತದಲ್ಲಿ ್ರೆಲಿನ್ನ ಮಟ್ಟ ಅತ್ಯಂತ ಕಡಿಮೆ ಇರುತ್ತದೆ. ಊಟಕ್ಕೆ ತುಸು ಮೊದಲು ಅಥವಾ ಬಹಳ ಹಸಿದಿದ್ದಾಗ ರಕ್ತದಲ್ಲಿ ಇದರ ಪ್ರಮಾಣ ಅತಿ ಹೆಚ್ಚಿರುತ್ತದೆ. ಹೀಗಾಗಿ ಇದು ಹಸಿವನ್ನು ನಿಯಂತ್ರಿಸುತ್ತಿರಬಹುದು ಎಂದು ನಂಬಲಾಗಿದೆ. ಅಷ್ಟೇ ಅಲ್ಲ. ್ರೆಲಿನ್ ಮತ್ತು ನಮ್ಮ ದೇಹದ ಬೆಳೆವಣಿಗೆಯನ್ನು ನಿಯಂತ್ರಿಸುವ ಹಾರ್ಮೋನಿಗೂ (ಗ್ರೋತ್ ಹಾರ್ಮೋನ್ ಗ growth hormone) ಸಂಬಂಧವಿರುವುದನ್ನೂ ಕಂಡು ಕೊಂಡಿದ್ದಾರೆ. ಉದಾಹರಣೆಗೆ,  ಬೆಳವಣಿಗೆ ಅತಿ ಶೀ್ರವಾಗಿದ್ದಾಗ,  ಹುಟ್ಟಿನಿಂದ ಸುಮಾರು ಎರಡು ವರ್ಷ ವಯಸ್ಸಿನವರೆಗಿನ ಅವಧಿಯಲ್ಲಿ, ್ರೆಲಿನ್ ಪ್ರಮಾಣ ಶಿಶುಗಳಲ್ಲಿ ಅತ್ಯಧಿಕವಾಗಿರುತ್ತದೆ. ಅನಂತರ ಇದು ಕ್ರಮೇಣ ಕಡಿಮೆಯಾಗುತ್ತದೆಯಂತೆ. ್ರೆಲಿನ್ಗೂ ಬೊಜ್ಜಿಗೂ ನೇರ ಸಂಬಂಧವಿಲ್ಲದಿದ್ದರೂ ಪ್ರೇಡರ್-ವಿಲ್ಲಿ ಖಾಯಿಲೆ ಎನ್ನುವ ಬೊಜ್ಜಿನ ಖಾಯಿಲೆಯ ರೋಗಿಗಳಲ್ಲಿ ್ರೆಲಿನ್ನ ಪ್ರಮಾಣ ಅತಿ ಹೆಚ್ಚು. ಈ ರೋಗಿಗಳ ಹಸಿವೆಗೆ ಕೊನೆಯಿಲ್ಲ. ತಿನ್ನುವುದಕ್ಕೆ ಮಿತಿಯೂ ಇರುವುದಿಲ್ಲ. ಕೊಟ್ಟದ್ದನ್ನೆಲ್ಲ ನುಂಗುವ ಬಕಾಸುರರು. ಹೀಗಾಗಿ ಬೊಜ್ಜೂ ಜಾಸ್ತಿ.
ಇಂತಹ ಬಕಾಸುರರಿಗೆ ಕಾರಣವಾಗುವ ್ರೆಲಿನ್ ಕಸುರಾಪಾನಕಿಕ್ಕೂ ಪ್ರೇರಣೆಯಾಗಬಹುದು ಎನ್ನುತ್ತದೆ ಜೆರ್ಲಾಗ್ ಸಂಶೋಧನೆ. ್ರೆಲಿನ್ ಮಿದುಳನ್ನು ತಲುಪಿ ಅಲ್ಲಿರುವ ಜಿಆರ್ಎಚ್-ಎಲ್ಆರ್1 ಅನ್ನು ತಳುಕಿದಾಗಷ್ಟೆ ಹಸಿವಿನ ಅನುಭವವಾಗುತ್ತದೆ. ಇದುವೇ ಆಹಾರ ಸೇವನೆಗೆ ಪ್ರೇರಣೆಯಾಗುತ್ತದೆ. ಸುರಾಪಾನಿಗಳು ಹಸಿವೆ ತಡೆಯಲು ಮದ್ಯ ಸೇವಿಸುತ್ತಾರೆನ್ನುವ ಶಂಕೆ ಇದೆ. ಆದರೆ ಜೆರ್ಲಾಗ್ರವರ ಸಂಶೋಧನೆ ಸುರಾಪಾನಕ್ಕೆ ಹಸಿವೆ ಕಾರಣವಲ್ಲ ಎಂದು ನಿರೂಪಿಸಿದೆ. ಇವರು ಇಲಿಗಳ ಮಿದುಳಿನಲ್ಲಿ ಖುಷಿ ಸಂವೇದನೆ ನೀಡುವ ಭಾಗಕ್ಕೆ ್ರೆಲಿನ್ ಹಾರ್ಮೋನನ್ನು ಚುಚ್ಚಿದರು. ಈ ಇಲಿಗಳಿಗೆ ಒಂದು ಬಾಟಲಿಯಲ್ಲಿ ಮದ್ಯವನ್ನೂ, ಇನ್ನೊಂದರಲ್ಲಿ ನೀರನ್ನೂ ನೀಡಿದಾಗ ಅವು ಹೆಚ್ಚಾಗಿ ಮದ್ಯದ ಬಾಟಲಿಯನ್ನೇ ಆಯ್ದುಕೊಂಡವು. ಮದ್ಯವನ್ನೇ ಹೆಚ್ಚೆಚ್ಚು ಸೇವಿಸಿದವು. ಇದೇ ಇಲಿಗಳ ಜಿಆರ್ಎಚ್-ಎಲ್ಆರ್1 ಪ್ರೋಟೀನುಗಳನ್ನು ಬೇರೆ ರಾಸಾಯನಿಕದಿಂದ ಬಂಧಿಸಿ, ಅನಂತರ ್ರೆಲಿನ್ ಚುಚ್ಚಿದಾಗ ಅವುಗಳು ಮದ್ಯದ ಬಾಟಲಿಗೆ ಹೆಚ್ಚಿನ ಗಮನ ಕೊಡಲೇ ಇಲ್ಲ. ಮಿದುಳಿನ ಕೋಶಗಳಲ್ಲಿ ಈ ಪ್ರೊಟೀನ್ಗಳೇ ಇಲ್ಲದ ಇಲಿಗಳೂ ಸಹ, ಮದ್ಯದ ಬಾಟಲಿಗೆ ಹೆಚ್ಚಿನ ಗಮನ ನೀಡಲಿಲ್ಲ.  ್ರೆಲಿನ್ ಮಿದುಳನ್ನು ತಾಕಿ ಪ್ರಚೋದಿಸಿದಾಗಷ್ಟೆ ಇಲಿಗಳು ಮದ್ಯಪಾನವನ್ನು ಬಯಸಿದುವು ಎಂದರ್ಥವಷ್ಟೆ. ಮಿದುಳಿನ ಕೋಶಗಳ ಮೇಲೆ ್ರೆಲಿನ್ನ ಈ ಪ್ರಭಾವ ಮದ್ಯವ್ಯಸನಿಗಳ ಚಟವನ್ನು ಬಿಡಿಸಲು ಅನುಕೂಲಿಯಾಗಬಹುದು ಎಂದು ಜೆರ್ಲಾಗ್ ಆಶಿಸಿದ್ದಾರೆ.
ಮದ್ಯವಷ್ಟೆ ಅಲ್ಲ. ಬಕಾಸುರತನಕ್ಕೂ ಇದು ಕಾರಣವೆಂದು ಅಮೆರಿಕೆಯ ಜೀವವಿಜ್ಞಾನಿಗಳ ತಂಡವೊಂದು ಪತ್ತೆ ಮಾಡಿದೆ. ಮೊನ್ನೆ ಕ್ರಿಸ್ಮಸ್ನಂದು ಬಯಾಲಾಜಿಕಲ್ ಸೈಕಿಯಾಟ್ರಿ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಇವರ ಸಂಶೋಧನೆ, ಊಟವೆನ್ನುವುದು ಹಸಿವೆಯನ್ನು ನೀಗುವುದಕ್ಕಷ್ಟೆ ಅಲ್ಲ, ಖುಷಿ ಕೊಡುವ ಕೆಲಸವೂ ಹೌದು ಎಂದಿದೆ. ಹೀಗಾಗಿ ಹಸಿವೆ ಇಲ್ಲದಿದ್ದರೂ ಖುಷಿ ಕೊಡುವ ಆಹಾರವನ್ನು ಮತ್ತೆ, ಮತ್ತೆ ಕಬಳಿಸುವಂತೆ ್ರೆಲಿನ್ ಪ್ರಚೋದಿಸುತ್ತದೆಂದು ಟೆಕ್ಸಾಸ್ ವಿಶ್ವವಿದ್ಯಾನಿಲಯದ ಸೌತ್ವೆಸ್ಟರ್ನ್ ಮೆಡಿಕಲ್ ಸೆಂಟರ್ನ ಮನೋವಿಜ್ಞಾನಿ ಜೆಫ್ರಿ ಜಿಗ್ಮನ್ ತಂಡ ಪ್ರಕಟಿಸಿದೆ.
ಹಸಿದಾಗಷ್ಟೆ ನಾವು ಎಗ್ಗಿಲ್ಲದೆ ತಿನ್ನುತ್ತೇವೆ ಎನ್ನುವುದು ನಂಬಿಕೆ. ಆದರೆ ಮದುವೆ ಮನೆಯಲ್ಲಿ ಹೋಳಿಗೆ ಊಟ ಮಾಡುವವರಿಗೆ ಈ ಪ್ರಶ್ನೆ ಎದುರಾಗುವುದೇ ಇಲ್ಲ. ಹೊಟ್ಟೆ ತುಂಬಿದ್ದಾಗಲೂ ಭರ್ಜರಿ ಭೋಜನವನ್ನು ತಿನ್ನುವವರಿದ್ದಾರೆ. ಹೀಗೇಕೆ? ಹೋಳಿಗೆಯ ಆಕರ್ಷಣೆಯೋ? ಸಹಭೋಜನದ ಖುಷಿಯೋ? ಅಥವಾ ನಮಗೇ ಗೊತ್ತಿಲ್ಲದೆ ಮಿದುಳು ಹಾಗೆ ಮಾಡಲು ಪ್ರೇರೇಪಿಸುತ್ತಿದೆಯೋ? ಇನ್ನೂ ಬಗೆಹರಿಯದ ಈ ಪ್ರಶ್ನೆಯ ಮೇಲೆ ಜೆಫ್ರಿ ಜಿಗ್ಮನ್ರವರ ಸಂಶೋಧನೆ ತುಸು ಬೆಳಕು ಚೆಲ್ಲಿದೆ. ಇಂತಹ ನಡವಳಿಕೆಗೆ ಮಿದುಳಿನ ್ರೆಲಿನ್ನಿಂದ ಪ್ರಚೋದಿತವಾದ ಮಿದುಳಿನ ಪ್ರೇರೇಪಣೆಯೂ ಕಾರಣವಿರಬಹುದು ಎಂದು ಅವರ ಸಂಶೋಧನೆ ಸೂಚಿಸಿದೆ.
ಇಲಿಗಳಿಗೆ ಕೊಬ್ಬಿನ ಪದಾರ್ಥ ಎಂದರೆ ಬಹಳ ಇಷ್ಟ. ಹೀಗಾಗಿ ಜಿಗ್ಮನ್ರವರ ತಂಡ ಇಲಿಗಳಿಗೆ ಕೊಬ್ಬು ಹೆಚ್ಚಿರುವ ಚೀಸ್ನಂತಹ ಪದಾರ್ಥಗಳನ್ನು ತಿನ್ನಿಸಿ ಅಭ್ಯಾಸ ಮಾಡಿತು. ಅನಂತರ ಅವುಗಳನ್ನು ಚೀಸ್ಭರಿತ ಆಹಾರ ಮತ್ತು ಸಾಧಾರಣ ಇಲಿ ಆಹಾರ ಎರಡೂ ಇರುವ ಕೊಠಡಿಯಲ್ಲಿ ಬಿಟ್ಟು ಅವು ಯಾವುದನ್ನು ತಿನ್ನುತ್ತವೆ ಎಂದು ಗಮನಿಸಿದರು. ಕೊಠಡಿಯೊಳಗೆ ಬಿಡುವ ಮುನ್ನ ಇಲಿಗಳಿಗೆ ಹೊಟ್ಟೆ ತುಂಬುವಷ್ಟು ಆಹಾರ ನೀಡಲಾಗಿತ್ತು. ಹಾಗೆಯೇ ಅವುಗಳಲ್ಲಿ ಕೆಲವಕ್ಕೆ ್ರೆಲಿನ್ ಚುಚ್ಚುಮದ್ದು ನೀಡಲಾಯಿತು. ್ರೆಲಿನ್ ಚುಚ್ಚಿಸಿಕೊಂಡ ಇಲಿಗಳು ಹೆಚ್ಚಾಗಿ ಚೀಸ್ಭರಿತ ಆಹಾರವನ್ನೇ ಹೆಚ್ಚೆಚ್ಚು ತಿಂದವಂತೆ. ್ರೆಲಿನ್ ಚುಚ್ಚಿಸಿಕೊಳ್ಳದಿದ್ದ ಇಲಿಗಳು ಹೀಗೆ ಮಾಡಲಿಲ್ಲ. ಹೀಗಾಗಿ ್ರೆಲಿನ್ ಚುಚ್ಚಿಸಿಕೊಂಡ ಇಲಿಗಳ ತೂಕ ಹೆಚ್ಚಾಗಿ ಅವು ಬೊಜ್ಜಿನ ಇಲಿಗಳಾದುವು ಎಂದು ಜಿಗ್ಮನ್ ವರದಿ ಮಾಡಿದ್ದಾರೆ. ಹಸಿವೆಯಾದಾಗಲಷ್ಟೆ ಆಹಾರ ಸೇವಿಸುವಂತೆ ್ರೆಲಿನ್ ಪ್ರಚೋದನೆ ನೀಡುವುದಿಲ್ಲ ಅದು ಖುಷಿ ಸಂವೇದನೆ ಗುರುತಿಸುವ ಮಿದುಳಿನ ಭಾಗವನ್ನೂ ಪ್ರಚೋದಿಸುತ್ತಿರುಬಹುದು. ಹೀಗಾಗಿಯೇ ಹೊಟ್ಟೆ ತುಂಬಿದ್ದರೂ ಇಲಿಗಳು ತಿಂಡಿಬಾಕಗಳಾದುವು ಎಂದು ಅವರು ತೀರ್ಮಾನಿಸಿದ್ದಾರೆ.
ಹೊಟ್ಟೆತುಂಬಿದವರು ಹೆಚ್ಚೆಚ್ಚು ತಿನ್ನುತ್ತಾರೇಕೆ ಎಂದು ಈ ಸಂಶೋಧನೆ ತಿಳಿಸುತ್ತದೆ ನಿಜ. ಆದರೆ ಹೊಟ್ಟೆ ಹಸಿದಿದ್ದರೂ, ಕೂಳು ದೊರೆಯದವರಲ್ಲಿ – ನಮ್ಮ ಭಾರತದಲ್ಲಿಯೇ ಸುಮಾರು 30 ಕೋಟಿ ಇಂತಹ ಜನರಿದ್ದಾರೆ – ್ರೆಲಿನ್ ಏನು ಮಾಡುತ್ತದೆ ಎಂಬುದನ್ನು ಇನ್ನು ಪತ್ತೆ ಮಾಡಬೇಕಷ್ಟೆ. ಎಲ್ಲರಿಗೂ ಹೊಸ ವರ್ಷದ ಶುಭಾಶಯಗಳು.

ಜೀನ್ ಥೆರಪಿಗೆ ಇನ್ನೊಂದೇ ಮೆಟ್ಟಿಲು!
ಹೌದು. ನೈಸರ್ಗಿಕ ಹೊರೆಯಾಗಿ ಬಂದ ಅನುವಂಶೀಯ ಖಾಯಿಲೆಗಳ ಚಿಕಿತ್ಸೆ ಇನ್ನಷ್ಟು ಸಮೀಪವಾಗಿದೆ. ಮಾನವನಿಗೆ ಸಮೀಪ ಬಂಧುಗಳೆನ್ನಿಸಿದ ಮಂಗಗಳಲ್ಲಿ ಅನುವಂಶೀಯವಾಗಿ ಬದಲಾವಣೆಗಳನ್ನು ಉಂಟು ಮಾಡಬಹುದು ಎಂದು ಸುಪ್ರಸಿದ್ಧ ವಿಜ್ಞಾನ ಪತ್ರಿಕೆ ನೇಚರ್ನಲ್ಲಿ ಪ್ರಕಟವಾಗಿರುವ ಸಂಶೋಧನೆಯೊಂದು ತಿಳಿಸಿದೆ. ಜಪಾನಿನ ಸೆಂಟ್ರಲ್ ಇನ್ಸ್ಟಿಟ್ಯೂಟ್ ಆಫ್ ಎಕ್ಸ್ಪೆರಿಮೆಂಟಲ್ ಅನಿಮಲ್ಸ್ ಸಂಸ್ಥೆಯ ಎರಿಕಾ ಸಸಾಕಿ ಮತ್ತು ಸಂಗಡಿಗರು ಮಾರ್ಮೊಸೆಟ್ ಕೋತಿಗಳಲ್ಲಿ ಹುದುಗಿಸಿದ ಮೀನುಗಳ ಪ್ರೊಟೀನ್ ಕೋತಿಗಳ ಮಕ್ಕಳಲ್ಲಿಯೂ ಕಂಡು ಬಂದಿದೆ. ಅರ್ಥಾತ್, ಮೀನಿನ ಗುಣವನ್ನು ಮಂಗಗಳಿಗೆ ಅನುವಂಶಿಕವಾಗಿ ನೀಡಲಾಗಿದೆ.
ಮೀನಿನ ಪ್ರೊಟೀನ್ನ್ನು ಮಂಗಗಳಿಗೆ ಕೂಡಿಸುವ ಅವಶ್ಯಕತೆ ಏನಿತ್ತು ಎನ್ನುವ ನಿಮ್ಮ ಪ್ರಶ್ನೆ ಸಹಜವಾದದ್ದೇ! ಜೀವ ವಿಜ್ಞಾನಿಗಳು ಇಂತಹ ಹಲವು ಕಸರತ್ತುಗಳನ್ನು ಮಾಡುತ್ತಲೇ ಇರುತ್ತಾರೆ. ಮಾನವನಲ್ಲಿ ಕಾಣಬರುವ ಖಾಯಿಲೆ, ರೋಗಗಳನ್ನೇ ಅಣಕಿಸುವ ರೋಗ, ಖಾಯಿಲೆಗಳುಂಟಾಗುವ ಪ್ರಯೋಗಪಶುಗಳ ಸೃಷ್ಟಿ ಅವರ ಉದ್ದೇಶ. ಇವುಗಳನ್ನು ಜೀವವಿಜ್ಞಾನಿಗಳು ಕಮಾಡೆಲ್ಕಿಗಳು ಎನ್ನುತ್ತಾರೆ. ರಂಗಮಂಚದ ಮೇಲೆ ಬಳುಕುವ ಲಲನೆಯರಂತಲ್ಲ ಈ ಮಾಡೆಲ್ಗಳು. ಇವು ರೋಗಮಾದರಿಗಳು, ಪ್ರಾಣಿಗಳು. ಡಯಾಬಿಟೀಸ್ ಬರುವ ಇಲಿ, ನಾಯಿ; ಗೂರಲು ರೋಗ, ಕ್ಷಯರೋಗವಿರುವ ಕೋತಿಗಳು, ರೋಗ ರೋಧಕತೆಯೇ ಇಲ್ಲದ ಇಲಿ, ಬೊಜ್ಜು ಮೈಯ ಹೆಗ್ಗಣ ಇತ್ಯಾದಿ ನೂರಾರು ಮಾಡೆಲ್ಗಳು ಪ್ರಪಂಚದ ವಿವಿಧ ಪ್ರಯೋಗಶಾಲೆಗಳಲ್ಲಿ ಬೆಳೆಯುತ್ತಿವೆ. ಈ ಪ್ರಾಣಿಗಳನ್ನು ಬೆಳೆಸಿ, ಅವುಗಳ ಮೇಲೆ ವಿವಿಧ ಔಷಧಗಳನ್ನು ಪ್ರಯೋಗಿಸಿ, ರೋಗಚಿಕಿತ್ಸೆ ಹೇಗಾಗುತ್ತದೆಂದು ಪರೀಕ್ಷಿಸಬಹುದು.
ಇದುವರೆವಿಗೂ, ಮನುಷ್ಯನಲ್ಲಿ ಇರುವ ರೋಗಗಳ ಲಕ್ಷಣಗಳನ್ನೇ ಹೋಲುವ ಲಕ್ಷಣಗಳನ್ನು ಬೆಳೆಸಿಕೊಳ್ಳುವ ಪ್ರಾಣಿಗಳನ್ನು ಬೇರ್ಪಡಿಸಿ, ಅವುಗಳ ವಂಶಾಭಿವೃದ್ಧಿ ಮಾಡಿ, ಹೊಸ ಮಾದರಿ ತಳಿಗಳನ್ನು ರೂಪಿಸುತ್ತಿದ್ದರು.  ಮೂಳೆ ಸವೆತ, ರಕ್ತದೊತ್ತಡ ಮುಂತಾದ ಖಾಯಿಲೆಗಳಿಗೆ ಇಂತಹ ವಿಧಾನ ಬಳಸಿ ಮಾದರಿಗಳನ್ನು ಹುಟ್ಟಿಸಿದ್ದಾರೆ. ಕ್ಷಯ, ಕುಷ್ಠಗಳಂತಹ ಸೋಂಕು ರೋಗಗಳು ಹಾಗೂ ಡಯಾಬಿಟೀಸ್, ರಕ್ತದೊತ್ತಡಗಳಂತಹ ಖಾಯಿಲೆಗಳಿಗೂ ಮಾದರಿಗಳಿವೆ. ಇವುಗಳನ್ನು ಬಳಸಿ ವಿವಿಧ ಔಷಧಗಳ ಸಾಮಥ್ರ್ಯವನ್ನು ಪರೀಕ್ಷಿಸಲಾಗಿದೆ.
ಆದರೆ ಸ್ನಾಯುಸವೆತ (ಮಸ್ಕುಲಾರ್ ಡಿಸ್ಟ್ರೋಫಿ), ಆಲ್ಜೀಮರ್ನ ಖಾಯಿಲೆ, ಮುಂತಾದ ಮನುಷ್ಯನಲ್ಲಿ ಕಾಣುವ ಅನುವಂಶೀಯ ರೋಗಗಳ ಮಾಡೆಲ್ಗಳು ವಿಜ್ಞಾನಿಗಳಿಗೆ ಇನ್ನೂ ಕನಸಿನ ಕೂಸು. ಏಕೆಂದರೆ ಇಂತಹ ಖಾಯಿಲೆಗಳಿಗೆ ಮನುಷ್ಯರಲ್ಲಿರುವ ಕೆಲವು ಜೀನ್ಗಳಲ್ಲಿನ ದೋಷಗಳು ಕಾರಣ. ಜೀನ್ಗಳು ಎಂದರೆ ಜೀವಕೋಶಗಳಲ್ಲಿ ಇರುವ ಡಿಎನ್ಎ ಎನ್ನುವ ರಾಸಾಯನಿಕದ ವಿನ್ಯಾಸ ಅನ್ನುವುದು ತಿಳಿದಿದೆಯಷ್ಟೆ. ಈ ರಾಸಾಯನಿಕದ ರಚನೆಯಲ್ಲಿನ ದೋಷಗಳು ಅನುವಂಶೀಯ ರೋಗಗಳಾಗಿ ಕಾಣಿಸುತ್ತವೆ.  ಚಿಕಿತ್ಸೆಯ ಫಲವಾಗಿ ಮುಂದಿನ ಪೀಳಿಗೆಗಳಲ್ಲಿ ಆ ರೋಗ ಕಾಣುವುದಿಲ್ಲ ಎನ್ನುವುದೂ ಖಚಿತವಾಗಬೇಕು.
ರೋಗಮಾದರಿಗಳ ತಯಾರಿಕೆ ಇತ್ತೀಚೆಗೆ ಹೊಸ ಜಾಡು ಹಿಡಿದಿದೆ. ಹಲವಾರು ರೋಗಗಳಿಗೆ ಡಿಎನ್ಎಯಲ್ಲಿನ ದೋಷಗಳೇ ಕಾರಣ ಎನ್ನುವುದು ತಿಳಿದಾಗಿನಿಂದ, ಅಂತಹ ದೋಷಪೂರ್ಣ ಡಿಎನ್ಎಯನ್ನು ಪ್ರಾಣಿಗಳಲ್ಲಿ ಹುದುಗಿಸಿ ಕುಲಾಂತರಿ ಮಾದರಿಗಳನ್ನು ತಯಾರಿಸುವ ಪ್ರಯತ್ನಗಳು ನಡೆದಿವೆ. ಮಾನವನಲ್ಲಿಯಷ್ಟೆ ತೋರ್ಪಡುವ ರೋಗಗಳಿಗೆ ಔಷಧಿಗಳನ್ನು ರೂಪಿಸಲು ಇಂತಹ ಕುಲಾಂತರಿ ಮಾಡೆಲ್ಗಳು ನೆರವಾದಾವು ಎನ್ನುವುದೇ ಆಶಯ. ಉದಾಹರಣೆಗೆ, ಮಸ್ಕುಲಾರ್ ಡಿಸ್ಟ್ರೋಫಿ ಎನ್ನುವ ಸ್ನಾಯುಸವೆತ ರೋಗಕ್ಕೆ ಇಲಿಯ ಮಾಡೆಲ್ ಅನ್ನು ರೂಪಿಸಲಾಗಿದೆ. ಈ ರೋಗಕ್ಕೆ ಈಡಾದವರ ಸ್ನಾಯುಗಳು ನಿಧಾನವಾಗಿ ಸವೆಯುತ್ತ, ಬೆರಳನ್ನಾಡಿಸುವುದೂ ಮಹತ್ತರ ಸಾಹಸವಾಗುತ್ತದೆ. ಕೆಲವು ರೋಗಿಗಳು ಬಾಲ್ಯ ಮುಗಿಯುವ ಮುನ್ನವೇ ಸಾಯಬಹುದು. ಇನ್ನು ಕೆಲವರಲ್ಲಿ ಮಧ್ಯವಯಸ್ಸಾಗುತ್ತಿದ್ದಂತೆ ರೋಗ ಕಾಣಿಸಿಕೊಳ್ಳಬಹುದು. ಇವು ಸೋಂಕಲ್ಲವಾದ್ದರಿಂದ ಚಿಕಿತ್ಸೆಯೂ ಕಷ್ಟವೇ. ಏನಿದ್ದರೂ ಸ್ನಾಯುಗಳಲ್ಲಿ ಕಾಣುವ ದೋಷಗಳನ್ನು ತಿದ್ದಿದಲ್ಲಿ ಮಾತ್ರ ರೋಗ ತರುವ ಕಷ್ಟಗಳನ್ನು ಕಡಿಮೆ ಮಾಡಬಹುದು.  ಮಾನವ ಡಿಎನ್ಎಯಲ್ಲಿನ ಕೆಲವು ದೋಷಗಳು ಈ ರೋಗವನ್ನುಂಟು ಮಾಡುತ್ತವೆ ಎನ್ನುವುದು ಸ್ಪಷ್ಟವಾಗಿದೆ. ಇಂತಹ ಡಿಎನ್ಎಯನ್ನು ಪ್ರಾಣಿಗಳಿಗೆ ಕೂಡಿಸಿ, ಕುಲಾಂತರಿ ಮಾಡೆಲ್ಗಳನ್ನು ಸೃಷ್ಟಿ ಮಾಡಬಹುದಲ್ಲವೇ?
ಮಸ್ಕುಲಾರ್ ಡಿಸ್ಟ್ರೋಫಿ ರೋಗಕ್ಕೆ ಕುಲಾಂತರಿ ಇಲಿಯ ಮಾಡೆಲ್ ಈಗಾಗಲೇ ಇದೆ. ಆದರೆ ಮಾನವನದ್ದೇ ದೋಷಪೂರ್ಣ ಡಿಎನ್ಎ ಇದರಲ್ಲಿ ಇದ್ದರೂ, ಮಾನವನಲ್ಲಿ ತೋರ್ಪಡುವ ಎಲ್ಲ ರೋಗಲಕ್ಷಣಗಳನ್ನೂ ಈ ಮಾಡೆಲ್ ತೋರುವುದಿಲ್ಲ. ಉದಾಹರಣೆಗೆ ರೋಗಿಯಲ್ಲಿ ತೋರುವ ಶ್ವಾಸಕೋಶದ ತೊಂದರೆಗಳು ಕುಲಾಂತರಿ ಇಲಿಯಲ್ಲಿ ಕಾಣುವುದಿಲ್ಲ. ಇಲಿಗಿಂತಲೂ ಮಾನವನಿಗೆ ಹತ್ತಿರದ ಸಂಬಂಧಿ ಎನ್ನಿಸಿದ ಮಂಗಗಳು ಮತ್ತು ವಾನರಗಳ ಮಾಡೆಲ್ ತಯಾರಾದರೆ ಪರಿಪೂರ್ಣ ಚಿಕಿತ್ಸೆಗೆ ಪ್ರಯೋಗಗಳನ್ನು ನಡೆಸಬಹುದು ಎನ್ನುವುದು ತರ್ಕ.
ಈ ಪ್ರಯತ್ನಗಳೂ ನಡೆದಿವೆ. ಮಂಗಗಳಿಗೆ ಮಾನವನ ಡಿಎನ್ಎಯನ್ನು ಹುದುಗಿಸಿ ಕುಲಾಂತರಿ ಮಂಗಗಳನ್ನು ಕೆಲವು ವರ್ಷಗಳ ಹಿಂದೆ ಸೃಷ್ಟಿಸಿದ್ದಾರೆ. ಇದಕ್ಕಾಗಿ ಮೊದಲಿಗೆ ಮಂಗಗಳ ಅಂಡಾಶಯಗಳನ್ನು ಹೊರತೆಗೆದು, ಅವುಗಳೊಳಗೆ ಡಿಎನ್ಎ ಚುಚ್ಚಿ, ಆ ಅಂಡಗಳನ್ನು ಮತ್ತೊಂದು ಕಬಾಡಿಗೆ ತಾಯಿಕಿ ಮಂಗದ ಗರ್ಭಾಶಯದೊಳಗೆ ಬೆಳೆಸುತ್ತಾರೆ. ಅಂದರೆ ಹತ್ತು ಮಾಡೆಲ್ಗಳು ಬೇಕು ಎಂದಲ್ಲಿ, ಹತ್ತು ಬಾರಿ ಇಂತಹ ಸಾಹಸ ಅನಿವಾರ್ಯ. ಸಾಸಾಕಿಯವರು ನಡೆಸಿರುವ ಪ್ರಯೋಗ ಇದನ್ನು ಸುಲಭವಾಗಿಸಿದೆ. ಒಮ್ಮೆ ಕುಲಾಂತರಿ ಮಾಡೆಲ್ ಸೃಷ್ಟಿಯಾದರೆ ಸಾಕು ಅನಂತರ ಅದರ ಪೀಳಿಗೆಗಳೆಲ್ಲವೂ ಮಾಡೆಲ್ಗಳಾಗಿಯೇ ಹುಟ್ಟಲಿವೆ. ಅರ್ಥಾತ್, ಈ ಕುಲಾಂತರಿ ಮಾಡೆಲ್ಗಳ ಅಂಡಗಳು ಅಥವಾ ವೀರ್ಯಾಣುಗಳಲ್ಲಿಯೂ ಅನ್ಯ-ಡಿಎನ್ಎ ಇರುತ್ತದೆ. ಮೀನುಗಳಲ್ಲಿ ಹೊಳೆಯುವ ಪ್ರೋಟೀನ್ ತಯಾರಿಸುವ ಜೀನ್ನ ಡಿಎನ್ಎಯನ್ನು ಚುಚ್ಚಿ ಕುಲಾಂತರಿ ಮಾರ್ಮೊಸೆಟ್ಗಳನ್ನು ಸಸಾಕಿ ತಂಡ ಸೃಷ್ಟಿಸಿದೆ. ಈ ಕುಲಾಂತರಿಯ ಮಕ್ಕಳ ದೇಹದಲ್ಲಿಯೂ ಮೀನಿನ ಪ್ರೊಟೀನ್ ಹೊಳೆಯುವುದು ಕಂಡು ಬಂದಿದೆ.
ಮಂಗಗಳಲ್ಲಿ ಕುಲಾಂತರಿ ಪೀಳಿಗೆಯನ್ನು ಸೃಷ್ಟಿಸಿರುವುದು ಇದುವೇ ಮೊದಲು. ಇದೇ ತಂತ್ರವನ್ನು ಬಳಸಿ, ಕುಲಾಂತರಿ ಮಾನವ ಭ್ರೂಣಗಳನ್ನೂ ತಯಾರಿಸುವುದು ಸಾಧ್ಯ ಎನ್ನುವುದು ಪರಿಣತರ ಅಭಿಪ್ರಾಯ.  ಅದುವೇ ಈ ಪ್ರಯೋಗ ಸುದ್ದಿ ಮಾಡಲು ಕಾರಣ. ಈ ತಂತ್ರದಿಂದ ಜೀನ್ಥೆರಪಿ ಅರ್ಥಾತ್ ಅನುವಂಶೀಯ ರೋಗಗಳ ಚಿಕಿತ್ಸೆ ಸಾಧ್ಯ ಎನ್ನುವುದು ಆಶೆ. ಅದರೊಟ್ಟಿಗೇ, ಈ ತಂತ್ರವನ್ನು ಬಳಸಿ, ಶಿಶುಗಳನ್ನು ತಮಗಿಷ್ಟ ಬಂದಂತೆ ತಿದ್ದಿ ಬೆಳೆಸುವ ದುರಾಸೆಯೂ ಹುಟ್ಟದಿರದೇ ಎನ್ನುವುದು ಉಳಿದವರ ಆತಂಕ. ಕಾಲವೇ ಇದಕ್ಕೆ ಉತ್ತರ ಹೇಳಬೇಕು.
1 Erika Sasaki et. al., Generation of Transgenic non-human primates with germline transmission; Nature Vol 459, Pp 523-527, 2009  (DOI:10.1038/nature08090
ಮಾನವ ವಿಕಾಸದ ಹೆಜ್ಜೆಗುರುತು!
ಮಂಗನಿಂದ ಮಾನವ ಬಂದ ಎಂದು ನೂರೈವತ್ತು ವರ್ಷಗಳ ಹಿಂದೆಯೇ ಚಾಲ್ರ್ಸ್ ಡಾರ್ವಿನ್ ಹೇಳಿದ್ದರೂ, ಈ ದಿಸೆಯಲ್ಲಿ ಮಾನವನ ಸಾಗಿ ಬಂದ ಹಾದಿ ಹೇಗಿತ್ತು ಎನ್ನುವ ಬಗ್ಗೆ ಕುತೂಹಲವಿನ್ನೂ ಮುಗಿದಿಲ್ಲ. ಮಂಗನಿಗೂ ಮಾನವನಿಗೂ ಇರುವ ವ್ಯತ್ಯಾಸಗಳು ಸುಸ್ಪಷ್ಟವಾಗಿದ್ದರೂ, ಈ ವ್ಯತ್ಯಾಸಗಳು ಕಾಣಿಸಿಕೊಂಡ ಕಾಲಟ್ಟ ಹಾಗೂ ಅವುಗಳಿಗೆ ಕಾರಣವೇನೆಂಬುದರ ಬಗ್ಗೆ ಹಲವಾರು ಊಹಾಪೋಹಗಳಿವೆ. ಮೊನ್ನೆ ಸೈನ್ಸ್ ಪತ್ರಿಕೆಯಲ್ಲಿ ಪ್ರಕಟವಾದ ಹೊಸದೊಂದು ಸಂಶೋಧನೆ ವಿಕಾಸದ ಹಾದಿಯಲ್ಲಿ ಮಾನವ ಇಟ್ಟಿರಬಹುದಾದ ಮೊದಲ ಕಹೆಜ್ಜೆಕಿಗಳನ್ನು ಗುರುತಿಸಿದೆ. ಅಮೆರಿಕೆಯ ರಟ್ಗರ್ಸ್ ವಿಶ್ವವಿದ್ಯಾನಿಲಯದ ಮಾನವ ಶಾಸ್ತ್ರಜ್ಞ ಮ್ಯಾಥ್ಯೂ ಬೆನೆಟ್ ಮತ್ತು ಸಂಗಡಿಗರು ಕೀನ್ಯಾದ ಶಿಲೆಗಳಲ್ಲಿ ಕಂಡು ಬಂದ ಕಹೆಜ್ಜೆಗುರುತುಕಿಗಳನ್ನು ಅಧ್ಯಯನ ಮಾಡಿ, ತಲೆಯೆತ್ತಿ ನಿಲ್ಲುವಂತಹ ವಿಶೇಷ ಭಂಗಿಯನ್ನು ಮಾನವನಿಗೆ ನೀಡಿದ ಪಾದಗಳ ವಿಕಾಸ ಸುಮಾರು 15 ಲಕ್ಷ ವರ್ಷಗಳ ಹಿಂದೆಯೇ ಆಗಿದೆ ಎಂದು ವಾದಿಸಿದ್ದಾರೆ.  ಇದು ಕಲ್ಲಿನಲ್ಲಿ ಮೂಡಿದ ಹೆಜ್ಜೆಗಳು ಹೇಳಿದ ಕಥೆ.
ಮಾನವನ ಹೆಬ್ಬೆರಳು ಮತ್ತು ಪಾದ ಅವನ ಮತ್ತು ಮಂಗಗಳ ನಡುವೆ ಇರುವ ವ್ಯತ್ಯಾಸಗಳಲ್ಲಿ ಪ್ರಮುಖವಾದುವು ಎನ್ನುವುದು ವಿಜ್ಞಾನಿಗಳ ನಂಬಿಕೆ. ಖಮಾನವನ ಪಾದ ನಿಸರ್ಗದೊಂದಿಗೆ ಅತ್ಯಂತ ವಿಶಿಷ್ಟವಾದ ಹೊಂದಾಣಿಕೆ,ಕಿ ಎನ್ನುತ್ತಾರೆ ಇಂಗ್ಲೆಂಡಿನ ಲಿವರ್ಪೂಲ್ನ ವಿಜ್ಞಾನಿ ರಾಬಿನ್ ಕ್ರಾಂಪ್ಟನ್. ನಿಜವೇ. ದಪ್ಪ ಚರ್ಮ, ಕೊಬ್ಬು ಮತ್ತು ಗಡುಸಾದ ಸ್ನಾಯುಗಳ ಮೆತ್ತೆಯ ಮೇಲೆ ಇರುವ ಸ್ನಾಯುಹುರಿಗಳು ಮತ್ತು ತಂತುಕಟ್ಟುಗಳ ಹಂದರದಲ್ಲಿ 27 ಮೂಳೆಗಳು ಜೋಡಣೆಯಾಗಿ ಮಾನವನ ಪಾದವೆನ್ನಿಸಿದೆ.  ಅವುಗಳ ನಡುವೆ ಇರುವ ಸಂಕೀರ್ಣ ಜೋಡಣೆಯಿಂದಾಗಿ ಈ ಇಪ್ಪತ್ತೇಳು ಮೂಳೆಗಳೂ ಚಲಿಸಬಲ್ಲುವು. ಪಾದಗಳ ಈ ವಿಶಿಷ್ಟ ರಚನೆಯಿಂದಾಗಿಯೇ ನಮ್ಮ ಗತ್ತಿನ ನಡೆ ಸಾಧ್ಯವಾಗಿದೆ ಎನ್ನಬಹುದು. ನೆಟ್ಟಗೆ ಎದೆಯುಬ್ಬಿಸಿ ನಿಲ್ಲುವುದಕ್ಕೂ, ರಭಸದಿಂದ ಓಡುವುದಕ್ಕೂ, ತಟಕ್ಕನೆ ನಿಲ್ಲುವುದಕ್ಕೂ ನಮ್ಮ ಪಾದ ನೆರವಾಗುತ್ತದೆ. ಅದಕ್ಕೇ ಇದು ಅತ್ಯಂತ ವಿಶಿಷ್ಟ ಹೊಂದಾಣಿಕೆ.
ನಂಬಿಕೆಯಾಗದಿದ್ದರೆ ಮಂಗ-ವಾನರಗಳ ಪಾದಗಳಿಗೆ ನಮ್ಮ ಪಾದಗಳನ್ನು ಹೋಲಿಸಿ ನೋಡಿ. ಮಂಗಗಳ ಪಾದದಲ್ಲಿ ದೊಡ್ಡ ಕಾಲ್ಬೆರಳು ಅರ್ಥಾತ್ ಉಂಗುಷ್ಟ ಪಾದದಿಂದ ಹೊರಗೆ ಚಾಚಿಕೊಂಡಿರುತ್ತದೆ. ಆದರೆ ನಮ್ಮ ಕಾಲಿನಲ್ಲಿ ದೊಡ್ಡ ಕಾಲ್ಬೆರಳು ಉಳಿದ ಬೆರಳುಗಳಿಗೆ ಅಂಟಿಕೊಂಡಂತೆ ಇದೆ. ನಮ್ಮ ಪಾದ ನಡುವೆ ಕಮಾನಿನಂತೆ ಬಾಗಿದೆ. ವಾನರಗಳಲ್ಲಿ ಇದು ಸಪಾಟಾಗಿರುತ್ತದೆ. ಕೆಲವರಿಗೆ ಹುಟ್ಟಿನಿಂದಲೇ ಹೀಗೆ ಸಪಾಟಾದ ಪಾದಗಳು ಇರುವುದುಂಟು. ನಡೆಯಲು ಅವರು ಪಡುವ ಪಾಡು ಯಾರಿಗೂ ಬೇಡ!  ಅಂತಹವರು ಪಾದಗಳ ಮೇಲೆ ಬೀಳುವ ಒತ್ತಡ, ಅದರಿಂದಾಗುವ ನೋವನ್ನು ತಡೆಯಲು ವಿಶೇಷ ಪಾದರಕ್ಷೆಗಳನ್ನು ಧರಿಸಬೇಕಾಗುತ್ತದೆ. ಕಾಲು ಚಾಚಿ ಮಲಗಿದ್ದಾಗ, ಮಂಗಗಳ ಪಾದಗಳು ಒಂದನ್ನೊಂದು ಮುಟ್ಟುವಂತೆ ಒಳಗೆ ಚಾಚಿಕೊಂಡಿರುತ್ತವೆ. ನಮ್ಮ ಪಾದಗಳು ಹೊರಗೆ ಚಾಚಿಕೊಳ್ಳುತ್ತವೆ. ಅಷ್ಟೇ ಅಲ್ಲ. ನಡೆಯುವಾಗಲೂ ಮಾನವನ ಪಾದಗಳ ಚಲನೆ ಭಿನ್ನವಾಗಿರುತ್ತದೆ. ನಡೆಯುವಾಗ ಹಿಮ್ಮಡಿ ಮೊದಲು ನೆಲ ತಾಕುತ್ತದೆ.  ಮೃದು ಮಾಂಸ ಇರುವ ಹಿಮ್ಮಡಿ ಇಲ್ಲದಿದ್ದರೆ ನಾವು ಕಾಲಿಡುವ ರಭಸದ ಜೊತೆಗೆ ದೇಹದ ಭಾರವೂ ಕೂಡಿಕೊಂಡು ಮೂಳೆಗಳು ಚೂರು, ಚೂರಾಗಿ ಬಿಡಬೇಕಿತ್ತು!   ಈ ಒತ್ತಡ ಮೂಳೆಗೆ ತಗುಲದಂತೆ ಹಿಮ್ಮಡಿ ಹೀರಿಕೊಳ್ಳುತ್ತದೆ.  ಮುಂದಿನ ಹೆಜ್ಜೆಗೆ ಹಿರಿಯ ಕಾಲ್ಬೆರಳು ನೆರವಾಗುತ್ತದೆ. ಉಳಿದ ಬೆರಳುಗಳ ಜೊತೆಗೆ ಇರುವುದರಿಂದ, ದೇಹವನ್ನು ಮುಂದೂಡುವಷ್ಟು ಬಲ ಉಂಟಾಗುವಂತೆ ನೆಲವನ್ನು ಪಾದ ದೂಡಬಹುದು. ಉಂಗುಷ್ಟವಿಲ್ಲದಿದ್ದರೆ ಓಡುವುದು ಎಷ್ಟು ಕಷ್ಟ ಎನ್ನುವುದು ತಿಳಿಯಬೇಕಾದರೆ ಉಂಗುಷ್ಟವಿಲ್ಲದ ಚಪ್ಪಲಿ ಹಾಕಿಕೊಂಡು ಓಡಿ ನೋಡಿ!
ಒಟ್ಟಾರೆ ಮಾನವನ ಗತ್ತಿನ ನಡೆಗೆ ಪಾದದ ಈ ವಿಶಿಷ್ಟ ರಚನೆಯೇ ಕಾರಣ. ಆದರೆ ಇದು ಮಾನವನಲ್ಲಿ ಕಾಣಿಸಿಕೊಂಡಿದ್ದು ಯಾವಾಗ? ಈ ಪ್ರಶ್ನೆಗೆ ಉತ್ತರ ಇದುವರೆವಿಗೂ ದೊರೆತಿರಲಿಲ್ಲ. ಏಕೆಂದರೆ, ಮಾನವನ ಪೂರ್ವಜರು ಎಂದು ವಿಜ್ಞಾನಿಗಳು ಗುರುತಿಸಿದ ಜೀವಿಗಳ ಪಳೆಯುಳಿಕೆಗಳು ಪೂರ್ಣ ರೂಪದದಲ್ಲಿ ಎಲ್ಲಿಯೂ ದೊರಕಿಲ್ಲ.  ಕೈಗೆ ಸಿಕ್ಕಿದ ಕೆಲವು ಎಲುಬುಗಳಿಂದಲೇ ಜೀವಿಯ ಆಕಾರ, ಚಲನವಲನಗಳನ್ನು ವಿಜ್ಞಾನಿಗಳು ಊಹಿಸಿಕೊಳ್ಳುವ ಪ್ರಯತ್ನ ನಡೆಸಿದ್ದಾರೆ.  ಪಾದಗಳ ಮೂಳೆಗಳೆಲ್ಲವೂ ದೊರಕಿದರಲ್ಲವೇ ಈ ಜೀವಿಗಳ ನಡೆ ಮಂಗನ ಹಾಗೆ ವಾಲುನಡೆಯೋ, ಮಾನವನ ಗತ್ತಿನ ನಡೆಯೋ ತಿಳಿದುಕೊಳ್ಳುವುದು ಸಾಧ್ಯ!? ಮಾನವನ ಪೂರ್ವಜರು ವಾಲುನಡೆಯಿಂದ ನೇರನಡೆಯತ್ತ ಯಾವಾಗ ವಾಲಿದುವೆಂಬುದು ನಿಗೂಢವಾಗಿತ್ತು. ಮ್ಯಾಥ್ಯೂ ಬೆನೆಟ್ ತಂಡದ ಸಂಶೋಧನೆ ಈ ರಹಸ್ಯವನ್ನು ಬಯಲು ಮಾಡುವತ್ತ ಮೊದಲ ಹೆಜ್ಜೆ ಇಟ್ಟಿದೆ.
ಹಾಗಂತ ಬೆನೆಟ್ರವರಿಗೆ ಮಾನವ ಪೂರ್ವಜರ ಪೂರ್ಣರೂಪದ ದೇಹ ಸಿಕ್ಕಿತೆಂದಲ್ಲ. ಇವರಿಗೆ ಕೀನ್ಯಾದ ಇಲೆರೆಟ್ ಎಂಬಲ್ಲಿನ ಶಿಲಾಪದರಗಳಲ್ಲಿ ಕೆಲವು ಹೆಜ್ಜೆಗುರುತುಗಳು ಸಿಕ್ಕಿವೆ ಅಷ್ಟೆ. ಸುಮಾರು 15 ಲಕ್ಷ ವರ್ಷಗಳಷ್ಟು ಹಿಂದೆ ರೂಪುಗೊಂಡ ಶಿಲೆಗಳಲ್ಲಿ ಈ ಹೆಜ್ಜೆಗುರುತುಗಳು ಸಿಕ್ಕಿವೆ. ಅದೂ ಒಂದೇ ಸಮಯದ ಪದರಗಳಲ್ಲಿ ಅಲ್ಲ. ಬೇರೆ, ಬೇರೆ ಸಮಯದಲ್ಲಿ ಅಚ್ಚೊತ್ತಿದ ಹೆಜ್ಜೆ ಗುರುತುಗಳು ಇವು.  ಕಾಲನ ತುಳಿತಕ್ಕೆ ಸಿಕ್ಕ ಈ ಹೆಜ್ಜೆಗುರುತುಗಳೂ ಮಸುಕಾಗಿವೆ. ಕೆಸರಲ್ಲಿ ನಾವು ಅಚ್ಚೊತ್ತಿದಂತೆ ಸ್ಪಷ್ಟವಾಗಿರದ ಇವುಗಳನ್ನು ಜಾಣತನದಿಂದ ಅಧ್ಯಯನ ಮಾಡಿ, ಆ ಗುರುತುಗಳನ್ನು ಮಾಡಿದ ಪಾದಗಳ ರಚನೆ ಹೇಗಿದ್ದಿರಬಹುದು ಎಂದು ಬೆನೆಟ್ ತಂಡ ಲೆಕ್ಕ ಮಾಡಿದೆ. ಲೇಸರ್ ಕಿರಣಗಳಿಂದ ಈ ಗುರುತುಗಳನ್ನು ಬೆಳಗಿ ಚಿತ್ರ ತೆಗೆದಿದ್ದಾರೆ. ಈ ತಂತ್ರದಿಂದಾಗಿ, ಒಂದರ ಮೇಲೊಂದು ಅಚ್ಚು ಬಿದ್ದ ಗುರುತುಗಳನ್ನೂ ಪ್ರತ್ಯೇಕಿಸಬಹುದು.  ಹೀಗೆ ತೆಗೆದ ಚಿತ್ರಗಳಿಗೆ ಅನಂತರ ಕಂಪ್ಯೂಟರಿನಿಂದ ಬಣ್ಣ ಬಳಿದಿದ್ದಾರೆ.   ಒಂದೇ ಸಮನಾದ ಒತ್ತಡ ಊರಿದ ಹೆಜ್ಜೆಯ ವಿವಿಧ ಭಾಗಗಳನ್ನು ಒಂದೇ ಬಣ್ಣದಿಂದ ಈ ತಂತ್ರ ಗುರುತಿಸುತ್ತದೆ. ಒತ್ತಡದ ಪ್ರಮಾಣವನ್ನೂ ಲೆಕ್ಕ ಹಾಕಬಹುದು. ಇವೆಲ್ಲ ತಂತ್ರವನ್ನೂ ಬಳಸಿಕೊಂಡು ನೋಡಿದಾಗ ಮಸುಕಾದ ಹೆಜ್ಜೆಗುರುತಿನಲ್ಲಿಯೂ, ಪಾದದ ಕಮಾನು, ಉಂಗುಷ್ಟದ ದಪ್ಪ, ಅದರ ಸ್ಥಾನ ಹಾಗೂ ಪಾದದ ವಿವಿಧೆಡೆ ಇರುವ ಸ್ನಾಯುಗಳ ದಪ್ಪ ಗೋಚರಿಸುತ್ತದೆ.
ಮಾನವನದರಂತಹ ಪುರಾತನ ಹೆಜ್ಜೆಗುರುತುಗಳು ದೊರೆತಿರುವುದು ಇದೇ ಮೊದಲಲ್ಲ. ಇದಕ್ಕೂ ಹಿಂದೆ ತಾಂಜಾನಿಯಾದ ಲೇಟೊಲಿ ಎಂಬಲ್ಲಿಯೂ ಮಾನವನಂತಹ ಪ್ರಾಣಿಯ ಹೆಜ್ಜೆಗುರುತುಗಳು ದೊರೆತಿದ್ದುವು.  ಆದರೆ ಆ ಹೆಜ್ಜೆ ಮೂಡಿದ ಸಮಯದಲ್ಲಿ ಅಲ್ಲಿದ್ದದ್ದು ಕುಬ್ಜನಾದ, ಕುಳ್ಳುಗಾಲುಗಳ ಜೀವಿ. ಅದನ್ನು ಆಸ್ಟ್ರಾಲೋಪಿತೆಕಸ್ ಆಫಾರೆನ್ಸಿಸ್ ಎಂದು ವಿಜ್ಞಾನಿಗಳು ಹೆಸರಿಸಿದ್ದಾರೆ. ಈ ಜೀವಿಯಿಂದಲೇ ಮಾನವನ ವಿಕಾಸವಾಯಿತು ಎಂದು ಹೇಳಲಾಗುತ್ತದೆ. ಅದಾದನಂತರದ ಕಾಲಗಳಲ್ಲಿ ಇದ್ದಿರಬಹುದಾದ ಜೀವಿಗಳ ಹೆಜ್ಜೆಗುರುತುಗಳು ಎಲ್ಲಿಯೂ ದೊರಕಿರಲಿಲ್ಲ. ಹೀಗಾಗಿ ಇಲೆರೆಟ್ನಲ್ಲಿ ಕಂಡುಬಂದ ಈ ಹೆಜ್ಜೆಗುರುತುಗಳು ಸುದ್ದಿಯಾದುವು. ಈಗ ಅವು ಲೇಟೊಲಿಯಲ್ಲಿ ದೊರೆತ ಹೆಜ್ಜೆಗುರುತುಗಳಿಗಿಂತ ಬಹಳ ಭಿನ್ನವೆಂತಲೂ, ಇಂದಿನ ಮಾನವನ ಹೆಜ್ಜೆಗುರುತುಗಳನ್ನು ಹೆಚ್ಚು ಹೋಲುತ್ತವೆಂದೂ ಬೆನೆಟ್ ತಂಡದ ಅಧ್ಯಯನಗಳು ತಿಳಿಸುತ್ತಿವೆ.  ಮಾನವ ಎಂಬ ಪ್ರಾಣಿ ತಲೆಯೆತ್ತಿ ನಿಂತದ್ದು ಸುಮಾರು 15 ಲಕ್ಷ ವರ್ಷಗಳ ಹಿಂದೆ ಎನ್ನುತ್ತಿವೆ. ಹೀಗಿದೆ ಮರಳುಗಾಡಿನಲ್ಲಿ ಮಸುಕಾಗಿ ಮೂಡಿದ ಹೆಜ್ಜೆಗುರುತುಗಳು ಹೇಳುವ ಕಾಲನ ಕಥೆ.
Matthew R. Bennett et al; Early hominin foot morphology based on 1.5 million year old footprints from Ileret, Kenya.  Science, 323, Pp 1197-1201; 2009; 27 February 2009
 
ಮ್ಯಾಜಿಕ್ ಪೇಪರ್!
ಹ್ಯಾರಿ ಪಾಟರ್ ಚಿತ್ರಗಳನ್ನು ನೋಡಿದ್ದೀರಲ್ಲ! ಅದ್ಭುತ ಮಾಯಾತಂತ್ರಗಳ ಕಥೆಗಳು. ಒಂದು ಚಿತ್ರದಲ್ಲಿ ಪಾಟರ್ಗೆ ಟೆಡ್ ಆಡ್ಲರ್ ಎನ್ನುವವನ ದಿನಚರಿ ಸಿಗುತ್ತದೆ. ದಿನಚರಿಯ ಪೂರ್ತಿ ಖಾಲಿ ಹಾಳೆಗಳು. ಆಶ್ಚರ್ಯದಿಂದ ಪಾಟರ್ ಅದರಲ್ಲಿ ಕನನ್ನ ಹೆಸರು ಹ್ಯಾರಿ ಪಾಟರ್ಕಿ ಎಂದು ಬರೆಯುತ್ತಾನೆ. ಬರೆಯುತ್ತಿದ್ದಂತೆ ಅಕ್ಷರಗಳು ಮಾಯವಾಗುತ್ತವೆ. ಕೆಲವು ಕ್ಷಣಗಳ ಅನಂತರ ಉತ್ತರ ಕಾಣಿಸಿಕೊಳ್ಳುತ್ತದೆ. ಖನಾನು ಟೆಡ್ ಆಡ್ಲರ್ಖ.  ಪಾಟರ್ ಪ್ರಶ್ನೆಗಳನ್ನು ಬರೆದಂತೆಲ್ಲ, ಶಾಯಿ ಮಾಯವಾಗಿ, ಉತ್ತರಗಳು ಕಾಣಿಸಿಕೊಳ್ಳುತ್ತವೆ.
ಇಂತಹ ಮಾಯಾಪೇಪರ್ ಇದ್ದಿದ್ದರೆ ಎಷ್ಟೊಂದು ಚೆನ್ನಾಗಿರುತ್ತಿತ್ತು ಎಂದು ಕಾಪಿ ಹೊಡೆಯಲು ತೊಡೆ, ಕೈ, ಎದೆಯ ಮೇಲೆಲ್ಲ ಚೀಟಿಗಳನ್ನು ಅಂಟಿಸಿಕೊಂಡು ಹೋಗುವ ವಿದ್ಯಾಗಳು ಕನಸು ಕಾಣುತ್ತಿರಬಹುದು. ಅವರ ಕನಸು ನಿಜವಾಗುವ ದಿನಗಳು ಹತ್ತಿರ ಬಂದಿವೆ. ಬೇಕೆಂದಾಗ ಚಿತ್ರಗಳು, ಅಕ್ಷರಗಳನ್ನು ಪ್ರದರ್ಶಿಸಬಲ್ಲ ಮ್ಯಾಜಿಕ್ ಪೇಪರ್ ತಯಾರಿಸುವ ಸರಳ ವಿಧಾನವನ್ನುಅಮೆರಿಕೆಯ ಕೇಂಬ್ರಿಜ್ನಲ್ಲಿರುವ ಹಾರ್ವರ್ಡ್ ವಿಶ್ವವಿದ್ಯಾನಿಲಯದ ರಸಾಯನ ವಿಜ್ಞಾನಿಗಳು ಪ್ರಕಟಿಸಿದ್ದಾರೆ.  ತುಸು ಬಿಸಿಯಾದರೆ ಸಾಕು. ಚಿತ್ರಗಳು, ಪಾಠ ಇತ್ಯಾದಿಯನ್ನು ಪ್ರದರ್ಶಿಸುವ ತೆಳ್ಳಗಿನ, ಹಗುರವಾದ ಹಾಗೂ ಹೇಗೆಂದ ಹಾಗೆ ಮಡಿಚಬಹುದಾದ ಕಾಗದದ ತೆರೆಗಳನ್ನು ಹಾರ್ವರ್ಡ್ ವಿಶ್ವವಿದ್ಯಾನಿಲಯದ ಜಾರ್ಜ್ ವೈಟ್ಸೈಡ್ ಮತ್ತು ಸಂಗಡಿಗರು ನಿರ್ಮಿಸಿರುವ ಸುದ್ದಿ ಇತ್ತೀಚೆಗೆ ಲ್ಯಾಬ್ ಆನ್ ಚಿಪ್ಸ್ ಪತ್ರಿಕೆಯಲ್ಲಿ ಪ್ರಕಟವಾಗಿದೆ.
ವೈಟ್ಸೈಡ್ ತಂಡದವರು ನಿರ್ಮಿಸಿರುವ ಕಾಗದ ಇಲೆಕ್ಟ್ರಾನಿಕ್ ತೆರೆಗಳಿಗೆ ಹೊಸದೊಂದು ಸ್ವರೂಪ ನೀಡಲಿದೆ. ಈ ಹಿಂದೆ ಕಂಪ್ಯೂಟರ್ ಅಥವಾ ಟೆಲಿವಿಷನ್ನಂತಹ ಇಲೆಕ್ಟ್ರಾನಿಕ್ ಸಾಧನಗಳ ಮೂಲಕ ಚಿತ್ರಗಳು ಅಥವಾ ಪಾಠಗಳನ್ನು ನೋಡಬೇಕಾದರೆ ದೊಡ್ಡ, ದೊಡ್ಡ ಪೆಟ್ಟಿಗೆಯಂತಹ ಮಾನಿಟರ್ ಅಥವಾ ತೆರೆಗಳನ್ನು ಬಳಸಬೇಕಾಗುತ್ತಿತ್ತು. ಇತ್ತೀಚೆಗೆ ಎಲ್ಇಡಿ, ಎಲ್ಸಿಡಿ ಹಾಗೂ ಪ್ಲಾಸ್ಮ ತೆರೆಗಳು ಈ ಕೆಲಸ ಮಾಡುತ್ತಿವೆ. ಇವುಗಳ ಶೋಧದಿಂದಾಗಿ ಪುಟ್ಟ ಮೊಬೈಲ್ ತೆರೆಯಲ್ಲಿಯೂ ಬಣ್ಣದ ಚಿತ್ರಗಳನ್ನು ಪ್ರದರ್ಶಿಸುವುದು ಸಾಧ್ಯವಾಗಿದೆ. ಆದರೆ ಈ ಎಲ್ಲ ಕಡಿಸ್ಪ್ಲೇಕಿ ಸಾಧನಗಳೂ ಚಪ್ಪಟೆಯಾಗಿಯೇ ಇರಬೇಕು ಎನ್ನುವುದು ಒಂದು ಅನಿವಾರ್ಯತೆ. ಜೊತೆಗೆ ಇವುಗಳನ್ನು ಚಾಲಿಸಲು ಬೇಕಾಗುವ ವಿದ್ಯುತ್ ಕೂಡ ಹೆಚ್ಚು. ಮೊಬೈಲ್ ತೆರೆ ಚಿತ್ರಮಯವಾಗಿರಬೇಕಾದರೆ ಅದರ ಬ್ಯಾಟರಿ ಸಾಮಥ್ರ್ಯವೂ ಹೆಚ್ಚಿರಬೇಕು. ಹೀಗಾಗಿ ಇವುಗಳ ಬಳಕೆಗೂ ಮಿತಿಯಿದೆ.
ಉದಾಹರಣೆಗೆ, ಇಂತಹ ಡಿಸ್ಪ್ಲೇಗಳನ್ನು ಕಾಫಿ ಕಪ್ ಅಥವಾ ಪೌಡರ್ ಡಬ್ಬದಂತಹ ಸಿಲಿಂಡರುಗಳ ಮೇಲೆ ಅಂಟಿಸಲಾಗದು.  ಹೀಗಾಗಿ ಮಡಿಚಿದರೂ ಮಾಹಿತಿ ಪ್ರದರ್ಶಿಸಬಲ್ಲ ಇಲೆಕ್ಟ್ರಾನಿಕ್ ಡಿಸ್ಪ್ಲೇಗಳ ಶೋಧ ನಡೆಯುತ್ತಿದೆ. ಪಾಲಿಮರ್ ವಾಹಕ ವಸ್ತುಗಳನ್ನು ಬಳಸಿ ಮಡಿಚಬಲ್ಲ ಡಿಸ್ಪ್ಲೇಗಳನ್ನು ಮಾಡಲಾಗಿದೆಯಾದೆ. ಆದರೆ ಇಂತಹ ಡಿಸ್ಪ್ಲೇಗಳೂ ದಪ್ಪ ರಟ್ಟಿನಂತೆ ಇರುತ್ತವೆ. ಅಲ್ಲದೆ ಅವು ಅಗ್ಗವೂ ಅಲ್ಲ. ಹೀಗಿರುವಾಗ ವೈಟ್ಸೈಡ್ರವರ ತಂಡ ಸಾಧಾರಣ ಮುದ್ರಣ ಕಾಗದ, ಶಾಯಿ ಹಾಗೂ ಸರಳ ತಂತ್ರಗಳನ್ನು ಬಳಸಿ ಮುದ್ರಣ ಕಾಗದವನ್ನೇ ಡಿಸ್ಪ್ಲೇಯನ್ನಾಗಿ ಪರಿವರ್ತಿಸಿರುವುದು ಸಾಧನೆಯೇ ಸರಿ.  ಈಗ ಕಾಫಿ ಕಪ್ನ ಮೈ ಕೂಡ ತೆರೆಯಾಗಬಹುದು.
ಮಡಿಚಬಹುದಾದ, ಅಗ್ಗದ ಡಿಸ್ಪ್ಲೇ ಕಾಗದ ತಯಾರಿಸಲು ವೈಟ್ಸೈಡ್ ತಂಡ ಬಳಸಿರುವ ಉಪಾಯವೂ ಸರಳ. ಸಾಮಾನ್ಯವಾಗಿ ನಾವು ಬಳಸುವ ಕಾಗದದ ಒಂದು ಬದಿಯಲ್ಲಿ ಇಲೆಕ್ಟ್ರಾನಿಕ್ ಸರ್ಕೀಟು ರಚಿಸಿ, ಮತ್ತೊಂದು ಬದಿಯಲ್ಲಿ ಬೇಕಾದ ಚಿತ್ರ-ಪಾಠಗಳನ್ನು ಮುದ್ರಿಸುತ್ತಾರೆ. ಮುದ್ರಿಸಿದ ಚಿತ್ರ-ಪಾಠವನ್ನು ಮತ್ತೊಂದು ವಿಶೇಷ ಲೇಪನದಿಂದ ಮರೆಮಾಡುತ್ತಾರೆ. ಇಲೆಕ್ಟ್ರಾನಿಕ್ ಸರ್ಕೀಟಿನಲ್ಲಿ ವಿದ್ಯುತ್ ಹರಿದಾಗ ಕಾಗದ ಬಿಸಿಯಾಗುತ್ತದೆ. ಉಷ್ಣತೆ ಹೆಚ್ಚಿದಾಗ ವಿಶೇಷ ಲೇಪ ಪಾರದರ್ಶಕವಾಗುತ್ತದೆ. ಅದರ ಅಡಿಯಲ್ಲಿರುವ ಚಿತ್ರ-ಪಾಠ ಸ್ಪಷ್ಟವಾಗಿ ಗೋಚರಿಸುತ್ತದೆ. ವಿದ್ಯುತ್ ಹರಿಯುವುದು ನಿಂತ ಕೂಡಲೆ ವಿಶೇಷ ಲೇಪ ಅಪಾರದರ್ಶಕವಾಗಿ ಅದರಡಿಯಲ್ಲಿರುವ ಚಿತ್ರ-ಪಾಠವನ್ನು ಮರಳಿ ಮರೆಮಾಚುತ್ತದೆ. ಈ ತಂತ್ರದಲ್ಲಿಯೂ ಬ್ಯಾಟರಿ ಬಳಕೆ ಅವಶ್ಯಕ. ಆದರೆ ಕೈಗಡಿಯಾರದಲ್ಲಿ ಬಳಸುವಂತಹ ಪುಟ್ಟ ಬ್ಯಾಟರಿಯನ್ನು ಬಳಸಿದರೆ ನೂರಾರು ಬಾರಿ ಡಿಸ್ಪ್ಲೇಯನ್ನು ಹಚ್ಚಿ, ಆರಿಸಿ ಮಾಡಬಹುದು.
ಇಷ್ಟು ಸುಲಭವೇ ಎಂದಿರಾ? ನಿಜ. ಈ ಮಾಯಾಕಾಗದದ ಹಿಂದಿನ ಐಡಿಯಾ ಬಹಳ ಸರಳವೇ ಸರಿ. ಆದರೆ ಅದನ್ನು ನನಸಾಗಿಸುವ ಹಾದಿ ಮಾತ್ರ ಸುಲಭವಲ್ಲ. ಮೊದಲಿಗೆ ಕಾಗದದ ಮೇಲೆ ಅಗ್ಗದ ಸರ್ಕೀಟು ರಚಿಸಬೇಕು. ಇದಕ್ಕಾಗಿ ವೈಟ್ಸೈಡ್ ತಂಡದವರು, ಪೋಸ್ಟರ್ ಬರೆಯುವವರು ಬಳಸುವ ಸ್ಟೆನ್ಸಿಲ್ಗಳಂತೆ, ಸೂಕ್ಷ್ಮ ಸರ್ಕೀಟುಗಳನ್ನು ಕೊರೆದ ಪಾಲಿಮರ್ ಹಾಳೆಗಳನ್ನು ಬಳಸಿದ್ದಾರೆ. ಈ ಹಾಳೆಗಳಲ್ಲಿ ಕೊರೆದ ರಂಧ್ರಗಳೊಳಗೆ ನಿಕಲ್ ಅಥವಾ ಸೀಸದ ಆವಿಯನ್ನು ನೀಕರಿಸತ್ತಾರೆ. ಅನಂತರ ಪಾಲಿಮರ್ ಹಾಳೆಯನ್ನು ತೆಗೆದುಬಿಟ್ಟರೆ, ನಿಕಲ್ ಅಥವಾ ಸೀಸದ ಸೂಕ್ಷ್ಮತಂತುಗಳ ಸರ್ಕೀಟು ಚಿತ್ರಣ ಅಲ್ಲಿ ಕಾಣುತ್ತದೆ. ಹೀಗೆ 2 ನಾನೋಮೀಟರು ( ಒಂದು ಮಿಲಿಮೀಟರಿನ ಐದು ಲಕ್ಷದಲ್ಲೊಂದಂಶ) ತೆಳುವಾದ ತಂತಿಗಳ ಸರ್ಕೀಟು ರಚಿಸಿದರು. ವಿದ್ಯುತ್ ಹರಿದಾಗ ವಿದ್ಯುತ್ ಇಸ್ತ್ರಿಪೆಟ್ಟಿಗೆ ಬಿಸಿಯಾಗುವಂತೆ ಈ ತಂತಿಗಳೂ ಬಿಸಿಯಾಗುತ್ತವೆ. ತಂತಿಗಳ ಹಿಂದಿರುವ ಕಾಗದವೂ ಬಿಸಿಯಾಗುತ್ತದೆ.
ಕಾಗದದ ಮತ್ತೊಂದು ಬದಿಯಲ್ಲಿ ಲೇಸರ್ ಪ್ರಿಂಟರ್ ಬಳಸಿ ಚಿತ್ರಗಳನ್ನು ಮುದ್ರಿಸಲಾಯಿತು. ಈ ಚಿತ್ರಗಳ ಮೇಲೆ ಲ್ಯೂಕೋ ವರ್ಣಕಗಳೆನ್ನುವ ವಿಶೇಷ ಬಣ್ಣಗಳನ್ನು ಲೇಪಿಸಲಾಯಿತು. ಸಾಮಾನ್ಯವಾಗಿ ಲ್ಯೂಕೊ ವರ್ಣಕಗಳು ನಿರ್ದಿಷ್ಟ ಆಮ್ಲ ಗುಣವಿರುವ ಮತ್ತೊಂದು ರಾಸಾಯನಿಕದ ಜೊತೆಗೂಡಿದಾಗಷ್ಟೆ ಬಣ್ಣ ತೋರುತ್ತವೆ.  ಆಮ್ಲೀಯತೆಯಲ್ಲಿ ತುಸು ಬದಲಾವಣೆಯಾದರೂ ಬಣ್ಣ ಕಳೆದುಕೊಳ್ಳುತ್ತವೆ. ಲ್ಯೂಕೊ ವರ್ಣಕಗಳ ಈ ಗುಣವನ್ನು ವೈಟ್ಸೈಡ್ರವರ ತಂಡ ಬಹಳ ಜಾಣತನದಿಂದ ಬಳಸಿಕೊಂಡಿದೆ. ಲ್ಯೂಕೊ ವರ್ಣಕಗಳ ಜೊತೆಗೆ ವರ್ತಿಸುವ ರಾಸಾಯನಿಕವನ್ನು ಸೂಕ್ಷ್ಮಗುಂಡುಗಳೊಳಗೆ ಹುದುಗಿಸಿ ಕಾಗದದ ಮೇಲೆ ಬಳಿಯಲಾಯಿತು. ಬಿಸಿಯಾದಾಗ ಈ ಗುಂಡುಗಳು ಕರಗಿ, ರಾಸಾಯನಿಕ ಬಿಡುಗಡೆಯಾಗುತ್ತದೆ. ಆಮ್ಲೀಯತೆ ಬದಲಾಗುತ್ತದೆ. ಲ್ಯೂಕೊ ವರ್ಣಕದ ಬಣ್ಣವೂ ಬದಲಾಗುತ್ತದೆ. ವೈಟ್ಸೈಡ್ರವರು ಬಳಸಿರುವ ಲ್ಯೂಕೊ ವರ್ಣಕಗಳು ಬಣ್ಣ ಬದಲಾವಣೆಯಾಗುವುದರ ಜೊತೆಗೆ ತೆಳುವೂ ಆಗುತ್ತದೆಯಾದ್ದರಿಂದ, ಇದರ ಹಿಂದಿರುವ ಚಿತ್ರ-ಪಾಠಗಳು ಗೋಚರಿಸುವುವು. ಹೀಗೆ ಸ್ವಿಚ್ ಒತ್ತಿದ ಒಡನೆ, ಅದುವರೆವಿಗೂ ಮರೆಯಾಗಿದ್ದ ಚಿತ್ರ-ಪಾಠ ಮ್ಯಾಜಿಕ್ಕೋ ಎಂಬಂತೆ ಕಾಣತೊಡಗುತ್ತವೆ.
ಸ್ವಿಚ್ನ ಅಗತ್ಯವಿಲ್ಲದೆಯೇ ತನ್ನಂತಾನೇ ಸರ್ಕೀಟು ಬಿಸಿಯಾಗುವ ಉಪಾಯ ಕಂಡುಕೊಂಡರೆ, ಕಾಗದದ ಮೇಲೆ ಮುದ್ರಿಸಿದ ಚಿತ್ರ-ಪಾಠಗಳು ಕಾಣುವಂತೆ ಮಾಡಬಹುದು. ಉಷ್ಣತೆ, ರಾಸಾಯನಿಕ ಕ್ರಿಯೆಗಳು, ಸೂಕ್ಷ್ಮಜೀವಿಗಳ ಸುರಿಕೆ ಇತ್ಯಾದಿಗಳನ್ನು ಪತ್ತೆ ಹಚ್ಚುವ ಸಂವೇದಕಗಳಿವೆ. ಇವುಗಳ ಜೊತೆಗೆ ಈ ಮಾಯಾಕಾಗದವನ್ನೂ ತಳುಕಿಸಿದಲ್ಲಿ ಬಿಸಿ ಹೆಚ್ಚಾದಾಗ ಅಥವಾ ನಿಗದಿ ಪಡಿಸಿದ್ದಕ್ಕಿಂತಲೂ ಹೆಚ್ಚು ಸೂಕ್ಷ್ಮಾಣುಗಳು ಇದ್ದಾಗ ಕಾಗದದ ಮೇಲೆ ಮಾಯಾ ಅಕ್ಷರಗಳು ಮೂಡುವಂತೆ ಮಾಡಬಹುದು. ಹಾಗಾದಾಗ ವಿವಿಧ ರೋಗಗಳ ಸೋಂಕು, ಹಳಸಿದ ಆಹಾರ ಪದಾರ್ಥಗಳ ಸ್ಥಿತಿಯನ್ನು ವಿವರಿಸುವ ಪ್ಯಾಕೇಜುಗಳು ದೊರೆತಾವು. ಬಾಯಿ ಸುಡುವಷ್ಟು ಬಿಸಿಯಾದ ಕಾಫಿ ಇದ್ದಲ್ಲಿ, ಕಬಿಸಿ ಕಾಫಿ ಎಚ್ಚರಕಿ ಎಂದೂ, ಅದೇ ಕಾಫಿ ತಣ್ಣಗಾದಲ್ಲಿ ಕಕಾಫಿ ತಣ್ಣಗಿದೆ ಕೂಡಲೆ ಸೇವಿಸಿಕಿ ಎಂದೂ ಎಚ್ಚರಿಸುವ ಕಾಫಿ ಕಪ್ಗಳ ತಯಾರಿಕೆಯೂ ಸಾಧ್ಯ.
 
Adam C Siegel etal., Thin, lightweight, foldable thermochromic displays on paper, Lab on a Chip, (DOI:10.1039/b905832) first published 23.7.2009; 2009
ಗ್ರಹಣ: ಅದೃಷ್ಟವೋ, ಗ್ರಹಚಾರವೋ!
ಈವತ್ತು ನಿಮ್ಮ ಮೆಚ್ಚಿನ ಪತ್ರಿಕೆ ತಡವಾಗಿ ನಿಮ್ಮ ಕೈ ಸೇರಿರುವುದಕ್ಕೆ ಕಾರಣವಿದೆ ಬಿಡಿ. ಬೆಳ್ಳಂಬೆಳಗ್ಗೆ ಉದಯವಾಗುವುದಕ್ಕೆ ಮೊದಲೇ ಸೂರ್ಯ ಆತುರದಿಂದ ಅಸ್ತಮನಕ್ಕೆ ಹೊರಟಂತೆ ಗ್ರಹಣ ಹಿಡಿದೇ ಬೆಳಗಾಗಿದೆ. ಈ ಸಂದರ್ಭದಲ್ಲಿ ಹೊರ ಹೊರಡುವುದೇ ಅಶುಭ ಎಂದುಕೊಂಡು ಎಷ್ಟೋ ಮಂದಿ ಮನೆಯೊಳಗೇ ಗ್ರಹಣ ಹಿಡಿಸಿಕೊಂಡು ಕುಳಿತಿದ್ದಾರೆ. ನಮ್ಮ ಎಲ್ಲ ಟೀವಿ ಛಾನೆಲ್ಲುಗಳಲ್ಲಿ ಶಾಲು ಹೊತ್ತ ಜ್ಯೋತಿಷಿಗಳು ಗ್ರಹಣದ ದಿನ ಯಾವ್ಯಾವ ರಾಶಿಗಳಲ್ಲಿ ಹುಟ್ಟಿದವರಿಗೆ ಏನೇನು ಗ್ರಹಚಾರ ಕಾದಿದೆ ಎಂದು ಮೂರು ದಿನದಿಂದ ನಿರರ್ಗಳವಾಗಿ ವಿವರಿಸುತ್ತಲೇ ಇದ್ದಾರೆ. ಒಟ್ಟಾರೆ ಎಲ್ಲೆಡೆ ಏನೋ ದುರದೃಷ್ಟದ ಸಂಗತಿ ಟಿಸುತ್ತಿದೆ ಎನ್ನುವ ಭಾವನೆ ಕವಿಯುತ್ತಿದೆ. ಮೊನ್ನೆ ಶಿವರಾತ್ರಿಯ ದಿನದಂದು ರಾಜ್ಯದ ಜನತೆಗೆಲ್ಲ ಗಂಗಾಜಲ ಹನಿಸಿದ ಸರ್ಕಾರ ಗ್ರಹಣದ ದಿನದಂದು ಎಲ್ಲ ದೇವಸ್ಥಾನಗಳಲ್ಲಿ ವಿಶೇಷ ಪೂಜೆ ಏರ್ಪಡಿಸಿದ್ದರೆ ಚೆನ್ನಿತ್ತು. ಗ್ರಹಣದ ಕಾಲ ಭಯಗೊಳ್ಳುವ ಸಮಯವಲ್ಲ, ಸಂಭ್ರಮಿಸುವ ಕಾಲ ಎಂದು ಹಬ್ಬವನ್ನಾಗಿಸಿದ್ದರೆ ಒಳ್ಳೆಯದಲ್ಲವೇ?
ಗ್ರಹಣ ಎಂದರೆ ಹಬ್ಬವೇ? ಭೀಮನ ಅಮಾವಾಸ್ಯೆಯ ದಿನ ಬಂದದ್ದರಿಂದ ಹೀಗೆ ತಪ್ಪಾಗಿ ಹೇಳಿದೆ ಎಂದು ಭಾವಿಸಬೇಡಿ. ನಿಜ. ಗ್ರಹಣ ಎನ್ನುವ ಟನೆ ನಾವು ಮನುಜರೆಲ್ಲರೂ ಸಂಭ್ರಮಿಸಿ ಹಬ್ಬದಂತೆ ಆಚರಿಸಬೇಕಾದ ಒಂದು ಸಂಗತಿ. ಭಯದಿಂದ ಶಾಂತಿ, ಪೂಜೆಗಳನ್ನು ಮಾಡಬೇಕಾದ ಸಂಗತಿಯಲ್ಲ. ಯಾಕೆ ಗೊತ್ತೇ?  ನಮಗೆ ತೋರುವಂತಹ ಗ್ರಹಣದ ದೃಶ್ಯ ಈ ವಿಶ್ವದ ಇನ್ಯಾವ ಜಗತ್ತಿನಲ್ಲಿಯೂ ಕಾಣಲಿಕ್ಕಿಲ್ಲ. ಅಂತಹ ಒಂದು ಅಪರೂಪದ ಹಾಗೂ ಆಕಸ್ಮಿಕದ ಸಂಗತಿ ಗ್ರಹಣ. ನಮ್ಮದೇ ಸೌರಮಂಡಲದಲ್ಲಿರುವ ಇನ್ನೂ ಏಳು ಗ್ರಹಗಳ ಗ್ರಹಚಾರ: ಗ್ರಹಣ ನಮಗೆ ಕಾಣಿಸುವಷ್ಟು ಸುಂದರವಾಗಿ ಅವುಗಳ ಮೇಲಿಂದ ಗೋಚರಿಸುವುದಿಲ್ಲ.
ಗ್ರಹಣ ಹೇಗಾಗುತ್ತದೆ ಎನ್ನುವ ಬಗ್ಗೆ ಈಗಾಗಲೇ ಸಾಕಷ್ಟು ವಿವರಗಳನ್ನು ಪತ್ರಿಕೆಗಳೂ, ಟೀವಿ ಛಾನೆಲ್ಲುಗಳೂ ಪ್ರಸಾರ ಮಾಡಿವೆ. ಅದರಲ್ಲೂ ಪೂರ್ಣ ಸೂರ್ಯಗ್ರಹಣದ ಸಂದರ್ಭದಲ್ಲಿ ಸೂರ್ಯ ವಜ್ರದುಂಗುರದಂತೆ ಕಾಣುವ ದೃಶ್ಯವನ್ನು ನೀವೆಲ್ಲರೂ ನೋಡಿಯೇ ಇರುತ್ತೀರಿ. ಪೂರ್ಣ ಸೂರ್ಯಗ್ರಹಣ ನೀಡುವ ಅನುಭವ ವಿಶಿಷ್ಟವಾದದ್ದು. ನಿಗಿ, ನಿಗಿ ಬೆಂಕಿಯ ಚೆಂಡಾಗಿ ಉರಿಯುವ ಸೂರ್ಯ ಕೆಲವು ನಿಮಿಷಗಳ ಕಾಲ ಥಟ್ಟನೆ ತಣ್ಣಗಾಗಿ ಬಿಡುತ್ತಾನೆ. ಕತ್ತಲು ಕವಿಯುತ್ತದೆ. ಬೆಳ್ಳಂಬೆಳಗೂ ತಾರೆಗಳು ಆಕಾಶದಲ್ಲಿ ಮಿನುಗುತ್ತವೆ. ಒಂದೆರಡು ಕ್ಷಣ ಸೂರ್ಯ ಒಂದು ವಜ್ರದುಂಗುರದಂತೆ ಜಗಮಗಿಸುತ್ತಾನೆ. ಕತ್ತಲಾದಷ್ಟೆ ಶೀ್ರವಾಗಿ ಮತ್ತೆ ಬೆಳಕು ಹರಡಲಾರಂಭಿಸುತ್ತದೆ. ಒಂದೆರಡು ಗಂಟೆಗಳೊಳಗೆ ಹೀಗೊಂದು ಗ್ರಹಣ ಮುಗಿದಿರುತ್ತದೆ. ಚಂದ್ರಗ್ರಹಣವೂ ಅಷ್ಟೆ. ಯಾರೋ ರಕ್ತ ಚೆಲ್ಲಿದಂತೆ ತಿಂಗಳ ಬೆಳಕನ್ನು ಚೆಲ್ಲುವ ಚಂದ್ರ ಕೆಲವು ನಿಮಿಷಗಳ ಕಾಲ ಮಬ್ಬಾಗುತ್ತದೆ. ಕಷ್ಟಗಳೇ ಹಾಗೆ, ಕ್ಷಣಿಕ ಎನ್ನುವಂತೆ, ಮರಳಿ ನಗಲು ಆರಂಭಿಸುತ್ತದೆ. ಹೀಗೆ ಸೂರ್ಯ ಹಾಗೂ ಚಂದ್ರ ಗ್ರಹಣಗಳೆರಡೂ ಭೂನಿವಾಸಿಗಳಿಗೆ ಅತ್ಯಂತ ಮನೋಹರವಾದ, ಅಪರೂಪದ ದೃಶ್ಯಗಳಾಗಿ ಗೋಚರಿಸುತ್ತವೆ.
ಇದು ಒಂದು ವಿಚಿತ್ರ ಸಂಯೋಗ ಎನ್ನುತ್ತಾರೆ ವಿಜ್ಞಾನಿಗಳು. ಸೂರ್ಯನ ಸುತ್ತ ಭೂಮಿ, ಭೂಮಿಯ ಸುತ್ತ ಚಂದ್ರ ಅವಿರತವಾಗಿ ಪ್ರದಕ್ಷಿಣೆ ಹಾಕುತ್ತಿವೆ. ಯಾವಾಗಲೋ ಒಮ್ಮೆ ಇವು ಮೂರೂ ಒಂದೇ ರೇಖೆಯಲ್ಲಿ ಎದುರಾಗುತ್ತವೆ. ಆಗ ಭೂಮಿಯ ನೆರಳು ಚಂದ್ರನ ಮೇಲೋ, ಚಂದ್ರನ ನೆರಳು ಭೂಮಿಯ ಮೇಲೋ ಬಿದ್ದು, ಚಂದ್ರಗ್ರಹಣ ಅಥವಾ ಸೂರ್ಯಗ್ರಹಣ ಆಗುತ್ತದೆ.  ಆದರೆ ಇದಿಷ್ಟೇ ಆಗಿದ್ದರೆ ಸೂರ್ಯಗ್ರಹಣದ ಸೌಂದರ್ಯಕ್ಕೆ ಮಹತ್ವ ದೊರಕುತ್ತಿರಲಿಲ್ಲ. ಭೂಮಿಯ ಮೇಲಿನಿಂದ ನೋಡಿದಾಗ ಸೂರ್ಯ ಮತ್ತು ಚಂದ್ರ ಎರಡೂ ಸಮಗಾತ್ರದ ಆಕಾಶಕಾಯಗಳಂತೆ ತೋರುತ್ತವೆ ಎನ್ನುವುದೇ ವಿಶೇಷ. ಚಂದ್ರನಿಗಿಂತಲೂ ಸುಮಾರು 400 ಪಟ್ಟು ದೊಡ್ಡದಾಗಿರುವ ಸೂರ್ಯ ಚಂದ್ರನಷ್ಟೆ ದೊಡ್ಡದಾಗಿ ಕಾಣುತ್ತದೆ. ಕೇವಲ 1740 ಕಿಲೋಮೀಟರು ವ್ಯಾಸವಿರುವ ಚಂದ್ರ, ಅದರ 400 ಪಟ್ಟು ದೊಡ್ಡದಾದ ಸೂರ್ಯನನ್ನು ಸಂಪೂರ್ಣವಾಗಿ ಮುಚ್ಚುತ್ತದೆ. ಸೂರ್ಯಗ್ರಹಣ ಆಗುತ್ತದೆ. ಆಗಸದಲ್ಲೊಂದು ವಜ್ರದುಂಗುರ ಗೋಚರಿಸುತ್ತದೆ.
ಈ ಸೌಂದರ್ಯ ಕೇವಲ ಭೂನಿವಾಸಿಗಳಿಗಷ್ಟೆ ಲಭ್ಯ! ಅದರಲ್ಲೂ ಅದನ್ನು ಕಂಡು ಆನಂದಿಸುವ ಮನವಿರುವ ಮಾನವರಿಗಷ್ಟೆ ಎನ್ನುವುದು ನಮ್ಮ ಸೌಭಾಗ್ಯವಲ್ಲವೇ? ನಿಜವೇ! ಬೇರಾವ ಗ್ರಹದಲ್ಲೂ ಇಂತಹ ದೃಶ್ಯ ಗೋಚರಿಸುವುದಿಲ್ಲ. ಉದಾಹರಣೆಗೆ, ಭೂಮಿಗೆ ಚಂದ್ರನಿರುವ ಹಾಗೆ ಬುಧ ಹಾಗೂ ಶುಕ್ರ ಗ್ರಹಗಳಿಗೆ ಉಪಗ್ರಹಗಳೇ ಇಲ್ಲ. ಜೊತೆಗೆ ಸೂರ್ಯನಿಗೆ ಬಲು ಸಮೀಪದಲ್ಲಿರುವ ಅವುಗಳಲ್ಲಿ ದಿನಗಳ ಅವಧಿ ಹಾಗೂ ವರ್ಷಾವಧಿಯೂ ಬಹಳ ಕಡಿಮೆ. ಶುಕ್ರನ ಮೇಲ್ಮೈ ಕುದಿಯುವಷ್ಟು ಬಿಸಿಯಾಗಿದ್ದರೂ ಅಲ್ಲಿರುವ ಮೋಡಗಳಿಂದಾಗಿ ಸೂರ್ಯ ಮಸುಕಾಗಿ ಕಾಣುತ್ತಾನೆ. ಭೂಮಿಯಿಂದ ಕಾಣುವಂತೆ ಹೊಳಪಿನ ಉಂಡೆಯಾಗಿಯಲ್ಲ!
ಉಪಗ್ರಹಗಳಿರುವ ಗ್ರಹಗಳಲ್ಲಾದರೂ ಗ್ರಹಣ ಕಾಣಬೇಕಲ್ಲ ಎಂದಿರಾ? ಮಂಗಳ ಗ್ರಹಕ್ಕೆ ಎರಡು ಚಂದ್ರಗಳಿವೆ. ಆದರೆ ನಮ್ಮ ಚಂದ್ರನಿಗೆ ಹೋಲಿಸಿದರೆ ಅವೆರಡೂ ಅತಿ ಸಣ್ಣ ಕಲ್ಲುಗಳು ಅಷ್ಟೆ ಗ 13 ಮತ್ತು 25 ಕಿಲೋಮೀಟರು ವ್ಯಾಸದ ಶಿಲೆಗಳು. ಸೂರ್ಯನಿಂದ ಭೂಮಿಗಿಂತ ದುಪ್ಪಟ್ಟು ದೂರದಲ್ಲಿದ್ದರೂ, ಅದರ ಉಪಗ್ರಹಗಳ ಗಾತ್ರ ಬಹಳ ಸಣ್ಣ. ಹೀಗಾಗಿ ದೊಡ್ಡ ಸೂರ್ಯನ ಮೇಲೆ ಎರಡು ಕಪ್ಪು ಚುಕ್ಕೆಗಳು ಚಲಿಸಿದಂತೆ ಸೂರ್ಯಗ್ರಹಣ ಅಲ್ಲಿ ತೋರುತ್ತದೆ. ವಜ್ರದುಂಗುರವಂತೂ ಅಸಾಧ್ಯ! ಉಪಗ್ರಹಗಳ ಸಂಖ್ಯೆ ಹೆಚ್ಚಿರುವುದರಿಂದ ಗ್ರಹಣಗಳ ಸಂಖ್ಯೆ ಹೆಚ್ಚಿದ್ದರೂ, ಅಂತಹ ಅದ್ಭುತ ದೃಶ್ಯವೇನೂ ಅದಾಗಿರುವುದಿಲ್ಲ.
ಇಡೀ ಸೂರ್ಯಮಂಡಲದಲ್ಲಿ ಅತಿ ದೊಡ್ಡದಾದ ಗ್ರಹ ಗುರು. ಹದಿನೇಳು ಚಂದ್ರಗಳ ಒಡೆಯ ಅದು. ಅದರಲ್ಲಿ ಅತಿ ದೊಡ್ಡ ಉಪಗ್ರಹ ನಮ್ಮ ಚಂದ್ರನಿಗಿಂತಲೂ ಹತ್ತು ಪಟ್ಟು ದೊಡ್ಡದು ಮತ್ತು ಗುರುವಿಗೆ ಅತಿ ಸಮೀಪದಲ್ಲಿ ಸುತ್ತುತ್ತಿರುತ್ತದೆ. ಗುರುವಿನಿಂದ ನೋಡಿದಾಗ ಸೂರ್ಯ ಭೂಮಿಯಿಂದ ಗೋಚರಿಸುವುದರ ಐದರಲ್ಲೊಂದಂಶದಷ್ಟು ಸಣ್ಣದಾಗಿ ತೋರುತ್ತದೆ. ಗುರುವಿನಿಂದ ನೋಡಿದಾಗ ಸೂರ್ಯ ಅಷ್ಟೇನೂ ಪ್ರಖರವಾಗಿರುವುದಿಲ್ಲ. ದೊಡ್ಡ ನಕ್ಷತ್ರದಂತೆ ಕಾಣುತ್ತದೆಯಷ್ಟೆ. ಹೀಗಾಗಿ ಅಲ್ಲಿನ ಗ್ರಹಣವೂ ಸಂಭ್ರಮದ ದೃಶ್ಯವಾಗುವುದಿಲ್ಲ.
ಇನ್ನು ಅತಿ ಹೆಚ್ಚಿನ ಉಪಗ್ರಹಗಳಿರುವ ಶನಿಗ್ರಹ (ಇದಕ್ಕೆ ಇಪ್ಪತ್ತೇಳು ಉಪಗ್ರಹಗಳೂ, ಅಸಂಖ್ಯ ದೂಳಿನ ಕಣಗಳು ಸುತ್ತುತ್ತಿರುವ ವರ್ತುಲಗಳೂ ಇವೆ) ದಿಂದ ಸೂರ್ಯ ಭೂಮಿಯಿಂದಿರುವುದಕ್ಕಿಂತ ಹತ್ತು ಪಟ್ಟು ದೂರದಲ್ಲಿದೆ. ಹತ್ತು ಪಟ್ಟು ಸಣ್ಣದಾಗಿ ಗೋಚರಿಸುತ್ತದೆ.  ಹೀಗಾಗಿ ಇಲ್ಲಿ ಜರುಗುವ ಗ್ರಹಣಗಳ ಸಂಖ್ಯೆಯೂ ಹೆಚ್ಚು. ಕೆಲವೇ ಕಿಲೋಮೀಟರುಗಳಷ್ಟು ಹತ್ತಿರದಲ್ಲಿ ವರ್ತುಲಗಳು ಇರುವುದರಿಂದ, ಅದರ ಅಡಿಯಲ್ಲಿರುವವರಿಗೆ ಸೂರ್ಯನ ಮೇಲೊಂದು ಕಪ್ಪು ಬಟ್ಟೆ ಸುತ್ತಿದಂತೆ ಸದಾ ಗೋಚರಿಸುತ್ತದೆ. ಇನ್ನು ಆಗಾಗ್ಗೆ ಸೂರ್ಯನಿಗೆ ಅಡ್ಡ ಬರುವ ಇತರೆ ಉಪಗ್ರಹಗಳ ಗಾತ್ರ ಹಾಗೂ ದೂರಕ್ಕೆ ಅನುಗುಣವಾಗಿ, ಸೂರ್ಯ ಪೂರ್ತಿಯಾಗಿ ಮರೆಯಾಗಿ ಬಿಡಬಹುದು ಇಲ್ಲವೇ, ಅದರ ಮುಂದೆ ಒಂದು ಕಪ್ಪು ಚುಕ್ಕೆ ಬಲು ಶೀ್ರವಾಗಿ ಚಲಿಸಿ ಮಾಯವಾಗಬಹುದು. ನಮ್ಮಲ್ಲಿಯಂತೆ ವಜ್ರದುಂಗುರ ಗೋಚರಿಸುವ ಸಾಧ್ಯತೆಗಳು ಕಡಿಮೆ. ಒಂದು ವೇಳೆ ಗೋಚರಿಸಿದರೂ, ಅದರ ಪ್ರಖರತೆ ವಜ್ರದಂತೆಯಂತೂ ಇರುವುದಿಲ್ಲ. ಹೆಚ್ಚೆಂದರೆ ಕಡಿಮೆ ಬೆಲೆಯ ಹರಳಿನುಂಗುರದಂತೆ ಮಸುಕಾಗಿ ಇದ್ದೀತು.
ಇನ್ನೂ ದೂರದ ನೆಪ್ಚೂನ್, ಯುರೇನಸ್ಗಳ ಮಾತು ಹೇಳುವ ಹಾಗೇ ಇಲ್ಲ. ಏಕೆಂದರೆ ಅವುಗಳಿಂದ ನೋಡಿದಾಗ ಸೂರ್ಯ ಬಾನನ್ನು ಬೆಳಗುವ ಭಾನುವಿನಂತೆ ತೋರುವುದಿಲ್ಲ. ಆಕಾಶದಲ್ಲಿರುವ ಲಕ್ಷಾಂತರ ನಕ್ಷತ್ರಗಳಲ್ಲಿ ಒಂದರಂತೆ ತೋರುತ್ತದೆ ಅಷ್ಟೆ. ಈಗ ಹೇಳಿ! ಗ್ರಹಣ ನಮ್ಮ ಅದೃಷ್ಟವೋ, ಗ್ರಹಚಾರವೋ? ವಿಶ್ವದಲ್ಲಿ ಇನ್ಯಾರಿಗೂ ಗೋಚರಿಸದ ವಿಶೇಷ ಸಂಗತಿಯಾದ ಇದನ್ನು ನಾವು ಮನುಜರು ಹಬ್ಬದಂತೆ ಆಚರಿಸಬೇಕಲ್ಲವೇ!
ಬಣ್ಣಗುರುಡಿಗೆ ಜೀನ್ ಚಿಕಿತ್ಸೆ
ಜಾನ್ ಡಾಲ್ಟನ್ ಸುಪ್ರಸಿದ್ಧ ರಸಾಯನ ವಿಜ್ಞಾನಿ. ಎಲ್ಲ ವಸ್ತುಗಳೂ ಸಹ ಕಣ್ಣಿಗೆ ಕಾಣದಂತಹ ಪರಮಾಣುಗಳಿಂದ ಆಗಿವೆ ಎನ್ನುವ ಸತ್ಯವನ್ನು ಜಗತ್ತಿಗೆ ಸಾರಿದ ಈ ವಿಜ್ಞಾನಿ ತನ್ನ ಕಣ್ಣಿನ ವಿಶೇಷ ದೋಷದಿಂದಲೂ ಪ್ರಸಿದ್ಧ. ಡಾಲ್ಟನ್ನನಿಗೆ ಕೆಂಪು ಬಣ್ಣ ಕಾಣುತ್ತಲೇ ಇರಲಿಲ್ಲ. ಕೆಂಪು ಬಣ್ಣ ಆತನಿಗೆ ಕಂದು ಬಣ್ಣವಾಗಿ ತೋರುತ್ತಿತ್ತು. ಅನುವಂಶೀಯವಾಗಿ ಬರುವ ಇಂತಹ ಬಣ್ಣಗುರುಡುತನಕ್ಕೆ ಚಿಕಿತ್ಸೆ ಇಲ್ಲವೆಂದೇ ಭಾವನೆ ಇದೆ. ಈ ಭಾವನೆಯನ್ನು ತೊಡೆದೋಡಿಸುವ ಸಂಶೋಧನೆಯೊಂದನ್ನು ಕಳೆದ ತಿಂಗಳು ನೇಚರ್ ಪತ್ರಿಕೆ ವರದಿ ಮಾಡಿದೆ. ವೈರಸ್ಗಳ ಬೆನ್ನೇರಿದ ಜೀನ್ಗಳನ್ನು ಕಣ್ಣಿನ ಹಿಂಭಾಗದಲ್ಲಿರುವ ರೆಟಿನಾ ಎನ್ನುವ ಪರದೆಯ ಜೀವಕೋಶಗಳೊಳಗೆ ಚುಚ್ಚಿದರೆ ಬಣ್ಣಗುರುಡುತನವನ್ನು ಕಳೆಯಬಹುದು ಎನ್ನುವ ಆಶೆಯನ್ನು ಅಮೆರಿಕೆಯ ವಾಷಿಂಗ್ಟನ್ ವಿಶ್ವವಿದ್ಯಾನಿಲಯದ ನೇತ್ರವಿಜ್ಞಾನಿ ಕೇಥರಿನ್ ಮಾಂಚುಸೋ ಮತ್ತು ಸಂಗಡಿಗರ ಈ ಸಂಶೋಧನೆ ಹುಟ್ಟಿಸಿದೆ.
ನಮ್ಮ ಸುತ್ತಲಿನ ಜಗತ್ತು ವರ್ಣಮಯವಾಗಿರುವುದಕ್ಕೆ ಕಣ್ಣೊಳಗಿನ ಕೆಲವು ಅಣುಗಳೇ ಕಾರಣ ಎಂದರೆ ಬಹುಶಃ ನೀವು ನಂಬಲಿಕ್ಕಿಲ್ಲ. ಆದರೆ ಇದು ವಿಚಿತ್ರವಾದರೂ ಸತ್ಯ. ನಮ್ಮ ಕಣ್ಣ ಹಿಂಭಾಗದಲ್ಲಿರುವ ರೆಟಿನಾ (ಅಕ್ಷಿಪಟಲ) ಎನ್ನುವ ಕಣ್ಣಪರದೆಯೊಳಗೆ ಮೂರು ಬಗೆಯ ಜೀವಕೋಶಗಳಿವೆ. ಇವುಗಳನ್ನು ಶಂಕುಕೋಶ (ಕೋನ್ ಸೆಲ್ಸ್) ಎಂದು ಹೇಳುತ್ತಾರೆ. ಒಂದೊಂದು ಬಗೆಯ ಕೋಶವೂ ಕೆಂಪು, ನೀಲಿ ಮತ್ತು ಹಸಿರು ಬೆಳಕುಗಳಲ್ಲಿ ಯಾವುದಾದರೂ ಒಂದು ವರ್ಣದ ಬೆಳಕಿಗೆ ಸ್ಪಂದಿಸುತ್ತದೆ. ಈ ಮೂರೂ ಬಣ್ಣಗಳೂ ಕೂಡಿ ನಮ್ಮ ದೃಷ್ಟಿ ವರ್ಣಮಯವಾಗುತ್ತದೆ. ಪ್ರಪಂಚವೆಲ್ಲ ರಂಗೇರುತ್ತದೆ. ಈ ಮೂರೂ ಕೋಶಗಳ ವೈವಿಧ್ಯಕ್ಕೆ ಅವುಗಳಲ್ಲಿರುವ ಆಪ್ಸಿನ್ ಎನ್ನುವ ವರ್ಣಕವೇ ಕಾರಣ. ಮೂರು ಭಿನ್ನ ಕೋಶಗಳಲ್ಲಿರುವ ವರ್ಣಕಗಳಲ್ಲಿಯೂ ವ್ಯತ್ಯಾಸವಿದೆ. ಕೆಂಪು ಕೋಶದ ಆಪ್ಸಿನ್ ಕೆಂಪು ಬಣ್ಣದ ಅಂದರೆ ಉದ್ದ ತರಂಗಾಂತರದ ಬೆಳಕಿಗೆ ಸ್ಪಂದಿಸುತ್ತದೆ. ಹಸಿರು ಕೋಶದ ಆಪ್ಸಿನ್ ಮಧ್ಯಮ ತರಂಗಾಂತರದ ಬೆಳಕಿಗೆ ಸ್ಪಂದಿಸುತ್ತದೆ. ನೀಲಿ ಕೋಶದ ಆಪ್ಸಿನ್ ಅತಿ ಕಡಿಮೆ ತರಂಗಾಂತರದ ಬೆಳಕಿಗೆ ಸ್ಪಂದಿಸುತ್ತದೆ. ಟೆಲಿವಿಷನ್ನಲ್ಲಿ ಈ ಮೂರೂ ಬಣ್ಣಗಳು ಕೂಡಿ ಲಕ್ಷಾಂತರ ರಂಗು ಕಾಣುವಂತೆ, ಮೂರೇ ಮೂರು ಬಣ್ಣದ ಕೋಶಗಳು ನಮಗೆ ಬಣ್ಣ, ಬಣ್ಣದ ಜಗತ್ತನ್ನು ಕಾಣಿಸುತ್ತವೆ.
ಬಣ್ಣದ ಜಗತ್ತನ್ನು ನೋಡಿ ಆನಂದಿಸುವ ಅದೃಷ್ಟ ಎಲ್ಲರಿಗೂ ಇಲ್ಲವೆನ್ನುವುದು ದುರದೃಷ್ಟ. ದೃಷ್ಟಿ ಗೋಚರಿಸುತ್ತಿದ್ದರೂ, ಬಣ್ಣ ಕಾಣಸಿದ ಡಾಲ್ಟನಿಗರು ಬಹಳಷ್ಟು ಮಂದಿ ಇದ್ದಾರೆ. ಒಂದು ಅಂದಾಜಿನ ಪ್ರಕಾರ ಶೇಕಡ 5ರಿಂದ 8ರಷ್ಟು ಮಂದಿ ಗಂಡಸರು ಬಣ್ಣಗುರುಡರು. ಮಹಿಳೆಯರಲ್ಲಿ ಬಣ್ಣಗುರುಡುತನ ಶೇಕಡ 1 ರಷ್ಟು ಅಷ್ಟೆ.  ಬಣ್ಣಗುರುಡು ಇರುವವರಲ್ಲಿ ಬಹುತೇಕ ಜನರಿಗೆ ಕೆಂಪು ಮತ್ತು ಹಸಿರು ಬಣ್ಣಗಳೆರಡೂ ಒಂದೇ ರೀತಿ ಗೋಚರಿಸುತ್ತವೆ. ಇದಕ್ಕೆ ಕಾರಣ ಇವರ ಕಣ್ಣಪರದೆಯಲ್ಲಿರುವ ಶಂಕುಕೋಶಗಳಲ್ಲಿ ಹಸಿರು ಬಣ್ಣವನ್ನು ಗುರುತಿಸುವ ಆಪ್ಸಿನ್ ಇಲ್ಲದುದೇ ಕಾರಣ. ಈ ಆಪ್ಸಿನ್ ತಯಾರಿಸುವ ಜೀನ್ ಒಂದೋ ದೋಷಪೂರ್ಣವಾಗಿರುತ್ತದೆ, ಇಲ್ಲವೇ ಕಾಣೆಯಾಗಿರುತ್ತದೆ. ಒಟ್ಟಾರೆ ಎಂ-ಆಪ್ಸಿನ್ ಎನ್ನುವ ಈ ಪ್ರೊಟೀನ್ನ ಕೊರತೆಯಿಂದಾಗಿ ಕಣ್ಣಿಗೆ ಕೆಂಪು ಮತ್ತು ಹಸಿರು ಬಣ್ಣಗಳೆರಡೂ ಒಂದೇ ರೀತಿ ಕಾಣುತ್ತವೆ.
ದಕ್ಷಿಣ ಅಮೆರಿಕದ ಕಾಡುಗಳಲ್ಲಿರುವ ಅಳಿಲುಗಳಂತೆ ತೋರುವ ಅಳಿಲುಮಂಗಗಳಲ್ಲಿ ಬಹುತೇಕ ಗಂಡುಗಳು ಬಣ್ಣಗುರುಡು. ಅವುಗಳ ಕಣ್ಣಪರದೆಯ ಶಂಕುಕೋಶಗಳಲ್ಲಿ ಕೇವಲ ನೀಲಿ ಮತ್ತು ಹಳದಿ ಬೆಳಕಿಗೆ ಸ್ಪಂದಿಸುವ ಆಪ್ಸಿನ್ಗಳಿವೆ. ಮೂರನೆಯ ಬಣ್ಣ ಇಲ್ಲ. ಹೀಗಾಗಿ ಇವುಗಳಿಗೆ ಕೆಂಪು ಮತ್ತು ಹಸಿರು ಬಣ್ಣಗಳು ಕಾಣುವುದೇ ಇಲ್ಲ. ಆದರೆ ಹೆಣ್ಣುಮಂಗಗಳಲ್ಲಿ ಮೂರು ಬಗೆಯ ಆಪ್ಸಿನ್ಗಳೂ ಇರುತ್ತವೆ. ಅವುಗಳಿಗೆ ಸಪ್ತವರ್ಣಗಳೂ ಸ್ಪಷ್ಟವಾಗಿ ಗೋಚರ. ಮಾಂಚುಸೋ ಮತ್ತು ಸಂಗಡಿಗರು ಈ ಗಂಡು ಅಳಿಲುಮಂಗಗಳ ಜಗತ್ತನ್ನೂ ವರ್ಣಮಯವಾಗಿಸಲು ಸಾಧ್ಯವೇ ಎಂದು ಪ್ರಯತ್ನಿಸಿದ್ದಾರೆ. ಗಂಡುಮಂಗಗಳ ಕಣ್ಣಪರದೆಯ ಕೋಶಗಳೊಳಗೆ ಮಾನವನ ಕಣ್ಣಿನಲ್ಲಿ ಕಾಣಸಿಗುವ ಹಾಗೂ ಮಧ್ಯಮ ತರಂಗಾಂತರದ ಬೆಳಕಿಗೆ (ಹಸಿರು ಬಣ್ಣಕ್ಕೆ) ಸ್ಪಂದಿಸುವ ಪ್ರೊಟೀನು ತಯಾರಿಸುವ ಜೀನ್ ಚುಚ್ಚಿ ಅವುಗಳಿಗೆ ಬಣ್ಣ ಕಾಣಿಸಬಹುದೇ ಎಂದು ಪ್ರಯತ್ನಿಸಿದ್ದಾರೆ.  ಈ ಪ್ರಯತ್ನದ ಫಲಿತಾಂಶಗಳನ್ನು ನೇಚರ್ ಪ್ರಕಟಿಸಿದೆ.
ಎರಡು ವರ್ಷಗಳ ಕಾಲ ಗಂಡು ಮಂಗಗಳಿಗೆ ವಿವಿಧ ಬಣ್ಣಗಳನ್ನು ಗುರುತಿಸುವ ಪರೀಕ್ಷೆ ನೀಡಲಾಯಿತು. ಈ ಪರೀಕ್ಷೆಗಳ ಫಲಿತಾಂಶ ಏನೆಂದರೆ ಎಷ್ಟೇ ತರಬೇತಿ ಕೊಟ್ಟರೂ ಗಂಡು ಮಂಗಗಳು ಹಳದಿ ಮತ್ತು ನೀಲಿ ಬಣ್ಣಗಳನ್ನು ಗುರುತಿಸುತ್ತಿದ್ದುವೇ ಹೊರತು ಕೆಂಪು ಬಣ್ಣವನ್ನು ಗಮನಿಸುತ್ತಲೇ ಇರಲಿಲ್ಲ. ಅರ್ಥಾತ್ ಇವುಗಳಿಗೆ ಕೆಂಪು ಬಣ್ಣ ಕಾಣಿಸುವುದೇ ಇಲ್ಲ. ಗಂಡುಗಳೆಲ್ಲವೂ ಕೆಂಪುಬಣ್ಣಗುರುಡು ಎನ್ನುವುದನ್ನು ಹೀಗೆ ಖಚಿತಪಡಿಸಿಕೊಂಡ ಮಾಂಚುಸೋ ತಂಡ, ಅವುಗಳಿಗೆ ಕೆಂಪು ಬಣ್ಣ ಕಾಣುವಂತೆ ಮಾಡುವ ಪ್ರಯತ್ನವನ್ನು ಮಾಡಿದುವು. ವೈರಸ್ಗಳ ಜೊತೆಗೆ ಮಾನವನ ಕಣ್ಣಿನಲ್ಲಿ ಇರುವ ಎಂ-ಆಪ್ಸಿನ್ ಪ್ರೊಟೀನು ತಯಾರಿಸುವ ಜೀನ್ ಅನ್ನು ಜೋಡಿಸಿ ಗಂಡು ಮಂಗಗಳ ಕಣ್ಣಿನ ಅಕ್ಷಿಪಟಲಕ್ಕೆ ಚುಚ್ಚಲಾಯಿತು. ಕೆಲವು ಮಂಗಗಳಿಗೆ ಆಪ್ಸಿನ್ ಜೀನ್ ಬದಲಿಗೆ ಮೀನಿನಿಂದ ಪ್ರತ್ಯೇಕಿಸಿದ ಹಸಿರು ಬಣ್ಣ ಸೂಸುವ ಪ್ರೊಟೀನ್ನ ಜೀನ್ ಅನ್ನು ಚುಚ್ಚಲಾಯಿತು. ಇವುಗಳ ಕಣ್ಣಿನಪರದೆಯ ಕೋಶಗಳಲ್ಲಿ ಹಸಿರು ಬಣ್ಣದ ಪ್ರೊಟೀನ್ ತಯಾರಾಗುತ್ತದೆಯೋ, ತಯಾರಾಗುತ್ತದೆಯೆಂದಾದರೆ ಯಾವ ಪ್ರಮಾಣದಲ್ಲಿ ಎಂಬುದನ್ನು ನಿರ್ಧರಿಸಲು ಈ ಪ್ರಯೋಗ ಮಾಡಲಾಯಿತು. ವೈರಸ್ ಚುಚ್ಚಿ 16 ವಾರಗಳ ಅನಂತರ ಕಣ್ಣಪರದೆಯ ಕೋಶಗಳಲ್ಲಿ ಅತಿ ಹೆಚ್ಚಿನ ಪ್ರಮಾಣದಲ್ಲಿ ಹಸಿರು ಪ್ರೊಟೀನು ಹೊಳೆಯುವುದು ಕಂಡಿತು. ಈ ಫಲಿತಾಂಶವನ್ನು ಆಧರಿಸಿಕೊಂಡು ಮಾನವ ಆಪ್ಸಿನ್ ಜೀನ್ ಚುಚ್ಚಿದ 16 ವಾರಗಳ ಅನಂತರ ಗಂಡುಮಂಗಗಳ ಕಣ್ಣಪರದೆಯ ಕೋಶಗಳನ್ನು ಸೂಕ್ಷ್ಮದರ್ಶಕದ ಅಡಿಯಲ್ಲಿ ಹಾಗೂ ವಿವಿಧ ಬೆಳಕಿನ ತರಂಗಗಳಿಗೆ ಒಡ್ಡಿ ಪರೀಕ್ಷಿಸಲಾಯಿತು. ಆರಂಭದಲ್ಲಿ ಬೆಳಕಿನ ಮಧ್ಯಾವಧಿ ತರಂಗಗಳಿಗೆ ಪ್ರತಿಕ್ರಿಯೆ ತೋರದಿದ್ದ ಕೋಶಗಳು 24 ವಾರಗಳ ಅನಂತರ ಆ ತರಂಗಗಳಿಗೂ ಸ್ಪಂದಿಸಲು ತೊಡಗಿದುವು. ಅರ್ಥಾತ್, ಗಂಡು ಮಂಗಗಳ ಕಣ್ಣಿನಲ್ಲಿ ಜನ್ಮತಃ ಇಲ್ಲದ ಸಾಮಥ್ರ್ಯವನ್ನು ಈ ಚಿಕಿತ್ಸೆ ನೀಡಿತ್ತು. ಅನಂತರ ವಿವಿಧ ಬಣ್ಣಗಳನ್ನು ಗುರುತಿಸುವ ಪರೀಕ್ಷೆಗಳನ್ನೂ ಮಂಗಗಳಿಗೆ ಒಡ್ಡಲಾಯಿತು. ಈ ಪರೀಕ್ಷೆಗಳಲ್ಲೂ ಮಂಗಗಳು ಕೆಂಪು ಬಣ್ಣವನ್ನು ಗುರುತಿಸಿದುವು.  ಈ ಮಂಗಗಳು ಹಳದಿ, ನೀಲಿಯ ರಂಗೋಲಿಯ ಮಧ್ಯೆ ಕೆಂಪು ಬಣ್ಣದ ಚಿತ್ರಗಳಿದ್ದರೂ ಅದನ್ನು ಸ್ಪಷ್ಟವಾಗಿ ಪತ್ತೆ ಹಚ್ಚುತ್ತಿದ್ದುವು.  ಎರಡೇ ಬಣ್ಣಗಳನ್ನು ಗುರುತಿಸುತ್ತಿದ್ದ ಮಂಗಗಳು ಹೀಗೆ ಮೂರು ಬಣ್ಣಗಳನ್ನು ಪತ್ತೆ ಮಾಡಲಾರಂಭಿಸಿದುವು.
ಇದೇ ತಂತ್ರವನ್ನು ಬಳಸಿ ಆಪ್ಸಿನ್ ತಯಾರಿಕೆ ಕುಂಠಿತವಾಗಿರುವ ಬಣ್ಣಗುರುಡರಿಗೆ ಚಿಕಿತ್ಸೆ ನೀಡಬಹುದೆನ್ನುವ ಆಸೆಯನ್ನು ಈ ಪ್ರಯೋಗ ಹುಟ್ಟಿಸಿದೆ. ಜೊತೆಗೇ ಬಣ್ಣವನ್ನು ನಮ್ಮ ಮಿದುಳು ಗುರುತಿಸುವುದು ಹೇಗೆನ್ನುವ ಬಗ್ಗೆ ಇದುವರೆಗೂ ಇದ್ದ ನಂಬಿಕೆಗಳಿಗೆ ಕೊಡಲಿಯೇಟನ್ನೂ ನೀಡಿದೆ. ಇದುವರೆವಿಗೂ ಬಣ್ಣಗಳನ್ನು ಗುರುತಿಸುವುದಕ್ಕೆ ಮಿದುಳಿನಲ್ಲಿರುವ ನರಕೋಶಗಳ ಜಾಲವೇ ಕಾರಣ ಎಂದು ನಂಬಲಾಗಿತ್ತು. ಒಮ್ಮೆ ಬಣ್ಣಗುರುಡರಾಗಿ ಹುಟ್ಟಿದವರಲ್ಲಿ ಇಂತಹ ಜಾಲವಿಲ್ಲದ ಕಾರಣ ಅವರ ಬಣ್ಣಗುರುಡುತನವನ್ನು ಹೋಗಲಾಡಿಸಲಾಗದು ಎಂದುಕೊಂಡಿದ್ದರು. ಆದರೆ ನರಕೋಶಗಳಲ್ಲಿ ಹೊಸಜಾಲ ಹುಟ್ಟಬೇಕಿಲ್ಲ. ಆಪ್ಸಿನ್ ಪೂರೈಕೆಯಿಂದಲೇ ಬಣ್ಣಗುರುಡುತನವನ್ನು ಹೋಗಲಾಡಿಸಬಹುದು ಎಂದು ಮಾಂಚುಸೋರ ಸಂಶೋಧನೆ ಹೇಳುತ್ತಿದೆ. ಬಣ್ಣಗುರುಡರಿಗೆ ಹೊಸ ಬೆಳಕನ್ನು ತೋರಿದೆ.

ಆಕಾಶ ಮಸುಕಾಗಿ ಇಳೆ ಕಳೆಗುಂದುತ್ತಿದೆ
ದೆಹಲಿಯ ವಿಮಾನ ನಿಲ್ದಾಣದಲ್ಲಿ ಮಂಜು ಕವಿದು ಗೋಚರತೆ (ವಿಸಿಬಿಲಿಟಿ) ಕಡಿಮೆಯಾದ ಫಲವಾಗಿ ಹಲವಾರು ವಿಮಾನಗಳ ಹಾರಾಟ ತಡವಾಯಿತು ಅನ್ನೋದು ಕಳೆದ ಡಿಸೆಂಬರ್ನಲ್ಲಿ ನಮ್ಮ ಎಲ್ಲ ಕಠೀವಿಕಿ ಚಾನೆಲ್ಲುಗಳಲ್ಲೂ ಬಿಸಿ, ಬಿಸಿ ಸುದ್ದಿಯಾಗಿಬಿಟ್ಟಿದ್ದು ನೆನಪಿದೆಯಲ್ಲ!? ಹಲವಾರು ದಿನಗಳು ಇದೇ ಸುದ್ದಿಯನ್ನು ದಿನದ ಇಪ್ಪತ್ತನಾಲ್ಕೂ ಗಂಟೆ ಈ ಚಾನೆಲ್ಲುಗಳು ಬಿತ್ತರಿಸಿದ್ದಲ್ಲದೆ, ಅದಕ್ಕೆ ಕಾರಣ, ಪರಿಹಾರಗಳನ್ನು ಹುಡುಕಲು ರಾತ್ರೆ ವಿಶೇಷ ವಿಚಾರಮಂಚವನ್ನೂ ಬಿತ್ತರಿಸಿದುವು.  ನಿಜ. ಛಳಿಗಾಲದಲ್ಲಿ ಮಂಜು ಮುಸುಕಿ ಗೋಚರತೆ ಕಡಿಮೆಯಾಗುವುದು ವಿಶೇಷವೇನಲ್ಲ. ಆದರೆ ಸಾಧಾರಣವಾಗಿಯೇ ಭೂಮಿಯ ವಾತಾವರಣದಲ್ಲಿ ಗೋಚರತೆ ಕಡಿಮೆಯಾಗುತ್ತಿದೆ ಎಂದರೆ ನಂಬಲಾದೀತೇ? ನಂಬಿದರೆ ನಂಬಿ, ಬಿಟ್ಟರೆ ಬಿಡಿ. ಹೀಗೊಂದು ಸುದ್ದಿಯನ್ನು ಸುಪ್ರಸಿದ್ಧ ವಿಜ್ಞಾನ ಪತ್ರಿಕೆ ಸೈನ್ಸ್ ಕಳೆದ ಶುಕ್ರವಾರದ ಸಂಚಿಕೆಯಲ್ಲಿ ಪ್ರಕಟಿಸಿದೆ. ಅಮೆರಿಕೆಯ ಮೇರಿಲ್ಯಾಂಡ್ ವಿಶ್ವವಿದ್ಯಾನಿಲಯದ ಭೂಗೋಳ ತಜ್ಞ ಕೈಚುನ್ ವಾಂಗ್ ಮತ್ತು ಸಂಗಡಿಗರು ನಮ್ಮ ಆಕಾಶ ಮಬ್ಬಾಗುತ್ತಿದೆ ಎಂದು ವರದಿ ಮಾಡಿದ್ದಾರೆ. ವಾತಾವರಣದಲ್ಲಿ ನಾವು ಕೂಡಿಸುತ್ತಿರುವ ಹೊಗೆ, ಧೂಳು, ರಾಸಾಯನಿಕಗಳು ಹಾಗೂ ನೀರಿನಂಶದಿಂದಾಗಿ ಗೋಚರತೆ ಕಡಿಮೆಯಾಗುತ್ತಿದೆಯಂತೆ. ಅರ್ಥಾತ್, ದೂರದ ನೋಟಗಳು ಅಸ್ಪಷ್ಟವಾಗುತ್ತಲಿವೆ.
ಗೋಚರತೆಯ ಬಗ್ಗೆ ಸ್ಪಷ್ಟ ಕಲ್ಪನೆ ಬರಬೇಕಾದರೆ ಆಷಾಢದಲ್ಲಿ, ರಾತ್ರಿಯೆಲ್ಲ ಜಗಮಗಿಸುವ ದೀಪಗಳಿರುವ ನಗರದಿಂದ ದೂರ, ಬಲು ದೂರವಿರುವ ಪ್ರದೇಶಕ್ಕೆ ಹೋಗಿ ಆಕಾಶ ನೋಡಬೇಕು. ಅಲ್ಲಿ ಆಗಸದಲ್ಲಿ ಮಿರುಗುವ ನಕ್ಷತ್ರಗಳನ್ನು ನೋಡಿದಾಗ ನಗರಗಳಲ್ಲಿನ ಆಕಾಶ ಎಷ್ಟು ಮಬ್ಬಾಗಿದೆ ಎನ್ನುವುದು ಸ್ಪಷ್ಟವಾಗುತ್ತದೆ. ನಗರಗಳಲ್ಲಿ ರಾತ್ರಿಯ ಆಕಾಶ ಮಬ್ಬಾಗುವುದಕ್ಕೆ ಸುತ್ತಲಿನ ದೀಪಗಳ ಪ್ರಖರತೆಯೇ ಕಾರಣ ಎನ್ನುವುದು ನಿಜವೇ. ಆದರೆ ಬೆಳಗಿನ ಹೊತ್ತೂ ನಗರಗಳು ಮಬ್ಬಾಗುತ್ತಿವೆಯೇ? ತೀವ್ರ ಛಳಿ ಕಾಣಿಸುವ ದೆಹಲಿಯಂತಹ ಪ್ರದೇಶಗಳಲ್ಲಿ ಛಳಿಗಾಲದಲ್ಲಿ ಮಂಜು ದಟ್ಟವಾಗಿ ಮುಸುಕುವುದು ಸಾಮಾನ್ಯ. ಅದರಿಂದಾಗಿ ಗೋಚರತೆ ಕಡಿಮೆಯಾಗುವುದೂ ಸಾಮಾನ್ಯವೇ. ಆದರೆ ಗೋಚರತೆ ಕಡಿಮೆಯಾಗುವುದಕ್ಕೆ ವಾತಾವರಣದಲ್ಲಿರುವ ತೇವಾಂಶವಷ್ಟೆ ಕಾರಣವಲ್ಲ. ಅದರ ಜೊತೆಗೆ ಧೂಳು, ಹೊಗೆಯ ಕಣಗಳು ಹಾಗೂ ರಾಸಾಯನಿಕಗಳೂ ಕೂಡಿಕೊಳ್ಳುತ್ತವೆ. ಇವೆಲ್ಲವನ್ನೂ ಒಟ್ಟಾಗಿ ಏರೋಸಾಲ್ ಎಂದು ಹೆಸರಿಸುತ್ತಾರೆ. ಇತ್ತೀಚೆಗೆ ಭೂಮಿಯ ವಾತಾವರಣದಲ್ಲಿ ಇಂತಹ  ಏರೋಸಾಲ್ ಮಲಿನಕಗಳ ಪ್ರಮಾಣ ಹೆಚ್ಚಾಗುತ್ತಿದೆಯಷ್ಟೆ.  ಆಕಾಶ ಮಬ್ಬಾಗುವುದರಲ್ಲಿ ಈ ಮಲಿನಕಗಳ ಪ್ರಭಾವವೂ ಇರಬಹುದಲ್ಲವೇ? ಹಾಗಿದ್ದ ಮೇಲೆ ಈ ಮಲಿನಕಗಳ ಪ್ರಮಾಣ ಹೆಚ್ಚಾಗುತ್ತಿದ್ದಂತೆ ಗೋಚರತೆಯೂ ಸಾಮಾನ್ಯವಾಗಿ ಕಡಿಮೆಯಾಗುತ್ತಿರಬೇಕಲ್ಲವೇ? ಇದು ಪ್ರಶ್ನೆ.
ಈ ಪ್ರಶ್ನೆಗಳನ್ನು ಕೇಳುವುದು ಎಷ್ಟು ಸುಲಭವೋ, ಉತ್ತರಗಳನ್ನು ಹೇಳುವುದು ಅಷ್ಟೇ ಕಷ್ಟ. ಏಕೆಂದರೆ, ಭೂಮಿಯ ಮೇಲಿನ ವಿವಿಧ ಸ್ಥಳಗಳಲ್ಲಿನ ಗೋಚರತೆ ಒಂದೇ ಸಮನಾಗಿಯಂತೂ ಇಲ್ಲ. ತೇವಾಂಶದ ಪ್ರಮಾಣವೂ ವ್ಯತ್ಯಾಸವಾಗುತ್ತದೆ. ಮಲಿನಕಗಳ ಪ್ರಮಾಣವೂ ಅಷ್ಟೆ. ಅಷ್ಟಿದ್ದರೂ ವಾಂಗ್ ಮತ್ತು ಸಂಗಡಿಗರು ಅಂತಹುದೊಂದು ಸಾಹಸಕ್ಕೆ ಕೈ ಹಾಕಿದ್ದಾರೆ.  ಕಳೆದ ಮೂರೂವರೆ ದಶಕಗಳಲ್ಲಿ ಪ್ರಪಂಚದ ವಿವಿಧೆಡೆ ದಾಖಲಾದ ಹವಾಮಾನ ಸೂಚ್ಯಂಕಗಳನ್ನು ಒಟ್ಟಾಗಿಸಿ, ಆಕಾಶದ ಮಬ್ಬು ಎಷ್ಟಿತ್ತು, ಎಷ್ಟಾಗಿದೆ ಎಂದು ಅಳೆಯುವ ಯತ್ನ ನಡೆಸಿದ್ದಾರೆ. ಫಲವಾಗಿ, ಕಳೆದ ಮೂವತ್ತು ವರ್ಷಗಳಲ್ಲಿ ಪ್ರಪಂಚದ ಎಲ್ಲೆಡೆಯೂ ಗೋಚರತೆ ಕಡಿಮೆಯಾಗಿದೆ ಎಂದು ತೀರ್ಮಾನಿಸಿದ್ದಾರೆ.
ನಿಂತ ಸ್ಥಳದಿಂದ ನಾವು ಎಷ್ಟು ದೂರದಲ್ಲಿನ ವಸ್ತುವನ್ನು ಸ್ಪಷ್ಟವಾಗಿ ನೋಡಬಹುದು ಎನ್ನುವುದೇ ಗೋಚರತೆಯ ಅಳತೆ. ಹೆಚ್ಚೆಚ್ಚು ದೂರದಲ್ಲಿರುವ ವಸ್ತು ಗೋಚರಿಸಿದಷ್ಟೂ ಗೋಚರತೆ ಹೆಚ್ಚು ಎನ್ನಬಹುದು. ವಾಯುವಿನಲ್ಲಿರುವ ಏರೋಸಾಲ್ನ ಸಾಂದ್ರತೆ ಹೆಚ್ಚಾದಷ್ಟೂ, ಗೋಚರತೆ ಕಡಿಮೆಯಾಗುತ್ತದೆ. ಅರ್ಥಾತ್, ಏರೋಸಾಲ್ನ ಸಾಂದ್ರತೆಯನ್ನು ಅಳೆದರೆ ಗೋಚರತೆಯನ್ನೂ ತೀರ್ಮಾನಿಸಬಹುದು. ವಾಂಗ್ ತಂಡ ಮಾಡಿದ್ದಿಷ್ಟೆ. 1973ರಿಂದ 2007ನೇ ಇಸವಿಯವರೆಗೆ ಪ್ರಪಂಚದ 3250 ತಾಣಗಳಲ್ಲಿ ಸಂಗ್ರಹಿಸಿದ ಏರೋಸಾಲ್ ಪ್ರಮಾಣದ ಮಾಹಿತಿಯನ್ನು ಒಟ್ಟಾಗಿಸಿ ವಿಶ್ಲೇಷಿಸಿದರು. ಏರೋಸಾಲ್ಗಳ ಪ್ರಮಾಣ ಹೆಚ್ಚಾದಷ್ಟೂ ನೆಲ ತಲುಪುವ ಬಿಸಿಲಿನ ಪ್ರಮಾಣವೂ ಕಡಿಮೆಯಾಗುತ್ತದೆ. ಅರ್ಥಾತ್, ಏರೋಸಾಲ್ಗಳೇ ಈ ಶಕ್ತಿಯನ್ನು ಹೀರಿಕೊಂಡು ಬಿಸಿಯಾಗುತ್ತವೆ. ಹಾಗೆಯೇ ನೆಲದಿಂದ ಪ್ರತಿಫಲಿಸಿ ಆಗಸಕ್ಕೆ ಮರಳುವ ಉಷ್ಣತೆಯ ಪ್ರಮಾಣವೂ ಕಡಿಮೆಯಾಗುತ್ತದೆ.  ಒಟ್ಟಾರೆ ಪರಿಣಾಮವಾಗಿ ಗಾಳಿ ಬಿಸಿಯೇರುತ್ತದೆ. ಇದನ್ನೇ ಹಸಿರುಮನೆ ಪರಿಣಾಮ ಎನ್ನುತ್ತಾರೆ.  ಕಳೆದ ನೂರು ವರ್ಷಗಳಲ್ಲಿ ಈ ವಿದ್ಯಮಾನದಿಂದಾಗಿ ವಾತಾವರಣದ ಉಷ್ಣತೆ ಸುಮಾರು 2 ಡಿಗ್ರಿ ಸೆಲ್ಶಿಯಸ್ನಷ್ಟು ಹೆಚ್ಚಿದೆ ಎಂದು ಲೆಕ್ಕ ಹಾಕಲಾಗಿದೆ. ಏರೋಸಾಲ್ಗಳ ಪ್ರಮಾಣ ಹೆಚ್ಚುತ್ತಲೇ ಇದ್ದರೆ ವಾತಾವರಣ ಇನ್ನೂ ಬಿಸಿಯೇರಿ ಎಲ್ಲೆಡೆ ಹವಾಮಾನ ಏರುಪೇರಾಗಬಹುದು ಎನ್ನುವ ಕಾಳಜಿ ಎಲ್ಲೆಡೆ ಇದೆ.
ವಾಂಗ್ರವರ ವಿಶ್ಲೇಷಣೆ ಈ ಕಾಳಜಿಗೆ ಕುಮ್ಮಕ್ಕು ನೀಡುತ್ತಿದೆ. ಇವರ ವರದಿಯ ಪ್ರಕಾರ 1979ರಿಂದ ಗೋಚರತೆ ಕಡಿಮೆಯಾಗುತ್ತಲೇ ಇದೆ. ಆದರೆ ಪ್ರಪಂಚದ ವಿವಿಧ ಪ್ರದೇಶಗಳಲ್ಲಿ ಗೋಚರತೆ ಒಂದೇ ಸಮನಾಗಿ ಕಡಿಮೆಯಾಗುತ್ತಿಲ್ಲ. ಉದಾಹರಣೆಗೆ, ಏಷ್ಯಾ, ಅದರಲ್ಲೂ ಚೀನಾ ಮತ್ತು ಭಾರತಗಳ ಮೇಲೆ ಮತ್ತು ಆಸ್ಟ್ರೇಲಿಯಾದಲ್ಲಿ ಗೋಚರತೆ ಅವಿರತವಾಗಿ ಕಡಿಮೆಯಾಗುತ್ತಿದೆ. ಆದರೆ 1979ರಿಂದ 1985ರ ಅವಧಿಯಲ್ಲಿ ದಕ್ಷಿಣ ಅಮೆರಿಕಾ ಮತ್ತು ಆಫ್ರಿಕಾದಲ್ಲಿ ಇದು ಹೆಚ್ಚಾಗಿತ್ತು. ಅಲ್ಲಿಯೂ 1985ರಿಂದ ಇದು ಕಡಿಮೆಯಾಗುತ್ತಿದೆ. 1985ರಿಂದೀಚೆಗೆ ಈ ಎಲ್ಲ ಪ್ರದೇಶಗಳಲ್ಲೂ ಕೈಗಾರಿಕೆಗಳು ಹೆಚ್ಚುತ್ತಿರುವುದಕ್ಕೂ, ಗೋಚರತೆ ಕಡಿಮೆಯಾಗುವುದಕ್ಕೂ ನೇರ ಸಂಬಂಧವಿದೆ ಎನ್ನುತ್ತಾರೆ ವಾಂಗ್.  ಅದೇ ಯುರೋಪಿನಲ್ಲಿ ಇದರ ಗತಿ ವಿರುದ್ಧವಾಗಿದೆ. ಇಲ್ಲಿ 1990ರಿಂದೀಚೆಗೆ ಗೋಚರತೆ ಹೆಚ್ಚುತ್ತಿದೆಯಂತೆ.
ಸೂರ್ಯನಿಂದ ಭೂಮಿಗೆ ಇಳಿವ ಶಕ್ತಿಯ ಪ್ರಮಾಣದ ಅಳತೆಗಳೂ ತಮ್ಮ ತೀರ್ಮಾನಕ್ಕೆ ಪೂರಕವಾಗಿವೆ ಎನ್ನುತ್ತಾರೆ ವಾಂಗ್.  ಭಾರತ ಮತ್ತು ಚೀನಾದಲ್ಲಿ ನೆಲ ತಲುಪುವ ಸೂರ್ಯನ ಶಕ್ತಿ ಇಳಿಮುಖವಾಗಿದೆ. ಆದರೆ ಯುರೋಪಿನಲ್ಲಿ ಅದು ಏರುಗತಿಯಲ್ಲಿದೆ. ಹಸಿರುಮನೆ ಪರಿಣಾಮದ ಬಗ್ಗೆ ಉಪಗ್ರಹಗಳಿಂದ ಪಡೆದ ಏರೋಸಾಲ್ ಪ್ರಮಾಣದ ಮಾಹಿತಿಯಿಂದ, ಏರೋಸಾಲ್ ಪ್ರಮಾಣ ಹೆಚ್ಚಿದ ಬಗ್ಗೆ ತಿಳಿಯಬಹುದಾಗಿತ್ತಾದರೂ, ವಿವಿಧ ಪ್ರದೇಶಗಳಲ್ಲಿ ಯಾವ್ಯಾವ ಸಮಯದಲ್ಲಿ ಅವು ಹೇಗೆ ಬದಲಾಗಿದ್ದುವು ಎನ್ನುವುದು ಸ್ಪಷ್ಟವಾಗಿರಲಿಲ್ಲ. ಈಗ ಆಕಾಶ ಎಷ್ಟು ಮಬ್ಬಾಗುತ್ತಿದೆ ಎನ್ನುವ ಅಂಶವನ್ನು ಗಮನಿಸಿದರೆ ಏರೋಸಾಲ್ಗಳ ಕಾಲಾನುಗತಿ ಸ್ಪಷ್ಟವಾಗಿ ತಿಳಿಯುತ್ತದೆ ಎನ್ನುತ್ತಾರೆ ವಾಂಗ್.

ಸತ್ಯಾನ್ವೇಷಣೆಯ ಲೋಕದಲ್ಲಿ ಮೋಸದಾಟ!
ಟೀವಿಯಲ್ಲಿ ಇತ್ತೀಚೆಗೆ ಆಗಾಗ್ಗೆ ಕಾಣಿಸಿಕೊಳ್ಳುತ್ತಿರುವ ಜಾಹೀರಾತನ್ನು ನೀವೂ ನೋಡಿರಬಹುದು. ಯಾವುದೋ ಪೇಯವನ್ನು ಕುಡಿದ ಮಕ್ಕಳು ವಿಜ್ಞಾನಿಗಳಾಗುವಷ್ಟು ಬುದ್ಧಿವಂತರಾಗುತ್ತಾರೆ ಎಂದು ಜಾಹೀರಾತು ಪ್ರಚಾರ ಮಾಡುತ್ತಿದೆ.  ಪೇಯ ಕುಡಿದರೆ ಬುದ್ಧಿ ಹೆಚ್ಚುತ್ತದೋ ಇಲ್ಲವೋ, ಒಟ್ಟಾರೆ ಆ ಜಾಹೀರಾತು ವಿಜ್ಞಾನಿಗಳ ಬಗ್ಗೆ ಜನತೆ ಇಟ್ಟಿರುವ ಗೌರವವನ್ನು ಎತ್ತಿ ತೋರಿಸುತ್ತಿದೆ. ನಿಜ. ಜಗತ್ತಿನ ವಿವಿಧ ವಿದ್ಯಮಾನಗಳ ಬಗ್ಗೆ ಪೂರ್ವಾಗ್ರಹವಿಲ್ಲದ ತನಿಖೆ ಮಾಡಿ ಸತ್ಯಾಂಶವನ್ನು ಬಯಲಿಗೆಳೆಯುವ ಪ್ರಪಂಚ ಎನ್ನುವುದು ಸಾಮಾನ್ಯ ನಂಬಿಕೆ. ಪ್ರಯೋಗ-ಪರೀಕ್ಷೆಗಳ ವಿಜ್ಞಾನ ಲೋಕದಲ್ಲಿ ಮೋಸದಾಟಗಳು ನಡೆಯುವುದಿಲ್ಲ ಎನ್ನುವುದೂ ತಪ್ಪೇ! ಆದರೆ ಅವು ಉಳಿದೆಲ್ಲ ಕ್ಷೇತ್ರಗಳಿಗಿಂತಲೂ ಕಡಿಮೆ ಸಂಖ್ಯೆಯಲ್ಲಿ ಜರುಗುತ್ತವೆ ಎನ್ನುವುದು ಎಲ್ಲರ ನಂಬಿಕೆ. ವಿಜ್ಞಾನಿಗಳ ಆಶಯವೂ ಕೂಡ. ಆದರೆ ವಾಸ್ತವ ಹಾಗಿರಲಿಕ್ಕಿಲ್ಲ ಎನ್ನುವುದಕ್ಕೆ  ಕಳೆದ ವಾರದ ಸೈನ್ಸ್ ಸಂಚಿಕೆಯನ್ನು ಉದಾಹರಣೆಯನ್ನಾಗಿ ನೀಡಬಹುದು. ಅಮೆರಿಕೆಯ ಪ್ರತಿಷ್ಠಿತ ವಿಜ್ಞಾನ ಪತ್ರಿಕೆಯಾದ ಸೈನ್ಸ್ ತನ್ನ ಇತ್ತೀಚಿನ ಸಂಚಿಕೆಯಲ್ಲಿ ಪ್ರಕಟಿಸಿರುವ ಮೂರು ಸುದ್ದಿಗಳು ವಿಜ್ಞಾನ ಜಗತ್ತಿನಲ್ಲಿ ಜರುಗುತ್ತಿರುವ ಮೋಸದಾಟದ ವಿವಿಧ ಮಗ್ಗುಲುಗಳನ್ನು ಎತ್ತಿ ತೋರಿಸುತ್ತಿವೆ. ಪಿಎಲ್ಓಎಸ್ ಮೆಡಿಸಿನ್ ಎನ್ನುವ ಪತ್ರಿಕೆಯಲ್ಲಿ ಪ್ರಕಟವಾದ ಮತ್ತೊಂದು ಸುದ್ದಿ ತ್ಯಾಗ, ಕಷ್ಟ ಸಹಿಷ್ಣುತೆಯ ಪ್ರತೀಕವೆನ್ನಿಸಿದ ವೈದ್ಯಕೀಯ ಕ್ಷೇತ್ರದಲ್ಲಿಯೂ ಇಂತಹ ಮೋಸದಾಟ ನಡೆಯುತ್ತಲೇ ಇದೆ ಎಂದು ಎಚ್ಚರಿಸುತ್ತಿದೆ.
ಮೊದಲನೆಯ ಸುದ್ದಿ ಕ್ಯಾನ್ಸರ್ ಸಂಶೋಧನಾ ಕ್ಷೇತ್ರಕ್ಕೆ ಸಂಬಂಧಿಸಿದ್ದು. ಕ್ಯಾನ್ಸರ್ ಒಂದು ಮಾರಕ ರೋಗ ಎನ್ನುವ ಜನರ ನಂಬಿಕೆಗೆ ಇಂಬುಕೊಟ್ಟು ವಿವಿಧ ಔಷಧಿ ಕಂಪೆನಿಗಳು ನೂರಾರು ಔಷಧಿಗಳನ್ನು ತಯಾರಿಸಿ ಪರೀಕ್ಷಿಸುತ್ತಿವೆಯಷ್ಟೆ. ಹೊಸ, ಹೊಸ ಔಷಧಗಳನ್ನು ಸಂಶೋಧಿಸಿ, ತಯಾರಿಸಿ ಅವುಗಳ ಮಾರಾಟದಿಂದ ತಮ್ಮ ಲಾಭ ಹೆಚ್ಚಿಸಿಕೊಳ್ಳುವ ಸ್ಪರ್ಧೆಯಲ್ಲಿ ಪ್ರಪಂಚದ ಎಲ್ಲ ಕಂಪೆನಿಗಳೂ ಪಾಲ್ಗೊಳ್ಳುತ್ತಿವೆ. ಸಂಶೋಧನೆಗಾಗಿ ವಿವಿಧ ವಿಶ್ವವಿದ್ಯಾನಿಲಯಗಳು ಹಾಗೂ ಸಂಶೋಧನಾಲಯಗಳಲ್ಲಿರುವ ವಿಜ್ಞಾನಿಗಳಿಗೆ ಅನುದಾನವನ್ನೂ ನೀಡುತ್ತವೆ.  ವಿಜ್ಞಾನಿಗಳ ಸಂಶೋಧನೆಗಳ ಫಲಿತಾಂಶದ ಫಲವನ್ನು ಉಳಿದವರೆಲ್ಲರಿಗಿಂತಲೂ ಮುಂದಾಗಿ ಅನುದಾನ ನೀಡಿದ ಕಂಪೆನಿಗಳು ಅನುಭವಿಸುತ್ತವೆ. ಪ್ರಯೋಗಗಳನ್ನು ಆಧರಿಸಿದ ಸಂಶೋಧನೆಗಳು ಸದಾ ನಿರೀಕ್ಷಿತ ಫಲವನ್ನೇ ನೀಡುತ್ತವೆ ಎಂದು ಆಶಿಸುವುದು ತಪ್ಪಷ್ಟೆ! ತಾವು ನೀಡಿದ ಅನುದಾನ ಕೆಲವೊಮ್ಮೆ ಹೊಳೆಯಲ್ಲಿ ತೊಳೆದ ಹುಣಿಸೆ ಹಣ್ಣಿನಷ್ಟೆ ಫಲಪ್ರದವಾಗಬಹುದು ಎನ್ನುವುದೂ ಕಂಪೆನಿಗಳಿಗೆ ತಿಳಿಯದ ವಿಷಯವಲ್ಲ. ಹಾಗಿದ್ದರೂ ಅಮೆರಿಕೆಯ ವಾಷಿಂಗ್ಟನ್ನಲ್ಲಿರುವ ಆಂಕೊನೋಮ್ ಎನ್ನುವ ಕಂಪೆನಿ ಪ್ರತಿಷ್ಠಿತ ಜಾನ್ ಹಾಪ್ಕಿನ್ಸ್ ವಿಶ್ವವಿದ್ಯಾನಿಲಯದ ವಿಜ್ಞಾನಿ ರಾಬರ್ಟ್ ಗೆಟ್ಜೆನ್ಬರ್ಗ್ ತಮಗೆ ಮೋಸ ಮಾಡಿದ್ದಾರೆಂದು ಕೋರ್ಟಿನಲ್ಲಿ ಖಟ್ಲೆ ಹೂಡಿದೆ. ಕ್ಯಾನ್ಸರ್ ಕೋಶಗಳನ್ನು ದೇಹದ ಇತರೇ ಕೋಶಗಳಿಂದ ಪ್ರತ್ಯೇಕಿಸಿ ಗುರುತಿಸಬಲ್ಲ ವಿಶೇಷ ತಂತ್ರವೊಂದರ ಅಭಿವೃದ್ಧಿಗೆಂದು ಕಂಪೆನಿ ಗೆಟ್ಜೆನ್ಬರ್ಗ್ರವರಿಗೆ ಲಕ್ಷಾಂತರ ಡಾಲರುಗಳಷ್ಟು ಅನುದಾನ ನೀಡಿತ್ತು. ಗೆಟ್ಜೆನ್ಬರ್ಗ್ರವರೂ ಪ್ರಾಸ್ಟೇಟ್ ಗ್ರಂಯ ಕ್ಯಾನ್ಸರ್ ಸುಳುಹು ನೀಡುವ ಇಪಿಸಿಎ ಎನ್ನುವ ಕಜೈವಿಕಗುರುತನ್ನುಕಿ ಪತ್ತೆ ಮಾಡಿರುವುದಾಗಿ ವರದಿ ನೀಡಿದ್ದರು. ಕ್ಯಾನ್ಸರ್ನ ಆರಂಭಾವಸ್ಥೆಯಲ್ಲಿಯೇ ಈ ಪ್ರೋಟೀನ್ನ ಕುರುಹು ರಕ್ತದಲ್ಲಿ ದೊರೆಯುತ್ತದೆ ಎಂದು ಗೆಟ್ಜೆನ್ಬರ್ಗ್ ಹೇಳಿದ್ದರು. ಅಲ್ಲದೆ ಈ ಪ್ರೋಟೀನ್ನ ಇರವನ್ನು ನೂರಕ್ಕೆ ನೂರರಷ್ಟು ನಿಖರವಾಗಿ ಪತ್ತೆ ಹಚ್ಚುವ ತಂತ್ರಗಳ ವಿವರಗಳನ್ನೂ ಕಂಪೆನಿಗೆ ನೀಡಿದ್ದರು. ಆದರೆ ಈ ವರದಿ, ವಿವರಗಳೆಲ್ಲವೂ ಕಹಾದಿ ತಪ್ಪಿಸುವಂತಹವುಕಿ ಎಂದು ಕಂಪೆನಿ ಖಟ್ಲೆ ಹೂಡಿದೆ. ಈ ಹಿಂದೆಯೂ ವಿಜ್ಞಾನಿಗಳು ಮತ್ತು ಕಂಪೆನಿಗಳ ನಡುವಣ ವಿವಾದ ಕೋರ್ಟು ಮೆಟ್ಟಿಲು ಹತ್ತಿದ್ದಕ್ಕೆ ಹಲವು ಉದಾಹರಣೆಗಳು ಇದ್ದುವಾದರೂ, ವಿಜ್ಞಾನಿಯು ನಡೆಸಿರುವ ಸಂಶೋಧನೆಯೇ ಮೋಸ ಎಂದು ಖಟ್ಲೆ ಹೂಡಿದ್ದು ಇದೇ ಮೊದಲು.
ಸೈನ್ಸ್ ಪ್ರಕಟಿಸಿರುವ ಮತ್ತೊಂದು ಸುದ್ದಿ ಸಂಶೋಧನೆಯ ಕಳ್ಳತನದ್ದು! ಸುಪ್ರಸಿದ್ಧ ರಾಸಾಯನಿಕ ಕಂಪೆನಿ ಡುಪಾಂಟ್ ತನ್ನದೇ ಕಂಪೆನಿಯ ವಿಜ್ಞಾನಿಯೊಬ್ಬನ ವಿರುದ್ಧ ಕಳ್ಳತನದ ಆರೋಪ ಮಾಡಿ ಖಟ್ಲೆ ಹೂಡಿದೆ. ಇದು ಚೀನಾ ಮೂಲದ ವಿಜ್ಞಾನಿಗಳ ವಿರುದ್ಧ ಈ ಕಂಪೆನಿ ಹೂಡಿರುವ ಎರಡನೆಯ ಖಟ್ಲೆ. ಕೆಲವು ವರ್ಷಗಳ ಹಿಂದೆಯೂ ತನ್ನ ಮಾಜಿ ಸಿಬ್ಬಂದಿಗಳಲ್ಲೊಬ್ಬನಾದ ಗ್ಯಾರಿ ಮಿನ್ ಎನ್ನುವ ಚೀನೀಯ ಕಂಪೆನಿಯ ಸಂಶೋಧನೆಯ ವಿವರಗಳನ್ನು ಕದ್ದು ಸ್ವದೇಶಕ್ಕೆ ಸಾಗಿಸಿದ್ದ ಎಂದು ಖಟ್ಲೆ ಹೂಡಿತ್ತು. ತಪ್ಪಿತಸ್ಥನೆಂದು ಮಿನ್ ಒಪ್ಪಿಕೊಂಡು ಹದಿನೆಂಟು ತಿಂಗಳು ಜೈಲುವಾಸವನ್ನೂ ಅನುಭವಿಸಿದ್ದ. ಇದೀಗ ಕಂಪೆನಿಯ ಮತ್ತೊಬ್ಬ ಸಿಬ್ಬಂದಿ ಹಾನ್ ಮೆಂಗ್ ಎಂಬಾತ ಅಮೆರಿಕೆಯ ಡೆಲಾವೇರೆಯಲ್ಲಿರುವ ಸಂಶೋಧನಾಲಯದಿಂದ ಆರ್ಗಾನಿಕ್ ಎಲ್ಇಡಿಗಳ ಸಂಶೋಧನೆಯ ವಿವರಗಳನ್ನು ಕದ್ದು ಚೀನಾ ಮೂಲದ ಮತ್ತೊಂದು ಕಂಪೆನಿಗೆ ಮಾರಲು ಸಿದ್ಧನಾಗಿದ್ದನೆಂದು ಡುಪಾಂಟ್ ಆರೋಪಿಸಿದೆ. ಸಂಶೋಧನಾಲಯದಲ್ಲಿದ್ದ ಅವನ ಕಂಪ್ಯೂಟರಿಗೂ ಚೀನಾದ ಕಂಪೆನಿಗೂ ಕಳ್ಳ ಸಂಪರ್ಕವಿತ್ತೆಂದು ಡುಪಾಂಟ್ ಹೇಳಿಕೊಂಡಿದೆ. ಡುಪಾಂಟ್ನ ರಹಸ್ಯ ದಾಖಲೆಗಳಲ್ಲಿ ಹಲವು ಮೆಂಗ್ನ ಕಂಪ್ಯೂಟರ್ನಲ್ಲಿ ಪತ್ತೆಯಾಗಿದ್ದು, ಆತ ಚೀನಾದ ಪೀಕಿಂಗ್ ವಿಶ್ವವಿದ್ಯಾನಿಲಯದಲ್ಲಿ ತಾನು ಕೈಗೊಂಡಿರುವ ಸಂಶೋಧನೆಗಳಿಗೆ ಸ್ಪರ್ಧಿಯಾಗುವಂತಹ ಯೋಜನೆಯನ್ನು ನಿರೂಪಿಸುತ್ತಿದ್ದ ಎನ್ನುವುದು ಡುಪಾಂಟ್ನ ಆರೋಪಗಳಲ್ಲೊಂದು.
ಮೂರನೆಯ ಸುದ್ದಿ ಕಳ್ಳತನದ್ದಲ್ಲ, ಕೊಟ್ಟ ಮಾತಿಗೆ ತಪ್ಪಿ ನಡೆದದ್ದು. ಏಕಾಂಗಿಯಾಗಿ ಸಂಶೋಧನೆ ನಡೆಸುವ ಕಾಲ ಮರೆಯಾಗಿ ಎಷ್ಟೋ ಕಾಲವಾಯಿತು. ಈಗ ತಂಡಗಳ ಒಗ್ಗಟ್ಟಿನ ಪ್ರಯೋಗಗಳ ಕಾಲ. ದೇಶ, ವಿದೇಶಗಳಲ್ಲಿನ ವಿಜ್ಞಾನಿಗಳ ತಂಡಗಳು ಒಂದರೊಡನಿನ್ನೊಂದು ಸಹಕರಿಸಿ ಪ್ರಯೋಗಗಳನ್ನು ನಡೆಸುತ್ತವೆ. ಫಲಿತಾಂಶಗಳನ್ನು ಒಟ್ಟಾಗಿ ಪ್ರಕಟಿಸುತ್ತವೆ. ಯಾರೊಬ್ಬರೂ ಆ ಫಲಿತಾಂಶದಲ್ಲಿ ತಾನು ಮೇಲು ಎಂದೋ, ಮೊದಲಿಗನೆಂದೋ ಹೇಳುವುದೂ ತಪ್ಪಾಗುತ್ತದೆ. ಮನುಷ್ಯರ ಮಾನಸಿಕ ಚಟುವಟಿಕೆಗಳು ಮತ್ತು ಜೀನ್ಗಳ ನಡುವಣ ಸಂಬಂಧ ಕುರಿತೂ ಇಂತಹ ಒಂದು ಅಂತರ್ರಾಷ್ಟ್ರೀಯ ಪ್ರಯತ್ನ ನಡೆದಿದೆ. ಈ ಪ್ರಯತ್ನದಲ್ಲಿ ಜೊತೆಗೂಡಿದ ಎಲ್ಲರೂ ತಮ್ಮ ಸಂಶೋಧನೆಯ ಫಲಿತಾಂಶಗಳನ್ನು ಅಮೆರಿಕೆಯಲ್ಲಿರುವ ಡೇಟಬೇಸ್ ಒಂದರಲ್ಲಿ ಸಂಗ್ರಹಿಸುತ್ತಾರೆ. ಯಾರು ಬೇಕಾದರೂ ಆ ವಿವರಗಳ ವಿಶ್ಲೇಷಣೆ ಮಾಡಬಹುದು. ಆದರೆ ಅದಕ್ಕೆ ಮುನ್ನ ಕನಿಷ್ಟ ಒಂದು ವರ್ಷವಾದರೂ ಕಾಯಬೇಕು. ಅಮೆರಿಕೆಯ ವಾಷಿಂಗ್ಟನ್ ವಿಶ್ವವಿದ್ಯಾನಿಲಯದ ಮನೋವಿಜ್ಞಾನಿ ಲಾರಾ ಬೈರೂತ್ ತಮ್ಮ ಸಂಶೋಧನೆಗಳ ವಿವರಗಳನ್ನು ಈ ಡೇಟಬೇಸ್ನಲ್ಲಿ ದಾಖಲಿಸಿದ್ದರು. ಅಚ್ಚರಿ ಏನೆಂದರೆ ಅವರ ಸಂಶೋಧನೆಯ ವಿವರಗಳು ದಾಖಲಾಗಿ ಆರು ತಿಂಗಳಾಗುವುದರೊಳಗೇ ಯೇಲ್ ವಿಶ್ವವಿದ್ಯಾನಿಲಯದ ಸಂಖ್ಯಾಶಾಸ್ತ್ರಜ್ಞರೊಬ್ಬರು ಅದರ ವಿಶ್ಲೇಷಣೆ ಮಾಡಿ ಪ್ರಬಂಧವೊಂದನ್ನು ಪ್ರೊಸೀಡಿಂಗ್ಸ್ ಆಫ್ ನ್ಯಾಶನಲ್ ಅಕಾಡೆಮಿ ಆಫ್ ಸೈನ್ಸಸ್ನಲ್ಲಿ (ಪಿಎನ್ಎಎಸ್) ಪ್ರಕಟಿಸಿದ್ದಾರೆ. ಇದು ಸಹೋದ್ಯೋಗಿಗಳಿಗೆ ಮಾಡಿದ ವಿಶ್ವಾಸಾತ ಎಂದು ದೂರಿದ್ದಾರೆ.  ಪಿಎನ್ಎಎಸ್ ಪತ್ರಿಕೆ ಆ ಪ್ರಬಂಧವನ್ನು ಹಿಂಪಡೆದಿದೆ, ಅಂದರೆ ಅದು ಪ್ರಕಟವಾಗಲೇ ಇಲ್ಲ ಎಂದು ಪರಿಗಣಿಸುವಂತೆ ಸೂಚನೆಯನ್ನು ನೀಡಿದೆ.
ಈ ಎಲ್ಲ ವಿವಾದಗಳಿಂದಲೇ ಏನೋ, ಅಮೆರಿಕೆಯ ರಾಷ್ಟ್ರೀಯ ವಿಜ್ಞಾನ ಅಕಾಡೆಮಿಯ ಪ್ರಮುಖ ಪತ್ರಿಕೆಯಾದ ಪಿಎನ್ಎಎಸ್ ಅಕಾಡೆಮಿಯ ಸದಸ್ಯರುಗಳಿಗೆ ನೀಡಿದ್ದ ಕೆಲವು ಸವಲತ್ತುಗಳನ್ನು ಕಡಿಮೆ ಮಾಡುವ ತೀರ್ಮಾನ ತೆಗೆದುಕೊಂಡಿದೆ. ಈ ಹಿಂದೆ ಅಕಾಡೆಮಿಯ ಸದಸ್ಯರುಗಳು ಶಿಫಾರಸು ಮಾಡಿದ ಹಾಗೂ ಬರೆದ ಪ್ರಬಂಧಗಳನ್ನು ಈಗಾಗಲೇ ಪರಾಮರ್ಶೆಗೊಳಗಾದವೆಂದು ಪರಿಗಣಿಸಿ, ಆದ್ಯತೆಯ ಮೇರೆಗೆ ಪ್ರಕಟಿಸಲಾಗುತ್ತಿತ್ತು. ಸದಸ್ಯರುಗಳ ಮಿತ್ರರುಗಳು ಪರಾಮರ್ಶೆಯ ಪ್ರಕ್ರಿಯೆಯನ್ನು ಮೀರಿ ಪ್ರಬಂಧಗಳನ್ನು ಪ್ರಕಟಿಸಲು ಸದಸ್ಯರುಗಳ ಈ ಸವಲತ್ತಿನ ದುರುಪಯೋಗ ಮಾಡುತ್ತಿದ್ದರೆಂದು ಪತ್ರಿಕೆ ಭಾವಿಸಿದೆ. ಇದರಿಂದಾಗಿ ವಿಶ್ವಾಸಾರ್ಹವಲ್ಲದ ಪ್ರಬಂಧಗಳೂ ಪ್ರಕಟವಾಗುತ್ತಿದ್ದು, ಅನಂತರ ಅವುಗಳನ್ನು ಹಿಂಪಡೆಯಬೇಕಾಗುತ್ತಿತ್ತೆಂದು ಪತ್ರಿಕೆ ಹೇಳಿಕೊಂಡಿದೆ.
ಸೆಲ್ ಫೋನ್ ಗಳ ಹೊಸ ಅವತಾರ
ಭಾರತದಲ್ಲಿರುವ 100 ಕೋಟಿ ಮಂದಿಯಲ್ಲಿ 80 ಕೋಟಿ ಮಂದಿಯಾದರೂ ಸೆಲ್ಫೋನ್ಗಳನ್ನು ಹಿಡಿಯುವಂತೆ ಮಾಡಬೇಕೆಂದು ಸೆಲ್ಫೋನ್ ಕಂಪೆನಿಗಳು ಕಸರತ್ತು ಮಾಡುತ್ತಿರುವುದು ಗೊತ್ತಿದೆಯಷ್ಟೆ. ಎರಡು ದಶಕಗಳ ಹಿಂದೆ ಸೆಲ್ಫೋನ್ ಎಂದರೆ ಹಾಲಿವುಡ್ನ ವಿಲನ್ಗಳ ಕೈಯಲ್ಲಿ ಅಥವಾ ಅಮೆರಿಕೆಯ ಕೋಟ್ಯಾಧೀಶರ ಲಕ್ಸುರಿ ಸಾಧನವೆಂದೇ ತಿಳಿಯುತ್ತಿದ್ದರು. ಮಾತನ್ನೇ ಆಡದೆ ಸುಮ್ಮನೆ ಇಟ್ಟುಕೊಂಡಿದ್ದರೂ ಕಾಸು ಖರ್ಚಾಗುವ ಲಕ್ಸುರಿ ಸಾಧನ ಅದಾಗಿತ್ತು. ಇಂದು ಕಾಲ ಬದಲಾಗಿದೆ. ಮನೆ, ಮನೆಯಲ್ಲೂ ಎಲ್ಲ ಮಂದಿಯ ಕೈಯಲ್ಲೂ ಸೆಲ್ಫೋನ್ ಓಡಾಡುತ್ತಿದೆ. ಖಸೆಲ್ಫೋನ್ ಇಲ್ಲದವ ಮರುಳ, ಎಸ್ಎಂಎಸ್ ಮಾಡದವ ಮೂರ್ಖಖ ಎನ್ನುವ ಮಟ್ಟಿಗೆ ಸೆಲ್ಫೋನ್ ನಮ್ಮ ಜೀವನದಲ್ಲಿ ಹಾಸುಹೊಕ್ಕಾಗಿದೆ.
ಅಷ್ಟೇ ಅಲ್ಲ. ಸೆಲ್ಫೋನ್ ಕೇವಲ ಫೋನ್ ಆಗಿ ಉಳಿದಿಲ್ಲ. ದೂರದಲ್ಲೆಲ್ಲೋ ಇರುವವರ ಜೊತೆ ಸಂಭಾಷಣೆ ನಡೆಸುವುದರ ಜೊತೆಗೇ ಒಂದು ಪುಟ್ಟ ಕಂಪ್ಯೂಟರ್ನಂತೆಯೂ ಇದು ಉಪಯುಕ್ತ. ಇತ್ತೀಚೆಗೆ ಹಾದಿಬದಿಯಲ್ಲಿಯೂ ಮಾರಾಟವಾಗುವ ಚೀನೀ ಫೋನುಗಳು ಇನಿಯಳ ಫೋಟೋ ತೆಗೆಯಬಲ್ಲುವು. ಬೇಸರವಾದಾಗ ರೇಡಿಯೋ ಕೇಳಿಸಬಲ್ಲುವು. ಟೈಂಪಾಸಿಗೆ ಆಟ, ವ್ಯಾಪಾರಕ್ಕೆ ಕ್ಯಾಲ್ಕುಲೇಟರು, ಎಚ್ಚರಿಸಲು ಅಲಾರಂ, ಜಾಗಿಂಗ್ನವರಿಗೆ ಸ್ಟಾಪ್ವಾಚ್- ಹೀಗೆ ಅಂಗೈಯೊಳಗೆ ಅದ್ಭುತವನ್ನೇ ಕಾಣಿಸುವ ಸಾಧನ ಸೆಲ್ಫೋನ್. ಈಗ ಈ ಬಹೂಪಯೋಗಿ ಸಾಧನದ ಉಪಯುಕ್ತತೆಯನ್ನು ಇನ್ನಷ್ಟು ಹೆಚ್ಚಿಸುವ ಸುದ್ದಿ ಬಂದಿದೆ. ಅಮೆರಿಕೆಯ ಬರ್ಕಲಿಯಲ್ಲಿರುವ ಕ್ಯಾಲಿಫೋರ್ನಿಯಾ ವಿಶ್ವವಿದ್ಯಾನಿಲಯದ (ಯುಸಿಎಲ್ಎ) ಇಲೆಕ್ಟ್ರಾನಿಕ್ ಇಂಜಿನೀಯರುಗಳು ಸೆಲ್ಫೋನ್ನ ಸಾಧ್ಯತೆಗಳನ್ನು ಇನ್ನಷ್ಟು ಹಿಗ್ಗಿಸುವ ಪ್ರಯತ್ನ ಮಾಡಿದ್ದಾರೆ. ಸೆಲ್ಫೋನ್ನಿಂದ ರಕ್ತಪರೀಕ್ಷೆ ಮಾಡುವ ಸರಳ ಸಾಧನವನ್ನು ರೂಪಿಸಿದ್ದಾರೆ. ಕರಕ್ತದ ಸೂಕ್ಷ್ಮಚಿತ್ರಗಳನ್ನು ಚಿತ್ರಿಸುವುದರ ಜೊತೆಗೇ ಅದನ್ನು ನೇರವಾಗಿ ಎಲ್ಲೋ ದೂರದಲ್ಲಿರುವ ವೈದ್ಯರಿಗೆ ಕಳುಹಿಸಬಲ್ಲುದು. ಜೊತೆಗೆ ವಿಶ್ಲೇಷಣೆಯನ್ನೂ ಮಾಡಿ ರೋಗಪತ್ತೆಗೆ ನೆರವಾಗಬಲ್ಲುದುಕಿ ಎನ್ನುತ್ತಾರೆ ಈ ಸಾಧನವನ್ನು ರಚಿಸಿರುವ ವಿಜ್ಞಾನಿಗಳ ತಂಡದ ಮುಖ್ಯಸ್ಥ ಡೇನಿಯೆಲ್ ಫ್ಲೆಚರ್.  ಫ್ಲೆಚರ್ ಮತ್ತು ಸಂಗಡಿಗರ ಈ ಸಾಧನದ ವಿವರಗಳು ಪಿಎಲ್ಓಎಸ್ಒನ್ ಸಂಶೋಧನಾ ಪತ್ರಿಕೆಯ ಜುಲೈ ಸಂಚಿಕೆಯಲ್ಲಿ ಪ್ರಕಟವಾಗಿದೆ.
ವೈದ್ಯಕೀಯದಲ್ಲಿ ರೋಗಪತ್ತೆಗೆ ಸೂಕ್ಷ್ಮದರ್ಶಕದ ಬಳಕೆ ಸಾಮಾನ್ಯ. ಅದರಲ್ಲೂ ಟೈಫಾಯಿಡ್, ಮಲೇರಿಯಾ, ಕಾಲರಾ ಮುಂತಾದ ಸೋಂಕುರೋಗಗಳನ್ನು ಪತ್ತೆ ಮಾಡಲು ಸೂಕ್ಷ್ಮದರ್ಶಕದ ಅಡಿಯಲ್ಲಿ ರಕ್ತದ ಪರೀಕ್ಷೆ ಅವಶ್ಯಕ. ರೋಗಾಣುಗಳನ್ನು ಗುರುತಿಸುವ ತಂತ್ರಗಳಲ್ಲಿ ಹಲವಾರು ಸುಧಾರಣೆಗಳು ಆಗಿವೆ.  ರೋಗಾಣುಗಳನ್ನಷ್ಟೆ ಬೆಳಗುವ ವಿಶಿಷ್ಟ ಬಣ್ಣಗಳು, ರೋಗಾಣುಗಳಿಗಷ್ಟೆ ಅಂಟಿಕೊಂಡು ಅವನ್ನು ಬೆಳಗಿಸುವ ಆಂಟಿಬಾಡಿ (ಪ್ರತಿಕಾಯ ಪ್ರೊಟೀನು)ಗಳ ಬಳಕೆ,  ಊದಾತೀತ ಕಿರಣಗಳನ್ನು ಬಳಸುವ ಸೂಕ್ಷ್ಮದರ್ಶಕಗಳು ಇತ್ಯಾದಿ ಹಲವು ಹೊಸ ತಂತ್ರಗಳನ್ನು ಬಳಸಲಾಗುತ್ತಿದೆ. ಈ ತಂತ್ರಗಳ ಸಾರ್ಥಕ ಬಳಕೆಗೂ ಸೂಕ್ಷ್ಮದರ್ಶಕ ಬೇಕೇ ಬೇಕು. ಹೀಗಾಗಿ ವೈದ್ಯಕೀಯದಲ್ಲಿ ರೋಗಪತ್ತೆ ಎನ್ನುವುದು ವಿಶೇಷ ಪ್ರಯೋಗಾಲಯಗಳಲ್ಲಿಯಷ್ಟೆ ನಡೆಯುವ ಕೆಲಸ. ಎಲ್ಲೆಂದರಲ್ಲಿ ರೋಗಪತ್ತೆ ಮಾಡುವ ತಂತ್ರಗಳು ಇನ್ನೂ ಕೈಗೆಟುಕಿಲ್ಲ.
ಮಲೇರಿಯಾ, ಫಿಲೇರಿಯಾ (ಆನೆಕಾಲು ರೋಗ), ಎಚ್ಐವಿ, ಸಿಕಲ್ಸೆಲ್ ಅನೀಮಿಯದಂತಹ ಸಾಂಕ್ರಾಮಿಕ ರೋಗಗಳ ಸಂದರ್ಭದಲ್ಲಿ ರಕ್ತವನ್ನು ವಿಶಿಷ್ಟ ಪ್ರಯೋಗಾಲಯದಲ್ಲಿಯಷ್ಟೆ ನಡೆಸಬೇಕಾಗಿರುವುದು ಒಂದು ತೊಂದರೆಯೇ ಸರಿ. ಏಕೆಂದರೆ ಈ ರಕ್ತಪರೀಕ್ಷೆಯ ವಿವರಗಳು ಬರುವವರೆವಿಗೂ ವೈದ್ಯರು ಚಿಕಿತ್ಸೆಯನ್ನು ಕೇವಲ ರೋಗಿಯ ದೇಹಲಕ್ಷಣಗಳನ್ನು ಅನುಸರಿಸಿ ನೀಡಬೇಕಾಗುತ್ತದೆ. ಸಾಮಾನ್ಯವಾಗಿ ಸೂಕ್ಷ್ಮದರ್ಶಕಗಳಲ್ಲಿ ರಕ್ತದ ಚಿತ್ರಗಳನ್ನು ನೇರವಾಗಿ ಗಮನಿಸಿ ಅಥವಾ ಕ್ಯಾಮೆರಾ ಬಳಸಿ ತೆಗೆದ ಅದರ ಚಿತ್ರಗಳನ್ನು ವಿಶ್ಲೇಷಿಸಬೇಕಾಗುತ್ತದೆ. ವಿಶೇಷವಾಗಿ ತರಬೇತಿ ಪಡೆದ ತಂತ್ರಜ್ಞರು ಸೂಕ್ಷ್ಮದರ್ಶಕದ ಅಡಿಯಲ್ಲಿ ಕಂಡ ಚಿತ್ರಗಳನ್ನು ಪರಿಶೀಲಿಸುವುದೂ ಉಂಟು. ಇದಕ್ಕಾಗಿ ಕಂಪ್ಯೂಟರ್ ನೆರವನ್ನೂ ಪಡೆಯಬೇಕಾಗಬಹುದು. ಭಾರತದಂತಹ ವಿಶಾಲವಾದ ರಾಷ್ಟ್ರದ ಮೂಲೆ, ಮೂಲೆಗೂ ಹೋಗಿ ರಕ್ತಪರೀಕ್ಷೆ ನಡೆಸಿ ರೋಗಪ್ರವರವನ್ನು ಕಂಡು ಹಿಡಿಯುವುದು ಸುಲಭವಾದ ಕೆಲಸವಲ್ಲ. ಇತ್ತೀಚೆಗೆ ಸುದ್ದಿಯಲ್ಲಿರುವ ಟೆಲಿಮೆಡಿಸಿನ್ನಲ್ಲೂ ಟೆಲಿಫೋನ್ ಬಳಸಿ ರೋಗಿಯ ಲಕ್ಷಣಗಳನ್ನು ಪರಿಣತರಿಗೆ ತಲುಪಿಸುವ ಸಾಧನಗಳನ್ನು ಬಳಸುತ್ತಿದ್ದಾರೆ. ಆದರೆ ಇವು ಇಸಿಜಿ, ನಾಡಿಬಡಿತ, ರೋಗಿಯ ಚಿತ್ರ ಮುಂತಾದವನ್ನು ವೈದ್ಯರಿಗೆ ತಲುಪಿಸಬಲ್ಲುವೇ ಹೊರತು, ರಕ್ತಪರೀಕ್ಷೆಯ ಚಿತ್ರ ಮತ್ತು ವಿವರಗಳಂತಹ ಸೂಕ್ಷ್ಮವಿಶ್ಲೇಷಣೆಯನ್ನಲ್ಲ. ಟೆಲಿಮೆಡಿಸಿನ್ ಬಳಸುವ ವೈದ್ಯರುಗಳೂ ರಕ್ತಪರೀಕ್ಷೆಯ ವಿವರಗಳಿಗಾಗಿ ಪ್ರಯೋಗಾಲಯದಿಂದ ಬರುವ ವರದಿಗಳಿಗಾಗಿ ಕಾಯಲೇ ಬೇಕು. ಆದರೆ ದೇಶದ ಮೂಲೆ, ಮೂಲೆಯಲ್ಲಿಯೂ ದೊರಕುವ ಸೆಲ್ಫೋನ್ನ್ನೇ ಈ ಕೆಲಸಕ್ಕೆ ಬಳಸಿದರೆ ಹೇಗಿದ್ದೀತು ಎನ್ನುವುದೇ ಫ್ಲೆಚರ್ ತಂಡದ ಆಲೋಚನೆ.  ಆಗ ರಕ್ತಪರೀಕ್ಷೆಯ ಚಿತ್ರ ಹಾಗೂ ವಿವರಗಳನ್ನು ನೇರವಾಗಿ ವೈದ್ಯರಿಗೇ ತಲುಪಿಸಬಹುದು ಎನ್ನುವುದೆ ಇವರ ಆಲೋಚನೆ.
ಇದು ಕೇವಲ ಕಲ್ಪನೆಯಾಗಿ ಉಳಿದಿಲ್ಲ.  ರಕ್ತದ ಚಿತ್ರಣವನ್ನು ನೇರವಾಗಿ ವೈದ್ಯರಿಗೇ ತಲುಪಿಸುವ ರೀತಿಯಲ್ಲಿ ಸೆಲ್ಫೋನ್ನ್ನು ರೂಪಿಸಬಹುದು ಎಂದು ಫ್ಲೆಚರ್ ತಂಡ ನಿರೂಪಿಸಿದೆ. ನೋಕಿಯ ಕಂಪೆನಿಯ ಫೋನ್ ಒಂದನ್ನು ವೈದ್ಯಕೀಯ ಸೂಕ್ಷ್ಮದರ್ಶಕದ ಪ್ರಮುಖ ಭಾಗಗಳೊಂದಿಗೆ ತಳುಕಿ ಹಾಕಿದ್ದಾರೆ ಫ್ಲೆಚರ್ ತಂಡ. ಸೂಕ್ಷ್ಮದರ್ಶಕದಲ್ಲಿ ಇಣುಕುವ ಭಾಗವನ್ನು ನೇರವಾಗಿ ಸೆಲ್ಫೋನ್ನ ಕ್ಯಾಮೆರಾಗೆ ಜೋಡಿಸಿ, ಅದರಲ್ಲಿ ರಕ್ತ ಬಳಿದ ಗಾಜಿನ ತುಂಡು ಇಟ್ಟು ನೋಡಿದ್ದಾರೆ. ಗಾಜನ್ನು ಬೆಳಗಲು ಸುಲಭವಾಗಿ ದೊರೆಯುವ ಎಲ್ಇಡಿ (ಪ್ರಕಾಶ ಬೀರುವ ಡಯೋಡ್)ಗಳನ್ನು ಬಳಸಿದ್ದಾರೆ. ಹೀಗೆ ಬೆಳಗಿದ ಗಾಜಿನ ತುಂಡಿನ ಚಿತ್ರವನ್ನು ಸೆಲ್ಫೋನ್ನ ಕ್ಯಾಮೆರಾದಲ್ಲಿ ಸೆರೆ ಹಿಡಿದಿದ್ದಾರೆ. ಕ್ಷಯ ರೋಗಿಯ ಉಗುಳಿನಲ್ಲಿರುವ ರೋಗಾಣುಗಳ ಚಿತ್ರ, ಮಲೇರಿಯಾ ರೋಗಿಯ ರಕ್ತದಲ್ಲಿರುವ ರೋಗಾಣುವಿನ ಚಿತ್ರವನ್ನೂ ಸೆಲ್ಫೋನ್ ಮೂಲಕ ಸೆರೆ ಹಿಡಿದಿದ್ದಾರೆ. ಸೆರೆ ಹಿಡಿದ ಚಿತ್ರಗಳೂ ಸಾಕಷ್ಟು ಸ್ಪಷ್ಟವಾಗಿವೆಯಲ್ಲದೆ, ಸೆಲ್ಫೋನ್ ಮೂಲಕ ಅವನ್ನು ಬೇರೆಡೆಗೆ ರವಾನಿಸಬಹುದು. ಅಷ್ಟೇ ಅಲ್ಲದೆ, ಸೆಲ್ಫೋನ್ನಲ್ಲಿರುವ ಮೆಮೊರಿಕಾರ್ಡ್ನಲ್ಲಿ ರಕ್ತದ ಚಿತ್ರವನ್ನು ವಿಶ್ಲೇಷಿಸಬಲ್ಲ ತಂತ್ರಾಂಶವನ್ನೂ ಸೇರಿಸಿದರೆ, ರಕ್ತದಲ್ಲಿರುವ ಸೋಂಕಿನ ಪ್ರಮಾಣ ಎಷ್ಟು ಎಂಬುದನ್ನೂ ಅದರಲ್ಲೇ ಪತ್ತೆ ಮಾಡಿದ್ದಾರೆ. ಈ ಎಲ್ಲ ವಿವರಗಳನ್ನೂ ನೇರವಾಗಿ ವೈದ್ಯರಿಗೆ ಫೋನ್ ಮೂಲಕವೇ ರವಾನಿಸಿಯೂ ನೋಡಿದ್ದಾರೆ. ಹೀಗೆ ಸೆಲ್ಫೋನ್ ಅನ್ನೇ ಟೆಲಿಮೆಡಿಸಿನ್ನ ಸಾಧ್ಯತೆಗಳನ್ನು ಹೆಚ್ಚಿಸುವ ಉಪಕರಣವನ್ನಾಗಿ ರೂಪಿಸಬಹುದು ಎನ್ನುವುದು ಫ್ಲೆಚರ್ ತಂಡದ ಆಸೆ.
ಒಟ್ಟಾರೆ ಇನ್ನು ಎಸ್ಎಂಎಸ್ ಕಳುಹಿಸುವ ಸಾಧನ ನಿಮ್ಮ ರೋಗಸ್ಥಿತಿಯನ್ನೂ ವೈದ್ಯರಿಗೆ ತಿಳಿಸುವ ದಿನಗಳು ದೂರವಿಲ್ಲ.
ಸಕ್ಕರೆ ಮಿಠಾಯಿ ಮತ್ತು ಕೃತಕ ಅಂಗಗಳು
ಬೇಸಗೆಯ ದಿನಗಳಲ್ಲಿ ಮೋಜು ಮಾಡಲು ನಮಗೆ ದೊರೆಯುತ್ತಿದ್ದ ಹಲವು ವಿಷಯಗಳಲ್ಲಿ ಬಾಂಬೆ ಶೋ ಕೂಡ ಒಂದು. ಆಗಿನ್ನೂ ಮೋಜಿನ ರೆಸಾರ್ಟ್ಗಳು ಕನಸಾಗಿದ್ದ ಸಮಯ.  ಕಬ್ಬಿಣದ ಬಾವಿಯ ಗೋಡೆಯ ಮೇಲೆ ಕೆಂಪು ಬೈಕ್ ಓಡುವ ರೋಮಾಂಚಕ ಸಾಹಸ, ಕತ್ತಲೆಯ ಗುಡಾರದೊಳಗೆ ಮಾನವ ತಲೆಯಿರುವ ಹಾವಿನ ವಿಸ್ಮಯ, ಅಷ್ಟಾವಕ್ರ ಕನ್ನಡಿಗಳ ಮುಂದೆ ನಿಂತು ಚಿತ್ರ-ವಿಚಿತ್ರವಾಗಿ ತೋರುವ ಪ್ರತಿಬಿಂಬಗಳನ್ನು ಕಾಣುವ ಮೋಜು, ಇವೆಲ್ಲಕ್ಕಿಂತಲೂ ಅತಿ ಇಷ್ಟವಾಗುತ್ತಿದ್ದದ್ದು ಟಿಕೆಟ್ ಗೂಡಿನ ಬಳಿಯೇ ಸೈಕಲ್ ಮೇಲೆ ಒಂದು ಪುಟ್ಟ ರಾಗಿ ಗಿರಣಿಯಂತಹ ಉಪಕರಣವನ್ನು ಕೈಯಿಂದ ತಿರುಗಿಸುತ್ತಾ ಗುಲಾಬಿ ಬಣ್ಣದ ಕಾಟನ್ ಕ್ಯಾಂಡಿ ಸೃಷ್ಟಿಯಾಗುವ ಮ್ಯಾಜಿಕ್.
ಉದ್ದನೆಯ ಕಡ್ಡಿಯ ತುದಿಯಲ್ಲಿದ್ದ ಕ್ಯಾಂಡಿ ಬಾಯಿಗಿಟ್ಟ ಕೂಡಲೆ ಕರಗಿ ಹೋಗುತ್ತಿತ್ತು. ಭಾರಿ ಗಾತ್ರ ಎನಿಸಿದರೂ, ಕ್ಷಣ ಮಾತ್ರದಲ್ಲಿ ಮರೆಯಾಗುತ್ತಿದ್ದ ಕ್ಯಾಂಡಿಯನ್ನು ಅಮ್ಮ ಬೇಡ, ಬೇಡ ಎಂದರೂ ಕದ್ದಾದರೂ ತಿನ್ನಬೇಕೆನ್ನಿಸುತ್ತಿತ್ತು.  ಹಿರಿಯರಾದ ಮೇಲಿನ ಸಂಭಾವಿತನದಿಂದಾಗಿ ದೂರದಿಂದಲೇ ಅದನ್ನು ನೋಡಿ, ಆಸೆ ಪಟ್ಟ ಮಕ್ಕಳನ್ನು ಅದು ಅನಾರೋಗ್ಯಕರ ಎನ್ನುತ್ತಾ ದೂರ ಕರೆದೊಯ್ಯುವ ನನಗೆ ಮೊನ್ನೆ ಬಾಲ್ಯದ ನೆನಪು ಮರುಕಳಿಸುವಂತೆ ಮಾಡಿದ್ದು ಬ್ರಿಟನ್ನಿನ ರಾಯಲ್ ಸೊಸೈಟಿ ಆಫ್ ಕೆಮಿಸ್ಟ್ರಿ ಪ್ರಕಟಿಸುವ ಸಾಫ್ಟ್ ಮ್ಯಾಟರ್ ಪತ್ರಿಕೆಯ ಮೊನ್ನಿನ ಸಂಚಿಕೆಯಲ್ಲಿ ಪ್ರಕಟವಾದ ಒಂದು ಸಂಶೋಧನಾ ಪ್ರಬಂಧ. ಅಮೆರಿಕೆಯ ಕಾರ್ನೆಲ್ ವಿಶ್ವವಿದ್ಯಾನಿಲಯದ ನ್ಯಾನೊಬಯೋಟೆಕ್ನಾಲಜಿ ವಿಭಾಗದ ವಿಜ್ಞಾನಿಗಳು ಕಾಟನ್ ಕ್ಯಾಂಡಿಯನ್ನು ಬಳಸಿಕೊಂಡು, ಸಂಕೀರ್ಣ ನಾಳಸಮೂಹ ಇರುವ ಸಾಧನಗಳನ್ನು ರೂಪಿಸಿದ್ದಾರೆ. ಇದೇ ತಂತ್ರವನ್ನು ಬಳಸಿಕೊಂಡು ನಿಜಾಂಗದಂತೆಯೇ ರಕ್ತನಾಳಗಳ ಜೋಡಣೆಯಿರುವ ಕೃತಕ ಅಂಗಗಳನ್ನು ರೂಪಿಸಬಹುದು ಎನ್ನುವ ಆಸೆ ಇವರದ್ದು.
ಕೃತಕ ಅಂಗಗಳು ಅಂದರೆ ಕಬ್ಬಿಣ, ಉಕ್ಕು, ಪ್ಲಾಸ್ಟಿಕ್ಕಿನಿಂದ ಮಾಡಿದವುಗಳಲ್ಲ. ಅಂತಹ ಅಂಗಗಳೂ ಇವೆ. ಆದರೆ ದೇಹದಲ್ಲಿರುವ ಎಲ್ಲ ಬಗೆಯ ಜೀವಕೋಶಗಳನ್ನೂ ಹುಟ್ಟಿಸಬಲ್ಲ ಆಕರಕೋಶಗಳಿರುವಾಗ ಲೋಹದ ಅಂಗಗಳ ಆಸೆ ಏಕೆ? ಆಕರಕೋಶಗಳನ್ನೇ ಬಳಸಿಕೊಂಡು ಇಷ್ಟ ಬಂದ ಅಂಗಗಳನ್ನು ಬೆಳೆಸಬಾರದೇಕೆ? ಇವು ಇಂದಿನ ಸಂಶೋಧಕರ ಕನಸು. ಕನಸು ಎಂದ ಮಾತ್ರಕ್ಕೆ ಬಹಳ ದಿನಗಳವರೆಗೆ ಕಾಯಬೇಕೆಂದೇನಿಲ್ಲ. ಕಳೆದ ವರ್ಷವಷ್ಟೆ ಅಮೆರಿಕೆಯ ಜೆನೆಂಟೆಕ್ ಕಂಪೆನಿಯ ವೈದ್ಯರುಗಳು ಇಲಿಯ ಪರಿಪೂರ್ಣವಾದೊಂದು ಪ್ರಾಸ್ಟೇಟ್ ಗ್ರಂಯನ್ನು ಆಕರಕೋಶವೊಂದರಿಂದ ಹೊಸದಾಗಿ ಬೆಳೆಸಿದ್ದು ಸುದ್ದಿಯಾಗಿತ್ತು.  ಇದೇ ಬಗೆಯಲ್ಲಿ ಮಾನವನ ಗ್ರಂಯನ್ನೂ ಬೆಳೆಸಬೇಕೆನ್ನುವ ಹಂಬಲ ವೈದ್ಯರಿಗಿದೆ.
ಹಂಬಲವಿದ್ದರೆ ಸಾಕೇ? ಅದನ್ನು ಸಾಕಾರಗೊಳಿಸುವ ಸಾಧನ, ವಿಧಾನಗಳೂ ಕೈಗೆ ದಕ್ಕಬೇಕಲ್ಲವೇ! ಕೃತಕ ಅಂಗಗಳ ನಿರ್ಮಾಣಕ್ಕೆ ಅವಶ್ಯಕವಾದ ಆಕರಕೋಶಗಳ ಶೋಧ ಈಗ ನಿತ್ಯವಿಧಿ ಎನ್ನುವಷ್ಟು ಸರಾಗವಾಗಿಬಿಟ್ಟಿದೆ. ಆದರೆ ಅವುಗಳನ್ನು ಅಂಗರೂಪಕ್ಕೆ ತರುವ ಪ್ರಯತ್ನ ಇನ್ನು ಆರಂಭವಾಗಬೇಕಷ್ಟೆ.  ಈ ಕೆಲಸಕ್ಕೆ ಮೊದಲ ತೊಡಕು ಅಂಗಗಳಿಗೆ ಬೇಕಾಗುವ ಹಂದರ. ನಮ್ಮ ದೇಹದ ಪ್ರತಿಯೊಂದು ಅಂಗಕ್ಕೂ ಒಂದು ಆಕಾರವಿದೆ. ಗಾತ್ರವಿದೆ. ಯಾವುದೇ ಅಚ್ಚು, ಮುದ್ರೆಗಳಿಲ್ಲದೆ ಪ್ರತಿಯೊಂದು ದೇಹದಲ್ಲಿಯೂ ಒಂದೇ ಆಕಾರವಿರುವ ಅಂಗಗಳನ್ನು ನಿಸರ್ಗ ರೂಪಿಸುತ್ತದೆಯಲ್ಲ, ಅದು ಎಂತಹ ಅದ್ಭುತ!
ನಿಸರ್ಗದ ಈ ಅದ್ಭುತವನ್ನು ಮಾನವ ನಕಲು ಮಾಡಲು ಪ್ರಯತ್ನಿಸಿದ್ದುಂಟು. ದೇಹಕ್ಕೆ ಒಗ್ಗುವ ಪಾಲಿಮರ್ಗಳಿಂದ ಅಂಗಗಳ ಆಕಾರದ ಹಂದರ ರೂಪಿಸಿ, ಅದರೊಳಗೆ ಆಕರಕೋಶಗಳನ್ನು ಬಿತ್ತಿ, ಅಂಗವನ್ನು ಸೃಷ್ಟಿಸುವ ಪ್ರಯತ್ನವನ್ನು ನಡೆಸಲಾಗಿದೆ. ಇಲಿಯ ಪ್ರಾಸ್ಟೇಟ್ ಗ್ರಂಯ ವಿನ್ಯಾಸ ನಡೆದಿದ್ದು ಇದೇ ತಂತ್ರದಿಂದ. ಅಂಗದ ಆಕಾರವೇನೋ ಬಂತು ಆದರೆ ಅಂಗದ ಎಲ್ಲ ಚಟುವಟಿಕೆಗಳನ್ನೂ ನಕಲು ಮಾಡಲಾಗಲಿಲ್ಲ. ಏಕೆಂದರೆ ಒಂದೆರಡು ಸೆಂಟಿಮೀಟರ್ ಗಾತ್ರದ ಈ ಗ್ರಂಯೊಳಗಿನ ಎಲ್ಲ ಜೀವಕೋಶಗಳಿಗೂ ಆಹಾರ, ಆಮ್ಲಜನಕ ಕೊಂಡೊಯ್ಯುವಂತೆ ರಕ್ತ ಸರಬರಾಜು ಮಾಡಲಾಗಲಿಲ್ಲ. ನಿಸರ್ಗದಲ್ಲಿ ಅಂಗದ ಪ್ರತಿಯೊಂದು ಜೀವಕೋಶಕ್ಕೂ ಅತಿ ಸೂಕ್ಷ್ಮವಾದ ರಕ್ತನಾಳಗಳು ಆಹಾರ, ಆಮ್ಲಜನಕವನ್ನು ಸರಬರಾಜು ಮಾಡುತ್ತವೆ. ಕೂದಲೆಳೆಗಿಂತಲೂ ಸೂಕ್ಷ್ಮವಾದ ಈ ನಾಳಗಳನ್ನು ಲೋಮನಾಳಗಳೆನ್ನುತ್ತಾರೆ. ಆಹಾರ, ಆಮ್ಲಜನಕದ ಸರಬರಾಜಾಗದಿದ್ದರೆ ಜೀವಕೋಶಗಳು ಬದುಕುಳಿಯಲಾರವು. ಕೃತಕ ಅಂಗ ಕ್ಷಣಿಕ ಜೀವವಾದೀತು.
ಕೃತಕ ಅಂಗಗಳಲ್ಲಿ ನಿಸರ್ಗ ಸಹಜವಾಗಿರುವ ಲೋಮನಾಳಗಳ ಹಂದರವನ್ನು ರೂಪಿಸುವುದು ಇದುವರೆವಿಗೂ ಸಾಧ್ಯವಾಗಿಲ್ಲ. ಏಕೆಂದರೆ ಎರಕ ಹೊಯ್ದೋ, ರಂಧ್ರ ಕೊರೆದೋ ಇಷ್ಟು ಸೂಕ್ಷ್ಮವಾದ ಕೊಳವೆಗಳನ್ನು ತಯಾರಿಸುವುದು ಕಷ್ಟ. ಒಂದೆರಡು ನಾಳಗಳನ್ನು ಕಷ್ಟ ಪಟ್ಟು ಎರಕ ಹೊಯ್ಯಬಹುದು. ಆದರೆ, ಮಾವಿನ ಮರದಂತೆ ಶಾಖೋಪಶಾಖೆಗಳ ಹಂದರವಿರುವ ಲೋಮನಾಳಗಳ ಜಾಲವನ್ನು ಎರಕ ಹೊಯ್ಯುವುದು ಎಂತಹ ಇಂಜಿನೀಯರಿಗೂ ದೊಡ್ಡ ಸವಾಲೇ ಸರಿ. ಈ ಸವಾಲಿಗೆ  ಉತ್ತರವಾಗಿ ಕಾರ್ನೆಲ್ ವಿಶ್ವವಿದ್ಯಾನಿಲಯದ ನ್ಯಾನೋ ತಂತ್ರಜ್ಞ ಜೇಸನ್ ಸ್ಪೆಕ್ಟರ್ ಮತ್ತು ತಂಡದವರು ಸಕ್ಕರೆ ಮಿಠಾಯಿಯನ್ನು ಬಳಸಿದ್ದಾರೆ. ಕಾಟನ್ ಕ್ಯಾಂಡಿ ಎಂದರೆ ಸಕ್ಕರೆ ಪಾಕದ ಎಳೆಗಳಷ್ಟೆ!  ಸಕ್ಕರೆ ಪಾಕದ ಎಳೆಗಳ ಮೇಲೆ ಪಾಲಿಮರ್ ಎರಕ ಹೊಯ್ದು, ಲೋಮನಾಳಗಳ ಹಂದರವನ್ನು ಸೃಷ್ಟಿಸುವ ವಿನೂತನ ತಂತ್ರವನ್ನು ಸ್ಪೆಕ್ಟರ್ ತಂಡ ನಿರೂಪಿಸಿದೆ.
ಮೊದಲಿಗೆ ಕಾಟನ್ ಕ್ಯಾಂಡಿಯ ಒಂದು ಮುದ್ದೆಯನ್ನು ತಯಾರಿಸಿ, ಅದರ ಎರಡೂ ತುದಿಗೆ ಸಕ್ಕರೆಯ ಎರಡು ಕಡ್ಡಿಗಳನ್ನು ಈ ತಂಡ ಹುದುಗಿಸಿತು. ಈ ಸಕ್ಕರೆಯ ಮುದ್ದೆಯ ಮೇಲೆ ದೇಹಕ್ಕೆ ಒಗ್ಗುವ ಪಾಲಿಮರ್ (ಇದನ್ನು ಪಿಡಿಎಂಎಸ್ ಎನ್ನುತ್ತಾರೆ) ಅನ್ನು ಎರಕ ಹೊಯ್ಯಲಾಯಿತು. ಪಾಲಿಮರ್ ಒಣಗಿದ ಅನಂತರ ಇಡೀ ಮುದ್ದೆಯನ್ನು ಎರಡು ದಿನಗಳ ಕಾಲ ನೀರಿನಲ್ಲಿ ಇಟ್ಟರು. ಪಾಲಿಮರ್ನ ಒಳಗಿದ್ದ ಸಕ್ಕರೆಯೆಲ್ಲ ನೀರಿನಲ್ಲಿ ಕರಗಿದ ಮೇಲೆ, ಮದ್ಯಸಾರ ಬಳಸಿ ಪಾಲಿಮರ್ ಅನ್ನು ಒಣಗಿಸಿದರು. ಪಿಡಿಎಂಎಸ್ ನೀರಿನಲ್ಲಿ ಕರಗುವುದಿಲ್ಲ. ಈಗ ಉಳಿದದ್ದು, ಕಾಟನ್ ಕ್ಯಾಂಡಿಯ ಎಳೆಗಳಷ್ಟು ಸೂಕ್ಷ್ಮವಾದ ರಂಧ್ರವಿರುವ ಪಿಡಿಎಂಎಸ್ ಕೊಳವೆಗಳ ಹಂದರ.  ತುದಿಯಲ್ಲಿದ್ದ ಸಕ್ಕರೆ ಕಡ್ಡಿಗಳೂ ಕರಗಿ, ಎರಡು ಕೊಳವೆಗಳಾಗಿದ್ದುವು. ಇದರಲ್ಲಿ ಒಂದರ ಮೂಲಕ ಇಲಿಯ ರಕ್ತವನ್ನು ಹರಿಸಿದಾಗ ಅದು ಮತ್ತೊಂದು ಬದಿಯ ಕೊಳವೆಯಿಂದ ಹೊರಬಂದಿತು.  ಸೂಕ್ಷ್ಮದರ್ಶಕಕ್ಕೆ ವೀಡಿಯೊ ಕ್ಯಾಮರಾ ಜೋಡಿಸಿ, ಈ ಕೃತಕ ಅಂಗದಲ್ಲಿ ರಕ್ತ ಹರಿಯುವ ಬಗೆಯನ್ನೂ ಚಿತ್ರೀಕರಿಸಿದ್ದಾರೆ. ಅಷ್ಟೇ ಅಲ್ಲ. ಅದನ್ನು ಕತ್ತರಿಸಿ ಒಳರಚನೆ ಹೇಗಿದೆ ಎಂದೂ ಸೂಕ್ಷ್ಮದರ್ಶಕದ ಅಡಿಯಲ್ಲಿ ಗಮನಿಸಿದ್ದಾರೆ.
ಕಾಟನ್ ಕ್ಯಾಂಡಿ ಬಳಸಿ ತಯಾರಿಸಿದ ಈ ಲೋಮನಾಳಗಳ ಗಾತ್ರ ನಿಜಾಂಗಗಳಲ್ಲಿರುವ ಲೋಮನಾಳಗಳಿಗೆ ಸಮಾನವಾಗಿದೆಯಂತೆ. ಅಲ್ಲದೆ ಲೋಮನಾಳಗಳ ನಡುವಣ ಅಂತರವೂ ಅಂಗಗಳಲ್ಲಿರುವಂತೆಯೇ ಇರುವುದರಿಂದ, ಈ ಹಂದರದೊಳಗೆ ಬೆಳೆಯುವ ಜೀವಕೋಶಗಳಿಗೆ ಆಹಾರ, ಆಮ್ಲಜನಕದ ಕೊರತೆ ತಟ್ಟಲಾರದು ಎನ್ನುತ್ತದೆ ಸ್ಪೆಕ್ಟರ್ ತಂಡ.  ಕೃತಕ ಅಂಗಗಳ ಹಂದರವನ್ನು ತಯಾರಿಸಲು ಇತ್ತೀಚಿನವರೆಗೂ ಬಳಸಿರುವ ತಂತ್ರಗಳಲ್ಲೆಲ್ಲಾ ಇದುವೇ ಅತ್ಯಂತ ಸರಳ ಹಾಗೂ ಸಹಜ ಅಂಗದ ಒಳರಚನೆಯನ್ನು ಹೋಲುವ ಹಂದರವೂ ದೊರೆಯುವುದರಿಂದ ಕೃತಕ ಅಂಗಗಳ ರಚನೆ ಸುಲಭವಾಗಬಹುದು ಎನ್ನುವುದು ತಂಡದ ಆಶಯ.
Leon M. Bellan  et al; Fabrication of an artificial 3-dimensional vascular network using sacrificial sugar structures,  Soft Matter, DOI: 10.1039/b819905a,  2009, (published online 20.3.2009)
ಸಾಗರತಳದ ಮೂಳೆಬಾಕರು!
ಕಡಲನ್ನು ಕವಿಗಳು ರತ್ನಗರ್ಭ ಎಂದು ಹೆಸರಿಸಿದ್ದಾರೆ. ಅನೂಹ್ಯವಾದಷ್ಟು ಸಂಪತ್ತು ಸಾಗರದಲ್ಲಿದೆಯಂತೆ. ಅದಕ್ಕಾಗಿಯೇ ದೇವ, ದಾನವರು ಒಟ್ಟಾಗಿ ಕಡಲನ್ನು ಕಡೆದರೆಂದು ಪ್ರತೀತಿ ಇದೆ. ದೇವ-ದಾನವರ ಪ್ರಯತ್ನದಿಂದಾಗಿ ಅಮೃತ, ಹಾಲಾಹಲವೆರಡೂ ಕಡಲಿನೊಳಗಿಂದ ಬಂದುವಂತೆ. ಪುರಾಣ ಕಥೆ ಏನೇ ಇರಲಿ. ವಿಜ್ಞಾನಿಗಳೂ ಈಗ ಕಡಲನ್ನು ಕಡೆಯುತ್ತಿದ್ದಾರೆ. ವಿಜ್ಞಾನಿಗಳ ಪ್ರಯತ್ನದಿಂದಾಗಿ ಊಹೆಗೂ ನಿಲುಕದಂತಹ ಸಂಗತಿಗಳು ಕಡಲ ಒಡಲಿನಿಂದ ಹೊಮ್ಮುತ್ತಿವೆ. ಹೊಸ, ಹೊಸ ಅದ್ಭುತ ಜೀವಿಗಳ ಪರಿಚಯವಾಗುತ್ತಿದೆ. ಸೂರ್ಯನ ಬೆಳಕೂ ತಲುಪದ ಸಾಗರದಾಳದಲ್ಲಿ ವರ್ಣಮಯ ಬದುಕಿದೆ ಎನ್ನುವುದನ್ನು ನ್ಯಾಶನಲ್ ಜಿಯಾಗ್ರಫಿಕ್ ಚಾನೆಲ್ ಪ್ರದರ್ಶಿಸುತ್ತಲೇ ಇರುತ್ತದೆ. ಬಣ್ಣ, ಬಣ್ಣದ ಈ ಕತ್ತಲ ಲೋಕದಲ್ಲಿ ನಮಗರಿವಿಲ್ಲದ ಇನ್ನೂ ಎಷ್ಟೋ ರಹಸ್ಯಗಳು ಬಯಲಾಗದೇ ಉಳಿದಿವೆ ಎನ್ನುವುದಕ್ಕೆ ಬಿಎಂಸಿ ಬಯಾಲಜಿ ಪತ್ರಿಕೆಯಲ್ಲಿ ಪ್ರಕಟವಾಗಿರುವ ಸಂಶೋಧನಾ ಪ್ರಬಂಧವೊಂದು ಉದಾಹರಣೆ. ಅಮೆರಿಕೆಯ ಕ್ಯಾಲಿಫೋರ್ನಿಯಾದಲ್ಲಿರುವ ಮಾಂಟೆರಿ ಬೇ ಅಕ್ವೇರಿಯಂ ಸಂಶೋಧನಾಲಯದ ರಾಬರ್ಟ್ ವ್ರಿಜೆನ್ಹ್ಯೂಕ್ ಮತ್ತು ಸಂಗಡಿಗರು ಕಡಲ ತಳದಲ್ಲಿ ತಿಮಿಂಗಲಗಳ ಮೂಳೆಗಳನ್ನೇ ತಿಂದು ಬದುಕುವ ಒಸೆಡಾಕ್ಸ್ ಎನ್ನುವ ವಿಶಿಷ್ಟ ಹುಳುಗಳಲ್ಲಿ ಸಾಕಷ್ಟು ತಳಿ ವೈವಿಧ್ಯವನ್ನು ಗುರುತಿಸಿದ್ದಾರೆಂದು ಬಿಎಂಸಿ ಬಯಾಲಜಿ ವರದಿ ಮಾಡಿದೆ.  ಈ ಹುಳುಗಳು ವಿಕಾಸವಾದ ಕಾಲ ಹಾಗೂ ರೀತಿಯ ಬಗ್ಗೆ ಇದುವರೆಗಿದ್ದ ನಂಬಿಕೆಯನ್ನು ಇದು ಬುಡಮೇಲು ಮಾಡುವಂತಿದೆ.
ಸಾಗರತಳದ ಕೆಸರು ಹೂಳಿನಲ್ಲಿ ಬದುಕುವ ಜೀವಿಗಳಲ್ಲೆಷ್ಟೋ ವೈವಿಧ್ಯವಿದೆ. ಅದರಲ್ಲೂ ಎರಡು, ಮೂರು ಕಿಲೋಮೀಟರು ಆಳದಲ್ಲಿರುವ ನೀರಿನಲ್ಲಿ, ಆ ನೀರಿನ ಭಾರವನ್ನೂ ತಾಳಿಕೊಂಡು ಹಲವು ಜೀವಿಗಳು ಬದುಕಿವೆ. ಹೂಳಿನಲ್ಲಿರುವ ಗಂಧಕ, ರಂಜಕದ ರಾಸಾಯನಿಕಗಳನ್ನು ಒಡೆದು ಅದರಿಂದಲೇ ಜೀವ ಸವೆಸುವ ಬೂಸ್ಟುಗಳು ಹಾಗೂ ಬ್ಯಾಕ್ಟೀರಿಯಾಗಳು ಇಲ್ಲಿವೆ. ಬಿಸಿ ಶಿಲಾರಸ ಹೊಮ್ಮುವ ಸಾಗರತಳದಲ್ಲಿನ ಸೀಳುಗಳ ಸಂದಿಯಲ್ಲಿ ಬದುಕುವ ಬ್ಯಾಕ್ಟೀರಿಯಾಗಳು ಕುದಿಯುವ ನೀರಿನಲ್ಲಿಯೂ ಸಾಯವು! ಇಲ್ಲಿನ ಪರಿಸರ ಸಾಮಾನ್ಯ ಜೀವಿಗಳಿಗೆ ಒಗ್ಗುವಂಥದ್ದಲ್ಲ. ನೀರಿನ ಭಾರವೂ ಹೆಚ್ಚು. ಸೂರ್ಯನ ಬೆಳಕು ಕಾಣುವುದೇ ಇಲ್ಲವಾದ್ದರಿಂದ ಆಹಾರ ತಯಾರಿಸುವ ಸಸ್ಯಗಳು ಇಲ್ಲವೇ ಇಲ್ಲ. ಆಳವೂ ಹೆಚ್ಚಾದ್ದರಿಂದ ಸಣ್ಣ ಪ್ರಾಣಿಗಳ ಶವಗಳು ತಳ ಮುಟ್ಟುವ ಮೊದಲೇ ಇತರೇ ಪ್ರಾಣಿಗಳಿಗೆ ಆಹಾರವಾಗಿಬಿಡುತ್ತವೆ. ಹೀಗಾಗಿ ಈ ಪರಿಸರದಲ್ಲಿ ಬ್ಯಾಕ್ಟೀರಿಯಾ ಹಾಗೂ ಬೂಸಿನಂತ ಜೀವಿಗಳಷ್ಟೆ ಇರಬಹುದೆನ್ನುವ ನಂಬಿಕೆ ಇತ್ತು. ಈ ನಂಬಿಕೆಯೂ ಈಗ ಸುಳ್ಳಾಗಿದೆ.
ಎರೆಹುಳ ಹಾಗೂ ಜಿಗಣೆಗಳ ಸಂಬಂಧಿಯಾದ ಕೊಳವೆಹುಳುಗಳೂ ಇಲ್ಲಿ ಜೀವಿಸುತ್ತಿವೆ.  2002ನೇ ಇಸವಿಯಲ್ಲಿ ಮೊತ್ತಮೊದಲಿಗೆ ಬಯಲಾದ ಈ ಪ್ರಾಣಿಗಳ 17 ಪ್ರಬೇಧಗಳನ್ನು ಈಗ ಗುರುತಿಸಲಾಗಿದೆ. ಒಸೆಡಾಕ್ಸ್ ಎಂದು ಹೆಸರಿಸಿರುವ ಈ ಪ್ರಾಣಿಗಳಿಗೆ, ಪ್ರಾಣಿಗಳ ಪ್ರಮುಖ ಅಂಗವಾದ ಬಾಯಿ ಇಲ್ಲವೇ ಇಲ್ಲ. ಬಾಯಿ ಇರಲಿ, ಉದರಂಭರಣಕ್ಕೆ ಹೊಟ್ಟೆ ಅಂದರೆ ಜೀರ್ಣಾಂಗವೇ ಇಲ್ಲ. ಇದು ಅಚ್ಚರಿಯ ವಿಚಾರ. ಏಕೆಂದರೆ ಪ್ರಾಣಿಗಳಲ್ಲಿ ಅತ್ಯಂತ ಕನಿಷ್ಟ ವಿಕಾಸವಾಗಿದೆ ಎನ್ನಲಾದ ಸ್ಪಂಜುಜೀವಿಗೂ ಕೂಡ ಬಾಯಿಯಂತಹ ಅಂಗವಿದೆ. ಅದಕ್ಕೆ ಹೊಟ್ಟೆ ಇಲ್ಲದಿರಬಹುದು, ಆದರೆ ಆಹಾರ ಸೇವಿಸುವ ಬಾಯಿಯಂತಹ ರಂಧ್ರವಿದೆ! ಒಸೆಡಾಕ್ಸ್ಗೆ ಅದುವೂ ಇಲ್ಲ. ಅದಕ್ಕಿಂತಲೂ ವಿಚಿತ್ರವೆಂದರೆ, ಇದು ಜೀವಿಸುವ ಪರಿಸರ. ಸಾಗರತಳದಲ್ಲಿ ಜೀವಿಸುವ ಇತರೆ ಕೊಳವೆ ಹುಳಗಳು ಹೂಳಿನಲ್ಲಿ ಕೊಳವೆಯಂತಹ ರಂಧ್ರ ಕೊರೆದು ಅದರಲ್ಲಿಯೇ ಜೀವಿಸುತ್ತವೆ. ಆದರೆ ಒಸೆಡಾಕ್ಸ್ನ ಮನೆ ಹೂಳಿನಲ್ಲಿಲ್ಲ. ಹೂಳಿಗೆ ಬಂದು ಬಿದ್ದ ಬೃಹತ್ ಗಾತ್ರದ ತಿಮಿಂಗಲಗಳ ಮೂಳೆಯಲ್ಲಿ ರಂಧ್ರ ಕೊರೆದು ಅದನ್ನೇ ಮನೆಯಾಗಿಸಿಕೊಂಡು ಈ ಪ್ರಾಣಿಗಳು ಬದುಕುತ್ತವೆ.
ಹಾಗಿದ್ದರೆ ಇವು ಆಹಾರ ಸೇವಿಸುವುದಾದರೂ ಹೇಗೆ ಎಂದಿರಾ? ನಿಜ. ಇದುವೂ ಪ್ರಾಣಿಪ್ರಪಂಚದ ವಿಚಿತ್ರಗಳಲ್ಲಿ ಒಂದು. ಈ ಪ್ರಾಣಿ ತಾನೊಂದೇ ಬದುಕುವುದಿಲ್ಲ. ತನ್ನೊಟ್ಟಿಗೆ ಒಂದು ಬ್ಯಾಕ್ಟೀರಿಯಾವನ್ನೂ ಕೂಡಿಸಿಕೊಂಡು ಬದುಕುತ್ತದೆ. ನೋಡಲು ಪುಟ್ಟ ಗಿಡದಂತೆ ಕಾಣುವ ಇದು, ಮೂಳೆಯೊಳಗೆ ಬೇರು ಬಿಡುತ್ತದೆ. ಈ ಬೇರಿನಂಥ ಅಂಗದೊಳಗೆ ಒಂದು ಬಗೆಯ ಬ್ಯಾಕ್ಟೀರಿಯಾವನ್ನು ಸಾಕುತ್ತದೆ. ಬ್ಯಾಕ್ಟೀರಿಯಾ ಮೂಳೆಯನ್ನು ಕರಗಿಸಿದಾಗ, ಅದರ ಸಾರವನ್ನು ನೇರವಾಗಿ ಹೀರಿಕೊಳ್ಳುತ್ತದೆ. ಆಹಾರ ಸಂಪಾದನೆಯಷ್ಟೆ ಅಲ್ಲ. ಇದರ ಇತರೆ ಜೀವನಕ್ರಿಯೆಗಳೂ ಸಾಮಾನ್ಯವಲ್ಲ. ಹತ್ತಾರು ಆನೆಗಳಷ್ಟು ದೊಡ್ಡ ತಿಮಿಂಗಲದ ಮೂಳೆಯನ್ನು ಕರಗಿಸುವ ಈ ಪ್ರಾಣಿ ಎಷ್ಟು ದೊಡ್ಡದಿರಬಹುದೆಂದಿರಿ? ಕೆಲವೇ ಮಿಲಿಮೀಟರುಗಳಷ್ಟು ಅಂದರೆ ಕೆಂಜುಗ ಇರುವೆಗಿಂತಲೂ ಪುಟ್ಟದು.  ಇಷ್ಟು ಪುಟ್ಟ ಪ್ರಾಣಿಯಲ್ಲಿ ಇನ್ನೂ ಒಂದು ವಿಚಿತ್ರವಿದೆಯಂತೆ. ಇದರಲ್ಲಿ ಹೆಣ್ಣೇ ದೊಡ್ಡದು, ಗಂಡು ಪುಟ್ಟದು. ಒಂದೊಂದು ಹೆಣ್ಣಿಗೂ ಹತ್ತಾರು ಗಂಡುಗಳ ಕಅಂತಃಪುರಕಿವಿರುತ್ತದೆಯಂತೆ. ಈ ಅಂತಃಪುರ ಹೆಣ್ಣಿನ ದೇಹದೊಳಗೇ ಇದೆ ಎನ್ನುವುದು ಮತ್ತೊಂದು ವಿಶೇಷ.
ಇಷ್ಟು ಪುಟ್ಟ ಜೀವಿಯಲ್ಲಿ ಎಷ್ಟು ವೈವಿಧ್ಯ ಇರಬಹುದು? ಬಣ್ಣ, ಆಕಾರ, ಗಾತ್ರ ಎಲ್ಲದರಲ್ಲಿಯೂ ಸಾಕಷ್ಟು ವಿಭಿನ್ನವಾಗಿರುವ ಪ್ರಾಣಿಗಳನ್ನು ವಿಜ್ಞಾನಿಗಳು ಬೆದಕಿದ್ದಾರೆ. ಐದು ವರ್ಷಗಳ ಹಿಂದೆ ಎರಡೇ ಎರಡು ಬಗೆಯ ಜೀವಿಗಳಷ್ಟೆ ಕಾಣಸಿಕ್ಕಿದ್ದುವು. ಇಂದು ಹದಿನೇಳು ಪ್ರಬೇಧಗಳನ್ನು ವಿಜ್ಞಾನಿಗಳು ಗುರುತಿಸಿದ್ದಾರೆ. ಈ ವೈವಿಧ್ಯ ಕೇವಲ ತೋರಿಕೆಯಲ್ಲ. ಅವು ಒಂದೊಂದರ ತಳಿಗುಣವೂ ವಿಭಿನ್ನ ಎಂದು ನಿರೂಪಿಸಿದ್ದಾರೆ. ಅದರೊಟ್ಟಿಗೇ ಕೆಲವು ಸಂದೇಹಗಳೂ ಹುಟ್ಟಿಕೊಂಡಿವೆ. ಸಾಮಾನ್ಯವಾಗಿ ತಳಿಗುಣವೆಷ್ಟು ವಿಭಿನ್ನ ಎಂದು ಪತ್ತೆ ಮಾಡಲು ಜೀವಿಗಳ ಕೋಶಗಳಲ್ಲಿರುವ ಮೈಟೊಕಾಂಡ್ರಿಯ ಎನ್ನುವ ಕೋಶಾಂಗದಲ್ಲಿರುವ ಡಿಎನ್ಎಯನ್ನು ಹೋಲಿಸಿ ನೋಡುತ್ತಾರೆ. ಎಷ್ಟೇ ಸಂತತಿಗಳು ಕಳೆದರೂ, ಮೈಟೊಕಾಂಡ್ರಿಯದಲ್ಲಿರುವ ಡಿಎನ್ಎಯಲ್ಲಿ ಏರುಪೇರಾಗುವುದಿಲ್ಲ. ಏನಾದರೂ ಏರುಪೇರಾದರೆ ಅದು ಕಾಲಾಂತರದಲ್ಲಿ ಕೂಡಿಕೊಂಡ ದೋಷಗಳೇ ಹೊರತು, ಕೋಶಗಳು ಒಂದರೊಡನೊಂದು ಸಂಗಮವಾಗಿ ಆದ ವ್ಯತ್ಯಾಸವಲ್ಲ ಎನ್ನುವುದು ನಂಬಿಕೆ. ಹೀಗಾಗಿ ಒಂದೇ ಮೂಲದಿಂದ ವಿಕಾಸವಾಗಿರಬಹುದಾದ (ಉದಾಹರಣೆಗೆ ಚಿಂಪಾಂಜಿ ಮತ್ತು ಮನುಷ್ಯ) ಎರಡು ಜೀವಿಗಳ ಮೈಟೊಕಾಂಡ್ರಿಯದ ಡಿಎನ್ಎಯಲ್ಲಿರುವ ವ್ಯತ್ಯಾಸವನ್ನು ಅಳೆದರೆ, ಇವೆರಡೂ ಎಷ್ಟು ಕಾಲದ ಹಿಂದೆ ಪ್ರತ್ಯೇಕವಾದುವು ಎಂದು ಲೆಕ್ಕ ಹಾಕಬಹುದು.
ಐದು ವರ್ಷಗಳ ಹಿಂದೆ ಸಿಕ್ಕಿದ್ದ ಎರಡು ಒಸೆಡಾಕ್ಸ್ ಪ್ರಭೇದಗಳ ಮೈಟೊಕಾಂಡ್ರಿಯ ಡಿಎನ್ಎಯನ್ನೂ ಹೀಗೆ ಹೋಲಿಸಿ ನೋಡಿದ್ದರು. ಆಗ ಅವೆರಡೂ ಸುಮಾರು 4 ಕೋಟಿ ವರ್ಷಗಳ ಹಿಂದೆ ಬೇರೆಯಾಗಿದ್ದುವು ಎಂದು ಲೆಕ್ಕ ಹಾಕಲಾಗಿತ್ತು. ತಿಮಿಂಗಲಗಳ ಪೂರ್ವಜರೂ ಅದೇ ಕಾಲದಲ್ಲಿ ವಿಕಾಸವಾದುವಾದ್ದರಿಂದ, ಅವುಗಳ ಮೂಳೆಗಳನ್ನು ಕೊರೆದು ಬದುಕಿದ್ದ ಜೀವಿಯಿಂದ ಈ ಎರಡೂ ಪ್ರಬೇಧಗಳು ಉದ್ಭವವಾಗಿರಬೇಕು ಎಂದು ಊಹಿಸಲಾಗಿತ್ತು. ಈಗ ದೊರೆತಿರುವ ಇನ್ನೂ ಹದಿನೈದು ಜೀವಿಗಳ ಮೈಟೊಕಾಂಡ್ರಿಯದ ಡಿಎನ್ಎಗಳನ್ನು ಒಂದಿನ್ನೊಂದರ ಜೊತೆಗೆ ರಾಬರ್ಟ್ ವ್ರಿಜೆನ್ಹ್ಯೂಕ್ ತಂಡ ಹೋಲಿಸಿ ನೋಡಿದೆ. ಇದು ಒಸೆಡಾಕ್ಸ್ಗಳ ಉದ್ಭವಕಾಲವನ್ನು ಇನ್ನಷ್ಟು ಹಿಂದಕ್ಕೆ ದೂಡಿದೆ. ಅಂದರೆ ತಿಮಿಂಗಲಗಳ ಕಾಣಿಸಿಕೊಳ್ಳುವುದಕ್ಕೂ ಮೊದಲೇ ಇವು ಉಗಮವಾಗಿರಬೇಕು ಎಂದು ವ್ರಿಜೆನ್ಹ್ಯೂಕ್ರ ಸಂಶೋಧನೆ ಸೂಚಿಸುತ್ತಿದೆ.  ಈ ಲೆಕ್ಕಾಚಾರವೇ ತಪ್ಪಿರಬಹುದೇ? ಅಥವಾ ಈ ಹುಳುಗಳು ತಿಮಿಂಗಲಗಳಲ್ಲದೆ ಇತರೆ ಜೀವಿಗಳ ಮೂಳೆಗಳನ್ನೂ ಅರಗಿಸಿಕೊಳ್ಳುತ್ತಿದ್ದುವೇ? ಇತ್ಯಾದಿ ಸಂದೇಹಗಳು ಹುಟ್ಟಿಕೊಂಡಿವೆ. ಉಳಿದ ಜೀವಿಗಳಂತೆ ಇವು ಎಲ್ಲಿಯೂ ತಮ್ಮ ಇತಿಹಾಸದ ಪಳೆಯುಳಿಕೆಗಳನ್ನು ಉಳಿಸಿಲ್ಲವಾಗಿ, ಈ ಸಂದೇಹಗಳ ಪರಿಹಾರಕ್ಕೆ ಹೊಸ ಉಪಾಯಗಳನ್ನು ಹುಡುಕಬೇಕಾಗಿದೆ.
1. Robert C. Vrijenhoek et al., A remarkable diversity of bone-eating worms, BMC-Biology, 7: 74, 2009 (doi:10.1186/1741-7007-7-74).

ಸಸ್ಯಲೋಕದಲ್ಲೂ ಪಿತ್ತ ರಸ!
ಪ್ರಾಣಿ ಮತ್ತು ಸಸ್ಯಗಳ ನಡುವಣ ವ್ಯತ್ಯಾಸ ಸುಸ್ಪಷ್ಟ. ಬಣ್ಣ್ಲ, ಚಲನವಲನ, ಸಂತಾನೋತ್ಪತ್ತಿಯ ವಿಧಾನಗಳು ಎಲ್ಲದರಲ್ಲಿಯೂ ಪ್ರಾಣಿ ಮತ್ತು ಸಸ್ಯಗಳಲ್ಲಿ ಸಾಕಷ್ಟು ಭಿನ್ನತೆ ಇದೆ. ಈ ವಿವಿಧತೆಯಲ್ಲಿಯೂ ಏಕತೆ ಇದೆ ಎನ್ನುವುದೇ ಜೀವಲೋಕದ ವಿಸ್ಮಯ. ದಕ್ಷಿಣ ಅಮೆರಿಕದ ಗಿಡವೊಂದರ ಪುಟ್ಟ ಬೀಜದಲ್ಲಿ ಪ್ರಾಣಿ ಮತ್ತು ಸಸ್ಯಲೋಕದಲ್ಲಿನ ಅವಿನಾಭಾವ ಸಂಬಂಧಕ್ಕೆ ಮತ್ತೊಂದು ಉದಾಹರಣೆ ದೊರಕಿದೆ. ಈ ಭಾಗದಲ್ಲಿ ಬೆಳೆಯುವ ಶುಂಠಿ ಸಸ್ಯಗಳ ಕುಟುಂಬ (ಜಿಂಜಿಬರೇಲಿಸ್)ಕ್ಕೆ ಸೇರಿದ ಸಸ್ಯವೊಂದರ ಬೀಜದಲ್ಲಿ ಪ್ರಾಣಿಗಳ ಪಿತ್ತರಸದಲ್ಲಿ ಕಾಣುವ ವರ್ಣಕವೊಂದು ಕಾಣಸಿಕ್ಕಿದೆ. ಬೈಲಿರೂಬಿನ್ ಎನ್ನುವ ಈ  ವರ್ಣಕ ಸಸ್ಯಗಳಲ್ಲಿ ಇರುವುದು ಅಸಾಧ್ಯ ಎಂದು ನಂಬಿದ್ದ ವಿಜ್ಞಾನಿಗಳ ನಂಬಿಕೆಯನ್ನು ನಿಸರ್ಗ ಹೀಗೆ ತಲೆಕೆಳಗು ಮಾಡಿದೆ.
ಛಳಿಗಾಲ ಮುಗಿದು ಬಲಿತ ಎಲೆಗಳನ್ನು ಉದುರಿಸಿದ ಅರಳಿ ಮರ ದಿನಕ್ಕೊಂದು ಬಣ್ಣ ತೊಡುವುದನ್ನು ಕಾಣಬಹುದು. ಅಚ್ಚಹಸಿರಿನ ಎಲೆಗಳ ಜಾಗದಲ್ಲಿ ತಿಳಿ ಕಂದು, ತಾಮ್ರ, ಎಳೆ ಕೆಂಪು, ಎಳೆ ಹಸಿರು, ಹಸಿರು… ಹೀಗೆ ಉದಯಿಸುತ್ತಿರುವ ತಳಿರು ಎಲೆಗಳು ಒಂದಾದಮೇಲೊಂದು ಬಣ್ಣ ತಳೆಯುವುದನ್ನು ನೋಡುವುದೇ ಚೆಂದ. ಸಸ್ಯಲೋಕದಲ್ಲಿ ವರ್ಣಕಗಳಿಗೆ ಬರವಿಲ್ಲ ಎನ್ನುವುದಕ್ಕೆ ಇದೊಂದು ಸಣ್ಣ ಉದಾಹರಣೆಯಷ್ಟೆ. ಕರಿ ಬಣ್ಣದ ಹೊರತಾಗಿ ಕಾಮನಬಿಲ್ಲಿನ ಎಲ್ಲ ಬಣ್ಣಗಳನ್ನೂ ಪ್ರದರ್ಶಿಸುವ ವರ್ಣಕಗಳನ್ನು ಸಸ್ಯಲೋಕದಲ್ಲಿ ಕಾಣಬಹುದು. ರಾಸಾಯನಿಕವಾಗಿ ಸಸ್ಯಗಳಲ್ಲಿರುವ ಬಣ್ಣಗಳಿಗೆ ಕ್ಸಾಂತೊಫಿಲ್ (ಹಳದಿ), ಆಂಥೊಸಯಾನಿನ್ (ಕೆಂಪು), ಕೊಸಯಾನಿನ್ (ನೀಲಿ), ಕ್ಲೋರೋಫಿಲ್ (ಹಸಿರು) ಮುಂತಾದ ವರ್ಣಕಗಳು ಕಾರಣ. ಎಲೆಗಳಲ್ಲಿ ಕ್ಲೋರೋಪಿಲ್ನ ಪ್ರಮಾಣ ಹೆಚ್ಚು. ಆದ್ದರಿಂದಲೇ ಎಲೆಗಳು ಹಸಿರಾಗಿ ಕಾಣುತ್ತವೆ.  ಯಾವ ವರ್ಣಕದ ಪ್ರಮಾಣ ಹೆಚ್ಚಿರುತ್ತದೆ ಎನ್ನುವುದನ್ನು ಅವಲಂಬಿಸಿ ಹೂವಿನ ಪಕಳೆಗಳ ಬಣ್ಣವೂ ಬದಲಾಗುತ್ತದೆ. ಅರಳಿಯ ಎಲೆಗಳ ಬಣ್ಣ ಬದಲಾಗುವುದೂ ಹೀಗೆಯೇ.
ಪ್ರಾಣಿಪ್ರಪಂಚವೇನೂ ವರ್ಣರಹಿತವಲ್ಲ. ನವಿಲು, ಪಾತರಿಗಿತ್ತಿಗಳನ್ನ ನೋಡಿಲ್ಲವೇ? ಆದರೆ ಇವುಗಳಲ್ಲಿ ಹಸಿರು, ಕೆಂಪು, ಹಳದಿಗೆಂದು ವಿವಿಧ ವರ್ಣಕಗಳಿಲ್ಲ. ಚಿಟ್ಟೆಗಳ ರೆಕ್ಕೆಗಳ ಮೇಲಿರುವ ಹುರುಪೆಗಳಲ್ಲಿ ಬಣ್ಣವೇ ಇಲ್ಲ. ಕನ್ನಡಿಯಂತಿರುವ ಅವುಗಳೊಳಗೆ ಬೆಳಕು ಹಾದು ಬರುವಾಗ ವಿವಿಧ ಬಣ್ಣಗಳು ಗೋಚರಿಸುತ್ತವೆ! ಇನ್ನು ನಮ್ಮ ಚರ್ಮ, ಕೂದಲಿಗೆ ಮೆಲಾನಿನ್ ಎನ್ನುವ ವಸ್ತು ಬಣ್ಣ ನೀಡುತ್ತದೆ. ಹಕ್ಕಿಗಳ ಪುಕ್ಕಗಳಿಗೂ ಇದೇ ವಸ್ತುವಿನ ವಿವಿಧ ರೂಪಗಳು ಬಣ್ಣ ಹಚ್ಚುತ್ತವೆ. ಪ್ರಾಣಿಗಳಿಗೆ ಬಣ್ಣ ಹಚ್ಚುವ ವರ್ಣಕಗಳ ರಾಸಾಯನಿಕ ರಚನೆ, ಸಸ್ಯಗಳಲ್ಲಿರುವ ವರ್ಣಕಗಳಿಗಿಂತ ಭಿನ್ನ ಎನ್ನುವುದರಲ್ಲಿ ಎರಡು ಮಾತಿಲ್ಲ.
ಸಸ್ಯಗಳಲ್ಲಿರುವ ವರ್ಣಕಗಳಿಗೊಂದು ಮಹತ್ವದ ಕೆಲಸವಿದೆ. ಇವು ಬೆಳಕಿನಲ್ಲಿರುವ ಶಕ್ತಿಯನ್ನು ಹೀರಿಕೊಂಡು ಸಸ್ಯಕೋಶಗಳಲ್ಲಿ ಶೇಖರಿಸುತ್ತವೆ. ಪ್ರಾಣಿಗಳ ಬಣ್ಣಗಳಿಗೆ ಇಂತಹ ಜೀವಾಧಾರವಾದ ಮಹತ್ವವಿಲ್ಲ ಎನ್ನಬಹುದು. ಉದಾಹರಣೆಗೆ, ಕ್ಲೋರೋಫಿಲ್ (ಇದನ್ನು ಹರಿತ್ತು ಎನ್ನುತ್ತೇವೆ) ಬೆಳಕಿನ ಶಕ್ತಿಯನ್ನು ಹೀರಿಕೊಂಡು ಚುರುಕಾಗುತ್ತದೆ. ಸಸ್ಯಕೋಶದಲ್ಲಿರುವ ನೀರು ಹಾಗೂ ಕಾರ್ಬನ್ ಡಯಾಕ್ಸೈಡ್ಗಳ ನಡುವೆ ಸಂಯೋಗವುಂಟು ಮಾಡಿ ಸಕ್ಕರೆಯನ್ನು ಉತ್ಪಾದಿಸುತ್ತದೆ. ಕ್ಲೋರೋಫಿಲ್ನಷ್ಟು ಅಲ್ಲದಿದ್ದರೂ ಉಳಿದ ವರ್ಣಕಗಳೂ ಬೆಳಕಿನಿಂದ ಶಕ್ತಿಯನ್ನು ಹೀರಬಲ್ಲವು.  ಇಡೀ ಜೀವಜಗತ್ತಿಗೆ ಶಕ್ತಿ ಒದಗಿಸುವ ವರ್ಣಕಗಳು ಇವು.
ಶಕ್ತಿಯ ವಿತರಣೆಯಲ್ಲಿ ಪಾಲ್ಗೊಳ್ಳುವ ಕೆಲವು ವರ್ಣಕಗಳು ಪ್ರಾಣಿಗಳಲ್ಲಿಯೂ ಇವೆ. ಉದಾಹರಣೆಗೆ, ರಕ್ತದಲ್ಲಿರುವ ಹೀಮೋಗ್ಲೋಬಿನ್ ಹಾಗೂ ಕಣ್ಣಿನ ಪರದೆಯೊಳಗಿರುವ ರೋಡಾಪ್ಸಿನ್.  ರಕ್ತದ ಕೆಂಪು ಬಣ್ಣಕ್ಕೆ ಹೀಮೋಗ್ಲೋಬಿನ್ ಕಾರಣ.  ವಿಶೇಷವೆಂದರೆ, ಹೀಮೊಗ್ಲೋಬಿನ್ ರಾಸಾಯನಿಕದ ಅಂಗವಾದ ಹೀಮ್ ಎನ್ನುವ ಅಂಶದ ರಾಸಾಯನಿಕ ರಚನೆಗೂ, ಕ್ಲೋರೋಫಿಲ್ನ ರಚನೆಯಲ್ಲಿಯೂ ಸಾಮ್ಯವಿದೆ. ಇವೆರಡೂ ವರ್ಣಕಗಳ ತಯಾರಿಕೆಯಲ್ಲಿಯೂ ಸೈಕ್ಲಿಕ್ ಟೆಟ್ರಾಪಿರೋಲ್ ಎನ್ನುವ ರಾಸಾಯನಿಕಗಳು ಪಾಲ್ಗೊಳ್ಳುತ್ತವೆ. ಆದರೆ ಪ್ರಾಣಿಗಳಲ್ಲಿ ಕ್ಲೋರೋಫಿಲ್ ಇಲ್ಲ. ಸಸ್ಯಗಳಲ್ಲಿ ರಕ್ತವಿಲ್ಲ!  ಹಾಗೆಯೇ ಕ್ಯಾರೆಟ್ನಲ್ಲಿರುವ ಬೀಟ-ಕೆರೊಟಿನ್ (ಎ-ಜೀವಸತ್ವ) ಹಾಗೂ ನಮ್ಮ ಕಣ್ಣಿನ ರೋಡಾಪ್ಸಿನ್ಗಳ ರಚನೆಯಲ್ಲಿಯೂ ಸಾಮ್ಯವಿದೆ. ವಾಸ್ತವವಾಗಿ ನಮ್ಮ ಆಹಾರದಲ್ಲಿ ಈ ಜೀವಸತ್ವದ ಪ್ರಮಾಣ ಕಡಿಮೆ ಆದರೆ ಕಣ್ಣಿನ ದೃಷ್ಟಿಯೂ ಮಸುಕಾಗುತ್ತದೆ. ಆದರೆ ಸಸ್ಯಗಳಿಗೆ ಕಣ್ಣಿಲ್ಲ.
ಸಸ್ಯಗಳಲ್ಲಿ ಕಾಣಬರುವ ರಾಸಾಯನಿಕಗಳೇ ಪ್ರಾಣಿಗಳಲ್ಲಿ ಬೇರೊಂದು ಪಾತ್ರ ವಹಿಸುವುದಕ್ಕೆ ಇವು ಉದಾಹರಣೆಗಳು ಎನ್ನಬಹುದು. ರಕ್ತದಲ್ಲಿರುವ ಹೀಮ್ನಂತಹುದೆ ರಾಸಾಯನಿಕಗಳು ಸಸ್ಯಗಳಲ್ಲಿಯೂ ಕಂಡು ಬರುತ್ತವೆ. ಹೀಮ್ನ ರಚನೆ ಇರುವ ಮತ್ತೊಂದು ಪ್ರಾಣಿ ರಾಸಾಯನಿಕ ಬೈಲಿರೂಬಿನ್. ಇದು ಪ್ರಾಣಿಗಳ ಪಿತ್ತಜನಕಾಂಗದಲ್ಲಿ ಉತ್ಪತ್ತಿಯಾಗುವ ವರ್ಣಕ. ಗುಲ್ಮದಲ್ಲಿ ಶೇಖರಣೆಯಾಗುವ ಪಿತ್ತರಸದಲ್ಲಿ ಇದು ಹೆಚ್ಚಾಗಿರುತ್ತದೆ. ನಾವು ಸೇವಿಸಿದ ಆಹಾರವನ್ನು ಜೀರ್ಣಿಸುವುದರಲ್ಲಿ ಬೈಲಿರೂಬಿನ್ ಪ್ರಮುಖ ಪಾತ್ರ ವಹಿಸುತ್ತದೆ. ಸಾಮಾನ್ಯವಾಗಿ ಎಲ್ಲ ಪ್ರಾಣಿಗಳ ಹೇಲಿನಲ್ಲೂ ಬೈಲಿರೂಬಿನ್ ಇರುವುದರಿಂದಲೇ ಅವು ಹಳದಿಯಾಗಿರುತ್ತವೆ.
ಸಸ್ಯಗಳಲ್ಲಿ ಹೀಮ್ ರಾಸಾಯನಿಕವಿದ್ದರೂ ಬೈಲಿರೂಬಿನ್ ಇದ್ದುದಕ್ಕೆ ಪುರಾವೆಗಳಿರಲಿಲ್ಲ. ಹೀಗಾಗಿ ರಕ್ತದ ಹೀಮೊಗ್ಲೋಬಿನ್, ಸ್ನಾಯುಗಳಲ್ಲಿರುವ ಕೊಲಾಜೆನ್ಗಳ ಜೊತೆಗೆ ಈ ಬೈಲಿರೂಬಿನ್ ಅನ್ನೂ ಪ್ರಾಣಿಗಳಲ್ಲಿಯಷ್ಟೆ ಕಂಡು ಬರುವ ವಿಶಿಷ್ಟ ರಾಸಾಯನಿಕವೆಂದು ನಂಬಲಾಗಿತ್ತು. ಇದು ತಪ್ಪೆಂದು ನಿರೂಪಿಸುವ ಸುದ್ದಿಯನ್ನು ಅಮೆರಿಕೆಯ ಫ್ಲಾರಿಡಾ ವಿಶ್ವವಿದ್ಯಾನಿಲಯದ ಜೀವವಿಜ್ಞಾನಿ ಡೇವಿಡ್ ಲೀ ಮತ್ತು ಸಂಗಡಿಗರು ಜರ್ನಲ್ ಆಫ್ ಅಮೆರಿಕನ್ ಕೆಮಿಕಲ್ ಸೊಸೈಟಿ ಪತ್ರಿಕೆಯಲ್ಲಿ ವರದಿ ಮಾಡಿದ್ದಾರೆ.  ಸಸ್ಯಗಳಲ್ಲಿರುವ ಸೈಕ್ಲಿಕ್ ಟೆಟ್ರಾಪಿರೋಲ್ಗಳು ಬೈಲಿವರ್ಡಿನ್ ಗಳಾಗಿ ಬದಲಾಗುವುದು ಈ ಹಿಂದೆಯೇ ತಿಳಿದಿತ್ತು. ಪ್ರಾಣಿಗಳಲ್ಲಿ ಈ ಬೈಲಿವರ್ಡಿನ್ ರಾಸಾಯನಿಕವೇ ಬೈಲಿರೂಬಿನ್ ಆಗಿ ಪರಿವರ್ತನೆಯಾಗುತ್ತದೆ. ಬೈಲಿರೂಬಿನ್ನ ಜನಕವೆನ್ನುವ ಈ ರಾಸಾಯನಿಕಗಳು ಇದ್ದರೂ ಸಸ್ಯಗಳಲ್ಲಿ ಬೈಲಿರೂಬಿನ್ ರೂಪುಗೊಳ್ಳದಿರುವುದು ಅಚ್ಚರಿಯ ವಿಷಯವೇ ಆಗಿತ್ತು.
ಆ ಅಚ್ಚರಿ ಈಗ ಮರೆಯಾಗಿದೆ. ದಕ್ಷಿಣ ಆಫ್ರಿಕಾದಲ್ಲಿ ಬೆಳೆಯುವ ಜಿಂಜಿಬರೇಲಿಸ್ ಕುಟುಂಬದ ಸಸ್ಯ ಸ್ಟ್ರೆಲಿಟ್ಜಿಯಾ ನಿಕೋಲಿ (ಆಂಗ್ಲದಲ್ಲಿ ಇದನ್ನು ಬಿಳಿಯ ಬರ್ಡ್ ಆಫ್ ಪ್ಯಾರಡೈಸ್ ಮರ ಎನ್ನುತ್ತಾರೆ) ಸಸ್ಯದ ಬೀಜಗಳ ಕೇಸರಿ ಬಣ್ಣದಲ್ಲಿ ಬೈಲಿರೂಬಿನ್ ಇದೆ ಎಂದು ಡೇವಿಡ್ ಲೀ ತಂಡ ವರದಿ ಮಾಡಿದೆ. ಈ ಬಣ್ಣವನ್ನು ತೆಗೆದು ವಿಶಿಷ್ಟ ರಾಸಾಯನಿಕ ತಂತ್ರಗಳಿಂದ ವಿಶ್ಲೇಷಿಸಿದಾಗ ಅವುಗಳಲ್ಲಿರುವ ರಾಸಾಯನಿಕ ಬೈಲಿರೂಬಿನ್ನೇ ಎಂದು ಸ್ಪಷ್ಟವಾಯಿತು. ತಾವು ಎಲ್ಲಿಯಾದರೂ ತಪ್ಪಿದ್ದೇವೋ ಎಂದು ಅನುಮಾನಿಸಿದ ಲೀ ತಂಡ, ಬೀಜದಿಂದ ಹೆಕ್ಕಿದ ವರ್ಣಕವನ್ನು, ಪಿತ್ತಜನಕಾಂಗದಿಂದ ತೆಗೆದ ಬೈಲಿರೂಬಿನ್ ಜೊತೆಗೂಡಿಸಿ ಎಚ್ಪಿಎಲ್ಸಿ (ಉತ್ಕೃಷ್ಟ ಸಾಮಥ್ರ್ಯದ ದ್ರವ ಕ್ರೊಮಾಟೊಗ್ರಫಿ) ತಂತ್ರದಿಂದ ವಿಶ್ಲೇಷಿಸಿದರು.
ಈ ತಂತ್ರದಲ್ಲಿ ಹರಿಯುವ ದ್ರವದಲ್ಲಿ ಕರಗಿದ ವಸ್ತುಗಳ ಮೇಲೆ ವಿವಿಧ ತರಂಗಾಂತರಗಳ ಬೆಳಕನ್ನು ಹಾಯಿಸಲಾಗುತ್ತದೆ. ಅಣು ರಚನೆಗೆ ತಕ್ಕಂತೆ ಆ ವಸ್ತುಗಳು ಬೆಳಕನ್ನು ಹೀರುತ್ತವಷ್ಟೆ. ವಸ್ತು ಹೀರಿ ಉಳಿದ ಬೆಳಕಿನಲ್ಲಿ ಕೆಲವು ತರಂಗಾಂತರಗಳಷ್ಟೆ ಕಾಣೆಯಾಗಿರುತ್ತವೆ. ವಸ್ತು ಅಪ್ಪಟವಾಗಿದ್ದಷ್ಟೂ, ಕಾಣೆಯಾದ ತರಂಗಾಂತರಗಳೂ ಕಡಿಮೆ. ಬೈಲಿರೂಬಿನ್ ಜೊತೆಗೆ ಸಸ್ಯದ ವರ್ಣಕವನ್ನೂ ಕೂಡಿಸಿ ಎಚ್ಪಿಎಲ್ಸಿ ವಿಶ್ಲೇಷಣೆ ನಡೆಸಿದಾಗ ಡೇವಿಡ್ ಲೀ ತಂಡಕ್ಕೆ ಕಂಡದ್ದು ಒಂದೇ ಒಂದು ಮರೆಯಾದ ತರಂಗ. ಅಂದರೆ ಎರಡೂ ವಸ್ತುಗಳೂ ಒಂದೇ ಎಂದಾಯಿತಷ್ಟೆ. ಹೀಗೆ ಪ್ರಾಣಿಗಳ ವರ್ಣಕವೊಂದು ಸಸ್ಯದಲ್ಲಿಯೂ ಪತ್ತೆಯಾಗಿದೆ.  ಸಸ್ಯ ಮತ್ತು ಪ್ರಾಣಿಗಳ ನಡುವಣ ಅವಿನಾಭಾವ ಸಂಬಂಧ ಇನ್ನಷ್ಟು ಗಟ್ಟಿಯಾಗಿದೆ.
ಶೀತಖಂಡದಿಂದೆರಡು ಬಿಸಿ ಸುದ್ದಿ
ದಕ್ಷಿಣ ಧ್ರುವ ಖಂಡ ಬಿಸಿಯೇರುತ್ತಿದೆ. ನಿರ್ಜನ, ಸಂಪೂರ್ಣ ಹಿಮ ಕವಿದ ಈ ಖಂಡದ ಉಷ್ಣತೆ ಈ ಹಿಂದೆ ನಾವು ಎಣಿಸಿದ್ದಕ್ಕಿಂತಲೂ ತೀವ್ರ ಗತಿಯಲ್ಲಿ ಏರುತ್ತಿದೆ ಎಂದು ಅಮೆರಿಕೆಯ ವಾಷಿಂಗ್ಟನ್ ವಿಶ್ವವಿದ್ಯಾನಿಲಯದ ಭೂಮ್ಯಾಂತರಿಕ್ಷ ವಿಜ್ಞಾನಿಗಳು, ನಾಸಾದ ವಿಜ್ಞಾನಿಗಳ ಜೊತೆಗೂಡಿ ಸುಪ್ರಸಿದ್ಧ ನೇಚರ್ ಪತ್ರಿಕೆಯಲ್ಲಿ ಪ್ರಕಟಿಸಿದ ಸಂಶೋಧನೆಗಳ ವಿವರಗಳು ಹೀಗೆನ್ನುತ್ತಿವೆ. ಕಳೆದ ಐದು ದಶಕಗಳಿಂದ ಸರಾಸರಿ ಒಂದು ಡಿಗ್ರಿ ಸೆಲ್ಶಿಯಸ್ನಷ್ಟು ಈ ಹಿಮಖಂಡದ ಮೇಲ್ಮೈ ಉಷ್ಣತೆ ಹೆಚ್ಚಾಗಿದೆ ಎಂದು ಪತ್ರಿಕೆ ವರದಿ ಮಾಡಿದೆ.
ಮೊನ್ನೆ ಅಧ್ಯಕ್ಷ ಪದವಿ ಸ್ವೀಕರಿಸಿದ ಅಮೆರಿಕೆಯ ನೂತನಾಧ್ಯಕ್ಷ ಬರಾಕ್ ಒಬಾಮ ತಮ್ಮ ಚೊಚ್ಚಲ ಅಧ್ಯಕ್ಷ ಭಾಷಣದಲ್ಲಿ ಅಮೆರಿಕೆಯನ್ನು ಕಾಡುತ್ತಿರುವ ನಿರುದ್ಯೋಗ, ಕುಸಿಯುತ್ತಿರುವ ಆಕತೆಗಳ ಜೊತೆ, ಜೊತೆಗೇ ಜಾಗತಿಕ ವಾಯುಗುಣ ಬದಲಾವಣೆಗೂ ಪ್ರಾಶಸ್ತ್ಯ ನೀಡಿದ್ದು ನೆನಪಿದೆಯಷ್ಟೆ! ಅಮೆರಿಕೆಗಷ್ಟೆ ಸೀಮಿತವಾದ ವಿಷಯಗಳ ಜೊತೆಗೇ ಅಧ್ಯಕ್ಷರು ಪ್ರಾಶಸ್ತ್ಯ ನೀಡಬೇಕಾದಷ್ಟು ಬಿಸಿ, ಬಿಸಿ ಸಮಸ್ಯೆಯೇ ಭೂಮಿಯ ವಾಯುಗುಣ ಬದಲಾವಣೆ ಎಂದಿರಾ? ನಮಗೆ ಇಲ್ಲದಿರಬಹುದು. ಆದರೆ ಈ ಸಮಸ್ಯೆಯನ್ನು ಅಭಿವೃದ್ಧ ರಾಷ್ಟ್ರಗಳು  ಗಂಭೀರವಾಗಿ ಪರಿಗಣಿಸಿವೆ. ಅಮೆರಿಕೆಯ ಪೂರ್ವ ಉಪಾಧ್ಯಕ್ಷರು ವಾಯುಗುಣ ಬದಲಾವಣೆಯ ಬಗ್ಗೆ ಅವಿರತ ಜನಾಂದೋಲನ ನಡೆಸಿ ಕಳೆದ ವರ್ಷ ನೋಬೆಲ್ ಪಾರಿತೋಷಕವನ್ನೂ ಗಿಟ್ಟಿಸಿಕೊಂಡಿದ್ದು ಇದಕ್ಕೆ ಇನ್ನೊಂದು ಸಾಕ್ಷಿ.  ನೇಚರ್ನಲ್ಲಿ ಪ್ರಕಟವಾಗಿರುವ ಸಂಶೋಧನೆಯ ವಿವರಗಳು ಈ ಬಿಸಿ, ಬಿಸಿ ಸಮಸ್ಯೆಗೆ ಇನ್ನಷ್ಟು ತುಪ್ಪ ಸುರಿದಿವೆ.
ಅಂಟಾಕ್ರ್ಟಿಕಾ ಹಾಗೂ ಆಕ್ರ್ಟಿಕ್ ಪ್ರದೇಶಗಳಲ್ಲಿ ವಾಯುಗುಣ ಬದಲಾವಣೆಯಾದಲ್ಲಿ ಅಲ್ಲಿನ ಹಿಮ ಕರಗುವುದಷ್ಟೆ ಅಲ್ಲ ಭೂಮಿಯ ಇತರೆಡೆಯಲ್ಲಿಯೂ ವಾಯುಗುಣ ಏರುಪೇರಾಗುತ್ತದೆನ್ನುವ ಆತಂಕ ವಿಜ್ಞಾನಿಗಳನ್ನು ಕಾಡುತ್ತಿದೆ. ಆಕ್ರ್ಟಿಕ್ (ಉತ್ತರ ಧ್ರುವ) ಪ್ರದೇಶದಲ್ಲಿನ ನೀರ್ಗಲ್ಲುಗಳು ಹಿಂದೆಂದೂ ಇಲ್ಲದಷ್ಟು ಪ್ರಮಾಣದಲ್ಲಿ ಕರಗುತ್ತಿರುವುದು ಇದಕ್ಕೆ ಪುರಾವೆ ಎಂದು ಭಾವಿಸಲಾಗಿದೆ. ಆದರೂ ಥರಗುಟ್ಟುವ ಛಳಿಯ ಈ ಹಿಮಖಂಡಗಳಲ್ಲಿ ಉಷ್ಣತೆ ಎಷ್ಟು ಹೆಚ್ಚಾಗಿದೆ ಎನ್ನುವುದರಲ್ಲಿ ಒಮ್ಮತವಿಲ್ಲ.  ಅತಿ ಶೀತಲವಾದ ಹಿಮಖಂಡದ ಒಳಭಾಗಗಳಲ್ಲಿ ಉಷ್ಣತೆ ಅಷ್ಟೇನೂ ಹೆಚ್ಚಾಗಿರಲಿಕ್ಕಿಲ್ಲ. ಏನಿದ್ದರೂ, ಕರಾವಳಿಯ ಪ್ರದೇಶಗಳಲ್ಲಿರುವ ನೀರ್ಗಲ್ಲುಗಳು ಹಾಗೂ ಸಮುದ್ರದ ನೀರು ಬಿಸಿಯೇರುತ್ತಿರಬೇಕು ಎನ್ನುವುದು ಊಹೆ.
ಇದು ನಿಜವಲ್ಲ ಎನ್ನುತ್ತದೆ ವಾಷಿಂಗ್ಟನ್ ವಿಶ್ವವಿದ್ಯಾನಿಲದ ವಿಜ್ಞಾನಿಗಳ ಸಂಶೋಧನೆ. 1957ರಿಂದ ಇಂದಿನವರೆವಿಗೂ ಅಂಟಾಕ್ರ್ಟಿಕಾದಲ್ಲಿ ಪ್ರತಿ ತಿಂಗಳು ಆಗಿರಬಹುದಾದ ಉಷ್ಣತೆಯ ಬದಲಾವಣೆಗಳನ್ನು ಲೆಕ್ಕ ಹಾಕಿದ ವಾಷಿಂಗ್ಟನ್ ವಿಶ್ವವಿದ್ಯಾನಿಲಯದ ಎರಿಕ್ ಸ್ಟೀಗ್ ಮತ್ತು ಸಹೋದ್ಯೋಗಿಗಳು ಈ ಹಿಮಖಂಡದ ಎಲ್ಲೆಡೆಯೂ ಉಷ್ಣತೆ ಹೆಚ್ಚೂ ಕಡಿಮೆ ಒಂದೇ ಸಮನಾಗಿ ಏರಿದೆ ಎಂಬ ತೀರ್ಮಾನಕ್ಕೆ ಬಂದಿದ್ದಾರೆ. ಅಂಟಾಕ್ರ್ಟಿಕಾ ಬಿಸಿಯೇರುತ್ತಿದೆ ಎಂದು ನಂಬಿದವರೂ ಕೂಡ, ಕರಾವಳಿ ತೀರದಲ್ಲಿರುವ ಭೂಪ್ರದೇಶಗಳು ಹೆಚ್ಚು ಬಿಸಿಯೇರಿ, ಹಿಮಖಂಡದ ಒಳನಾಡು ತಣ್ಣಗೇ ಉಳಿದಿದೆ ಎಂದು ಭಾವಿಸಿದ್ದರು. ಇದಕ್ಕೆ ಕಾರಣ ಅಂಟಾಕ್ರ್ಟಿಕಾದ ಒಳನಾಡಿನಲ್ಲಿ ಬೀಸುವ ಶೀತಲ ಗಾಳಿ. ನಿರ್ಜನವಾದ ಇಲ್ಲಿ ಉಷ್ಣತೆಯನ್ನು ಅವಿರತವಾಗಿ ಅಳೆದವರಿಲ್ಲ.  ಭಾರತದ ಅರ್ಧದಷ್ಟು ವಿಸ್ತಾರವಾಗಿರುವ ಈ ಖಂಡದಲ್ಲಿ ವಾಯುಗುಣವನ್ನು ದಾಖಲಿಸಲು ಕೇವಲ 42 ಕೇಂದ್ರಗಳಿವೆ ಅಷ್ಟೆ. ಈ ಕೇಂದ್ರಗಳು ದಾಖಲಿಸಿದ ಉಷ್ಣತೆಯನ್ನು, ಹಾಗೂ ಅಮೆರಿಕೆಯ ಉಪಗ್ರಹವೊಂದರಿಂದ ಪಡೆದ ಅಂಟಾಕ್ರ್ಟಿಕಾದ ಇನ್ಫ್ರಾರೆಡ್ ಚಿತ್ರಗಳು (ಇನ್ಫ್ರಾರೆಡ್ ಚಿತ್ರಗಳು ಅಲ್ಲಿನ ವಾಯುಮಂಡಲದ ಉಷ್ಣತೆಯನ್ನು ಸೂಚಿಸುತ್ತವೆ) ಸೂಚಿಸಿದ ಉಷ್ಣತೆ, ಇವುಗಳನ್ನು ಲೆಕ್ಕ ಹಾಕಿ ಈ ಹಿಮಖಂಡದ ಮೇಲಿನ ಉಷ್ಣತೆ ಕಾಲಾನುಕ್ರಮದಲ್ಲಿ ಹೇಗೆ ಬದಲಾಗಿರಬಹುದು ಎಂದು ಇವರು ಊಹಿಸಿದ್ದಾರೆ. ವಾಯುಗುಣ ತಜ್ಞರು ಬಳಸುವ ಕಂಪ್ಯೂಟರ್ ಮಾದರಿಗಳನ್ನು ಬಳಸಿ ತಮ್ಮ ಊಹೆ ಸರಿಯೋ, ತಪ್ಪೋ ಎಂದು ಪರಿಶೀಲಿಸಿದ್ದಾರೆ. ಇವರ ಲೆಕ್ಕಾಚಾರದ ಪ್ರಕಾರ ಅಂಟಾಕ್ರ್ಟಿಕಾದ ಎಲ್ಲೆಡೆಯೂ, ಒಳನಾಡಿನಲ್ಲಿಯೂ, ಪ್ರತಿ ಹತ್ತು ವರ್ಷಗಳಲ್ಲಿ 0.1 ಡಿಗ್ರಿ ಸೆಲ್ಸಿಯಸ್ ನಷ್ಟು ಉಷ್ಣತೆ ಹೆಚ್ಚಿದೆ. ಅಂದರೆ ಕಳೆದ ಐವತ್ತು ವರ್ಷಗಳಲ್ಲಿ ಸುಮಾರು ಅರ್ಧ ಡಿಗ್ರಿ ಸೆಲ್ಶಿಯಸ್ನಷ್ಟು ಅಂಟಾಕ್ರ್ಟಿಕಾ ಬಿಸಿಯೇರಿದೆ. ಎಲ್ಲೆಡೆಯೂ ಸಮಪ್ರಮಾಣದಲ್ಲಿ ಬಿಸಿಯೇರಿರುವುದಕ್ಕೆ ಕಾರ್ಬನ್ಡಯಾಕ್ಸೈಡ್, ಮೀಥೇನ್ ಮುಂತಾದ ಹಸಿರುಮನೆ ಅನಿಲಗಳ ಪ್ರಮಾಣ ಹೆಚ್ಚಾಗಿರುವುದೇ ಕಾರಣವಿರಬೇಕು ಎಂದು ಈ ವಿಜ್ಞಾನಿಗಳು ತೀರ್ಮಾನಿಸಿದ್ದಾರೆ.
ಹಾಗಿದ್ದರೆ ಈ ಹಿಮಖಂಡವನ್ನು ಉಳಿಸುವುದಾಗುವುದಿಲ್ಲವೇ? ಹಿಮಖಂಡದ ಉಷ್ಣತೆ ಹೆಚ್ಚಾಗದಂತೆ ತಡೆಯುವ ಉಪಾಯಗಳೂ ಇವೆ ಎನ್ನುವ ವಿಷಯ ಈ ಸುದ್ದಿ ಬಂದ ಮುಂದಿನ ಸಂಚಿಕೆಯಲ್ಲಿ ಅದೇ ನೇಚರ್ ಪತ್ರಿಕೆಯಲ್ಲಿ ಪ್ರಕಟವಾಗಿದೆ. ವಾಯುಮಂಡಲದಲ್ಲಿ ಕಾರ್ಬನ್ ಡಯಾಕ್ಸೈಡ್ ಪ್ರಮಾಣ ಹೆಚ್ಚದಂತೆ ತಡೆಯಬೇಕಾದರೆ, ಅಧಿಕವಾಗುತ್ತಿರುವ ಅನಿಲವನ್ನು ಹೇಗಾದರೂ ಹಿಡಿದಿಡಬೇಕಷ್ಟೆ. ಸಮುದ್ರದಲ್ಲಿರುವ ಸೂಕ್ಷ್ಮಜೀವಿಗಳು ಈ ಕೆಲಸ ಮಾಡಬಲ್ಲುವು. ಆದರೆ ಅವು ಸಾಕಷ್ಟು ಪ್ರಮಾಣದಲ್ಲಿ ಬೆಳೆಯಬೇಕಷ್ಟೆ. ಇದಕ್ಕಾಗಿ ಸೂಕ್ಷ್ಮಜೀವಿಗಳು ಬೆಳೆಯಲು ಅನುಕೂಲವಾದ ವಾತಾವರಣವನ್ನು ಸೃಷ್ಟಿಸಬೇಕು. ಸಮುದ್ರದಲ್ಲಿ ಕಬ್ಬಿಣದ ಪುಡಿಯನ್ನು ಗೊಬ್ಬರವಾಗಿ ಎರಚಿದಲ್ಲಿ ಇದು ಸಾಧ್ಯವಾಗಬಹುದು ಎನ್ನುವ ನಂಬಿಕೆ ಇದೆ. ಆದರೆ ಅದು ಆಗುತ್ತದೋ, ಇಲ್ಲವೋ ಎನ್ನುವುದನ್ನು ಪರೀಕ್ಷಿಸಲಾಗಿಲ್ಲ.  ಭಾರತ ಮತ್ತು ಜರ್ಮನಿಯ ವಿಜ್ಞಾನಿಗಳು ಒಟ್ಟಾಗಿ ನಡೆಸಬೇಕೆಂದಿದ್ದ ಇಂತಹುದೊಂದು ಪರೀಕ್ಷೆಯನ್ನು ಜರ್ಮನಿಯ ಸರ್ಕಾರದ ಅನುಮತಿ ದೊರೆಯದ್ದರಿಂದ ಮುಂದೂಡಲಾಗಿತ್ತು. ಜರ್ಮನಿ ಸರಕಾರ ಅನುಮತಿ ನೀಡುವ ಮುನ್ನವೇ ಬ್ರಿಟನ್ನಿನ ವಿಜ್ಞಾನಿಗಳ ತಂಡವೊಂದು ಅಂಟಾಕ್ರ್ಟಿಕಾದ ಉತ್ತರ ತುದಿಯಲ್ಲಿ ಇರುವ ದ್ವೀಪವೊಂದರ ಸುತ್ತಮುತ್ತಲಿನ ಸಮುದ್ರದಲ್ಲಿ ನಡೆಸಿದ ಅನ್ವೇಷಣೆ, ಕಬ್ಬಿಣದ ಗೊಬ್ಬರದಿಂದ ಸಮುದ್ರದ ಫಲವತ್ತತೆ ಹಾಗೂ ಸೂಕ್ಷ್ಮಜೀವಾಣುಗಳ ಕೃಷಿ ಹೆಚ್ಚುತ್ತದೆ ಎಂದು ತೋರಿಸಿದೆ.
ಇಂಗ್ಲೆಂಡಿನ ನ್ಯಾಚುರಲ್ ಎನ್ವಿರಾನ್ಮೆಂಟ್ ರಿಸರ್ಚ್ ಕೌನ್ಸಿಲ್ (ನೈಸರ್ಗಿಕ ಪರಿಸರ ಸಂಶೋಧನಾ ಮಂಡಳಿ)ಯ ವಿಜ್ಞಾನಿಗಳ ಅಂಟಾಕ್ರ್ಟಿಕಾದ ಬಳಿ ಇರುವ ಕ್ರೋಜೆಟ್ ದ್ವೀಪದ ಬಳಿ ಸಹಜವಾಗಿಯೇ ಕಬ್ಬಿಣದ ಅಂಶ ಸಮುದ್ರ ಸೇರುವುದನ್ನು ಗುರುತಿಸಿವೆ. ಅಷ್ಟೇ ಅಲ್ಲ. ಅಲ್ಲಿನ ನೀರಿನ ಹರಿವಿನಿಂದಾಗಿ, ದ್ವೀಪದ ಉತ್ತರದಲ್ಲಿ ಕಬ್ಬಿಣದ ಅಂಶ ಹೆಚ್ಚಾಗಿರುವುದನ್ನೂ, ದಕ್ಷಿಣದಲ್ಲಿ ಇಲ್ಲವೇ ಇಲ್ಲವೆನ್ನುವಂತೆ ಇರುವುದನ್ನೂ ದಾಖಲಿಸಿವೆ. ಈ ಎರಡೂ ಪ್ರದೇಶಗಳಲ್ಲಿ ವಿವಿಧ ಋತುಗಳಲ್ಲಿ ಬೆಳೆಯುವ ಸೂಕ್ಷ್ಮಜೀವಿಗಳ ಪ್ರಮಾಣ, ಅವು ಸಾಗರದಾಳಕ್ಕೆ ಎಳೆದೊಯ್ಯುವ ಕಾರ್ಬನ್ ಡಯಾಕ್ಸೈಡ್ ಪ್ರಮಾಣ ಎಲ್ಲವನ್ನೂ ಲೆಕ್ಕ ಹಾಕಿವೆ. ಒಟ್ಟಾರೆ ಕಬ್ಬಿಣ ಇಲ್ಲದ ಕಡೆಗಿಂತಲೂ ಕಬ್ಬಿಣ ಇರುವ ನೀರಿನಲ್ಲಿ ಐವತ್ತು ಪಟ್ಟು ಹೆಚ್ಚು ಕಾರ್ಬನ್ಡಯಾಕ್ಸೈಡ್ ಸೇರ್ಪಡೆಯಾಗುತ್ತದೆ ಎಂದು ಇವರ ಶೋಧ ತಿಳಿಸಿದೆ. ಅರ್ಥಾತ್, ಕಬ್ಬಿಣದ ಪುಡಿಯನ್ನು ಗೊಬ್ಬರವಾಗಿ ಬಳಸಿದಲ್ಲಿ ಇಂತಹುದೊಂದು ಪರಿಣಾಮವನ್ನು ಸಾಧಿಸಬಹುದು. ಈಗ ನಡೆಸುತ್ತಿರುವ ಪ್ರಯೋಗ ನೈಸರ್ಗಿಕವಾಗಿ ಜರುಗುವ ಕ್ರಿಯೆಯಷ್ಟೆ ಸಮರ್ಥವಾಗಿರುತ್ತದೆಯೇ ಎನ್ನುವುದೇ ಪ್ರಶ್ನೆ.
1. Warming of the Antarctic ice-sheet surface since 1957 International Geophysical Year, Eric J. Steig et al.  Nature, Vol. 457, Pp 459-463, 2009 (22 January 2009)
2. Southern Ocean deep-water carbon export enhanced by natural iron fertilization; Raymond T. Pollard et al., Nature; Vol. 457, Pp 577-580, 2009 (29 January 2009)

